
प्रस्तावना 

हिंदी और प्रादेशिक भाषाओंको शिक्षाके माध्यमके रूपमें अपनानेके 
लिये यह आवश्यक है कि इनमें उच्च कोटिके प्रामाणिक ग्रंथ अधिक-से-अधिक 
संख्यामें तैयार किये जायँ। भारत सरकारने यह कारये वैज्ञानिक तथा 
तकनीकी शब्दावली आयोगके हाथमें सौंपा है और उसने इसे बड़े पैमानेपर 
करनेकी योजना बनायी है। इस योजनाके अंतर्गत अंग्रेजी और अन्य 

भाषाओंके प्रामाणिक ग्रंथोंका अनुवाद किया जा रहा है तथा मौलिक ग्रंथ 
भी लिखाये जा रहे हैं। यह काम अधिकतर राज्य सरकारों, विश्वविद्यालयों 
तथा प्रकाशकोंकी सहायतासे प्रारंभ किया गया है। कुछ अनुवाद और 
“प्रकाशन-का्यं आयोग स्वयं अपने अधीन भी करवा रहा है। प्रसिद्ध 
विद्वान और अध्यापक हमें इस योजनामें सहयोग दे रहे हैं। अनूदित 
और नये साहित्यमें भारत सरकारद्वारा स्वीकृत शब्दावल्लीका ही प्रयोग 
किया जा रहा है ताकि भारतकी सभी शिक्षा-संस्थाओंमें एक ही पारिभाषिक 

शब्दावछीके आधारपर शिक्षाका आयोजन किया जा सके। 
दिव्य जीवन तामक यह पुस्तक श्रीअरविंद सोसायटी, पांडिचेरी-2 

के द्वारा प्रस्तुत की जा रही है और तीन ग्रंथोंमें प्री होगी । इसके मूल 
लेखक श्रीअरबिंद हैं। दिव्य जीवन' श्रीअरविदकी प्रधान दार्शनिक कृति है 

और इसका पुनरीक्षण श्रीअरबिंद अन्तर्राष्ट्रीय शिक्षा-केन्द्रके तत्त्वावधानमें 
हुआ है। आशा है भारत सरकारद्वारा मानक ग्रंथोंके प्रकाशन-संबंधी इस 

'प्रयासका सभी क्षेत्रोंमें स्वागत किया जायगा। 

छूण्ूकअऊआऋइशएकछ्र प्र के । 527: कत्ए |) 

[ क्र क्रस्मांक- हक हे 

सानव-अभी प्सा 

परायतीनामस्वेति पाथ आयतीनां प्रथमा शब्वतीनाम्‌ । 
व्युच्छन्‍्ती जीवसुदीरयन्त्युथा मृत॑ के चन बोधयन्ती ॥। 
कियात्या यत्समया भवाति या व्यूष॒यद्चि नून॑ व्युच्छान्‌ । 
अनु पूर्वाः कृपते वावशज्ाना प्रदीध्याना जोषमन्याभिरेति ॥॥ 

वह परेकी ओर अग्रसर होती हुई उषाओंके लक्ष्यका अनुसरण 
करती है, वह आनेवाली उषाओंकी सनातन परम्परामें सवे-प्रथम 

है,--उबा विस्तृत हो रही है, जो जीवित है उसे प्रकट करती हुई 
और किसी मृतको जगाती हुईं।. . . . . . उसकी क्‍या व्याप्ति होती 
है जब वह पहले प्रदीप्त हो चुकी और भविष्यमें प्रदीप्त होनेवाली 
उषाओंके साथ समन्वित होती है ? वह प्राचीन प्रभातोंको चाहती 
और उनके प्रकाशको परिपूर्ण बनाती है, अपने आलोकको आगे 
बढ़ाती हुई वह आगे आनेवाली शेष उषाओंके साथ निबिड़ सम्पर्क 

स्थापित करती है। 
(कुत्स अंगिरस:, ऋग्वेद ) 

4. 43, 8, 70 

त्रिरस्थ ता परमा सन्ति सत्या स्पा देवस्य जनिमान्यर्ने: । 
अनन्ते अन्तः परिवीत आगाच्छुचिः शुक्रों अर्यों रोरुचानः।॥ 
यो मत्येंप्वमुत ऋतावा देवो देवेष्वरतिनिधायि। 

ऊध्वो. भव प्रति विध्याध्यस्मदाविष्कृणुष्ब देैव्यान्यग्ने ॥। 

इस जगतूमें स्थित इस दिव्य वीरयके त्रिविध परम जन्म हैं, वें सत्य 
हैं, वे स्पृहणीय हैं; व्यापक रूपसे प्रत्यक्ष होकर वह अनन्तके अन्दर 
गति करता है और विशुद्ध, देदीप्यमान रूपमें, सबको परिपूर्ण करता 

हुआ बह प्रकाशित होता है।..... - जो मरत्योमें अमर है और 

ऋतका अधिकारी है वह एक देव है और हमारे दिव्य बलोंमें 



सक्रिय ऊर्जाके रूपमें हमारे अन्दर प्रतिष्ठित हो गया है... . . 

तू ऊपर उठ, हे शक्ति, हे अग्नि! सब आवरणोंको भेद डाल, 

हमारे अन्दर स्थित दिव्य वस्तुओंको प्रकट कर। 
(वामदेव गौतम, ऋग्वेद ) 
4. , 7: 4, 2. ; 4.4. 5 

पुपुपने प्रबुद्ध॒ विचारोंके उषा-कालमें मनुष्य जिस विषयमें अभिनिविष्ट 
हुआ, वही उसका अनिवार्य और अन्तिम व्यवसाय प्रतीत होता है, क्योंकि 

उसकी यह लगन संशयकी लम्बी-से-लम्बी अवधियोंके बाद भी बनी रही' 
है, बार-बार निष्कासित किये जानेपर भी वह वापस आती रही है, साथ 
ही यह उसके विचारकी उड़ानका उच्चतम शिखर भी है। यह छूगन 

अभिव्यक्त होती है भगवान्‌के पूर्वाभासमें, पूर्णताकी प्रेरणामें, विशुद्ध सत्य 
एवं विशुद्ध आनन्दकी खोजमें, और गुप्त अमृतत्वके बोधमें। मानव- 
ज्ञानके प्राचीन प्रभात हमारे लिये इस सतत अभीप्साके साक्षी छोड़ गये 
हैं, आज हम देखते हैं कि मानवता बाह्य प्रकृतिका विजयी विश्लेषण करनेसे 
अघा गयी है, किन्तु उसे सन्तुष्टि नहीं प्राप्त हुई है और अब वह अपनी 
आदिम चाहकी ओर वापिस जानेकी तैयारी कर रही है। ईश्वर, ज्योति, 
स्वातंत्य, अमरत्व,---शानका यह आदि सूत्र ही उसका अन्तिम सूत्न अभि- 
लक्षित होता है। 

मानवजातिके ये निरवच्छिन्न आदर्श एक ओर तो उसकी सामान्य 

अनुभूतियोंसे खंडित होते हैं, दूसरी ओर उनका प्रतिष्ठापन करती हैं उच्चतर 
और गम्भीरतर अनुभूतियाँ, जो मानवजातिके लिये असामान्य हैं और 
जिन्हें, संगठित और सम्पूर्ण रूपमें, केवल क्रान्तिकारी वैयक्तिक प्रयास- 
द्वारा या विकासक्रमकी सा्वजनीन प्रगतिद्वारा प्राप्त किया जा सकता 
है। पशुभावापन्न और अहंभावापन्न चेतनामें भागवत सत्ताको जानना, 
उसे प्राप्त कर लेना और वही हो जाना, अपनी अधंप्रकाशित या अच्ध- 
काराच्छन्न स्थूल मानसताकों अतिमानसकी परिपूर्ण प्रकाशमयताके' अन्दर 
परिवर्तित करना, अभी जहाँ शारीरिक कंष्ट और चित्तके क्लेशके घेरेके 
अन्दर क्षणिक संतुष्टियोंका सहाराभर मिलता है, वहाँ शान्ति और स्वयम्भू 
आनन्दका निर्माण, जो जगत्‌ यांत्रिक अनिवार्यताओंका समूह वनकर 
उपस्थित होता है उसके अन्दर अनन्त स्वातंत्यकी प्रतिष्ठा, सतत 
परिवर्तेत तथा मृत्युके आधीन शरीरके अन्दर अमर जीवनका अन्वेषण 



सानव-अभीप्सा 3 

और उसकी प्राप्ति, यही हमारे सामने जड़के अन्दर ईश्वरकी अभि- 
व्यक्तिका और पार्थिव विकास-क्रममें पृथ्वीके लक्ष्यका स्वरूप वनकर आता 
है। सामान्य भौतिक बुद्धि चेतनाके वर्तमान संगठनको ही अपनी संभावनाओंकी 
सीमा मानती है, उसके लिये चरितार्थ वास्तविकताके द्वारा अप्राप्त आदर्शोका 
प्रत्यक्ष खण्डन ही' उन आदशोके विरोधमोें अन्तिम युक्ति होता है। किन्तु 
हम यदि जगतूकी क्रियाओंको अधिक सुविवेचित दृष्टिसे देखें तो यह प्रत्यक्ष 
विरोध प्रकृतिकी गम्भीरतम विधिका अंग और उसकी पूर्णतम अनुमतिकी' 
मुहर प्रतीत होने छूगता है। 

कारग, जीवनकी सारी समस्याएँ साररूपमें सामंजस्थकी समस्याएँ 

हैं। समस्याओंका उद्गम होता है किसी ऐसे असामंजस्थके बोधसे जिसका 
समाधान न हुआ हो और इस सहजप्रेरणासे कि ऐसा कोई सामंजस्य 
या एकत्व है जिसका अभीतक अन्वेषण नहीं हुआ है। किसी असामंजस्यका 

समाधान किये बिना संतोष मान लेना मनुष्यके व्यावहारिक और' अधिक 
पशुभावापन्न अंगके लिये तो संभव है, किन्तु उसके पूरी तरह जाग्रत्‌ मनके 
लिये असंभव है। साधारणतः उसके व्यावहारिक अंग भी या तो समस्यासे 

मूँह मोड़कर या अनगढ़, प्रकाशहीन और उपयोगात्मक समझौतेको स्वीकार 

करके ही समाधान खोजनेंकी सामान्य आवश्यकतासे अपना पिण्ड छुड़ा 
लेते हैं। क्‍योंकि तत्त्वतः सारी प्रकृतिके अन्दर सामंजस्थकी आकूति है, 

प्राण और जड़-तत्त्व भी अपने क्षेत्रोंमे यह खोज उसी तरह करते रहते 

है' जैसे मन अपने अनुभवोंके विन्यासमें करता है। प्रस्तुत सामग्रीमें जितनी 
अधिक विश्वृंखला प्रतीत होती है, जिन तत्त्वोंको व्यवहारमें लेना है उनमें 
जितनी अधिक विषमता प्रतीत होती है, यहाँतक कि उन्तमें न मिट सकते- 

वाला विरोध दीखने लूगता है, समाधानके लिये उतना ही अधिक प्रवेग 
उत्पन्न होता है। और, जो व्यवस्था किसी कम कठिन प्रयाससे सामान्यतः 
आ सकती थी, उससे कहीं अधिक सूक्ष्म और सशक्त व्यवस्था इस भाँति 
फलीभूत होती है। प्रकृति जिन विरोधी तत्त्वोंकी समस्याओंका समाधान 
करती रही है, उनमेंसे एक है सक्रिय प्राणका रूप और आकारकी ऐसी 
सामग्रीके साथ मेल बैठाना जिसमें क्रियाशीकताकी अवस्था ही तमस्‌ प्रतीत 
होती है। वह सदा इसका समाधान और भी बड़ी-बड़ी जटिल्ताओंके 

साथ, और अधिक अच्छे रूपमें करना चाहती है, क्योंकि मनको धारण 

करनेवाले, सम्पूर्ण रूपसे संगठित पशु-शरीरका भौतिक अमरत्व ही इसका 

पूर्ण समाधान होगा। सचेतन मन और सचेतन इच्छाका ऐसे रूप और 

प्राणके साथ मेरू वैठाना जिनमें प्रकट आत्म-चेतना नहीं है और जिनकी 



हि दिव्य जीवन 

अधिक-से-अधिक क्षमता यंत्रवत्‌ या अवचेतन इच्छाकी रहती है, यह 

विरोधोंकी एक अन्य समस्या है जिसमें प्रकृतिने आश्चर्यजनक परिणाम 

उत्पन्न किये हैं और सदा इससे भी बड़े आश्चर्य उत्पन्न करते रहनेका लक्ष्य 

बनाये रहती है, क्योंकि, इस क्षेत्रमें उसका अन्तिम चमत्कार यह होगा कि 

वह पशु-चेतना सत्य और ज्योतिको खोजनेवाली न रहकर सत्य और 
ज्योतिको स्वायत्त करेगी, साथ ही उसे ऐसी व्यावहारिक सर्वेशक्तिमत्ता 

प्राप्त होगी जो प्रत्यक्ष और पूर्णत्व-प्राप्त ज्ञानका परिणाम होगी। तो, 

अन्य उच्चतर विरोधोंमें संगति लानेके लिये मनुष्यका जो ऊध्वेमुखी प्रयास 
है, वह अपने-आपमें युक्तिसंगत है, केवल यही नहीं, वरन्‌ एक ऐसे नियम 

और ऐसे प्रयासकी युक्ति-सिद्ध निष्पत्ति है जो प्रकृतिकी एक मूलभूत विधि 
और उसकी बविश्वव्यापी चेष्ठाओंका यथार्थ अभिप्राय प्रतीत होता है। 

हम जड़के अन्दर प्राणके क्रविकासकी, जड़के अन्दर मनके क्रमविकासकी 
चर्चा करते हैं, किन्तु क्रविकास एक ऐसा शब्द है जो इस व्यापारको 

मात्र व्यकतत करता है, उसकी व्याख्या नहीं करता। क्योंकि इसका कोई 
कारण नहीं दीखता कि भौतिक तत्त्वोंमेंसे प्राणयका या सजीव रूपके अन्दरसे 

मनका क्रमविकास क्‍यों हो, जबतक हम यह वैदान्तिक समाधान स्वीकार 

न कर लें कि जड़के अन्दर प्राण और प्राणके अन्दर मन निवर्तित होकर 
विद्यमान हैँ, क्‍योंकि स्वरूपत: जड़ अवगुंठित प्राणका रूप है और प्राण 
अवगुंठित चेतनाका रूप। तब इस क्रममें आगेका एक डग भरने और 
यह माननेमें शायद ही कोई आपत्ति हो कि स्वयं मनश्चेतना भी मनसे 

परेकी उच्चतर अवस्थाओंका एक रूप और एक अवगुंठनमात्र है। ऐसी 

दशामें, ईश्वर, ज्योति, आनन्द, स्वातंत्य और अमृतत्वकी ओर 'होनेबाली 

अनुष्यकी अजेय प्रेरणा इस ख्युंखलामें अपना उचित स्थान इस रूपमें लेती 
उपस्थित होती है कि वह प्रकृतिकी मनसे परे विकसित होनेके लिये 
चलनेवाली चेष्टाके पीछे रहनेवाली अलघ्य प्रेरणा ही है.। यह प्रेरणा 
उतनी ही स्वाभाविक, सच्ची और संगत है जितनी जड़के कुछ रूपोंके 
अन्दर प्रकृतिके द्वारा रोपी हुई प्राणके लिये प्रेरणा, या प्राणके कुछ रूपोंमें, 
उसीके द्वारा रोपी हुई, मनके लिये प्रेरणा। उन क्षेत्रोंकी भाँति यहाँ 
भी यह प्रेरणा प्रकृतिके विभिन्न पात्ोंमें, स्यूनाधिक प्रच्छन्न रूपमें अपनी 
परिणति-इच्छाकी शक्तिके नित्य आरोहणकारी अनुक्रममें विद्यमान रहती 
है; वहाँकी भाँति यहाँ भी वह क्रमशः विकसित होती है और यह निश्चित 
है कि अन्तमें वह आवश्यक अंगों और क्षमताओंका विकास करेगी । जिस 
भांति मनकी ओरके विकासकी प्रेरणा धातु और पौधोंके अन्दर होनेवाली 

प्रायकी अधिक संवेदनशील प्रतिक्रियाओंसे लेकर मनुष्यके अन्दर उसके 
परिपूर्ण संगठनतक चलती रहती है, उसी भाँति, एक उच्चत्तर और दिव्यतर 

जीवनके लिये, और अधिक नहीं तो उसकी तैयारीके लिये ही, मनुष्यके 
अन्दर एक वैसी ही वर्द्धमाव क्रम-धारा चलती रहती है। कहा जाता 
है कि पशु एक ऐसी सजीव प्रयोगशाला रहा है जिसके अन्दर प्रकृतिने 
मनुष्यको गढ़ा। उसी तरह संभव है कि मनुष्य एक ऐसी विचारशीछल 

और सजीव प्रयोगशाला हो जिसके अन्दर उसके सचेतनव सहयोगसे प्रकृति 
अतिमानसका, देवताका निर्माण करना चाहती है। या, बल्कि क्‍यों न 

कहें कि ईश्वरको अभिव्यक्त करना चाहती है? क्योंकि, प्रकृतिके अन्दर 
जो कुछ संबृत रूपमें निद्धित या सक्रिय रहा है, प्रकृतिके द्वारा उसकी 

वद्धंमान अभिव्यक्तिके किये जानेको यदि क्रमविकास कहा जाय, तो प्रकृति 
गुप्त रूपसे जो है, उसकी प्रकट संसिद्धि भी ऋ्रविकास है। अतः हम 
प्रकृतिकों विकासक्रमके किसी विशेष स्तरपर रुक जानेका आदेश नहीं दे 
सकते। और यदि प्रकृति आगे बढ़नेका कोई अभिप्राय प्रदर्शत करती 
है या उसके निमित्त चेष्टा करती है, तो न तो हमें यह अधिकार है कि 
किसी धर्माभिमानीकी भाँति उसे विक्ृृत और धृष्ठ कहकर, न युक्तिवादीकी 
भाँति उसे रोग या मति-भ्रम कहकर उसकी निंदा करें। यदि यह सत्य 
है कि आत्मा जड़के अन्दर निवर्तित है और प्रत्यक्ष प्रकृति प्रच्छन्न ईश्वर 
है, तो अपने अन्दर भगवान्‌को अभिव्यक्त करना और अन्दर तथा बाहर 
ईश्वरकी उपलब्धि करना मनुष्यके लिये पृथ्वीपर संभव लक्ष्योंमें सबसे ऊँचा 
और सबसे अधिक न्यायसंगत लक्ष्य है। 

इस प्रकार, ये जो शाश्वत विरोधाभास और शाश्वत सत्य चले आ 

रहे हैं,--पशु-देहके अन्दर दिव्य जीवन, मत्ये आवासके अन्दर अमर अभीष्सा 
या संद्वस्तुका निवास, सीमित मन और विभाजित अहंके बाहुलयके अन्दर 
एक और विश्वव्यापी चेतनाका प्राकटय, एक तुरीय, अनिर्वेचनीय, काछातीत 
और देशातीत सत्‌, केवल जिसके द्वारा देश, काल और विश्व संभव होते 

हैं, और इन सबमें निम्नतर सत्ताके द्वारा उच्चतर सत्यकी संसिद्धि--ये 
मानवजातिकी सतत चली आती सहज-प्रवृत्ति या संबोधिके साथ-साथ उसकी 
विचारशील बुद्धिको भी उचित लगते हैं। यदा-कदा ऐसे प्रयत्न हुए हैं 
कि जिन प्रश्नोंके बारेमें ताकिक विचारणा कई बार घोषणा कर चुकी 

है कि उनका समाधान नहीं हो सकता, उन प्रश्नोंको सदाके लिये छोड़ 

दिया जाय और मनुष्यको मना लिया जाय कि वह अपने मानसिक क्रिया- 

कलापको विश्वके अन्दर अपनी भौतिक सत्ताकी व्यावह्रिक और तात्कालिक 

समस्याओंतक ही सीमित रखे। किन्तु इस तरह बच निकलनेके प्रयत्नोंका 

प्रभाव कभी स्थायी नहीं हुआ। मनृष्य जब इन प्रयत्नोंसे छौटता है तो 
लौटता है जिज्ञासाकी गौर भी प्रवल प्रेरणाकों या तात्कालिक समाधानके 

लिये भौर भी उम्र क्षुघाकों साथ लेकर। इस क्षुधासे रहस्यमार्गको लाभ 
होता है, नये धर्म पुराने धर्मोका स्थान लेते हैं। इन पुराने धर्मोको ऐसी 

संशयात्मकता---जो स्वयं भी संतोप नहीं दे पाती--विनष्ट या महतत्त्वशून्य 
कर देती है, क्योंकि, इस संशयात्मकताका लक्ष्य तो अनुसंधान होता है, 
पर वह पर्याप्त अनुसंघान करनेके लिये तैयार नहीं होती। कोई सत्य 
अपनी वहिर्मुखी क्रियाओंमें अभीतक अस्पप्ट है गौर वहुत वार ज्ञान-बाघक 

कुसंस्कार या अमाजित विश्वासोंके रूपमें प्रकट हुआ है इस कारण उस 
सत्यको अस्वीकार करने या दवा देनेका प्रयत्व स्वयं एक प्रकारका ज्ञान- 

विरोध है। यदि हम किसी वैश्व आवश्यकतासे बच निकलनेकी इच्छा 
इसलिये करें कि वह दुःसाध्य है, उसका समर्थन तात्कालिक ठोस परिणामोंसे 
करना कठिन है या उसके क्रिया-कलापका नियमन धीमा है, तो अन्ततः 
इसका अर्थ होगा प्रकृतिके सत्यको अस्वीकार करना, वल्कि महती जननीकी 
गुह्म, प्रबल्ृतर इच्छाके विरुद्ध विद्रोह करना। यह अधिक अच्छा भौर 
बुद्धियंगत होगा कि वह जननी मानवजातिको जिस वस्तुका परित्याग नहीं 
करने दे रही, उसे हम स्वीकार कर ले और उसे अन्ध सहज-प्रेरणा, प्रच्छन्न 
संबोधि भर अनियमित अभीप्साके क्षेत्रसे उठाकर बुद्धिके प्रकाणमें और 
अपने-आपको सचेतन निर्देशन देनेवाली सुशिक्षित इच्छा-णक्तिके प्रकाशमें 
ले आरयें। और यदि प्रकाशमयी संवोधि या आत्म-प्रकटनकारी सत्यकी 
कोई ऐसी उच्चतर ज्योति है जो अभी मनुप्यके अन्दर या तो अवरुद्ध 

और निष्किय है या यदा-कदा अपनी झलक ऐसे दिखा जाती है मानों 
परदेके पीछे हो, जैसे कि हमारे भौतिक आकाशर्में उत्तरी ध्रुवकी ज्योतियाँ 
वीच-बीचमें दिखायी दे जाती हैं, तो भी हमें अभधीप्सा करनेसे टरनेकी 
आवश्यकता नहीं। क्योंकि संभव है कि चेतनाकी अगली उच्चतर अवस्था 
ऐसी ही हो जिसका एक रूप और आवरणमात्र ही मन है, और यह संभव 
है कि जो कोई उच्चतम स्थिति मानवताका अन्तिम विश्वाम-स्थल् हो वहां 
० 
ब्ज ४ जानेंवाला हमारी वद्धमान आत्म-विकसनशीलताका मार्ग उसी ज्योतिके 
दीप्ि-ैमवके बीचससे निकलता हो। 



अध्याय दो 

युगल नेति 

(एक) 

जड़वादीका नकार 

आर स तपोष्तप्पत। स॒ तपस्तप्त्वा ॥ 
अन्न ब्रह्मेति व्यजानात्‌ अन्नादृध्येव खल्विमानि भूतानि जायन्ते । 
अन्नेन जातानि जीवन्ति। अन्न प्रयन्त्यभिसंविश्वन्तीति ॥। 
तद्विज्ञाय । पुनरेव वरुणं पितरमुपससार | अधीहि भगवो ब्रह्मेति । 
ते होवाच । तपसा ब्रह्म विजिज्ञासस्व | तपो ब्रह्मेति, . . . « | 

उसने (मननके तपढ्वारा) चित्‌-शक्तिको प्रदीप्त किया और इस 
ज्ञानतक पहुँचा कि अन्न (जड़तत्व) ही ब्रह्म है। क्योंकि अन्नसे 
ही ये सब भूत उत्पन्न हुए हैं, उत्पन्न होकर, अन्नसे ही वे वद्धित 

होते हैं और यहाँसे प्रस्थान कर वे अन्नमें ही समा जाते हैं। तब 
वह अपने पिता वरुणके पास जाकर बोला, “भगवन्‌ ! मुझे 

ब्रह्मका उपदेश कीजिये।” पर वरुणने उससे कहा, “चित्‌- 
शक्तिको अपने अन्दर (फिरसे) प्रदीप्त कर, (तप कर), क्योंकि 

तप ही ब्रह्म है।” 
--ततत्तिरीय उपनिषद्‌ 

3/:702. 

थ्वीपर दिव्य जीवन और मर्त्य जीवनमें अमृतत्वका बोध, इनकी 
८ प्रस्थापनाके लिये कोई आधार तभी मिल सकता है जब केवलरू यह 

साननेके अतिरिक्त कि सनातन आत्मा ही इस शरीर-रूपी भवनका निवासी 
और इस परिवरतंनशीरू चोलेको धारण करनेवाला है, हम यह भी स्वीकार 
करें कि जिस जड़तत्वसे इसका निर्माण हुआ है, वह योग्य और उत्क्ृप्ट 

उपादान है जिससे आत्मा निरन्तर अपने वस्त्र बुनता रहता है, अपने 

भवनोंकी अंतहीन *इंखलाका निर्माण वारंवार करता रहता है। 

किन्तु, यह बात भी हमें शरीरमें रहकर जीवन बितानेके प्रति होने- 

वाली विरक्तिसे बचानेके लिये पर्याप्त नहीं है। इसके लिये आवश्यक 

है कि, उपनिषदोंकी भाँति, हमें जीवनके इन दो चरम छोरोंके बाह्य रूपोंके 

पीछे विद्यमाव उनकी सारभूत एकताका भी बोध हो जाय, और यह बोध 

प्राप्त करके हम उन पुरातन ग्रन्थोंकी ही भाषामें कहने कग जाये--अज्नं 

ब्रह्म जड़तत्व भी ब्रह्म है, और उस सशक्त रूपकको पूरा-पूरा मूल्य 

दे सकें जिसने भौतिक विश्वको दिव्य पुरुषका बाह्य शरीर कहा है। और, 

जड़तत्व और आत्मा, ये दो चरम छोर इतने विभक्‍त प्रतीत होते हैं कि 
उनकी एकता युक्तिपूर्ण बुद्धिके लिये तबतक विश्वासप्रद नहीं होती जबतक 
कि हम आत्मा और जड़के बीच (प्राण, मन और अतिमानसके और मनको 

अतिमानससे संयुक्त करनेवाली श्रेणियोंके) आरोहण-पदोंके अनुक्रमको स्वीकार 
न करें। नहीं तो ये दोनों किसी मेलकी संभावनासे परे एक-दूसरेके 
विरोधी प्रतीत होंगे, ऐसा प्रतीत होगा मानों यह एक दुःखदायी गठबंधन 

है और इसका विच्छेद ही एकमात्र युक्तिसंगत समाधान है। तब इनको 
अभेद रूपमें देखना, एककी व्याख्या दूसरेकी भाषामें करना, तथ्य-संगत 
स्यायके विरुद्ध विचार-शक्तिकी एक कृत्रिम सृष्टि बन जाता है और केवल 
अयौक्तिक रहस्यवादके लिये ही संभव होता है। 

यदि हम केवल विशुद्ध आत्मा और एक यंत्रवत्‌ अचित्‌ वस्तु या 
ऊर्जाको मान्यता देते हुए, प्रथमको ईश्वर या पुरुष और द्वितीयको प्रकृतिका 
नाम दें, तो अपरिहाय अंत यह होगा कि हम या तो ईश्वरको अस्वीकार 

करेंगे या फिर प्रकृतिकी ओरसे मुँह मोड़ छेंगे। क्योंकि तब विचार 
और “जीवन दोनों ही के लिये -तनिर्वाचच करता आवदयक हो जाता है। 
विचार या तो ईश्वरको कल्पनाका भ्रम मानकर या प्रकृतिको इन्द्रियोंका 
भ्रम मानकर अस्वीकार करने रूगता है; और जीवन, वह, विरक्‍त होकर, 

या आत्म-विस्मृतिकारी आनन्दमें विभोर होकर, अभौतिकका अनुरागी 
होकर, अपने-आपसे भाग खड़ा होता है या फिर अपने अमृतत्वको ही 

अस्वीकार करता है और ईइ्वरसे मुँह मोड़कर पशुकी ओर चल पड़ता 
है। पुरुष और प्रक्नतिमें, सांख्योंके निष्क्रिय रूपसे प्रकाशमय पुरुष और 
उसकी यंत्रवत्‌ क्रियाशीर शक्तिमें कहीं कोई समानता नहीं है, उनके 
निश्चेष्टताके विरोधी तत्वोंमें भी कोई समानता नहीं है। उनके विरोधोंका 
समाधान केवरू एक ही प्रकार हो सकता है कि यह जड़वत्‌ संचालित 
क्रियाशीलता' जिस अक्षर विश्वांतिपर अपने प्रतिविबोंकी निष्फल घारा 
व्यर्थमें डाकती रहती है, उसी विश्वांतिमें पहुँचकर समाप्त हो जाय। 

शंकरका निर्वाकू, निष्किय आत्मा और उनकी बहुनाम-रूप-धारिणी माया 
भी उतनी ही विपरीतगामी और परस्पर मेल न खानेवाली सत्ताएँ हैं; 
उनके कठोर विरोधका अन्त तभी हो सकता है जब नानारूपधारी भाया 
शाश्वत नीरवताके एकमात्र सत्यमें विलीन हो जाय। 

जड़वादीका क्षेत्र अधिक सरल है, उसके लिये यह संभव है कि वह 
आत्माको अस्वीकार करता हुआ ऐसे कथनपर पहुँच जाय जिसमें अधिक 
आसानीसे मान्य होनेकी सरलता हो; यह वास्तविक .अद्वतवाद हो सकता 
है, जड़का या नहीं तो शक्तिका अद्गैतवाद हो सकता है। किन्तु इस कटे- 
छंटे मतपर वरावर अड़े रहना भी उसके लिये असंभव है। अन्‍्तमें वह 
भी एक ऐसे अज्ञेयवों ला खड़ा करता है जो उतना ही निष्किय और 
ज्ञात विश्वसे उतना ही दूर होता है, जितना कि निष्क्रिय पुरुष या निश्चल- 
तीरव आत्मा। किन्तु इससे कोई अर्थ सिद्ध नहीं होता, इस तरह वह 

या तो विचारकी कठोर माँगोंकों एक अस्पष्ट रियायत देकर टाल देता 

है या जिज्ञासाकी सीमाको आगे बढ़ानेसे इन्कार करनेके लिये एक बहाना 

पा लेता है। 
अतएव, मनुष्यका मन इन निष्फल विरोधोंसे संतुष्ट नहीं रह सकता। 

वह सदा एक परिपूर्ण भावात्मक स्वीकृति, अस्तिकी खोज करता है, और 
उसे किसी प्रकाशमय सामंजस्यद्वारा ही पा सकता है। इस सामंजस्यतक 
पहुँचनेके लिये उसे उन श्रेणियोंको पार करना ही होगा जिन्हें हमारी 
आन्तरिक चेतना हमपर आरोपित करती है, और जड़की भाँति प्राण और 

मनपर भी बाह्य विश्लेषणकी पद्धति प्रयुक्त करते हुए, या आन्तरिक समन्वय 
और प्रकाशके द्वारा, अभिव्यक्तिकारी बहुत्वकी शक्तिको अस्वीकार किये 
विना, उस परम एकत्वकी विश्लांतितक पहुँचना होगा। ऐसी परिपूर्ण 

और उदार अस्तिके अन्दर ही जीवनके बहुविध और एक-दूसरेके विपरीत 
दीखनेवाले तथ्योंका सामंजस्य हो सकता है और हमारे विचार और जीवनपर 
शासन करनेवाली वहुविध परस्पर-विरोधी शक्तियाँ उस केन्द्रीय सत्यको 
ढूँढ सकती हैँ जिसका प्रतीक बनना और जिसे नाना रूपसे संसिद्ध करना 
उनका हेतु है। केवल तभी हमारा विचार एक सच्चा केन्द्र प्राप्त करके, 
चकक्‍करोंमें भटकना छोड़कर, उपनिषदोंके ब्रह्मकी भाँति, अपनी क्रीड़ा और 
विश्वव्यापी दौड़के अन्दर भी श्रुव और स्थिर रहता हुआ, क्रिया कर सकता 

है और हमारा जीवन अपने लक्ष्यको जानते हुए प्रशान्तर और सुस्थिर हर्ष 
एवं प्रकाशके साथ तथा एक छंदोबद्ध बहुगति ऊर्जाके साथ उस विचारधाराका 

अनुगमन कर सकता है। 

किन्तु एक वार जब यह छन्द भंग हो जाता है तो यह आवश्यक 

और सहायक होता है कि मनुष्य इन दो महान्‌ विरोधी मतोंको प्रत्येकके 

चरम रूपमें लेकर पृथक्‌ू-पृथक्‌ जाँच करे। अपनी खोयी हुई अस्तितक 

अधिक परिपूर्णतासे वापस आनेके लिये मनका स्वाभाविक मार्गे यही होता 

है। संभव है कि मार्ममें वह मध्यवर्ती श्रेणियोंमें विश्राम करनेका प्रयत्न 

करे, सारी चीजोंकी व्याख्या एक आदि प्राण-शक्तिकी या संवेदनाकी 

या भावोंकी अभिघाओंमें ही करे, किन्तु इन ऐकान्तिक समाधानोंमें सदा 

अवास्तविकताका रंग रहता है। विशुद्ध भावोंसे प्रयोजन रखनेवाली 
तकंबुद्धिकों इनसे कुछ समयके लिये संग्रोप मिल सकता है, किन्तु मनकी 
जो वास्तविकताकी भावना है उसे संतोप नहीं मिल पाता। क्योंकि मन 
जानता है कि स्वयं उसके पीछे कोई ऐसी चीज है जो भाव नहीं है, 

दूसरी ओर वह यह जानता है कि स्वयं उसके अन्दर कोई ऐसी चीज 
है जो प्राण-श्वाससे भी अधिक है। आत्मा या जड़ उसे कुछ समयके 
लिये अंतिम वास्तविकताका कुछ आभास दे सकता है, किन्तु उनके मध्यवर्ती 
तत्वोंमेंसे कोई भी ऐसा नहीं कर सकता। अतः समग्रकी ओर सफल 
रूपसे वापस आ सकनेके पहले मनके लिये यह आवश्यक है कि वह इन 
दोनोंकी चरम सीमाओंतक हो आये। फिर, बुद्धि कार्य करती है इन्द्रिय- 
वोध और वाणीके सहारे, किन्तु इन्द्रिय-बोध सत्ताके अंजोंका ही स्पष्ट 

बोध प्राप्त कर सकता है, और वाणी तभी स्पष्ट हो सकती है जब वह 
उन्हें सावघानीसे विभाजित और सीमित कर सके। अतः बुद्धि स्वभावतः 
अपने सम्मुख आये मूल तत्वोंके वहु-वेचित्यको देखकर सबको किसी एक 
तत्वकी अभिधामें निर्देयतासे आवद्ध करती हुई उनके एकत्वकी खोज 
करनेको बाध्य होती है। व्यवहारतः उसका प्रयत्न होता है किसी एककी 

परिपुष्टिके लिये अन्योंसे पीछा छुड़ानेका। इन वहु-विचित्र तत्वोंके एकत्वके 
वास्तविक मूलका वोध इस एकांतिक प्रक्रियाकें बिना पानेके लिये यह 
आवश्यक है कि वह या तो अपने-आपका अतिक्रमण करे या सारा चक्‍कर 

पूरा करके यह जान ले कि सव-के-सव समान रूपसे उस 'तत्‌'में समाविष्ट 
होते हैं जो परिभाषा या वर्णनके परे है, और फिर भी केवल वास्तविक 
ही नहीं, प्राप्य भी है। हम चाहें जिस मार्गंसे यात्रा करें, पहुँचेंगे उसी 
तत्पर, यात्राको पूरा करनेसे इन्कार करके हो हम इस निप्पत्तिसे बच 
सकते हू। 

अतः यह शुभ लक्षण है कि बहुत सारे परीक्षणों और शाब्दिक 
समाधानोके वाद आज हम अपने-आपकों उन दोके, उन दो चरम सिद्धान्तोंके 

सम्मुख खड़ा पाते हैं, जो अनुभवोंकी कड़ी-से-कड़ी परीक्षाओंको लंबे समयतक 
सहते रहे हैं। और, यह भी शुभ है कि अनुभवके अन्‍्तमें वे दोनों ऐसे 
परिणामपर पहुँचे हैं जिसे मनुष्य-जाएतिका सर्वंसामान्य सहजवोध, जो सत्यके 
विश्वव्यापी आत्माका अवगुंठित परीक्षक, प्रहरी और प्रतिनिधि है, ठीक 
या संतोषप्रद माननेसे इन्कार करता है। यूरोपमें जड़वादीके निषेधने 
और भारतमें संन्यासीके निषेधने एकमात्र सत्यके रूपमें अपनी-अपनी 
प्रस्थापता करनेका प्रयत्न किया है और जीवनकी धारणापर अपना आधिपत्य 
जमाना चाहा है। भारतमें यदि इसके परिणामस्वरूप आत्माकी संपदाओंका, 
या उनमेंसे कुछका, ढेर लग गया है, तो साथ ही जीवनके क्षेत्र॒में बड़ा 
दिवालियापन भी आया है। यूरोपमें वैभवकी परिपूर्णताने और इस 
जगत्‌की शक्तियों और संपदाओंपर विजयी अधिकार-प्राप्तिने आत्माकी 
चीजोंमें उतने ही दिवालियेपनकी ओर प्रगति की है। और, न सारी 
समस्याओोंका समाधान एकमात्र जड़-तत्वके आधारपर पानेका प्रयास करने- 
वाली बुद्धिको ही अपने प्राप्त उत्तरसे संतोष हुआ है। 

अतः समय परिपक्व हो रहा है और संसारकी प्रवृत्ति इस ओर वढ़ 
रही है कि विचारमें और आन्तरिक तथा वाह्मय अनुभवर्में एक नवीन तथा 

व्यापक “अस्तिका आगमन हो, और इसके फलस्वरूप, व्यक्ति तथा जाति 
दोनोंके लिये, एक सर्वांगीण मानवीय जीवनमें एक नवीन तथा समृद्ध आत्म- 
संपूर्ति फलित हो। 

आत्मा और जड़ दोनों ही एक अज्ञेयका प्रतिनिधित्व करते हैं, किन्तु 
उसके साथ उनके संबंधोंमें जो भिन्नता है उससे जड़वादीके नकार और 
आध्यात्मिक नकारकी प्रभावकारितामें भिन्नता उत्पन्न होती है। जड़- 
वादीका नकार अधिक आग्रही और अविलम्ब सफछता पानेवाला होता 
है, तथा अधिकांश मानवजातिको अधिक आसानीसे जंँच जाता है, किन्तु 
फिर भी, अन्तमें, संन्यासीके मनमोहक और अधिक संकटकारी नकारकी 
अपेक्षा कम स्थायी और कम प्रभावकारी होता है, क्योंकि उसका उपचार 
उसीके अन्दर रहता है। उसका सबसे अधिक सवल तत्व है अज्ञेयवाद, 
जो कि सारी अभिव्यक्तिके पीछे एक अज्ञेबकों विद्यमान मानता हुआ भज्नेयके 

क्षेत्रकों विस्तृत करता चलता है, और अच्तमें उसकी सीमाओंके अन्दर वह 
सब आ जाता है जो केवल अज्ञात है। उसका आधार सामान्यतया यह 
है कि देहिक इन्द्रियाँ ही हमारे ज्ञानगा एकमात्र साधन हैँ; अतः, बुद्धि 
अपनी विस्तृत-से-विस्तृत और सशकक्‍त-से-सशक्त उड़ानोंमें भी इच्द्रियोके 

अदेशसे वाहर नहीं जा सकती, इच्धियाँ जिन तथ्योंकों प्रस्तुत करें या जिनकी 



]2 दिव्य जीवन 

ओर इंगित अरें, बुद्धिको वस उन्हीं तत्वोंसे और सदा उन्हींसे व्यवहार 

रखना होगा, और स्वयं उन संकेतोंको सदा उनके ऐंद्रिय मूलसे बाँधे रखना 

होगा, हम इनसे आगे नहीं जा सकते, हम इनसे कोई ऐसा पुल नहीं वना 

सकते जिससे किसी ऐसे क्षेत्रमें पहुँचा जा सके जहाँ अधिक सशक्त और 
कम सीमित क्षमताओंकी क्रिया होती हो और अन्य प्रकारकी मीमांसा 

करनेकी आवश्यकता होती हो। 
यह आधार-वाक्य इतना मनमाना है कि वह स्वयं ही अपनी अपर्याप्तता- 

का अपराध घोषित कर देता है। इसका समर्थन केवछ तभी किया जा 

सकता है जब कि उसके विपरीत प्रमाणों और अनुभवोंके विशाल प्रदेशकी 
* उपेक्षा की जाय या किसी प्रकार उसकी व्याख्या कर दी जाय, सारे मानव- 
प्राणियोंके अन्दर जो उदात्त और उपयोगी क्षमताएँ सचेतन या अस्पष्ट 

रूपसे क्रियाशील हैं, या अन्ततः उनके अन्दर प्रसुप्त हैं, उन्हें अस्वीकार 
किया जाय या उनकी अवज्ञा की जाय और अतिभौतिक व्यापारोंकी छत्तवीन 
जड़ और जड़की गतियोंसे संबंधित अभिव्यक्तिमें ही और जड़ शक्तियोंकी 

कोई अधीन क्रिया होनेके रूपमें ही की जाय, वाकीसे इन्कार किया जाय। 
जैसे ही हम मन और अतिमानसकी क्रियाओंका अनुसंधान, आरंभसे ही 
उन्हें, जड़की किसी अवर गतिके रूपमें देखनेके पूर्वाग्नहके बिना, उनके अपने 
स्वरूपमें देखनेके लिये करेंगे, वैसे ही हम ऐसे व्यापारोंके समूहके संपकंमें 

आयेंगे जो जड़वादी सूत्रकी कठोर पकड़से और सीमित तथा संकुचित 

करनेवाले मतवादसे बिल्कुल अछुते रह जाते हैं। हमारा विस्तृत होता 
हुआ अनुभव हमें यह देखनेकी बाधित करता है कि विश्वमें ऐसी 
वास्तविकताएँ हैं जो इन्द्रियोंकी परिधिसे परे हैं और फिर भी जानी जा 

सकती हैं, मनृष्यमें ऐसी शक्तियाँ और क्षमताएँ हैं जो भौतिक इन्द्रियोंके 
द्वारा उस इन्द्रिय-जगत्से संपर्क तो रखती हैँ, जो हमारी सच्ची और संपूर्ण 
सत्ताका बाह्य कोष है, किन्तु उन इन्द्रियोंसे नियंत्रित न होकर बल्कि 

उन्हींका नियंत्रण करती हैं। जिस क्षण हम यह देख लेते हैं उसी क्षण 

जड़वादी अज्ञेयवादकी आधारभूत युक्ति लुप्त हो जाती है। अब हम 
विशाल्तर उक्ति और चिर-विकसनशील अनुसंधानके लिये प्रस्तुत 
हो जाते हैं। 

किन्तु, प्रथमत: यह अच्छा है कि युक्तिपरक जड़वादकी जिस बहुत 
अल्प अवधिमेंसे मानवजाति गुजर रही है हम उसकी विपुरू अपरिहार्य 
उपयोगिताको जान लछें। क्योंकि प्रमाण और अनुभवका जो विशाल क्षेत्र 
अपने द्वार हमारे लिये फिरसे खोलना आरंभ कर रहा है उसमें निरापद्र 

अवेश केवल तभी हो सकता है जब कि बुद्धिकों स्पष्ट शुद्धताके लिये 
कड़ाईसे प्रशिक्षित किया जाय। अपक्व मन यदि उसे पकड़ लेता है तो 
अति संकटप्रद विकृतियों और शभ्रान्तिकारी कल्पनाओंकी संभावना रहती 
है और भूतकालमें, इससे सचमुचमें सत्यका एक सच्चा केन्द्र विकृृतिकारी 
अंधविश्वासों और अयीक्तिक मतवादोंकी इतनी बड़ी उपजसे आवृत हो 
गया था कि उसने सच्चे ज्ञानकी सारी प्रगति असंभव कर दी। कुछ 
समयके लिये यह आवश्यक हो गया कि सत्यको और उसके छल्मवेशको 
दोनोंकों पूरी तरह निकाल फेंका जाय, ताकि एक नव प्रयाण और अधिक 
निश्चित प्रगतिके लिये राहु साफ हो सके। जड़वादकी युक्‍्ति-प्रवणताने 
मानवजातिकी यह महान्‌ सेवा की है। 

क्योंकि जो क्षमताएँ इन्द्रियोंका अतिक्रमण करती हैं, वे भी जड़तत्वमें 
फंसी हुई हूँ, अन्नमय शरीरमें कार्य करनेको नियुक्त हैँ, भावुक कामनाओं 
और स्नतायविक आवेगोंके साथ एक ही रथ खींचनेके लिये जुती हुई हैं 
स्वयं इसी कारण वे एक मिश्रित क्रियाकी ओर खुली रहती हैं जिसमें 
सत्यके स्पष्टीकरणके बदले श्रमके प्रकाशनका संकट रहता है। यह 
मिश्रित क्रिया विशेष रूपसे तब संकटप्रद हो जाती है, जब अपरिशीलित 
मन और अशुद्ध संवेदनवाले मनृष्य आध्यात्मिक अनुभवके उच्चतर प्रदेशोंमें 
उठनेका प्रयत्व करते हैँ। मनुष्य इस उद्धता और असामयिक साहसके 
कारण निःसार बादलों और अर्घ-दीप्त कुहासे या ऐसे घने अंधकारके कैसे- 
कैसे प्रदेशोंगें खो जाता है जहाँ विद्युत्‌ूकी चमक प्रकाश देनेके बदले अंधा 
कर देती है! अपनी प्रगतिके लिये प्रकृति जो पथ चुनती है उसके लिये 
यह साहस निःसंदेह आवश्यक है,--क्योंकि वह कार्य करती हुई मजा लेती 

है--किन्तु फिर भी वुद्धिके लिये तो यह उद्धता और असामयिक ही 
होता है। 

अतएव, यह आवश्यक है कि प्रगतिमान ज्ञान एक स्पष्ट, विशुद्ध और 

अनुशासित बुद्धिपर आशित हो। यह भी आवश्यक है कि वह कमभी- 
कभी इच्द्ियग्राह्म तथ्यों और स्थूलछ जगत्‌की ठोस वास्तविकताओंकी सीमाके 
अन्दर छौटकर अपनी भूलोंको ठीक किया करे। पृथ्वी-पुत्रके लिये 
पृथ्वीका स्पर्श हमेशा शक्तिवर्धक होता है, ऐसे समय भी जब बह अति- 

भौतिक ज्ञानकी खोजमें लगा हो। यह भी कहा जा सकता है कि यद्यपि 

अतिभौतिकके शिखरोंपर तो सदा पहुँचा जा सकता है, परन्तु उनपर 

यथार्थत: परिपूर्ण अधिकार तभी हो सकता है जब हम अपने पैरोंको 

भौतिकपर जमाये रखें। जव-जव उपनिपद्‌ विश्वमें प्रकट होते हुए आत्माका 

करें और निष्प्राण करनेका प्रयत्न करें। किन्तु मूलतः, समस्त संभव 

ज्ञान मानवजातिके लिये प्राप्य ज्ञान है। और, चूंकि मनुष्यके अन्दर 

आत्म-सिद्धिके लिये प्रकृतिकी अविच्छेद्य प्रेरणा विद्यमान है, अतः बुद्धि 

हमारी क्षमताओंकी क्रियाको किसी निरदिष्ट क्षेत्रके अन्दर सीमित करनेका 

चाहे जितना उद्यम क्‍यों न करे, उसे सदाके लिये सफलता नहीं मिल 

सकती । जब हम जड़को प्रमाणित कर चुकते हैं और उसकी गुप्त क्षमतांगजों- 

का साक्षात्कार कर चुकते हैं, तव वही ज्ञान जो कि सामयिक सीमाओंमें 
सुविधा अनृभव कर रहा था, वैदिक नियंताओंकी भाँति उद्घोषित करेगा, 
“निरन्यतश्चिदारत'”*-आगे बढ़ो, दूसरे क्षेत्रोंमें भी प्रगति करो। 

यदि आधुनिक जड़वाद महज भौतिक, स्थूल जीवनको ही मूढ़तापूर्वक 
चुपचाप स्वीकार कर लेना होता तो आगेकी प्रगतिमें अनिश्वित कालकी 
देर हो जाती। किन्तु, चूंकि ज्ञानकी खोज ही उसका मर्म है इसलिये वह 
खोजको अचानक रुक जानेका आदेश न दे सकेगा; जब वह इन्द्रिय-ज्ञानकी 
और इन्द्रिय-ज्ञानपर आश्रित तकंणाकी चरम सीमाओंतक पहुँचेगा तव उसकी 
भतिका प्रवेग ही उसे आगे ले जायगा। जिस द्रुतगति और निश्चयात्मकतासे 
उसने दृश्य जगत्‌का आलिगन किया है वह बस उसकी शक्ति और 
सफलताका द्योतक है; हम आशा कर सकते हैं कि जब वह सीमा 
लाघनेके लिये डग भर लेगा, तो आगे जो कुछ है उसकी विजयमों भी 
इसी शक्ति और सफलताकी पुनरावृत्ति होगी। इस प्रगतिका धूमिल 
प्रारंभ हमें दिखायी देने लगा है। 

ज्ञानका अनुसरण जिस किसी मार्गंसे किया जाय, केवल अपनी अंतिम 
धारणामें ही नहीं, वरन्‌ अपने सामान्य परिणामोंकी वृहत्‌ धारामें भी, 

ज्ञान एकत्वकी ओर वेढ़ता जाता है। इससे अधिक दर्शनीय तथा संकेत- 

कारी और कुछ नहीं हो सकता कि आधुनिक विज्ञान जड़के प्रदेशमें किस 
बड़ी हृदतक उन्हीं धारणाओंकी और भाषाके उन्हीं यूत्रोंतककी भी परिपुष्टि 
करता है जिन्हें एक अति भिन्न विधिका प्रयोग करके वेदान्तने, तत्वदार्शनिक 

मतोंके वेदान्तने नहीं, मूल वेदान्तने पाया था। और, दूसरी ओर, वेदान्तकी 
इन घारणाओं और सुद्नोंका पूरा मर्म और उनके अन्दर समायी अधिक 
मूल्यवान्‌ संपदा तभी प्रकट होती है, जब उन्हें आधुनिक विज्ञानके आविष्कार - 
हारा डाली नयी रोशनीमें देखा जाय! उदाहरणके लिये, हम बेदान्तकी 
वह उक्ति छें, जहाँ विश्वकी वस्तुओंके वारेमें यह कहा गया है कि एक 

5. ऋग्वेद . 4. 5.- 

ही बीजको विश्व-शक्तिने वहु रूपोंमें आयोजित किया है, “बहुनामेकं बीजं 
बहुधा यः करोति ।” भौतिक विज्ञानका यह प्रवाह विशेषतः अथ॑पूर्ण 
है जो ऐसे अद्वैतवादकी ओर जा रहा है जिसका बहुके साथ मेल है, वह 
उस वैदिक विचारकी ओर अग्रसर हो रहा है कि सारतत्व एक ही है, 
उसके रूप बहुत सारे हो गये हैं। यदि जड़ और शक्तिके द्वैत रूपपर 
बल दिया जाय तो भी वह इस अद्वेतवादके मार्गमें वास्तविक बाधा नहीं 
बनता। क्‍योंकि यह स्पष्ट हो जाता है कि जड़का जो स्वरूप-तत्व है, 
इन्द्रियोंके लिये उसका अस्तित्व नहीं रहता। सांख्योंके 'प्रधान॑की भाँति 
वह वस्तुका एक भाव-रूप ही है। वास्तवमें, हम उस बिन्दुके समीप 
पहुंचते जा रहे हैं जहाँ बुद्धिका एक मनमाना विभेद ही जड़तत्वके रूपको 
शक्तिके रूपसे पृथक्‌ करता है। 

अंततः जड़ किसी अज्ञात शक्तिके रूपायणवत्‌ प्रकट होता है। प्राण 

भी, जो कि एक अतल रहस्य बना हुआ है, अपने जड़-भौतिक रूपायणमें 

बंदी संवेदनाकी धूमिल शक्तिवत्‌ प्रकट होना आरंभ करता है, और जब 
चह विभाजनकारी अज्ञान दूर हो जाता है जो हमें प्राण और जड़के बीच 
खाई होनेका भान कराता है, तब यह अनूमान करना कठिन हो जाता 
है कि मन, प्राण और जड़ एक ही शक्तिका त्रिविध रूपायण, वैदिक 
ऋषियोंका वर्णित द्विकोक होनेके अतिरिक्त और कुछ हैं। न फिर यह 
धारणा ही टिक सकती है कि कोई जड़ भौतिक शक्ति मतकी जननी है। 
संसारकी सृष्टि करनेवाली शक्ति एक इच्छा-शक्तिके अतिरिक्त और कुछ 
नहीं हो सकती, और “इच्छा-शक्ति” किसी का और परिणामके लिये प्रयुक्त 
होती हुई चेतना ही तो है। 

वह कायं और परिणाम क्‍या है ? रूपके अन्दर चेतनाका आत्म-निव्तंन 

और जिस विश्वकी उसने सृष्टि की है उसके अन्दर किसी महती संभावनाको 

परियूर्ण करनेके लिये रूपके अन्दरसे आत्म-विवर्तन, यही ने? और मनुष्यके 
अन्दर उसकी एषणा क्या है? अनन्त जीवनकी, असीम ज्ञानकी, निर्बंध 
शक्तिकी एषणा ही तो है न? स्वयं भौतिक विज्ञान भी मृत्युपर भौतिक 

विजय पानेका स्वप्न देखना आरंभ कर रहा है, ज्ञानके लिये उसमें कभी 

न बुझ सकनेवाली प्यास दीखती है, वह मानव-जातिके लिये पार्थिव स्वे- 
शक्तिमता जैसी चीज कार्यान्वित कर रहा है। देश और कार उसकी 
कृतियोंमें संक्रचित होते हुए अदृश्यताके विन्दुपर पहुँच रहे हैं और मनृष्यको 

8. श्वेताश्वतरोपनिषद्‌ 6 - 2. 

7-2 



१8 दिव्य जीवन 

परिस्थितियोंका स्वामी बनाने और इस प्रकार कार्य-कारणकी बेड़ियाँ 

शिविल करनेके यत्न वह सैकड़ों तरीकोंसे कर रहा है। सीमाका विचार, 
असंभवका विचार कुछ निःसार होने छगता है और उसके स्थानपर ऐसा 

लगने लगता है कि मनुष्य जिस चीजका भी सतत रूपसे संकल्प करेगा 

अन्तमें उसे कर पायेगा, क्योंकि मनुष्यजातिकी चेतना अन्ततः उसका साधने 

प्राप्त कर लेती है। यह संबंशक्तिमत्ता व्यक्तिके अन्दर नहीं, वरन्‌ मानव- 

जातिकी समप्टिगत इच्छा-णक्तिके अन्दर प्रकट होती है जो व्यक्तिको 

साधन बनाकर कार्य करती है। और, फिर भी जब हम अधिक गहराईमें 
देखते हैं तो पाते हैं कि यह मानवजातिकी कोई समप्टिगत सचेतन इच्छा- 
शर्वित नहीं, वरन्‌ एक अतिचेतन शक्ति है जो व्यक्तिको एक केन्द्र और 

साधन बनाकर, समप्टिको एक परिस्थिति और क्षेत्र बनाकर काममें लाती 
है। यह शबषित क्या है? यह मानवके अन्दरका ईश्वर, अनन्त तादात्म्य, 

वहुरूपधारी एकत्व, सर्वदर्शी, सर्वशक्तिमान ही तो है, जो कि मनुष्यको 
अपना प्रतिरूप निर्मित कर, अहुंंको क्रियाका केनद्र बनाकर, जातिको, 
ममप्टिगत नारायण को, विश्वमानवकों अपना साँचा और परिधि बनाकर 
उनके अन्दर कोई प्रतिमूति प्रकट करना चाहता है एकत्व, सर्वदर्शिता और 
सर्वशक्तिमत्ताकी, जो भगवान्‌के स्व-भाव हैं। “मत्योके अन्दर जो अमर 
है वह देवेश्वर है भौर हमारी दिव्य शक्तियोंमें क्रियमाण शवितिके रूपमें 
हमारे अन्तःकरणमें प्रतिप्ठित है।” यही वह विशाल विश्वव्यापी प्रेरणा 
है जिसका अनुगमन आधुनिक जगत्‌ अपना निजी लक्ष्य ठीकसे जाने बिना 
ही फिर भी अपनी सारी क्रियाओंके अन्दर कर रहा है और उसीकी पूर्तिके 
लिये अवचेतन खझूपसे श्रम कर रहा है। 

किन्तु हमें सदा एक सीमा और एक प्रतिबंध मिलते हैं। ज्ञानके 
रास्तेमें सीमा है भौतिक क्षेत्रकी, शक्तिके लिये प्रतिबंध है भौतिक यंत्रका । 
किन्‍्तु यहां भी जो सबसे नयी प्रवृत्ति चल रही है, वह एक अधिक उन्मुक्त 
भविष्यका आभास देनेमें बहुत अर्थ॑पूर्ण है। भौतिक ज्ञानकी परिधि ज्यों- 
ज्यों भौतिकको अन्मीतिकसे अलग करनेवाले तटोंपर पहुँच रही है, त्यों-त्यों 

व्यावहारिक विन्ञानकी ऐसी उच्चतम प्राप्तियाँ होती जा रही हैं जिनमें 

महानतम प्रभावोंकी उत्तन्न करनेवाले यांत्रिक साधनोंकों सरल कर दिया 

विपुछा एक नाम, को मनुप्यके अन्दर ईखरस्के रूपमें नरके साथे एक द्विविध एकत्च 
म॑ नित्य सबद्ध रहते !। 

8. यो मसर्दप्यमूत प्रातावा दवो रेदप्वरतिनिवायि । छू. 4. 2, !. 

जाता है, और करू-पुर्जे इतने घटा दिये जाते हैं कि वे अदृश्य-से होते जा 
रहें हैं। बेतारका तार एक नयी दिशामें मोड़के लिये प्रकृतिका एक 
बाह्य चिह्न और निमित्त है। इस आविष्कारमें जड़-शक्तिके मध्यवर्ती 
संचारणके लिये इन्द्रियग्राह्म जड़-साधनोंका प्रयोग नहीं किया जाता, उसका 

प्रयोग केवल प्रेषण और ग्रहणके विन्दुओंपर किया जाता है। अन्ततः 
इन्हें भी हट जाना होगा, क्योंकि जब अतिभौतिकके नियमों और शक्तियोंका 
अध्ययन सही आरस्भ-विन्दुसे किया जायगा तो अवश्य ही उसे वे साधन 
मिल जायेंगे जिनके द्वारा भौतिक शक्तिको मत सीधा पकड़ सकेगा और 

उसके उद्देश्यकी पूर्तिकी ओर उसे तेजीसे और ठीक-ठीक छे जायगा। एक 

बार यदि हम इसे मान लेते हैं, तो फिर भविष्यके विशाल प्रदेशोंकी ओर 
खुलनवाले द्वार वहीं मिलेंगे। 

तदपि, यदि हमें जड़के ठीक ऊपरके लोकोंका पूरा ज्ञान और अधिकार 
प्राप्त हो जाय तो भी एक सीमा रहेगी और उसके परे भी कुछ रहेगा। 
हमारे बंधनकी अन्तिम ग्रत्थि उस बिन्दुपर है जहाँ बाह्य आंतरिकके साथ 
एकत्वमें खिंच आता है, स्वयं अहंका यंत्र ' इतना सुक्ष्म हो जाता है मानो 
विलीन होनेके विन्दुतक पहुँच जाता है और अन्तमें हमारे कार्यका नियम 
एकत्वकी किसी आक्ृतिकी ओर संघर्ष करनेवाला बहुत्व नहीं रह जाता, 
जैसा वह वतंमानमें है, अपितु बहुत्का आलिगन करता हुआ और उसे 
अधिकृत करता हुआ एकत्व बन जाता है। वहाँ है अपने विशालतम 
प्रदेशोंपर दृष्टिपात करते विश्वज्ञानका केन्द्रीय सिंहासन, वहीं हैं स्वाराज्य 
तथा साम्राज्य” और वहीं हैं हमारे मानव-जीवनके अन्दर सालोक्य मुक्ति”? 

तथा साधर्म्यमुक्ति । 

9. प्राचीन ऋषियोंके भावात्मक योगका द्विविध लक्ष्य । रे 
0. भसगवानके साथ सत्ताके एक हो लोकमें चिस्मय स्थितिके द्वारा सुक्ति 
. भागवत स्वभावको प्राप्तिके द्वारो मुक्ति! 



अध्याय तीन 

युगल नेति 

(दो) 

संन्यासीका इन्कार 

सर्व छोतद्‌ ब्रह्म, अयमात्मा बहा, सोध्यसात्मा चतुष्पात्‌ ॥। 

« » »अव्यवहायंम्‌ , . . अलक्षणम्‌ अचिस्त्यम्‌ . . . प्रपण्चोपशमम्‌ ॥ 

यह सभी बहा है, यह आत्मा बह्य है और यह आत्मा चतुष्पाद' 

है|, . .अव्यवहाय॑ (सब संबंधोंसे परे), अलक्षण (छक्षणरहित), 
अचिन्त्य, जिसमें सारे प्रपंचका उपशम हो गया है। 

--माण्डूकयोपनिषद्‌ 
2,7 

आए झते भी परे कुछ ओर है। 

क्योंकि विश्वचेतनाके उस पार भी एक चेतना है जिसे हम प्राप्त कर 

सकते हैं। वह चेतना और भी परेकी है, केवल अहंसे ही परे नहीं, 
अपितु स्वयं विश्वव्नह्ञाण्डसे भी परे है। उस चेतनाके सामने विश्व ऐसा 

दिखलायी देता है जैसे किसी अपरिमेय पृष्ठभूमिपर कोई छोटा-सा चित्र । 
यह चेतना विश्व-लीलाको अवलंवन देती है,--या शायद उसे वस चलने 
देती है, वह जीवनको अपनी वृहत्ताके अंकमें ले लेती है,--अथवा उसे अपनी 

असीमतासे वहिष्कृत करती है। 
यदि जड़वादीका यह आग्रह उसके दृष्टिकोणसे संगत है कि जड़ ही 

एकमात्र वास्तविकता है, यह सापेक्षिक जगत्‌ ही एकमात्र वस्तु है जिसके 

बारेमें हम किसी भांति निश्चित हो सकते हैं, और उसके परे जो है वह 
यदि वास्तवमें अस्तित्वहीन, मनका स्वप्न, वास्तविकतासे संबंध-विच्छेद 
करते हुए विचार॑की कल्पना-भावनामात्र न भी हो, तो भी वह बिल्कुल 
अज्ञेय तो है ही, तो वैसे ही उस परेके अनुयगी संन्यासीका भी यह 



युगल नेति 2. 

आग्रह करना उसके दृष्टिकोणसे संगत होगा कि विशुद्ध आत्मा ही सद्वस्तु 
है, परिवर्तन, जन्म और मृत्युसे मुक्त एकमात्र वस्तु है, और सापेक्षिक 
जगत्‌ मन और इन्द्रियोंकी रचना है, विशुद्ध और सनातन ज्ञानसे पीछे 
हटते हुए मानसका एक विपरीत अर्थमें विमूत्तेन, एक स्वप्न है। 

तकंसे हो या अनुभवसे, इन दोनों चरम सिद्धान्तोंमेंसे किसीकी भी 
परिपुष्टिमें ऐसा कौन-सा प्रमाण दिया जा सकता है जिसका सामना दूसरे 
छोरकी उतनी ही न्यायसंगत युक्ति और उतने ही सार्थक अनुभवद्वारा 
न किया जा सके ? भौतिक जगत्‌ स्थूलछ इन्द्रियोंके अनुभवके द्वारा प्रमाणित 
होता है, और चूंकि जो कुछ अतिभौतिक है या स्थूछ जड़की तरह संगठित 
नहीं है, उसे देख पानेमें ये इन्द्रियाँ अक्षम हैं, वे ही हमें यह प्रतीति कराना 
चाहती हैँ कि जो अतीन्द्रिय है, वह अवास्तविक है। हम अपने दैहिक 
अवयवोंकी इस हीन और ग्राम्य भूलको दार्शनिक तर्कणाके प्रदेशर्में ऊपर 
उठा लायें तो इससे उसका मूल्य कुछ वढ़ नहीं जाता। स्पष्ट ही उनका 
दावा निराधार है। स्वयं जड़के जगत्‌में भी ऐसी सत्तायें विद्यमान हैं जिनसे 
स्थूल इन्द्रियाँ अवगत नहीं हो पातीं। फिर भी अतीन्द्रियको अनिवार्यत: 
श्रम या विश्रम कहकर जो अस्वीकार किया जाता है, इसका आधार यह 
सतत ऐन्द्रिय संस्कार है कि जो कुछ स्थूछ रूपसे ग्राह्म है बस वही सद्वस्तु 
है; किन्तु यह संस्कार स्वयं एक विभ्रम है। यह अस्वीकृति जिस चीजको 
प्रमाणित करना चाहती है सर्वत्र उसीको आरम्भमसे मानकर चलती है, 
इसलिये इसमें वृत्तके अन्दर चक्‍कर काटती युक्तिका दोष दिखायी देता 
है; पर निष्पक्ष यौक्तिक विचारके लिये इसकी कोई सार्थकता नहीं होती । 

केवल इतना ही नहीं है कि ऐसी स्थूल वस्तुएँ भी होती हैं जो 
अतीन्द्रिय हैं, वरन्‌ यदि प्रमाण और अनुभवको सत्यकी जाँचके लिये 
किचित्‌ स्वीकार कर लिया जाय तो ऐसी इन्द्रियाँ भी सामने आती हैं जो 
अतिभीतिका होती हैं। और ये इन्द्रियाँ शारीरिक इन्द्रियोंकी सहायताके 

विना ही भोतिक जगत्‌की वस्तुओंका ज्ञान प्राप्त कर सकती हैं, यही नहीं, 
वे हमें ऐसी अन्य वस्तुओंके संपर्कमें भी लाती हैं, जो अतिभौतिक और 
अन्य लोककी हूँ, अर्थात्‌ जो, हमारे सूर्य और पृथ्वी जिस स्थूल भीतिक 

तत्वसे बने प्रतीत होते हैँ, उससे भिन्न किसी और तत्त्वपर निर्भर सचेतन 

अनुभवके संगठनके अंतर्गत आती हैं। ५ 

॥. यूक्ष्म देदमें रहनेवाली सूक्तम इन्द्रियां जो कि यक्ष्म दृष्टि और अनुमवके साधन 
होती हैं । 

अब, जब कि भौतिक जगतके रहस्योंके प्रति ऐकांतिक संलग्नताकी 
आवश्यकता नहीं रह गयी है, यह सत्य, जिसका प्रतिपादन विचारके प्रादुर्भाव- 

कालसे मानव-अनुभव और विश्वासके द्वारा निरंतर होता आया है, उसका 
समर्थन वैज्ञानिक अनुसंघानके नवजात रूपोंके द्वारा भी होना शुरू हो गया 
है। इस सत्यके प्रमाण वढ़ रहे हैं; पारेन्द्रियज्ञान (टेलीपैथी) और उसके 
सजातीय व्यापार इसके सबसे स्पप्ट और वाह्य रूपमें प्रकट प्रमाणोंमेंसे हैं। इन 
प्रमाणोंका विरोध अधिक समयतक नहीं टिक सकता, इनका स्थायी विरोध 

वे ही कर सकते हैं जिनका मन भूतकालके चमकीले खोलमें बन्द पड़ा है, जिनकी 
बुद्धि तीक्षण होती हुई भी अनुभव और जिज्ञासाके अपने क्षेत्रकी सीमाओंके कारण 
सीमित रहती है, या जो बीती शताब्दीसे मिले हुए सूत्रोंकी निष्ठापूर्ण पुनरा- 
वृत्तिको और मृत या मरणासन्न वौद्धिक मतवादोंको सावधानीसे सेंजोये रखनेको 
ही प्रकाशकी प्राप्ति और बुद्धिका प्रयोजन माननेके भ्रममें पड़े हैं। 

यह सच है कि विधिवत्‌ अनुसंघानके द्वारा प्राप्त अतिभौतिक 
वास्तविकताओंकी ज्ञाँकी च्रुटिपर्ण और अभीतक अनिश्चित रही है, क्योंकि 
जिन विधियोंका प्रयोग किया गया है वें अभीतक अपरिप्कृत और न्रुटिपूर्णे 
हैं। किन्तु इन पुन:-अन्वेषित सूक्ष्म इन्द्रियोंके वारेमें कम-से-कम यह तो 
पता लगा है कि वे दैहिक अवयवोंकी सीमाके विस्तारके परेके भौतिक 

तथ्योंकी सच्ची साक्षिणियां हैं। तो फिर जब वे चेतनाके भौतिक संगठनके 
प्रदेशसे वाहरके अतिभौतिक तथ्योंके समर्थनमें साक्षी देती हैं तो उन्हें मिथ्या 
कहकर तिरस्कृत नहीं किया जा सकता। सब साक्षियोंकी भाँति, स्वयं 
स्थूल इन्द्रियोंकी स्ाक्षीकी भांति, बुद्धिके द्वारा उनकी भी साक्षीका नियंत्रण, 
संवीक्षण और व्यवस्थापन करना होगा, उन्हें सही रूपसे अनूदित और सही 

रूपसे संबंधित करना होगा, उनके क्षेत्र, नियमों और प्रक्रियाओंको 

निश्चित करना होगा। किन्तु भौतिक विश्वका सत्य जितना प्रामाणिक 
होनेका अधिकार रखता है उतना ही अधिकार अनुभवकी उन महान्‌ 
श्रेणियोंके सत्यका भी है जिनके विपय किसी अधिक सूक्ष्म तत्वमें रहते 
हैं, जिन्हें स्वूल-भौतिक जड़के उपादानोंकी अपेक्षा अधिक सूक्ष्म साथनोंसे 
देसा जा सकता है। इस जगत्से परे भी जगत विद्यमान हैं: उनका 
अपना वैध्व छन्‍्द है, उनको अपनी विश्ञाल रेखायें और रूपायग हैं, अपने 
स्वयंभू नियम और सबन्द्र शक्तियाँ हैं, ज्ञानके अपने समुचित और प्रकाथमय 
साधन हैं। और वे यहां हमारे भौतिक जीवन और भौत्तिक घरीरपर 
प्रभाव डालते हैं और यहां भी अपनी अभिव्यवितिके साधनोंका संगठन करते 
जोर अपने दूतों और साक्षियोंकों नियोजित करने हैं। 

किन्तु, जगत्‌ हमारे अनुभवके लिये ढांचे भर हैं, और इन्द्रियाँ हैं हमारे 
अनुभवके सावन और मसुविवाएँमात्र। आधारभूत महान्‌ तथ्य है चेतना, 
इस विश्व-्साक्षीके लिये जगत्‌ क्षेत्र है, इच्दियाँ साघन हैं। ये जगत्‌ 
ओर उनके विपय अपनी वास्तविकताके लिये इसी साक्षीकी शरण लेते 
है, और एक छोक हो या अनेक, भौतिक लोक हो या अतिभीतिक, उनके 

बारेमें यह वात समान रूपसे छागू होती है कि उनके अस्तित्वके संबंधरमें 
हमारे पास इस साक्षीके अतिरिक्त और कोई प्रमाण नहीं हैं। यह तर्क 
किया जाता है कि यह संबंध केवल मानब-गठनकी ओर विपय-जगतके 

प्रति उसकी दृष्टिकी अपनी विद्येपता नहीं है, वल्कि यह स्वयं सत्ताका 
स्वधर्म है, सारी गोचर सृप्टिमें दष्टिचेतवा और सक्रिय विपय-वस्तु रहते 
ही हैँ और द्रप्टा या साक्षीके बिना कर्म आगे नहीं बढ़ सकता, क्योंकि 
विश्वका अस्तित्व या तो द्रवप्ठा चैतन्यके अन्दर या उसीके लिये रहता है, 
उसकी कोई स्वतंत्र सत्ता नहीं रहती। उत्तरमें यह तर्क दिया जाता है 
कि भीतिक जगत्‌ शादवत रूपसे स्वयंभू है, प्राण और मनके प्रकट होनेंसे 
भी पहले यह जड़ जगत्‌ विध्वमान था, वें जब विलीन हो जायेंगे, जब 

उनका अपने क्षणिक प्रयासों और सीमित विचारोंसे सूर्यमंडलोंकी शाश्वत 
और निश्चेतन छन्दलीलामें विषध्म डालना बन्द्र हो जायगा, तव भी इस 
जगत्‌का अस्तित्व बना रहेंगा। यह अन्तर देखनेमें इतना तत्वदार्थनिक-सा 
लगता है, किन्तु तदपि उसका व्यावहारिक महत्व भी अत्यधिक है, क्योंकि 
वह जीवनके प्रति मनुप्यका सारा दृष्टिकोण निर्धारित करता है, यह 
निर्वारित करता है कि अपने प्रयासोंके लिये मनुष्य कौन-सा छट्षय चुनेंगा 
ओऔर अपनी शक्तियोंको कौन-से क्षेत्रमे सीमित करेंगा। क्योंकि इससे 

विश्वके अस्तित्वकी वास्तविकताका प्रश्न उठता है, और इससे भी अधिक 
महत्वपूर्ण प्रशन उठता है मानव-जीवनके मूल्यका। 

यदि हम जहवादीके निर्णको काफी दूरीतक ले जाते हैं तो व्यक्ति 
और जातिके जीवनकी ऐसी अथंदहीनता और अज्वास्तविकतापर जा पहुँचते 

हैं जहां दो ही न्‍्यायसंगत विकल्प रह जाते हैं, एक तो मह कि द्वाणभंगुर 

जीवनसे जो कुछ छीन सकना संभव है छोननेका और, जैसा कि का जाता 
है, “जीवन जीनेएे लिये”, व्यतित उद्विग्ग होकर प्रयास करें, या फिर जाति 

और ख्यक्तिकी उदास्तीन भावगे लद्यहीन सेवा यह सली-भांति जानते 

हुए की जाय कि व्यत्ित केबल स्लागविक सानसताकी एक क्षणभंगुर 
काना हैं और जाति है जहतत्वोशो उसो नियभित रसाग्रविक्त संक्षोमाग 

युद्ध अधिझ समयतयः टिका रहनेवाला एक सामूहिक रप। हम किसी भोतिक 

शक्तिके प्रेरणके वश होकर कर्म करते या भोग प्राप्त करते हैं, यही शक्ति 

हमें जीवनकी अल्पकालीन श्रान्तिके द्वारा या किसी नैतिक लक्ष्य या 

मानसिक प्राप्तिकी महत्तर भ्रान्तिके द्वारा छछती है। आध्यात्मिक अद्वेत- 

वादकी भाँति जड़वाद भी एक ऐसी माथयापर जा पहुँचता है जो है और 

फिर भी नहीं है,--वह है, क्योंकि वह विद्यमान है और हमें विवश करती 
है, वह नहीं है, क्योंकि वह अपनी क्रियाओंमें प्रातिभासिक और नह्वर 
है। दूसरी ओर, यदि हम वाह्य जगत्‌की अ-वास्तविकतापर अत्यधिक 
वल देते हैं तो हम एक अन्य मार्गसे उसके सदृश किन्तु उससे अधिक 
तीक्ष्ण निर्णयोंपर जा पहुँचते हैँ, वहाँ वैयक्तिक अहंका मिथ्या स्वरूप होता 
है, मानव-जीवन अ-वास्तविक और निरुद्देय हो जाता है, प्रातिभासिक 
जगत्‌के जीवनके अर्थहीन जंजालसे बच निकलनेका एकमात्र युक्तिसंगत 
उपाय होता है असत्‌में या अव्यवहाय निरविशेष सतूरमें छौट जाना। 

फिर भी हम अपने सामान्य भौतिक जीवनके तथ्योंके आधारपर तर्क- 
वितर्क करके प्रशइनका समाघान नहीं कर सकते, क्योंकि उन तथ्योंमें सदा 

ही अनुभवका एक ऐसा अंतराल रहता है जो सारे तकंको अनिर्णयात्मक 
वना देता है। हमें सामान्यतः वैयक्तिक शरीरसे वद्ध न रहतेबाले विश्व- 
मानस था अतिमानसका कोई सुनिश्चित अनुभव नहीं होता, और दूसरी 
ओर, ऐसे अनुभवकी कोई दृढ़ सीमा भी नहीं मिलती जिससे यह अनुमान 
करना न्यायसंगत छगे कि हमारा आत्मनिष्ठ आत्मा वस्तुतः भौतिक ढांचेपर 
निर्भर है और इसका अंत होनेंके वाद वह अपना अस्तित्व नहीं रख सकता 

मौर न अपने-आपको वेयक्तिक शरीरसे परे वद्धित कर सकता है। इस 
प्राचीन विवादका निर्णय केवल तभी हो सकता है जब हमारी चेतनाका 
क्षेत्र विस्तृत हो जाय या हमारे ज्ञान-प्राप्तिके साथनोंमें आशातीत वृद्धि 
हो जाय। 

हमारी चेतनाके विस्तारकों यदि संतोपप्रद होना है तो उसे अवश्य 
ही व्यप्टिसि उठकर विश्व-सत्ताके अन्दर एक आन्तरिक प्रसारण होना 
होगा। क्योंकि यदि कोई साक्षी है, तो वह जगत्‌में जन्म लेनेवाला 

वेयक्तिक शरीरबारी मन नहीं, वरन्‌ वह विश्वगत “चैतन्य' है जो कि सारे 
विश्वका आलिगन करता है और उसके सारे कार्योमें अंतर्वरत्ती 'प्रज्ञाके 
रूपमें प्रकट होता है, उसके लिये जगत्‌ या तो वास्तविक और शाश्वत 
रूपसे 'उसीकी अपनी क्रियाशील सत्ताका रूप होता है, अन्यथा वह ज्ञानकी 
या सचेतन शक्तिकी किसी क्रियाके द्वारा उससे उत्पन्न होता है और उसीमें 
विलीन हो जाता है। संगठित मन नहीं, अपितु वह जो स्थिर और 

सनातन है, जो सजीव पृथ्वी और सजीव मानव-देहके अन्दर समासीन है, 
मन और इन्द्रियाँ जिसके अनिवार्य उपादान हैं, वही है विश्व-जीवनका 
साक्षी और उसका प्रभु। 

मानवजातिके अन्दर विश्व-चेतनाकी संभावगाको आधुनिक मनोविज्ञान 
भी धीरे-धीरे वैसे ही मानने लगा है, जैसे ज्ञाकेके अधिक नमनीय साधनोंकी 
संभावनाको, परन्तु उन्तेके मूल्य और शक्तिको स्वीकार करते हुए भी उन्हें 
अभीतक विश्रमकी श्रेणीमें ही रखा जाता है। पूर्वीय मनोविज्ञानने उसे 
सदा एक वास्तविकता और हमारी आत्मपरक प्रगतिका लक्ष्य माना है। 
इस लक्ष्यतक संक्रमणका सार यह है कि हमपर अहं-भावनाकी छादी हुई 
जो सीमाएँ हैं उनका अतिक्रमण किया जाय, और समस्त जीवनमें तथा 
जो कुछ हमें निर्जीव लगता है उन सबके अन्दर जो आत्म-न्ञान गुप्त रूपसे 

आसीन है उसमें, अंततः कुछ भाग लिया जाय, और उत्तम हो, यदि उसके 
साथ तादात्म्य प्राप्त किया जाय। 

उस चैतन्यमें प्रवेश करके हम उसीकी भाँति विश्व-सत्ताके प्रति सचेतन 
रह सकते हैं। तब हमारी चेतनाकी सारी अभिधाएँ और हमारे इन्द्रियानुभव 
भी परिवर्तित होना आरंभ करते हैं और फलत: हमें यह संवित्‌ होती है 
कि जड़-तत्व एक अखण्ड सत्ता है और विभिन्न शरीर उसकी रचनायें हैं, 

जिनमें वह एकमेव सत्ता एक-एक शरीरमें अन्य सर्व सत्ताओंमें स्थित स्वसे 

पुथक्‌ होती है और पुनः स्थूल साधनोंसे अपनी सत्ताके इन अनेक बिन्दुओंके 
बीच संपर्क स्थापित करती है। मनके बारेमें हमारा यही अनुभव होता 
है, और प्राणके बारेमें भी यही, कि वह एक ही सत्ता है, जो अपने 
बहुत्वके अन्दर एक है, प्रत्येक लोकमें गतिके उपयुक्त साधनोंके द्वारा वह 
सत्ता अपने-आपको पृथक्‌ और फिरसे एक करती है। और यदि हम चाहें 
तो और आगे बढ़ सकते हैं और बहुत-सी सम्बद्धकारी भूमिकाओंको पार 
करते हुए हमें एक अतिमानसकी संवित्‌ हो सकती है जिसकी विर्व-क्रिया 
सारी न्यूचतर -क्रियाशीकताओंकी कुंजी है। हम इस विर्व-सत्ताके प्रति 
केवल सचेतन ही नहीं होते, अपितु उसी प्रकार उसके अन्दर भी सचेतन 
होते हैं, उसे संवेदनमें ग्रहण करते हैं, और फिर सचेतन भावसे उसमें 

_ प्रविष्ट हो जाते हैं। उसमें हम उसी तरह रहने लगते हैं, सक्रिय, जैसे 
पहले अहं-भावमें रहा करते थे; हम जिस अंग-रचनाको अपना आपा कहते 
हैं उससे भिन्न जो मत, प्राण और शरीर हैं उन सबके साथ अधिकाधिक 

संपर्कमें, बल्कि उनके साथ अधिकाधिक एक होकर रहते हैं; तब हम केवल 
अपनी नैतिक और मनोमय सत्तापर और दूसरोंकी आत्मपरक सत्तापर ही 

प्रभाव नहीं डालते, वरन्‌ भौतिक जगतृूपर और उसकी घटनाओंपर भी 
प्रभाव उत्पन्न करते हैं, और इसके लिये हमारे जो साधन होते हैं वे 
दिव्यत्वके अधिक समीप होते हैं, वहाँतक जाना हमारे अहमात्मक सामथ्येके 
लिये संभव नहीं होता। 

अत: इस विश्व-चेतनाके संपर्कमें जो कोई आया है या जो कोई उसके 
अन्दर निवास करता है, उसके लिये यह चेतना वास्तविक होती है, स्थूल- 
भौतिक वास्तविकतासे भी अधिक वास्तविक, अपने-आपमें वास्तविक, 
अपने प्रभावों और कार्योमें वास्तविक। इसी प्रकार, जैसे यह चेतना 
जगतूके लिये वास्तविक है, जो जगत्‌ कि उसका अपना संपूर्ण प्राकट्य है, . 
वैसे ही जगत्‌ भी उसके लिये वास्तविक है, किन्तु स्वतंत्र अस्तित्वके रूपमें 
नहीं। क्योंकि उस उच्चतर और कम बाधाग्रस्त अनुभवमें हम देखते 
हैं कि चेतना और सत्ता एक-दूसरेसे भिन्न नहीं हैं, अपितु सारी सत्ता एक 
परम चेतना है, सारी चेतना आत्म-सत्ता है, अपनें-आपमें शाश्वत, अपने 
कार्योमें वास्तविक, जो न स्वप्त है, न .क्रम-विकास ही। जगत्‌ ठीक इस 
कारण वास्तविक है कि उसका अस्तित्व केवल चेतनाके अन्दर है 
और उसका सरजन करनेवाली चित्‌-शक्ति 'सत्ताके साथ एक रहती 
है। जो स्वयं-प्रकाशित शक्ति रूप धारण करती है उससे पृथक्‌ रहकर 
भौतिक रूपका अपने स्वाधिकारमें कोई अस्तित्व है, यह मान्यता ही 
वस्तुओंके सत्यके प्रतिकूल होगी, दिग्श्रम, दुःखस्वप्न, असंभव सिशथ्यात्व 
होगी । ४ 

किन्तु यह चिन्मय सत्‌ जो अनन्त अतिमानसका सत्य है, वह विश्वसे 
अधिक है और अपने-आपकी अनिर्वचनीय अनन्ततामें तथा विश्वव्यापी 
सामंजस्थोंमें भी स्वतंत्र रूपसे रहता है। जगत्‌ ही उस तत्‌का आश्रय 
लिये रहता है, वह तत्‌' जगत्‌का आश्रय नहीं छेता। और जैसे हम 
विश्वचेतनाके अन्दर प्रवेश कर सकते हैं और सारी विश्व-सत्ताके साथ एक 
हो सकते हैं वैसे ही हम जगतूका अतिक्रमण करनेवाली चेतनामें प्रवेश 
कर सकते हैं और सारी विश्व-सत्तासे ऊपर उठ सकते हैं। और, तब 
वही प्रइन उठता है जो हमारे सामने प्रारंभमें उठा था : क्या यह अतिक्रमण 
अवश्यमेव विश्व-जीवनका प्रत्याख्यान है? इस विश्वका विश्वातीतसे 
क्या संबंध है? 

क्योंकि विश्वातीतके द्वारपर खड़ा है उपनिषदोंमें वर्णित विशुद्ध केवल 
आत्मा, जो शुश्र एवं शुद्ध है, जगत॒का धारण करनेवाला (ईशानों भूतभव्यस्थ) 
होते हुए भी उसके अन्दर निष्क्रिय (अनेजत्‌) है, शक्ति-संचारके लिये 

स्‍्नायुओंसे रहित (अस्ताविर), हतके दोषसे मुक्त, भेदके न्रणसे रहित, 
केवछ, एक, अभिन्न, संबंध तथा बहुत्वकी प्रतीतिसे मुक्त,--वेदांती 
अद्वैतवादियोंका विशुद्ध आत्मन्‌, निष्क्रिय ब्रह्म, विश्वातीत निशचल-नीरवता । 
और, जब मध्यवर्ती अवस्थाओंमेंसे निकले विना ही मन इन द्वारोंको एकाएक 
पार कर जाता है, तो उसे जगत॒की अ-वास्तविकताका और निशचल-नी रवताकी 
एकमात्र वास्तविकताका अनुभव होता है, यह अनुभव मानव-मनको हो 
सकनेवाले सबसे अधिक सशक्त और विश्वासोत्यादक अनुभवोंमेंसे है। 
यहाँ, इस विशुद्ध आत्माके बोधमें या उसके पीछे अवस्थित असतूके बोधमें 
हमें एक-दूसरे नकारका आरंभ-स्थल मिलता है--यह नकार दूसरे छोरपर 
जड़वादीके नकारका समरूप होता है, किन्तु उससे अधिक संपूर्ण, अधिक 
चूड़ांत। अरण्यवासके लिये उसकी सशक्त पुकारको जो व्यक्ति या समाज 
सुनते हैं उनपर इसका प्रभाव अधिक संकटपूर्ण होता है। यह है संन्‍्यासीका 

प्रत्याख्यान । 
बौद्ध मतने प्राचीन आये-जगतू्‌का संतुलन भंग किया, उसके बादसे 

लगभग दो हजार वर्षोतक भारतीय मानसपर जड़के विरुद्ध आत्माका यही 
विद्रोह वद्धमान रूपसे आधिपत्य बनाये रहा है। यह नहीं है कि विश्वके 
माया होनेका भाव ही भारतीय विचारधाराका सर्वस्व रहा हो, अन्य 
दार्शनिक निरूपण भी हैं, अन्य घामिक अभीष्साएँ भी हैं। और, इन दो 
छोरोंके बीच मेल बैठानेका कुछ भी प्रयत्व न हुआ हो, ऐसी वात भी नहीं 
है, अति-चरमपंथी दाशंनिक विचारधाराओंमें भी वह विद्यमान रहा है। 
किन्तु इन सबका निवास इस महान्‌ नकारकी छायाके नीचे ही रहा 

है और सबके लिये जीवनका अंतिम लक्ष्य रहा है संन्यासीका चोला। 
जीवनके विषयमें सामान्य घारणा कर्म-श्टृंखलाके बौद्ध सिद्धान्त्से और उसके 
अनुवर्त्ती बंधन तथा मुक्तिके विरोध-भावसे व्याप्त रही है,--जन्मके द्वारा 
बंधन और जन्‍्मके अन्तके द्वारा मुक्ति। अतः सारी घ्वनियाँ इस महान्‌ 
एकमतमें सम्मिलित हो जाती हैं कि हमारा स्वर्गं-राज्य इस द्नन्द्रात्मक 
जगतमें नहीं हो सकता, अपितु कहीं इससे परे ही हो सकता है, फिर चाहे 
वह शाइवत वृन्दावनके” आननन्‍्दमें हो या ब्रह्मलोकके दिव्यानन्द्में, अथवा 

2. गोलोक, सनातन सौन्दर्य और आनन्दका वैष्णव स्वर्ग । 
3. शनिर्देश्य शरह्ममें स॑ंपूर्णतया विश्ीन हुए विना दो जीवके द्वारा प्राप्य विशुद्ध 

सच्िदानन्दकी उच्चतम स्थिति । 

समस्त अभिव्यक्तिसे परे किसी अवर्णनीय तिर्वाणमें', या फिर वहाँ जहाँ 
सारा पृथक्‌ अनुभव अनिर्देश्य सत्ताके निराकार एकत्वमें लुप्त हो जाता है। 
और, बहुत शताब्दियोंतक तेजस्वी साक्षियों, संतों और आचार्योकी विराद 

सेनाने, जिनके नाम भारतकी स्मृतिके लिये पुनीत हैं और जिनका भारतकी 
कल्पनापर आधिपत्य है; उसी उच्च और सुदूर आह्वानकी साक्षी दी है 
और उसीका परिपोषण किया है; यह कि ज्ञानका एकमात्र मार्ग है संन्यास 
और भौतिक जीवनको स्वीकार करना अज्ञानका कर्म है, तथा मानव-जन्मका 
उचित उपयोग है जन्मका अंत कर देना और आत्माकी पुकारको सुननेका 
अर्थ है जड़-तत्वसे विरक्ति। 

जो युग संन्यासीकी भावनासे सहानुभूति नहीं रखता--और बाकी 
सारे संसारमें संन्यासीका समय या तो बीत चुका है या वीतता हुआ लग 

रहा है--ऐसे युगमें यह मान लेना आसान होता है कि जब एक प्राचीन 
जाति मानव-अ्रगतिमें किसी समय बड़ा भाग लेकर अपने भारसे थक गयी, 
मानव-श्रयास और मानवनज्ञानके समवायमें अपनी बहुमुखी देन देकर क्लांत 
हो गयी, तो उसकी प्राण-शक्तिका ह्वास होनेसे संन्यासकी इस महावृत्तिका 
उदय 'हुंआ। किन्तु हम देख चुके हैं कि संन्यास-भाव जीवनके एक सत्यसे, 
सचेतन सिद्धिकी एक विशेष स्थितिसे सादृश्य रखता है जो हमारी संभावनाके 
शिखरपर अवस्थित है। व्यवहारतः भी संन्यास-वृत्ति मानव-पूर्णतामें एक 
अपरिहाय तत्व है और उसकी पृथक्‌ परिपुष्टिसे भी तबतक नहीं बचा जा 
सकता, जबतक कि दूसरे छोरपर मानवजाति अपनी बुद्धि और अपने प्राणिक 
अम्यासोंको नित्यदुराग्रही पशु-भावकी अघीनतासे मुक्त नहीं कर छंती। 

निस्संदेह, हम एक वृहृत्तर और संपूर्णतर अस्तिवाची सिद्धान्तकी खोज 
कर रहे हैं। हम देखते हैं कि भारतीय संत्यास-आदर्शका जो महान्‌ 
वेदांती सूत्र रहा है, 'एकमेवाहितीयम्‌”, उसे उस अन्य सूत्रके प्रकाशमें पर्याप्त 

रूपसे नहीं देखा गया जो कि उतना ही आदेशात्मक है, “सर्व खल्विदं 
ब्रह्म” । भगवानूकी ओर मनुष्यकी ऊध्वेमुखी प्रगाढ़ अभीप्साकों भगवान्‌की 
उस अवतरित होती हुई गतिसे पर्याप्त रूपसे संबद्ध नहीं किया गया, जिसमें 
भगवान्‌ अपनी अभिव्यक्तिका शाइवत रूपसे आलिगन करनेके लिये नीचेकी 
ओर झुकते हैं। जड़-तत्वके अन्दर भगवान्‌का क्‍या तात्पर्य है इसे इतनी 

4. निर्वापण, समस्त सत्ताका निर्वापण होना श्निवार्य नहीं, हम जिसे सत्ताके रुपमें 
जानते हैं केवल उसीका, अष्॑, कामना भौर श्रदमात्मक क्रिया और मानसताका 
निर्वापण । 

अच्छी तरह नहीं समझा गया जितनी अच्छी तरह आत्माके अन्दर भगवान्‌ूके 
सत्यको। संन्यासी जिस सद्वस्तुकी खोज करता है, उसे उसकी पूरी ऊँचाईमें 
तो गृहीत किया गया है, किन्तु प्राचीन वेदांतियोंकी नाई उसके पूरे विस्तार 
और व्याप्तिमें नहीं। किन्तु अपने संपूर्णतर अस्तिवाची सिद्धान्तमें हमें 
विशुद्ध आध्यात्मिक प्रेरणाके भागका महत्व कम नहीं करना चाहिये। जैसे 

हमने देखा है कि जड़वादने किस प्रकार भगवानके उद्देश्योंकी सेवा की है, 
वैसे ही हमें संन्‍्यासद्वारा की गयी जीवनकी महानूतर सेवाको भी स्वीकार 
करना होगा। हम भौतिक विज्ञानके सत्यों और उसकी वास्तविक उप- 
योगिताओंको अंतिम सामंजस्यमें संरक्षित रखेंगे, भले ही उसके वर्तमान 

रूपोंमें बहुतोंको या सबोंको तोड़ना या छोड़ना पड़े। और, प्राचीन आयेसि 

हमें जो विरासत मिली है, वह अभी चाहें कितनी भी कम मूल्यवाली या 
क्षीण क्‍यों न हो गयी हो, उसके प्रति हमें सद्‌-संरक्षणकी भावना और भी 

अधिक निष्ठासे बरतनी होगी। 

ला केश, के (८ कक आल 
5 छमां३- 

सर्वंगत सदूवस्तु 

असल्लेव स भवति असद्‌ ब्रह्मेति वेद चेत्‌। 
अस्ति ब्रह्मेति चेहेद सन्तसेन॑ ततो विद: ॥॥ 

यदि कोई उसे असत्‌ ब्रह्मके रूपमें जानता है तो बह असत्‌ ही' 
हो जाता है। यदि कोई जानता है कि ब्रह्म है, तो बह जीवनमें 
सत्‌के रूपमें ज्ञात होता है। 

--पत्तिरीय उपनिषद्‌ 
2,6 

हरा विशुद्ध आत्माका यह दावा स्वीकार करते है कि वह हमारे अन्दर 
अपनी पूर्ण स्व॒तंत्नताकी अभिव्यक्ति करे और वैश्व जड़तत्त्वके दावेको 

भी स्वीकार करते हैँ कि वह हमारी अभिव्यक्तिका ढाँचा और निमित्त 
वने। अतः हमें ऐसे सत्यकी खोज करनी होगी जो इन विरोधियोंमें 
पूरा-पूरा मेल बैठा सके और दोनोंको जीवनमें उनका उचित भाग और 
विचारमें उनका संगत औचित्य प्रदान कर सके, और दोनोंमेंसे किसीको 
भी उसके अधिकारसे वंचित न करे, उनमेंसे किसीके परम सत्यको अस्वीकार 
न करे, जिस परम सत्यसे ही प्रत्येककी भूलोंको भी, प्रत्येककी अतिशयोक्तियों- 
की ऐकान्तिकताको भी इतना सतत बल मिलता रहता है। क्योंकि, 
जहाँ कहीं कोई चरम उक्ति होती है, जो मानव-मनको इतनी' प्रबलतासे 

आकषित करती है, वहाँ हम यह विश्वास कर सकते हैँ कि हम किसी 
भूल, अंधविश्वास या विज्रममात्रके सम्मुख नहीं खड़े हैँ, वरन्‌ हमारे सामने 

कोई परम तथ्य छठद्यवेशमें खड़ा है जिसकी माँग्र है कि हम उसे आदरके 
साथ मान्यता दें, यदि हमने उसे अस्वीकार या बहिष्कृत किया तो वह 
प्रतिशोध लेगा। सन्तोषप्रद समाधानकी यही कठिनाई होती है, यही 
कारण है कि आत्मा और जड़के बीच मात्र समझौता करनेके जितने प्रयत्न 

होते हैँ वें किसी अंतपर नहीं पहुँचते। समझौता एक सौदा होता है, 
दो विरोधी शक्तियोंके स्वार्थोॉके वीचका व्यापार होता है, वह सच्चा मेल 

नहीं होता। अन्योन्य अवधारना ही सदा सच्चे मेलका आधार होती 
है, वह एक प्रकारके घनिष्ठ एकत्वकी ओर हे जाती है। अतः आत्मा 
और जड़का जो अधिकतम एकीकरण संभव हो सकता है उसीके द्वारा 
हम सर्वोत्तिम ढंगसे उनमें मेल बैठानेवाले सत्यतक पहुँचेंगे और तब किसी 
ऐसी सबलतम आधारशिलापर पहुँचेंगे, जिसपर व्यक्तिके आंतरिक जीवन 

और वाह्य अस्तित्व, दोनोंमें यह सामंजस्य चरितार्थ किया जा सकेगा। 
हम विश्व-चैतन्यके अन्दर एक ऐसा मिलन-स्थलः देख चुके हैं जहाँ 

आत्माके लिये जड़ वास्तविक हो जाता है और जड़के लिये आत्मा वास्तविक 
हो जाता है। क्‍योंकि सामान्य अहमात्मिका मानसतामें तो मन और प्राण 
पृथवत्वके उपकरण, एक ही अज्ञेय सद्वस्तुके सकारात्मक और नकारात्मक 
तत्वोंके बीच कृत्रिम कलह उत्पन्न करनेवाले लगते हैँ, इस विश्व-चैतन्यमें 
मन और प्राणका यह रूप नहीं रह जाता, वे मध्यवर्ती तत्वोंके रूपमें आते 
हैं। मन जब विश्व-चैतन्यमें पहुँच जाता है, तो उस ज्ञानसे आलोकित 
होकर, जिससे वह एकत्वके सत्य और बहुत्वके सत्यको युगपत्‌ प्रत्यक्ष कर 
लेता और उनकी पारस्परिक क्रियाका सूत्र पा लेता' है, वह देखता है कि 
दिव्य सामंजस्थने उसकी अपनी सारी असंगतियोंकी' व्याख्या भी कर दी 
है और उनके अन्दर मेल भी स्थापित कर <दिया है; वह सस्तुष्टि प्राप्त 
'करता है और ईश्वर तथा जीवनके जिस परम मिलनकी ओर हम अग्रसर 

हो रहे हैं, उसका माध्यम होना स्वीकार करता है। जड़तत्त्व, संसिद्धि 
प्राप्त करते हुए विचार और सूक्ष्मीभूत इन्द्रियोंके सामने आत्माके आकार 
और शरीर-रूपमें, आत्माकी स्वरूपायणी व्याप्तिके रूपमें प्रकट होता 

है। इन्हीं स्वीकार करनेवाले माध्यमोंके सामने आत्मा प्रकट होता है 
जड़तत्वके अंतरात्मा, सत्य और सारके रूपमें। दोनों एक-दूसरेको दिव्य, 
वास्तविक और तत्वत: एक मानते तथा स्वीकार करते हैं। इस प्रकाशमें 
यह प्रकट होता है कि मन और प्राण परम चिन्मय सत्ताके रूप और साधन 
साथ-साथ हैं, जिनके द्वारा वह चिन्मय सत्ता अपने-आपको जड़भौतिक 
रूपमें प्रसारित करती हुईं उसमें निवास करती और फिर उसी रूपके अन्दर 
अपने वहुचेतना-केन्द्रोंके सम्मुख अपने-आपको प्रकट करती है। परम 
सत्ताका सत्य विश्वके प्रतीकोंमें अपने-आपको प्रकट कर रहा है, मन जब 
इसका स्वच्छ दर्पण वन जाता है तब वह अपनी आत्मपूर्ति प्राप्त करता 
है। और, जव विश्वजीवनके चिर-अभिनव रूपों और क्रिया-कलापोंके 

अन्दर भगवान्‌के निर्दोष आत्म-रूपायणके लिये प्राण अपनी शक्तियाँ सचेतन 
रूपसे नियोजित करने लगता है, तब प्राण अपनी आत्मपूर्ति प्राप्त करता है । 



922 दिव्य जीवन 

इस धारणाके प्रकाशमें हम देख सकते हैं कि मनुष्यके लिये जगतके 
अन्दर ऐसा दिव्य जीवन संभव है. जो विश्व और पृथ्वीके ऋमविकासके 
लिये एक जीवंत अर्थ और वोधगरम्य लक्ष्य प्रकट करता हुआ भौतिक 
विज्ञानका औचित्य सिद्ध करेगा और साथ ही, मानव जीवको दिव्य जीवमें 
रूपान्तरित करता हुआ समस्त उच्च धर्मोका महान्‌ आदर्श स्वप्न चरितार्थ 
करेगा। 

तो फिर संन्यासीके स्थायी समर्थंकके रूपमें हमारे समक्ष जो नीरबव, 
निष्क्रिय, शुद्ध, स्वयंभू, आत्मतुप्त आत्मा प्रकट हुआ था उसका क्या होगा ? 
यहाँ भी आपसमें मेल न खा सकनेवाला विरोध नहीं, सामंजस्य ही आलोक- 
कारी सत्य होगा। निश्चल-नीरव ब्रह्म और सक्रिय ब्रह्म कोई भिन्न, 
विरोधी और विषम सत्ताएँ नहीं है, जिनमेंसे एक तो विश्व-भ्रमको अस्वीकार 
करता है, दूसरा स्वीकार; वरन्‌ एक ही ब्रह्म है, जिसके दो पक्ष हैं, 
सकारात्मक और नकारात्मक, और दोनों एक-दूसरेके लिये आवश्यक हैं। 
जगतोंकी सृष्टि करनेवाला शब्द सदा इसी निश्चल-तीरवतासे निः:सृत हुआ 
करता है, क्योंकि यह शब्द उसे ही व्यक्त करता है जो निश्चल-नी रवताके 
अन्दर छिपा है। यह शाश्वत नैष्कम्यं ही असंख्य विश्व-योजनाओंमें एक 
शाश्वत दिव्य क्रियाशीलताकी पूर्ण स्वतंत्रता और सर्वेशक्तिमत्ताको संभव 
बनाता है। क्योंकि इस क्रियाशीलताकी संभूतियाँ अपनी ऊर्जाओं, अनन्त 
विविधताओं तया सामंजस्थकी असीम समर्थताको उसी अक्षर ब्रह्मयके निष्पक्ष 
आधारसे, उसकी अपनी निजी क्रियमाण प्रकृतिकी इस अनन्त उर्बरताको 
दी गयी स्वीकृतिसे प्राप्त करती हैं। 

मनुष्य भी केवल तभी पूर्ण होता है जब वह ब्रह्मकी उस पूर्ण स्थिरता 
और निष्क्रितताको अपने अन्दर पा लेता है और उसके द्वारा उसी दिव्य 
सहनशीलता और उसी दिव्य आनन्दके साथ एक उन्मूक्‍्त' तथा अक्षय 
क्रियाशीलताको अवलम्व देता है। जिन लोगोंने अन्तरमें इस भाँति 
“प्रशांति' अधिकृत कर ली है, वे सदा देख सकते हैं कि उसकी निश्चल- 
नीरवताके अन्दरसे ही विश्वमें क्रियाशील शक्तियोंका चिर स्रोत प्रवाहित 
होता है। अतः, निश्चल-नीरवताका स्वरूप विश्व-क्रियाशीलताका 
प्रत्याख्यान है, यह कहना उस स्वरूपका सत्य नहीं है। इन दो स्थितियोंकी 
जो पारस्परिक विपमता भ्रतीत होती है, वह सीमित मनकी भूल है। कारण, 
मन स्वीकृति और अस्वीक्षतिके पैने विरोधका अभ्यस्त होता है और अचानक 
एक छोरसे दूसरे छोरपर जा पहुँचता है, वह ऐसी व्यापक चेतनाकी धारणा 
करनेमे असम होता है जी इतनी विशाल और सबल हो कि द्वोनोंका 

एक साथ ही आलिंगन कर सके। निश्चल-तीरवता जगतुका प्रत्याख्यान 
नहीं करती, वह तो उसकी भर्त्री है, बल्कि, कर्म-प्रवृत्ति और कमे-निवृत्ति 
दोनोंको समान निष्पक्ष रूपसे अवलम्ब प्रदान करती है और उस सामंजस्यथका 
भी अनुमोदन करती है जिसके द्वारा जीव कर्म करता हुआ भी मुक्त और 
स्थिर रहता है। 

किक्तु, तदपि एक चरम निवृत्ति है, एक असत्‌ है। प्राचीन शास्त्र 
कहता है कि असतूसे ही सत्‌ उपजा है!। तो वह निश्चय ही असतके 
अन्दर समा जायगा। यदि अनन्त-निरविशेष सत्‌ वैशिष्टय और बहुविध 
प्राप्तियोंकी सारी संभावनाओंकी अनुमति देता है, तो जो असत्‌ है, वह 

आरंभिक स्थिति और एकमात्र चिर-सद्वस्तु होनेके नाते क्या अंततः किसी 
वास्तविक विश्वके होनेकी सारी संभावनाको अस्वीकार और वर्जित नहीं 
कर देता ? ऐसी दशामें कुछ बौद्ध मतोंके अनुसार जो शून्य है, वही 
संन्यासीका सच्चा समाधान हो जायेगा; अहंकी भाँति आत्मा भी भ्रामक 
प्रपंचात्मक चेतनाकी एक भावमूलक रचनामात्र रह जायगा। 

किन्तु, हम फिर यही देखते हैं कि शब्द हमें भरमा रहे हैं, हमारी 
सीमित मानसताका तीक्ष्ण विरोध हमें छल रहा है, यह सीमित मानसता 
शाब्दिक विभेदोंपर मुग्ध भावसे निभेर करती है मानो वे अंतिम सत्यको पूर्ण 
रूपसे व्यक्त करते हों, और इन असहिष्ण विभेदोंके अर्थमें ही हमारे अति- 
मानसिक अनुभवोंको भी अनृदित करती है। असत्‌ केवल एक शब्द है। वह 
जिस तथ्यका प्रतिनिधि है उसे जब हम ध्यानसे देखते हैं, तो हमें यह 
निश्चय नहीं रह जाता कि पूर्ण असत्‌ अनन्त आत्माकी अपेक्षा मनकी एक 

भावमूलक रचनासे कुछ अधिक होनेकी संभावना रखता है। इस विश्वमें 
हम वास्तविक सत्ताको जैसा जानते है या उसकी जैसी धारणा करते हैं, 
उसके बारेमें हमारी' चरम अमूर्त या सूक्ष्म अनुभूति' और हमारी विशुद्धतम 
धारणा जिस अंतिम छोरतक जा सकती है उससे भी परे जो कुछ' है, 
वही हमारे लिये वस्तुतः यह असत्‌ है। तो यह असत्‌ बस भावात्मक 

धारणासे परे कुछ' है। हम उसकी कल्पना असत््‌ रूपमें इसलिये करते 

हैं ताकि, हम जो कुछ जान सकते हँ और सचेतन रूपमें हैँ, उसका अति- 
क्रमण नेति-नेतिकी प्रक्रियासे कर सकें। वास्तवमें यदि हम कुछ दर्शन- 
शास्त्रोंके शून्य'का समीपसे निरीक्षण करें तो यह दीखने लगता है कि यह 

. शसद्दा इदमग्न आसीत्‌ । ततो वे सदजायत । 
आरंभमें यद्द सब असत्‌ था। उसीसे सतका जन्म हुआ | तित्तिरीय उपनिषदू 2,7) 

7-3 

ऐसा शून्य है जो है तो स्व” या अनिर्देश्य अनन्त, किन्तु मतको शून्य 

(रिक्त) छगता है, क्योंकि मत केवल सांत रचनाओंको पकड़ पाता 

है, परन्तु वास्तवमें वही एकमात्न सच्ची सत्ता है। 

और जव हम कहते हैँ कि असतूसे सत्‌ प्रकट हुआ तो देखते हैं कि 

हम कालकी भाषामें उसकी वात कर रहे है जो कालसे परे हैं। क्योंकि, 

शाश्वत शून्यके इतिहासमें वह कौन-सी महत्त्वपूर्ण तिथि थी जब उसके 

अन्दरसे सतका जन्म हुआ या फिर वह दूसरी उतनी ही विकट तिथि 

कव आयेगी जब वह एक अ-वास्तविक सर्वशाश्वत शून्यके अन्दर फिरसे समा 

जायगा ? यदि सत्‌ और असत्‌, दोनोंको स्वीकार करना है तो दोनोंके 

सह-अस्तित्वको मानना ही होगा। वें दोनों यद्यपि परस्पर घुल-मिल 

जाना अस्वीकार करते हैं तो भी साथ-साथ रहना स्वीकार करते ही हैँ। 

चूँकि हमें कालकी भाषामें चर्चा करनी है, इसलिये हम कहेंगे कि दोनों 

ही शाश्वत है। शाश्वत सत्‌को भला कौन विश्वास दिलायेगा कि उसकी 

कोई वास्तविक सत्ता नहीं है, मात्र शाश्वत असत्‌ ही है? सब अनुभवोंको 
इस भांति अस्व्रीकार करके हम ऐसा समाधान कैसे पायेंगे जो सारे 
अनुभवरोंकी व्याख्या कर सके ? 

अज्ञेब जब यह परिपुष्ट करता है कि समस्त विश्व-अस्तित्वका -उन्मुक्त 
आधार वह स्वयं है तो वह होता है विशुद्ध सत्‌ू-रहूप। और, जब वह 

इसके विपरीत यह परिपुष्ट करता है कि वह समस्त विश्व-अस्तित्वसे स्वतंत्र 

है, अर्थात्‌ वास्तविक संभूतिकी जितनी भावात्मक उपाधियाँ है, जिनकी 

कल्पना विश्वमें रहनेवाली चेतना कर सकती है, उन सबसे, अमूर्त-से-अमूर्त 
और तुरीय-से-त्रीय कल्पनाओंसे भी स्वतंत्र है, तब हम उसे असतूका 
नाम देते हँँ। वह यह अस्वीकार नहीं करता कि यह सब उसका अपना 

वास्तविक प्राकट्य है, किन्तु वह समस्त अभिव्यक्तिके द्वारा या किसी भी 
अभिव्यक्तिके द्वारा अपना सीमित होना अस्वीकार करता है। सत्‌को 

2. एक अन्य उपनिपषद्‌ असवदसे सत॒की उत्पत्तिको असंभव कहकर अस्वीकार करती 
है, उसका कहना है कि सठ्से ही सतृकी उत्पत्ति हो सकती है। किन्तु यदि 
हम असत्‌को अस्तित्वहीन शून्यके स्थानपर ऐसे 'कः के श्र्थमें लें जो हमारे 
सत्ताके अतुमव या भावसे पेरे है,--यह अर्थ अद्वैतके निर्विशेष ब्रह्मपर भी अयुक्‍त 
होता है और वौद्धोंके शूल्यपर मो,--तो यह अस्ंमावना विलौन हो जाती है, 
क्योंकि वह तत्‌ भलीमांति सत्ताका उद्यम हो सकता है, फिर चाहे वह 
धारणात्मक या रचनात्मक मायाके द्वारा हो या स्वयं अपने अन्दरसे अभिव्यक्ति 
या सध्टिके द्वारा | 

असत्‌ अवकाश देता है, जैसे कि निश्चल-नीरवता कर्मण्यताकों अवकाश 
'देती है, ये संग-संग रहनेवाले नकार और स्वीकार परस्पर एक-दूसरेका 
नाश नहीं करते, वरन्‌ अन्य सभी पारस्परिक विपरीतताओंकी भांति एक- 
दूसरेके पुरक हैं, और इस नकार और स्वीकारके द्वारा प्रवुद्ध मावव-आत्माके 
लिये यह युगपत्‌ संवित््‌ प्राप्त कर लेना संभव हो जाता है कि सचेतन 
आत्म-सत्ता भी एक वास्तविकता है और परेका अज्ञेय भी वही वास्तविकता 
है। इसी भाँति वुद्धे लिये यह संभव हुआ कि वह निर्वाणकी स्थितिको 
प्राप्त करके भी जगत्‌में बड़ी शक्ति और प्रवकृताके साथ कार्य कर सके, 
वह अपनी आन्तरिक चेतनामी निव्यंक्तिक रहे, और हम जहाँतक जानते 
हैँ, अपने कायेमें पृथ्वीपर रहनेवालों और परिणाम उत्पन्न करनेवालोंमें 
सबसे सशक्त व्यक्ति हुए हैँ। 

जब हम इन चीजोंपर विचार करते हूँ तो हमें यह प्रत्यक्ष होना प्रारंभ 
होता है कि हम जिन शब्दोंका व्यवहार करते है वे अपनी वातपर डटनेवाली 
उम्रतामें कितने दुर्वेड और अपनी भ्रामक स्पष्टतामें कितनी उलझन पैदा 
करनेवाले हँ। हमें यह भी प्रत्यक्ष होना प्रारंभ होता है कि ब्रह्मपर हम 
जो सीमाएँ लादते हैं, वे वैयक्तिक मनके अनु भवकी संकीण्णतासे उत्पन्न 
होती हैं। कारण, मन अज्ञेयके किसी एक पक्षपर केन्द्रित होता है और 
बाकी सबको तुरन्त अस्वीकार या तिरस्कृत करने लगता है। सदा हमारी 
यह प्रवृत्ति रहती है कि निविशेषके बारेमें हम जो कुछ कल्पना कर पाते 
हैं या जान पाते हैँ उसे अपनी विशिष्ट सापेक्षिकताकी भापामें अति 
अनम्यतासे अनूदित किया करें। दूसरोंकी सम्मतियों और अधूरे अनुभवोंके 
विरोधमों हम आवेशसे अपनी निजी सम्मतियों और अधूरे अनुभवोंके 
अहंकारका विभेद और दृढ़कथन करते हुए एकमेवाद्वितीयकी स्थापना करते 

हैं। परन्तु अधिक वृद्धिमानी इसमें है कि हम प्रतीक्षा करें, सीखें, प्रगति 
करें, और चूंकि अपनी आत्मपूर्णताके हेतु हम इन वस्तुओंके वारेमें चर्चा 
करनेको वाध्य होते हँ जिन्हें कोई मानव-वाणी व्यक्त नहीं कर सकती, 
तो यथासंभव सबसे विशाल, सबसे लचीली, सबसे उदार स्थापनाकी 
खोज करें, और उसीपर विशालतम और सवसे अधिक व्यापी सामंजस्यको 
आधारित करें। 

तो हम स्वीकार करते हैँ कि व्यक्तिकी चेतनाके लिये संभव है कि 
वह ऐसी स्थितिमें प्रवेश करे जहाँ ऐसा लगता है कि सापेक्षिक सत्ताका 
लय हो गया है और आत्मन्‌ भी एक अपर्याप्त घारणा प्रतीत होता है। 

निश्चल-नी रवतासे भी परेकी निश्चल-नीरवतामें पहुँच जाना संभव है, 

किन्तु यह हमारी संपूर्ण अन्तिम अनुभूति नहीं है, न एकमात्र सत्य ही, 

जो और सबका वहिष्कार करता हो। क्‍योंकि हम देखते हैं कि यह ' 

निर्वाण, यह आत्म-निर्वापन अन्दरमें, अन्तरात्माको पूर्ण शान्ति और 

स्वतंत्रता देता है, फिर भी व्यवहार रूपमें, बाह्य कर्मण्यतासे---कामनाहीन 

किन्तु प्रभावकारी कर्मसे--उसकी संगति रहती है। शायद बुद्धकी शिक्षाका 

वास्तविक सार यही संभावना था कि अन्दरकी संपूर्णयया गतिहीन 

निव्य॑क्तिकता और शून्य प्रशान्ति वाह्मय रूपसे प्रेम, सत्य, शील, इन शाश्वत 

सत्यताओंके कर्म करे; वह इस प्रकार अहंसे ऊपर उठना, व्यक्तिगत क्रियाओंकी 

अंखलासे ऊपर उठना, परिवर्ततशीरू विचार और रूपसे ऊपर उठना था, 

न कि भौतिक पुनर्जन्मके कष्ट और संतापसे बच निकलनेका कोई तुच्छ 
आदर्श । किसी भी दशामें, जिस प्रकार पूर्ण मनृष्य अपने अन्दर निश्चल- 
नीरवता और कर्मण्यताको संयुक्त करेगा, उसी प्रकार वह संपूर्णतया- 
सचेतन जीव असतृकी पूर्ण स्वतंत्नतामें वापस पहुँच सकेगा, साथ ही, इस 
कारण वह सत्ता और विश्वपर अपनी पकड़ भी नहीं खोयेगा । इस प्रकार 

वह अपने अन्दर दिव्य सत्ताके शाश्वत चमत्कारको सतत दोहराता जायगा, 

विश्वके अन्दर, फिर भी सदा उससे परे, और मानो अपनें-आपसे भी परें। 
इससे उल्टा अनूभव यही हो सकता है कि व्यक्तिका मानस असतृपर 
केन्रीभूत हो जाय और परिणामस्वरूप विश्वकर्मण्यत्ताका विस्मरण हो 
जाय और उससे व्यक्तिगत रूपमें अरहूग हट जाया जाय, किन्तु सनातन 

सत्‌की चेतनामें वह क्रियाशीलता फिर भी और सर्वंदा चलती है। 
इस प्रकार, विश्व-चेतनामें आत्मा और जड़में मेल बैठानेपर, हमें 

विश्वोत्तर चेतनाके अन्दर सबके स्वीकरण (इति) और उसके निषेध (नेति) 
के मेलका दर्शन होता है। हम पाते हैं कि समस्त स्वीकरण या इतियां 
अज्ञेयके अन्दर विद्यमान स्थिति या क्रियाशीलताका प्रतिपादन हैं, और उनके 
समकक्ष नकार या नेतियां इस बातकी मान्यता हैं कि अज्ञेय उस स्थिति 

या क्रियाशीलताके अन्दर और उससे बाहर, दोनों प्रकारसे स्वतंत्र है। 

अज्ञेय हमारे लिये “ऐसा कुछ” है जो सर्वोपरि, आश्चयंकारी और अवर्णनीय 
है, जो सदा हमारी चेतनाके सामने रूपायित होता रहता है और सदा 

ही अपने बनाये रूपायणकी पकड़से वाहर रहता है। वह यह काम किसी 
दुप्टात्मा या मनमौजी ऐंद्रजालिककी भांति नहीं करता जो हमें अधिकाधिक 
बड़े मिथ्यात्वोंकी ओर ले जाकर अन्तमें सब वस्तुमोंके अन्तिम नकारतक 
पहुँचा देता हो, वरन्‌ वह यहाँ भी हमारी वृद्धिसे परे परम बुद्धिमानकी 
भाँति कार्य करता है, जो हमें अधिकाधिक गभीर और विशालतर वास्तविक- 

ताओंकी ओर ले जाता है, ताकि हम वह गभीरतम तथा विशालतम सदवस्तु 
मिल जाये जिसके लिये हम समर्थ हैं। ब्रह्म है सर्वंगत सहस्तु, न कि 
अमित “&भ्रमोंका सर्वव्यापी कारण। 

यदि हम इस, भाँति अपने सामंजस्यथके लिये एक इतिमूलक आधार 
स्वीकार कर हंते हैँ,--और अन्य किस आधारपर सामंजस्य आधारित 
हो सकता है ?--तो अज्ञेयत्रो जो नाना धारणात्मक रूप दिये गये हैँ, 
जिनमेंसे प्रत्येक एक ऐसे सत्यका प्रतिनिधि है जो धारणातीत है, उन्हें हमें 

यथासंभव यह देखते हुए समझना चाहिये कि उनका आपसमें एक-द्सरेसे 

क्या संबंध है, और जीवनपर उनका क्या प्रभाव है, न कि उन्हें पृथक्‌- 
पृथक्‌ करके, न कि ऐकान्तिक रूपसे, न कि उनमें किसीकी स्थापना इस 
भाँति करके कि अन्य सबका खण्डन या अनुचित ह्वास हो। सच्चा 
अद्वेतवाद वह है जो समस्त वस्तुओंको एक ही ब्रह्मके रूपमें स्वीकार करता 
है और ब्रह्मकी सत्ताको दो विपम इकाइयोंमें, सनातन सत्य और सनातन 
मिथ्या, ब्रह्म और अब्नह्य, आत्मा और अनात्मा, एक सच्चा आत्मन्‌ और 
एक मिथ्या, फिर भी चिरंतन माया, इन रूपोंमें विभक्त नहीं करता। यदि 
यह सत्य है कि एकमात्र आत्माका ही अस्तित्व है, तो यह भी सत्य होना 
चाहिये कि सब-कुछ आत्मा है। और, यदि यह आत्मा, ईश्वर या ब्रह्म 
कोई असहाय स्थिति, सीमित शक्ति, सीमित व्यक्तित्व नहीं है, वरन्‌ आत्म- 
चेतन सर्व है, तो फिर इस अभिव्यक्तिका कोई सुसंगतः और अंतरनिहित 
हेतु उसमें विद्यमान होना चाहिये, और उसका अन्वेपण करनेके लिये हमें 
इस प्राक्कल्पनाकों लेकर बढ़ना चाहिये कि जो कुछ अभिव्यक्त हुआ है 
उसमें कुछ शक्ति है, कुछ बुद्धिमत्ता है, सत्ताका कुछ सत्य है। जगतूमें 

जो विसंगति और प्रतीयमान अशुभ हैं उन्हें उनके क्षेत्र॒मं मानना तो होगा, 
किन्तु उन्हें अपने विजेताके रूपमें स्वीकार नहीं करना होगा। मानव- 
जातिकी गभीरतम सहजप्रवृत्ति स्वदा ही--ओऔर यह उसकी बुद्धिमत्ता 
है---जगत्‌॒की अभिव्यक्तिके अन्तिम सूत्रको किसी शाश्वत परिहास और 
ध्रम-रूपमें नहीं, वरतन्‌ प्रंज्ञा-रूपमें, एक सर्व-रचनाकारी और अभेद्य अशुभके 
रूपमें नहीं, वरन्‌ गृप्त और अन्ततः विजयी शूभके रूपमें, जीवके निराश 
होकर अपने महान्‌ साहसिक कर्मसे मुंह मोड़ लेनेके रूपमें नहीं, वरत्‌ एक 
अन्तिम विजय और परिपूर्तिके रूपमें खोजती है। 

कारण, हम यह नहीं मान सकते कि परम अद्वितीय सत्ता अपनेसे 

बाहरकी या अपनेसे अन्य किसी चीजसे बाध्य होती है, क्योंकि ऐसी कोई 

वस्तु है ही नहीं। न हम यह मान सकते है कि वह अनिच्छासे अपने 

अन्दरकी' किसी ऐसी आंशिक चीजके सामने झुक जाती है जो उसकी समग्र 

सत्ताके विरुद्ध है और जो उसके द्वारा अस्वीकृत होती है, किन्तु फिर भी 
उसके लिये अति प्रवल सिद्ध होती है; क्योंकि इसका अर्थ होगा दूसरे 
शब्दोंमें उसी विरोधको खड़ा कर देना कि एक तो सर्वबमय है और फिर 

उस सर्व॑मयसे भिन्न कुछ और भी है। यदि हम यह भी कहें कि विश्वका 

अस्तित्व केवल इस कारणसे है कि आत्मा अपनी पूर्ण निष्पक्षतामें सब 

चीजोंको एक समान सहन करता है, समस्त वास्तविकताओं और समस्त 

संभावनाओंकी उदासीनतासे देखता रहता है, फिर भी यह कहना होगा कि 
ऐसा कुछ है जो सृजनकी इच्छा करता और उसे अवलम्ब देता है और 
यह 'कुछ' स्वंसे भिन्न कुछ' नहीं हो सकता। सब चीजोंके अन्दर ब्रह्म 
अखण्ड है और जगतूमें जो कुछ इच्छित होता है वह अन्ततः ब्रह्मके ही 
द्वारा इच्छित होता है। यह हमारी सापेक्षिक चेतना ही है जो विश्वके 

अशुभ, अज्ञान और कप्टके व्यापारसे भयभीत या भ्रमित होकर ब्रह्मके 

किसी विरोधी तत्वको, माया, मार, सचेतन असुर या अशुभके किसी स्वयंभू 
तत्वको खड़ा करती है और इस प्रकार ब्रह्मको उसके अपने और विश्वकी 

क्रियाओंके उत्तरदायित्वसे मुक्त करना चाहती है। एक ही प्रभू है, 
एक ही आत्मा है, 'वहु' उसके प्रतिरृप और उसकी संभूतियाँ ही हैं। 

तो जगत्‌ यदि स्वप्न या भ्रम या भूल ही है, तो यह ऐसा स्वप्न 
है जिसकी इच्छा और उत्पत्ति आत्माके अखण्ड स्वरूपसे हुई हैं, और 
आत्माके द्वारा वह केवल इच्छित और उत्पन्न ही नहीं हुआ, वरन्‌ भात्मा ही 
उसका धारयिता और सतत परिपोपक है। फिर यह स्वप्न ऐसा है जिसका 
अस्तित्व एक सद्स्तुर्में है और यह जिस सत्वसे वना है वह सत्व भी वही 
सद्वस्तु है, क्योंकि ब्रह्म ही जगत॒का उपादान होगा और उसका आधार 

तथा अधिप्ठान भी। जिस स्वर्णसे पात्न बना है वह यदि वास्तविक है 

तो हम यह कैसे मान ले कि स्वयं पात्न मरीचिका है? हम देखते हैं कि 

स्वप्न, 'त्रम आदि शब्द भाणके खेल हैं, हमारी सापेक्षिक चेतनाके अभ्यास 
हैं, जो किसी सत्यको, किसी महान्‌ सत्यको प्रदर्शित करते है, किन्तु उसे 

गलत झुपमें भी प्रदर्शित करते हैं। असत्‌ जैसे मात्र शून्यता होनेसे भिन्न 
कुछ और ही प्रकट होता है, वैसे ही वैश्व स्वप्न भी मनकी कल्पना और 

मात्र विश्षम होनसे भिन्न कुछ और ही प्रकट होता है। दृग्विषय कोई 
काल्पनिक छायामूरत्ति नहीं है, वह एक परम सत्यका ही वास्तव रूप है। 

तो हम एक ऐसी सर्वंगत सद्वस्तुकी धारणासे प्रारंभ करते है जिसके 
एक छोरपर असत्‌ और दूसरेपर विश्व, एकलूसरेका खण्डन करनेवाले 

नकार नहीं हैँ, वल्कि वे दोनों उस सद्दस्तुकी विभिन्न स्थितियाँ हैं, पुरोभाग 
और पृष्ठभागके अभिकथन हूँ । विश्वके अन्दर इस सद्वस्तुकी जो उच्चतम 
अनुभूति होती है, उससे वह मात्र चिन्मय सत्ताके रूपमें नहीं, वरन्‌ परम 
प्रज्ञा तथा शक्ति एवं स्वयंभू आनन्दके रूपमें प्रकट होती है, और विश्वसे 
परे वह फिर भी किसी अन्य अज्ञेय सत्ता, किसी निरतिशय और अवर्णनीय, 
आनन्द-रूपमें प्रकट होती है। अतः हमारा यह अनुमान करना संगत 
है कि विश्वके दन्द्"ोंकी भी व्याख्या हम यदि आजकी भाँति संवेदनात्मक 
और आंशिक धारणाओंके सहारे न करके अपनी निर्मुकत बुद्धि और 
अनुभूतिसे करें, तो उन उच्चतम अभिधाओंमें इनका भी समाधान हो 
जायगा। जबतक हम दन्द्रोंके दवावके नीचे श्रम करते रहते हैं, तवतक 
निस्संदेह इस वोधको सदा श्रद्धाका अवलंवन लेना होगा, ऐसी श्रद्धाका, 
जिसे उच्चतम बुद्धि, विशाहतम और सबसे अधिक पधैयंवान्‌ चिन्तन 
भी अस्वीकार नहीं, वरन्‌ उसका अनुमोदन करते हैं। वास्तवमें यह श्रद्धा 
मानवजातिको उसकी यात्रार्में तवततकके लिये अवलम्बन-स्वरूप दी गयी 
है, जबतक कि वह विकासकी ऐसी स्थितिमें न पहुँच जाय जहां श्रद्धा ज्ञान 
तथा पूर्ण अनुभूतिमें परिणत हो जायगी और प्रज्ञाका औचित्य उसके कमसे 
सिद्ध होगा। 



अध्याय पाँच 

व्यक्तिकी नियति 

अविद्यया मृत्यूं तीर्त्वा विद्ययाइ्मृतमइनुते । 
विनाशेनमृत्यूं तीर्त्वा संभूत्याब्मृतमइनुते ॥ 

की अविद्याके द्वारा वे मृत्युसे तर जाते हैँ और विद्याके 
द्वारा अमृतत्वको प्राप्त करते हैं।...... 
जन्म-विनाशके द्वारा वे मृत्युसे तर जाते हैँ और जन्मके द्वारा 
अमृतत्वको प्राप्त करते हूँ। 

--ईशोपनिषद्‌ 
, 4 

स्क सर्वगत सह्वस्तु ही समस्त जीवन और सत्ताका सत्य है, वह जीवन 
और सत्ता चाहे निरपेक्ष हो था सापेक्ष, शरीरी हो या अशरीरी, 

प्राणमय हो या निष्प्राण, बुद्धिमान हो या बुद्धिहीई, उसको असीम वैचित्य- 
शाली आत्म-अभिव्यक्तिमें और सतत विरोधी आत्म-अभिव्यक्तियोंमें भी, हमारे 
सामान्य अनूभवके समीपतम रहनेवाले प्रत्याख्यानोंसे छेकर उन सुदृरतम 
विप्रतिषेधोंतक, जो अनिर्वचनीयके तटपर खो जाते हैं, इन सबमें सद्वस्तु 
एक ही है, कोई कुलयोग या समवाय नहीं। उसीसे सारे वैचित््यका 
प्रारंभ होता है, उसीके अन्दर सारे वैचित्य समाये रहते हैं और उसीमें 
सारे वैचित्य वापस लौठ जाते हैं। उसी सद्वस्तुकी विशालतर इतिपर 
पहुँचनेके लिये अन्य सारी इतियोंको अस्वीकार किया जाता है। परस्पर- 
विरोधी पक्षोंके अन्दर एक परम सत्यको पहचाननेके लिये और विपरीत 
सार्गसे पारस्परिक एकत्वका आलिगन करनेके लिये ही सारे विरोध एक- 
दूसरेके सम्मुख आ जाते हैं। ब्रह्म ही आदि है, ब्रह्म ही अन्त है। बहा 
ही एकमेव है, उसके अतिरिक्त किसी अन्य वस्तुका अस्तित्व नहीं है। 

किन्तु यह एकत्व स्वरूपत: अनिरदेश्य है। हम जब मनके द्वारा इसे 
समझना चाहते हैं तो धारणाओं और अनुभवोंकी एक अनन्त शांखलामेंसे 
गूजरनेके लिये बाध्य होते हैं और फिर भी अच्तमें हम अपनी विशालूतम 

धारणाओं, अपने व्यापकतम अनुभवोंको अस्वीकार करनेके लिये बाध्य 
होते हैं, ताकि हम यह प्रतिष्ठापित कर सकें कि वह सद्वस्तु समस्त परि- 
भाषाओंके परे है। हम भारतीय ऋषियोंके सूत्र नेति-नेति', 'वह यह नहीं 
है, वह वह नहीं है! पर आ जाते हैं, ऐसा कोई अनुभव नहीं जिसके अन्दर 
उस सद्वस्तुकों सीमित किया जा सके, ऐसी कोई धारणा नहीं जिसके द्वारा 
उसका वर्णन किया जा सके। 

हम स्वयं जो अस्तित्व हैं और जो अस्तित्व हमारे विचार और 

इन्द्रियोंके सम्मुख आता है इस सबके बारेमें अन्ततः मन यही कह सकता 
है कि यह एक अजेय' है जो हमारे सामने सत्ताकी अनेक स्थितियों और 
उसके बहु गुणोंमें, चेतनाके बहु रूपोंमें, शक्तिकी बहु क्रियाशीलताओंमें 
प्रकट होता है। हमें इन्हीं स्थितियों, इन्हीं रूपों, इन्हीं क्रियाशीलताओंके 
हारा उस अज्ञेयतक पहुँचना और उसे जानना है। किन्तु, यदि हम अपने 
मनके द्वारा ग्राह्म तथा धाये एकत्वतक पहुँचनेकी जल्दीमें, अनन्तको अपने 
आलिगनमें बाँध लेनेके हठमें, सत्ताकी किसी एक निर्देश्य स्थितिको ही वह 
सद्वस्तु मान लें, वह स्थिति चाहे कितनी ही विशुद्ध और शाश्वत क्‍यों 
न हो, किसी विशेष गुणकों ही वह सद्वस्तु मान लें, वह गृण चाहे कितना 
ही सार्वभौम तथा व्यापक क्‍यों न हो, चेतनाके किसी निर्धारित रूपायणको 
ही वह सद्दस्तु मान लें, वह रूपायण अपने विस्तारमें चाहें कितना ही 
विशाल क्‍यों न हो, किसी शक्ति या क्रियाशीलताको ही वह सह्ृस्तु मान 
लें, वह शक्ति या क्रियाशीलता प्रयोगमें चाहे कितनी ही असीम क्‍यों 
न हो, और यदि हम शेष सबका बहिष्कार कर दें तो हमारे विचार 

उसकी अज्ञेयताके विरुद्ध अपराध करते हैं और किसी सच्चे एकत्वपर 

नहीं, बल्कि अविभाज्यके विभाजनपर जा पहुँचते हैँ। 
प्राचीन कालमें इस सत्यका साक्षात्कार इतने सशक्त रूपसे हुआ था 

कि हमारी चेतनाके लिये उस सह्ृस्तुकी उच्चतम इतिवाची अभिव्यंजनाके 
रूपसें सच्चिदानन्दके शीर्षस्थ भाव और विश्वासोत्पावक अनुभूतितक पहुँच- 
कर भी वेदान्ती ऋषियोंने अपनी कल्पनामें एक और “परेके असतूको 
खड़ा कर दिया, या अनुभूतिको आगे बढ़ाते हुए एक परेके असतृतक जा 

पहुँचे, जो वह परम सतू, विशुद्ध चितु, अनन्त आनन्द नहीं है जिसकी 
अभिव्यंजनाएँ या विक्वतियाँ ही हमारे सारे अनुभव होते हैं । और, यदि वह कोई 
सतू, चित्‌ या आनन्द है ही, तो इन वस्तुओंके जिस उच्चतम और विशुद्धतम 
इतिवाची रूपको हम यहाँ उपलब्ध कर सकते हैं उस रूपसे परे है, अतः 

इन नामोंसे हम यहाँ जिसे जानते हैं वह उससे भिन्न है। बौद्धमतने 

शास्त्रोंकी प्रामाणिकताको अस्वीकार किया, इस कारण आवचार्योने किचित्‌ 

अविचारसे उसे अवैदिक घोषित कर दिया, किन्तु फिर भी वौद्धमत इसी 

तत्वत: बैदान्तिक धारणातक वापस जाता है। केवल यह है कि उपनिषदोंकी 
इतिम्‌ दक और समत्वयात्मक शिक्षाने सत्‌ और असत्‌को एक-दूसरेके 
विनाशक विरोधियोंके रूपमें नहीं, वरन्‌ ऐसे अन्तिम विरोध-प्रत्ययके रूपमें 
देखा था जिसके द्वारा हम अज्ञेयवी ओर उन्मुख हो सकते हैं। और, 
हमारी इतिमूलक चेतनाके व्यापारोंमें एकत्वको भी वहुत्वसे लेखा-जोखा 
करना होता है, क्‍योंकि बहु भी ब्रह्म है। विद्याके द्वारा, एकत्वके ज्ञानके 
द्वारा हम ईश्वरको जानते हैं, इसके बिना अविद्या, सापेक्षिक और वहुत्व- 

चेतना एक अंधकारकी रात्रि और अज्ञानकी विश्वंखखा होती है। फिर भी 

यदि हम उस अज्ञान-क्षेत्रको वहिष्कृत करते हैं, अविद्याकी अस्तित्वहीन 
और अ-वास्तविक मानकर उससे पिंड छड़ाते हैं, तो स्वयं ज्ञान एक प्रकारका 
तिमिर और अपूर्णताका उद्गम हो जाता है। तब हम प्रकाशसे चौंधियाये 
हुए व्यक्तिकी तरह हो जाते हैं जिसे उसी प्रकाशसे आलोकित होता हुआ 
क्षेत्र नहीं दिखायी पड़ता। 

तो ऐसी है हमारे प्राचीनतम मुनियोंकी शिक्षा, शान्त-स्थिर, विचक्षण 

और सुस्पष्ट । उनमें खोजने और जाननेका धैर्य और बल था, हमारे 
ज्ञानकी सीमाको स्वीकार करनेकी स्पष्ट दृष्टि और विनम्रता भी थी। 
उन्होंने देखा था कि किन सीमान्त रेखाओंपर पहुँचकर ज्ञानको अपनेंसे 
परेकी किसी वस्तुमें चले जाना होता है। यह तो बादमें मनन और हृदयकी 
अधीरता थी, एक चरम आननन्‍दके प्रति उत्कट जाकषेण या विशुद्ध अनुभव 
और क्षुर-धार बुद्धिका दवंग आधिपत्य था, जिसने बहुको अस्वीकार करनेके 
लिये एकमेवकी खोज की, और चूंकि उसे ऊँचाइयोंके वायुका स्पर्श मिला 
था, इसलिये गहराइयोंके रहस्यका तिरस्कार किया या उससे मुँह मोड़ 

लिया। किन्तु पुरातन प्रज्ञाके स्थिर चक्षुने देखा था कि ईश्वरकों वस्तुतः 
जाननेके लिये उसे ईश्वरको सर्वत्र और समरूपसे और बिना विभेदके जानना 
होगा, जिन विरोधोंमेंसे ईश्वर प्रकाशित होते हैं, उनपर विचार करना 
और उनका मूल्य आँकना होगा, परन्तु उनसे अभिभूत न होना होगा। 

अतएव, हम आंशिक तकंके पैने भेदोंको अलग हटा देंगे जिनका कहना 
है कि चूंकि एकमेव सत्य है इसलिये वहु माया है, और चूँकि निविशेष या 
निरपेक्ष ही सत्‌ है, एकमात्र अस्तित्व है, इसलिये सापेक्ष असत्‌ और अस्तित्वहीन 

है। यदि हम बहुके अन्दर एकको खोज लरूगनसे करते हैं तो हम बहुमें 
अतिष्ठित एकमेवाह्वितीयकी शुभाशीप तथा प्राकट्ययुति लेकर वापस आते हैं। 

मन जब अपने अधिक शक्तिशाली विस्तारों और अवस्थान्तरोंमें विशेष 
दृष्टिकोणोंपर पहुँचता है तो उन्हें जो अतिशय महत्त्व देता है, हम उससे 
भी सतर्क रहेंगे। विश्वको मिथ्या स्वप्न माननेवाले अध्यात्मभावापन्न 
मनके बोधका ईश्वर और विश्वातीतको भ्रम माननेवारे जड़-भावापन्न 
मनके बोधकी अपेक्षा अधिक मूल्य नहीं हो सकता। एक दशामें केवल 

इन्द्रियोंकी साक्षीका अभ्यस्त रहता हुआ और कायिक तथ्योंकों वास्तविक 
माननेका अभ्यस्त रहता हुआ मन या तो ज्ञानके अन्य साधनोंका व्यवहार 
करनेको अनम्यस्त होता है या वह वास्तविकताकी भावनाकों अतिभौतिक 
अनुभवतक विस्तृत करनेमें अक्षम रहता है। दूसरी दणामें, वही मन 
आगे बढ़ता हुआ एक अणरीरी वास्तविकताकी अभिभूतकारिणी अनुभूतिमें 

चला जाता है और बस अपनी उसी अक्षमताकों और स्वप्न या विश्रमके 
उसी परिणामी बोधको इन्द्रियोंके अनुभवोंके प्रदेशपर लागू कर देता है। 

किन्तु हम उस सत्यको भी देखते हूँ जिसे ये दोनों धारणायें विकृत करती 
हैं। यह सच है कि इस रूप-जगत्‌के लिये, जहाँ कि हम अपनी आत्मोप- 
लब्धिके लिये उद्यत हैँ, कोई भी चीज तवतक सम्पूर्णतया प्रामाणिक नहीं 
होती, जबतक कि वह उपलब्धि हमारी स्थूल चेतनाको अधिकृत नहीं कर 
लेती और उच्चतम शिखरोंपर उसकी जो अभिव्यक्ति है उससे सामंजस्य 
रखते हुए निम्नतम स्तरोंपर भी उसकी अभिव्यक्ति नहीं कर लेती। यह 

भी उतना ही सच है कि रूप और जड़ जब अपने-आपके लिये यह घोषित 

करते हूँ कि वे स्वयंभू सद्वस्तु हैं तो यह अज्ञानका एक 'भ्रम ही है। रूप 
और जड़तत्वकी सार्थकता अणरीरी और अभौतिककी अभिव्यक्तिके लिये 
आकार और उपादान होनेमें ही है। वे अपने स्वरूपमें दिव्य चेतनाकी 
एक क्रिया हैं और अपने छक्ष्यमें आत्माकी एक स्थितिके प्रतिरुप । 

दूसरे शब्दोंमें, यदि ब्ह्मने रूपके अन्दर प्रवेश किया है और अपनी 

सत्ताको जड़ धातुके अन्दर निरूपित किया है, तो उसका हेतु सापेक्षिक 
और प्रपंचात्मक चेतनाकी आकृतियोंके अन्दर आत्म-अभिव्यकितिका उपभोग 

ही हो सकता है। ब्रह्म इस जगतूर्में है निजको प्राणके मूल्योंकि अन्दर 

निरुपित करनेके लिये। प्राण ब्रह्मके अन्दर रहता है स्वयं अपने अन्दर 

श्रह्ममा अन्वेषण करनेके लिये। अतः जगतूमें मनृप्यका महत्त्व यह है 
कि वह उसे चेतनाका वह विकास प्रदान करता है जिसमें पूर्ण आत्मोप- 

लूब्धिके द्वारा उसका रूपान्तर संभव हो जाता है। जीवनके अन्दर ईश्वरको 

चर्तार्थ करना ही मनुप्यका मनुप्यत्व है। वह आरम्भ करता है पशुकी 
प्राणिकता और उसकी फ्रियाणीलताजओंसे, किन्तु दिव्य जीवन उसका रद्ष्य है। 

किन्तु जैसे 'विचार'में उसी प्रकार जीवन'में भी वरद्धंनशील सर्वाविधारक 
संबित्‌ ही आत्म-प्राप्तिका सच्चा नियम है। ब्रह्म अपने-आपको चेतनाके 

अनेक क्रमागत रूपोंमें प्रकट करता है--थे रूप सत्तामें सहवर्ती या कालके 
अन्दर समकालीन रहते हुए भी अपने संबंधर्में क्रमागत रहते है-और 
जीवनको भी आत्मोन्मीलन करते हुए अपनें-आपकी सत्ताके चिर-तवीन 

प्रदेशोंगें ऊपर उठते जाना होगा। किन्तु एक प्रदेशसे दूसरेमें जाते हुए 

यदि हम तयी प्राप्तिके प्रति उत्सुकवाके वश होकर, जो मिल चुका है 
उसे तिलांजलि देते चलें, यदि मनोमय जीवनतक पहुँचनेमें हम अपने आधार 
अश्वमय जीवनका वर्जन करें या उसे तुच्छ मानने लगें, अथवा आध्यात्मिकके 
प्रति अपने आकर्षणके वश हम अन्नमय और मनोमयका वर्जन करें, तो 
ने हम ईश्वरकों पूर्ण रूपसे चरितार्थ करते हैं, न हम उनकी आत्माभि- 

व्यक्तिकी शर्ते पूरी करते हैं। ऐसी दणशामें हम पूर्ण नहीं हो जाते, वरन्‌ 
अपनी अपूर्णताके क्षेत्रका स्थानांतरमात्न कर देते हैं या अधिक-से-अधिक, 
किसी सीमित शिखरतक ही पहुँचते हैं। हम चाहे जितने ऊपर चढ़ 
जायें, स्वयं असतृतक ही क्‍यों न जा पहुँचें, फिर भी यदि हम अपने 
आधारको भूल जाते हैं तो हमारा आरोहण सदोप ही रहेंगा। निम्नतरको 
उसके अपने सहारे परित्यक्त करनेके बदले, हमने जिस उच्चतरकी प्राप्ति 

, उसकी ज्योतिर्में उसे भी रूपान्तरित करना प्रकृतिका सच्चा दिव्यत्व 

है। ब्रह्म अखण्ड पूर्ण है और एक ही समय चेतनाकी बहुल स्थितियोंको 

एकत्वमें प्रथित किये रहता है, हमें भी ब्रह्मके स्वरूपको अभिव्यक्त करते 
हुए अखण्ड-पूर्ण और सर्वाल्गिनकारी होना चाहिये। 

संन्यासकी प्रवृत्तिमें भोतिक जीवनसे वितृष्णा होनेके अतिरिक्त एक 
और अतिशबता होती है जिसे पूर्ण अभिव्यक्तिका यह आदर्ण सुधारता 
है। जीवनकी ग्रन्वि है चेतनाके तीन सामान्य रूपोंका पारस्परिक संबंध; 
व्यप्टिगत, विश्वगत और तुरीय या विश्वातीत। जीवनकी क्रियाशीलताओंके 
सामान्य वितरणमें व्यक्ति अपने-आपको ऐसी पृथक सत्ताके रुपमें देखता 

है जो विश्वमें सम्मिल्ति है, और दोनों ही उसपर आश्ित है जो व्यक्ति 

ओर विश्व दोनेसि समान रूपसे परे है। प्रचलित भाषामें इस तरीयको 
ही ईश्वरका नाम दिया जाता है और इस प्रकार हमारी धारणाओफे लिये 
ईश्वर उतना विश्वातीत नहीं होता जितना कि वह विश्व-बहिभूत वन जाता है । 

इस विभाजनके स्वाभाविक परिणाम-स्वरूप व्यक्ति और विरव दोनोंका 

पद और मृत्य घट जाता है और तब त्कंसे इसका अन्तिम उपसंहार होता 
है तरीयकी प्राप्तिके द्वारा विश्व और व्यक्ति दोनोंका अवसान। 

ब्रह्मके एकत्वकी अखण्ड दृष्टि इन परिणामोंसे बचाती है। जैसे 
हमें मनोमय और आध्यात्मिक जीवनकी' प्राप्तिके लिये दैहिक जीवनको 
छोड़नेकी आवश्यकता नहीं है, वैसे ही हम ऐसे दृष्टि-बिन्दुपर पहुँच सकते 
हैं जहाँ वैयक्तिक कर्मधाराको जारी रखना हमारी विश्वचेतनाकी उपलब्धिके 
समावेशसे या तुरीय और विश्वातीतकी प्राप्तिसि असंगतत नहीं रह जाता। 
क्योंकि, विश्वोत्तर विश्वका आलिगन करता है, उसके साथ एक रहता है 
और उसका बहिष्कार नहीं करता, ठीक उसी भाँति विश्व भी व्यक्तिका 
आलिगन करता है, उसके साथ एक रहता है और उसका बहिष्कार नहीं 
करता। व्यक्ति समस्त विश्व-चेतनाका एक केन्द्र है, विश्व एक रूप और संज्ञा 

है जिसके अन्दर तिराकार और अनिर्देश्यकी समग्र अनुस्यूति परिव्याप्त' है। 

सच्चा संबंध सदा यही रहता है, किन्तु उसके और हमारे बीच हमारे 

अज्ञानका या चीजोंके प्रति हमारी गलत चेतनाका परदा रहता है। जब 

हम ज्ञान या सम्यक्‌ चेतनाको प्राप्त करते हैं तो शाश्वत संबंधर्में जो कुछ 
सारभूत है उसमें कुछ भी परिवर्तत नहीं आता, केवल व्यक्ति-क्रेद्धसे देखने- 
वाली अंतर्दृष्टि और बहिदष्टि दोनोंमें गहरा परिवर्तत आता है और फलत:, 
उनकी क्रियाशीलताके अंतर्भाव और प्रभावमें भी। विश्वके अन्दर तुरीयकी 
क्रियाशीलताके लिये व्यक्ति फिर भी आवश्यक रहता है और व्यक्तिके 
ज्योतिर्मय हो जानेसे उसके अन्दर इस क्रियाकी संभावनाका अन्त' नहीं 
हो जाता। इसके विपरीत, चूँकि व्यक्तिके अन्दर तुरीयकी सचेतन अभि- 
व्यक्ति ही वह साधन है जिसके द्वारा समष्टिको, वैश्वको भी अपने-आपके 
प्रति सचेतन होना है इसलिये जगतूके अन्दर ज्योतिर्मेय व्यक्ति बना रहना 

जगतू-लीलाकी अनिवार्य आवश्यकता हो जाता है। यदि आलोकित' होनेकी 
क्रियामात्रके कारण व्यक्तिका जगत्से हट जाना अटल विधान हो तो वैसी 
दशामें जगत्‌ चिरकालके लिये अलंघ्य अंधकार, मृत्यु और कष्टका रंगमंच 
बना रहनेको अभिशप्त रहेगा। और, ऐसा जगत्‌ या तो एक निर्मम 

अग्निपरीक्षा हो सकता है या एक यांत्रिक भ्रम ही। 

जगतके संबंधर्में संन्यासीके दर्शन-शास्त्रकी धारणा इसी दिशामें होती 

है। किन्तु, यदि विश्वके अन्दरका जीवन एक भ्रम है, तो वैयक्तिक 

मुक्तिका कोई वास्तविक अर्थ नहीं हो सकता। अद्वेतकी दृष्टिमें वैयक्तिक 
जीव ब्रह्मबके साथ एक है, उसके पृथक्त्वका भाव एक अज्ञान है, 

पृथक्त्वके भावसे छुटकारा और ब्रह्मके साथ एकात्मता उसकी मुक्ति है। 
किन्तु तब इस छुटकारेसे किसे छाभ होता है? परमात्माको नहीं, क्योंकि 
यह माना जाता है कि वह नित्य तथा अविच्छेय रूपसे मुक्त, निश्चल, 



7) की दिव्य जोवन 

अतः व्यष्टि-जीव या अन्तरात्माकी मुक्ति ही सुनिश्चित भागवत 

क्रियाका मूलसूत्र है; वही प्रथम दिव्य आवश्यकता है, वही वह धुरी है 
जिसपर सब कुछ घूमता हैं। यह ज्योतिका वह बिन्दु है जिसपर बहुके 

अन्दरकी अभिप्रेत संपूर्ण अभिव्यक्ति आविर्भत होना आरंभ करती है। 
किन्तु मुक्तात्मा अपने एकत्व-ज्ञानकों समस्‍्तर और ऊर्ध्वाघर दोनों दिशाओंमें 
प्रसारित करता है। विश्वगत बहुके साथ जवतक उसका एकत्व नहीं हो 

जाता, विश्वातीत “एक'के साथ भी उसका एकत्व तबतक अपूर्ण रहता है। 

और, पाश्विक एकत्व बहुत्वकके अन्दर अन्य बिन्दुओंपर अपनी निजकी 
मुक्तावस्थाकी पुनरुत्पत्ति और गुणनवृद्धिके द्वारा प्रकट होता है। जैसे पशु 
अपने-आपको अपने सदृश शरीरोंमें उत्पन्न करता रहता है, वैसे ही दिव्य 

आत्मा अपने-आपको संदृश मुक्त आत्माओंगें उत्पन्न करता है। अतः 
जब कभी एक भी आत्मा मुक्त हो जाता है तो हमारी पाथिव मानवजातिके 

अन्य आत्माओंके अन्दर, और कौन जाने शायद पाथिव चेतनाके परे भी, 
वही दिव्य आत्मचेतना प्रसारित होने लगती है, बल्कि यूँ कहें कि एकदम 
फूट पड़ती है; उस प्रसारकी सीमा हम कहाँ निर्धारित करेंगे ? क्या यह 
कहानीमात्र है कि बुद्ध जब निर्वाणकी, असत्‌की चौखटपर खड़े थे तो 
उनका आत्मा वापस मुड़ गया और उसने प्रतिज्ञा की कि जबतक पृथ्वीपर 
एक भी प्राणी कष्टकी ग्रंथि और अहंके बन्धनसे युक्त होगा, तबतक बह 
उस चौखठको पार करनेका अटल डग न भरेगा ? 

किन्तु हम अपने-आपको विश्व-विस्तारमेंसे मिटाये बिना भी उच्चतमकी 
प्राप्ति कर सकते हैँ। ब्रह्म अपनी इन दोनों अवस्थाओंको,---आन्तरिक 
स्वतन्त्रताको और बाह्य रूपायणको, अभिव्यक्तिको और अभिव्यक्तिकी ओरसे 
स्वातेत्यको--नित्य धारण किये रहता है। और, चूँकि हम वही तत्‌ हैं, अतः 
हम भी उसी दिव्य आत्मवत्ताकी प्राप्ति कर सकते हैं। वस्तुतः “दिव्य 
होता ही जिसका लक्ष्य है ऐसे समस्त जीवनके लिये यह आवश्यक है कि 
इन दोतों प्रवृत्तियोंका सामंजस्य किया जाय। जिस चोजका अतिक्रमण 
करना है उसका बहिष्कार करते हुए स्वतंत्रता प्राप्त करना हमें नकारके 
भागसे ले जाता है, और उस दकझ्षामें हम उसे अस्वीकार करते हैं जिसे 
ईद्वरने स्वीकार किया है। कम और ऊर्जामें निमग्त होकर कर्मण्यतामें 
अग्रसर होनेसे हम निम्नतरकों स्वीकार और उच्चतमको अस्वीकार करते 
हैं। किस्तु ईश्वर जिसे संयुक्त और समन्वित करता है, उसे वियुक्त 
करनेका हठ भला मनुष्यको क्‍यों करना चाहिये? जिस भाँति भगवान्‌ पूर्ण 
हैं वैसे ही पूर्ण होना उनकी सर्वागीण श्राप्तिकी शर्ते है। 



व्यक्तिकी नियति 49 

हमारी संक्रमणणशील अहमात्मक आत्माभिव्यक्तिमेंसे बाहर निकलनेका 
सार्ग अविद्या गौर बहुत्वमेंसे होकर जाता है, जिसमें मृत्यु और कप्टकी 
प्रधानता है; वहुत्वके अन्दर भी एकत्वके पूर्ण बोधके द्वारा अविद्याके साथ 
विद्याका मेल हो जानेपर हम सर्वांगीण रूपसे अमरत्व और आनन्दका भोग 
करते हैं। सकल संभूतिसे परे जो “अजन्मा” है उसे प्राप्त करके हम इस 
निम्नतर जन्म ओर मृत्युसे मुक्ति पाते हैं, संभूतिको भी भगवान्‌की भांति 
मुक्त रूपसे स्वीकार करके हम मत्यंतापर अमर आननन्‍्दके हारा घावा 
करते हैं और मानवजातिमें उसकी सचेतन आत्माभिव्यवितके ज्योतिर्मय 
केन्द्र बन जाते हैं। 

पल, 



अध्याय छ २ 

विश्वमें मानव 

सर्वाजीवे सर्वंसंस्थे वृहन्ते अस्मिन्‌ हंसो अ्ञाम्यते ब्रह्मचक्रे। 
पृथगात्मानं प्रेरितारं च मत्वा जुष्टस्ततस्तेनामृतत्वमेति ॥ 

हंस (मानव-जीव, एक यात्री) ब्रह्मके इस विशाल, सर्वेजीवमय, 

सर्वावस्थामय चक्रमें विचरण करता रहता है और अपने-आपको 

इस यात्राके प्रेरकसे पृथक मानता है। ब्रह्मके द्वारा स्वीकार 
कर लिये जानेपर वह अपना अमृतत्वका लक्ष्य प्राप्त कर लेता है। 

--श्वेताइवतरोपनिषद्‌ 
]. 6 

त्ी यह जगत्‌ जिसे हम देखते हैँ, और वे अन्य जग्रत्‌ जो हमें दिखायी 
? नहीं देते, उनकी वहुसंख्यक सापेक्षिकताओंको अपना साधन और 

उपादान, निमित्त और क्षेत्र बनाती हुई एक महान्‌, तुरीय, ज्योतिर्मय 
'सह्ृस्तुका वर्द्धमात रूपसे प्राकट्थ ही विश्वका आशय प्रतीत होता है,-- 
क्योंकि उसका कोई लक्ष्य और अभिप्राय तो है ही, वह न तो निरुद्देश्य 

माया है, न कोई संयोगवश-घटित घटना ही। क्‍योंकि जो युक्‍्ति हमें 
इस निर्णयपर लाती है कि जगत॒का जीवन मनकी प्रवंचक चतुराईमात्र 
नहीं है, वही समान रूपसे इस निरचयका भी समर्थन करती है कि जगत्‌ 

किन्‍्हीं ऐसी पृथक्‌ प्रपंचात्मक सत्ताओंका अंब और असहाय रूपसे स्वयंभू 

पिंड नहीं है, जो अनन्त कालमें अपनी यात्राका चक्कर काटती हुईं यथासाध्य 
साथ-साथ चिपकी रहती और साथ-साथ संघर्ष करती हों, न वह किसी ऐसी 

अज्ञानमयी शक्तिका प्रकाण्ड आत्म-सूजन और आत्तम-प्रेरण है, जिसके अन्दर 
उसकी अपनी यात्राके आरंभ-विन्दु और उसके लरक्ष्यका ज्ञान रखनेवाली, 
उसकी प्रक्रिया और गतिका परिचालन करनेवाली कोई गुप्त वृद्धि न हो। 
एक सम्पूर्ण रूपसे आत्म-संविद्‌ और फलत: सम्पूर्ण रूपसे स्वराट्‌ सत्ता ही 
प्रापंचिक सत्तामें निवतित रहती है और उसे अधिकृत करती है, अपने- 



'विश्वर्से मानव ठ्र्‌ 

आपको रूपमें प्रकट करती है, व्यक्तिके अन्दर अपने-आपको प्रस्फुटित 
करती है। 

वह ज्योतिर्मय आविर्भाव ही वह उषा है जिसकी उपासना आये- 

पूवंज किया करते थे। उसकी संसिद्ध पूर्णता ही जगदव्यापी विष्णुका 
वह उच्चतम पद है जिसे उन छोगोंने इस रूपमें देखा था मानो मनके 
विशुद्धतम गगनलोकोंमें एक दिव्य चक्षु प्रसुत हो। क्योंकि वह वस्तुओंके 
सर्वप्रगटनकारी और सवं-निर्देशनकारी सत्यके रूपमें पहलेसे ही विद्यमान 
है, वह जगतपर निगरानी रखता है और मर्त्य॑ मानवकों पहले तो उसके 
सचेतन मनके जाने बिना ही प्रकृतिकी सर्वसाधारण प्रगतिके द्वारा, किन्तु 
अन्तमें एक वद्धेमान जागृति और आत्म-विस्तारके द्वारा, उसके दिव्य 
आरोहणकी: ओर आकर्षित करता है। दिव्य जीवनकी ओर आरोहण 
ही है मनुष्यकी यात्रा, कर्मोमें सर्वोपरि कर्म और भगवान्‌के स्वीकार करने 
योग्य यज्ञ । एकमात्र यही है जगतृ॒के अन्दर मनुष्यका वास्तविक काये, 

और उसके अस्तित्वकी न्‍्याय-संगतता। इसके बिना वह्‌ बस एक कीटमात्र 
रह जायगा जो भौतिक विश्वकी भीषण विशालताओंके बीच उपरितलके 
पानी और कीचड़के संयोगसे किसी प्रकार निर्मित छोटी-सी भूमिपर अन्य 
क्षणजीवी कीटोंके बीच रेंगता होगा। 

वस्तुओंके इसी 'सत्यंको दृग्विषष जगतके प्रत्याख्यानोंमेंसे प्रकट 
होना है। उसके बारेमें कहा गया है कि वह अनन्त आनन्द एवं आत्म- 
चेतन सत्‌ है, जो सर्वत्र एक समान है, सब वस्तुओंमें, सब कालोंमें 

और कालसे परे भी; वह जानता है कि इन सब प्रतिभासोंके पीछे स्वयं वही 

है, किन्तु इन प्रतिभासोंकी क्रियाशीकताके तीब्रतम स्पन्दन या उनकी 
विज्ञालतम समग्रता न तो उसे कभी सम्पूर्णत: प्रकट कर सकती है, न 

किसी भाँति सीमित ही, क्‍योंकि वह स्वयंभू है और अपनी सत्ताके लिये 

अपनी अभिव्यक्तियोंपर निर्भर नहीं है। ये अभिव्यक्तियाँ उसका प्रति- 

निधित्व करती हैं, किन्तु उसे निःशेष नहीं करतीं, उसकी ओर निर्देश 

करती हैं, किन्तु उसे प्रकट नहीं करतीं। इन रूपोंके अन्दर वह अपने- 

आपके ही सामने प्रकट होता है। रूपके अन्दर जो चेतन सत्ता निवर्तित 

है, वह. क्रमश: विकसित होती हुई, अपने-आपको संवोधिके द्वारा, आत्म- 

दृष्टिके द्वारा, आत्मानभतिके द्वारा ज्ञात करती है। इस भ्रकार आन्तरिक 

रूपसे अपने-आपपर अधिकार प्राप्त करके वह अपने रूपों और अपनी 

रीतियोंको भी सच्चिदानन्दका चिन्मय आनन्द प्रदान करती है। मन, श्राण 

और. देहके अन्दर अनन्त सच्चिदानन्दकी यह संभूति ही--जंयोंकि मन, श्राण 



59 दिव्य जीवन 

तथा शरीरसे स्वतंत्र रूपमें सच्चिदानन्द तो शाइवत . रूपसे विद्यमान है 

ही--वैयक्तिक सत्ताकी उपादेयता और उसके द्वारा अभिप्रेत रूपांतर है। 

जिस प्रकार सच्चिदानन्द स्वयं स्वरूपमें रहता है, उसी प्रकार वह व्यवितिके 

द्वारा सम्बन्धर्में अभिव्यकत होता है। 
अज्ञेय अपने-आपको सच्चिदानन्द-रूपमें जानता है, यह वेदान्तकी 

अद्वितीय परम घोषणा है; वाकी जो कुछ है इसके अरदर आ जाता है 
यथा इसीपर निर्भर है। नेतिवाची भावसे सारे प्रत्यक्ष रूपोंकी आक्ृतियों 
और उनके आवरणोंका निराकरण करनेपर या इतिवाची भावसे उनके 
नामों और रूपोंका पर्यवसान उत्तके अन्दर समाये नित्य सत्यमें कर देनेपर 
यही एक सच्चा अनुभव बचा रहता है। जीवनकी पूर्तिके लिये हो या 

जीवनका अतिक्रमण करनेके लिये, हमारा छक्ष्य चाहे पवित्रता, स्थिरता 
और आत्माके अन्दर स्वतंत्रता हो, चाहे शक्ति, आनन्द तथा पूर्णता, 
सच्चिदानन्द ही वह अज्ञात, सर्वगत, अनिवाये तत्व है जिसके लिये मानव- 
चेतना शाशवत कालसे, चाहे ज्ञान और भावनामें हो या संवेदन और कर्ममें, 
खोज कर रही है। 

विश्व और व्यक्ति ऐसे दो मूल रूप हैं जिनके अन्दर अज्ञेय 
अवतरित होता है और जिनके द्वारा उसके समीप जाया जा सकता है, 
क्योंकि अन्य मध्यवर्ती समुदाय इनकी पारस्परिक क्रियासे ही उत्पन्न होते 
है। परम सद्वस्तुके इस अवतरणका स्वभाव आत्म-गोपन होता है। और, 

इस अवतरणमें आनुक्रमिक स्तर होते हैं और गोपनमें आनुक्रमिक आवरण | 
इनका प्रकटन, अनिवार्य रूपसे, आरोहणका रूप लेता है, और अनिवार्य 

रूपसे ही, आरोहण और प्रकटन दोनों-के-दोनों वर्घनशील होते हैं। क्योंकि 
मभगवान्‌के अवतरणमें क्रमागत एक-एक स्तर, मनुष्यके आरोहणमें एक-एक 
भूमिका होता है, अज्ञात ईश्वरको छिपानेवाला प्रत्येक आवरण ईइवर-प्रेमी 
ओर ईववर-जिज्ञासुके लिये ईश्वरको निरावरण करनेका एक-एक साधन हो 
जाता है। जड़ प्रकृति उस विश्वात्मा' और परम भावके प्रति अचेतन 

रहती है जो उसकी ऊर्जाओंकी व्यवस्थित क्रियाशीलताओंको उसकी मूक 
और सशक्त जड़ समाधिक्री अवस्थामें भी बनाये रखते हैं, जगत्‌ संघर्ष 
करके इस जड़ प्रकृतिकी छन्दोवद्ध निद्रासे वाहर निकलता है और आत्म- 
चेतनाके तटोंपर उद्यम करते हुए प्राणके क्षिप्रतर, विविधतामय और 
अव्यवस्थित छंदमें जा पहुँचता है। ऊष्वेंकी ओर उद्यम करता जगत 
प्राणसे ऊपर “मन'में जा पहुँचता है, जिसमें व्यक्तिको अपने-आपका और 
जगत्‌का बोध होता है, और उस जागृतिमें विश्वको अपने परम कार्यके 

लिये आवश्यक उत्तोलब मिल जाता है, उसे आत्म-सचेतन वैयक्तिकता 
मिल जाती है। किन्तु मन इस कार्यको उसे चालू रखनेके लिये ही 
हाथमें लेता है, पूरा करनेके लिये नहीं। वह तीक्ष्ण, किन्तु सीमित, 
बुद्धिवाला उद्यमी है, वह प्राणके द्वारा प्रदत्त विश्वृंखल सामग्रियोंको अपने 
हाथमें लेता है और उन्हें अपनी शक्तिके अनुसार सुधारकर. उन्हें अनुकूल, 
परिवर्तित और श्रेणीवद्ध कर हमारी दिव्य मानवताके परम कलाकारके 
हाथमें दे देता है। उस कलाकारका निवास है अतिमानसमें, क्योंकि 
अतिमानस ही अतिमानव है। अतः हमारे जगतको अभी मनसे भी आगे 
चढ़ना है एक उच्चतर तत्व, एक उच्चतर स्थिति, एक उच्चतर क्रिया- 

शीलतामें, जहाँ विश्व और मानव उस वस्तुके प्रति सचेतन होते हैं और 
उसे अधिकृत करते हैं जो वे दोनों वास्तवमें हैं और अतः जहाँ दोनोंको 
एक-दूसरेका स्पष्ट परिचय रहता है, दोनों सामंजस्यमें, एकीवद्ध रहते हैं। 

स्थूल, भौतिक व्यवस्थासे अधिक पूर्ण व्यवस्थाका रहस्य पा लेनेसे 
प्राय और मनकी अस्तव्यस्तताओंका अन्त आ जाता है। प्राण और मनसे 
नीचे अवस्थित जड़तत्व अपने अन्दर प्रशान्तिकी एक पूर्ण समस्थिति और 
अपरिमेय झक्तिकी क्रियाके बीचका संतुलन तो समाये रखता है, किन्तु 
वह जिसे समाये रखता है उसका स्वामी नहीं होता। उसकी शान्ति एक 
प्रकाशहीन जड़ताका निस्तेज मुखौटा, अचैतन्यकी बल्कि मानो एक मदमत्त 

और बन्दी चेतनाकी निद्रा घारण करती है। जड़ ऐसी शक्तिके द्वारा 

परिचालित होता है जो उसका वास्तविक आत्मा है, किन्तु जिसका न तो 
वह आशय पकड़ पाता है, न जिसमें भाग ही ले सकता है; उसे अभी 
अपनी निजी सुसमंजस शक्तियोंका जायूत आनन्द ग्आप्त नहीं है। 

प्राण और मन इस कमीके बोधके प्रति जागृत होते हैं, उतका यह 
जागरण प्रयास और खोज करते हुए अज्ञान और, विक्षुब्ब तथा प्रतिहत्त 

कामनाका रूप लेता है जो आत्म-ज्ञान तथा आत्म-परिपूर्तिकी ओर प्रथम ५ 

डग है। किन्तु तब उनकी आत्म-परिपूर्तिका राज्य/कहाँ हैं? वह उन्हें 

अपने-आपको अतिक्रमण करनेसे प्राप्त होता है। प्राण और मनसे परे हम 
उस तत्वको उसके दिव्य सत्यमें पुनः प्राप्त करते हैं जिसे जड़ प्रकृतिका 
संतुलन स्थूल रूपसे प्रदर्शित कर रहा था,--एक ऐसी प्रशान्ति, जो न तो 
तामसिकता है, न चेतनाकी अवरुद्ध समाधि, वरल्‌ [एक पूर्ण शक्ति तथा पूण 

आत्म-संवित॒का केन्द्रीकरण है, और अपस्मिय शर्वितकी एक क्रिया है जो 
साथ ही एक अवर्णनीय आनन्दातिरेक भी है, क्योंकि उसकी श्रत्येक क्रिया 

किसी अभाव और अज्ञानमय उद्यमकी नहीं, वरन्‌ पूर्ण शान्ति और आत्म- 

प्रभुताकी अभिव्यक्ति होती है। इस प्राप्तिमें हमारे अज्ञानकों वह आलोक 
मिलता है जिसका वह तमोवृत या आंशिक प्रतिविव था; उस वाहुल्य 
और परिपूर्णतामें हमारी कामनाओंका अंत हो जाता है, जो अपने अत्यधिक 
जड़-भौतिक रूपोंमें भी उस बाहुल्य और परिपूर्णाकी ओर अभिमुख धूमिल 
और पतित अभीप्सायें थीं। 

अपने आरोहणके लिये विश्व और व्यक्ति दोनों एक-दूसरेके लिये 

आवश्यक हैं। वस्तुत: वे सदा एक-दूसरेके लिये अस्तित्व रखते और सदा 
एक-दूसरेसे लाभ उठाते हैं। विश्व है अनन्त देश और कालके अन्दर 

दिव्य सर्वका विकीर्ण होना, व्यक्ति है देश और कालकी सीमाओंके अन्दर 
उसका केन्द्रित होना। विश्व असीम विस्तारमें उस दिव्य समग्रताको 
पाना चाहता है जिसे वह अपना स्वरूप अनुभव तो करता है, परन्तु 

सम्पूर्णत: उपलब्ध नहीं कर पाता; क्योंकि विस्तारमें सत्ता अपने ही बहुत्व- 

परक कुलयोगकी ओर बढ़ती है, जो न तो प्रारंभिक इकाई हो सकता है, 
न अन्तिम, अपितु अनादि और अन्तहीन आवतंक दशमरूव ही हो सकता 
है। अतः वह अपने अन्दर 'सर्वेके एक आत्म-चेतन संकेन्द्रणगी रचना 
करता है जिसके द्वारा वह अभीष्सा कर सके। सचेतन व्यक्तिमें प्रकृति 
पुरुषको देखनेके लिये पीछे मुड़ती है, जगत्‌ आत्माको खोजता है। ईश्वर 
सम्पूर्णत: प्रकृति बन चुका है, अब प्रकृति वरद्धमान रूपसे ईश्वर बनना 
चाहती है। 

दूसरी ओर, विश्वके द्वारा ही व्यक्ति आत्मोपलरव्बिकी ओर प्रेरित 
होता है। व्यक्तिके लिये विश्व उसकी नींव, उसका साधन, उसका क्षेत्र, 
दिव्य कमंका उपादान ही नहीं है, अपितु, चूंकि वह विश्वव्यापी प्राणका 

एक संकेन्द्रण हे जो सीमाओंके अन्दर घटित होता है और ब्रह्मके प्रगाढ़ 
एकत्वकी भांति वह सीमा और विशेषणकी समस्त घारणासे मुक्त नहीं है, 

, अतः जो दिव्य सर्व उसकी वास्तविकता है उसे अभिव्यक्त करनेके लिये 
यह आवश्यक है कि वह अपने-आपको विश्वभावापन्न और निव्यंक्तिक 

वनाये। फिर भी उससे यह माँग की जाती है कि जब वह अपने-आपको 

चेतनाकी विश्वव्यापकतामें अधिकतम दूरीतक विस्तृत कर रहा हो तव भी 
एक रहस्यमय लोकातीत 'कुछको बनाये रखे, जिसका घुंघछा और अहमात्मक 

प्रदर्शन उसका व्यक्तित्व-बोध उसके सामने करता है। अन्यथा वह अपना 
लक्ष्य चूक जाता है, उसके सामने रखी गयी समस्याका समाधान नहीं 
होता, जिस दिव्य कमंके लिये उसने जन्म स्वीकार किया था वह सम्पन्न 
नहीं होता। 

व्यक्तिके सम्मुख विश्व प्राण के रूपमें आता है--एक ऐसी क्रियात्मंकताके 
रूपमें जिसका सम्पूर्ण रहस्य उसे स्वायत्त करना है, टकरानेवाले परिणामोंके 
समूह , और संभाव्य शक्तियोंके भँवरके रूपमें, जिनके अन्दरसे उसे किसी 
परम व्यवस्थाकों और अभीतक अप्राप्त सामंजस्थकोी उन्मुक्त करना है। 
अन्ततोगत्वा मनुष्यकी प्रगतिका वास्तविक अर्थ यही है। भौतिक प्रकृति 
जो कुछ संपन्न कर चुकी है, यह उसीकी थोड़ी-सी भिन्नताके साथ की 
जानेवाली पुनरुक्तिमात्र नहीं है। न मानवजीवनका आदर्श यही हो सकता 
है कि मानस-तत्वके किसी उच्चतर स्तरपर पशुकी पुनरावृत्ति की जाय। 
अन्यथा, कोई भी योजना या व्यवस्था जो एक कामचलाऊ सुख देती और 
मनको मध्यम संतोष दे पाती, वह हमारी प्रगतिको रोक देती। पशु अपनी 
यत्किंचित्‌ आवश्यकताओंकी पूर्तिसे संतुष्ट हो जाता है, देवगण अपने 
वैभवसे संतुष्ट रहते हैं। किन्तु मनुष्य चिरस्थायी रूपसे तबतक नहीं रुक 
सकता जबतक वह. किसी उच्चतम श्रेयतक न पहुँच जाय! वह सारे 

जीवित प्रांणियोंमें महानतम है, क्योंकि वह सबसे अधिक असन्तुष्ट है, 
क्योंकि " वही सीमाओंका सबसे अधिक दवाव अनुभव करता है। शायद 

एकमात्र उसीमें किसी सुदूर आदर्शके लिये किसी दिव्य उन्‍्मादसे अभिभूत 
होनेकी क्षमता है। 

अतः प्राण-सत्ताके लिये मानव, पुरुष ही प्रधान रूपसे वह व्यष्टि है 
जिसके अन्दर उसकी संभावनायें केदछ्धीभूत होती हैं। मानव-पुत्रमें ही 

ईश्वरको मूत्तिमात करनेकी परम क्षमता है। यह मानव ही प्राचीन 
मुनियोंका मनु, चितक, मनोसय पुरुष या मनःस्थित अच्तरात्मा हैं। वह 

भात्र श्रेष्ठतर स्तनपायी जीव ही नहीं है, वरन्‌ एक मानस-बुद्धिधर्मी अन्तरात्मो 

है जो जड़-तत्वमें पशु-कायाको अपना आधार बनाता है। वह सचेतन नाम 

था नामन है जो रूपको ऐसे साधनके रूपमें स्वीकार करता और प्रयुक्‍तत करता 

है जिसके द्वारा पुरुष वस्तुके साथ व्यवहार कर सकता है। जड़से 

अकट होता हुआ पशु-जीवत उसकी सत्ताकी एक निम्नतर स्थिति ही है। 

विचार, अनुभव, इच्छा और सचेतन प्रवृत्तिका जीवन, जिसके समग्र रूपको 

हम मन कहते हैं, जो जड़को और उसकी प्राणिक ऊर्जाओंको पकड़ लेने और 

उन्हें अपने वर््धमान रूपान्तरके विधानके अधीन करनेका उद्योग करता है-- 

यह वह मध्यवर्ती स्थिति है जहाँ वह अपना प्रभावी आसन छगाता है । 

किन्तु वैसे ही एक परम स्थिति भी है जिसे मानवन्मन खोजता रहता 

है ताकि उसे पाकर वह अपनी मनोमय और दैहिक सत्तार्म प्रतिष्ठित कर 

सके। मनुष्यके वर्तमात स्वरूपसे सारतः श्रेष्ठतर किसी वस्तुका यह 

व्यावहारिक सिद्धान्त ही मानव-प्राणीके अन्दर दिव्य जीवनका आधार है। 
मनुप्य जब अपने वारेमें बनाये गये प्रथम मानसिक भावसे अधिक 

गहरे आत्म-न्नानके प्रति जागृत होता है तो वह किसी सूमकी घारणा 
बनाने ऊछूगता हैं और उस वस्तुके किसी रूपकी प्रतीति करने लगता है 

जिसकी उसे प्रस्थापना करनी है। किन्तु उसके सम्मुख यह वस्तु मानों 
स्वयं उसके दो निषेधोंके बीच सड़ी मालूम होती है। यदि अपनी वर्तमान 
प्राप्तिसि परे, वह एक आत्म-चेतन अनन्त सत्ताकी शक्ति, ज्योति और आनन्दको 
देख लेता है या उनका स्पर्श पा लेता है और उनके संबंधमें अपने विचार 
या अपने अनुमबकों अपनी मानसताकी सुविधाजनक भापामें अनन्तता, 
सर्वेज्ता, सर्वभक्तिमत्ता, अमरत्व, स्वतंत्रता, प्रेम, आनन्द, ईपवर नामसे 
अनूदित करता है, तो भी उसकी दुष्टिका यह सूर्य एक दोहरी रात्तिके बीच 
चमकता हुआ लगता है,--एक अंधकार नीचे, और एक अधिक प्रगाढ़ 

अंधकार ऊपर। क्योंकि वह जब उसे अशेष रुपसे जानना चाहता है तो 
उसका किसी ऐसी बस्तुमें संकमण हुआ प्रतीत होता है जिसे इनमेंसे ने कोई 
एक शब्द और न वे सव-फेस्‍सब मिलकर ही बिल्कुल प्रदर्शित कर सकते 
हैं। अन्तर्मं उसका मन ईश्वरकी एक परे निम्मित्त अस्वीकार करता 
है, था वाम-सेन्व्म उसे यह रूगता है कि ईश्यर अपने-आपक़ो अतिप्रमण 
कर रहा है, अपने-आपकों उसकी घारणासे अतीत रुरा रहा है। यहां 

भी, जगत्में, भवयं अपने अन्दर, और अपने चारों ओर, उसकी सदा अपने 
सिद्धान्तफे विरोधी तत्वोसि भेंद होती है। मृत्यु नित्य उसके साथ रहती 

है। उसकी सत्ता और उसके अनुमव सीमाओंसे घिरे रहते है; भले 
निश्चेतना, इबलता, तमस, दुत्स, काप्ठ, बुराई, ये उसके प्रयासमें उपद्रव 
गरते रहते हैं। गहाँ नी वह ईश्वरकों अस्थीकार करनेगी और सियध 

हीता है, या कम-सेनरम यह लगता है कि स्वयं एश्बिर अपना निपेध कार 

रहा हैं था किसो रैसे रथ था परिणाममें छिप रहा है जो उसकी सब्मी 

बोर शाश्वत बास्तबिकतासे भिन्न है। 
और ऐसा सही है छि पगस नकारके सूक्र, उस अन्य दूसरवर्ती नफारकी 

भाँति उसके सके लिये अहल्मनीय, ओर अतशव स्थाभाविक रपसे सप्स्थमंस 
द अशय हां, बरनू मे शानसम्य, ज्ञान और निदिसत, किस फिर सन है क 

द्र्ल ते कफ नी अप जानना न कुए००-5१ म्यां बड़ उनगा />३-- खआाग्यमद प्रतोत क्लत $:॥ यहीं नही जानता कि मये बयां हैं, उनकेये अस्तित्य 
जप अस्निलमे रमान्‍क बाये हक 0 अर हर फंसे अस्ितलम आये? थे जमे-्जसे उसपर प्रभाव डाड ॥ 

कर उसके सामने आते ई मर वह उनको सम है कर उसका सामने आते हैं, बमेन्लर्से बट उनसहो प्रक्रिओंडो देखता जाता ५ 
हो शिन्यु उसनेतो सवमप्शता बार्तबित्लाही स्तर घपारतवितह्तारी थाह नहों ले पावा। 

शायद उनकी थाह नहीं ली जा सकती, शायद वे भी तत्वतः सचमुचमें 
अज्ञेय हैं? या हो सकता है कि उनकी कोई स्वरूपगत वास्तविकता न 
हो--वे भ्रम हों, असत्‌ हों। उच्चतर नास्ति हमारे सामने कभी-कभी . 
एक शून्यके, एक असतूके रूपमें आती है, हो सकता है कि यह निम्नतर 
नास्ति भी अपने सारखरूपमें शून्य या असत्‌ ही हो। किन्तु जिस भाँति 
हम उस उच्चतर असत्‌-विषयक कठिनाईसे बचनेकी इस राहको छोड़ चुके 

हैं, उसी भाँति इस निम्नतर असतके संबंधमें भी इसे छोड़ देते हैं। उसकी 
वास्तविकताको सम्पूर्ण रूपसे अस्वीकार कर देना या उसे मात्र एक 
विनाशकारी भ्रम कहकर उससे भाग निकलनेकी चाह करना समस्याको 
अपने पाससे हटा देना और अपने कार्यसे विमुख होना है। ये वस्तुएँ 
जो ईश्वरसे इन्कार करती मालूम होती हैं और सच्चिदानन्दकी विरोधिनी 
लगती हैं, वे सब जीवनके लिये वास्तविक हैं, चाहे वे अस्थायी ही क्‍यों 
न निकलें। ये और इनसे विपरीत वस्तुएँ---अच्छाई, ज्ञान, आनन्द, सुख, 

जीवन, अतिजीवन, शक्ति, बल, संवर्दन--आदि तो जीवन-क्रियाओंके 
उपादान हैं। 

निस्सन्देह यह संभव है कि ये सब किसी भ्रमके नहीं, वरन्‌ एक 
गलत संबंधके परिणाम, बल्कि उसके अविच्छेद्य संगी हों। गछूत इसलिये 
कि यह संबंध विश्वमें व्यक्ति क्या है इसकी गरूत दृष्टिपर आधारित 
होता है, फलस्वरूप ईश्वर और प्रकृतिके प्रति तथा आत्मा और पर्यावरणके 

प्रति भी गलत मनोभावषषर आधारित होता है। क्योंकि मनुष्य जो 
कुछ बन गया है उसका सामंजस्थ न तो उस जगतूसे है जिसमें वह निवास 
करता है, और न उससे ही जो उसे बनना चाहिये और वह बनेगा; 

इसीलिये मनुष्य वस्तुओंके गुप्त परम सत्यके इन प्रत्याख्यानोंके अधीन 

रहता है। ऐसी दश्ामें थे चीजें किसी पतनके लिये दिया गया दण्ड नहीं, 

बरन्‌ प्रगतिकी शर्तें होती हैं; उसे जो कार्य करना है वे उसके प्रथम तत्व 

होती हैं, वह जिस मुकुटको जीतनेकी आशा करता है उसका मूल्य होती 

है, प्रकृतिके लिये जड़तत्वसे बच निकलकर चेतनामें अ्रवेश करनेकी सँकरी 

राह होती हैं, ये एक ही साथ भ्रकृतिका मुक्ति-शुल्क और उसकी पूंजी 

होती हैं। की 
कारण, इन गलत संबंधोंमेंसे और उनकी सहायतासे सच्चे संबंधकी 

प्राप्ति करनी है। अविद्याके द्वारा हमें मृत्युकों पार करना है। इस 
भाँति वेद भी रहस्यमय भाषामें ऐसी शक्तियोंकी चर्चा करते हैं जो मानों 

अशुभ प्रेरणावाली नारियाँ हैं, जो पथसे भटकी हुई और अपने स्वामीको 

आघात पहुँचानेवाली हैं। थे शक्तियाँ स्वयं असत्य और असुखी होती 
हुई भी अन्तमें इस विशाल सत्यका, “ऋत॑ं बृहत्‌”का निर्माण करती हैं। 

तो, जब मनृष्य नैतिकताका नह्तर लगाकर प्रकृतिके “अशुर्भाकी काटकर 
अपने-आपसे बाहर निकाल फेंकेगा या जीवनसे घृणापूर्वंक किनारा कर लेगा, 
तव नहीं, वरन्‌ जब वह मृत्युको एक अधिक पूर्ण जीवनमें परिवर्तित कर 
देगा, मानव सीमाकी क्षुद्र वस्तुओंको दिव्य विशालताकी महान्‌ वस्तुओंमें 
उन्नत कर देगा, कष्टको आनन्दमें रूपान्तरित कर देगा, अशुभको उसके 

निजी शुभमें परिवर्तित कर देगा, भ्रान्ति और असत्यको उनके गुप्त सत्यमें 
अनूदित कर देगा, तभी यह यज्ञ सम्पन्न होगा, यह यात्रा पूरी होगी और 

पृथ्वी तथा स्व समानता प्राप्त कर परमात्माके आनन्दमें हाथ मिला 
सकेंगे । 

तदपि, ये विपरीतताएँ आपसमें क्योंकर घुल-मिल जा सकेंगी ? मत्येताका 
यह सीसा किस रसायनके प्रयोगसे दिव्य सत्ताके सोनेमें परिवर्तित किया 

जा सकेगा ? किन्तु, यदि इनमें तत्वभूत विपरीतता ही न हो तो ? यदि 
वे एक ही सह्स्तुकी अभिव्यक्तियाँ हों, उनकी मूल सामग्री एक ही हो तो ? 
तब निश्चय ही दिव्य रूपान्तरकी वात घारणागम्य हो जाती है। 

हमने देखा है कि परेका असत्‌, बहुत संभव है, एक अचित्य 
सत्ता और शायद अवर्णनीय आनन्द भी हो। कम-से-कम बौद्ध धर्मका 
निर्वाण, जिसने इस उच्चतम असतमें पहुँचने और वहाँ विश्लाम करनेके 
लिये मनृष्यके एक अत्यन्त ज्योतिर्मय प्रयासको प्रकट किया, उन व्यक्तियोंकी 
भनरचेतनाके अन्दर, जो मुक्त होकर भी प्ृथ्वीपर विद्यमान हैं, एक 
अवर्णनीय शान्ति और सुखके रूपमें प्रतिमूर्त होता है। उसका व्यावहारिक 

परिणाम होता है समस्त अहमात्मक भाव या संवेदनका विलोप, और 
उसके द्वारा सकल कप्टोंका अवसान; और उसकी जो सबसे निकटवर्ती 
सकारात्मक घारणा बनायी जा सकती है वह यह है कि वह कोई अनिर्वेचनीय 
परमानन्द है, (इस प्रकारकी शून्यवत्‌ शान्तिको यदि यह या कोई अन्य 

नाम दिया जा सकता हो), जिसके अन्दर आत्म-सत्ताका विचारतक कवलित 

और विलुप्त लगता है। यह वह सच्चिदानन्द है जिसके लिये हम सत्‌, 

चित्‌ और आननन्‍्दकी परम संज्ञाओंका भी प्रयोग नहीं कर सकते। क्योंकि 
वहाँ सभी संज्ञाएँ व्यर्थ हो जाती हैं और सभी वोधात्मक अनुभवोंका अति- 
ऋ्रमण हो जाता है। 

दूसरी ओर हमने यह सुझाव रखनेका साहस किया है कि चूंकि सब 
कुछ अहय सह्वस्तु' है, यह निम्नतर नकार भी, सच्चिदानन्दका यह अन्य 

ख़ण्डन या असत्‌-भाव भी स्वयं सच्चिदानन्दके अतिरिक्त और कुछ नहीं 
है। बुद्धिके द्वारा इस नकारकी. घारणा की जा सकती है, दृष्टिमें उसे 
प्रत्यक्ष किया जा सकता है, संवेदनके द्वारा उसे ग्रहण किया जा सकता 
है मानों वह सत्यतः वहीं हो जिसे वह अस्वीकार करता प्रतीत होता 
है, और हमारे सचेतत अनुभवके लिये सदा ही ऐसा होता यदि बस्तुएँ 
किसी महती मूलगत श्रान्तिके द्वारा, किसी अभिभूतकारी और विवशकारी 

अज्ञान, माया या. अविद्याके हारा मिथ्या न कर दी गयी होतीं। इस 

अर्थमें एक समाधान खोजा जा सकता है जो शायद ताकिक मनके लिये 
कोई संतोषप्रद तत्वमीमांसीय समाधान न हो,--क्योंकि हम अज्ञेयकी, 
अवर्णनीयकी सरहदपर खड़े हैं और परेकी ओर देखनेका प्रयास कर रहे 

हैं,--किन्तु दिव्य जीवतकी साधनाके लिये अनुभवका एक समुचित आधार तो 
_ हो सकता हो। 

ऐसा करनेके लिये हमें वस्तुओंकी स्पष्ठ सतहसे नीचे जानेका, -- 
जब कि मनको सदा इस सतहपर ही रहना प्रिय लगता है,--विश्ञाल और 
अविज्ञातसे व्यवहार करनेका, चेतताकी अथाह गहराइयोंमें पैठने और 
सत्ताकी ' अपनेसे भिन्न अवस्थाओंके साथ तादात्म्य स्थापित करनेका साहस 

करना होगा। मानव-भाषा इस प्रकारकी खोजमें सहायता देनेमें दीन 

है, किन्तु हम उसमें कम-से-कम कुछ प्रतीक और रूप तो पा सकते हैं 
और किन्‍्हीं ऐसे संकेतोंको साथ लेकर वापस आ सकते हैं जिन्हें प्रकट 
करना संभव हो और जो जीवके प्रकाशकों सहायता प्रदान करेंगे और 
सनपर उस अवर्णनीय आयोजनकी कोई छाया प्रतिबिंबित करेंगे। 

न 

अध्याय सात 

अहं और इन्द्र 

समाने चृक्षे पुरुषों निमग्नोइबनीशया शोचति मुह्यभानः। 
जुष्ट यदा पद्यत्यन्यमीशमस्य महिमानमिति वीतशोकः ॥॥ 

प्रकृतिके उसी वृक्षपर आसीन पुरुष निमग्न तथा मोहित है और 
शोक पाता है, क्योंकि वह अनीश है। परन्तु जब वह ईश- 
रूप अन्य आत्माको और उसकी महिमाको देखता है और उसके 
साथ एकत्वको प्राप्त हो जाता है, तब उसका सारा शोक चला 
जाता है। 

--श्वेताश्वतरोपनिषद्‌ 
4.7 

दि सव कुछ वास्तवमें सच्चिदानन्द है तो मृत्यु, कष्ट, अशुभ, परिसीमन 
एक ऐसी विक्ृतिकारिणी चेतनाकी ही रचनाएँ हो सकते हैं जो अपने 

समग्र और एकता लानेवाले ज्ञानसे च्यूत होकर विभाजन और आंशिक 
अनुभवकी किसी प्रान्तिमें पड़ गयी है। ये रचनाएँ सारतः अभावात्मक, 

किन्तु व्यावहारिक प्रभावमें भावात्मक हैं। यही मनुष्यका वह पतन है 

जिसे यहूदी धर्मग्रन्थमें सृष्टिकी उत्पत्तिके प्रकरणमें काव्यमय रूपकमें रखा 
गया है। वह पतन ईइवरको और अपने-आपको, बल्कि अपने अन्दर 

ईश्वरको पूरी तरह और विशुद्ध रूपसे स्वीकार करनेकी स्थितिसे च्यूत 

होकर एक ऐसी विभाजनकारी चेतनाके अन्दर जा पड़ना ही है, जिसके 

साथ विभाजित सत्ताके परिणामस्वरूप जीवन और मृत्यु, शुभ और अशुभ, 
हप॑ और विपाद, सम्पूर्णता और अपूर्णता जैसे इन्द्वोंकी सेना आती है। 
यही वह फल है जिसे आदम और होआने, पुरुष और भ्रक्ृतिने, प्रकृतिके 

हारा लुभाये गये पुरुपने खाया है। इससे उद्धार तव होता है जब व्यक्तिके 
अन्दर विश्वव्यापी चेतनाकी और स्थूल चेतनाके अन्दर आध्यात्मिक अभिधाकी 
पुनः प्राप्ति हो जाती है। केवल तभी प्रकृति-स्थ पुरुषकों जीवन-वृक्षके 
फलका आस्वादन करने दिया जा सकता है और तभी वह भगवान्‌के 

संदृश हों सकेंता तथा सदाके लिये सदृश रह सकता है। . क्योंकि जड़ 
चेतनाके अन्दर उसके उत्तरनेका हेतु तभी सिद्ध हो सकता है जब मानवात्मा 
एक ऐसे उच्चतर ज्ञानकी पुनर्प्राप्तिके द्वारा शुभ और अशुभ, हर्ष और 
शोक, जीवन और मृत्युका ज्ञान प्राप्त कर ले, जो ज्ञान विश्वव्यापी चेतनामें 
इन विरोधी तत्वोंका मेल बैठा देता है और उन्हें एक कर देता है और 
उनके विभाजनोंको दिव्य एकताकी प्रतिमामें रूपान्तरित कर देता है। 

जो सच्चिदानन्द समस्त वस्तुओंमें व्यापकततम सामान्य भाव तथा 
निष्पक्ष वैद्व भावसे व्याप्त है, उसकी दृष्टिमें मृत्यु, कप्ट, अशुभ और 
सीमाएँ, अधिक-से-अधिक, अपने विपरीत ज्योतिर्मय तत्वोंकी विपरीत 
अभिधाएँ, छायारूपमात्र हों सकते हैं। परन्तु हमारे वर्तमान अनुभवके 
लिये ये असंगतिके सुर हैं। जहाँ ऐक्य होना चाहिये वहाँ ये पार्थक्यकी, जहाँ 
ठीक समझ होनी चाहिये वहाँ गलत समझकी रचना करते हैं, जहाँ समवेत- 
संगीतवादनके साथ अपनी संगति करनी चाहिये वहाँ अपनी स्वतंत्र स्वर- 
लीला मुखरित करनेका प्रयत्त करते हैं। सब भ्रकारकी समग्रता, चाहे 
वह विद्वव्यापी प्रकम्पनोंकी किसी एक ही योजनामें हो, चाहे वह स्थूछ 
चेतनाकी ऐसी समग्रता हो जिसे अपनेसे परेके और पीछेके गतिमान तत्वोंपर 
अधिकार नहीं, वह उस दूरीतक सामंजस्यकी ओर प्रत्यावर्तत और विसंगत 

विरोधोंमें समन्‍्वयन है। दूसरी ओर, जो सच्चिदानन्द विश्वके रूपोंसे 
अतीत है, उसके लिये, इन द्वन्द्वात्मक पदोंका प्रयोग इस भाँति समझे 
गये अथंमें भी करना उचित नहीं रह जा सकता। विश्वातीतता रूपांतरित 
करती है, वह विरोधोंमें मेल नहीं बैठाती, वरन्‌ उन्हें उनका अतिक्रमण 
करनेवाली ऐसी वस्तुर्मों बदल देती है जहाँ उनके विरोध मिट जाते हैं। 

तथापि, प्रथमतः हमें व्यक्तिको फिरसे समग्रताके सामंजस्थके साथ 
संबंधित करनेका प्रयत्व करना होगा। वहाँ हमें यह अनुभव कर लेना 
आवश्यक है,--अन्यथा समस्यासे निर्कलनेका कोई मार्ग नहीं रह जाता,-- 
कि हमारी वर्तमान चेतना विश्वके मूल्योंको अभी जिन संज्ञाओंमें प्रकट 
करती है वे यद्यपि मानव-अनुभव और भ्रगतिके लिये व्यवहारत: उचित 
हैं, पर वे ही एकमात्र संज्ञाएँ नहीं हैं जिनमें उन्हें प्रकट करना संभव 

हो, और यह भी हो सकता है कि वें सूत्र सम्पूर्ण, सही और अन्तिम न 
हों। जिस भाँति ऐसी इन्द्रियों और ऐन्द्रिय क्षमताओंका होना संभव है 

जो स्थूल जगत॒को हमारी इन्द्रियों और ऐंन्द्रिय क्षमताओंसे भिन्न रूपमें, 

और भली-भाँति हो सकता है कि उनकी अपेक्षा अधिक सम्पूर्णतया और 

अतएवं अधिक अच्छी तरह देख पावें, उसी भाँति विश्वकी अन्य मानसिक 

और अतिमानसिक दृष्टि-शक्तियाँ भी हो सकती हैं जो हमारी अपनी दृष्टिका 

अतिक्रमण करती हों। चेतनाको ऐसी स्थितियाँ हैं जहाँ मृत्यु है अमर 

जीवनमें एक परिवर्तंनमात्र, कप्ट है विश्वव्यापी आनन्द-सागरकी लहरोंका 

पीछेकी ओर उग्र प्रतिक्षेप, परिसीमन है असीमका अपने-आपपर प्रत्यावतंन, 

अशभ है शभके द्वारा अपनी ही पूर्णताका चक्कर काटना, और ऐसा केवल 

अमर्त कल्पनामें ही नहीं होता, वरन्‌ वस्तुतः दृष्टिगोचर होता है और 

सतत तथा ठोस अनुभवमें आता है। चेतनाकी ऐसी स्थितियोंमें पहुँचना 

व्यक्तिकी आत्म-पूर्णताकी ओर प्रगतिके लिये उसके सर्वाधिक महत्वपूर्ण 

और अनिवायें डगोंमें हो सकता है। 
हमें अपनी इन्द्रियों और अपने द्वैतात्मक इन्द्रिय-मनसे जो व्यावहारिक 

मुल्य मिलते हैं, वें अवश्य ही अपने क्षेत्रोंमें मान्य रहेंगे और सामान्य 

जीवन-अनभवके लिये उन्हें मानकके रूपमें स्वीकार करना होगा, जवतक 

कि वह विशालतर सामंजस्थ न तैयार हो जाय जिसके अन्दर वे प्रवेश 
कर सकें और अपने-आपको रूपांतरित कर सकें, और साथ ही, जिन 
वास्तविकताओंको वे प्रदर्शित करते हैं उनपरसे उनकी पकड़ भी न छूटे। 
यदि पुराने इन्द्रिय-मूल्योंको नये दृष्टिकोणसे उनका सही अर्थ प्रदान करने- 
वाले ज्ञानके बिना ही इन्द्रियोंकी क्षमताओंको विस्तृत किया जाय, तो 
अधिक गंभीर अव्यवस्थाएँ और अक्षमताएँ खड़ी हो सकती हैं, व्यावहारिक 
जीवनके लिये और वुद्धिके अनुशासित उपयोगके लिये अयोग्यता पैदा हो 
सकती है। इसी प्रकार यदि हमारी मानसिक चेतना विस्तृत होकर 
अहमात्मक दैतोंके अनुभवसे निकरू समग्र चेतनाके किसी रूपके साथ कोई 
अनियंत्रित एकत्व प्राप्त कर ले, तो जगतकी सापेक्षिकताओंपर प्रतिप्ठित 

व्यवस्थाके अन्दर मानवजातिके क्रियाश्ीरलू जीवनमें आसानीसे अक्षमता और 
अस्तव्यस्तता आ सकती है। गीतामें जो यह विधान दिया गया है कि 
ज्ञानी मनृप्य अज्ञानीकी जीवन-भित्ति और विचार-भित्तिको विचलित न 
करे, उसका मूल हेतु निस्संदेह यही है, क्योंकि ज्ञानीके दृष्टांतसे प्रेरित 
होनेवाला, किन्तु उसके कर्मके तत्वको समझनेमें असमर्थ अज्ञानी 
किसी उच्चतर आधारशिल्गपर पहुँचे विना ही अपने निजी मूल्योंका विधान 
भी गंवा वैठेगा। 

ऐसी अव्यवस्था और अक्षमत्ताको व्यक्तिगत रूपमें स्वीकार किया 
जा सकता है और वहुत-सी महान्‌ आत्माओंने उसे एक सामयिक साधनके 
रूपमें या एक विज्यालतर सत्तामें प्रवेश करनेके लिये देय मल्यके रूपमें 
स्वीकार भी किया है। किन्तु मानव-प्रगतिका सही लक्ष्य तो सदा एक ऐसी, 

प्रभावकारी और समन्वयात्मक पुनव्यख्या ही होगा जिसके द्वारा उस 
विशालतर जीवनेका विधान सत्योंकी एक नयी व्यवस्थाके अन्दर और 
विश्वकी जीवन-सामग्रीपर होनेवाली क्षमताओंकी एक अधिक उचित और 
सशक्त क्रियाके अन्दर प्रदर्शित होगा। इन्द्रियोंकी दृष्टिमें सुर्य पृथ्वीका 
चक्कर काटता है, उनकी दृष्टिमें वही जीवनका केन्द्र था, अत: जीवनकी 
गतियाँ एक श्रान्त धारणापर व्यवस्थित की गयी हैं। सत्य विल्कुछ 
उल्टा है, किन्तु उसके अन्वेषणका बहुत ही कम उपयोग होता यदि ऐसा 
विज्ञान न होता जो नयी घारणाको युक्तिसंगत और व्यवस्थित ज्ञानका 
केन्द्र बनाकर इन्द्रिय-बोधोंका सही मूल्य निर्धारित करता। इसी प्रकार 
मनकी चेतनाकी दृष्टिमें ईश्वर व्यष्टि-अहंकी परिक्रमा करता है और 
ईव्वरके समस्त कर्म और कौशलको 'हमारे अहमात्मक संवेदनों, भावावेज्ञों 
और धारणाओंके सामने विचारार्थ रखा जाता है, वहाँ उनका मूल्य आँका 
जाता है, उनका अर्थ लगाया जाता है; ये मूल्य और अर्थ यद्यपि वस्तुओंके 
सत्यको विक्ृृत और विपर्यस्त करते हैं, फिर भी मानवजीवन और प्रगतिकी 

एक विशेष अवस्थामें वें उपयोगी और व्यवहारतः पर्याप्त होते हैं। किन्तु 
विश्वके वस्तुतंत्रके संबंधर्में हमारा जो अनुभव है, वे उसकी एक कामचलाऊ 
व्यवस्था देते हैं, परन्तु वे तभीतक सार्थक हैं जबतक कि हम विचारों और 
क्रियाशीलताओंकी एक विशेष विकासावस्थामें रहते हैं, वे मानवजीवन 

तथा ज्ञानकी अन्तिम और उच्चतम स्थितिके सूचक नहीं होते । सत्य ही 
पथ है, असत्य नहीं।” सत्य यह नहीं है कि अहं जीवनका केन्द्र है 
और ईश्वर उसकी परिक्रमा करता है और अहं तथा उसकी द्रन्द्रमूलक 
दृष्टि ईव्वरकी जाँच कर सकती हैं, वरन्‌ सत्य यह है कि स्वयं भगवान्‌ 
ही केन्द्र हैं और व्यक्तिका अनुभव अपने निजी सच्चे सत्यको केवल तभी 
पाता है जब वह उसे विश्वव्यापी और विश्वातीतकी अभिधाओंमें जानता 
है। तथापि, ज्ञानके पर्याप्त आधारकों पाये बिना ही यदि अहमात्मक 
धारणाके स्थानपर यह घारणा प्रतिष्ठित कर दी जाय तो पुराने विचारोंकी 
जगह नये विचार तो आ जायँगे, किन्तु फिर भी वे मिथ्या और मनमाने 
होंगे, और हो सकता है कि सही मूल्योंकी एक नियमित अव्यवस्थाके 
स्थानपर एक उम्र अव्यवस्था आ जाय। ऐसी अव्यवस्था प्राय: नये-नये 

दर्शनशास्त्रों और घर्मोके जन्मकी सूचना देती और उपयोगी क्रान्तियोंका 
सूत्रपात करती है। किन्तु सच्चे लक्ष्यपर हम केवल तभी पहुँच सकते 
हैं जब हम ऋत-केन्द्रीय घारणाके चारों ओर एक ऐसे युक्तिसंगत और 

प्रभावकारी ज्ञानको प्रतिष्ठित करनेमें सफल हों, जिसमें अहंमूलक जीवन 

अपने सारे मूल्योंको रूपांतरित और संशोधित रूपमें फिरसे ढूँढ़ पायेगा। 
तब हमारे अधिकारमें सत्योंकी वह नयी व्यवस्था आयेगी जिससे यह संभव 

होगा कि हम अपने वर्तमान जीवतके 'स्थानपर एक अधिक दिव्य जीवन 

ला सकें और ,विश्वकी जीवन-सामग्रीपर अपनी क्षमताओंका एक अधिक 

दिव्य और सबवलर प्रयोग सार्थक रूपमें कर सकें। 
अखण्ड मानवताका यह नवीन जीवन और बल अवश्यमेव उन भहान्‌ 

सत्योंकी उपलब्धिपर आश्रित होगा जो दिव्य जीवनके स्वरूपको हमारी 

घारणा-रीतिके उपयुक्त रूपोंमें अनूदित करते हैं। उसके आगे बढ़नेके 

लिये यह आवश्यक है कि अहं अपनी मिथ्या दृष्टि और मिथ्या प्रतीतियोंका 

परित्याग करे, जिन समग्रताओंका वह अंग है और जिन तुरीय धामोंसे 

वह अवतरित हुआ है उनके प्रति संही संबंध और सामंजस्यकी अवस्थामें 

प्रवेश करे और वह अपने-आपको ऐसे सत्य और ऋतके प्रति पूर्णतः 

उन्मीलित करे जो उसकी अपनी परम्पराओंसे परे हैँ,--वह सत्य, जो उसकी 

परिपूर्ति होगा, वह ऋत जो उसकी मुक्ति होगा। अवश्य ही उसका लक्ष्य 
होगा वस्तुओंके प्रति अहमात्मक दृष्ठिद्वारा सृष्ठ मूल्योंका विछोपन, और 
उसकी चरम प्राप्ति होगी सीमा, अज्ञान, मृत्यु, कष्ट और अशुभका अतिक्रमण । 

यह अतिक्रमण, यह विलोपन पुृथ्वीपर और हमारे मानवजीवनमें तबतक 
संभव नहीं है जबतक इस जीवनके तत्व हमारे वर्तमाव अहमात्मक 
मूल्यांकनोंके साथ अटूट रूपसे संबद्ध रहेंगे। जीवनका स्वरूप यदि यही 
है कि वह एक वेयक्तिक प्रतिभास है, विश्वव्यापी सत्ताका प्रतिरूप और 

महान्‌ प्राण-पुरुषका श्वास नहीं, व्यक्ति अपने सम्पर्कोर्में जिन द्वत भावोंसे 

प्रतिक्रिय करता है वे हैत यदि उसकी प्रतिक्रियामात्र न होकर समस्त 
जीवनका स्वयं सार और उसकी आवश्यक परिस्थिति हैँ, हमारे. मन और 
शरीरका निर्माण जिस घातुसे हुआ है यदि ससीमता उसका अपरिवर्तंतशील 
स्वरूप ही है, मृत्युके हाथों विघटन यदि समस्त जीवनकी प्रथम और 
अन्तिम दशा है, उसका अन्त और उसका आरंभ है, सुख और दुःख यदि 
समस्त संवेदनके अविभेद्य द्विविध तत्व हैं, हर्ष और शोक यदि समस्त 

भावावेगके आवश्यक प्रकाश और छाया हैं, सत्य और क्रान्ति यदि दो 
अ्रुव हैं जिनके बीच सारे ज्ञानकों चिरकाल भ्रमण करना होगा, तो फिर 
अतिक्रमणकी प्राप्ति केवल तभी संभव हो सकती है जब कि मानवजीवनका 
परित्याग कर सकल सत्तासे परे किसी निर्वाणमें प्रविष्ट हुआ जाय या 
किसी ऐसे अन्य लोकमें, स्वगेमें पहुँचा जाय जिसका निर्माण इस भौतिक 
विश्वसे बिल्कुल भिन्न रूपमें हुआ हो। 

मनुष्यका प्राकृंत मन अपने भूतकालके और वर्तमानके साहचर्योसे 
आसक्त रहता हैं, उसके लिये ऐसे जीवनकी कल्पना बहुत आसान नहीं 
है जो मानव रहते हुए भी, हमारी वर्तेमान निर्धारित परिस्थितियोंमें, मूलतः 
परिवर्तित हो चुका हो। अपने संभावित उच्चतर विकासक्रमके प्रसंगर्मे 
हम बहुत कुछ उसी स्थितिमें हैं जिसमें डारविनके सिद्धान्तका आदिम 
वानर था। पुराकालीन जंगलोंमें वृक्षोंपर अपना सहजप्रवृत्तिमूलक जीवन 
बितानेवाले उस वानरके लिये यह कल्पता करता असंभव रहा होगा कि 
पृथ्वीपर एक दिन ऐसा जन्‍्तु आयेगा जो अपने आंतरिक और बाह्य जीवनकी 
सामग्रीपर बुद्धि नामकी एक नवीन शक्तिका प्रयोग करेगा, बुद्धिके बलपर 
अपनी सहज-अ्रवृत्तियों और अभ्यासोंपर अधिकार करेगा, अपने स्थूछ जीवनकी 
परिस्थितियोंको परिवर्तित करेगा, अपने लिये पत्थरोंके मकान बनागेगा, 
प्रकृतिकी शक्तियोंसे काम लेगा, समुद्रोंमें जहाज चलायेगा, हवामें उड़ेगा, 
आचार-व्यवहारके नियम बनायेगा और अपने मानसिक तथा आध्यात्मिक 
विकासके लिये सचेतन विधियोंका विकास करेगा। और, ऐसी धारणा 
यदि उस वानरके मनके लिये संभव भी होती, तो भी उसके लिये यह 

कल्पना कठिन होती कि प्रकृतिकी किसी प्रगतिके द्वारा या 'इच्छाशक्ति' 
और प्रवृत्तिके लम्बे प्रयासके द्वारा वह स्वयं ही विकसित होकर वैसा 
जन्तु बन जायगा। मनुष्यने चूँकि बुद्धि पा ली है, और इससे भी अधिक 
इस कारण कि उसने संबोधि और कल्पना-शक्तिका उपयोग किया है, 
वह अपनेसे उच्चतर जीवनकी कल्पना करनेमें, और स्वयं अपनी वर्तमान 
अवस्थासे निकलकर उस जीवनमें अपने व्यक्तिगत उन्नयतकी कल्पना करनभेमें 
समर्थ होता है। परमावस्थाके विषयमें मनुष्यता यह भाव रहता है कि 

जो कुछ उसकी अपनी धारणामें भावात्मक है और उसकी अपनी सहज- 

श्रवृत्तिगत अभीष्साके लिये वांछनीय है, उसकी चरमावस्था ही वह परमावस्था 
है, अर्थात्‌ ऐसा ज्ञान जिसमें भूलकी नकारात्मक छाया त हो, ऐसा आनन्द 
जिसका खण्डन कष्टके अनुभवके द्वारा न होता हो, ऐसी शक्ति जिसका 
सतत्‌ प्रत्याख्यान असमर्थता न करती हो, सत्ताकी ऐसी पवित्रता और 
परिपूर्णति जिसमें भुटि और सीमाका विरोधी भाव न हो। अपने 
देवताओंके बारेमें वह ऐसी ही कल्पना करता है, और अपने स्वर्गोका 

निर्माण वह इसी तरह करता है। परन्तु उसकी वुद्धि संभवनीय पृथ्वी 
और संभवनीय मानवजातिकी कल्पना इस रूपमें नहीं करती। ईइवर 

और स्वरगंका जो स्वप्न मनुष्य देखता है वह वस्तुत: उसकी अपनी ही 

-शूर्णताका स्वप्तः है, किन्तु उसे व्यावहारिक रूपमें यहाँ चरितार्थ करनेको 

7-5 

अपना अन्तिम लक्ष्य स्वीकार करनेमें उसे वही कठिनाई होती है जो कि 
उस पूर्वज वानरकों होती यदि उसे यह विश्वास करनेको कहा जाता कि 

वही भावी मनुष्य है। उसकी कल्पना, उसकी घामिक अभीष्साएँ उसके 

सामने वह लक्ष्य रख सकती हैं, किन्तु जब उसकी बुद्धि कल्पना और 
लोकोत्तर संबोधिको अस्वीकार करती हुई अपनी स्थापना करती है तब वह 

इस घारणाको भौतिक विश्वके कठोर तथ्योंके विपरीत एक जगमगाता 

हुआ अंधविश्वास मानकर किनारे रख देता है। तब वह लक्ष्य उसके 
लिये किसी असंभवकी ओर प्रेरणा देनेवाला स्वप्नमात्र बन जाता है। 

वह माल लेता है कि ज्ञान, सुख, शक्ति और शुभका मात्र अनुबंधित, 
सीमित और अस्थिर रूप ही संभव है। 

फिर भी, स्वयं बुद्धि-तत्वमें भी एक लोकोत्तरता ही प्रतिपाद्य है। 
वस्तुतः बुद्धिके समग्र लक्ष्य और सारको देखा जाय तो वह ज्ञानकी खोज, 
अर्थात्‌ भूलके विलोपनके द्वारा सत्यकी खोज है। उसका उद्देश्य, उसका 
लक्ष्य किसी बड़ी भ्रान्तिसि छोटी भ्रान्तिकी ओर थात्रा नहीं है, वरन्‌ 
वह एक भावात्मक, पृव्व-विद्यमान 'सत्य'को मानती है जिसकी ओर हम सही 
ज्ञान और गलत ज्ञानके इन्द्रोंमेंसे गुजरते हुए उत्तरोत्तर आगे बढ़ सकते 
हैं। यदि मानवकी अन्य अभीष्साओंके प्रति हमारी बुद्धिकों वही सहज- 
प्रवृत्तितत निश्चितता नहीं है तो इसका कारण यह है कि उसकी निजी 
वास्तव क्रियामें जो मूलगत प्रकाश अन्‍न्तंनिहित रहता है उसका बहाँ अभाव 

है। हम सुखकी भावात्मक था परम प्राप्तिकी धारणा बना सकते 
हैं, क्योंकि सुखकी सहज-प्रवृत्ति हृदयकी वस्तु है और हृदयकी निरिचितताका 

अपना ही रूप है, वह श्रद्धा कर सकता है और हमारा मन उस अतृप्त 

अभावके विलोपनकी संभावनाको देख सकता है जो कष्टका प्रतीयमान 
कारण है। किन्तु स्नायविक संवेदनमेंसे कष्टके विोपनकी या शरीरके 
जीवनमेंसे मृत्युके विछोपतकी कल्पना कैसे करें? फिर भी, कष्टका परिहार 
संवेदनोंकी एक सर्वोपरि सहज-प्रवृत्ति है, मृत्युका परिहार एक प्रमुख माँग 
बनकर हमारी प्राण-शक्तिके मर्ममें अन्तनिहित है। किन्तु ये वस्तुएँ हमारी 
बुद्धिके सामने सहज-अवृत्तिगत अभीप्साओंके रूपमें आती हैं, चरितार्थ हो 
सकनेवाली संभावनाओंके रूपमें नहीं। 

तदपि एक ही नियम सवेत्र लागू होना चाहिये। व्यावहारिक बुद्धिकी 
भूछ यह होती है कि जो तथ्य प्रत्यक्ष होता है, जिसे वह तत्काल वास्तविक 
रूपमें अनुभव कर सकती है, वह उसीके अत्यधिक अधीन रहती है, और 
उसमें इतना साहस नहीं होता कि संभाव्यके गभीरतर तथ्योंको उनकेः 

- युक्तिसंगत उपसंहारतक ले जाय । जो है, वह एक भूतकालीन संभावनाकी 
उपलब्धि है, और वर्तेमान संभावना भावी उपलब्धिका संकेत है। और, 
यहाँ संभावना विद्यमान है, क्‍योंकि जगतृ-व्यापारपर अधिकार प्राप्त करना 
उसके कारणों और भ्रतिक्रियाओंके ज्ञानपर निर्भर है, और यदि हम भूल, 
दुःख, कष्ट और भृत्युके कारणोंको जान लेते हैं तो उसके विलोपनके लिये 
कुछ आशाके साथ श्रयास कर सकते हैं, क्‍योंकि, ज्ञान ही शक्ति और 
प्रभुता है। 

वास्तवमें, जहाँतक बन पड़ता है, आदर्शके रूपमें, हम इन सारे 
नकारात्मक या विरोधी व्यापारोंके विलोपनके लिये प्रयास करते हैं। हम 
सदा भूल, दुःख और कष्टके कारणको कम करना चाहते हैं। भौतिक 
विज्ञान, अपने ज्ञानके बढ़नेके साथ-साथ, जन्मका नियमन करनेका, और 
यदि सृत्युपर पूरी विजय संपादित करनेका नहीं भी, तो जीवनको अनिर्चित 
कालतक दीर्घ कर सकनेका स्वप्न तो अवश्य ही देखने लगा है। किन्तु, 
चूँकि हम केवल बाह्य और गौण कारण ही देखते हैं, अतः हम उन्हें 
कुछ दूर हटा देनेकी ही बात सोच सकते हैं, जिसके विरुद्ध हम संघर्ष 
कर रहे हैं, उसकी वास्तविक जड़ोंको उखाड़ डालनेकी नहीं। और, 
इस भाँति हम सीमित हो जाते हैं, क्योंकि हमारा प्रयास गौण प्रत्यक्षणोंके 
लिये होता है, मूल ज्ञानके लिये नहीं, क्योंकि हम वस्तुओंकी प्रतिक्रियाओंकों 
जानते हैं, उनके सार-तत्वकों नहीं। इस प्रकार हम परिस्थितियोंका 

- अधिक प्रबल संचालन करनेका कौशल तो प्राप्त कर लेते हैं, किन्तु उनपर 
मूलगतः अधिकार प्राप्त नहीं कर पाते। किन्तु हम यदि भूल, कष्ट और 
मृत्युके मूलगत स्वरूप और सारभूत कारणको पकड़ सकें तो हम उतपर 
ऐसी प्रभुता पानेकी आशा कर सकते हैं जो सापेक्षिक न होकर सम्पूर्ण 
होगी । बल्कि हम यह आशा भी कर सकेंगे कि उनका सर्वथा .विलोप 

क्र दिया जाय और हमारी संबोधियाँ जिस परम शुभ, आनन्द, ज्ञान 

और अमरत्वको मानव-सत्ताकी सच्ची और अन्तिम अवस्थाके रूपमें देखती 

हैं उसे हस्तगत करके हम अपने स्वभावकी प्रधान सहज-प्रवृत्तिको न्याय्य 

सिद्ध कर सकें। ] 
प्राचीन वेदान्त ऐसा समाधान हमें अपनी ब्रह्म-विषयक इस धारणा 

और अनुभूतिके रूपमें देता है कि ब्रह्म ही अद्वितीय विश्वव्यापी और मूलगत 

वास्तविकता है और ब्नह्मका स्वरूप है सच्चिदानन्दा। 

।. 'सर्व खल्विदं ब्रह्म” ; 'सत्य॑ शञानम्‌ आनन्द बह्म! । (श्रज्ञ. ) 

इस दृष्टिके अनुसार समस्त जीवनका सार-तत्व है एक विद्वव्यापी 

तथा अमर सत्ताका परिस्पंद, समस्त संवेदन और भावावेगका सार-तत्व है 
सत्ताके अन्दर एक विश्वव्यापी और स्वयंभू आनन्दकी छीला, समस्त विचार 
और बोधका सास्-तत्व है एक विराट तथा सर्वव्यापी सत्यका विकिरण, 
समस्त कमंण्यताका सार-तत्व है एक विश्वव्यापी और स्वतः-प्रभावी शुभकी 
प्रगति । ५ 

किन्तु यह छीला और परिस्पंद मूतिमान्‌ हो उठता है रूपोंकी बहुविधतामें, 
प्रवृत्तियोंके बैचित्यमें, ऊर्जाओंकी पारस्परिक क्रिया-प्रतिक्रियामें । बहुबिघता 
एक निश्चायक और, कुछ समयके लिये, विक्ृति लानेवाले तत्व, वैयक्तिक 
अहंके हस्तक्षेपतों अनुमति देती है, और अहंकी प्रकृति यह है कि वह 
चेतनाकी बाकी सारी क्रीड़ाके प्रति जान-बूझकर अज्ञानी बनकर और किसी 
एक रूपके अन्दर, प्रवृत्तियोंके किसी एक समवायमें, शक्तियोंकी गतिके 
किसी एक क्षेत्रमें ऐकांतिक रूपसे निमग्न होकर चेतनाको आत्म-सीमित 

करता है। अहं वह तत्व है जो भूल, दुःख, कष्ट, अशुभ और मृत्युकी 
प्रतिक्रियाओंकी निर्धारित करता है, क्योंकि अहं इन्हीं प्रतिक्रियाओंके रूपमें 
उन गतियोंको आँकता है जो अन्यथा उन एकमेवाद्वितीय सत्‌, आनन्द, 

सत्य एवं शुभके साथ अपने सही संबंधमें प्रतिभात होतीं। उपयुक्त संबंध 
पुनः प्राप्त करके हम अहं-निर्धारित प्रतिक्रियाओंका अन्त कर सकते हैं, 
अन्ततः उनको उनके सही मूल्योंके रूपमें ले आ सकते हैं, और यह पुनः 
प्राप्ति तब संपादित हो सकती है जब व्यक्ति समग्रताकी चेतनामें और 
विश्वोत्तरी उस चेतनामें भाग लेता हो जिसका प्रतिनिधित्व समग्रता 

करती है। 

उत्तरकालीन वेदान्तमें इस प्रकारका एक विचार प्रवेश पा गया और 
जमकर बैठ गया कि सीमित अहं केवल इन्द्रोंका कारण ही नहीं है, वरन्‌ 
विश्व-सत्ताकी आवश्यकीय अवस्था भी है। अहंके अज्ञान और उससे 
उत्पन्न सीमाओंसे छुटकारा पाकर हम निस्संदेह हन्द्दोंका अन्त कर देते 
हैं, किन्तु उनके साथ-साथ हम विदव-क्रियामें रहनेवाले अपने जीवनका भी 
अन्त कर देते हैं। इस भाँति हम इस बातपर वापस आते हैं कि मानव- 
जीवनका स्वरूप मूलतः बुरा और भ्रमात्मक है और जगत्‌के जीवनमें पूर्णता 
लानेका सारा प्रयास व्यर्थ है। यहाँ हम अन्य कुछ नहीं, केवल एक 
सापेक्षिक शुभ ही खोज सकते हैं जिसके साथ उसका विरोधी तत्व सदा 
रूगा रहता है। किन्तु, यदि हम उस वृहत्तर और गरभीरतर भावपर 

-दुंढ़॒ रहें कि अहंँ अपनेसे परेकी किसी वस्तुका एक मध्यवर्ती प्रतिरूपमात्र 

है, तो हम इस परिणामपर पहुँचनेसे बच जाते हैं, और वेदान्तको जीवनसे 
पलायन करनेके लिये ही नहीं, वरन्‌ जीववकी पूर्तिके लिये प्रयुक्त करनेमें 
समर्थ हो जाते है। विश्व-सत्ताका मूल कारण और अधिष्ठान है ईश्वर 
था पुरुष, जो कि व्यष्टिरूपों और बैश्व रूपोंको प्रकट करता और उनमें 
बसा रहता है। परिसीमित जहूं, चेतनाका एक मध्यवर्ती व्यापारमात्र 
है जो विकासकी एक विशेष घाराके लिये आवश्यक है। इस घाराका 
अनुसरण करता हुआ व्यक्ति वहाँ पहुँच सकता है जो स्वयं उसके परे 
है और जिसका कि बह प्रतिनिधित्व करता है, और फिर भी वह उसका 
प्रतिनिधित्व करना जारी रख सकता है, किन्तु तब एक तमोग्रस्त और 
सीमित अहंके रूपमें नहीं, वरन्‌ भगवान्‌के और विश्व-चैतन्यके एक केन्द्रके 
रूपमें, जो समस्त वैयक्तिक वैशिष्टथोंका आलिगन और उपयोग करता 
है और उन्हें दिव्य सामंजस्यमें रूपांतरित करता है। 

इस प्रकार हम देखते हैं कि निखिल जड़ प्रकृंतिके अन्दर दिव्य 
चित्पुरुषकी अभिव्यक्ति जड़ विर्वके अन्दर मानवजीवनका आधार है। 
उस चिन्मय पुरुषका संवृत रहते और अनिवार्य रूपसे विवर्तित होते प्राण, 
मन और अतिमानसमें उन्मज्जन ही हमारी क्रियाशीरताओंकी पूर्वावस्था 
है। कारण, इस क्रम-विकासके द्वारा ही जड़के अन्दर मनुष्यका प्राकट्य 

संभव हुआ है और यह कऋ्रम-विकास ही उसके द्वारा वर्धमान रूपसे शरीरके 
अन्दर ईश्वरकी अभिव्यक्ति--उत्तका वैश्व मूर्त्त रूप--संभव कफरेगा। 
अहमात्मक व्याकृतिमें हमें वह मिध्यवर्ती और निर्णायक तत्व सिलता है 

जिसके द्वारा वह एक ब्रह्म उस सर्वेसामान्य, तमसाच्छन्न और आकारहीन 
निर्विशेष समग्रतामेंसे, जिसे हम अवचेतन कहते हैं, जिसे ऋणग्वेदने हुच- 
समुद्र' कहा है, सवेतव बहुके रूपमें प्रकट हुआ है। हम जीवन और मृत्यु 
हर्ष और शोक, सुख और दुःख, सत्य और मिथ्या, शुभ और अशुभ, 

इन इन्दोंकों अहमात्मक चेतनाकी प्राथमिक रचनाओंके रूपमें पाते हैं, विश्वके 

अन्दर सत्ताका जो समग्र सत्य, शुभ, जीवन और आनन्द है उसका बहिष्कार 

करके अपने-आपकी किसी क्षत्रिम रचनामें एकत्वकी प्राप्तिके लिये अहमात्मक 

चेतनाका जो प्रयत्त है उसके स्वाभाविक और अनिवार्य परिणाम-हूपमें पाते 

हैं। विश्व और ईइ्वरके प्रति व्यक्तिके आत्मोद्घाटनके द्वारा इस अहमात्मक 

निर्माणके विलयको हम उस परम सिद्धिका साधन पाते हैं जिसके लिये 

अहमात्मक जीवन एक श्ूमिकामात्र है, जिस भ्रकार पशु-जीवन माचव- 

जीवनके लिये एक भूमिकामात्र था। परिसीमसित अहंका रूपांतरित होकर 

दिव्य एकत्व तथा स्वतंत्रताका एक सचेतन केन्द्र वन जाने और इस प्रकार 

व्यक्तिके द्वारा अपने अन्दर सर्व॑ंकी उपलरूब्धि करनेको हम वह पद पाते 
हैं जहाँ सिद्धि पहुँच जाती है। और, जगतृमें बहुपर अनन्त तथा निरपेक्ष 
सत्‌, सत्य, शिव एवं आनन्दके परिप्लावनको हम वह दिव्य परिणाम 
पाते हैं जिसकी ओर हमारे विकासक्रमके चक्र अग्रसर हो रहे हैं। यही 
वह परम भ्रूण है जिसे प्रकृतिमाता अपने गर्भेमें घारण किये हुए हैं और 
जिसे जन्म देनेके लिये वह प्रयत्नशील हैं। 



अध्याय आठ 

वेदान्तिक ज्ञानकीं पडतियाँ 

एप सर्वेषु भूतेषु भगूढोत्मा न प्रकाशते । 
दृश्यते त्वग्रचया बुद्धधा सूक्ष्मया सूक्ष्मद्शिभिः ॥ 

सकल भूतोंमें गूढ़ यह आत्मा प्रकट नहीं है, किन्तु सूक्ष्मदृष्टि- 
शालही उसे सूक्ष्म, परम बुद्धिके द्वारा देख सकते हैं। 

--कैंठोपनिषद्‌ 
8, 2 

न्तु तब जगत्‌र्में इस सच्चिदानन्दकी क्रिया क्या है? और, वस्तुओंकी 
वह कौन-सी प्रक्रिया है जिसके द्वारा सच्चिदानन्दको रूप देनेवाले 

अहं और सच्चिदानन्दके बीचके संबंध पहले बताये जाते और बादमें अपनी 

परिणतितक ले जाये जाते हैं? क्‍योंकि, इन संबंधोंपर और ये संबंध जिस 
प्रक्रिकका अनुसरण करते हैं उसपर, मनुष्यके दिव्य जीवनका सारा दर्शन 
और उसका व्यवहार निर्भर हैँ। 

इन्द्रियोंकी साक्षीका अतिक्रमण और स्थूल मनकी दीवारोंका भेदन 
कर आगे बढ़ते हुए ही हम दिव्य जीवनकी घारणा और ज्ञान-प्राप्तितक 
पहुंचते हैं। जबतक हम अपने-आपको इन्द्रियोंकी साक्षी और स्थूल चेतना- 
तक सीमित रखते हैं तवतक हम भौतिक जगत्‌ और उसके ग्रोचर विषयोंके 
अतिरिक्त और किसीकी न तो घारणा वना सकते हैं, न उसे जान सकते 

है। किन्तु हमारे अन्दर कुछ क्षमताएँ हैं जो हमारे मनको ऐसी घारणाएँ 

बनानेकी योग्यता प्रदान करती हैं जिनका अनुमान तो हम, जो हमें भौतिक 

जगतोंके तथ्य जैसे दीखते हैं, उवके आधारपर तकंणाके द्वारा या काल्पनिक 
भिन्नता छाकर अवश्य कर सकते हैं, किन्तु इन धारणाओंका समर्थत किसी 
सर्वथा भौतिक तथ्य या किसी भौतिक अनुभवके द्वारा नहीं होता। इनमें 
सर्वप्रथम साधन है विशुद्ध वुद्धि। 

मानव-बुद्धिकी क्रिया द्विविध होती है, मिश्रित या पराश्चित, विशुद्ध 

या स्वतंत्र । बुद्धि जब. हमारे इन्द्रियानुभवके वृत्तके अन्दर सीमित रहती 

है, उसके विधानको ही अन्तिम सत्य मान लेती है और केवल बाह्य 

व्यापारोंके अध्ययनसे ही, अर्थात्‌ विषय अपने संबंधों, प्रक्रिवओं और 
उपयोगिताओंमें जैसे दीखते हैं उस रूपके अध्ययनसे ही अपना प्रयोजन 
रखती है, तव वह मिश्रित क्रियाको अपनाती है। जो है” उसे जाननेमें 
वुद्धिकी यह क्रिया असमर्थ है, वह केवल उसे ही जानती है जो दिखायी 
देता है। उसके पास कोई ऐसा साहुल नहीं है जिससे सत्ताकी गहराइयोंको 
मापा जा सके, वह तो केवल संभूतिके क्षेत्रका ही सर्वेक्षण कर सकती 
है। दूसरी ओर, बुद्धि अपनी विशुद्ध क्रियाका आग्रह तब करती है, जब 
वह हमारे इन्द्रियानुभवोंको आरंभ-स्थल तो मानती है, किन्तु उनसे सीमित 

होना अस्वीकार करती है, उनके पीछे जाती है, अपने निर्णय करती 
है, स्वाधिकारसे कायं करती है और उन सर्वेसामान्य और अपरिवर्तनशील 
घारणाओंतक पहुँचनेका प्रयास करती है जो वस्तुओंके वाह्य रूपोंके साथ 
नहीं, बल्कि उन रूपोंके पीछे जो स्थित है उसके साथ संवद्ध होती हैं। 
वह यह भी कर सकती है कि वाह्य रूपोंसे निकलकर उन वाह्य रूपोंके 

पीछे जो कुछ है उसमें तत्कार प्रवेश करती हुई सीधे निर्णयके द्वारा 
अपने परिणामतक पहुँच जाय, ऐसी दशामें वह जिस घारणातक पहुँचती 
है उसके बारेमें ऐसा प्रतीत हो सकता है मानो वह इन्द्रियानुभवका परिणाम 
हो और उसीपर निर्भर हो, यद्यपि वास्तवर्म यह स्वाधिकारमें कार्य करती 
हुई वृद्धिका प्रत्यक्षण होता है। परन्तु यह संभव है---और यह विशुद्ध 
बुद्धिके प्रत्यक्षणोंकी अधिक छाक्षणिक क्रिया भी है--कि वे जिस अनुभवसे 
प्रारंभ करते हैँ उसका उपयोग निमित्त रूपमें ही करें और अपने परिणाम- 

तक पहुंचते-पहुँचते उसे बहुत पीछे छोड़ दें, इतनी दूर कि उससे प्राप्त 
परिणाम उस परिणामसे विल्कुल विपरीत ही छगे जिसे इन्द्रियानुभव 
हमपर अधिप्ठित करना चाहता है। यह क्रिया न्‍्यायसंगत और अनिवार्य 
है, क्योंकि हमारा सामान्य जनुभव विश्व-व्यापारके एक छोटेसे अंशकों ही 
शामिल करता है, इतना ही नहीं, अपने निजी क्षेत्रकी सीमाओंके भीतर 
भी वह चुटिपूर्ण उपकरणोंका उपयोग करता है और हमें झूठे नाप-तोल 
बताता है, यदि हमें वस्तुओंके सत्यकी अधिक पर्याप्त धारणाओंतक पहुँचना 
हैं तो हमें इस सामान्य अनुभवका अतिक्रमण करना होगा, उसे दर रख 
देना होगा और प्रायः उसके हढठोंका प्रत्यास्यान करते रहना होगा। 
इन्द्रियाश्चित मनकी भूलोंकों बुद्धिके प्रयोगसे सुधारना मनुप्यद्वारा विकसित 
उसकी सबसे बहुमूल्य शक्तियोंमेंसे एक हैं और घरतीके प्राणियोंमें उसकी 
श्रेप्ठताका प्रधान कारण है। 

विशुद्ध बुद्धिका संपूर्ण प्रयोग अन्तमें हमें स्थूलसे स्थूलोत्तरमें, तत्व-विद्यामें 
ले जाता है। परन्तु तत्व-विद्याके संप्रत्यय हमारी समग्र सत्ताकी माँगको 
अपने-आप पूरा नहीं करते। हाँ, स्वयं विशुद्ध बुद्धिको तो वे सर्वथा 
संतोषप्रद रूगते हैं, क्योंकि वे उस बुद्धिके निजके अस्तित्वके उपादान ही 
हैं। परन्तु हमारी प्रकृति वस्तुओंको सदा दो आँखोंसे देखती है, क्योंकि 
वह उन्हें दो प्रकारसे, तत्व-रूपमें और तथ्य-रूपमें देखती है, और इसलिये 
प्रत्येक धारणा हमारे लिये अपूर्ण होती है और हमारी प्रकृतिके एक भागके 
लिये तबतक लरूगभग अवास्तविक रहती है जबतक कि वह अनुभव न बन 
जाय। परन्तु जिन सत्योंपर हम यहाँ विचार कर रहे हैं वे उस कोटिके 
हैँ जो हमारे सामान्य अनुभवके अधीन नहीं हैं। स्वरूपतः ये सत्य 

इन्द्रियानुभवोंसे अतीत, किन्तु बुद्धिके लिये ग्राह्म हैं--*बुद्धिग्राह्ममतीन्द्रियम्‌” । 
अतएव, अनुभवकी कोई अन्य क्षमता आवश्यक हो जाती है जिसके द्वारा 
हमारी प्रकृतिकी माँग पूरी की जा सके और चूंकि हम यहाँ अतिभौतिककी 
बात कर रहे हैं, अतः, यह चीज मनोमय अनुभवके विस्तरणसे ही आ 
सकती - है। 

एक अर्थमों हमारा सकल अनुभव मनोमय होता है, क्योंकि हम 
इन्द्रियोंके द्वारा जो कुछ ग्रहण करते हैं उसका तबतक कोई अर्थ या 
मूल्य नहीं होता जबतक वह इच्द्रियाश्नित मनकी भाषामें अनूदित न हो 
जाय। इस मनको भारतीय दाशेनिक परिभाषामें मनस्‌ कहा गया है। 

मनस्‌, हमारे दाशनिक कहते हैं, छठी इन्द्रिय है। परन्तु हम यह भी 
कह सकते हैं कि मनस्‌ ही एकमात्र इन्द्रिय है और चक्षु, श्रोत्र, स्पर्श, 
प्राण, रस, ये मनसूकी विशिष्टताएँ हैं। और यह मनस्‌ यद्यपि अपने 

अनुभवके आधारके लिये सामान्यतः इन्द्रियोंका व्यवहार करता है, तथापि 

वह उनका अतिक्रमण भी करता है और सीधा अनुभव करनेकी भी क्षमता 
रखता है जो कि उसकी निजी अन्तनिहित क्रियाका स्वधर्म है। फलतः 

मनोमय अनुभव बुडिके प्रत्ययोंकी भाँति, मनुष्यमें दोहरी क्रिया करनेकी 
क्षमता रखता है: मिश्रित या पराश्चित, विशुद्ध या स्वतंत्र। उसकी 

मिश्रित क्रिया सामान्यतः: तब होती है जब वह बाह्य जगत्‌को, अर्थात्‌ 
विषयको जानना चाहता है, उसकी विशुद्ध क्रिया तब होती है जब वह 

अपने-आपके प्रति, यानी स्वयं विपयीके प्रति संविद्‌ होना चाहता है। 
पहली क्रियामें वह इन्द्रियोंपर निर्भर होता है और अपने वोधको उनकी 

साक्षीके अनुसार गढ़ता है, दूसरीमें वह्‌ स्वयं अपने अन्दर क्रिया करता 
है और वस्तुओंके साथ एक प्रकारका तादात्म्य प्राप्त करके सीधे उनके 

प्रति संविद्‌ हो जाता है। हम अपने भावावेगोंको इसी प्रकार जानते हैं, 
जैसा कि चुमती भाषामें कहा गया है, हम क्रोवको इसलिये जानते हैं 
कि हम स्वयं क्रोध बन जाते हैं। हमें अपने अस्तित्वकी संवित्‌ भी 
इसी भाँति होती है, और यहाँ आकर हमें तादात्म्यके द्वारा ज्ञानप्लाप्तिका 
स्वरूप प्रकट 'हो जाता है। वस्तुत: सकलर अनुभव, अपने गुप्त स्वरूपमें, 

तादात्म्यके द्वारा प्राप्त ज्ञान ही हैं, किन्तु उनका सच्चा स्वभाव हमसे 

इसोलिये छिपा रहता है कि हमने वहिष्करणके द्वारा, हम स्वयं विपयी 

हैं और वाकी हर वस्तु विषय है, यह भेद करके अपनें-आपको बाकी 
जगतूसे पृथक्‌ कर लिया है, और इसलिये हम ऐसी प्रक्रियाओं और ऐसे 
उपकरणोंका विकास करनेके लिये बाधित हो जाते हैं, जिनके द्वारा हम 
उन सबके साथ फिरसे सम्पर्कमें आ सकें जिनका हम बहिष्कार कर चुके 
हँ। हमें सचेतन तादात्म्यके हारा सीधे ज्ञान पानेके स्थानपर परोक्ष 

ज्ञानकी स्थापना करनी पड़ी है, जो स्थूल सम्पर्क और मानसिक सहानुभूतिसे 

उद्भूत होता मालूम होता है। यह परिसीमन अहंकी मूलगत सृष्टि है 
और उसकी उस रीतिका उदाहरण है जिसका उसने सर्वेत्र उपयोग किया 
है, जिसमें वह एक आद्य मिथ्यात्वतसे आरंभ करके वस्तुओंके सच्चे सत्यको 

आनुषंगिक मिथ्यात्वोंसे आच्छन्न करता है और वे ही मिथ्यात्व हमारे लिये 
संबंधोंके व्यावहारिक सत्य वन जाते हैं। 

हमारे अन्दर मन और इन्द्रियोंका ज्ञान वर्तमान अवस्थामें जिस तरह 
संगठित है, उसके स्वरूपसे यह परिणाम निकलता है कि: हमारी वर्तमान 

सीमाएँ आवश्यक रूपसे अनिवार्य नहीं हैं। वे एक विकासक्रमके परिणाम 

हैँ जिसमें मननें भोतिक विश्वके साथ संबंध स्थापित करनेके लिये कुछ 
शारीरिक क्रियाओं और उनकी प्रतिक्रियाओंको अपना सामान्य साधन 
वना लिया है और उनपर निर्भर करनेका आदी हो गया है। अतएव, 
यद्यपि यह नियम है कि जब हम बाहरी जगत्‌को जानना चाहते हूँ तो 

सीघे न जानकर हमें यह काम इन्द्रियोंके माध्यमसे ही करना पड़ता है, 

और वस्तुओं तथा मभनुष्योंके वारेमें हम उतना ही सत्य अनुभव कर सकते 

हैं जितना इन्द्रियाँ दे दें, फिर भी यह नियम एक प्रवल अम्यासकी 
नियमितता ही है। मनके लिये यह संभव है,--और उसने जड़के प्रति 

अधीनताके लिये जो स्वीकृति दे रखी है, उससे अपने-आपको मुक्त करनेके 
लिये यदि उसे राजी कर लिया जाय, तो उसके लिये यह स्वाभाविक 

'हो जायगा कि वह इन्द्रियोंके विषयोंका ज्ञान, बिना इन्द्रियोंकी सहायताके, 

सीधे प्राप्त कर सके। सम्मोहन (हिप्नोसिस) और सजातीय मानसिक 

व्यापारोंके परीक्षणोंमें यही वात घटित होती है। चूंकि हमारी जागृत 
चेतना मन और जड़के बीचके उस संतुलनके द्वारा निर्धारित और सीमित 
होती है जिसे प्राणने अपने विकासक्रममें फलित किया है, इसलिये यह 
सोधे संबोध प्राप्त करना हमारी सामान्य जागृत अवस्थामें साधारणतः 
असंभव होता है, अतएवं, यह ज्ञान पानेके लिये जागृत मनको निद्वाकी 
अवस्थामें डाल दिया जाता है जिससे सच्चा या अवगूढ़ मन मुक्त हो 
जाता है, तव मन अपने इस सच्चे स्वरूपको प्रस्थापित करनेमें समर्थ 
होता है कि वही एकमात्र और सर्व-पर्याप्त इन्द्रिय है, और वह इन्द्रियोंके 
विपयोंपर अपनी मिश्रित और पराश्चित क्रियाके बदले अपनी विशुद्ध और 
स्वच्छंद क्रिया प्रयुक्त करनेके लिये स्वतंत्र हो जाता है। यदि हम इस 

क्षमताको विस्तृत करते हुए अपनी जागृत अवस्थाके अन्दर भी छाना चाहें 
तो यह वस्तुतः असंभव नहीं है, केवल अधिक कठिन है; जो लोग मनो- 
वैज्ञानिक परीक्षणके कुछ विशेष मार्गोमें काफी दूरतक जा चुके हैं उन 
सबको यह अच्छी तरह मालूम है। 

हम सामान्यतः जिन पाँच इन्द्रियोंका उपयोग करते हैँ उनके अतिरिक्त 
अन्य इन्द्रियोंका विकास करनेके लिये भी इन्द्रियाश्रित मनकी अकुंठित 

क्रियाकों व्यवहृत किया जा सकता है। उदाहरणके लिये, जिस वस्तुको 

हम हाथमें लेते हैँ उसका भार भौतिक साधनोंके उपयोगके विना सही- 
सही ऑकनेकी शक्तिका विकास करना संभव है। इस दश्ामें स्पर्श और 
चापके बोघका व्यवहार एक आरंभिक विन्दुके रूपमें ही किया जाता है, 
जैसे विशुद्ध बुद्धि इन्द्रियानुभवके तथ्योंको व्यवहृत करती है, किन्तु मनको 
भारका जो माप मिलता है वह वस्तुतः स्पर्शके वोधसे नहीं मिलता, वल्कि 
उसका सही माप वह अपने निजी स्वतंत्र प्रत्यक्षणके द्वारा पाता है और 

स्पर्शका उपयोग केवल वस्तुके साथ संबंध जोड़नेके लिये ही करता है। 

विशुद्ध बुद्धिकी तरह मनस्‌ भी इच्द्रियानुभवकों मात्र एक प्राथमिक बिन्दुके 
रूपमें व्यवहृत कर सकता है, जहांसे वह ऐसे ज्ञानकी ओर अग्रसर होता 

है जिसका इन्द्रियोंस कोई संबंध नहीं रहता और जो प्रायः उनकी साक्षीका 

खण्डन करता है। और न ही इस क्षमताका विस्तार केवल वाह्य भाग 
और उपरितलतक सीमित है। किसी इन्द्रियके द्वारा किसी वाह्म विपयके 

साथ एक वार संबंध जोड़ लेनेपर यह संभव हो जाता है कि मनसूका 
इस भांति प्रयोग किया जाय कि उस विपयकी अत्तर्वेस्तुकों भी जान 

लिया जाय। उदाहरणके लिये, हम दूसरोंके विचारों या मनके भावोंको 
उनके कथन, हावभाव या मुखाकृतियोंकी सहायताके बिना, यहांतक कि 

इन सर्वदा आंशिक और बहुघा भ्रामक सूचनाओंके विपरीत भी, पकड़ 

सकें और समझ सकें। अन्‍्तमें, आंतरिक इन्द्रियोंका उपयोग करके, भर्थात्‌ 
हमारी विशुद्ध इन्द्रिय-शक्तियाँ अपनी स्थूल क्रियासे पृुथक्‌ अपनी विशुद्ध 
मानसिक अथवा सूक्ष्म क्रियामें जैसी है, उस रूपमें उनका उपयोग करके,--- 
उनकी स्थूल क्रिया तो वाह्य जीवनके कार्योके लिये उनकी समग्र और 
सर्वेसामान्य क्रियामेंसे चुनी हुई चीज है,--हम ऐसे इन्द्रियानुभवोंका, 
वस्तुओंके ऐसे दृश्य रूपों और विम्बोंका संवोध प्राप्त कर सकते हैं जो 

हमारे भौतिक परिवेशके संगठनकी वस्तुओंसे भिन्न हैं। क्षमताके 
इन विस्तारोंको स्थूल मन दुविधा और अविश्वाससे ग्रहण करता है, क्योंकि 
ये विस्तार हमारे सामान्य जीवन और अनुभवकी अभ्यस्त योजनाके लिये 
असाधारण होते हैँ, उन्हें कार्यमें उतारना कठिन होता है, उन्हें इस प्रकार 
क्रमवद्ध करना तो और भी कठिन होता है कि उन्हें सुब्यवस्थित और 
उपयोगी साधन-समूहका रूप दिया जा सके, किन्तु, फिर भी उन्हें मानना तो 
पड़ेगा, क्योंकि हमारी सतही रुपसे सक्तिय चेतनाके क्षेत्रको विस्तृत करनेका 

जो कोई भी प्रयत्न हो,--चाहे वह किसी प्रकारकी अप्रशिक्षित चेष्ठा और 
अनियमित दुरव्यंवस्थित प्रभावद्वारा हो, या वैज्ञानिक और सुनियमित 
अनुशीलनद्वारा--इन सब प्रयत्नोंके अनिवार्य परिणाम ये विस्तार होते हैं। 

तथापि, उनमेंसे कोई भी हमें उस लरूक्ष्यतक नहीं ले जाता जो हमारे 

सामने है, उन सत्योंका मानसिक अनुभव नहीं कराता जो इन्द्रियोंकी 
बोघशक्तिसे परे किन्तु बुद्धिके अनुभवके द्वारा ग्राह्म हैँ, 'वुद्धिग्राह्ममतींद्रियम्‌” 
(गीता 6.27)। वे तो हमें वस दृश्यों और व्यापारोंका एक विशालतर 

क्षेत्र और उनके निरीक्षणका अधिक प्रभावी साधन देते हँ। वस्तुओंका 
सत्य सदा इन्द्रियोंस परे रहता है। फिर भी विश्व-जीवनकी स्वयं 
संरचनामें यह यथार्थ नियम अन्‍्तेनिहित है कि जहाँ कहीं बुद्धिगम्य सत्य 

हैं, वहाँ उस वुद्धिकों धारण करनेवाले देहयंत्रमें कहीं ऐसा साधन होना 

चाहिये जिससे अनुभवके द्वारा उन सत्योंतक पहुँचा जा सके या अनुभवके 
हारा उनका परीक्षण किया जा सके। हमारी मानसतामें जो एक साधन 

वचा रह जाता है वह है तादात्म्यद्वारा ज्ञान-प्राप्तिकि उस रूपका विस्तार 

करना जिससे हमें अपने निजके अस्तित्वकी संवित्‌ होती है। वास्तवमें, 

हमारे अन्तरमें जो समाया हुआ है उसके ज्ञानका आघार हमारी आत्म- 

संवित्‌ है, जो कम या अधिक रूपसे सचेतन होती है, कम या अधिक 
रूपसे हमारी धघारणाके सामने विद्यमान रहती है। या, इसे अधिक 
सर्वेसामान्य सूत्र्मे यों कहे कि आधारके ज्ञानमें ही आधेयका ज्ञान भी 

निहित है। तो हम यदि अपनी मानसिक आत्म-संवित्‌॒की क्षमताको 
अपनेसे परे तथा बाहर आत्माकी, उपनिषदोंमें वरणित आत्मा या ब्रह्मकी 
संवितृतक विस्तृत कर सकें, तो हम विश्वगत आत्मा या विश्वाधार ब्रह्मके 
अन्दर समाये सत्योंको अनुभूतिमें उपलब्ध कर सकेंगे। भारतीय वेदान्तने 
इसी संभावनाको अपनी भित्ति बनाया है। उसने आत्माके ज्ञानके द्वारा 
ही विश्वके ज्ञानी खोज की है। 

किन्तु वेदान्तने सदा यह माना है कि मानसिक अनुभव और बुद्धिके 
संप्रत्यय॒ अपनी उच्चतम अवस्थार्में भी मानसिक तादात्म्य-भावोंके अन्दर 
आये प्रतिबिम्ब ही हैं, न कि परम स्वयंभू तादात्म्य। हमें मन और 
बुद्धिसि परे जाना होगा। अपने ऊध्वंमुखी विकासक्रममें हम जिस अवचेतन 
सर्व॑ंसे आये हैं और जिस अतिचेतन सर्व॑ंकी ओर उस विकासक्रमके द्वारा 
प्रेरित होते है, हमारी जागृत चेतताके अन्दर क्रियाशील बुद्धि इन दोनोंके 
बीच केवल एक मध्यस्थ रहती है। अवचेतन और अतिचेतन, ये उस 

एक ही सर्वेके दो भिन्न रूपायण हैं। अवचेतनकी व्याहृति है प्राण, 

अतिचेतनकी व्याहृति है ज्योति। अवचेतनम ज्ञान या चेतना संवृत है 
कर्मके अन्दर, क्‍योंकि कम ही प्राणका सार है। अतिचेतनमें कर्म ज्योतिके 
अन्दर पुनः प्रवेश करता है और तब ऐसा नहीं रह जाता कि संवृत ज्ञान 
उसके अन्दर समाया हुआ रहे, वरन्‌ स्वयं वह परम चेतताके अन्दर समाया 
रहता है। संबोधिमूलक ज्ञान वह है जो इन दोनोंमें विद्यमान है और 
संबोधिमूलक ज्ञानकी नींव है ज्ञाता और ज्ञेयके बीच सचेतन या कार्यकारी 
सादात्म्य, वह दोनोंगों रहनेवाली वह सामान्य स्वयंभू अवस्था है जिसमें 

ज्ञाता और ज्ञेय ज्ञानके द्वारा एक रहते हैं। किन्तु अवचेतनमें संबोधि 

प्रकट होती है क्रियामें, प्रभावकारितामें । वहाँ ज्ञान या सचेतन तादात्म्य 
कर्मके अन्दर ही सम्पूर्णतः था न्यूनाधिक रूपसे प्रच्छन्न रहता है। इसके 
विपरीत, अतिचेतनमें चूँकि ज्योति ही नियम और सिद्धान्त है अतः, वहाँ 

संबोधि अपने सच्चे स्वरूपमें, सचेतन तादात्म्यसे उन्मज्जित होते ज्ञान- 

रूपमें प्रकट होती है और कर्मकी फलोत्पादकता बल्कि उसकी सहचरी या 

अनिवाय परिणाम होती है और तब वह प्रधान तथ्य होनेका मुखौटा 
छोड़ देती है। इन दो अवस्थाओंके बीच मन और बुद्धि मध्यवर्तियोंका 

कार्य करती हैं, जिससे जीवके लिये यह संभव होता है कि ज्ञानको कर्मके 

बन्दीगृ्‌हसे मृक्ता कर दे और उसे अपनी मसूलगत प्रधावताकों फिरसे प्राप्त 

करनेके लिये तैयार करे। जब मनके अन्दरकी आत्म-संवित्‌ आधार और 

आधेय, स्वात्मा और परात्मा दोनोंपर प्रयुक्त होती है, तब वह ज्योतिर्मय 

स्वयं-प्रकाश तादात्म्यकी अवस्थामें उन्नत हो जाती है, बुद्धि भी स्वतः- 
ज्योतिमेय संवोधिमूलका ज्ञान-रूपमें परिवततित हो जाती है। जब मन 
अपने-आपकी परिपूर्ति अतिमानसमें करता है तब यह हमारे ज्ञानकी उच्चतम 

संभाव्य स्थिति होती है। 
यही है मानवन-ज्ञानकी योजना जिसपर प्राचीनतम वेदान्तके निष्कर्ष 

खड़े हुए थे। प्राचीन मुनतिगण इस आधारको लेकर जिन परिणामोंपर 
पहुँचे थे उनका और आगे विकास करना मेरा उद्देश्य नहीं है। किन्तु 

अभी जो हमारा एकमात्र प्रयोजन दिव्य जीवनकी समस्या है, यहाँ उससे 

संबंध रखनेवाले वेदान्तके कुछ प्रमुख निष्कर्षोपर संक्षेपर्में दृष्टि डा लेना 
आवश्यक है। क्योंकि हम जिसका पुनर्निर्माण करना चाह रहे हैं उसकी 

श्रेष्ठ पूर्वतन भित्ति हमें वेदान्तके उन्हीं भावोंमें मिलेगी, और यद्यपि, जैसा 
कि सब ज्ञानके साथ होता है, कुछ हृदतक प्राचीन अभिव्यंजनाके स्थानपर 

वादके मानसके अनुकूल नवीन अभिव्यंजनाको प्रतिष्ठित करना होगा, और 
एक ऊषाके बाद आनेवाली दूसरी ऊषाकी भाँति प्राचीन प्रकाशको नवीन प्रकाशमें 
विलीन हो जाना होगा, फिर भी यदि हम प्राचीन संपत्तिको, या उसमेंसे 
जितनीका पुनरुद्धार कर सकें उतनीको अपनी आरंभिक पूँजी मानकर चलें, 
तो नित्य-परिवर्ती और नित्य-अपरिवर्ती अनन्तके साथ अपने नये व्यापारमें 
अधिक-से-अधिक लाभ जुटानेमें हम अधिक-से-अधिक सुविधासे आगे बढ़ 

सकेंगे । 
विश्वके संबंधर्में वैदान्तिक विश्छेषणकी दृष्टि जिस अन्तिम संप्रत्ययपर 

पहुँचती है, वह है सद्ब्रह्म, निरंजन, अनिर्देश्य, अनन्त, निविशेष सत्‌ ।॥ यही वह 
मूलगत सद्वस्तु है जिसे वैदान्तिक अनुभव उन समस्त गतियों और छूपोंके 
पीछे देखता है जो हमारे लिये प्रातिभासिक वास्तवता हैं। यह स्पष्ट है कि 

हम जब इस धारणाको अपनाते हूँ तो अपनी सामान्य चेतनाके, अपने 

सामान्य अनुभवके घारण-सामथ्ये या प्रामाण्यसे परे चले जाते हैँ। इन्द्रियाँ 
और मनस्‌ किसी विश्वुद्ध या निविशेष अस्तित्वके वारेमें कुछ भी नहीं 

. पंवोधि, अंतःस्फुरित शान, सहज-स्फुरित ज्ञान, ये अंग्रेजीके 'इंट्यूशन! (]7एं- 
पण) शब्दके लिये प्रयुक्त होते हैं। मूल पुस्तकमें इस 'इंट्यूशन” शब्दके नीचे 
श्रीअरविन्दने यह टिप्पणी दो है :--मैंने 'इंट्यूशन' शब्दका भ्रयोग उससे अच्छे 
शब्दके अभावमें ही किया है। वास्तवमें यह शब्द कामचलाऊ है और अमिप्रेत 
भावको प्रकट करनेके लिये अ्पर्याध्त है। यही वात 'कौनशसनेस' ((20गरडलं०पड- 
7८५४) और वहुतसे अल्‍्य शब्दोंके लिये मी कहनी होगी जिनके अर्थकों अपनी 
दरिद्वत्ावश अवैध रुपसे विस्तृत करना पड़ता है। (अनु०) 

जानते । हमारे इन्द्रियानुभव तो बस रूप और गतिकी ही वात करते 
हैं। रूपोंका अस्तित्व है, किन्तु उनका अस्तित्व विशुद्ध नहीं, बल्कि सदा 
मिश्चित, संयोजित, संकलित और सापेक्षिक होता है।* हम जब अपने- 
आपके अन्दर जाते हूँ, तो व्याकृत रूपसे तो छुटकारा पा सकते हैं, किन्तु 
गति या परिवर्तनसे छुटकारा नहीं पा सकते। देशके अन्दर जड़-तत्वकी 
गति, कालके अन्दर परिवर्तेनकी गति, ये सत्ताका आश्रय प्रतीत होती हैँ । 
निस्संदेह हम, चाहें तो, कह सकते है कि यही तो सत्ता है, और स्वरूप- 
सत्ता मनका भाव ही है, वह कोई प्राप्य सहस्तु नहीं। अधिक-से-अधिक 
आत्म-संवितूके व्यापारमों या उसके पीछे कभी-कभी हमें किसी ऐसी वस्तुकी 
झाँकी मिल जाती है जो अचलू और अपरिवर्तनशील है, जिससे अस्पष्ट 
रूपसे हम कुछ ऐसा अनुभव करते या कल्पना करते हैं कि हम समस्त 
जीवन और मृत्यूसे परे हैं, समस्त परिवर्तन, रूपायण और क्रियासे परे 
हैं। हमारे अन्दर यही एक ऐसा द्वार है जो कभी-कभी किसी परेके 
सत्यके ज्योति-वैभवकी ओर खुल पड़ता है और फिरसे बन्द होनेके पहले 
उसकी किसी किरणका हमसे स्पर्श होने देता है--यह एक ज्योतिर्मय 
इंगित होता है, जिसे, यदि हमारे अन्दर शक्ति और दुृढ़ता हो, तो हम 
श्रद्धाके साथ पकड़ सकते हैं और मनससे भिन्न किसी और चेतनाकी 
क्रीड़ाके लिये--संबोधिकी क्रीड़ाके लिये,--इसे आरंभ-बिन्दु बता सकते हैं। 

वस्तुत: हम यदि सावधानीसे जाँच करें तो पायँगे कि हमारा प्रथम 
शिक्षक संबोधि है। संबोधि सदा हमारी मानसिक क्रियाओंके पीछे 
अचगुंठित रहती है। संबोधि मनुष्यके लिये अज्ञातसे सदा वे उज्ज्वल 

. संदेश लाती है जो उसके उच्चतर ज्ञानका आरंभ होते हैं। बुद्धि तो 
बादमें प्रवेश करती है और यह देखती है कि इस चमकती फसलसे वह 

क्या छाभ उठा सकती है। हम जो कुछ जानते हैं और जो कुछ प्रतीत 

होते हैं, उन सबके पीछे और उन सबसे परेकी किसी वस्तुका भाव हमें 
संबोधि देती है, यह भाव मनुष्यकी निम्नतर बुद्धि और उसके समस्त 

सामान्य अनुभवोंका प्र॒त्यास्यात करता हुआ मनुष्यका पीछा करता है और 

उसे प्रेरित करता है कि वह उस निराकार प्रत्यक्षणकों ईश्वर, अमरत्व, 

स्वर्ग और अन्यान्य अधिक भावात्मक सूत्रोंमें व्यक्त करे जिनके द्वारा हम 

उसे मनके सम्मुख व्यक्त करनेका यत्न करते हैं। क्योंकि, संबोधि उतनी 

ही बलवती है जितनी कि स्वयं प्रकृति, जिसके स्वयं मर्मसे वह उत्पन्न 
हुई है और वह बुद्धिके खण्डन या अनुभवके निषेधोंकी तनिक भी परवाह 

नहीं करती । जो है, उसे वह इसलिये जानती है कि वह है, और स्वयं वह 

उसीकी है, और उसीसे आयी है, और उसे, जो वस “हो गया है” और 
“प्रतीत होता है”, उसके न्यायके हवाले नहीं करती। संवोधि हमें जो 
ज्ञान देती है वह उतना सत्ता-संबंधी नहीं होता जितना कि सत्“-संवंधी, 

क्योंकि बह हमारे अन्दरकी ज्योतिके उस एक बिन्दुसे अग्रसर होती है 
जिससे उसे अपनी श्रेष्ठता मिलती है, वह ज्योति-विन्दु है हमारी अपनी 
आत्म-संवित्‌्में कभी-कभी उन्‍मीलित द्वार। प्राचीन वेदान्तनें संबोधिके 
इस संदेशको ग्रहण किया और उपनिषदोंके तीन महान्‌ वाक्योंमें इसे व्यक्त 
किया : 'सोछ्हम्‌”, मैं वह हूँ, 'तत्त्वमसि र्वेतकेतो”, हे श्वेतकेतु, तू वही है, 
“सर्व खल्विदं ब्रह्म, अयमात्मा ब्रह्म”, यह सब कुछ ब्रह्म है, यह आत्मा 

ब्रह्म है। 
किन्तु मनुृष्यके अन्दर संवोधि पर्देके पीछेसे काम करती है, मुख्य 

रूपसे उसके अधिक अप्रवुद्ध और कम स्फुट अंगोंमें सक्रिय रहती है। 
पर्देके सामने, उस संकी्ण प्रकाशर्में जो कि हमारी जाग्रत्‌ चेतना है, उसे 
केवल उन्हीं उपकरणोंकी सेवा प्राप्त होती है जो उसके संदेशको सम्पूर्णत: 
आत्मसात्‌ करनेमें असमर्थ हैं। अतः संबोधि अपनी क्रियाके इस स्वरूपके 
कारण हमें उस व्यवस्थित और सुव्यक्त रूपमें सत्य नहीं दे सकती जिसकी 
माँग हमारी प्रकृति करती है। वह हमारे अन्दर अपरोक्ष ज्ञानकी कोई 
ऐसी सम्पूर्णता संपादित कर सके, इससे पहले उसे अपने-आपको हमारी 
ऊपरी सत्तामें संगठित करना होगा और वहाँ प्रधान भागपर अधिकार करना 

होगा। किन्तु हमारी बाहरी सत्तामें बुद्धि संगठित है, संबोधि नहीं, और 

बुद्धि ही हमें हमारे प्रत्यक्षों, विचारों और कर्मको व्यवस्थित करनेमें सहायता 
देती है। अतएव, संवोधिमूलक ज्ञानके यूगको, जिसका प्रतिनिधि 
उपनिपदोंका प्राचीन वेदात्तिक चिन्तन है, वौद्धिक ज्ञानके युगकों स्थान 

देना पड़ा, और श्रुतियोंने, अनुप्रेरित शास्त्रोंने तत्वमीमांसाको स्थान दिया, 

इसी भाँति बादमें तत्वमीमांसाको परीक्षणात्मक विज्ञानकों स्थान देना पड़ा। 

संवोधिमूलक चिन्तन जो कि अतिचेतनका दूत है और अतएवं, हमारी 
उच्चतम क्षमता है, उसे निष्कासित कर विशुद्ध बुद्धि आ गयी जो केवल 
एक प्रकारका प्रतिनिधि हैं ओर हमारी सत्ताकी मध्य ऊँचाइयोंकी वस्तु 

है। फिर विशुद्ध बुद्धिकी वारी आयी और उसे बृद्धिकी मिश्रित क्रियाने 
कुछ समयके लिये स्थान-च्यूत कर दिया, यह मिश्रित क्रिया हमारे समतलू 
क्षेत्रोंमे और छोटी ऊँचाइयोंपर रहती है और उसकी दृष्टि उन अनुभवोंके 

क्षितिजसे आगे नहीं जाती जो स्थूल मन और इन्द्रियोंके द्वारा या उनकी 
सहायतार्य आविष्कृत उपकरणोंके द्वारा हमें प्राप्त हो सकते हैं। और 

यह प्रक्रिया जो कि नीचे उतरना प्रतीत होती है वास्तवमें प्रगतिका एक 
चक्र है। क्योंकि, हर दशामें निम्नतर क्षमता इस बातके लिये बाधित 
की जाती है कि उच्चतर उसे जो कुछ प्रदान कर चुका है, उसका जितना 
अंश वह आत्मसात्‌ कर सकती है उसे ग्रहण करे और अपनी निजी 

पद्धतियोंके द्वारा उसे पुनः प्रतिष्ठित करनेका प्रयास करे। इस प्रयाससे 
स्वयं उसका क्षेत्र विस्तृत होता है और अन्‍्तमें उसमें उच्चतर क्षमताओंके 
प्रति अधिक नमनीय और अधिक प्रचुर आत्म-अनुकूलन आ जाता है। 
यदि यह आनुक्रमिक धारा न होती और आत्मसात्‌ करनेका पृथक्‌-पृथक्‌ प्रयास 
न होता, तो हम अपनी प्रकृतिके किसी एक अंगके एकाधिकारमें रहनेको बाध्य 
हो जाते और बाकी भाग या तो अनुचित रूपसे दबा हुआ और पराधीन 
बना रहता, या अपने क्षेत्रमें पृथक्‌ और फलस्वरूप अपने विकासमें दरिद्र रहता । 
किन्तु इस अनुक्रम-घारा और पृथक्‌ प्रयाससे संतुलन ठीक हो जाता है, हमारे 
ज्ञानके अंगोंके एक अधिक सम्पूर्ण सामंजस्थकी तैयारी हो जाती है। 

यह क्रम-घारा हम उपनिषदों और बादके भारतीय दर्शनशास्त्रोंमें 
देखते हैं। वेद और वेदान्तके ऋषि सम्पूर्ण रूपसे संबोधि और आध्यात्मिक 
अनुभवपर निर्भर रहते थे। कभी-कभी भूलसे विद्वान्‌ लोग उपनिषद्‌में 
बड़े-बड़े वाद-विवाद या शास्त्रार्थ होनेकी बात कह देते हैं। किन्तु जहाँ 
कहीं भी विवादका आभास हुआ है वहाँ शास्त्रार्थके द्वारा, त्कंशास्त्रके 
हारा या युक्तियोंके प्रयोगके द्वारा नहीं, बल्कि संबोधि और अनुभवोंकी 
तुलनाके द्वारा आगे बढ़ा गया है, वहाँ कम ज्योतिर्मय अधिक ज्योतिर्मेयको 
स्थान देता है, संकीर्णतर, अधिक सदोष या अल्प सारभूत, विशालतर, 
पूर्णतर और अधिक सारभूतको स्थान देता है। एक चिन्तक दूसरेसे यह 

नहीं पूछता “इसपर आपका क्‍या विचार है ?”, न यही कि “इस विषयमें 

आपकी बुद्धि किस निर्णयपर पहुँची है ?”, वरन्‌ वह पूछता है, “इस बारेमें 
आप क्‍या जानते हैं?” वेदान्तके सत्योंके समर्थनमें हम उपनिषदोंमें कहीं 

भी तकं-वितर्कका चिह्न नहीं पाते। ऐसा छगता है कि उन ऋषियोंकी 

यह मान्यता थी कि संबोधिको किसी अधिक पूर्ण संबोधिसे शुद्ध करता 
चाहिये, वहाँ तकं-युक्तियाँ निर्णायक नहीं बन सकतीं। 

फिर भी, मानव-बुद्धिकी माँग रहती है कि उसे उसीकोी 

पद्धतिसे संतुष्ट किया जाय। अतः जब युक्तिबुद्धिपरक चिन्ततका काल 

आया तब अतीतकी विरासतके प्रति आदरभाव रखते हुए भारतीय 

दाशनिकोंने अपने लक्ष्यभत सत्यके प्रति दोहरा मनोभाव अपनाया। श्रुति. 

जो कि संबोधिके प्राचीनकालीन परिणाम थी, या उनकी पसंदकी भाषामें 

कहें तो जो आगम या आप्तवचन थी, उसे उन्होंने वुद्धिसे अधिक श्रेष्ठ 
प्रमाण माना। किन्तु, साथ ही, उन्होंने बुद्धि आरंभ किया और उससे 
उन्हें जो परिणाम मिले उनकी उन्होंने जाँच की, और केवल उन्हीं 

निष्कर्पोफों उचित माना ,जिनका समर्थन उस श्रेष्ठ श्रुति-प्रमाणसे मिल 
सका। .इससे यह हुआ कि तत्व-मीमांसाको आक्रान्त करनेवाला जो यह 
दोष है कि उसकी वादलोंमें संघर्ष करनेकी प्रवृत्ति रहती है क्योंकि वह 

शब्दोंकी इस भाँति लेती है मानों वे अलनुल्लंध्य तथ्य हों, न कि 
ऐसे प्रतीक, जिनकी सावधानीसे छानवीन करनेकी आवश्यकता सदा वनी 

रहती है और जिन्हें सदा उस आशयकी ओर वापस लाना पड़ता है 

जिसका वे प्रतिनिधित्व करते हैँ, इस दोपको वें दार्शनिक कुछ दृरीतक 

बचा पाये। आरंभमें उनका चिन्तन-प्रवाह अपने केन्द्रकों सर्वोच्च और 
गरभीरतम अनुमवके निकट रखनेकी प्रवृत्ति रखता था और बुद्धि तथा 
संवोधि इन दो महान्‌ प्रमाणोंकी सम्मिलति सहमतिसे अग्रसर होता था। 

तथापि, बुद्धिकी अपनी महत्ता प्रतिष्ठित करनेंकी स्वाभाविक प्रवृत्तिने 
वुद्धिकों गौण माननेके सिद्धान्तपर वस्तुतः विजय पा छली। अतः परस्पर- 
विरोधी सम्प्रदायोंका उदय हुआ जिनमेंसे प्रत्येकनें वेदकी अपने-अपने 
सिद्धान्तका आधार बनाया और उसके वचनोंकों दूसरोंके विरुद्ध शस्त्रके 
रूपमें प्रयुक्त किया। क्योंकि, उच्चतम संवोधिमूलक ज्ञान चीजोंको उनकी 
समग्रतार्मे और विश्ञालतामें देखता है, उनके व्योरोंको तो वह अविभाज्य 

समग्रताके पाइ्वोके रूपमें ही मानता है, उसकी प्रवृत्ति तात्कालिक समन्वय 

और ज्ञानके एकत्वकी ओर रहती है। इसके विपरीत वृद्धि विश्लेषण 
और विभाजन करती हुई अग्रसर होती है और एक समग्रके निर्माणके 
लिये अपने तथ्योंको एकत्रित करती है, किन्तु इस प्रकार निर्मित समवायमें 
विरोध, वैपरीत्य होते हैँ और ताकिक दृष्टिसे असंगतियाँ रह जाती हैं, 

और बुद्धिकी स्वाभाविक प्रवृत्ति होती है इनमेंसे कुछकों स्वीकार करने 
और वाकी जो कुछ उसके चुने हुए निष्कर्पोसे विपरीत है उसे अस्वीकार 
करनेकी, ताकि वह एक निर्दोप रूपसे युक्तियुक्त प्रणालीका निर्माण कर 
सके। इस प्रकार जो प्रथम संबोधिमूलक ज्ञान आया था उसकी एकता 
खण्डित हो गयी और ताकिकोंका वुद्धि-चातु्य॑ सदा ऐसे उपायों, भाष्य- 
प्रणालियों और परिवर्ती मूल्योंके मानदंडोंका आविप्कार करनेमें समूर्थ 
रहा जिनके द्वारा महान्‌ शास्त्रोंके असुविधाजनक वचनोंकों व्यवहारत: 

रद्द, कर दिया गया और अपने दार्शनिक चिन्तन और अनुमानके लिये 
उन्हें एक पूरी स्वतंत्रता प्राप्त हो गयी। ' 

फिर भी इन विभिन्न दाशंनिक सिद्धान्तोंमें प्राचीन वेदान्तकी मुख्य 
धारणायें आंशिक रूपमें बनी रहीं और समय-समयपर उन्हें संबोधिमूलक 
विचारोंके एकत्व और प्राचीन उदारताके प्रतिरूपमें फिरसे संयोजित करनेके 
लिये प्रयत्न किये गये। और, विभिन्न रूपोंसे व्यक्त होकर, सबकी विचार- 
धाराओंके पीछे रहनेवाली मूलभूत घारणाके रूपमें पुरुष, आत्मा या सद्ब्रह्म, 
उपनिषदोंका शुद्ध सत्‌ विद्यमान रहा है, और यद्यपि बहुधा बुद्धिके साँचेमें 
ढालकर उसे किसी भाव या मानसिक अवंस्थाका रूप दिया गया, फिर 
भी उस अनिर्वचनीय सद्वस्तुकी प्राचीन भावनाकी कुछ चीज उनमें विद्यमान 
रही। संभूतिकी जिस गतिको हम जगत्‌ कहते हैँ उसका इस निर्विशेष 
एकत्वके साथ क्‍या संबंध हो सकता है, और यह जो अजहं है वह चाहे 
इस गतिसे उत्पन्न हुआ हो, चाहे इस गतिका कारण हो, वह वेदान्तके 
द्वारा प्रतिपादित सद-आत्मा, परमात्मा या परम सद्वस्तुको पुनः कैसे प्राप्त 
कर सकता है, ये ही वे सैद्धान्तिक और व्यावहारिक प्रश्न हैं जिनमें 
भारतीय चिन्तत सदैव रत रहा है। 

+२. 
के 

हा 

5 ८४7 ब्र्- 
छत्माक बल 

जि 582 हो वजन 

'७४०५५०-०7००८०७**' 

१६०, 

>-+ 5४४७६ 9 हा 2 हि जादयप कीट: ५ हा 

[ 5 कक रीट) ) 
जे 
् 

2 
7 

री 



अध्याय नो 

शुछ् सतू 

सदेव* * **** एकमेवाद्वितीयस्‌ ॥ 

एक अविभकत, शुद्ध सत्‌ | 
“>>छान्‍्दोग्योपनिषद्‌ 

6.2. !. 

सौमित और चंचल विषयोंमें अहमात्मक रूपसे तन्‍्मय रहनेवाली अपनी 

दृष्टिको जब हम उस ओरसे हटा लेते हैं और केवल सत्यको खोजने- 
वाली आवेशरहित और जिज्ञासु आँखोंसे जगत्‌को देखते हैं तो सबसे 
पहले हमें यह अनुभव होता है कि अनन्त सत्‌, अनन्त गति, अनन्त क्रियाकी 
एक असीम हाक्ति अपने-आपको सीमारहित देश और सनातन काल्में 
उँड़ेल रही है, वह ऐसा सत्‌ है जो हमारे अहं या किसी भी जहूं या 
अहमोंकी किसी भी समष्टिसे अनन्तगुना महान्‌ है, उसकी तुलामें युग- 
युगकी महान्‌ उत्पत्तियाँ एक क्षणकी धूलिमात्र हैं, उसके अगण्य हिसाबमें 

असंख्य अयुत केवल एक क्षुद्र कीट-समूह जैसे लगते हैं। हमारी यह 
सहजप्रवृत्ति है कि हम इस भाँति कर्म करते, अनुभव करते और अपने 
जीवन-संबंधी विचारोंको बुनते हैँ मानो यह अति विशाल विश्व-गति हमें 
केन्द्र बनाकर हमारे चारीं ओर और हमारे ही हितके लिये हमें सहायता 

या हानि पहुँचानेके लिये क्रियारत है, या मानो हमारी अहमात्मक लारूसाओं, 

भावावेगों, भावों, मानदण्डोंका समर्थन करना ही उनका उपयुक्त कार्य 
है, ठीक वैसे ही जैसे हम इसे अपना मुख्य प्रयोजन मानते हैं। जब 
हमारी दृष्टि खुलती है तो हम देखते हैं कि इस विश्वगतिका अस्तित्व 
हमारे लिये नहीं, स्वयं उसीके लिये है, उसके अपने विपुल लक्ष्य हैं, उसका 
अपना जटिल और असीम भाव है, उसकी अपनी विश्ञाल कामना या 
अपना विशाल आनन्द है जिसे वह पूरा करनेकी चेष्टा कर रही है, उसके 
अपने विशारू और विकराल मानक हैं जो हमारे मानकोंकी क्षुद्रताकी 
ओर मानो सदय और व्यंगात्मक मुस्कानसे देखते है। परन्तु फिर भी 

हमें छलांग मारकर दूसरे सिरेपर न जा पहुँचना चाहिये और अपनी 
नगण्यताके बारेमें अत्यधिक निश्चित भाव न बना लेना चाहिये। यह भी 
अज्ञानका ही एक कार्य होगा और अपनी आँखोंकों विश्वके महान्‌ तथ्योंकी 

ओरसे मूंद लेना होगा। 
कारण, यह असीम गति हमें अपने लिये महत्वहीव नहीं मानती ! 

विज्ञान हमें दिखाता है कि यह विश्ञाल शक्ति अपनी छोटी-से-छोटी क्रियापर 
भी कितनी सुक्ष्म सावधानी, कितना चतुर कौशल और कितनी गाढ़ी 
तललीनता बरतती है, जिस भाँति कि अपने बड़े-से-बड़े कार्यपर। यह 
महती शक्ति समदर्शी और निष्पक्ष माता है, गीताके महावचनके अनुसार 

“समं ब्रह्म” है, और उसकी गतिकी जो तीब्रता और शक्ति किसी सौर 

मण्डलकी रचनामें और उसे धारण करनेमें प्रयृक्त होती है, किसी बल्मीकके 
जीवन-संगठनमें भी वही प्रयुक्त होती है। हम जो एकको बड़ा, दूसरेको 
छोटा मानते हैं इसका “कारण है आकार और परिमाणका भ्रम। इसके 
विपरीत, यदि हम परिमाणकी राशिको न देखकर गुणकी शक्तिको देखें 
तो कहेंगे कि चींटी जिस सौर मण्डलमें रहती है उससे अधिक महान्‌ 
है और सारी निष्प्राण प्रकृतिकों एक ओर रखें तो मनृष्य उससे महान्‌ 

है। किन्तु यह फिर एक भ्रम है, गृुणका भ्रम। जब हम इसके पीछे 
जाकर केवल गतिकी तीन्नताका निरीक्षण करते हैँ, जिसके कि दो पक्ष 
हैं, गुण और परिमाण, तो हमें यह बोघ होता है कि यह ब्रह्म सभी 
सत्ताओंमे समान रूपसे निवास करता है। उसकी सत्तार्में सबका भाग 
समरूपसे है, हम कहना चाहेंगे, उसकी शक्तिका भाग भी सबमें समरूपसे 

है। किन्तु यह भी परिमाणका भ्रम है। ब्रह्म सबमें अविभक्त रूपसे 
निवास करता है, किन्तु रूगता है विभकत।! यदि हम फिरसे एक ऐसी 

निरीक्षणकारी दृष्टिसे देखें जो बौद्धिक संप्रत्ययोंके अधीन नहीं है, वरन्‌ 
संबोधिसे अनुगर्भित है और जिसका पययेवसान तादात्म्यजन्य ज्ञानमें होता 
है, तो हम देखेंगे कि इस अनन्त शक्तिकी चेतना हमारी मानस-चेतनासे 
भिन्न है, वह अविभाज्य है और सौर मण्डल तथा बल्मीकको अपना समान 

अंश नहीं, वरन्‌ एक साथ ही अपना पूरा आपा दे देती है। ब्ह्मके 
लिये न कोई समग्र है न कोई अंश, वरन्‌ प्रत्येक वस्तु ही पूरी, ब्रह्ममय 
है और अखण्ड ब्रह्मससे लाभान्वित होती है। गुण औरो:ँ परिमाणमें 
भिन्नताएँ होती है, किन्तु आत्मा समान है। कर्मकी शक्तिके रूप, रीति 

और परिणाममें अनन्त भिन्नताएँ होती हैं, किन्तु शाइवत, आदि, अनन्त 
शक्ति सबमें एक ही है। बलवान्‌ मनुष्यकी रचना करनेवाली बल-वीयेकी' 

शक्ति दुबे मनुष्यको बनानेवाली दुर्बलताकी शक्तिसे रंचमात्र भी बड़ी 
नहीं है। निग्नहमें भी उतनी ही शक्ति व्यय होती है जितनी अभि- 
व्यक्तिमें, निषेघर्मों भी उतनी ही जितनी स्वीकृतिमें, नीरवतामें भी उतनी 

ही जितनी वाणीमें। 
अतएवं, हमारा प्रथम कतेव्य यह है कि यह जो अनन्त गति है, 

यह जो सत्ताकी शक्ति है जो कि जगतृ-रूप हो गयी है उसके और हमारे 
बीचका लेखा-जोखा ठीक करें। अभी हम गलत हिसाब रख रहे हैं। 

हम अपने-आपको सर्वमयके लिये असीम रूपसे महत्वपूर्ण समझते हैं, किन्तु 
सर्व! हमारे लिये नगण्य है, अपने लिये बस हम ही महत्वपूर्ण हैं। यह उस 
आद्य अज्ञानका चिह्न है जो अहंका मूल है। वह अपने-आपको ही केन्द्र 

मानकर विचार कर सकता है मानो बस वही सर्व है, और जो कुछ वह 

स्वयं नहीं है उसका उतना ही अंश स्वीकार करता है जितना मानसिक 
रूपसे मानना चाहे या अपने परिपारवके आधघातोंके द्वारा माननेके लिये 

बाधित होता है। जब वह दाशनिक सिद्धान्त वताना शुरू करता है तब 

भी क्‍या वह यह प्रतिपादित नहीं करता कि जगत॒का अस्तित्व उसीकी 
चेतनाके अन्दर और उसीकी चेतनाके द्वारा है ? उसके लिये अपनी चेतनाकी 
स्थिति और उसके अपने मानक ही वास्तविकताकी परख हैँं। उसकी 
परिधि या दृष्टिके बाहर जो कुछ है वह उसे मिथ्या या अस्तित्वहीन 
लगने रूगता है। मनुष्यकी यह मानसिक आत्म-पर्याप्तता हिसाबकी 

एक गलत प्रणालीकी रचना करती है जो हमें जीवनसे ठीक-ठीक और 

पूरा-पूरा मूल्य पानेसे रोकती है। एक अर्थमें मानव-मन और अहंके ये 
दावे एक सत्यपर आश्रित रहते हैं, किन्तु यह सत्य तभी प्रकट होता है 

जब मन अपने अज्ञानको जान चुकता है और अहं सर्वंके अधीन होकर 

उसके अन्दर अपनी पृथक्‌ आत्म-अ्रतिष्ठाकी प्रवृत्ति खो देता है। यह 
अभिज्ञात कर लेना कि हम, या यूँ कहें कि वे परिणाम और प्रत्यक्ष रूप 

जिन्हें हम हम कहते हैं, एक अनन्त गति'की एक आंशिक गति ही हें, 

हमें उसी अनन्तको जानना है, सचेतन रूपसे वही वनना है और सच्चाईके 

साथ उसे ही चरिता्थे करना है, यही सच्चे जीवनका आरंभ है। इस 
हिसाबका दूसरा पहलू यह अभिज्ञात करना है कि अपने सच्चे आत्मरूपसें 
हम इस समग्र गतिके साथ एक हैं, उसके अंधीन या गौण नहीं, और 
हमारी जीवन-रीतिमें, हमारे विचार, भावावेग और कर्ममें उसका 
अभिव्यंजित होना एक सच्चे या दिव्य जीवनकी परिणतिके लिये 
आवश्यक है। 

किन्तु हिसाव पूरा करनेके लिये हमें यह जानना होगा कि यह सर्व, 
यह अनन्त और सर्वशक्तिमयी शक्ति है क्‍या? और यहाँ एक नयी 
जटिलताका सामना होता है। क्योंकि विशुद्ध बुद्धि हमारे सामने यह 
प्रतिपादित करती है, और वेदान्त भी यह प्रतिपादित करता प्रतीत होता 
है, कि जिस प्रकार हम इस अनन्त गतिके अधीन और उसका एक पक्ष 
हैं, वैसे ही गति भी एक पर वस्तुके, एक महान्‌, कालातीत, देशातीत 
स्थाणुके अधीन और उसका एक पक्ष है। वह वस्तु, वह स्थाणू अपरि- 
वर्तेतीय, अक्षय और अव्यय है, वह स्वयं निष्क्रिय है, किन्तु सारी कर्मण्यता 
उसमें समायी रहती है, वह शक्ति नहीं है, वह शुद्ध सत्‌ है। जो लोग 
केवल इस विश्व-शक्तिको ही देखते हैँ वे निस्संदेह घोषित कर सकते हैं 
कि ऐसी कोई वस्तु नहीं है: हमारा किसी शाइवत स्थाणुका भाव, किसी 
अपरिवर्तनशील शुद्ध सत्‌का भाव हमारी बौद्धिक घारणाओंकी गढ़ी कहानी 
है जिसका सूत्रपात स्थाणुके असत्य भावसे होता है: क्योंकि ऐसा कुछ 
भी नहीं है जो स्थाणु हो; सव कुछ गति है और हमारी स्थाणुकी घारणा 

हमारी मानसिक चेतनाका एक कौशल है, जिसके द्वारा हम गतिके साथ 

कार्यरूपमें व्यवहार करनेके लिये एक आधार-विन्दु पा छेते हैं। यह 
दिखलाना आसान है कि स्वयं गतिके अन्दर यह वात सत्य है; वहाँ 

ऐसा कुछ भी नहीं है जो स्थिर हो। जो कुछ भी निश्चल प्रतीत होता, 
है वह बस गतिका घन-विग्रह ही है, क्रियारत शक्तिका ऐसा रूपायण 
है जो हमारी चेतनाको इस प्रकार प्रभावित करता है कि वह स्थिर 
प्रतीत होता है, कुछ इस भाँति जैसे पृथ्वी हमें स्थिर मालूम होती है, 
कुछ इस भाँति जैसे हम जिस रेलमें यात्रा करते हैं वह भागते प्राकृतिक 
दृश्यके बीच स्थिर मालूम होती हैं। किन्तु क्‍या इसी प्रकार यह भी 

उतना ही सत्य है कि इस गतिके नीचे, उसे अवलंब देनेवाला जैसा कुछ भी 
नहीं है, जो कि निश्चल और अपरिवर्तनशील हो ? क्या यह सच है कि 

शक्तिकी क्रियामें ही सत्ता होती है? या बल्कि, क्‍या ऐसा नहीं है कि 
वह शक्ति ही सत्ताकी उत्पत्ति हो? 

हम तुरत देख सकते हैं कि यदि कोई ऐसी सत्ता है, तो शक्तिकी भाँति 

वह भी अनन्त हीं होगी। न बुद्धि, न अनुभूति, न संवोधि, न कल्पना 
ही किसी अविकल्प अन्तकी संभावनाकी साक्षी देती है। जहाँ आदि 

और अन्त होंगे वहीं यह भी घ्वनित होगा कि इस आदि और अन्तके 

परे भी कुछ है। निरपेक्ष अन्त, निरपेक्ष आरंभ, ऐसा अन्त जिसके वाद 
कुछ नहीं है, ऐसा आरंभ जिसके पहले कुछ नहीं था, इस कथनमें केवल 

शाबव्दिक विरोध ही नहीं है, शत्यूुत यह वस्तु-स्वभावके विपरीत हैं, 

बलात्कार है, एक कल्पित कथा है। सांतके रूपोंपर आतनंत्य अपने-आपको 

अपने निर्विवाद स्वयंभूत्वके द्वारा आरोपित करता है। 

किन्तु यह आनंत्य देश और कालकी दृष्टिसे है, यह एक नित्य स्थिति, 

एक अनन्त व्याप्ति है। शुद्ध बुद्धि और आगे जाती है और देश तथा 

कालकों अपने निजी वर्णहीन और आडपम्बरहीन प्रकाशकी दृष्टिसे देखती 

हुई यह वताती है कि देश और काल हमारी चेतनाकी श्रेणियाँ हैं, अवस्थायें 
हैं जिनके अन्दर हम अपने विद्व-व्यापारविपयक अनुभवकों आयोजित करते 
हैं। जब हम सत्‌को उसके अपने स्वरूपमें देखते हैं तव देश और काल लुप्त 
हो जाते है। यदि कोई विस्तार है तो वह देशका न होकर सूक्ष्म चेतनासे 
संबंधित है, यदि कोई काल-प्रवाह है तो वह्‌ भी कालिक न होकर सूक्ष्म 
चेतनासे संबंधित है, और तब यह देखना आसान हो जाता है कि यह 

विस्तार और कालू-प्रवाह ऐसे प्रतीकमात्र हैं जो मनको कोई ऐसी वस्तु 
प्रदशित करते हैं जो बौद्धिक भाषामें अनूदित नहीं की जा सकती, ऐसी 
शाइवतता जो हमें सब कुछको अपनेमें समानेवाला वही नित्य नवीन क्षण 
लगती है, ऐसा आनंत्य जो सब क्ुछको अपनेसें समानेवाला वही सर्वव्यापी, 
किन्तु विस्तारहीन बिन्दु प्रतीत होता है। और छावब्दोंका यह विरोध, 
जो इतना उग्र होते हुए भी हमारी अनुभूत हुई ही किसी वस्तुको ठीक- 
ठीक व्यक्त करता है, यह दिखलाता है कि मन और वाणी अपनी 

स्वाभाविक सीमाओंको पार कर गये हैं और एक सहस्तुको प्रकट करनेका 
प्रथत्त कर रहे हैं जिसके अन्दर उनकी निजी रूढ़ियाँ और आवश्यक 
विरोध अनिर्वेचनीय तादात्म्यमें लुप्त हो जाते हैं। 

किन्तु, क्‍या यह सच्चा अभिलेख है? क्‍या यह नहीं हो सकता कि 

काल ओर देशके इस प्रकार ल॒प्त हो जानेका कारण केवल यह है कि हम 
जिस सत्ताको देख रहें हैं वह बुद्धिकी गढ़ी कहानी है, वाणीके द्वारा रचित 

एक कपोलकल्पित शून्य है जिसे हम घारणात्मक वास्तविकतामें गढ़नेका 

प्रयत्त करते हैं? हम उस स्वरूप-सत्ताको फिरसे देखते हैं और कहते हैं. 
नहीं। विश्व-प्रपंचके पीछे ऐसी कुछ वस्तु है जो केवल अनन्त ही नहीं, 
अनिद्दे्य भी है। ऐसा कोई भी प्रपंच-व्यापार नहीं, ऐसी कोई भी 
प्रपंच-समप्टि नहीं जिसके बारेमें हम कह सर्क कि वह निरपेक्ष रूपसे है, 
स्वतंत्र रूपसे सत्तावानू है। यदि हम समस्त श्रपंचोंका पर्यवसान गति या 
शक्तिके एक मूलगत, सर्वगत अन्तिम रूपमें कर देते हैं तो हमें एक 
अनिदँंश्य व्यापारकी ही प्राप्ति होती है। गतिकी घारणा करते ही उसके 



शुद्ध सत्‌ 89 

अन्दर विश्वामकी संभावना मिलती है और यह प्रदर्शित होता है कि गति 
स्वयं किसी सत्‌की क्रियाशीलता है, क्रियारत शक्तिके भावके साथ ही 
क्रियासे उपरत शक्तिका भाव आता है, और वह निविशेष शक्ति जो 
कर्मरत नहीं है वह सरल और शुद्ध रूपसे निविशेष सत्‌ ही है। हमारे 
सामने केवछ यही दो विकल्प हैं, या तो एक अनिरश्य शुद्ध सत्ता या एक 
क्रियारत अनिर््श्य शक्ति, और यदि किसी स्थाणू आधार या कारणके 
विना रहनेवाली केवल क्रियारत अनिर्देश्य शक्ति ही सत्य है, तो फिर 
शक्ति क्रिया या गतिके द्वारा उत्पन्न परिणाम और व्यापार होगी और 
केवल क्रिया या गतिका ही अस्तित्व होगा। तब हमारे सामने कोई 
सत्‌ नहीं रह जाता, या केवल वौद्धोंका शून्य ही रह जाता है जहाँ सत्ता 

एक शाइवत प्रपंचका, क्रियाका, कर्मका, गतिका एक गुणमात्र है। किन्तु 
तब शुद्ध बुद्धि कह उठती है कि यह निष्कर्प मेरे अनुभवोंकों असंतुष्ट छोड़ 
देता है और मेरे मौल दर्शनके विपरीत है, अतः ऐसा नहीं हो सकता। 
कारण, यह निष्कर्ष हमें ऊपर चढ़नेके सोपानपर एक अचानक समाप्त हो 
जानेवाली सीढ़ीपर ला खड़ा करता है और सारे सोपानको शून्यमें 
निरावरूम्ब लटकता छोड़ देता है। 

यदि यह अनिर्देश्य, अनन्त, कालछातीत, देशातीत सत्‌ है, तो अनिवायंत: 

वह विशुद्ध निविशेष है। वह किसी परिमाण या किन्‍्हीं भी परिमाणोंमें 

नहीं समेटा जा सकता, वह किसी गुणसे या किन्‍्हीं भी गुणोंके सम्मिलनसे 
महीं वत॒ सकता। वह रूपोंका समाहार नहीं है, ने वह उनका रूपधातुमय 
अधिष्ठान है। समस्त रूप, परिमाण और युण लुप्त हो जायें तो भी 
यह सत्‌ तो रहेगा ही। गुणहीन, परिमाणहीत, रूपहीन सतृकी घारणा 
की जा सकती है, केवल इतना ही नहीं, वल्कि जो इन व्यापारीके पीछे 

विद्यमान है उसकी ओर देखें तो यह सत्‌ ही एकमात्र वह है जिसको 
हम घारणा कर सकते हैं। जब हम यह कहते हैं कि यह स[ इनसे 
विहीन है तो अवश्य ही हमारा अभिप्राय यह होता है कि वह इनसे अतीत 

है, वह ऐसी वस्तु है जिसके अन्दर वे इस भांति चले जाते हैं कि वे 
वह नहीं रह जाते जिसे हम रूप, गण और परिमाण कहते हैं और जब 
वे उससे उन्मज्जित होकर गतिमें आते हैं तो रूप, गुण और परिमाण 

बनकर आते है। वे किसी एक ऐसे रूप, एक ऐसे गुण और एक 

ऐसे परिमाणके अन्दर नहीं चले जाते जो वाकी सब कुछका आवबार हो, 

नयोंकि ऐसी कोई वस्तु नहीं है,--वरन्‌ वे किसी ऐसी वस्तुके अन्दर चले 
जाते हैं जो इनमेंसे किसी भी संज्ञाके द्वारा निदिष्ट नहीं की जा सकती। 



90 दिव्य जीवन 

इस प्रकार, सभी वस्तुएँ, जो गतिके निमित्त और प्रतिभास हैं, उस ततके 
अन्दर समा जाती हैं जहाँसे वे आयी हैं, और जबतक उनका अस्तित्व 
वहां रहता है वे ऐसी हो जाती हैं जिसका वर्णन उन शब्दोंसे नहीं किया 

जा सकता जो उनकी गतिगत अवस्थाके लिये उपयुक्त थे। अतः हम 
कहते हैं कि शुद्ध सत्‌ निविशेष है, उसका स्वरूप विचारके लिये अजैय 
है, यद्यपि हम, ज्ञानकी परिधियोंसे अतीत परम तादात्म्यके द्वारा उसके 
पास वापस चले जा सकते हैं। इसके विपरीत, गति सापेक्षिकताका क्षेत्र 

है, और फिर भी सापेक्षिकताकी जो परिभाषा है, उसके अनुसार, वे सभी 
वस्तुएँ जो गतिमें हैँ उस निरपेक्षको अपने अन्दर धारण करती हैं, निरपेक्षके 
अन्दर घारित हैं और निरपेक्ष ही हैं। निरपेक्ष और सापेक्षके बीचकी 
भिन्नताके अन्दर यह जो अभिन्नता है उसके निकटतम उदाहरणके रूपमें 

वेदान्त मूलभूत आकाशतत्वके साथ प्रकृतिके प्रपंचों और व्यापारोंके संबंधको 
रखता है,--यह आकाश-तत्व प्रकृतिके दृश्यों और व्यापारोंका आधार, 

आधेय और उपादान है, फिर भी उनसे इतना अधिक भिन्न रहता है कि 
जब वे उसके अन्दर प्रवेश कर जाते हैं तो वे अभी जो कुछ हैँ वैसे नहीं 
रहते । 

जव हम कहते हैं कि वस्तुएँ “उस”के अन्दर चली जाती है जिनमेंसे 
वे आयी थीं, तो अवश्य ही हम अपनी कालिक चेतनाकी भाषाका व्यवहार 
कर रहे हैं और हमें उसके भ्रमोंसे वचनेका घ्यान रखना होगा। अक्षरके 
अन्दरसे गतिका उद्जूव एक शाश्वत व्यापार है और चूंकि हम उसकी 

घारणा उस अनादि, अन्तहीन, चिर नवीन क्षणमें नहीं कर पाते हैँ जो 

कालातीतकी शाइवतता है, इसीलिये हमारी घारणाओं और प्रत्यक्षणोंको 

विवश होकर उसे आनुक्रमिक प्रवाहकी एक कालिक शाश्वततामें रखना 
पड़ता है जिसके साथ सदा पुनरावरतित होनेवाले आदि, मध्य और अन्तके 

भाव संबद्ध रहते हैं। 

किन्तु कहा जा सकता है कि यह सब तभीतक सत्य है जबतक 

हम शुद्ध वुद्धिके संप्रत्ययोंकों स्वीकार करते और उनके अधीन रहते हैं। 
किन्तु वुद्धिके संप्रत्ययोंकी कोई वाध्यकारी शक्ति नहीं होती। हमें सत्ताका 
निर्यय अपनी मानसिक घारणाओंके हारा नहीं, वल्कि जो अस्तित्ववान्‌ 
दीखता हैं उसके हारा करना होगा। सत्ताके स्वरूपको जब हम शुद्धतम 
और मुक्ततम प्रकारकी अंतर्दृष्टिसि देखते हैँ तो वस गति-ही-गति दिखायी 
देती है। केवल दो वस्तुओंका अस्तित्व है, देशके अन्दर गति, कालके 
अन्दर गति, पहली हैँ विपयगत, और दूसरी है विपयीोगत। विस्तार 



शुद्ध सत्‌ 9 

वास्तविक है, काल-प्रवाह वास्तविक है, देश और काछर वास्तविक हैँ। 
यदि हम देशके विस्तारके पीछे जा सर्के और उसे मात्र मनोमय व्यापारके 
रूपमें देखें, इस रूपमें देखें कि यह मनका प्रयास है कि एक अविभाज्य 
समग्रको घारणात्मक देश बॉटकर सत्ताकों व्यवहार्य बना सके, तो भी 

हम कालके अन्दर होनेवाले अनुक्रम और परिवर्ततकी गतिके पीछे नहीं 
जा सकते, क्‍योंकि यह तो हमारी चेतनाका उपादान ही है। हम और 
जगत्‌ दोनों एक ऐसी गति हैं जो एक व्तमानके अन्दर भूतकालके सारे 

अनुक्रमोंकी समाविष्ट कर अविराम प्रगति करती है और वद्धित होती 

है, और वर्तमात हमारे सामने भविष्यके सारे अनुक्रमोंके आरंभके रूपमें 
आता है,--एक ऐसा आरंभ, एक ऐसा वर्तमान जो सदा हमारी पकड़से 

निकल जाता है, क्‍योंकि वह है नहीं, वह तो जन्म लेनेके पहले ही 
पर्यवसित हो जाता है। जो कुछ है, वह्‌ कालका एक झाइवत, अविभाज्य 
अनुक्रम है, जो अपनी धारामें चेतनाकी प्रगतिशील गतिकों लिये जा रहा 
है और वह चेतना-गति भी अविभाज्याँ है। तो काल-प्रवाह, कालके 
अन्दर शाश्वत रूपसे आनुक्रमिक गति और परिवर्तन, यही एकमात्र परम 

वस्तु है। संभूति ही एकमात्र सत्‌ है। 
वास्तवमें, सत्ताके अन्दर पैठनेवाली अंतर्देष्टि और शुद्ध वुढ्िकी 

धारणात्मक कल्पनाओंके वीचका यह विरोघ मिथ्या है। यदि इस विपयमें 
संवोधिका बुद्धिसि वस्तुतः विरोध होता तो हम मूलभूत अन्तर्दृष्टिके 
विरोधर्मे मात्र धारणात्मक तकंयुक्तिका समर्थन विश्वासके साथ न कर 
पाते। किन्तु यहाँ संवोधिमूलक अनुभूतिकी जो शरण ली गयी है वह 
सम्पूर्ण नहीं है। वह अनुभूति वहींतक प्रामाणिक है जहाँतक कि वह 
जा पाती है, उसने सर्वागीण अनुभूति हो पानेसे पूर्व रुक जानेकी भूल 
की है। जहाँतक संबोधि अपने-आपको केवल हमारे संभूति-भावसे, हम 

जो होते जाते हैं उसीसे संबंध रखती है, वहाँतक हम अपने-आपको कालके 
शाइवत अनुक्रममें चेतनामें होनवाली गति और परिवर्ततकी अविच्छिन्न घाराके 

], गतिकी समग्रताके श्रन्दर श्रविमाज्य । काल या चेतनाका प्रत्येक कण अपने 
पूर्षणामी और अ्रनुगामी झणसे प्रथक्‌ माना जा सकता है, शक्तिको प्रत्येक 

आमुक्रमिक क्रिया एक नवीन परिमाण या नयी सृष्टि मानी जा सकती है, किस्तु 

इससे प्रविच्छिन्नताका खंडन नहीं होगा, जिस श्रविच्छिन्नताके बिना कालका 

प्रवाह या चेतनाकी संबद्धता नहीं हो सकती । मनुष्य जब चलता या दौड़ता या 

कूदता है तो उसके टग प्रथक-प्यक्‌ होते हैं, किन्तु ऐसी कुछ वस्तु है जो डग मरती 

है भौर गतिकों अ्रविच्छिन्न बनाती है | 

रूपमें देखते हैं। बौद्ध मतके रूपकके अनुसार हम एक नदी हैं, अग्नि- 
शिखा हैं। परन्तु एक परम अनुभव और परम संबोधि है, जिसके सहारे 
हम अपने बाह्य आपेके पीछे चले जाते हैं और देखते हैं कि यह संभूत्ति, 
परिवर्तत, अनुक्रम हमारी सत्ताकी ही एक विधा है और हमारे अन्दर 

वह तत्व है जो संभूतिर्मों लेशमात्र भी ग्रस्त नहीं होता। केवल यही नहीं 
है कि हमारे अन्दर जो स्थाणु और शाश्वत है हम उसकी संबोधि प्राप्त 
कर सकते हैं, केवल यही नहीं है कि सतत चंचला संभतियोंके आवरणके 

पीछे किसी अनुभूतिमें उसकी झाँकी पा सकते है, वरन्‌ हम उसके अन्दर 
वापस प्रविष्ट भी हो सकते हैं, सम्पूर्ण रूपसे उसके अन्दर निवास कर 
सकते हैं, और इस प्रकार अपने बाह्य जीवनमें, अपनी अभिवृत्तिमें और 
संसारकी गतिपर अपनी क्रियामें एक सम्पूर्ण परिवर्तत साधित कर सकते 
हैं। और यह स्थाणुत्व जिसमें हम इस भाँति निवास कर सकते हैं, 

ठीक वही है जहाँ हमें शुद्ध बुद्धि ले जा चुकी है, यद्यपि बिल्कुल ही 
बुद्धितकंके बिना भी, पहले यह जाने बिना कि वह क्‍या है, वहाँ पहुँचा 
जा सकता है। वह है शुद्ध सत्‌, शाइवत, अनन्त, अनिद्देश्य, कालके 
अनुक्रमसे अप्रभावित, देशके विस्तारसे अस्पृष्ट, रूप, गुण, परिमाणके परे, 
केवल आत्मा' और निविशेष। 

तो, शुद्ध सत्‌ एक तथ्य है, मात्र धारणा नहीं, वह मूलगत सद्वस्तु 
है। किन्तु हमें साथ-ही-साथ तुरंत यह भी कह देना चाहिये कि 
गति, शक्ति, संभूति, ये भी तथ्य हैं, वास्तवता हैं। परम संबोधि और 

उसके अनुरूप होनेवाली अनुभूति इस अन्य तथ्यको संशोधित कर सकती 
हैं, इसके परे जा सकती हैं, इसे स्थगित कर सकती हैं, किन्तु इसे रद्द 
नहीं करतीं। अतः हमारे सामने दो मूलभूत तथ्य हैँ, शुद्ध सत्‌ और 
विश्व-सत्ता, सत्ताका तथ्य और संभूतिका तथ्य। इनमेंसे एकको या 
दूसरेकी अस्वीकार करना सहज है, किन्तु सच्ची और फलदायिका बुद्धिमत्ता 
हैं चेतनाके तथ्योंको पहचानने और उनके संबंधका पता पानेमें। 

हमें स्मरण रखना चाहिये कि एकत्व और. बहुत्वके समान ही स्थाणुत्व 

और गति भी हमारे अन्दर निविशेषके मानसिक प्रतिरूपमात्र हैं। वह 
निरविशेष जैसे एकत्व और बहुत्वसे परे है वैसे ही स्थिरता और गतिसे 
भी परे है। किन्तु वह अपनी शाइवततं स्थिति एकमेव और स्थाणुमें 

लेता है और अपने चारों ओर चलायमाव और बहुविघके अन्दर अचिन्त्य, 
अनन्त और निरापद रूपसे चक्‍कर काटता है। विश्वसत्ता शिवका 

आनबन्द-नृत्य है जो ईश्वरके शरीरकों असंख्यगुना करके दृष्टिके सामने लाता 

है : वह उस शुध्र सत्ताको ठीक वहीं और ठीक वैसी ही छोड़ देता है 
जहाँ और जैसी वह थी, है और सदा रहेगी, उसका एकमात्र लक्ष्य है 
नृत्यका आनन्‍्द। 

किन्तु, चूँकि हम स्थाणुत्त और गतिसे परे, एकत्व और बहुत्वसे 
परे रहनेवाले निविशेषके स्वरूपका न तो वर्णन कर सकते हैं, न हमारी 

विचार-शक्ति वहाँ पहुँच सकती है, और न ऐसा करना हमारा प्रयोजन 
ही है, अतः हमें इस द्विविध तथ्यको स्वीकार करना होगा, शिव और 
काली दोनोंको मान्यता देनी होगी, और यह जाननेका प्रयास करना होगा 
कि वह जो काछातीत और देशातीत शुद्ध सत्ता है, जो एक और अचल 
है, जिसे न प्रमेष कहा जा सकता हैं न अप्रमेय, उसके संबंधमें यह काल 
और देशगत अप्रमेय गति क्‍या है। हम देख चुके हैँ कि शुद्ध सत्ताके, 
सतूके विषयमें शुद्ध बुद्धि, संबोधि और अनुभूतिको क्या कहना है; अब 
देखना है कि बे शक्ति और गतिके विषयमें क्‍या कहती हैं? 

भर जो पहली बात हमें अपनेसे पूछनी है, वह यह कि क्‍या यह 
शक्ति बस शक्ति ही है, बस गतिकी एक निर्बुद्ध शक्ति है, या कि हम 

* जिस भौतिक जगतमें रह रहे हैं उसमें इस शक्तिसे उन्मज्जित होती दीखत्ती 
चेतना उस शक्तिके प्रातिभासिक परिणामोंमेंसे एक परिणाम ही नहीं है, 
बल्कि उसका सच्चा और गुप्त स्वभाव है? वेदान्तकी भाषामें, क्या शक्ति 

बस प्रकृति है, केवल कर्म और प्रक्रियाकी गति है, या कि प्रकृति वास्तवमें 
चित्‌-शक्ति है, वह स्वरूपतः ख्ष्ठात्मक आत्म-संवितृकी शक्ति है? इस 

मूलगत समस्यापर ही बाकी सब कुछ आश्रित है। 

पक. ध>- 220० +सभ५) १५ १ के 

री लय जच 
८ धर्ता बालग 
(- टाल ३ ह ब्र्- हा मी अधक। 



अध्याय दस 

चित्‌-शक्ति 

ते. . .अपध्यन्देवात्मशक्ति स्वगुणनिगृढाम्‌ ॥ 

अपने ही गुणोंमें तिगूढ़ दिव्य पुरुषकी आत्मशक्तिको वे देख पाये। 
--श्वेताश्वतरोपनिषद्‌ . 3 

य एष सुप्तेषु जार्गाति॥ 

यह वह है जो सोये हुओंमें जागता है। 
--केंठोपनिषद्‌ 5.8 

मस्त दृग्विषय-सत्ताका पर्यवसान शक्तिके अन्दर होता है, शक्तिकी 
ऐसी गतिके अन्दर जो अपने निजी अनुभवके सामने आत्म-उपस्थापनके 

लिये सन्यूनाधिक भौतिक, न्यूनाधिक स्थूछ या सूक्ष्म रूप घारण करती है। 
प्राचीन कालमें सत्ताके इस उद्गम और नियमको समझने और अपने लिये 
वास्तविक वनानेका प्रयत्त करते हुए मनुष्यके विचारने जिन रूपकोंकी 

रचना की थी, उनमें शक्तिकी इस अनन्त सत्ताकों समुद्रका रूप दिया 
गया था जो आरंभमें शांत और अतएव रूपोंसे मुक्त था, किन्तु प्रथम 
विक्षोभने, गतिके प्रथम आरंभ ने रूपोंकी सृष्टि आवश्यक वना दी और 
यही विश्वका बीज है। 

जड़-तत्व शक्तिका वह रूपायण है जो हमारी बुद्धिकी समझमें सबसे 

अधिक आसानीसे आ सकता है, क्योंकि वह जड़-तत्वमें होनेवाले ऐसे संपर्कोके 

द्वारा ढाला हुआ होता है जिन्हें भौतिक मस्तिष्कमें अन्तर्ग्रस्त रहनेवाला 
मन प्रत्युत्तर देता है। प्राचीन भारतीय भौतिक शास्त्रवेत्ताओंकी दृष्टिमें 

दिशमें शुद्ध भौतिक विस्तार ही भौतिक शक्तिकी प्रारंभिक अवस्था है 
जिसका विशेष गुृण-घर्में है कम्पन, जो समारे सामने ध्वनि-व्यापारके रूपमें 

आता है। किन्तु आकाशकी इस अवस्थामें होनेवाला कम्पन रूपोंकी सृष्टि 
करनेके लिये पर्याप्त नहीं होता। पहले यह आवद्यक है कि शक्ति- 

सागरके प्रवाहमें कोई अवरोध हो, कोई संकोचन और विस्तरण हो, 
कम्पनोंकी कोई पारस्परिक क्रीड़ा हो, शक्तिके साथ शक्तिकी कोई टक्कर 

हो जिससे निश्चित संबंधों और पारस्परिक' प्रभावोंके आरंभकी सृष्टि हो 
सके। भौतिक शक्ति अपनी प्रथम आकाशीय स्थितिको परिवर्तित करती 
हुई एक दूसरी स्थिति धारण करती है, जिसे प्राचीन भाषामें वायवीय 
कहा जाता है, जिसका विशेष गुण-धर्म है शक्ति और शक्तिके बीच होनेवाला 
सम्पर्क,---सम्पक, जो कि सारे भौतिक संबंधोंका आधार है। फिर भी 
अबतक हमें यथार्थ रूप नहीं मिले है, केवल विभिन्न शक्तियाँ ही मिली 
है। ऐसे तत्वकी आवश्यकता रह जाती है जो इनका आधार बन सके। 
इसकी पूर्ति होती है आदि शक्तिके एक तृतीय आत्म-आपरिवतंनसे, जिसके 

गृुणकी लाक्षणिक अभिव्यक्ति हमारे लिये प्रकाश, विद्युत, अग्नि और तापके 
तत्वोंके द्वारा होती है। तब भी, हमें शक्तिके ही रूप मिलते हैं जो 
अपना स्वभाव और अपनी विशिष्ट क्रिया बनाये रखते हैं, किन्तु 
जड़तत्वके स्थायी रूप नहीं मिलते। एक चौथी स्थिति आती है 

जिसका गूण विसरण है, वह चिरस्थायी आकर्षण और विकर्षणका 
एक पहला माध्यम है जिसे सुन्दर रूपककी भाषामें जल या तरलूू 

अवस्था कहा जाता है, और एक पाँचवीं, संसक्तिकी स्थिति है, जिसे 

पृथ्वी या घनावस्था कहते हैं; ये स्थितियाँ आवश्यक तत्वोंकी पूर्ति 
करती हैं। 

जड़-तत्वके जितने भी रूपोंसे हम अवगत हैं, जितनी भौतिक वस्तुएँ 
हैं, सूक्ष्म-से-सूक्ष्तक, उन सवका निर्माण इन पाँच तत्वोंके मेलसे होता 

है। इन्हीं पाँचोंपर हमारा समस्त ऐन्द्रिय अनुभव भी निर्भर है, क्योंकि, 

कम्पनको ग्रहण करनेसे ध्वनिका बोध होता है; शक््तिके कग्पनोंके जगत्‌में 
वस्तुओंके संपर्कंसे स्पर्शका बोध आता है; प्रकाश, अग्नि और तापकी 
शक्तिके द्वारा प्रसूत, रेखांकित और घारित खरूपोंमें प्रकाशकी क्रियासे 
दृष्टिका वोध आता है; चौथे तत्वसे स्वादका बोध आता है, पाँचवेंसे 
प्राणका बोध होता है। सार-रूपमें सब कुछ शक्ति और शक्तिके बीच 

होनेवाले कम्पनकारी सम्पर्कोको दिया गया प्रत्युत्तर है। इस भाँति 
प्राचीन मनीपियोंने शुद्ध शक्ति और उसके अंतिम अपरिवर्तेनोंके बीच 
रहनेवाली खाई पाट दी और उस कठिताईको हल किया जो सामान्य 

मानव-मनको यह समझनेसे रोकती है कि ये सारे रूप जो उसकी इन्द्रियोंके 
लिये इतने वास्तविक, ठोस और स्थायी हैं, वे सचमृच केवल क्षणिक 

प्रपंच कैसे हो सकते है, और शुद्ध शक्ति जैसी वस्तु, जो इन्द्रियोंके लिये 

अगोचर, अस्तित्वहीन और लरूगभग अविश्वनीय है, वह एकमात्र चिरस्थायी 

विश्वव्यापी सद्वस्तु कैसे हो सकती है। 
चेतनाकी समस्याका समाधान इस सिद्धांतके द्वारा नहीं होता, क्‍योंकि 

इससे यह व्याख्या नहीं होती कि शक्तिके कम्पनका संपर्क सचेतन संवेदनोंकी 
उत्पत्ति कैसे करता है। इसलिये सांख्योंने या विश्लेषक विचारकोंने 
इन पाँच तत्वोंके पीछे महत्‌' और अहंकार' नामक दो तत्वोंकों मान्यता 
दी। ये तत्व वास्तवमें अभौतिक हैं, क्‍योंकि 'महत्‌” शक्तिका विराट 
विश्वव्यापी तत्व होनेके अतिरिक्त और कुछ नहीं है, और “अहंंकार' 
अहंकी रचनाका विभाजनशील तत्व है। तथापि, ये दोनों तत्व, और 
बुद्धितत्व भी, स्वयं शक्तिके कारण चेतनाके अन्दर क्रियाशील नहीं होते, 
वरन्‌ वें क्रियाशील होते हैँ एक या अनेक निष्क्रिय चेतन-पुरुषोंके कारण 
जिनमें शक्तिकी क्रियाएँ प्रतिबिबित होती हैँ और उस प्रतिविबनके द्वारा 

चेतनाका रंग अपना छेती है। 
यह व्याख्या भारतीय दर्शनकके उस वादमें मिलती है जो आधुनिक 

जड़तत्ववादी विचारोंके निकटतम है और जो प्रकृृतिके अन्दर यंत्रवत्‌ या 
अचेतन शक्तिके रहनेके विचारको उतनी अधिक दूरीतक ले गया है जितना 
गंभीरतासे विचार करनेवाले भारतीय मानसके लिये संभव है। इसमें 
जो भी त्रुटियाँ रही हों, इसका प्रमुख भाव इतना निविवाद था कि उसे 
सामान्यतः स्वीकार कर लिया गया। चेतनाके व्यापारकी चाहे कोई भी 
व्याख्या की जाय, प्रकृति चाहे एक जड़ प्रवृत्ति हो, या सचेतन तत्व, 

वह ॒  शक्ति तो निश्चित रूपसे है ही; शक्तियोंकी एक रूपायणी गति ही 

वस्तुओंका तत्व है, समस्त रूपोंकी उत्पत्ति अव्याकृत शक्तियोंके संगम 
और पारस्परिक अनुकूलनसे होती है, शक्तिके किसी रूपके अन्दरकी कोई 
वस्तु शक्तिके अन्य रूपोंके साथ संपकमें आनेपर जो प्रत्युत्तर देती 
वही समस्त संवेदन और क्रिया है। हमारे अनुभवके अनुसार जगत्‌ ऐसा 
ही है और हमें एक इसी अनुभवसे आरंभ करना चाहिये। 

आधुनिक विज्ञानके किया गया जड़-तत्वका भौतिक विश्लेषण 
भी इसी सामान्य निएर्कर्षपर पहुँचा है, यद्यपि थोड़ेसे अंतिम संदेह अब 
भी वाकी हैं। विज्ञान और दर्शनकी इस सहमतिका समर्थन संबोधि 
और अनुभवके द्वारा भी होता है। शुद्ध बुद्धिको इसमें अपनी निजकी 
सारभूत घारणाओंकी संतुष्टि मिलती है। क्योंकि जगतके प्रति यदि यह 

दृष्टि . अपनायी जाय कि वह सारतः चेतनाकी ही क्रिया है, तो क्रिया तो 
उसके अन्तर्गत आ ही गयी और साथ ही क्ियामें शक्ति'की गति और 

ऊर्जाकी क्रीड़ा भी आ जाती हैं। अन्दरसे अपने स्वानुभवकी परीक्षा 
करनेपर भी जगत्‌का मूलगत स्वरूप यही प्रमाणित होता है। हमारी 

सारी क्रियाशीलताएँ प्राचीन दर्शनशास्त्रोंकी चिंविध शक्तिका, ज्ञान-शक्ति, 

कामना-शक्ति और कमं-शक्तिका खेल हैं, और बे वस्तुतः एकमात्र आद्या 

शक्तिकी तीन धाराएँ सिद्ध होती है। हमारी विश्वांतिकी स्थितियाँ भी 
उस शक्तिकी गतिकी क्रीड़ाकी साम्यावस्था या समभावशाली अवस्थाएँ हूँ। 

शक्तिकी गतिको विश्वका सारा स्वरूप मान लेनेपर दो प्रश्न उठते 
हैं। प्रथमतः यह कि सतके वक्षस्थलमें यह गति आयी ही कैसे ? यदि 
हम इस गतिको केवल शाइहवत ही नहीं, वल्कि सारी सत्ताका स्वयं 
सारतत्व भी मान लें तो यह प्रश्व नहीं उठता। किन्तु हम इस मतको 
अमान्य कर चुके है। हमने ऐसे सत्‌को देखा है जो गतिसे बाधित 
नहीं होता। तो इस सतूकी शाश्वत विश्रांति - स्थितिसे विजातीय यह 
गति इसके अन्दर कैसे आयी ? किस कारणसे ? किस संभावनासे ? किस 

रहस्यमयी प्रेरणासे ? 
प्राचीन भारतके मनीषियोंने जिस उत्तरको अधिक-से-अधिक माना 

था वह यह है कि शक्ति सत्तामें अंतनिहित है। शिव और काली, 
ब्रह्म और शक्ति, ये एक हैं, दो नहीं, जिन्हें पृथक्‌ किया जा सके। सत्तामें 
अर्न्तनिहिंत शक्ति विश्वाम-स्थितिमें रह सकती है, या वह गतिशील हो 

सकती है, किन्तु जब वह विश्वाममें रहती है तव भी उसका अस्तित्व 
तो रहता ही है, वह नष्ट या क्षीण नहीं होती और न उसमें कोई मूलगत 

परिवर्तेन ही आता है। यह उत्तर इतना सम्पूर्णतः युक्तिसंगत है और 
वस्तुओंके स्वरूपके इतना अनुरूप है कि इसे स्वीकार करनभेमें हमें 
हिचकिचानेकी आवश्यकता नहीं। क्योंकि, युक्तिके विपरीत होनेके कारण, 

यह मानना असंभव है कि शक्ति उस एक और अनन्त सत्तासे विजातीय 
कोई वस्तु है जो बाहरसे आकर उसमें भ्रवेश कर गयी, अथवा उसका 
अस्तित्व था ही नहीं और कालके किसी क्षणमें वह सत्तामें उद्भूत हो 
गयी। मायावादको भी यह स्वीकार करना होगा कि नब्रह्मकी आत्म- 

विश्रमकी शक्ति माया भी शाइवत सत॒के अन्दर संभाव्य रूपसे शाइवत है, 
तब एकमात्र प्रश्न रह जाता है उसके अभिव्यक्त या अनभिव्यक्त होनेका। 

सांख्यकी भी यह मान्यता है कि प्रकृति और पुरुषका शाइवत सह- 

अस्तित्व है, और प्रकृतिकी दो अवस्थाएँ हैं जो वारी-बारीसे आती हैं, 

एक विश्रामावस्था या साम्यावस्था, और दूसरी गतिकी था साम्य-भंगकी 

अवस्था । 

प्र-7 

पर, चूँकि शक्ति इस प्रकार सत्तार्में अन्तनिहित है और यह द्विविघ 

या वारी-वारीसे आनेवाली शक्‍यता, अर्थात्‌ शक्तिका आत्म-संहरण और 
आत्म-विसरण, उसका स्वभाव है, इसलिये गतिके “कैसे/का, उसकी 
संभावनाका, उसकी प्रवर्तिका प्रेरणा था उसके प्रेरक कारणका प्रश्न ही 
नहीं उठता। क्‍योंकि, तब हम यह आसानीसे समझ सकते हैं कि यह 
शक्‍्यता अवश्य ही अपने-आपको दोमेंसे एक रूपमें अनूदित करेगी, या तो 
कालमें एकके वाद दूसरीके अनुक्रममें विश्वांति और गतिके वारी-वारीसे 
आनेवाले छंदके रूपमें, या अक्षर सत्तामें शक्तिके एक शाइवत आत्म- 
संहरणमें जहाँ समुद्रक्ी सतहपर तरंगोंके उठने और गिरनेकी भाँति 
गति, परिवर्तन और रूपायणकी एक क्रीड़ा सतहपर हो रही हो। और हो 

सकता है कि यह सतहपर होनेवालीकी क्रीड़ा,--हम अपर्याप्त रूपकोंमें 
ही चर्चा करनेको विवश है,---और वह आत्म-संहरण समकालीन हों और 
वह कीड़ा स्वयं भी शाश्वत हो, या ऐसा हो सकता है कि उस क्रीड़ाका 
कालके अन्दर आरंभ या अन्त हो और एक प्रकारके सतत छनन्‍्दके द्वारा 
उसका पुनः आरंभ होता हो, तव उसकी शाइवतता सातत्यमें नहीं, अपितु 
पुनरावृत्तिमें रहती है। 

“कंसे”की समस्याका इस प्रकार अन्त कर देनेपर, प्रइन उपस्थित 
होता है 'कयों'का। शक्तिकी गतिके खेलकी जो यह संभावना है वह 
भला अपनेको अनूदित करे ही क्‍यों ? सत्ताकी शक्ति शाइवत रूपसे अपने- 
आपमें संहृत, अनन्त क्‍यों न रहे, समस्त परिवर्तत और रूपायणसे मुक्त 
क्यों न रहे ? यदि हम मान लें कि सत्‌ अचेतन है और चेतना भौतिक 
शक्तिका विकासमात्र है जिसे हम भूलसे अभौतिक मान लेते हैं, तो यह 
प्रश्न भी नहीं उठता। क्योंकि तव हम सरलतासे कह सकते हैं कि यह 
छन्‍द तो सत्तागत शक्तिका स्वभाव ही है और जो स्वभावतया 

शाश्वत रूपसे स्वयंभू हो उसके लिये किसी “क्यों”, किसी कारण, आदि 
हेतु या अन्तिम लक्ष्यों खोजनेंका बिलकुल कोई कारण नहीं। शाइवत 

स्वयंभू सतूसे हम यह प्रश्न नहीं कर सकते, हम उससे न तो यह पूछ 
सकते हैं कि उसका अस्तित्व क्या है या कैसे हुआ, न हम सत्ताकी आत्म- 

शक्तिसिे और न उसके गतिकी ओरकी प्रेरणाके अन्तनिहित स्वभावसे यह 
प्रइननन कर सकते हैँ। केवल उसकी आत्माभिव्यक्तिकी रीति, उसकी गति 

और रूपायणके सिद्धान्तोंकी तथा विकासक्रमकी प्रक्रियाके वारेमें जिज्ञासा 
कर सकते हैं। सत्ता और झकिति दोनों तामसिक हूँ,--तामसिक स्थिति 
ओर तामसिक प्रेरणा,--दोनों ही अचेतन और अमप्रवुद्ध हैं, अतः विकास- 

क्रमका कोई उद्देश्य या अन्तिम लक्ष्य नहीं हो सकता, न कोई आदि- 
कारण या आशय हो सकता है। 

किन्तु, यदि हम सत्को चिन्मय पुरुष मानें या पायें तो समस्या उठती 
है। निस्संदेह, हम ऐसे चिन्मय पुरुषकी घारणा कर सकते हैं जो अपनी 
शवक्तिके स्वभावके अधीन है, उसके आगे विवशद्ञ है, उसे यह छूट नहीं 
है कि वह विश्वमें अभिव्यक्त हो या अनभिव्यक्त रहे। तांत्रिकों और 
मायावादियोंके विश्वेश्वरका स्वरूप ऐसा ही है, वह शक्ति या मायाके 
अधीन है, पुरुष मायामें अन्तर्ग्स्त है या शक्तिके वशीभूत है। किन्तु 
यह स्पष्ट है कि ऐसा ईइवर वह परम अनन्त सत्‌ नहीं है जिससे हमने 

आरंभ किया है। यह मानना ही होगा कि ऐसा ईरवर ब्रह्मके द्वारा 
विश्वके अन्दर ब्रह्मका ही रूपायण है, ब्रह्मका शक्ति था मायासे प्राकतन 
होना युक्तिसंगत है और शक्ति या माया जब अपने कार्योसि निवृत्त हो 
जाती है तो वह उसे अपनी तुरीय सत्ताके अन्दर वापस ले लेता है। 
हमें यह मानना ही होगा कि जो चिन्मय सत्ता निविद्येष है, अपने 
रूपायणोंसे स्वतंत्र है, अपने कार्योसे सीमित या प्रभावित नहीं है, उसमें 
यह ॒अन्‍्तर्निहित स्वतंत्रता रहती है कि वह अपनी गतिकी शक्यताको 
अभिव्यकत करे या न करे। प्रकृतिसे विवश रहनेवाला ब्रह्म, ब्रह्म नहीं 
है, वरन्‌ एक निशचेष्ट अनन्त है जिसमें एक सक्रिय तत्व समाया रहता 
है जो समानेवालेसे अधिक सशक्त है, शक्तिका एक सचेतन धारक है, 

जिसपर उसकी शक्ति ही स्वामित्व करती है। यदि हम यह कहें कि 
वह शक्ति-रूपमें अपने ही ह्वारा, अपनी ही प्रक्ृतिके द्वारा बाध्य होता 
है तो भी हम अपने प्रथम अभ्यूपगमका प्रत्याख्यान ही कर रहे होते हैं, 
उससे कतरा ही रहे होते हैं। हम ऐसे सत्‌्पर वापस पहुँच जाते हैँ 
जो शक्तिके अतिरिक्त और कुछ नहीं है, फिर चाहे वह शक्ति निस्पंदा- 

वस्थामें हो या गतिकी अवस्थामें, वह शायद एक परमा-शक्ति हो सकता 

है, पर परम सत्‌ या पुरुष नहीं। 
तो, शक्ति और चेतलनाके पारस्परिक संबंधकी परीक्षा करना आवश्यक 

है। पर चेतनासे वस्तुतः हमारा क्‍या अभिप्राय है? निद्रा, मूर्च्छा या 
अन्य किसी कारणसे जब मनुष्य संवेदनके स्थूल और वाह्मयतरूके साबनोंसे 
वंचित नहीं होता, ऐसे समय उसके शारीरिक जीवनके अधिकतर भागमें 
रहनेवाली मनकी जागृत चेतनाके अपने इस प्राथमिक सुगम भावकों ही 
हम साधारणतया चेतना समझते हैं। यह पर्याप्त रूपसे स्पष्ट है कि 

इस अर्थमें चेतना जड़ विश्वकी व्यवस्थामें नियम नहीं, अपवाद है। वह 

हमेशा स्वयं हमारे अधिकारमें नहीं रहती। किन्तु चेतनाके स्वरूपके 

विपयमे हमारा जो यह ग्राम्य मौर छिछले भावका रंग हमारे 

सामान्य विचारों और संस्कारोंपर अभीतक दिखायी देता है उसे निश्चित 

रूपसे दार्शनिक चिन्तनसे विलुप्त हो जाना चाहिये। क्योंकि हम जानते 

हैँ कि जब हम निद्रार्मे हों या स्तब्ब हों, मादक वस्तुके प्रभावमें हों या 
मूर्च्ठमें, यानी हमारी शारीरिक सत्ताकी जितनी प्रत्यक्ष रूपसे अचेतन 
अवस्थाएँ हैँ उन सबकी सब भी हमारे अन्दर कुछ ऐसी वस्तु होती 
है जो सचेतन रहती है। इतना ही नहीं, वरन्‌ अब हम निश्चित रुपसे 
मान सकते हूँ कि प्राचीन चिन्तकोंका यह कहना ठीक था कि अपनी 
जागृत अवस्थामें भी हम जिसे चेतना कहते हैं वह हमारी समग्र सचेतन 
सत्तामेंसे निर्वाचित किया गया एक छोटान्सा भाग है। यह मात्र एक 
उपरितल है, यह हमारी सम्पूर्ण मानसता भी नहीं हे। इसके पीछे, 
इससे कहीं अधिक विशाल, एक अवगूढ़ या अवचेतन मन है, जो हमारे 
“स्व'का महत्तर भाग है और उसमें ऐसी ऊँचाइयाँ और गहराइयाँ हैं 

जिन्हें कोई मनुप्य अभीतक नहीं माप सका, जिनकी वह थाह नहीं ले 
सका। यह ज्ञान हमें शक्ति और उसकी क्रियाओंके सच्चे विज्ञानके लिये 
आरंभ-विन्दु प्रदान करता है और हमें भौतिकके घेरेमेंसे और प्रत्यक्षताके 
श्रमसे निश्चित रूपसे मुक्त कर देता है। 

निस्संदेह, जड़वाद यह आग्रह करता है कि चेतनाका चाहे जितना 
विस्तार हो, वह जड़तत्वका ही प्रप॑च होती है, उसे भौतिक इच्ध्रियोंसे 

अलग नहीं किया जा सकता और चेतना इन्द्रियोंका उपयोग करनेवाली 

नहीं, श्रत्युत॒ उनका परिणाम होती है। फिर भी अब यह कट्टरपंथी 
मान्यता बढ़ते हुए ज्ञानकी ज्वारके सामने खड़ी नहीं रह सकती। उसकी 
व्यास्याएं अधिकाधिक अपर्याप्त और कंप्ट-कल्पित होती जा रही हूँ। यह 

सदव स्पप्टतर होता जा रहा है कि हमारी समग्र चेतनाकी समर्थता हमारे 
अंगोंकी क्षमतासे, इन्द्रियों, स्नायुओं भोर मस्तिप्ककी दक्षमतासे भी कहीं 

वढी-चढ़ी है, इतना ही नहीं, हमारे सामान्य विचार और चेतनाके लिये 
भी ये शारीरिक अंग उनके अम्यस्त उपकरणमात्र हूँ, उनको उत्पन्न करने- 

वाले नहीं। चेतना मस्तिप्कका उपयोग करती है, चेतनाके ऊध्वंमुसी 
प्रयासोंने ही मस्तिप्ककों उत्पन्न किया है, मस्तिप्कने चेतनाकों उत्पन्न नहीं 

किया और न वह चेतनाका उपयोग ही करता है। ऐसे असाधारण 
उदाहरण भी हूँ जो यह प्रमाणित करते हैं कि हमारे घारीरिक अंग 
सम्पूर्णतया अपरिहाय्य उपकरण नहीं हैं,--जीवनके लिये न तो हृदयका 

स्पन्दन नितान्त आवश्यक है, न श्वास-प्ररवास ही, और न विचारके 

लिये संगठित मस्तिष्क-कोष ही नितान्त आवश्यक है। हमारा शारीरिक 
अवयव-संस्थान उतनी ही मात्रा्में विचार और चेतनाका कारण हो सकता 
है या उनकी व्याख्या कर सकता है जितने प्रमाणमें इंजिनका निर्माण 
बिजली या भाषकी चालक शक्तिका कारण हो सकता है या उसकी 

व्याख्या कर सकता है। स्थूछ करण नहीं, बल्कि शक्ति प्राक्तन है। 
इससे अनेक महत्वपूर्ण तकेंसंगत परिणाम निकलते हैँ। सर्वप्रथम 

हम यह पूछ सकते हाँ कि जहाँ हम निष्प्राणा और जड़ता देखते हैं 
वहाँ भी मनकी चेतनाका अस्तित्व रहता है, इसलियो क्या यह संभव नहीं 
है कि भौतिक पदार्थोमें भी कोई विश्वव्यापी अवचेतन मन विद्यमान हो, 
भले ही वह आवश्यक इन्द्रियोंके अभावमें क्रिया कर सकनेमें या बाहरी तू 

तक अपने-आपको व्यक्त करनेमें असम हो? क्‍या जड़ावस्था चेतना- 

शून्यता है या वह चेतनाकी सुषुप्ति ही है--भले ही विकासक्रमकी दृष्टिसे 
वह आदि निद्रा हो, मध्यवर्ती निद्रा नहीं ? मनृष्यका उदाहरण हमें बताता 
है कि निद्रासे हमारा अभिप्राय चेतनाका स्थगित होना नहीं, वरन्‌ उसका 
बाह्य वस्तुओंके आघातोंको सचेतन स्थूल प्रत्युत्तर देनेसे विमुख होकर, 
अन्तरकी ओर एकत्रित होना है। और जो कोई भी ऐसी सत्ता है जिसने 

अभीतक बाह्य स्थूल जगत॒के साथ बाह्य संसर्गके साधत विकसित नहीं 
किये हैं, उस सारी सत्ताका स्वरूप क्या ऐसा ही नहीं है? क्‍या कोई 
चिन्मय अचन्तरात्मा, कोई पुरुष नहीं है जो तब भी सदा जागता रहता 
हो जब सब कुछ निद्रावस्थामें होता है? 

हम और भी आगे जा सकते हैँ। जब हम अवचेतन मनकी बात 

करते हैं तो इस शब्दसे हमारा अभिप्राय किसी ऐसी वस्तुसे होना चाहिये 
जो बाह्य मानसतासे भिन्न नहीं है, किन्तु केवल यह है कि वह जागृत 

मनृष्यके लिये अज्ञात रहती है, सतहके नीचे क्रियाशीरू रहती है, यद्यपि, 

उसी अर्थमें, शायद वह अधिक गहराईमें गोता लगाती है और उसका 

क्षेत्र विशालतर होता है। किन्तु अवगूढ़ पुरुषके व्यापार ऐसी परिभाषाकी 
सीमाओंका बहुत दूरतक अतिक्रमण कर जाते हैँ। वहाँ ऐसी क्रियाएँ 

भी सम्मिलित होती हैं जो हमें हमारी जागृत सत्तामें मानसिकता ज्ञात 
होनेवाली चीजकी अपेक्षा क्षमतामों केवल अति उत्कृष्ट ही नहीं, वरन्‌ 

बिलकुल भिन्न प्रकारकी होती हैं। अतएवं हमें यह अनुमान करनेका 

अधिकार है कि हमारे अन्दर जैसे एक अवचेतन है, वैसे एक अतिचेतन 

भी है, सचेतन क्षमताओंका एक ऐसा प्रसार और अंतःचेतनाका एक 

ऐसा संगठन है जो उस मनोभूमिसे कहीं ऊँचे उठे हुए हैं जिसे हम 
मानसताका नाम देते हैँ। और जब कि हमारे अन्दरका अवगूढ़ पुरुष 
इस प्रकार मानसतासे ऊपर अतिचेतनाम उठ जाता है, तो क्‍या वह 
मानसताके नीचे अवचेतनामें भी नहीं डूब सकता ? क्‍या हममें और 
जगतूर्मों चेतनाके ऐसे रूप नहीं हैँ जो मनसे नीचे हैं, जिन्हें हम प्राणिक 
और स्थूल चेतनाके नाम दे सकते है? यदि ऐसा है तो हमें मानना 

होगा कि वनस्पति और धातुममें भी एक शक्ति है जिसे हम चेतनाका 
नाम दे सकते हूँ, यद्यपि यह मनुष्य या पशुकी मानसता नहीं है, जिसके 
लिये अभीतक हमने चेतनाकी परिभाषाका एकाधिकार सुरक्षित कर रखा है। 

यह केवल संभव ही नहीं, वरन्‌ वस्तुओंपर निष्पक्षतासे विचार करें 
तो निश्चित है। हमारे अपने अन्दर ऐसी प्राणिक चेतना है जो शरीरके 
कोशाणुओंमें तथा स्वचलित प्राणिक क्रियाओंम सक्रिय रहती है, जिसके कारण 
हम ऐसी उद्देश्यपूर्ण गतियोंमेंसे गुजरते हैं और ऐसे आकर्षणों, विकर्षणोंके 
अधीन होते हैं जिनसे हमारा मन अपरिचित होता है। यह प्राणिक चेतना 
पशुओंमें और भी अधिक महत्वपूर्ण तत्व होती है। वनस्पतिमें भी संबोधिके 
द्वारा इस चेतनाकी विद्यमानता स्पष्ट होती है। पौधेकी चाह और कुंचन, 
उसका सुख और दुःख, उसकी निद्रा और उसकी जाग्रतावस्था, और वह 

सारा विचित्र जीवन, जिसकी सत्यता एक भारतीय वैज्ञानिकने कड़ी वैज्ञानिक 
पद्धतियोंसे प्रकाशर्में लायी है, यो सब चेतनाकी गतियाँ हैँ, किन्तु जहाँतक हम 

देख सकते है, मानसिकताकी नहीं । तो फिर एक अवमानसिक, एक प्राणिक 
चेतता है जिसकी आरंभिक प्रतिक्रियाएँ ठीक वेसी ही हँ जैसी कि मनकी, 
किन्तु स्वानुभूतिके संघटनमें यह चेतना भिन्न होती है, उसी तरह जैसेकि 
अतिचेतना स्वानुभूतिके संघटनमें मनोमय सत्तासे भिन्न होती है। 

हम जिसे चेतना कह सकते हैं उसका प्रसार क्‍या वनस्पतिके साथ, 
उस वस्तुके साथ समाप्त हो जाता है जिसके अन्दर हम पशुसे नीचेके 
प्राणका भी अस्तित्व पाते हैं? यदि ऐसा है तो हमें मानना होगा कि 
प्राण और चेतनाकी ऐसी कोई शक्ति है जो जड़तत्वसे मूलतः विजातीय 
है और उसमें प्रविष्ट और व्याप्त हो गयी है,--संभवतः एक अन्य लोकसे 
आकर, अन्यथा कहाँसे उसका आना हो सकता था ? प्राचीन चिन्तकोंका 

], आजकल यह विचित्र कल्पना फैली हुई है कि प्राणने पृथ्वीपर श्रन्य लोकसे नहीं 
किसी श्वन्य ग्रहसे प्रवेश किया था। चितकके लिये इसका अर्थ कुछ भी नहीं 
होता । मूल म्श्न यह हैं कि जढ़तत्वके अन्दर प्राण श्राता ही कैसे है; यह नहीं 
कि वह किसी अह-विशेषके जड़तत्वमें प्रविष्ट कैसे होता है । 

विश्वास था कि ऐसे अन्य छोक विद्यमान हैं जो शायद हमारे लोकमें 
प्राण और खेतनाका पोषण करते है या अपने दबावके द्वारा उन्हें अभि- 
व्यक्त भी करते हैं, किन्तु अपने प्रवेशसे उनकी सृष्टि नहीं करते। जड़- 
तत्वसे ऐसी कोई भी वस्तु विवर्तित नहीं हो सकती जो पहलेसे उसके 
अन्दर निवर्तित न हो। 

किन्तु यह माननेका कोई कारण नहीं है कि जो कुछ हमें शुद्धतः 
भौतिक लरूगता है जीवत और चेतनाकी परिधि वहींतक सीमित और 
समाप्त हो जाती है। आधुनिक अनुसंधान और विचारका विकास यह 
इंगित करता प्रतीत होता है कि जीवनका आरंभ एक प्रकारसे तमसावृत 
रहा है और घातुमें, मृतिकार्मों और अन्य “निष्प्राण” रूपोंमें भी एक प्रकारकी 
निस्‍्पंद या निरुद्ध चेतना रहती है, या कम-से-कम इतना तो है कि जो 

वस्तु हमारे अन्दर चेतना बन जाती है उसका प्राथमिक उपादान वहाँ 
विद्यमान रहता है। केवल इतना है कि जिसे हमने प्राणिक चेतना 
कहा है, उसे हम वनस्पतिमें तो धूमिल रूपसे पहचान सकते हैं और 
उसकी घारणा कर सकते हैं, परन्तु जड़-तत्वकी, जड़ निस्‍्पंद रूपकी 

चेतनाकोी समझना या उसकी कल्पना करना हमारे लिये निस्संदेह कठिव 
होता है, और जिसे समझना या जिसकी कल्पना करना हमें कठिन लगता 

है, उसे अस्वीकार करना हम अपना अधिकार समझते हैं। तथापि जब 
हम चेतनाका अनुसरण इतनी गहराईमें कर चुकते हैं तब यह अविश्वसनीय 
हो जाता है कि प्रकृतिमें ऐसी कोई आकस्मिक खाई हो। जहाँ एकको 
छोड़ अन्य सभी श्रेणियोंके व्यापार कोई एकता प्रकट करते हैं, और उस 
एक श्रेणीमें भी उस एकताका निषेध तो नहीं किया गया है, अपितु 
उसमें वह अधिक प्रच्छन्न भर है, वहाँ उस एकताकों मान लेनेका अधिकार 

विचारको है। और, यदि हम इस एकताको अखंडित मानते हैं तो इस 

परिणामपर पहुँचते हैँ कि जो शक्ति जगत्‌के अन्दर क्रियाशील है उसके 
सभी रूपोंके अन्दर चेतनाका अस्तित्व रहता है। यदि कोई ऐसा चेतन 

या अतिचेतन पुरुष न भी हो जो समस्त रूपोंमें निवास करता हो, फिर 
भी उन रूपोंके अन्दर सत्ताकी कोई सचेतन शक्ति तो है ही जिसमें 

उनके बाह्य अंग भी प्रत्यक्ष रूपसे या जड़ भावसे भाग लेते हैं। 

ऐसी दृष्टिको स्वीकार करनेसे चेतना शब्दका अर्थ अवश्य परिवर्तित 

हो जाता है। अब चेतना मानसिकताका परयायवाची शब्द नहीं रह 

जाती, बल्कि उसमें सत्ताकी एक आत्म-संविद्‌ शक्तिका संकेत मिलता है, 

मानसिकता जिसका मध्य पं है। मानसिकतासे नीचे जाकर चेतना 

प्राणिक और जड़ तत्वकी गतियोंमें डूब जाती है जो हमारे लिये अवचेतन 
हैं, वह ऊपर उठकर अतिमानसमें जाती है जो हमारे लिये अतिचेतन 
है। किन्तु सबके अन्दर वह वही एक ही वस्तु है जो भिन्न-भिन्न रूपोंमें 
अपने-आपको संगठित करती है। और एक वार फिर, भारतीय घारणाके 
अनुसार चित्‌का स्वरूप यही है, वह शक्ति-रूपमें जगतोंकी सृष्टि करता 
है। सारत: हम उसी एकत्वपर जा पहुँचते हैँ जिसे भौतिक विज्ञान 
दूसरे छोरसे देखता है जब कि वह यह प्रतिपादित करता है कि मन भी 
जड़तत्वके अतिरिक्त अन्य कोई शक्ति नहीं हो सकता, मनको अवश्य ही 

जड़ शक्तिका विकास और परिणाममात्र होना चाहिये। दूसरी ओर, 
भारतीय विचारधारा जब अपनी गभीरतम गहराईमें पहुँचती है तो यह 
पुष्ट करती है कि मन और जड़तत्व एक ही शक्तिकी भिन्न श्रेणियाँ हैं, 

सतूकी एक ही सचेतन शक्तिके विभिन्न संगठन हूँ। 
किन्तु हमें यह माननेका क्या अधिकार है कि “बितना” झब्दसे इस 

शक्तिका ठीक-ठीक वर्णन हो सकता है? क्योंकि, चेतनामें एक प्रकारकी 

बुद्धि, एक प्रयोजन, एक आत्मज्ञान ध्वनित है, भले ही वे वे रूप न लेवें 
जिनसे हमारी मानसिकता परिचित है। इस दृष्टिकोणसे भी हर वस्तु 
एक विशश्वव्यापी चित्‌-शक्तिके भावका विरोध न करके उसका समर्थन ही 
करती है। उदाहरणके लिये, पशुके अन्दर हमें एक पूर्ण सप्रयोजनताकी 
क्रियाएँ दिखायी देती हैं और एक यथातथ्य, वस्तुतः वैज्ञानिक-सूक्ष्मदर्शी 
शान दिखायी देता है, जो पशुकी मानसिकताको क्षमताओंसे बिलकुल परे हूँ 
और जिन्हें स्वयं मनुष्य भी हरूम्बे अनुशीलन और शिक्षणके द्वारा ही 

प्राप्त कर सकता है और तव भी वह उनका व्यवहार अपेक्षाकृत बहुत 
कम निर्ध्रान्त क्षिप्रतके साथ कर सकता है। हमें इस सामान्य तथ्यमें 
यह प्रमाण माननेका अधिकार हो जाता है कि पशु और कीटके अन्दर 
एक ऐसी सचेतन शक्ति क्रियाशील है जो अभीतक पृथ्वीपर किसी भी 
वैयक्तिक रूपके अन्दर अभिव्यक्त हुई उच्चतम मानसताकी अपेक्षा अधिक 
बुद्धिमान और उद्देश्यपूर्ण है, जो अपने अभिप्रायों, अपने लक्ष्यों, अपने 
साधनों और अपनी अवस्थाओंसे अधिक अवगत है। और निर्जीव प्रकृतिकी 
क्रियाओंमें भी हम एक परम निगूढ़ बुद्धिका, अपनी ही क्रियाओंके ग्रुणमें 
निगूढ़,--- स्वगुणैनिगूढ़म्‌--बुद्धिका वही व्यापक चिह्न पाते हैं। 

इस उद्देश्यपूर्ण कार्यके लिये, वृद्धिमत्ता, निर्वाचन, अनुकूलन और 
अन्वेषणके इस कार्यके लिये कोई सचेतन और प्रज्ञावान्‌ मूल है, इसके 
विरुद्ध एक ही तक॑ है, वह है प्रकृतिके क्रिया-कलापोंमें विद्यमान वह बड़ा 

तत्व जिसे हम अपव्ययका नाम देते हैं। किन्तु स्पष्ठत: यह आपत्ति 
हमारी मानवीय बुद्धिकी सीमाओंपर आधारित है जो अपनी स्व-विशिष्ट 
यौक्तिकताको, जो सीमित मानव उद्देश्योंके लिये काफी संतोषप्रद है, विश्व- 

शक्तिकी सामान्य क्रियाओंपर भी लादना चाहती है। हम प्रकृतिके 
उद्देश्यका कोई भाग ही देख पाते हैँ और जो कुछ उस भागके लिये 
उपयोगी नहीं होता उसे हम अपव्यय कहते हैं। लेकिन हमारा अपना 
सानव-कर्म भी प्रतीयमान अपव्ययसे भरा पड़ा है, कम-से-कम, वैयक्तिक 
दृष्टिकोणसे ऐसा ही प्रतीत होता है, किन्तु हम निश्चित रूपसे कह सकते 
हैं, वह कार्य भी विदश्ञाल और विव्वव्यापी क्षेत्रके उद्देश्यके लिये भली- 
भाँति उपयोगी होता है। प्रकृृतिके अभिप्रायके जिस भागको हम देख 
पाते हैं उसे वह निश्चित रूपसे कार्यान्वित करा लेती है, और अपने 

प्रतीयमान अपव्ययके बावजूद, या शायद वस्तुत: उसीके द्वारा करा लेती 
है। उसके अभिप्रायके बाकी भागके विषयमें, जिसे हम अभी नहीं देख 
पाते हैँ, हम प्रकृतिपर अच्छी तरह भरोसा कर सकते हैं। 

अन्तमें, पशुके अन्दर, वनस्पतिके अन्दर और निर्जीव वस्तुओंके अन्दर 
विश्वे-शक्तिकी क्रियाओंके लक्षणोंमें जो निर्धारित लक्ष्यका संबेग है, 
उनकी प्रतीयमान अंध-प्रवृत्तिमं जो निर्देशन है, अभिप्रेत लक्ष्यपर तत्काल 
या अन्ततः पहुँचनेकी उनकी जो निश्चित क्रिया है, उनकी उपेक्षा करना 
असंभव है। जबतक वैज्ञानिक मनके लिये जड़तत्व ही अथ और इति 
था तबतक बुद्धिको बुद्धीकी जननी स्वीकार करनेकी अनिच्छा एक 
ईमानदारीसे भरी कठिनाई थी। किन्तु आजके दिन यदि यह प्रतिपादन 
किया जाय कि मानव चेतना, बुद्धि और प्रभुता एक निर्वबुद्ध और अंधतासे 
गतिमान निश्चेतनासे प्रकट हुईं हैं, जिसके अन्दर उनके किसी भी रूप 
या तत्वका अस्तित्व पहले- कभी नहीं था, तो ऐसा कहना एक जीर्ण-शीर्ण 

विरोघधाभासके अतिरिक्त और कुछ नहीं होगा। मनुष्यकी चेतना प्रकृतिकी 

चेतनाका ही एक रूप होनेके अतिरिक्त और कुछ नहीं हो सकती | वह 
मनसे नीचे अन्य संवृत रूपोंमें भी विद्यमान है, वह मनमें उनन्‍्मज्जित होती 
है, वह ऊपर उठती हुई मनके परे और भी श्रेष्ठतर रूपोंमें जा पहुँचेगी। 
क्योंकि जो शक्ति जगत्‌का निर्माण करती है वह चिन्मयी शक्ति है, जो सत्त्‌ 

उनके अन्दर अपने-आपको अभिव्यक्त करता है वह चिन्मय पुरुष है और 
उसकी संभावनाओंका रूपके अन्दर पूर्ण उन्मज्जन ही वह एकमात्र लक्ष्य 
है जिसकी युक्तिसंगत धारणा हम उसके हारा इस रूप-जगत्‌की अभिव्यवितत 

की जानेके लिये कर सकते हैं। 

को छोवान्यात्क: प्राण्यात्‌ यदेष आकाश आनन्‍्दो न स्थात्‌। 

यदि अस्तित्वका आनन्द उस आकाश जैसा न होता जिसमें हम 
निवास करते है, तो कौन जी सकता या इवास ले सकता ? 

--सैत्तिरीय उपनिषद्‌ 
2.7 

आननन्‍्दाद्धयेवः खल्विमानि भूतानि जायन्ते । आनन्‍्देव जातानि 
जीवन्ति ॥ आनन्द प्रयन्त्यभिसंविद्वन्तीति ॥ 

आनन्दसे ही ये समस्त भूत उत्पन्न होते हैँ, आनन्दके द्वारा ही 
ये जीवित रहते और वद्धित होते है, आनन्दमें ही ये वापस 
जाते हैं। 

- --सैत्तिरीय उपनिषद्‌ 
3.6 

किन यदि हम यह मान भी ले कि यह शुद्ध सतू, यह ब्रह्म, यह 

सत्‌ ही विश्वका एकमात्र आदि, अन्त और आधार है और ब्रह्ममें 

एक आत्म-चेतना अन्तनिहित है जो उसकी सत्तासे पृथक्‌ नहीं की जा 
सकती और अपने-आपको चेतनाकी गतिकी शक्तिके रूपमें वाहरकी ओर 

प्रक्षिपत करती है और वह शक्ति शक्तियों, रूपों और जगतोंकी सष्ट्री 
है, तो भी हमें इस प्रइनका उत्तर नहीं मिलता कि ब्रह्म, जो कि पूर्ण, 

निविशेष, अनन्त हैं, जिसे कोई आवश्यकता नहीं, जिसे कोई कामना नहीं, 
वह भला अपने अन्दर रूपोंके इन जगतोंकी सृष्टि करनेके लिये चेतनाकी 
शक्तिका प्रक्षेपण क्‍यों करता है ? कारण, हमने इस समाधानका निराकरण 

कर दिया है कि सृप्टि करनेके लिये वह अपने ही शक्ति-स्वभावसे बाध्य 

होता है, रूपमें प्रवेशके लिये गति और रूपायगणकी अपनी ही शक्यतासे 

विवश होता है। यह सत्य है कि उसमें यह शक्‍यता है, किन्तु वह 

इस शकयताके द्वारा सीमित, वद्ध या बाध्य नहीं है, वह स्वतंत्र है। अतः 
यदि उसे यह स्वतंत्रता है कि वह गतिमान हो या शाइवत रूपसे निश्चल 
रहे, रूपोंके अन्दर प्रक्षिप्त हो या रूपकी शक्‍यताको अपने अन्दर ही 

घारण किये रहे, फिर भी वह अपनी गति और रूपायणकी 
शक्तिका उपयोग करता है तो इसका कारण एक ही हो सकता 

है,--आनन्द । 

यह आधद्य, अंतिम और श्ाइवत सत्‌, जैसा कि वेदांतियोंने देखा है, 

केवल सत्तामात्र ही नहीं है, न वह कोई ऐसी चिन्मय सत्ता ही है जिसकी 
चेतना कोई असंस्कृत शक्ति या बल हो; वह तो ऐसा चिन्मय सत्‌ है 

जिसकी सत्ताका स्वयं तात्पयं और जिसकी चेतनाका स्वयं स्वरूप आनन्द 
ही है। जिस प्रकार परम पूर्ण. सतूर्मों कोई शून्यता नहीं हो सकती, 
निरचेतनाकी रात्रि नहीं हो सकती, कोई न्यूनता, अर्थात्‌, शक्तिकी कोई 
अपर्याप्तता नहीं हो सकती,--क्योंकि यदि इनमेंसे कोई भी हो तो वह 
परम पूर्ण नहीं हो सकता,--वैसे ही उसमें कोई कप्ट नहीं हो सकता, 
आनन्दका प्रत्याख्यान नहीं हो सकता। चिन्मय सत्ताकी पूर्णता या 
निविशेषताका अर्थ है चिन्मय सत्ताका असीमेय आनन्द, ये दोनों एक ही 
वस्तुके भिन्न-भिन्न नाम हैं। समस्त असीमता, समस्त अनन्तता, समस्त 

निरपेक्षता शुद्ध आनन्द है। हमारी सापेक्षिक मानवताको भी यह अनुभव 
होता है कि समस्त असंतुष्टिका अर्थ है एक सीमाका, एक बाघाका होना,-- 
संतुप्टि आती है किसी रोक रखी गयी वस्तुकी उपलब्धि होनेसे, सीमाके 
अतिक्रमणसे, वाघापर विजय प्राप्त करनेसे। इसका कारण यह है कि 

हमारी मूल सत्ता वह निविद्येप है जिसे अपनी अनन्त तथा असीम आत्म- 

चेतना एवं आत्म-शक्ति सम्पूर्ण रूपसे अधिगत रहती है। इस आत्म- 

वत्ताका ही दूसरा नाम आत्मानन्द है। और सापेक्ष जिस अनुपातमें 

उस आत्मवत्ताके समीप आता है, उतना ही वह तृप्तिकी ओर अग्रसर 

होता है, आनन्दका स्पर्श करता है। 
तथापि, ब्रह्ममा आत्मानन्द केवछ उसकी निर्विशेष आत्मसत्ताकी 

निस्पंद नथा निश्चल स्थितिसे सीमित नहीं रहता। जैसे उसकी 

चेतनाकी शक्ति अपने-आपकों अनन्त रूपसे और अमित वैचिब्यके साथ 
रूपोंमें प्रक्षिप्त करनेमें समर्थ है, इसी प्रकार उसका आत्मानन्द भी अपने- 
आपके उस अनन्त प्रवाह और परिवर्तनीयतामें गति करने, वैचित्र्य लाने 
और आह्वाद पानेमें समर्थ है जिसके प्रतिरूप ये असंख्य कोटि ब्रह्मांड 

हैं। अपने आत्मानन्दकी इस अनन्त गति और वैचित्र्यको उन्मुब॒त्त करना 

और उसका उपभोग करना ही उसकी शक्तिकी व्यापक अथवा स्जक 

क्रीड़ाका उद्देश्य है। 

अन्य शब्दोंमें, रूपके अन्दर जो कुछ प्रक्षिप्त हुआ है वह सत्‌, चित्‌ 
और आतनन्‍्दका त्रयी, सच्चिदानन्द है, जिसकी चेतना स्वभावतः खष्ट्री 

या बल्कि आत्म-अभिव्यक्तिकारी शक्ति है, जो अपनी आत्म-सचेतन सत्ताके 
प्रपंच और रूपमें अनन्त वैचित्य छाने और उस वैचित्र्के आनन्दका 
अनन्त रूपसे भोग करनेमें समथे है। अतः यह परिणाम निकलता है 
कि जितनी वस्तुओंका अस्तित्व है, वे जो कुछ भी हैं, उसी सतूसे सत्तावान्‌ 

हैं, उसी चित्‌-शक्तिसे चिन्मय है, सत्ताके उसी आनन्दसे नंदित हैं। जैसे 
हम सब वस्तुओंको एक ही अपरिवतेनीय सत्ताके परिवर्तेतीय रूप, एक 

ही अनन्त शक्तिके सांत परिणाम पाते हैं, वैसे ही हम देखेंगे कि सारी 

वस्तुएँ आत्म-सत्ताके एक ही अपरिवर्ततशीर और सर्वालिगिनकारी आनन्दकी 

परिवर्तनशील आत्माभिव्यक्ति ही है। जो कुछ है, उसमें प्रत्येकके अन्दर 
चित्‌-शक्ति निवास करती है, और उस चित-शक्तिके कारण ही उसका 
अस्तित्व है, और वह जो कुछ है उस चित्‌-शक्तिके कारण ही है। वैसे 
ही, जो कुछ है उसमेंसे प्रत्येकके अन्दर सत्ताका आनन्द निवास करता 
है और उस आनन्‍दसे ही उसका अस्तित्व है और जो कुछ भी वह है 
उस आनन्‍्दसे ही है। 

विद्वके उद्गमसके इस प्राचीन वैदान्तिक मतका सामना मानव-मानसमें 
तत्कारू दो प्रवल प्रतिवादोंसे होता है, दुःखकी भाववय और संवेदनात्मक 
चेतना और अशुभकी नैतिक समस्या। कारण, जगत्‌ यदि सच्चिदानंदकी 
अभिव्यक्ति है, केवल सत्‌की नहीं जो कि चित्‌-शक्ति है,--क्योंकि इसे आसानीसे 
स्वीकार किया जा सकता है,--वरत्‌ उस सतूकी जो अनंत आत्मानंद भी 
है, तो दुःख, संताप और कष्टकी विश्वव्यापी विद्यमानताकी क्या व्याख्या 

हो सकती है? वस्तुततः, यह जगत्‌ हमें सत्ताके आनंदका जगत्‌ नहीं छगता, 
बल्कि दुःखका ही जगत्‌ दिखायी देता है। किल्तु निश्चय ही जगतुके 

प्रति यह दृष्टि अतिशयोक्तिपूर्ण है, संदर्शकी भूल है। यदि हम उसे 
तटस्थ होकर और केवल ठीक-ठीक भावुकताहीन मूल्यांकनके लिये ही 

देखें तो पायेंगे कि विपरीत आभासों और वैयक्तिक उदाहरणोंके बावजूद 
जीवनके सुखका कुलयोग जीवनके कष्टके कुलयोगसे कहीं अधिक है, और 
हम देखेंगे कि जीवनका सक्तिय या निष्क्रिय तलके ऊपर या तलके नीचे 
रहनेवाला सुख प्रकृतिकी स्वाभाविक स्थिति है, कष्ठ एक विपरीत घटना 
है जो उस स्वाभाविक स्थितिको कुछ समयके लिये स्थग्रित कर देती 

है या उसपर आच्छादित हो जाती है। किन्तु ठीक इसी कारण कष्टकी 
च्यूनतर राशि सुखकी गुरुतर राशिकी अपेक्षा हमें अधिक तीत्रतासे प्रभावित 
करती है और प्रायः अधिक बड़ी बनकर छा जाती है। सुख स्वाभाविक 
है, ठीक इसी कारण हम उसे मूल्यवान्‌ नहीं समझते, हमें उसका भान 
तबतक नहीं होता जबत्तक वह तीत्र हो कर निजके किसी अधिक तीक्ष्ण 
रूपमें, सुखकी तरंगकी नाई, हर्ष या उल्लासके शिखर-रूपमें नहीं आता। 

हम इन्हीं चीजोंको आनंदका नाम देते और इन्हींकी खोजमें रहते हैं और 

जीवनकी.- सामान्य संतुष्टि, जो घटना और विशेष कारण या विषयसे स्वतंत्र 
रहकर. सदा विद्यमान रहती है, उसका बोध हमें कुछ ऐसी तटस्थ वस्तुके 
रूपमें होता है जो न सुख है, न कष्ट। वह विद्यमान तो है ही, यह एक 
महान्‌ व्यावहारिक तथ्य है, क्योंकि इसके बिना आत्म-संरक्षणकी विश्वव्यापी 
और प्रबल सहजप्रवृत्ति नहीं आ पाती, किंतु हमें इसकी खोज नहीं करनी 
होती, अतः हम इसे अपने भावुक और संवेदनात्मक लाभ-हानिके हिसाबमें 
नहीं गिनते। इस हिसावमें हम एक ओर तो केवल प्रयत्नसाध्य सुखोंको 
जोड़ते हैं और दूसरी ओर असुविधा और कष्टको। कष्ट हमें अधिक 
तीब्रतासे प्रभावित करता है क्योंकि वह हमारी सत्ताके लिये अस्वाभाविक 
है, हमारी स्वाभाविक प्रवृत्तिके विपरीत है, और कष्टका अनुभव हमें 
ऐसे होता है मानो वह हमारे जीवनपर किया गया अत्याचार है, हम जो 
कुछ हैं और होना चाहते हैं उसपर कोई आघात या बाह्य आक्रमण है। 

तथापि दुःख-कष्टकी अवस्था असामान्य होनेसे या उसकी राशि कम 
या अधिक होनेसे दाशतिक प्रश्तपर प्रभाव नहीं पड़ता। कम हो या 

अधिक, उसका अस्तित्वमात्र ही समस्या, बन जाता है। सब कुछ सच्चिदा- 

नंद होते हुए दुःख और कष्टका अस्तित्व ही कैसे हो सकता है? यही 
वास्तविक समस्या है और वह प्रायः तव और भी उलझ जाती है जब 

विश्वसे बाहरके एक व्यक्तिगत ईश्वरकी धारणासे आरंभ करके एक मभिथ्या 

प्रश्न उठ खड़ा होता है और एक दूसरा उपप्रइन आता है नैतिक कठिनाईके 
रूपमें । 

यह युक्ति दी जा सकती है कि सच्चिदानंद ईश्वर है, एक चिन्मय पुरुष 
है जो सत्ताका निर्माता है। फिर ईइवरके हाथों ऐसे जगत्‌का निर्माण 
कैसे हो पाया जिसमें उन्होंने अपने सृष्ट प्राणियोंपर द्रुःख लाद दिया, 
कष्टको अनुमति दे दी, बुराईको प्रवेश करने दिया? ईइ्वरके सर्वे-शिव 
होते हुए कष्ट और बुराईकी रचना किसने की ? यदि हम कहें कि कष्ट 

एक जाँच और अग्नि-परीक्षा है तो भी हम नैतिक समस्याका समाधान 

नहीं कर पाते, हम एक अनैतिक या निर्नेतिक ईइवरपर जा पहुँचते हैं,--जी 

शायद एक उत्कृष्ट विश्वकर्मा, एक चतुर मनोवैज्ञानिक तो है कितु शुभ 

और प्रेमका ईश्वर नहीं जिसकी पूजा की जा सके, वह मात्र शक्तिशाली 

ईदवर है, हमें जिसके नियमोंके अथीन रहना होगा या हम जिसकी 

सनकको संतुष्ट करनेकी आज्या कर सकते है। क्‍योंकि जो कोई भी 
जाँच या अग्नि-परीक्षाके रूपमें उत्पीड़नका आविष्कार करता है वह विवेचित 

क्रूरता या नैतिक असंवेदनशीलताका अपराधी ठहरता है, और यदि वह 

नैतिक पुरुष हो भी, तो अपने ही बनाये प्राणियोंकी उच्चतम सहजप्रवृत्तिसे 
नीचा सिद्ध होता है। और यदि इस नैतिक कठिनाईसे बचनेके लिये 

हम यह कहें कि कष्ट नैतिक बुराईका अनिवार्य परिणाम और स्वाभाविक 
दंड है, तो नतो यह व्याख्या जीवनके तथ्योंसे ही तवतक मेल खायगी जब 

तक हम कर्म और पुनजेन्मका सिद्धांत न मान लें जिसके अनुसार जीव 
इस जसन्‍्मसे पूर्व अन्य शरीरोंमें रहकर किये गये पापोंके लिये दुःख पाता 
है, और न इससे हम नौतिक समस्याकी जड़का निराकरण ही कर पाते हैं, 
अर्थात्‌ जिस नैतिक बुराईका परिणाम दुःख और कप्ट होता है उसकी 
सृष्टि किसने की, या क्‍यों और कहासे हुई? और. यह देखते हुए कि 
नैतिक बूराई वास्तवमें एक प्रकारका मानसिक रोग या अज्ञान है, यह 
प्रन्‍नन उठता है कि इस विधान या अनिवार्य संवंधकी रचना किस व्यक्ति 

या किस वस्तुनें की जो मानसिक रोग या अज्ञानमय कर्मको इतनी भीपण 
प्रतिक्रियासे, प्रायः इतने चरम और दानवी उत्पीड़नोंसे दंडित करता है? 
कर्मका अठल विधान एक परम नैतिक ओर व्यक्तिगत ईदवरसे मेल नहीं 

खाता, अतः वुद्धके स्पष्ट तकने किसी स्वतंत्र और सर्वशासक व्यक्तिगत 
ईश्वरके अस्तित्वकों माननेसे इंकार कर दिया, उन्होंने यह प्रतिपादित किया 
कि समस्त व्यक्तित्व अज्ञानकी रचना है और कर्मके अघीन है। 

सचमृचमें, इस पैने रूपमें उपस्थित की गयी कठिनाई केवल तब उत्पन्न 
होती है जब हम ऐसे व्यक्तिगत ईश्वरका अस्तित्व मानते हैँ जो जगतूसे 
बाहर है, स्वयं विश्व नहीं है, जिसने अपने सृष्ट भूतोंके लिये शुभ और 
अशुभ, दुःख तथा कणष्टकी रचना की है, किन्तु जो स्वयं उनसे 
ऊपर और उनसे अप्रभावित रहता है, कप्ट पाते हुए संघर्परत 
जगत्‌को देखता रहता है, उसपर शासन करता है और उसमें 
अपनी इच्छा वरतता रहता है, या यदि यह न कहें कि वह 
अपनी इच्छा वरत रहा हे और यह कहें कि वह : जगत्‌कों एक 
अटल विधानसे चालित होने देता है, उसकी सहायता नहीं करता या 



अस्तित्वका आनन्द : समस्या ]] 

प्रभावहीन सहायता देता है, तो फिर वह ईश्वर नहीं है, सर्वशक्तिमान्‌, 
सर्व-शिव और सर्व-प्रेममय नहीं है। विश्वसे बाहर रहनेवाले नैतिक ईश्वरके 
आधारपर बना कोई भी मत अशुभ और कष्टकी,--अशुभ और कष्टकी 
रचनाकी,--व्याख्या नहीं कर सकता। वह इसकी व्याख्या तभी कर 
सकता है यदि वह एक ऐसे असंतोषदायी छलका सहारा ले जिसके द्वारा 
वह समस्यागत प्रइनका उत्तर देनेके बदले उससे बचता रहे अथवा स्पष्ट 
रूपसे या अस्पष्ट रूपसे मैतिकी मतको मान के जो ईरहवरके कार्योंका 
औचित्य सिद्ध करने या उन्हें क्षम्य वतानेके प्रयासमें ईश्वरत्वको व्यवहारतः 
रद्द कर देता है। किन्तु ऐसा ईश्वर वेदान्तका सच्विदात्ंद नहीं है। 
वेदांतका सच्चिदानन्द एकमेवाद्वितीय सत्ता है, जो कुछ भी है वह सब 

वही ईइवर है। अतः यदि बुराई और कष्ट है, तो भूतोंके अन्दर शरीर 
धारण करनेवाला स्वयं सक्चिदानंद ही उनके अंदर बुराई और कष्ट सहन 
करता है। तव समस्या एकदम बदल जाती है। तब यह प्रश्न नहीं रह 
जाता कि ईश्वरने अपने सृष्ट भूतोंके लिये ऐसे कष्ट और अशुभकी रचना 
कैसे की जो स्वयं उसके लिये संभव नहीं है और फलस्वरूप जिनसे वह 
अस्पृष्ट है, बल्कि प्रृइतत यह उठता है कि उस एकमेवाह्वितीय अनन्त सत्‌- 
चित्‌-आनंदने अपने अन्दर उस चीजको कैसे आने दिया जो आनंद नहीं 
है, जो उसका सुनिश्चित नकार ही प्रतीत होती है। 

नैतिक कठिताईका आधा अंश, इस कठिनाईका वह रूप जिसका उत्तर 
ना दिया जा सके, अब विलुप्त हो जाता है। वह कठिनाई अब नहीं 
उठती, अब उसे उपस्थित नहीं किया जा सकता। दूसरोंके प्रति निर्देयता, 
जब कि मैं अछूता रहूँ या बादमें पश्चात्ताप या देरीसे दया करके उनके 
केष्टोंमें भाग ही लूँ, यह एक चीज है; किंतु कष्टका अपने-आपपर आरोप, 
जब कि मैं ही एकमात्र सत्ता हूँ, यह बिलकुल अलग चीज है। किंतु 
अब भी नैतिक कठिनाई एक आपरिवर्तित रूपमें वापस लायी जा सकती 
है :---सवनिन्दमय' अवश्य ही सर्व-शिव और सर्व-श्रेममय भी है, फिर, अशुभ 
और कष्ट सच्चिदानंदमें कैसे रह सकते हैं, जब कि वह कोई यंत्रवत्‌ सत्ता 

' नहीं, वरन्‌ स्वतंत्र और चिन्मय पुरुष है,--और अशुभ और कष्टका तिरस्कार 
और वर्जब करनेको भी समर्थ है। हमें यह मानना होगा कि इस प्रकार 

व्यक्त किया गया प्रश्न भी मिथ्या है क्‍योंकि वह आंशिक उक्तिके शब्दोंको 

. तीसरी सदीमें मेनिकियसने फारसमें यह मत चलाया था कि हर चीजकी 
उत्पत्ति दो श्रधान तत्वोंते, अन्धकार और अकाश, अच्छे और बुरेसे हुई है। 

-+अलु० 

इस प्रकार प्रयुक्त करता है मानों वे सम्पूर्णपर लागू हों। क्योंकि बात 
यह है कि हम सर्व-आनंदमयकी घारणामें शुभ और प्रेमके जो भाव ले 
बाते हैं उनका उद्गम वस्तुओंकी हैतात्मक और विभाजनात्मक घारणासे 
होता है, उनका सम्पूर्ण आधार जीवके साथ जीवके संबंध होते हैं, और 
फिर भी हम उन्हें ऐसी समस्यापर प्रयुक्त करनेका आग्रह करते हैँ, जो 
इस घारणासे विपरीत, एक' को ही सर्व मानकर प्रारंभ होती है। हमें 

प्रथम यह देखता है कि विभिन्नताके अंदर एकत्व है, इस आधारपर अपने 

आदि शुद्ध रूपमें, यह समस्या कैसी दीखती है या उसका समाधान कंसे 
हो सकता है, केवल हम तभी निरापद रूपसे उसके अंगों और विकासोंकी, 

उदाहरणस्वरूप, विभाजन और द्तपर आधारित जीव और जीवके 
बीजके संबंधोंकी मीमांसा कर सकेंगे। 

यदि हम इस भाँति समग्रको देखें, और अपने-आपको मानव-कठिनाई 
और भानव-दृष्टिकोणसे सीमित न करें, तो हमें मानना होगा कि हम 
एक नैतिक जगतमें नहीं रह रहें हैं। मनुष्यको यथार्थ ज्ञान और सम्पूर्ण 
दृष्टितक पहुँचनेसे रोकनेमें सबसे प्रभावी चीजें हैं उसकी स्वेच्छाकृत तथा 
हठी आत्म-संभ्रमकी चेष्टाएँ, सारी वस्तुओंके अंदर उसके अपने-आपको, 
अपने सीमित मानव-स्वरूपको देखने और उसने व्यक्तिगत रूपसे जो 
दृष्टिकोण विकसित किये हैं उन्हींके द्वारा सवको जाँचनेके उसके दयनीय 

प्रयत्त। मानव-विचारका समूची प्रकृतिके अन्दर एक नैतिक अभिप्राय 
जवर्दस्ती प्रविप्ट करनेका प्रयत्व ऐसी ही चेप्टाओं और प्रयत्नोंमेंसे एक 
है। भौतिक प्रकृति नैतिक नहीं है, उसे जो नियम श्ञासित करता है 
वह ऐसे बँधे हुए अम्यासोंका सहयोजन है जिन्हें अच्छे और बुरेका ध्यान 

नहीं रहता, उन्हें केवल शकक्‍्तिसे प्रयोजन है, उस शक्तिसे, जो सृष्टि करती 
है, व्यवस्था और संरक्षण करती है, अव्यवस्था और विनाश करती 
है,--विना किसी नैतिक विचारके, निष्पक्ष भावसे, अपने अन्दर निहित 
रहस्यमयी इच्छा-शक्तिके अनुसार, अपने रूपायणों और आत्म-विघटनोंमें 
उस इच्छाके मूक संतोपके लिये। पश्ु-प्रकृति, प्राण-प्रकृति भी नीतिशून्य 
होती है, यद्यपि जैसे-जैसे वह प्रगति करती है वह उस कच्चे उपादानको 
प्रकट करती है जिसके अन्दरसे उच्चतर कोटिका पशु नैतिक प्रेरणाकों 
विकसित करता है। वाध अपने शिकारकों मार डालता और निगल 
जाता है, इसके लिये हम उसे दोप नहीं देते, जैसे हम तूफानकों नाश 
करनेके कारण दोपी नहीं ठहराते या अग्निकों पीड़ा पहुँचाने और प्राण 
लेनेके कारण दोप नहीं देते; न ही तूफान, अग्नि या वाघके अन्दर 

रहनेवाली चित्‌-शक्ति अयने-आयको इसके लिये दोष देती या घिक्कारती है। 
दोष देना और घिक्कारता, या बल्कि अपनते-आपको दोब देना और घिक्‍्कारना 
सच्चे नीतिशास्त्रका आरंभ है। जब हम अपने-आपपर वही नियम छागू 
किये बिना औरोंको दोष देते हैं तव हम सच्चे नैतिक विवेचनकी भाषा 
नहीं बोलते, वल्कि नीतिशास्त्रनें हमारे लिये जिस भाषाकों विकसित किया 
है उसका उपयोग ऐसी चीजोंके लिये करते हैँ जो हमें अग्रसन्नता देती या 
चोट पहुँचाती हैं और जिनके प्रति हमारे अन्दर भावुकतापूर्ण प्रतिक्षेप या 
जुगुप्साका उद्गेग पैदा होता है। 

यह जुगुप्सा या विराग नैतिकताका प्रथम मूल है कितु वह स्वयं 
नैतिक नहीं है। मृगको बाघसे जो भय होता है, सबरू प्राणीको अपने 
आक्रमणकारीपर जो क्रोध होता है, वह जीवनपर संकट लानेवालेके प्रति 

अस्तित्वके वैयक्तिक आनन्दकी प्राणिक जुगुप्सा है। मानसिकताकी प्रगतिमें 
यही चीज परिमार्जित रूपमें घुणा, नापसंद, अस्वीकृति बन जाती है। 
जो कुछ हमपर संकट लाता या हमें चोट पहुँचाता है उसकी अस्वीकृति, 

जो कुछ हमें प्रसन्न और संतुष्ट करता है उसका अनुमोदन, यह सब 
परिमारजित होकर अच्छे और बुरेकी धारणा बन जाता है, यह धारणा 
अपने संबंधमें, समाजके संबंधमें, अपने-आपसे भिन्न अन्य जनोंके संबंधमें, 

अपने समाजसे भिन्न अन्य समाजोंके संबंधर्में बनती जाती है, और अंततः 
अच्छेके सर्वेसामान्य अनुमोदत और बुरेकी सर्वसामान्य अस्वीकृतिका 
रूप ले लेती है। कितु इस चीजका मूलगत स्वरूप सर्वत्र बही रहता है। 
मनुष्य चाहता है आत्म-अभिव्यक्ति, आत्म-विकास, या अन्य शब्दोंमें, अपने 
अंदर सत्ताकी चितृ-शक्तिकी प्रगतिशील क्रीड़ा; यही उसका मूलगत आनन्द 
है। उस आत्म-अभिव्यक्तिको, आत्म-विकासको, उसके प्रगतिमान आत्माकी 
संतुष्टिको जो कुछ चोट पहुँचाता है, वह उसके लिये बुरा बन जाता है; 
जो कुछ उसे सहायता और अनुमोदन देता है, उसे उन्नीत, वद्धित और 
उदात्त बनाता है, वही उसके लिये अच्छा बन जाता है। हाँ, केवल उसकी 

आत्म-विकासकी घारणा बदलती रहती है, वह उच्चतर और विज्ञालतर 

होती जाती है, अपने सीमित व्यक्तित्वका अतिक्रमण करना, अपने दायरेके 
अंदर औरोंको भी लेना, सबको परिवेष्टित करना आरंभ करती है। 

अन्य शब्दोंमें, मैतिकता क्रमविकासमें आनेवाली एक मंजिल है। परंतु 
सब मंजिलोंमें जो चीज सामान्य रूपसे रहती है, वह आत्म-अभिव्यक्तिके 

लिये सच्चिदानंदकी प्रेरणा है। यह प्रेरणा पहले निर्नेतिक होती है, फिर 
पशुर्में अवनैतिक होती है, फिर वुद्धिमान्‌ पशुर्मों नैतिकता-विरोधी भी होती 

है क्योंकि वह हमें दूसरोंको चोट पहुँचानेका अनुमोदन करने देती है जब 
कि स्वयं हमपर वही चोट हो तो हम उसका अनुमोदन नहीं करते। इस 
संवंधर्में मानव अब भी अधें-मैतिक ही है। और, जैसे जो कुछ हमसे नीचे है 
अवनैतिक है, वैसे ही यह संभव हैं कि हमारे ऊपर जो है, जहाँ हम 
अंततः जा पहुँचेंगे, वह अतिनैतिक हो, उसे नैतिकताकी आवश्यकता ही न 
हो। नैतिक प्रेरणा और अभिवृत्ति, जो मानवताके लिये इतनी सर्व-महत्व- 
पूर्ण है, उसके लिये एक सावन ही हैं। निशचेतनापर आधारित और 

प्राणके द्वारा वैयक्तिक असंगतियोंमें खंडित निम्नतर सामंजस्थ और 
विश्वात्मकतामेंसे निकलनेका प्रयास इस सावनके द्वारा करती हुई मानवता 
सकल भूतोंके साथ सचेतन एकत्वपर आधारित उच्चतर सामंजस्थ और 
विश्वात्मकताकी ओर जाती है। उस लक्ष्यपर पहुँच जानेके बाद यह 
साधन आवश्यक नहीं रह जायगा, या शायद संभव भी न रहेगा क्‍योंकि 

जिन गुणों और विरोधोंपर वह निर्भर करता है वे उस अंतिम संगतिके 
अंदर स्वभावतः विघटित और लुप्त हो जायेंगे। 

तो, यदि नैतिक दृष्टिकोणका उपयोग वस एक विद्वात्मकतासे निकलकर 

अन्य विश्वात्मकतामें जानेके एक अत्यन्त महत्त्वपूर्ण कितु अस्थायी मार्ग- 
रूपमें ही है तो हम उसका प्रयोग विश्वकी समस्याके सम्पूर्ण समाधानके 
लिये नहीं कर सकते, उसे समाघानके एक तत्त्वके रूपमें ही मान सकते हैं। 
इससे अन्यथा करनेसे इस वातका भय है कि हम अपनी किसी सामयिक 

दृष्टि और वस्तुओंकी उपयोगिता-संवंधी किसी अवंविकसित दृष्टिकी सुविधाके 
लिये कहीं विश्वके सारे तथ्योंको और हमसे पीछे और हमसे आगेके 
विकासक्रमके आशयको मिथ्या न कर दें। जगत्‌के तीन स्तर हैं : अवनैतिक, 
नैतिक और अतिनतिक। हमें उसकी खोज करनी होगी जो सबके अन्दर 
विद्यमान है, क्योंकि तभी हम समस्याका समाधान कर सकेंगे। 

हम देख आये हैं कि जो सभीमें विद्यमान है वह है सतकी चितृ- 
शक्तिकी संतुप्टि जो रूपोंके अंदर अपने-आपको विकसित कर रही है और 
उस विकासमें अपना आनंद खोज रही है। यह स्पष्ट है कि चितृ-शवितने 

इस संतुष्टि या आत्मन्सत्ताके आनन्दसे ही आरंभ किया था, क्योंकि यही 
उसके लिये स्वाभाविक है, उसीसे वह चिपकी रहती है और उसीको 

अपना आधार बनाती है, किन्तु वह अपने-आपके नये रूप खोजती जाती 
है और उच्चतर रूपोंके मार्गमें दुःख और कृप्टका व्यापार आता है जो 
उसकी सत्ताके मूलगत स्वरूपके विपरीत जाता प्रतीत होता है। यह और 
केवल यही मूल समस्या है । 

इसका समाधान कैसे किया जाय ? क्‍या हम यह कहें कि सच्चिदानंद 
विश्वका आदि और अंत नहीं है, वरन्‌ शून्य ही आदि और अंत है, 
एक ऐसा निष्पक्ष शून्य, जो स्वयं तो कुछ भी नहीं है, कितु अपने अन्दर 
सत्‌ या असतृकी, चेतना या अचेतनाकी, आनंद या निरानंदकी सारी 
शकक्‍्यताओंकी समाये हुए है? हम चाहें तो यह उत्तर स्वीकार कर सकते 
हैं, किंतु इसके द्वारा प्रत्येक वस्तुकी व्याख्या करना चाहते हुए भी हम 
प्रत्येक वस्तुका समावेश भर किये होते हैं, व्याख्या किसीकी भी नहीं । 
ऐसा शून्य, ऐसी रिक्तता जो सारी शकक्‍यताओंसे भरपूर है, शब्दों और 
वस्तुओंका संभव हो सकनेवाला अधिक-से-अधिक संपूर्ण विरोध है और 

इस प्रकार हमने एक लघु प्रतिवादकी व्याख्या एक अधिक बड़े प्रतिवादको 

लाकर, वस्तुओंके आत्म-प्रतिवादको उनकी चरम सीमातक पहुँचाकर की 
होती है। शून्य है रिक्तता, जहाँ कोई शकक्‍यताएँ नहीं रह सकतीं, सारी 
शक्‍्यताओंका एक निष्पक्ष अनिर्दिष्ठ होता है महा अव्यवस्था। और इस 

प्रकार हमने बस उस महा अव्यवस्थाकों शून्यके अंदर पहुँचा दिया होता 

है, किंतु हम यह व्याख्या नहीं कर पाते कि वह वहाँ पहुँची कैसे ? तो 
अब हम सच्चिदानंदकी अपनी मूल धारणापर वापस आयें और यह देखें 
कि उस नींवपर एक सस्पूर्णणर समाघान संभव है या नहीं। 

प्रथम हमें यह बात स्पष्ट रूपसे समझ लेनी चाहिये कि जैसे, जब 
हम विश्व-चेतनाकी चर्चा करते हैं तब हमारा अभिप्रायः मानव-प्राणीकी 
जागृत मनोमय चेतनासे भिन्न, किसी सत्यतर और विश्ञालतर वस्तुसे रहता 
है, वैसे ही जब हम अस्तित्वके विश्वानंदकी चर्चा करते हैँ तो हमारा 

अभिप्राय वैयक्तिक मानव-जीवके सामान्य भावमय और संबेदनात्मक 
सुखसे भिन्न, सत्यतर और विशालतर वस्तुसे रहता है। सुख, हर्ष और 
आनन्द, इन शब्दोंका उपयोग मनुष्य जैसे करता है, ये सीमित और 

मैमित्तिक गतियाँ हैं, जो कुछ अभम्यासगत कारणोंपर निर्भर हैं, और अपने 

विरोधी तत्त्वों दु:ख और कष्टकी भाँति, जो इन्हींकी तरह समान रूपसे 
सीमित और नैमित्तिक गतियाँ हैं, अपने-आपसे भिन्न किसी और 
पृष्ठभूमिसे उद्गत होती हैं। सनन्‍्मात्रका आनंद विश्वव्यापी, असीम और 
स्वयंभू है, वह विशेष कारणोंपर निर्भर नहीं है, वह सब पृष्ठभूमियोंकी 
पृष्ठभूमि है, जिससे सुख, कष्ट और अन्य अधिक तटस्थ अनुभव उद्भूत . 
होते हैं। जब सन्‍्मान्रका आनंद संभूतिके आनंदके रूपमें रूपायित होना 
चाहता है तव वह शक्तिकी गतिमें स्पंदित होता है और स्वयं ही गतिके 

भिन्न रूप अपनाता है, सुख और दुःख जिसके भावात्मक और अभावात्मकः 

प्रवाह होते हैं। जड़तत्वके अंदर अवचेतन, मनसे परे अतिचेतन रहता 
हुआ यह आनंद, संसूतिमें उन्‍्मज्जित होकर, गतिकी वद्धमान आत्म-चेतनामें, 
मन और प्राणमें रूपायित होना चाहता है। उसके प्रथम व्यापार द्वैत 
और अविशुद्ध होते हैं, वे सुख और कष्टके श्रुवोंके बीच गतिमान रहते हैं, 
कितु उसका लक्ष्य होता है सत्ताके स्वयंभू, विषय तथा कारणसे स्वतंत्र, परम 
आनंदकी विशुद्धताके अंदर आत्म-प्राकटय। जैसे सच्चिदानंद व्यक्तिके 
अंदर विश्व-सत्ताकी ओर तथा शरीर और मनके रूपमें रूपातीत चेतनाकी 
उपलब्धिकी ओर अग्रसर होता है, वैसे ही यह आनंद भी विशेष अनुभवों 
और. विषयोंके प्रवाहके अंदर सर्वंगत, स्वयंभू और विषयरहित आनंदकी 

ओर अग्रसर होता है। अभी हम उन विषयोंकी खोज एक क्षणिक सुख 
और संतुष्टिके उद्दीपक निमित्तोंके रूपमें करते हैं, स्वतंत्र, आत्मवान्‌ हो 
जानेपर हमें उनकी खोज नहीं रहेगी; वरन्‌ हम उनके स्वामी होंगे और 
ये आनंदके निमित्त-रप न होकर एक शाश्वत अस्तित्वशाली आनंदके 
अतिबिबक होंगे। 

अहमात्मक मानवनसत्तामें, जडद्धतत्त्वके प्रकाशहीन कवचमेंसे उद्गत 

होते मनोमय पुरुषमें अस्तित्वका आनंद तटस्थ, अर्थ-प्रच्छन्न है, अब भी 
अवचेतनकी छायामें है, वह शायद ऐसी समृद्ध प्रच्छन्न भूमिसे अधिक कुछ 
नहीं है जिसे कामनाने विषैले घास-पात और लगभग वैसे ही विषैले फूलोंकी 
घनी उपजसे, हमारे अहमात्मक जीवनके दुखों और सुखोंसे ढक रखा है। 
हमारे अन्दर गुप्त रूपसे क्रिया करती हुई दिव्य चित्‌-शर्क्ति जब कामनाकी 

इन उपजोंको निगल चुकेगी, ऋग्वेदके रूपकमें, जब ईइ्वरकी अग्नि पृथ्वीके 
कामनांकुरोंको भस्मीभूत कर चुकेगी, तभी इन सुखों और कष्टोंके मूलमें 
जो गुप्त तत्त्व है, जो उनका कारण और उनकी गुप्त सत्ता है, उनके 

अंदर जो आनंदका रस है, वह नये रूपोंमें उद्गत होगा, कामनाके रूपोंमें 

नहीं, अपितु स्वयंभू संतुष्टिके रूपोंमें, और फलस्वरूप मर्त्य सुखके स्थानपर 
“अमरका आनन्द आयेगा। और यह रूपांतर संभव है, क्योंकि संवेदन 
और भावावेगकी ये उपजें, जैसे सुख वैसे ही कष्ट भी, अपनी मूलभूत सत्तामें 
अस्तित्कगःा वह आनंद ही हैं जिसे वे खोजते तो हैं कितु प्रकट करनेमें 
विफल होते हैं। विफलताका कारण है विभाजन, आत्म-अज्ञान और 
अहंभाव। 



अध्याय बारह 

अस्तित्वका आनन्द ; समाधान 

तद्ध तहने॑ नाम तद्दनसित्युपासितव्यम्‌ । 

उस तत्‌का नाम आनंद है, हमें आनंद-रूपमें ही उसकी उपासना 
और खोज करनी चाहिये। 

केनोपनिषद्‌ 
4.6 

स्तित्केक आनंदकी एक अविच्छेद्य फल्गु-धारा है और सारे बाह्य 
या ऊपरी संवेदन उसकी भावात्मक, अभावात्मक या तठस्थ कीड़ा हैं, उस 

अनंत सागरकी लहरें और फेन हैं। इस घारणासे हमें उस समस्याका 
समाघान मिल जाता है जिसकी हम परीक्षा कर रहे हैं। एक अनंत 
अविभाज्य सत्ता ही सकल वस्तुओंका आत्मस्वरूप है, उस सत्ताका स्वभाव 

था स्वशक्ति आत्म-चेतन सत्ताकी एक अनंत अविनाशी शक्ति है; और 

उस आत्मचेतनाका मूलगत स्वरूप या अपने-आपका ज्ञान, सत्ताका एक अनंत 
अविच्छेय आनंद होता है। रूपहीनतामें और सारे रूपोंमें, अनंत और 
अविभकत सत्ताकी शाइवत संवितमें और सांत विभाजनकी बहुविध 
प्रतीतियोंमें यह स्वयंभू सर्त्ता अपना आत्मानंद शाइवत बनाये रखती 
है। हमारा अन्तरात्मा अपने ऊपरी संस्कार और आत्म-चेतन सत्ताके 

विशेष गुणके बन्धनसे निकलता हुआ जैसे जड़की प्रतीयमान निरचेतनाके 
अंदर यह ढूँढ़ लेता है कि उसके अंदर वही अनंत चित्‌-शक्ति नित्य, 

अचल, तपोमग्न है, वैसे ही जड़तत्त्वकी प्रतीयमाव संवेदनहीनताके अंदर 

वह एक अनंत, चिन्मय, अविचल, उल्लासमय, सर्वालिगनकारी आनंदको 

ढूँढ़ लेता है और उसके साथ समस्वर हो जाता है। यह आनंद आत्माका 

अपना आनंद है, यह आत्मा सबके अंदर स्थित उसीका आत्मा है, कितु 

निजके और वस्तुओंके विषयमें हमारी सामान्य दृष्टि जो केवछ ऊपरी 

सतहोंपर ही जागती और चलती है, उसके लिये वह आनंद भ्रच्छन्न, निगूढ़ 

और अवचेतन ही रहता है; और जैसे वह्‌ सब रूपोंके अंदर है, वैसे 

ही वह सारे अनुभवोंके अंदर भी है, चाहे वे सुखद हों या दुःखद अथवा 

तटस्थ। वहाँ भी प्रच्छन्न, निगृूढ़ और अवचेतन वही आनंद है जो आनंद 
वस्तुओंको अपना अस्तित्व बनाये रखनेके लिये समर्थ और वाघ्य करता 
है। यही आनंद अस्तित्वके प्रति चिपटो रहनेकी उस प्रवृत्तिका, अस्तित्वकी 
उस सर्वशासिका इच्छाका कारण है जो प्राणमें आत्म-संरक्षणकी सहज- 

प्रवृत्तिके रूपमें अनूदित होती है, स्थूलमें जड़-तत्वकी अविनाशिताके रूपमें 
प्रकट होती है, मनमें अमरत्व-वोघके रूपमें रहती है, रूपायित सत्ताके 
आत्म-विकासकी सभी अवस्थाओंमें सत्ताके साथ रहती है और उसमें यदि 
कभी-कभी आत्म-विनाशका आवेग उठता है तो वह भी उसका एक उल्टा 

रूप ही होता है, जो सत्ताकी एक अन्य स्थितिके प्रति आकर्षणका, और 

परिणामतः, सत्ताकी वर्तमान स्थितिके प्रति जुगुप्साका रूप होता है। आनंद 
ही अस्तित्व है, आनंद ही सृप्टिका रहस्य है, आनंद ही जन्मका मूल है, 

आनंद ही अस्तित्व वनाये रखनेका कारण है, आनंद ही जन्मका अंत है 

और आनंद ही वह है जिसमें सृष्टिका पर्यवसान होता है। उपनिषद्‌ 
कहती है, आनंदसे ही समस्त भूतोंका जन्म होता है, आनंदसे ही वे जीवित 
रहते और वर््धित होते हैं और आनंदमें ही उनका प्रयाण होता है। 

जब हम मूल सत्‌के इन तीन पक्षोंकी ओर दृष्टिपात करते हैं जो हैं 
तो एक, कितु हमारी मानसिक दृष्टिको त्रिविध दीखते हैं, परंतु केवल 

प्रतिभासमें, विभकत चेतनाके व्यापारोंमें ही पृथक्‌ किये जा सकते हैं, तब 
हम प्राचीन दश्शनशास्त्रोंके विभिन्न सूत्रोंको उनके सही स्थानपर रखनेमें 

समर्थ होते हैँ जिससे वें सम्मिल्ति होकर एक हो जाते हैं और उनका 
दीघेकालीन वादविवाद समाप्त हो जाता है। क्‍योंकि, यदि हम जगत्‌- 

सत्ताको केवल उसके प्रत्यक्ष रूपोंमें और विशुद्ध, अनंत, अविभाज्य और 
अपरिवतेनीय सत्ताके साथके संबंधोंके आधारपर ही देखते हैं तो हमें उसे 
माया-झूपमें समझने, वर्णन करने और अनुभव करनेका अधिकार हो जाता है। 
अपने मूल अ्थेमें माया शब्दका आशय एक ऐसी अवधारक और अंतर्विष्टकारी 
चेंतनासे था जो आलिगन करनेमें, परिमित और सीमित करनभेमें समर्थ है 
और इसीलिये रचनाकारी है। यह वही चेतना है जो रूपरेखा बनाती है, 
सापती है, अरूपमें रूप ढालती है, मनोमय रूप देती है और अज्ञेयको 
ज्ञेय बनाती भालूम होती है, यह ज्यामितिक रूप देती है और अमेयको 
भेय बनाती मालूम होती है। बादमें यह शब्द ज्ञान, निपुणता और बूद्धिमत्ताके 
भूल अर्थसे हटकर चालाकी, धोखे या भ्रमके हीन अर्थसें व्यवहृत होने लगा 
और दरेनश्ास्त्रोंमें इसका प्रयोग इन्द्रजाल या भ्रमके रूपमें होने लूगा। 

जगत्‌ माया है। जगत्‌ इस अर्थंमें अवास्तविक नहीं है कि उसका 
किसी भी प्रकारका अस्तित्व नहीं है, क्योंकि यदि वह ब्रह्मक्ा एक स्वप्न ही 
हो, तो भी ब्रह्ममें स्वप्त-झपसे तो उसका अस्तित्व होगा ही, वह वर्तमानमें 
ब्रह्मयके लिये वास्तविक होगा, भल्ले ही अंततः अवास्तविक हो। हमें यह भी 
नहीं कहना चाहिये कि जगत्‌ इस अर्थमें अवास्तविक है कि उसका किसी 

प्रकारका शाइवत अस्तित्व नहीं है, क्योंकि, यद्यपि ऐसा हो सकता है या 
होता भी है कि विशेष जगत्‌ और विशेष रूप स्थूलत: विघटित हो जाते 
हैं और मानसिक रूपमें अभिव्यक्तिकी चेतनासे निकलकर अव्यक्ततामें 
वापस चले जाते हैँ, फिर भी रूप और जगत्‌ दोनों तत्त्व-रूपमें शाइवतत 
है। अव्यक्ततासे वे व्यक्ततामें अनिवार्यतः वापस आ जाते हैं, उनका 
यदि शाइवत सातत्य न भी हो तो भी शाश्वत पुनरावर्तन तो है ही, साथ 
ही जब कि वे व्यष्टि-भावमें और प्रतिभासमें नित्य क्षर हैं, अपने समष्टि- 

भावमें और आधारमें वे शाश्वत रूपसे अक्षर हैं। न हमें इस वातका कोई 
निश्चय हो सकता है कि कालके अन्तर्गत ऐसा कोई समय कभी आया 

था या आयगा जब शाश्वत चिन्मय सतूमें विश्वका कोई भी रूप, सत्ताकी 
कोई भी कीड़ा उसके सामने प्रतिभासित नहीं होती हो, वरन्‌ हमें केवल 
यह संबोधिमूलक बोध होता है कि हम जिस जगत्‌को जानते हैं वह उस 

ततूसे आविर्भूत हो सकता है और होता है और उसीके अन्दर लीन हो 
जाता है, यह गति अविच्छिन्न चलती रहती है। 

फिर भी जगत्‌ माया है, क्‍योंकि वह अनंत सत्ताका स्वरूप-सत्य नहीं 

है, अपितु आत्म-चेतन सत्ताकी एक सृष्टि ही है; यह शून्यके अन्दर सृष्टि 
नहीं है, यह असतूके अंदरसे या असतूमेंसे बनी हुई सृप्टि नहीं है वरन्‌ 
यह उस स्वयंभू सत्ताके सनातन सत्यमें और उसीसे बनी हुई सृष्टि है; 

सद्ब्रह्मका स्वरूप-तत्त्व ही उसका आधार, मूल और उपादान है, इस सृष्टिके 
रूप उस ततके स्वानुभवकी भूमिका्ें ही उसकी अपनी सर्जनात्मक चिन्मय 
शक्तिके द्वारा निर्धारित उसके परिवर्तनशील आत्म-हपायग हैं। उनमें 
अभिव्यक्तिकी सामथ्य॑ है, अव्यक्तताकी सामथ्ये है और अन्य रुपोंमें 
अभिव्यक्त होनेकी सामर्थ्य भी है। अतः हम चाहें तो उन्हें अनंत चेतनाके 
भ्रम कह सकते हैं, इस तरह हम भूल और अक्षमताके अधीन रहनेके 

अपने मानसिक बोधकी छायाकों उसपर फेंकनेकी धृष्टता करेंगे जो मनसे 
महत्तर होनेके कारण मिथ्यात्व और भ्रमकी अधीनतासे परे है। किंतु 
यह देखते हुए कि सत्‌का सार और तत्त्व लूठा नहीं है और हमारी विभक्‍त 

चेतनाकी सारी भूलें और विक्ृतियाँ अविभाज्य आत्म-चेतन सत्ताके किसी 

सत्यका प्रदर्शन करती हैं, हम केवल इतना ही कह सकते हैं कि जगत्‌ उस 
तत्‌का मूलभूत सत्य नहीं है, वल्कि उस ततूकी स्वच्छुंद विविधता और 
अनन्त बाह्य परिवरतेनशीलताका प्रपंचात्मक सत्य है, उस तत॒की मूलगत 
और अपरिवरतेनशील एकताका सत्य नहीं । 

यदि, दूसरी ओर, हम जगत्‌-सत्ताको केवल चेतनाके और चेतनाकी 
शक्तिके सम्बन्धमें देखें तो हम उसे इस रूपमें देख सकते हैं या उसका 
वर्णन और अनुभव कर सकते हैं मानो वह शक्तिकी एक गति है जो 
किसी गुप्त इच्छाकी आज्ञाका पालन कर रही है या अपनी अधिष्ठात्री 

अथवा साक्षी चेतनाके अस्तित्वमात्रके कारण उसपर आरोपित कोई अनिवार्यता 
है। ऐसी दशामें यह जगत्‌-सत्ता प्रकृतिकी, यानी कार्यकारिणी शक्तिकी 
क्रीड़ा है जो पुसुषको, साक्षी और भोक्‍ता पुरुषको संतुष्ट करना चाहती 
है, या वह पुरुषकी ही कीड़ा है जो शक्तिकी गतियोंमें प्रतिबिबित होती 
है और पुरुष उन गतियोंके साथ अपने-आपको एकात्म किये रहता है। 

तो जगत्‌ विश्व-जननीकी क्रीड़ा है जो अपनें-आपको अनंत रूपोंके - अंदर 
नित्य ढालते जानेके लिये प्रवृत्त हुई हैं और सदा नवीन अनुभवोंको व्यक्त 
करनेके लिये उत्सुक हैं। 

फिर, यदि हम जगतृ-सत्ताको नित्य विद्यमान शाइवत सतृ-पुरुषके 
आत्मानंदके संबंधमें देखें तो हम उसे इस रूपमें देख सकते हैं, उसका 
वर्णत और अनुभव कर सकते हैं कि यह छीला है, सर्वेभूतांतरात्माका खेल 
है, उसका बालकका आनंद, कविका आनंद, अभिनेताका आनंद और 

यांत्रिकका आनंद है, यह आत्मा चिर किशोर और चिर अक्षय है, यह 

आत्म-सर्जज और आत्म-रूपायणके अहँतुक आनन्‍्दके लिये ही अपने-आपको 

अपने अन्दर सुष्ट और पुनर्सुष्ट करता रहता है, वह स्वयं खेल है, वही 
खिलाड़ी हैं और वह अपने-आप ही खेलका मैदान भी है। शाइवत एवं 
स्थाणु, अपरिवर्तेतशील सज्चिदानंदके संबंधकी भूमिकामें सत्ताकी कीड़ाके 
विषयमें ये तीन सर्वसामान्य मत बन जाते है, उतका आरंभ माया, प्रकृति 

और लीलाकी तीन घारणाओंसे होता है जो हमारे दाशेनिक सिद्धान्तोंमें 
परस्पर-विरोधी रूपमें प्रकट होती हैं, कितु वस्तुतः उनमें एक-दूसरीके साथ 
पूर्ण संगति है, जगत्‌ और जीवनकी सर्वागीण दृष्टिके लिये अपनी समग्रतामें 
वे एक-दूसरीके लिये आवश्यक और पूरक हैं। हम जिस जगतूके अंग हैं, 

वह सबसे अधिक प्रत्यक्ष रूपमें शक्तिकी एक गति है, कितु वह शक्ति, 
जब हम उसके प्रत्यक्ष रूपोंका भेदन कर मर्ममें जाते हैं, सर्जनशील चेतनाकी 

सतत और फिर भी परिवतेनशील छन्दोबद्धता प्रमाणित होती है जो अपनी 

अनंत और शाश्वत सत्ताके प्रपंचात्मक सत्योंको अपने अंदर उत्त्षिप्त और 
प्रक्षिपि करती है, और इस छंदका सार, कारण और उद्देश्य सत्ताके अनंत 
आनंदकी क्रीड़ा है जो सदा अपने असंख्य आत्म-निरूपणोंमें व्यस्त है। विश्वको 

समझ पानेके लिये हमें सदा इस त्रयात्मक था त्रिविध दृष्टिको अपना 
आरंभिक स्थरू बनाना होगा। 

तो, चूंकि सत्ताके शाश्वत और अपरिवर्तनशील आनंदका संभूतिके 
अनंत और परिवर्ततशीर आनंदमें स्पंदित हो आना ही सारे विषयका मूलः 

है, अतः हमें एक अविभाज्य चिन्मय सत्पुरुषकी घारणा करनी होगी जो 
हमारे सारे अनुभवोंके पीछे है, उन्हें अपने अक्षर आनंदसे अवलंवन देता 
है और हमारी संवेदनात्मक सत्तामें सुख, दुःख और तटस्थ उदासीनताकी 
विविघताओंको अपनी गतिके द्वारा संपादित करता है। वह सत्‌ ही हमारा 
वास्तविक आत्मा है, त्रिविध स्पंदनके अधीन रहनेवाला मनोमय पुरुष 
हमारे वास्तविक आत्माका एक प्रतिरूप मात्र हो सकता है जिसे वस्तुओंके 
उस संवेदनात्मक अनुभवके कार्योके लिये सामने रखा गया है, जो विश्वके 
बहुविध सम्पर्कोको प्रत्युत्तर देनेवाली और प्रतिक्रिया करनेवाली हमारी 
विभाजित चेतनाका प्रथम छनन्‍्द होता है। यह अपूर्ण प्रत्युत्तर होता है, 
एक उलझा हुआ और विषमतासे भरा छन्द होता है जो हमारे अंदर 
चिन्मय सतके सम्पूर्ण और एकताबद्ध खेलकी तैयारी करता और उसकी 
भूमिका बनता है, यह वह सच्ची और पूर्ण समस्वरता नहीं है जो हमें तब 
प्राप्त हो सकती है जब हम सारे परिवर्तन-वैचित््योंके भीतर उस 'एकके 

साथ सामंजस्य प्राप्त कर लें और अपने-आपको विश्वातीत तथा विश्वव्यापी 
सुर-सप्तकके साथ समस्वर कर दें। 

यदि यंह दृष्टि ठीक है तो कुछ निष्कर्ष अनिवार्य रूपसे निकलते हैं। 
प्रथमत:, चूँकि अपनी गहराइयोंमें स्वयं हम वही एक' हैं, चूंकि अपनी 
सत्ताकी वास्तविकतामें हम वह अविभाज्य सर्वे-चैतन्य हैं और इस कारण 

अक्षर सर्वानिंद हैं, अतएवं हमारे संवेदनात्मक अनुभवका सुख, कष्ट 

और उदासीनताके तीन कम्पनोंमें संयोजित होना एक ऊपरी आयोजन ही 

हो सकता है जिसकी रचना हमारे उस सीमित अंगने की है जो हमारी 
जागृत चेतनामें सबसे बाहरके भागमें रहता है। हमारे अंदर पीछेकी 
ओर भी कुछ-न-कुछ होगा,--ऊपरी चेतनाकी अपेक्षा वहुत विशालतर, 
गभीरतर, सत्यतर,--जो सारे अनुभवोंमें निष्पक्षतासे आनन्द लेता है। यह 

वही आनंद है जो वाहरी मनोमय पुरुषको गुप्त रूपसे अवलंवन देता है 

और संभूतिकी विक्षुव्य गतिके सारे श्रम, कष्ट और अस्ति-परीक्षाओंके 

बीच चलते जानेके लिये क्षमता प्रदान करता है। हम जिसे अपना आपा 
कहते हैं वह सतहपर काँपती हुई एक किरणमात्र है। इसके पीछे सारा 
“विशाल अवचेतन, विशाल अतिचेतन हैं जो सतहके सारे अनुभवोंसे लाभ 
उठाता है और उन्हें अपनी उस बाह्य सत्तापर आरोपित करता है जिसे 
वह जगत्‌के सम्पर्कोके सामने एक प्रकारके संवेदनात्मक आवरणके रूपमें 

प्रकट करता है, स्वयं पर्देमें रहकर वह उन सम्पर्कोको ग्रहण करता है 
और उन्हें एक सत्यतर, गरभीरतर, आधिपत्यकारी और सृजनशील अनुभवके 
मूल्योंमें आत्मसमात्‌ करता है। वह उन्हें अपनी गहराइयोंमेंसे वल, चरित्र, 
ज्ञान, कर्मावेगके रूपमें सतहपर वापस भेजता है जिनकी जड़ें हमारे लिये 

रहस्यमय बनी रहती हैं, क्योंकि हमारा मन सतहपर ही चलता और प्रकंपित 
'होता है, उसने गहराइयोंमें संकेन्द्रित होना और रहना नहीं सीखा है । 

यह सत्य हमारे सामान्य जीवनमें हमसे छिपा रहता है या कभी-कभी 
केवल उसकी धूमिल झाँकी मिल जाती है या हम उसे अपूर्ण रूपसे ही 
'पकड़ पाते और उसकी धारणा कर सकते हैं। कितु, यदि हम अंदर 
रहना सीख जायेँ तो अवश्यमेव हम अपने अंदरकी इस दिव्य विद्यमानताके 
प्रति जाग्रत्‌ होते हैं जो हमारा अधिक सत्यतर आत्मा है। यह विद्यमानता 
निगूढ़, गभीर, स्थिर, आनंदपूर्ण और शक्तिशाली होती है और जगत्‌ 
इसका स्वामी नहीं है; वह यदि स्वयं परम प्रभु नहीं भी है, तो अंदरके 
प्रभुका विकिरण तो अवश्य है। हमें इस विद्यमानताकी इस रूपमें संवित्‌ 

'होती है कि वह, अंतःस्थित रहती हुई, प्रतीयमान और बहिरात्माकों आधार 

और सहायता देती है और उसके सुख और कष्टपर इस भाँति मुस्कराती 
है जैसे छोटे वच्चेकी भूल और उसके आवेशोंपर। और यदि हम अपने 
अंदर वापस जा सकें और अपने-आपको अपने ऊपरी अनुभवके साथ नहीं, 
बल्कि भगवान्‌की उस ज्योतिर्मयी उपच्छायाके साथ एकात्म कर सकें, तो 
हम जगतके सम्प्कोके संत्रंधमें उसी अभिवृत्तिके साथ रह सकते हैं और 
अपनी सम्पूर्ण चेतनामें शरीर, प्राण-सत्ता और मनके सुख और कथष्टसे 
अलग हटकर उन्हें ऐसे अनुभवोंके रूपमें ग्रहण कर सकते हैं जिवका स्वरूप 
ऊपरी होनेके कारण हमारे अंतस्तत्व और यथार्थ सत्ताको स्पर्श नहीं करता, 

उनपर अपने-आपको आरोपित नहीं करता। इसे सम्पूर्णतासे व्यक्त करने- 
वाले संस्कृत शब्दोंमें कहें तो मनोमयके पीछे एक आनंदमय है, सीमित 
सनोमय पुरुषके पीछे एक बृहत्‌ आनन्दमय पुरुष है, मनोमय आनंदमयका 
'एक छाया-अ्रतिरूप और क्षुव्ध प्रतिविव ही होता है। हमारे स्वरूपका 

सत्य अंतरमें रहता है, वाहर सतहपर नहीं । 

फिर, चूंकि सुख, दुःख और उदासीनताका यह त्रिविध कम्पन बाहरी 
है, हमारे अपूर्ण विकासका संयोजन और परिणाम है, अतः ये कम्पन 
पिरपेक्ष, ल्ुव या अनिवाय नहीं हो सकते। हमारे ऊपर कोई वास्तविक 
बाध्यता नहीं है कि हम किसी विशेष संपकंके प्रति किसी सुख, दुःख 
या उदासीन प्रतिक्रियाका विशेष प्रत्युत्तर दें, बाध्यता.बस अभ्यासकी होती 

है। किसी विशेष संपकंमें हम जो सुख या दुःख अनुभव करते हैं उसका 
कारण यह होता है कि हमारी प्रकृतिनें उसका अभ्यास बना लिग्रा है, 
उस संपकंके प्रति प्रहणकर्तानें वैसा सतत संबंध बना लिया है। यह 
हमारे सामर्थ्यके अंदर है कि हम बिलकुर विपरीत, जहाँ कष्ट होता 
था, वहाँ सुखका, जहाँ सुख होता था वहाँ कष्ठका प्रत्त्युत्तर दें। उसी 
तरह यह भी हमारे सामर्थ्यमें है कि हम अपनी वाह्य सत्ताको इसका 

अभ्यास करा दें कि वह सुख, कष्ट और उदासीनताकी यंत्रवत्‌ प्रतिक्रिया- 
ओंके स्थानपर अक्षर आनंदका वह मुक्त उत्तर दे जो हमारे अंदरके सच्चे 
और विश्ञाल आनंद-पुरुषका सतत अनुभव है। और, यह चीज ऊपरी 
तलकी अभ्यस्त प्रतिक्रियाओंको गहराईमें प्रस्ष और निष्पक्षभावसे ग्रहण 
करनेकी अपेक्षा एक बड़ी विजय है, एक गभीरतर' और अधिक संपूर्ण 

आत्मवत्ता है। कारण, अब यह केवल दासतारहित स्वीकृति ही नहीं 
रह जाती, अनुभवके सदोष मूल्योंको स्वाधीनतासे दी गयी मान्यता 
भी नहीं रह जाती, वरन्‌ हमें अपूर्णको पूर्णमें, मिथ्या मूल्योंको सच्चे 
मूल्योंमें परिणत करनेकी योग्यता देती है। यह है मनोमय पुरुषके 
अनुभूत इन्होंके स्थानपर आत्माके द्वारा निखिल वस्तुओंका सतत किन्तु 
सच्चा आनंद-पान | 

भनके व्यापारोंमें यह देख पाना कठिन नहीं कि सुख और दुःखकी 
प्रतिक्रियाएं नितांत अभ्यासजन्य और सापेक्ष होती हैं। वास्तवमें हमारी 

स्नायविक सत्ताको यह अभ्यास हो जाता है कि इन प्रतिक्रियाओंका होना 

पिश्चित-नियत है, और उसपर उनके निरपेक्ष होनेका एक मिथ्या संस्कार 

पड़ जाता है। उसके लिये सब प्रकारकी विजय, सफलता, मान, सौभाग्य 
आदि चीजें अपने-आपमें निरपेक्ष रूपसे सुखद होती हैं, और जैसे चीनी 

अवश्य मीठी होगी वैसे ही इनसे हर्ष भी अवश्य उत्पन्न होगा । इसी 

तरह सब प्रकारकी पराजय, विफलता, निराशा, अपमान, दुर्भाग्य आदि 

चीजें अपने-आपमें और निरपेक्ष रूपसे असुखद होती हैं, और जैसे नीम 

अवश्य कड़ ई होगी, उसी तरह इनसे शोक अवश्य उत्पन्न होगा। इन 

अत्यत्तरोंमें परिवर्तन करना उसकी दृष्टिमें तथ्यसे भठक जाना है, असाधारण 

और अस्वस्थ अवस्था है, क्‍योंकि स्तायविक सत्ता अम्यासकी दासी होती 
है, प्रकृतिने उसे प्रतिक्रियाके सातत्य, अनुभवकी समरूपता और जीवनके 
प्रति मनृष्यके संबंधोंकी व्यवस्थित योजना निर्धारित करनेके लिये साधन- 
रूपमें नियुक्त किया है। दूसरी ओर मनोमय पुरुष स्वाधीन है, क्योंकि: 
वह वह साधन है जिसे प्रकृतिने नमनीयता और वैचित््यके लिये, परिवर्तन 
और प्रगतिके लिये नियुक्त किया है, वह तभीतक अधीन रहता है जब- 
तक कि वह अधीन रहना पसन्द करता है, या अमुक अभ्यासके स्थानपर 
किसी अन्य अभ्यासमें निवास करना चाहता है, या जब तक कि वह अपने- 
आपको अपने स्नायविक यंत्रके अधिकारमें रहने देता है। वह पराजय, 
अपमान या हानिसे शोक पानेको बाध्य नहीं है : वह इन चीजोंका और 
सब चीजोंका सामना पूर्ण उदासीनताके साथ, यहाँ तक कि पूर्ण प्रसन्नताकेः 
साथ भी कर सकता है। अतः मनुष्य देखता है कि वह जितना अपने 
शरीर और स्तायुओंके अधिकारमें रहना अस्वीकार करता है, जितना ही 
वह अपने-आपको अपने शारीरिक और प्राणिक अंगोंकी लपेटमेंसे खींच 

निकालता है, उतनी ही महत्तर उसकी निर्मुक्ति होती है। तब वह वाह्मः 
स्प्शोका दास न रहकर, जगत्‌के सम्पर्कोके प्रति अपने प्रत्युत्तरोंका स्वामी 
हो जाता है। 

इस सार्वभौम सत्यको शारीरिक सुख और पीड़ाके संबंधमें लागू करना 
अधिक कठिन होता है, क्‍योंकि यह स्वायुओं और शरीरका अपना क्षेत्र 

है, यह हमारे अन्दर उस सत्ताका केनद्र और आसन है जिसका स्वभाव 

है बाह्य सम्पर्क और बाह्य चापसे शासित होना। तथापि, यहाँ भी हमें 
सत्यकी झाँकियाँ मिलती हँँ। इसका प्रमाण हम इस तथ्यमें देखते हैं किः 
अम्यासके अनुसार एक ही दैहिक संस्पर्श केवल भिन्न-भिन्न व्यक्तियोंमें ही 
नहीं, वरन्‌ एक ही व्यक्तिकी भिन्न-भिन्न दशाओं अथवा विकासकी भिन्न- 

भिन्न अवस्थाओंमें सुखद या कष्टप्रद हो सकता है। इसका प्रमाण हम इस 
तथ्यमें देखते हैं कि बड़ी उत्तेजना या ऊँचे भावोत्कर्षके समय मनुष्य उन्हीं 

सम्पर्कोके कष्टके प्रति शारीरिक रूपसे उदासीन या अचेतन हो जाता है: 
जो साधारण अवस्थामें तीत्र यंत्रणा या बेदना पहुँचाते हैँ। कई वार तोः 
ऐसा होता है कि कष्टका बोव तब वापस आता है जब स्तायुएँ फिरसे अपना 
अधिकार जमा पाती हैं और मनृष्यकी मानसिकताकों कष्ट अनुभव करनेकीः 
अभ्यासगत वाध्यताका स्मरण कराती हैं। किंतु इस अभ्यासगत बाध्यताकी 
ओर वापस आना अनिवार्य नहीं होता, यह मात्र अमभ्यासगत वस्तु हैं। हम 
देखते हैं कि सम्मोहनके व्यापारमें सम्मोहित व्यक्तिको घाव या वेघनके कष्टका 

अनुभव करनेसे सफलतापूर्वक केवल तभीतक नहीं रोका जा सकता जबतक 
कि वह उच्च असाधारण स्थितिमें हो, वरन्‌ू जब वह जग जाता है, 
तव भी कष्टकी अभ्यासगत श्रतिक्रियाकी ओर वापस जानेसे उसे उतनी ही 
सफलतासे रोका जा सकता है। इस व्यापारका कारण विलकुल सरल 
है। सम्मोहन करनेवाला व्यक्ति स्तायविक अभ्यासोंकी दासी बनी हुई 
अभ्यासगत जागृत चेतनाकों स्थग्रित कर देता है और वह गहराइयोंमें 

. रहनेवाले अबगूढ़ मनोमय पुरुषका, आंतरिक मनोमय पुरुषका आश्रय लेनेमें 
समर्थ होता है जो, चाहे तो, स्तायु और शरीरका स्वामी हो सकता है। 
कितु यह स्वातंत्रय, जो कि सम्मोहतके द्वारा असामान्य रूपमें, तेजीसे, 

सच्चे अधिकारके बिना, एक अन्य व्यक्तिकी शक्तिके द्वारा फलीभूत होता 
है, समान रूपसे, किंतु सामान्य दशामें भी, क्रमशः, सच्चे अधिकारके सहित 

और अपनी निजकी इच्छा-शक्तिके द्वारा जीता जा सकता है जिससे 
शरीरकी अभ्यासगत स्वायविक प्रतिक्रियाओंपर मनोमय पुरुपषकी विजय 
अंशतः या सम्पूर्णतः साधित हो सके। 

मन और दरीरका कष्ट प्रकृतिका, अर्थात्‌, क्रियाशील शक्तिका एक 
साधन है जो प्रकृतिके ऊध्व॑मुखी विकासक्रममें एक निश्चित संक्रमणकालीन 
उद्देश्यका अनुसेवी होनेको अभिप्रेत है। व्यक्तिके दृष्टिकोणसे जगत्‌ वहुसंख्यक 
शक्तियोंका खेल और जटिल आघात है। इस जटिल खेलके बीच व्यक्ति 
'एक सीमित रूपसे निर्मित सत्ताके रूपमें अवस्थित होता है जिसकी शक्ति 
परिमाणमें सीमित है। वह उन असंख्य आधातोंके प्रति खुला रहता है 

जो उस निर्माणकोी, जिसे वह अपना आपा कहता है, क्षत, विकल, खंडित या 

विधटित कर सकते हैँ। किसी संकठपूर्ण या हानिकारकं॑ सम्पर्ककी ओरसे 

एक प्रकारका स्नायविक' और शारीरिक 'पीछे हटना, यही पीड़ाकी प्रकृति 
है। उपनिषद्‌ जिसे जुगृप्सा कहती है पीड़ा उसीका अंग है। वह सीमित सत्ताका 

उस चीजसे संकोचन या खिंचाव है जो उसके लिये अनात्मा है और जिसकी 
सहानुभूति या संगति उसके साथ नहीं है, यह 'पर' के विरुद्ध आत्म-रक्षाकी 
प्रवृत्ति है। इस दृष्टिकोणसे वह प्रकृतिके द्वारा उस वस्तुका संकेत होती है 
जिससे बचना चाहिये, और अगर उससे सफलतापूर्वक बचा न जा सके 

तो उसका उपचार करना चाहिये। विशुद्ध जड़ जगतूमें पीड़ाका अस्तित्व 

त्तबतक नहीं आता जवतक उसमें प्राणका प्रवेश नहीं हो जाता, क्योंकि 

तबतक यांत्रिक विधियाँ पर्याप्त होती हैं। उसका व्यापार तव आरभ 

होता है जब प्राण जड़तत्वपर अपूर्ण अधिकारकी प्राप्ति और अपनी 

दुर्दंकताको साथ लेकर दृश्यपटपर श्रवेश करता है। प्राणके अंदर मनके 

विकासके साथ-साथ यह व्यापार वद्धित होता जाता है। उसेका व्यापार 

तवतक चलता है जबतक मन प्राण और शरीरसे आवद्ध रहता है, 
जिनका वह व्यवहार तो करता है किन्तु अपने ज्ञानके लिये और कर्मके 
साधनके लिये उनपर निर्भर करता और उनकी सीमाओंके और उन 
सीमाओंसे उत्पन्न अहमात्मक आवेगों और उद्देश्योंके आधीन रहता है। 
किन्तु, यदि और जब मनृप्यका मन मुक्त और अहंभावहीन हो सकेगा 

और अन्य सारी सत्ताओंके साथ तथा विश्व-शक्तियोंके खेंडके साथ सामंजस्य 
प्राप्त करनेमें समर्थ हो सकेगा, तब कष्टका उपयोग और कार्य घट 

जायगा और अंतमें उसके अस्तित्वका आधार-हेतु ही नहीं रहेगा और वह 

केवल प्रकृतिकी एक परम्परागत अनुवृत्तिके रूपमें, अपनी उपादेयताकी अवधिके 
बाद भी बने रहनेवाले अभ्यासके रूपमें, उच्चतरके अबतक अपूर्ण संगठनमें 
निम्नतरके अड़े रहनेके रूपमें रह सकेगा। जड़तत्त्वके प्रति जो अधीनता 

है और मनमें जो अहमात्मक परिसीमन है, इनपर अंतरात्माकी विजय 
नियत है, और कष्टका अंतिम विलोपन इस विजयके लिये एक आवश्यक 
तत्त्व होगा । 

यह विलोपन संभव है, क्योंकि स्वयं सुख और दु:ख अस्तित्वके आनंदकी 
तरंगें हैं, एक अपूर्ण, दूसरी विकृत, किन्तु फिर भी हैं उसकी तरंगें ही। 

इस अपूर्णता और विक्ृतिका कारण यह है कि मापनेवाली और सीमित करने- 

वाली मायाके कारण व्यक्ति अपनी चेतनामें सत्ताका आत्म-विभाजन कर 
लेता है और परिणाम-स्वरूप सम्पर्कोका विश्वव्यापी रूप ग्रहण करनेके 
स्थानपर उन्हें अहमात्मक और खंड-खंड रूपमें ग्रहण करता है। 
विश्वात्माके लिये सारी वस्तुओंनगें और वस्तुओंके सारे सम्पर्कोमें आनंदका 
सार निहित रहता है जिसका उत्तम वर्णन संस्क्ृत सौन्दर्यशास्त्रके शब्द 
'रस'के द्वारा होता है, इसके दो अर्थ साथ-साथ हैं, वस्तुका अंतःसार और 
उसका स्वाद । जब हमसे किसी वस्तुका सम्पक होता है तव हम उसका 

सार नहीं खोजते, वरन्‌ केवल यह देखते हैं कि उसका हमारी कामनाओं 
और हमारे भयपर, हमारी चाह और हमारे विरागपर किस भाँति प्रभाव 
पड़ता है; इस कारण वह रस शोक और कणष्टका, अपूर्ण और भंगुर सुख 

या उदासीनताका रूप ले लेता है, अर्थात्‌ सारको ग्रहण करनेकी कोरी 
अक्षमता हो जाती है। यदि हम मन और हृदयमें सम्पूर्णत: अनासक्त 
हो सके और उस अनासक्ति-भावको स्तायु-सत्तापर आरोपित कर सकें, 
तो रसके इस अपूर्ण और विकृत रूपोंका अधिकाधिक विलोपन संभव हो 
जायगा और समस्त वैचित्र्यके अन्दर अस्तित्वके अविच्छेय आनंदका सच्चा 

सारभूत रस हमारी पहुँचके अन्दर आ जायगा। कछा और काब्यमें 
वस्तुओंकी जो सौन्दर्यवोधात्मक ग्रहणशीलता प्रदर्शित होती है उसमें हमें 
इस वैविध्यमय कितु भूमानंदकी क्षमताका कुछ अंश प्राप्त होता है, जिससे 
हम उसमें करुण, भयानक और यहाँतक कि वीभत्स रसका भी आनंद 
ले सकते हैं। इसका कारण यह है कि हम उस समय तटस्थ और 
उदासीन रहते हैं, अपने या आत्म-रक्षा (जृगुप्सा) के संवंधर्म नहीं सोचते 
वल्कि केवल उस वस्तुकों और उसके सारकों विचारगत करते हैँ। 
सम्पर्कोका यह सौन्दर्यबोधात्मक ग्रहण अवश्य ही शुद्ध आनंदकी ठीक प्रतिमूर्ति 
या प्रतिच्छाया नहीं है, क्योंकि “वह शुद्ध आनंद अतिमानसिक और सौनन्‍्दर्ये- 
वोधातीत है, वह दुःख, भय, वीभत्सता और विरक्तिका उनके कारणों समेत 
अंत कर देता है, जब कि सौन्दर्यवोध उन तत्त्वोंको स्वीकार करता है; 
कितु यह प्रवृत्ति सबमें रहनेवाले विश्वात्माके वर्धमाव आनंदकी अभिव्यक्तिकी 
एक स्थितिका आंशिक और अपूर्ण रूपसे प्रतिनिधित्व करती है और यह 
हमारी प्रकृतिके एक भागमें अहमात्मक संवेदनसे वियुक्त होनेंकी उस 

अवस्थाको सूचित करती है और उस वैश्व अभिवृत्तिमें प्रवेश कराती है 
जिसके हारा वह एक विश्वात्मा उन स्थानोंपर सौन्दर्य और सामंजस्य 
देखता है जहाँ हम विभाजित सत्तावाले जीव वल्कि अव्यवस्था और 
असंगतिका अनुभव करते हैँ। हमें परिपूर्ण मुक्ति तभी प्राप्त हो सकती 
है जब हमारे सारे अंगोंमें वैसी ही मुक्ति आ जायगी, सावंत्रिक सौन्दर्यवोध 
और ज्ञानका साविक दृष्टिकोण आ जायगा, हमारी स्तायविक और भावमय 
सत्तामें समस्त वस्तुओंके प्रति साविक अनासक्ति और साथ ही सहानुभूति 
भी होगी। 

तो, दुःखका स्वरूप है हमारे अन्दर चितृ-शक्तिका जीवनके आधातोंका 
सामना न कर पाना और परिणाम-हरूपमें जुगुप्सा (संकोचन और सिकुड़न ) 
का होना। उसका मूल है उस भ्रहणकारी और अधिकृंतकारी शझवितकी 

विषमता। उस विपमताका कारण है हमारा अहंकार-जनित आत्म-परि- 

सीमन । और यह अहंकार हमारे अपने सच्चे आत्माके प्रति, सच्चिदानंदके 

प्रति अज्ञानी रहनेका परिणाम है। अतएवं दुःखका विलोपन करनेके 

लिये पहले जुगुप्साके स्थानपर तितिक्षाको छाना होना, संकोचन और 
सिकुड़नके स्थानपर जीवनके आधघातोंका सामना करना होगा, उन्हें सहन 

करना और जीतना होगा। इस तितिक्षा और विजयसे हम ऐसी समताकी 

ओर आगे बढ़ते हैं जो या तो सारे सम्प्कोके प्रति समान रूपसे उदासीन- 

ताका या सारे सम्पककोके अन्दर समान रूपसे प्रसन्नताका रूप ले सकती 

है। और फिर, जो अहं-चेतना अभी सुख और दुःख भोगती है, उसके 
स्थानपर सच्चिदानंद-चेतनाको प्रतिष्ठित करके, जो कि सर्वानंद-चेतना है, 

झउसीकी नींवपर इस समताको अपना दृढ़ आश्रय पाना होगा। सच्चिदानंद- 

चेतना विश्वातीत और विश्वसे अलग हो सकती है और दूरस्थ आनंदकी 

इस स्थितिके लिये समान उदासीनता ही मार्ग है; यह संन्यासीका मार्ग 
है। या सच्चिदानंद-चेतना एक साथ ही विश्वातीत और विद्वव्यापी 
भी हो सकती है। इस विद्यमान तथा सर्वालिगनकारी आनंदके लिये मार्ग 
है। समर्पण, विश्व-चेतनामें अहंका खो जाना और एक सर्वव्यापी समरस 

आनंदकी प्राप्ति; यह प्राचीन वैदिक मुनियोंका मार्ग है। किंतु जीवके 
आत्मानुशासनका पहला सीधा और स्वाभाविक परिणाम है सुखके अपूर्ण 
और कणष्टके विक्कत स्पर्शके प्रति उदासीनताकी प्राप्ति, उसका समरस आनंदकी 
अवस्थामें परिवर्तत साधारणत: बादमें ही होता है। त्रिविध कम्पनोंका 
सीधे आनंदमें रूपांतरित हो जाना, यह संभव तो है किन्तु मानव-प्राणीके 

लिये कम सहज है। 

तो वेदांतके अखंड सिद्धांके आधारपर विश्वका दर्शन इस प्रकार 
होता है। एक अनन्त, अविभाज्य सत्‌, जो अपनी शुद्ध आत्मचेतनामें 

सर्वानंदमय है अपनी मूलभूत शुद्धतासे निकलकर शक्तिके वैचित्र्यपूर्ण खेलमें 
चला जाता है, प्रकृतिके परिस्पंदर्मे प्रवेश करता है; वह शक्तिचेतना 
है, वह प्रकृति-परिस्पंद मायाका खेल है। उसकी सत्ताका आनंद पहले 
भौतिक विश्वके आधारमें आत्म-समाहित, लीन, अवचेतन रहता है. फिर 

'तटस्थ स्पंदनके महापुंज रूपमें उन्‍्मज्जित होता है, वह स्पन्दन अभीतक 

उस रूपमें नहीं है जिसे संवेदद कहते हैं। फिर वही आनंद, सन और 
अहंकी वृद्धिके साथ-साथ, सुख, कष्ट और उदासीनताके त्रिविध कम्पनमें 
प्रकट होता है। इस त्रिविध कम्पनका जन्म रूपमें रहनेवाली चेतनाकी 

शक्तिके सीमित होनेसे और विश्व-शक्तिके आधघातोंके प्रति उसके खुले रहनेसे 
होता है,--इस विश्व-शक्तिको वह रूपस्थ चेतना-शक्ति विजातीय और 

अपने माप और मानदंडसे मेल न खानेवाली मानती है। अंतमें पूर्ण 
सच्चिदानंदका अपनी सृष्टियोंमें विश्वात्मकत्ता, समता, आत्मवत्ता और 
प्रकृति-विजयके द्वारा सचेतन रूपसे उन्‍्मज्जन। यही जगत॒की धारा और 
गति है। 

अब यदि यह पूछा जाय कि उस एकमेव सत्‌को ऐसी गतिमें आनंद 
क्‍यों, तो इसका उत्तर इस तथ्यमें है कि उस सत्‌की अनंततामें सारी 
संभावनाएं अंतनिहित हैं और अस्तित्वका आनंद,--उसकी अपरिवतंनशीलर 

सत्तामें नहीं, परिवर्तेतशील संभूतिमें,--यथार्थ रूपसे उसकी संभावनाओंकी 
विविधतामय चरितार्थतामें है। और यहाँ विश्वमें, जिसके हम एक अंग हैं, 
जो संभावना चरितार्थ की जा रही है उसका आरंभ होता है सच्चिदानंदकी 
'उस' में छिप जानेसे जो उसके स्वयंके विपरीत प्रतीत होता है और फिर 
उसी विपरीतकी अभिधाओंके बीच भी उसकी आत्मोपलूब्धिमें। अनंत सत्‌ 
अपने-आपको असतके रूपमें खो देता है और फिर ससीम जीवके प्रतिभासमें 
उन्मज्जित होता है; अनंत चेतना अपने-आपको एक विराट अब्याक्षत 
निरचेतनाके प्रतिभासमें खो देती है और एक उपरितलीय सीमित चेतनाके 
प्रतिभासमें उन्‍्मज़्जित होती है; अनंत स्वाश्रित शक्ति अपने-आपको अणुओंकी 
अव्यवस्थाके प्रतिभासमें खो देती है और एक जगतूके असुरक्षित संतुरूनके 
प्रतिभासमें उनन्‍्मज्जित होती है; अनंत आनंद अपने-आपको एक असंवेदन- 
शील जड़तत्वके प्रतिभासमें खो देता है और विविधतापूर्ण कष्ट, सुख और 
तटस्थ भाव, प्रेम, घृणा और उदासीनताके विषमतामय छंदके प्रतिभासमें 
उन्‍्मज्जित होता है; अनंत एकत्व अपने-आपको बहुत्वकी अव्यवस्थाके 
प्रतिभासमें खो देता है और उन शक्तियों और सत्ताओंके वैषम्यमें उन्‍्मज्जित 
होता है जो एक-दूसरीको अधिकृत, विघटित और कबलित करके ही एकत्वकी 
पुन:प्राप्ति करना चाहती हैं। इस सृष्टिमें यथार्थ सबच्चिदानंदको उन्‍्मज्जित 
होना है। मानव व्यक्तिको वैश्व पुरुष बनना और वैद्व पुरुषकी नाई 
जीना है, उसकी सीमित मनश्चेतनाको विशाल होकर अतिचेतन एकत्व हो 

जाना है जहाँ प्रत्येक सर्वका आलिंगन करता है; उसके संकीर्ण हृदयको 
असीम आलिगन सीखना है और अपनी वासनाओं और असंगतियोंके 

स्थानपर उसे विद्व-प्रेम प्रतिष्ठित करना है और उसकी सीमित प्राण- 

सत्ताको अपने ऊपर होते हुए विश्वके समग्र आघातको सहने योग्य और 
विश्वानंदके लिये समर्थ होना है; उसकी शारीरिक सत्ताको अपने-आपको 

इस रूपमें जानना है कि वह कोई पृथक्‌ इकाई नहीं, वरन जो अविभाज्य 

शक्ति सब कुछ है, उसके समग्र प्रवाहके साथ वह एकात्म है और उसे 

वह अपने अंदर धारण किये हुए है; उसकी सारी भ्रकृतिको ब्यक्तिके 
अंदर परम सत्‌-चित्‌-आनंदके एकत्व, सामंजस्य और सर्वानुस्यूत एक 
को मूर्ते करना होगा। 

इस सारी लीलाका मर्म-सत्य सदा एक ही रहता है, वह है अस्तित्वका 

अखंड समरस आनंद। व्यक्तिके उद्गमनके पूर्वकी अवचेतन निद्गराके आनंदमें 
वही है, फिर व्यक्तिको केन्द्र बनाकर अधंचेतन स्वप्नकी भूलभूलैयोंके बीच, 
अपने-आपको पानेके प्रयासका जो संघर्ष है और उसके जितने भी वैविध्य, 

7-9 

उलटफेर, विकार, परिवर्तन और प्रत्यावतेन हैं, उन सबके आनंदमें भी वही 

है, और जिस दझ्ाश्वत अतिचेतन आत्मवत्तामें व्यक्षतिको जागृत होना होगा 
और वहाँ अविभाज्य सच्चिदानंदके साथ एक हो जाना होगा, उसके आननन्‍दमें 
भी वही है। प्रमुकत एवं प्रवुद्ध ज्ञानमें, यह भीतिक विश्व, बौद्धिक दृष्टि- 
कोणसे, उस एकमेवाद्वितीय, प्रभु, सर्वत्रह्मकी ऐसी लीला ही प्रदर्शित होता है । 



अध्याय तेरह 

दिव्य माया 

तदिन्वस्थ वृषभस्य धेनोरा नामभिर्ममिरे सकस्यं गोः। 
अन्यदन्यदसु्य_.ं वसाना लि सायिनों समिरे रूपसस्मिन्‌ ॥ 

उस परमदेव और उन परादेवीके नामोंसे उन्होंने ज्योतिकी 
माताकी शक्तिको आकार दिया और मापा, उस पराशक्तिके 

एकके अनंतर एक बलको, वस्त्रके समान धारण करते हुए, 

मायाके प्रभुओंने इस सतूमें रूपको आकार दिया। 
--ऋग्वेद 3. 38, 7 

सायाविनों मसिरे अस्य मायया नृचक्षसः पितरो गर्भमा दधुः।॥। 

मायाके प्रभुओंने परमदेवकी मायासे सबको आकार दिया, दिव्य 
दृष्टिशाली पितरोंने उस परमदेवका गर्भस्थ शिशुकी भाँति अपने 
अन्दर आघान किया। 

--कग्वेद 9. 83. 3 

पनी चित्‌-सत्ताकी शक्तिके द्वा7ा और उस सत्ताके आनंदमेंसे 
क्रिया और सृष्टि करनेवाला सत्‌ ही हमारा सत्य स्वरूप है, हमारे समस्त 

भावों और भंगिमाओंका आत्म-स्वरूप है और हमारे समस्त कर्म, संभूति 
और रचनाका कारण, उद्देश्य और लक्ष्य है। जैसे, जब कवि, कलाकार 
था संगीतज्ञ कोई रचना करता है तो वह वस्तुतः अपने आत्मामें ही 
रहनेवाली किसी अव्यक्त शवयताको अभिव्यक्त करके विकसित करता है, 

और जैसे, मनीषी, राजनीतिज्ञ और यंत्रकार वस्तुओंके रूपमें केवल उसे ही 

प्रकट करते हैं जो स्वयं उन्तके अंदर छिपा हुआ था, स्वयं उनका स्वरूप 
था और रूपके अन्दर ढल जानेपर भी उन्हींका स्वरूप रहता है, यही 

बात जगत्‌ और सनातन ब्रह्मके विषयमें भी है। समस्त सृष्टि या संभूति 

वस्तुतः यह आत्माभिव्यक्ति ही है, और कुछ नहीं। बीजके अन्दरसे 



932 दिव्य जोवन 

उसीका विकास होता है जो वीजके अंदर विद्यमान है, सत्तामें पहलेसे 
ही अस्तित्ववान्‌ है, उसकी संभूतिके संकल्पमें पूर्वनिदिष्ट है, संभूतिके आनंदमें 
पूर्व-व्यवस्थित है। बादमें फलीभूत होनेवाले जीवको आदिम जीवब्धव्यने 
अपनी सत्ताकी शक्तिमें धारण कर रखा था। वस्तुतः सदा वही प्रच्छन्न, 

अंतवंत्नी, अन्तःसंज्ञा शक्ति निजके ही अंतर्गढ़ रूपको अभिव्यकत करनेके 

अदम्य आवेगके कारण उद्यम करती रहती है। केवल यह होता है कि 
जो व्यक्ति अपने अंदरसे सर्जन या विकास करता है वह अपने अंदर 
क्रिया करनेवाली शक्ति, अपनी कृतिके उपादान और स्वयं अपने बीच 
भेद करता है। वस्तुतः वह शक्ति स्वयं वह व्यक्ति है, वह व्यक्तिभावा- 

पन्न चेतना जिसे वह शक्ति उपकरण बनाती है वह भी स्वयं वह व्यक्ति है, 

वह जिस उपादानको व्यवहृत करती है वह भी स्वयं वही व्यक्ति है, और 

परिणामतः जो रूप बनता है वह भी स्वयं वह व्यक्ति ही है। अन्य 
शब्दोंमें, एक ही सत्‌ है, एक ही शक्ति है, सत्ताका एक ही आनंद है 
जो विभिन्न विंदुओंपर संकेन्द्रित होता है, प्रत्येकके बारेमें कहता है “यह 

मैं हूँ” और आत्म-रूपायणके नानाविध खेलके लिये आत्म-शक्तिके नानाविघ 
खेलके द्वारा उसमें क्रिया करता है। 

यह सन्मात्र जो कुछ उत्पन्न करता है वह स्वयं वही है और उसके 
अतिरिक्त और कुछ नहीं हो सकता, वह अपनी ही सत्ता, चेतनाकी 
शक्ति और अस्तित्वके आनन्दका एक खेल, एक छंद, एक विकास कार्या- 

न्वित करता है। अतः जो कुछ जगतमें आता है, उसमें बस 'होनेकी 
चाह, भवैेषणा रहती है, वह अभिप्रेत रूपतक पहुँचना चाहता है, अपनी 

आत्म-सत्ताको उस रूपमें विस्तृत करना चाहता है, उसके अंदर जो चेतना 

और वल है उसे अनंत रूपसे विकसित, अभिव्यक्त, वद्धित और चरि- 
'तार्थ करना चाहता है, अभिव्यक्तिमें आनेका आनंद, सत्ताके रूपका आनंद, 

चेतनाके छंदका आनंद, शक्तिके खेलका आनंद प्राप्त करना चाहता है, 

और जो भी साघन संभव हो, जिस किसी दिशामें हो, उसकी गभीरतम 
सत्तामें सक्रिय सत्‌, चित्‌ृ-शक्ति, आनंद अपनें-आपका जो भी विचार 
'सुझाये उसके द्वारा उस आनंदको वद्धित और पूर्ण करना चाहता है। 

और यदि कोई लक्ष्य है, कोई सम्पूर्णता है जिस ओर बस्तुओंकी 
प्रवृत्ति है, तो,--व्यवितके अन्दर और उस समष्टिके अन्दर जिसका निर्माण 
व्यक्तियोंस होता है,--यह सम्पूर्णता उसकी आत्म-सत्ताकी, उसकी शक्ति 
और चेतनाकी और उसकी सत्ताके आनंदकी सम्पूर्णता ही हो सकती है। 

किन्तु वैयक्तिक रूपायणकी सीमाओंके अंदर केन्द्रित वैयक्तिक चेतनामें 

ऐसी सम्पूर्णता संभव नहीं, सांतके अंदर पूर्ण सम्पूर्णता व्यवहार नहीं, 
क्योंकि वह सांतकी आत्म-धारणासे विजातीय वस्तु है। अतः जो एक- 

. मात्र अंतिम लक्ष्य संभव है वह है व्यक्तिके अन्दर अनन्त चेतनाका आवि- 
भाव, आत्म-ज्ञान और आत्मोपलब्धिके द्वारा अपने-आपके सत्यकी पुनः- 
प्राप्ति, सत्तामें जो अनंत है, चेतनामें जो 'अनंत' है, आनंदमें जो अनंत' 
है, उस अनंतकें सत्यकी अपने तिजके आत्म-स्वरूपवत्‌ पुनःप्राप्ति, सांत 
जिसका छद॒मवेश और नानाविध अभिव्यक्तिके लिये साधन मात्र है। 

तो, सच्चिदानंदने अपनी अमेय सत्ताका विस्तरण देश और काल- 
रूपसें करके जगत्‌-लीछाको जैसा चरितार्थ किया है, उसका स्वरूप ही 
ऐसा है कि हमें पहले यह घारणा बनानी होगी कि घातुकी घनता और 
अनंत विभाज्यतामें चित्‌-सत्ता निवत्तित और आत्म-लीन हो गयी है, 
अन्यथा सांत वेविध्य संभव ही नहीं हो सकता; फिर स्वतोनिरुद्ध शक्ति- 
का रूपमय सत्ता, प्राणमय सत्ता, चितनशील, मनोमय सत्तामें उन्मज्जन 

होता है और अंतमें गठित चितनशीऊल, मनोमय सत्ताको विमोचन मिलता 
है जब वह उन्मृक्त रूपसे अपने-आपको, जगत्‌के अन्दर लीला करते 
हुए एकमेवाह्वितीय और अनंतके रूपमें अनुभूत करती है और इस विमो- 
चनके द्वारा असीम सत्‌-चित्‌-आनंदको पुनः प्राप्त करती है जो वह अभी 
भी गुप्त, यथाथे और शाइवत रूपसे है। यह त्रिविध गति ही जगत्‌- 
के रहस्यकी सारी कुंजी है। 

वेदांतका प्राचीन और शारवत सत्य विश्वरमें होनेवाले विकास-क्रमके 
आधुनिक और प्रातिभासिक सत्यको इसी भाँति अपने अंदर ग्रहण करके 
आलोकित करता है, उसे न्याय्य प्रमाणित करता और उसका सम्पूर्ण 
अर्थ॑ प्रदर्शित करता है। विश्वमय अपने-आपको कालके अन्दर उत्तरो- 
त्तर विकसित कर रहे है, यह जो प्राचीनः सत्य है वही क्रविकासका 

आधुनिक सत्य है, कितु आधुनिकने उस प्राचीन सत्यको शक्ति और जड़- 
तत्वके अध्ययनके द्वारा अस्पष्टतासे ही देखा है; वह अपना पूरा अर्थ और 

अपना न्याय-समर्थत भी केवल तभी पा सकेगा यदि वह वेदान्ती शास्त्रों- 

में हमारे लिये अब भी संरक्षित प्राचीच और शाइवत सत्यके आलोकसे 

अपने-आपको आलोकित करेगा। प्राचीन पूर्वीय और चवीन पाइचात्य 

ज्ञानके संलयनसे इस पारस्परिक आत्म-अन्वेषण और आत्म-दीपनकी ओर 

जगतू्‌की विचारधारा मुड़ भी रही है। 
तो भी, केवछ यह देख चुकनेपर कि सब वस्तुएँ सच्चिदानंद हैं सब 

कुछकी व्याख्या नहीं हो जाती। हम विश्वके परम सत्तत्वको तो 

जान लेते हैं किन्तु अभीतक उस प्रक्रियाकों नहीं जानते जिसके द्वारा 
उसने अपने-आपको इस प्रपंचमें परिवर्तित किया। हमें पहेलीकी कुंजी 
सो मिल गयी, किन्तु अभी उस तालेको खोजना वाकी है जिसमें वह 
लगायी जा सके। क्‍योंकि यह सच्चिदानन्द सीधे क्रिया नहीं करता, न 

वह अपने शब्दकी आज्ञामात्रसे परम दायित्वहीनताके साथ जग्रतों और 

'विश्वोंका निर्माण करनेवाले जादूगरकी भाँति कार्य करता है। हम एक 
अक्रिया देखते हैं, हमें एक विधानका बोघ होता है। 

यह सत्य है कि जब हम इस विघानका विश्लेषण करते हैं तो ऐसा 

अतीत होता है कि यह शक्तियोंके खेलका एक संतुलन और उस खेलका 
आकस्मिक विकास-घारा और भूतकालकी संसिद्ध शक्तिकी गतानुगतिकता- 
से क्रियाकी सुनिश्चित रेखाओंमें एक निर्घारण है। किंतु यह प्रतीय- 
मानव और गौण सत्य हमारे लिये तभीतक अंतिम रहता है जबतक 
कि हम केवल शक्तिकी ही घारणा करते हैं। जब हम यह देख लेते 
हैं कि शक्ति सत्‌की एक आत्माभिव्यक्ति है, तो हम यह देखनेको भी 
बाध्य होते हैँ कि शक्तिके प्रवाहने जो यह घारा ली है वह उस सतके 
किसी आत्म-सत्यसे सादृश्य रखती है जो उसके निर्दिष्ट मोड़ और गस्‍्तव्य- 
को शासित और निर्घारित करता है। और चूंकि चेतना आद्य सतूका 
स्वभाव है और उसकी शक्तिका सार है, अतः यह सत्य चित्पुरुषमें 

अवश्य ही आत्म-प्रत्यक्षणके रूपमें रहना चाहिये, और शक्तिके द्वारा अप- 
नायी गयी दिश्ाका निर्धारण अवर्य ही चेतनाके अन्तरमें निहित आत्म- 

'निर्देशनकारी ज्ञाकेक बलछका परिणाम होना चाहिये, जिससे उसमें अपनी 

स्व-शक्तिका निर्देशन अनिवायं रूपसे मूल आत्म-प्रत्यक्षणकी युक्तिसंगत 
रेखाके अनुसार करनेकी समर्थता आती है। अतएव विश्व-चेतनाके 
अन्दर रहनेवाली एक आत्मनिर्वारणकारी शक्ति है, अनंत सत॒की आत्म- 
संवितमें यह सामथ्यं है कि वह अपने अंदर किसी सत्यको प्रत्यक्ष देखे 

और अपनी सर्जक शक्तिको उस सत्यकी रेखाके सहारे निर्देशित 

करे, इसीने वैश्व अभिव्यक्तिकी अध्यक्षता की है। 

कितु स्वयं अनंत चेतना और उसकी क्रियाओंके परिणामके मध्य हम 
किसी विशेष शक्ति या क्षमताकों क्‍यों बीचमें छाते हैं? क्या अनन्तकी 

यह आत्म-संवित्‌ उन्मुक्त गतिसे उन रूपोंकी रचना नहीं कर सकती जो 
बादमें तबतक खेलमें रहते हैं जबतक उन्हें खेल बंद करनेका आदेश न मिले, 
जैसा कि प्राचीन यहूदी शास्त्र कहता है, “ईश्वरने कहा प्रकाश हो जाय, 
और प्रकाश हो गया”? किन्तु जब हम कहते हैं, “ईश्वरने कहा कि 

प्रकाश हो जाय”, तो हम चेतनाकी एक ऐसी शक्तिकी क्रियाकों मान 
लेते हैं, जो प्रकाशको ऐसी अन्य हर वस्तुसे पृथक्‌ निर्धारित कर लेती 
है जो प्रकाश नहीं है, और जब हम कहते हैं “और प्रकाश हो गया” 
तो हम मान लेते हैं कि एक निर्देशक क्षमता है, मूल प्रत्यक्षण-बलसे 
सादृश्य रखनेवाली एक सक्रिय शक्ति है जो यह व्यापार घटित करती 
है और मूल प्रत्यक्षकी रेखाके अनुरूप प्रकाशकों क्रियान्वित करती हुई 
उसे अपनेसे भिन्न सारी अनन्त संभावनाओंसे अभिभूत हो जानेसे बचाती 
है। अनंत चेतना अपनी अनंत क्रियामें केवल अनंत परिणाम ही उत्पन्न 
कर सकती है, एक नियत सत्यपर या सत्योंकी व्यवस्थापर स्थिर होने, 

और जो नियत हुआ है उसके अनुरूप एक जगत्‌का निर्माण करनेके लिये, 
ज्ञानकी एक ऐसी निर्वाचनकारी क्षमताकी आवश्यकता है जो अनंत सद्‌- 

वस्तुमेंसे सांत रूपको आकार देनेको नियोजित हो। 
वैदिक ऋषि इस शक्तिको ही माया कहते थे। उनके लिये माया- 

का अर्थ था अनंत चेतनाकी वह शक्ति जो अनंत सतूके बृहत्‌ असीम्य 
सत्यको अपने अंदर धारण करती है, अंतर्विष्ट रखती है, और उसे 
मापती है, अर्थात्‌ उसमेंसे नाम और आकार निर्मित करती है--कक्‍्योंकि 
रूपायित करना ही परिसीमित करना है। मायाके द्वारा ही स्वरूप-सत्ता- 
का निरचल सत्य सक्रिय सत्ताका व्यवस्थित सत्य बन जाता है,>-या, 

इसे यदि अधिक तत्त्वमीमांसीय भाषामें कहें तो जिस परम सतूमें समष्टि 
समष्टि होकर रहती है, पृथगात्मक चेतनाके अवरोधसे रहित है, उसमेंसे 

आ्रातिभासिक सत्ता प्रकट होती है जिसमें सत्ताके साथ सत्ताकी, चेतनाके साथ 
चेतनाकी, शक्तिके साथ शक्तिकी, आनंदके साथ आनंदकीः क्रीड़ाके लिये 
प्रत्येकमें सर्वे और सर्वमें प्रत्येक रहता है। प्रत्येकर्में सवेका और सर्वमें 
प्रत्येकका यह खेल प्रारंभमें मानसिक क्रीड़ा या मायाके भ्रमसे छिप जाता 
है जिससे प्रत्येकको ऐसा छगने रूगता है कि वह तो सर्वके अन्दर है 

किंतु सर्व उसके अन्दर नहीं है और यह कि वह सरब्वके अन्दर ऐसी 
सत्ताके रूपमें नहीं है जो बाकी समूची सत्ताके साथ सदा अविच्छेद्य रूप- 
से एक रहती है, बल्कि एक पृथक्‌ सत्ताके रूपमें है। बादमें हमें इस 
भूलसे निकलकर अतिमानसिक क्रीड़ामें या मायाके सत्यमें जाना होता 
है जहाँ “प्रत्येक” और “सर्व” उस अद्दय सत्य और बहुविध प्रतीककी 

अविच्छेद्य एकतामें सह-अस्तित्व रखते हैं। पहले निम्नतर, वर्तमान और 

अ्रमकारी मनोमायाका आलिगन करना होता है, फिर उसे जीतना होता 

है; क्योंकि यह विभाजन और अंधकार और परिसीमन, कामना और 

संघर्ष और कष्टके साथ ईइवरका खेल है जिसमें ईइवर अपने-आपको 

उस शक्तिके अघीन कर देता है जो उसीसे निकली हुई है और उस 

अंधकारावृत शक्तिके द्वारा अपने-आपको भी अंघकारावृत होने देता है। 
और जिस अन्य मायाको यह मनोमाया छिपाये रहती है, उसे भी पार 

करना होगा और फिर उसका आलिगन करना होगा, क्योंकि यह ईइ्वर- 

का सत्ताकी अनंतताओंका, ज्ञानके वैभवोंका, अधिकृत शक्तिकी महिमाओं- 
का और असीम प्रेमके उल्लासोंका खेल है, वहाँ ईइवर शक्तिकी पकड़- 
से बाहर निकल आता है, बदलेमें उस पर अधिकार कर लेता है और 

उस प्रकाशदीप्त शक्तिमें उस लक्ष्यकी परिपूरति करता है जिसके लिये 

वह सर्वप्रथम उससे निःसृत हुई थी। 
निम्ततर और उच्चतर, परा और अपरा मायाके बीचका यह भेद 

चितनमें और वैश्व तथ्यमें वह कड़ी है जो निराशावादी और माया- 
वादी दाझनिक सिद्धांतोंसे छूटी या उपेक्षित रहती है। उनके अनुसार 
मनोमायाने, या शायद एक अधिमानसने ही, जगत्‌की सृष्टि की है, और 

मनोमायाके द्वारा सृष्ट जगत्‌ निस्संदेह एक ऐसा विरोधाभास होगा जिसकी 

व्याख्या नहीं की जा सकती, वह सचेतन जीवनका निर्धारित किंतु फिर 
भी प्रवहमान दुःस्वप्न ही रहेगा जिसे हम न तो भ्रमकी श्रेणीमें रख 

सकते हैं न सद्वस्तुकी। हमें यह देखना है कि मन तो बस सर्जन 
करनेवाले नियंता ज्ञान और अपनी क्रियाओंमें बंदी रहनेवाले जीवके बीच 

एक मध्यवर्ती भूमिका है। सच्चिदानंद अपनी निम्नतर गतियोंमेंसे एकके 

द्वारा शक्तिकी आत्म-विस्मृतिकारी निमग्नतामें निवर्तित होता है, वह शक्ति 
अपनी स्वक्रियाओंके रूपमें खो जाती है, और सच्चिदानंद उस आत्म- 

विस्मृतिसि निकलकर अपनी ओर वापस आता है। इस अवतरण और 
आरोहणमें मन सच्चिदानंदके उपकरणोंमेंसे एक उपकरणमात्र होता है। 

मन अवतरण करती हुई सृष्टिका एक उपकरण है, न कि उसका गुप्त 
स्रष्टा,--वह आरोहणकी यात्रामें एक संक्रमणकालीन स्थिति है, न कि 
हमारा उच्च मूल-उद्गम और विश्व-जीवनकी अंतिम सीमा। 

जो दश्शनशास्त्र एकमात्र सनको जगत्‌का ख्रष्टा मानते हैं या किसी 
आद्य तत््वको मानते हैं और मनको उस आयद्य तत्त्व और विश्व-रूपोंके 
बीचका एकमात्र मध्यस्थ मानते हैँ, उन्हें शुद्ध-तत्त्ववादी' (]ए०णए्णला» ) 
और नभाववादी (!क८थ४४००) इन दो श्रेणियोंमें बाँठा जा सकता 
है। शुद्ध-तत्त्ववादी दर्शन विश्वमें मात्र मन, विचार, भावकी क्रियाको 
समानता है: किन्तु भाव विशुद्धतया स्वेच्छाचारी हो सकता है, और हो 

सकता है कि सत्ताके किसी वास्तविक सत्यसे उसका कोई सारगत संबंध 
न हो, और यदि ऐसे किसी सत्यका अस्तित्व है तो उसे मात्र ऐसा 

निविशेष माना जा सकता है जो सब संबंधोंसे अलग है और संबंधात्मक 
जगतूसे उसका मेल नहीं बैठ सकता। भाववादी व्याख्या पीछे स्थित 
सत्य और सामनेके घारणात्मक प्रपंचके बीच एक संबंधको मानती है, 
यह संबंध केवल विपरीतता और विरोघका नहीं होता। मैं जो दृष्टि 
रख रहा हूँ वह भाववादमें और आगे जाती है, वह ख्रष्ठा भावकों देखती 
है सतृ-भावके रूपमें, अर्थात्‌ ऐसा भाव जो कि चित्‌-शक्तिका सत्पुरुष- 

को अभिव्यक्त करनेवाला एक वीर्य है, सत्पुरुषसे उत्पन्न हुआ है और 
उसका स्वभावधर्मी है, वह न शून्यकी संतान है, न कोरी कल्प- 

नाएँ बुननेवाला ! वह चिन्मय सदवस्तु है जो अपने-आपको अपनी अपरि- 
वर्ततशील और अक्षर स्वरूप-धातुके परिव्तंनशील रूपोंमें प्रक्षिप्त करती 
है। अतः जगत्‌ वैश्व सनकी घारणाकी मिथ्या कल्पना नहीं, वरन्‌ मनसे 

जो परे है उसका अपने रूपोंमें सचेतन जन्म ही है। चित््‌-सत्ताका एक 

सत्य इन रूपोंको अवलम्ब देता और अपने आपको उनके अंदर प्रकट 

करता है, और इस प्रकार जो सत्य अभिव्यक्त हुआ है उसका तदनुरूप 
ज्ञान अतिमानसिक ऋत-चित्‌के रूपमें राज्य करता है, वह सत्‌-भावोंको 

मनोमय-प्राणमय-अन्नमय साँचेमें ढलनेके पहले पूर्ण ,सामंजस्यमें संगठित 

करता है। मन, प्राण और शरीर एक निम्नतर चेतना हैं, एक आंशिक 
अभिव्यक्ति हैं जो एक नानाविघ विकासक्रमके साँचेमें निजकी उस 

श्रेष्ठर अभिव्यक्तिपर पहुँचनेका उद्योग करती है जो 'मानसातीतके 

लिय पहलेसे विद्यमान है। जो 'मानसातीत'में है वह मूल-भाव है जिसे वह 
स्वयं अपनी अवस्थाओंमें सिद्ध करनेका श्रम कर रही है। 

अपनी ऊर््वमुखी दृष्टिसि हम कह सकते हैं कि जो कुछ भी अस्तित्व 

रखता है उसके पीछे वह सत्‌ मध्यभूमिमें अपने-आपको एक 'मूछ-भाव- 
के रूपमें प्रकट करता है जो उसका ही समंजस सत्य होता हैं और वह 

'मूल-भाव' वैचित््यमयी चेतन-सत्ताकी एक दृग्विषयक वास्तविकताको प्रक्षिप्त 

करता है, जो अपने स्वरूप-सत्यकी ओर अनिवारयंतः आकर्षित होती है 

और उसे अंतमं उग्रतासे छलांग भरकर, या उस 'मूल-भाव'के द्वारा, जिसने 

]. यह शब्द मैंने ऋग्वेदसे लिया है,--ऋत-चित्का अर्थ है सत्ताके स्वरूप-सत्यकी 

चेतना (सत्य), सक्रिय सत्ताके व्यवस्थित सत्यकी चेतना (ऋत) और छत आत्म- 

संवित्‌ (वृहत्‌) केवल जिसके अन्दर यद्द चेतना संभव है । 



398 दिव्य जीवन 

उसे जन्म दिया था, स्वाभाविक तौरपर, सम्पूर्ण रूपसे पुनः प्राप्त करने- 
का प्रयत्त करती है। मनको मानव-जीवनकी वास्तविकता जैसी अपूर्ण 
दीखती है उसकी व्याख्या इसी तथ्यसे होती है, मनोमय पुरुषके अन्दर, 
अपने-आपसे सदा परे रहनेवाली पूर्णताकी संसिद्धिके लिये, उस मूल- 
भाव' के प्रच्छन्न सामंजस्थके लिये जो सहजप्रवृत्तिगत अभीष्सा होती है उसकी 

व्याख्या इसीसे होती है, और मूल-भावसे परे विश्वोत्तरके लिये आत्माकी 
उठती परम हिलोरकी व्याख्या भी इसीसे होती है। हमारी चेतनाकी 

स्वयं वृत्तियोंमे, उसकी प्रकृति और उसकी नियत्तिमें इस त्रयीका छंद घ्वनित 

रहता है, वे एक शुद्ध निरपेक्ष और एक शुद्ध सापेक्षिकताके बीचके 

द्विविव और असमाधेय विरोधका खंडन करती हैं। 
विदव-सत्ताकी व्याल्याके लिये मन पर्याप्त नहीं है। पहले अनंत 

चेतनाको अपने-आपको ज्ञानकी अनन्त क्षमतामें, या हमारे दृष्टिकोणसे 
जो सर्वज्ञता है उसमें अनूदित करना होगा। कितु मन न तो ज्ञानका 
वाहन है, न वह सर्वज्ञताका ही यंत्र है, वह ज्ञानगी खोज करने और 
जितना ज्ञान वह पा सके उसे सापेक्षिक विचारके कुछ रूपोंमें प्रकट करने 
और उसे कर्मकी कुछ समर्थताओंके लिये व्यवह्ृत करनेका ही वाहन है। 
सन जव ज्ञानको पाता भी है तव भी उसे अधिकृत नहीं करता, वह 
सत्यकी चालू मुद्राका--स्वयं सत्यका नहीं--एक निर्दिष्ठ कोप स्मृतिके 

बैंकमें रखता है और आवश्यकतानुसार उसका सहारा लेता रहता है। 
वरतुत:, मन जानता नहीं, जाननेका प्रयास करता है और जब जानता 

है तो शीशेमें धृँघलेपनकी तरह। मन वह शक्ति है जो वस्तुओंकी एक 

विशेष व्यवस्थामें व्यावहारिक दृष्टिसि विश्व-जीवनके सत्यका अपने ढंगसे 

प्रयोग करती है; वह वह शक्ति नहीं है जो उस जीवनको जानती और 
उसे प्रदर्शित करती है। अतः वह वह शक्ति नहीं हो सकता जिसने 
उसकी सृप्टि की हो या उसे, अभिव्यक्त किया हो। 

किन्तु, यदि हम एक ऐसे अनन्त मनकी कल्पना करें जो हमारे परि- 
सीमनोंसे स्वतंत्र हो, तो कम-से-कम वह तो भलीभाँति विश्वका स्रष्ठा 
हो ही सकता है न? कितु ऐसा मन हमारे जाने मनकी परिभाषासे 
बिलकुल भिन्न होगा: वह मानसिकतासे परेकी कोई वस्तु होगा, वह 
अतिमानसिक सत्य होगा। हमारी ज्ञात मानसिकताके तत्त्वोंमें निर्मित 
अनंत मन तो अनंत अव्यवस्थाकी ही रचना करेगा जिसमें संयोग, आकस्मिक 
घटना और उतार-चढ़ावका विशाल संघर्ष एक अनिदिष्ट अंतकी 
ओर भटकता जायगा, जिसके लिये वह सदा परीक्षण-हूपमें टटोलता और 

अभीप्सा करता रहेगा। एक अनंत, सर्वज्ञ, सर्वशक्तिमान्‌ मन मन होगा ही 
'नहीं, वह होगा अतिमानसिक ज्ञान। 

मन, जैसा हम उसे जानते है, एक प्रतिबिबकारी दर्पण है जो ऐसे 
'पूर्व-विद्यमान सत्य या तथ्यके प्रतिरूपों या मूतियोंको ग्रहण करता है जो 
या तो उससे बाहर या कम-से-कम उससे विशालतर हों। जो प्रपंच 
विद्यमान है या हो चुका है उसे वह क्षण-प्रतिक्षण अपने सामने प्रत्यु- 
पस्थित करता है। उसमें यह क्षमता भी है कि अपने सामने प्रकट 
होनेवाले वास्तविक तथ्यके प्रतिरूपोंसे भिन्न अन्य संभव प्रतिरूपोंका निर्माण 

भी अपने अन्दर कर ले, अर्थात्‌ वह अपने सामने केवल उस प्रपंचको 

ही प्रत्युपस्थित नहीं करता जो हो चुका है वरन्‌ उसे भी जो कि हो 
सकता है: ध्यान रहे कि वह अपने सामने उस प्रपंचको प्रत्युपस्थित नहीं 
'कर सकता जो निश्चित रूपसे होकर रहेगा, जवबतक कि वह किसी 
ऐसे प्रपंचकी निश्चित पुनरावृत्ति न हो जो कि है या होता रहा है। 

अंतमें, मनमें नये आपरिवतंनोंकी पूर्वकल्पना करनेकी क्षमता रहती है, 
वह इनका निर्माण, जो होता आ रहा है और जो हो सकता है उनके 
मेलसे, जो संभावना पूरी हो चुकी है और पूरी नहीं हुई है उन्हें मिलाकर 
करनेका प्रयत्त करता है, यह एक ऐसी वस्तु है जिसे वह कभी-कभी 
न्यूनाधिक याथातथ्यके साथ निर्मित करनेमें सफल होता है, कभी उसे 
उपलब्ध करनेमें विफल होता है, कितु सामान्यतः: वह देखता है कि उसने 
जिन रुपोंकी पूर्वकल्पना की थी वह वस्तु उनसे भिन्न रुपोंमें ढल गयी 
है और जिन उद्देश्योंकी उसने इच्छा की थी या जिनसे उसका अभिप्राय 
था उनसे भिन्न उद्देश्योंकी ओर अभिमुख हो गयी है। 

ऐसे गुणधर्मवाला अनंत मन शायद संघर्षकारी संभावनाओंका एक 
'संयोगघटित विश्व निमित कर सके और उसे किसी ऐसी बस्तुका रूप 
दे सके जो चलायमान, सदा अनित्य और अपने प्रवाहमें सदा अनिश्चित 

होगी, जो न वास्तविक होगी, न अवास्तविक, जिसका कोई निश्चित 
उद्देश्य या लक्ष्य नहीं होगा, अपितु क्षणिक रुक्ष्योंका अंतहीन क्रमानु- 
वतन होगा, क्योंकि ज्ञानकी किसी श्रेप्ठतर संचालिका श्षक्तिका वहाँ अभाव 

होगा,--ये रब्य अंतमें कहीं भी नहीं पहुँचायेंगे। ऐसे शुद्ध तत्त्ववाद- 

का एकमात्र युक्तिसंगत परिणाम थून्यवाद या मायावाद या उनका सजा- 
त्तीय कीई अन्य दाश्शनिक सिद्धांत ही हो सकता है। इस प्रकारसे निर्मित 
पविष्व ऐसी वस्तुका उपस्थापन या प्रतिविब होगा जो वह स्वयं, नहीं है 
किन्तु सदा और अंततक एक मिथ्या उपस्थापन, एक विदजृत्त प्रतित्रिय 

ही होगा; सारा विश्व-जीवन ऐसा मन होगा जो अपनी कल्पनाओंको 

पूरी तरह क्रियान्वित करनेके लिये उद्यम कर रहा है किन्तु उसमें सफल: 

नहीं होता, क्योंकि उन कल्पनाओंको आत्म-सत्यका कोई अनिवायें आधार 
नहीं होगा, वह अपनी ही भूतकालकी शक्तियोंकी धाराके द्वारा अभि- 
भूत होगा और वे उसे वहाती रहेंगी, वह अनिर्देश्य रूपसे नित्य आगे- 
की ओर ले जाया जाता रहेगा पर वह किसी किनारेपर नहीं पहुँचेगा, 
यह क्रम तबतक चलता रहेगा जबतक वह आत्मघात न कर ले या 
शाइवत निशचलतामें न जा पड़े। इस विचारधघाराके मूलतक चलते 
जायें तो यही शृन्यवाद और मायावाद है, और यदि हम यह मान हें 
कि हमारी मानव-मानसिकता या उसकी समग्रोत्रीय कोई वस्तु ही सर्वोच्च 
वैश्व शक्ति और विश्वमें क्रिया करनेवाली मूल कल्पना है, तो यही एक- 
मात्र बुद्धिमत्ता भी है। 

किन्तु जिस क्षण ज्ञानी आदि शछतक्तिमें हमें एक ऐसी शक्ति 

मिलती है जो उस शक्तिसे उच्चतर है जिसका प्रतिनिधित्व हमारी मान- 
वीय भानसिकता करती है, उसी क्षण विश्वके संबंधमें यह धारणा अप- 

याप्त और परिणामस्वरूप अमान्य हो जाती है। इसकी अपनी सत्यता 
है, कितु वह सम्पूर्ण सत्य नहीं है। यह विरवके तात्कालिक रूपका 

विधान तो है, कितु उसके आदि सत्य और अंतिम तथ्यका नहीं। क्योंकि 

मन, प्राण और शरीरकी क्रियाके पीछे हमें कुछ ऐसी वस्तु प्रत्यक्ष होती 
है जो शक्तिके प्रवाहके आलिगनमों नहीं जाती, बल्कि वही उस प्रवाह- 

का आलिगन और नियंत्रण करती है; कुछ ऐसी वस्तु नहीं जो उस 
जगत्‌का अर्थ खोजना चाहती है जिसमें उसने जन्म लिया है, वरन्‌ ऐसी 

वस्तु जिसने कि अपनी सत्तामें एक जगत्‌की रचना की है जिसके बारेमें 
वह सर्वज्ञ है; कुछ ऐसी वस्तु नहीं जो अपने अन्दरसे कोई अन्य वस्तु: 
रूपायित करनेका शाश्वत श्रम करती रहती है जब कि वह अपने वशके 

बाहर हो गयी भूतकालकी शक्तियोंकी अभिभूतकारिणी तंरंगमें बहती जाती 

है, वरन्‌ ऐसी वस्तु, जिसकी चेतनामें उसका अपना एक पूर्ण रूप विद्य- 
मान है और जिसे वह यहाँ क्रमशः प्रकट कर रही है। जगत्‌ एक पूर्वे- 
दृष्ट सत्यको प्रकट करता है, एक पूर्वनिर्धारणकारी 'इच्छा'का अनुसरण 
करता है, और एक मौलिक रूपायणकारी आत्म-दृष्टिको चरितार्थ करता 
है,--बह एक दिव्य सृष्टिका वद्धंमान प्रतिरूप है। 

जबतक हम प्रतीयमान रूपोंके द्वारा शासित होनेवाली मानसिकता- 
के साध्यमसे ही कार्य करते हैं, तबतक यह परे और पीछे अवस्थित, 

किन्तु फिर भी नित्य अनुस्यूत रहनेवाली वस्तु केवल एक अनुमानका 
विषय या अस्पष्टतासे अनुभूत उपस्थिति ही हो सकती है। हमें चक्रा- 
कार प्रगतिके एक विधानका बोध होता है और हम किसी वस्तुकी नित्य 
वद्धेनशीलक पूर्णताका अनूमान कर सकते हैं जो कहींपर पहलेसे ज्ञात 
है। क्योंकि सर्वत्र हम आत्म-सत्ताके अन्दर विधान'को प्रतिष्ठित देखते 
हैँ और जब हम उसकी प्रक्रियाके मूल हेतुके भीतर प्रवेश करते हैं तो 
यह पाते हैं कि वह विधान एक सहज ज्ञानकी अभिव्यक्ति है, उस ज्ञान- 
की अभिव्यक्ति जो कि सत्तार्मे अंतनिहित है और अपने-आपको प्रकट कर 
रहा है और उस शक््तिमें अंतःस्थ है जो कि उसे प्रकट करती है, और 
जब ज्ञानके द्वारा विधान इस भाँति विकसित होता है कि प्रगति हो 
सके तो एक दिव्य दृष्टिसि देखा हुआ लक्ष्य उसके अंदर अभिप्रेत रहता 
है, जिसकी ओर गतिका संचालन होता है। हम यह भी देखते हैं कि 
हमारी बुद्धि हमारी मानसिकताके असहाय बहावसे बाहर निकलना चाहती 
है और उसपर आधिपत्य करना चाहती है और हम इस बोधपर पहुँच 
जाते हैं कि बुद्धि अपनेसे परेकी एक महृत्तर चेतनाका दूत, एक प्रतिनिधि 
या एक छाया भर है, उस महत्तर चेतनाको तक करनेकी आवश्यकता 

नहीं रहती क्‍योंकि वह सर्व है और वह जो कुछ है उसे जावती है। 
और तब हम यह अनुमान कर सकते हैं कि बुद्धिका यह मूल उस 
ज्ञानसे अभिन्न है जो जगत्‌में विधान-रूपमों कायें करता है। यह 

ज्ञान अपना स्व-विधान प्रभुताके साथ निर्धारित करता है क्योंकि वह 

जो कुछ हुआ है, है और होगा, उसे जानता है, क्योंकि वह शाश्वत 
रूपसे है, और उसे अपने-आपका अनंत रूपसे संबोध है। वह ॒सत्पुरुष, 
जो अनंत चेतन्य है, वह अनंत चैतन्य, जो सर्वशक्तिमान्‌ शक्ति है, वह 
जब एक जगत्‌को,--अर्थात्‌ अपने-आपके एक सामंजस्थको---अपनी चेतना- 
का विषय बनाता है, तब वह हमारी विचारशक्तिके द्वारा एक ऐसी 

चवैश्व सत्ताके झूपमें ग्राह्म हो जाता है जो अपने स्व-सत्यको जानती है 

और जिसे जानती है उसे रूपोंमें संसिद्ध करती है। 
किन्तु जब हम तक छोड़ देते हैं और अपने अन्दर गहरे जाते हूँ, 

'उस गुहामें जाते हैं जहाँ मनकी क्रियाशीकता निश्चल हो जाती है, केवल 
तभी यह अन्य चेतना हमारे सामने यथार्थतः अभिव्यक्त होती है, चाहे 

मनकी प्रतिक्रिया और मनकी सीमाओंके छंबे संस्कारके कारण वह कितने 
ही अपूर्ण रूपमें क्‍यों न अभिव्यक्त हो। जिसकी अनिश्चित घारणा 
हमने बुद्धिकी फीकी टिमटिसाती रोशनीसे बनायी थी उसे हम तब एक 

वद्धेमान प्रकाशमें निश्चिततासे जान सकते हैं। ज्ञान मन और बौद्धिक 
तकंणासे परे आसीन है, असीम्य आत्मदृष्टिके ज्योतिर्मय वृहतमें 
सिहासनस्थ वह प्रतीक्षा करता है। ै 



ल्रः 

2 पक अध्याय चौदह 

मरे 9 ्टप््ओं ः ज्चच्च्चलन स्रष्टा अतिमानस 

जानीहि (विश्वानि) विज्ञानविजुम्भितानि ॥ 

समस्त वस्तुएं विज्ञान (दिव्य ज्ञान) के आत्म-प्रसरण हैं। 

-+विष्णुपुराण 
2. 2. 39 

त़ी सक्रिय इच्छा और ज्ञानका एक तत्त्व जो मनसे श्रेष्ठतर है और 
? छोकोंका स्रष्टा है, वही 'एकमेव'की उस आत्मवत्ता और बहुके इस 

प्रवाहके बीचकी सत्ताकी एक मध्यवर्ती शक्ति और स्थिति है। यह तत्त्व हमसे 
सम्पूर्णत: विजातीय नहीं है, न वह हमसे किसी सम्पूर्णतया अनात्मीय सत्पुरुषका 
ऐकांतिक तत्त्व है जिससे व्यवहार न किया जा सके, न वह सत्ताकी कोई 

ऐसी स्थिति है जहाँसे हम रहस्यमय रूपसे जन्मके अन्दर भ्रक्षिप्त और साथ 
ही परित्यक्त भी हुए हों और बहाँ वापस जानेमें अक्षम हों। यदि वह 

हमसे सुदूर ऊंचाइयोंपर अवस्थित प्रतीत होता है तो भी वे ऊँचाइयाँ हमारी 
अपनी सत्ताकी हैं और हमारे पग वहाँ पहुंच सकते हैं। हम उस परम 
सत्यका केवल अनुमान ही नहीं कर सकते, उसकी झांकी ही नहीं पा सकते, 

बल्कि उसकी उपलब्धि करनेमें भी सक्षम हैं। हम वर्द्धमान रूपसे प्रसारित 
होते हुए, या किसी आकस्सिक ज्योतिर्मय आत्म-अतिक्रमणके हारा अविस्मरणीय 
क्षणोंमें, उन शिखरोंपर चढ़ सकते हैँ या महत्तम अतिमानवीय अनुभूतिकी 
घड़ियाँ या दिन वहाँ बिता सकते हैं। हम जब फिर नीचे उतर काते हैं,. 

तो सम्पर्कके ऐसे द्वार रहते हैं जिन्हें हम सदा खुले रख सकते हैं, यदि वे 
हमेशा बंद होते रहें तो भी हम उन्हें बार-बार खोल सकते हैं। पर जब 

हमारी विकसनशील मानव-चेतना आत्मविलयकी नहीं, पूर्णताकी खोज 

करती है, तो अंत्मे, सृष्ट और ख्रष्ठा सत्ताके इस चरम और उच्चतम शिखर 
पर स्थिर रूपसे तिवास करना ही हमारा चरम आदर्श होता है। क्योंकि,. 

जैसा हम देख आये हैँ, यही वह आदि भाव” और चरम सामंजस्य और 

सत्य है जहाँ हमारी जगत्‌में क्रमश: होनेवाली आत्माभिव्यवित वापस जाती 

है और जिसे प्राप्त करनेको वह अभिप्ेत है। 

फिर भी हमें संदेह हो सकता है कि क्या अभी या कभी यह संभव है 

कि मानव-बुद्धिको इस स्थितिका कोई विवरण दिया जा सके या उसकी 
दिव्य क्रियाओंको मानव ज्ञान और कर्मके उन्नयनके लिये किसी ज्ञापनीय 
और व्यवस्थापनीय विधिसे व्यवहृत किया जा सके। इस संदेहका कारण 
केवल इस दिव्य क्षमताकी मानव-चरितार्थताको प्रकठ करनेवाले ज्ञात व्यापार 
की विरलता या संदिग्धता ही नहीं है, न केवल वह दूरी ही है जो इस 
क्रियाको सामान्य मानवजातिके अनुभव और प्रमाण्य ज्ञानसे पृथक्‌ करती 
है बल्कि मानव-मानसता और दिव्य अतिमानसके बीच उनके मूल-तत्त्व और 
क्रियामें जो प्रत्यक्ष विरोध है वह इस संदेहकी ओर बलपूर्वक संकेत करता है। 

और निश्चय ही, यदि मनके साथ इस चेतनाका कोई संबंध ही न होता, 

सनोमय पुरुषके साथ उसकी कहीं कोई एकात्मता न होती तो हमारी मानव- 
धारणाओंके सामने उसका कोई भी विवरण देना असंभव होता। या यदि 
उसका स्वरूप ज्ञानकी दृष्टिमात्र होता, ज्ञानका क्रियात्मक बल बिलकुल न 
होता, तो हम उसके सम्पर्कंसे केवल मानसिक आलोककी एक आतनंदमयी 
स्थितिको पानेकी आशा कर सकते, जगत्‌के कार्योके लिये किसी महत्तर 
प्रकाश और बलकी नहीं। किंतु, चूंकि यह चेतना जगतृकी स्रष्ट्री है अतः 
चह केवल ज्ञानकी स्थिति नहीं, वरन्‌ ज्ञानकाा बल भी अवश्य है, और केवल 

प्रकाश और दृष्टिकी ओर अभिमृख इच्छा ही नहीं. वरन्‌ बल और कमेंकी 
ओर अभिमृुख इच्छा भी है। और चूंकि मनकी सृष्टि भी इसीके अंदरसे हुईं 
है, तो मन भी, अवश्य ही, परम चेतनाकी इस आद्य क्षमता और इस मध्यस्थ 
'क्रियासे ही परिसीमनके द्वारा विकसित हुआ होगा, और अतएव, विस्तरणकी 

विपरीत प्रक्रियाके द्वारा उसी चेतनाके अन्दर वापस समाहित हो जानेमें 

सक्षम होता होगा। क्‍योंकि, मन सार-स्वरूपमें अवश्य ही अतिमानसके 

साथ सदा एकात्म रहता होगा और अपने अन्दर अतिमानसकी संभाव्यताको 

छिपाये रखता होगा, चाहे अपने वास्तविक रूपोंमें और क्रियाकी निर्धारित 

विधियोंमें वह कितना भी भिन्न या विपरीत ही क्‍यों न हो गया हो। तो 
संभव है कि हमारे बौद्धिक ज्ञानके दृष्टिकोणसे और उसकी परिभाषाओंमें अति- 
मानसका कोई भाव पानेकी ओर सादृश्य और वैषम्यकी विवेचनाके द्वारा 
अग्रसर होनेका प्रयास अयौक्तिक या निरथंक प्रयत्त न होगा। वह भाव, 
वे परिभाषायें भले ही अपर्याप्त हों, फिर भी वे प्रकाशकी अंगुलीके रूपमें 
हमें ऐसे मार्गपर आगे वढ़ा सकती हैं जिसपर हम कुछ दूर तो जा ही 

सकते हूँ। और फिर, मनके लिये यह संभव है कि वह अपने-आपसे 
परे चेतनाके ऐसे शिखरों या स्तरोंपर जा पहुंचे जो अतिमानसिक चेतनाकी 
किसी आपरिवर्तित ज्योति या शक्तिकों अपने अन्दर प्रहण करते और दीप्ति, 
संवोधि या अपरोक्ष संपर्क अथवा अनुभूतिके द्वारा उस अतिमानसिक चेतना 
को जानते हैं, यद्यपि उसके अन्दर निवास करता, वहाँसे देखना और क्रिया 
करना एक ऐसी विजय है जो कि अबतक मनुष्यके लिये संभव नहीं हो 
पायी है। 

और पहले, हम एक क्षण रुककर अपने-आपसे पूछ सकते हैं, 
क्या भूतकालसे कोई ऐसा प्रकाश नहीं मिल सकता जो हमें इन प्रदेशों 

की राह दिखाये जिनका अभी तक भली भांति अन्वेषण नहीं हुआ है ? हमें 
एक नासकी और एक आरंभ-विन्दुकी आवश्यकता है। कारण, चेतनाकी 

इस स्थितिको हमने अतिमातस कहा है, किन्तु यह शब्द अनेक अर्थ देता है, 
क्योंकि, उससे ऐसा अर्थ लगाया जा सकता है कि वह स्वयं मानस ही है 

जो सामान्य मानसिकतासे ऊपर उठा हुआ और अति उच्च है किन्तु उसमें 
कोई आमूल परिवर्तेत नहीं हुआ है, या इसके विपरीत, उसमें वह सव समा 
सकता है जो मानससे परे है और इस प्रकार उसमें एक अति विस्तृत 
व्याप्ति आ जायगी जिसके अन्दर स्वयं वह अनिर्वेचतीय भी भआ जायगा। 

एक सहायकारी वर्णन देनेकी आवश्यकता है जो उसके अर्थलरों अधिक ठीक 

रूपमें मर्यादित करेगा। 

यहाँ वेदके रहस्यमय मंत्र हमारे सहायक होते हैं, क्योंकि उनमें दिव्य और 
अमर अतिमानसका संदेश, भले ही प्रच्छन्न रूपसे, विद्यमान है, और हमें 

पर्देमेंसे कुछ प्रकाशदायक झलकें मिल जाती हैं। इन वचनोंसे हमें इस 
अतिमानसका परिचय इस प्रकार मिलता है कि वह हमारी चेतनाके सामान्य 
नभोमंडलके परेकी एक वृहत्ता है जिसमें सत्ताका सत्य अपने-आपकी अभि- 

व्यक्त करनेवाले तत्त्वोंके साथ ज्योतिर्मय रूपमें एक होता है और जहाँ 

दृष्टि, रूपायण, व्यवस्था, शब्द, क्रिया और गतिका सत्य और अतएव 

गतिके परिणामका, क्रिया और अभिव्यक्तिके परिणामका सत्य भी, अचूक 

विधि या धर्म भी, अनिवार्य रूपसे निश्चित रहते हैं। बृहत्‌ सर्वव्यापकता; 

उस वृहत्तामें सत्ताका ज्योतिमंय सत्य और सामंजस्य, न कि कोई अस्पष्ट 

अव्यवस्था या आत्म-गढ़ अंधकार; सत्ताके उस सामंजस्यपू्ण सत्यका व्यक्त 

करनेवाले घ॒र्मं और कर्म और ज्ञानका सत्य; ये ही वैदिक विवरणके सारभूत 
सूत्र प्रतीत होते हैं। देवगण, जो अपने उच्चतम गूढ़ स्वरूपमें इस अतिमानस 
की शक्तियाँ हैं और उसीसे उत्पन्न हैं, उसमें इस भांति अवस्थित हैँ मानों 

7-0 

अपने स्वधाममें हों, वे अपने ज्ञानमें “ऋत-चिन्मय हैं और कर्ममें “कवि- 
ऋतु:” | कर्म और सृष्टिकी ओर मुड़ी हुई उनकी चेतन शक्ति, जो करना 
है उसके और उसके सार तथा विधानके पूर्ण एवं अपरोक्ष ज्ञानके द्वारा 
अधिकृत और. निर्देशित होती है,--यह ज्ञान एक सम्पूर्णतया प्रभावी इच्छाको 

निर्धारित करता है जो कि अपनी प्रक्रिया या अपने परिणाममें न तो विच्युत 
होती है, न डगमगाती है, वरन्‌ दिव्य दृष्टिमें जो कुछ देखा गया है, उसे वह 
कर्ममें सहज और अनिवारय रूपसे अभिव्यक्त और परिपूर्ण करती है। यहाँ 
ज्योति शक्तिके साथ एक है, ज्ञानके स्पंदन इच्छाशक्तिके छंदके साथ एक हें, 

और दोनों पूर्ण रूपमें एक हैं; एकताके लिये उन्हें खोजना, ठटोलना या 
प्रयास करना नहीं पड़ता और परिणाम निश्चित रहता है। दिव्य प्रकृतिमें 

हद्विविध बल है, एक तो सहज रूपसे आत्म-रूपायण और आत्म-विन्यास करने- 

वाला जो अभिव्यक्त की गयी वस्तुके सारसे स्वाभाविक रूपसे फूट निकलता 
है और उसके आदि सत्यको प्रकट करता है, दूसरे, ज्योतिकी आत्म-शक्ति, 

जो स्वयं उस बस्तुमें अंतनिहित है और उसके स्वतःस्फूर्त और अनिवार्य 
आत्म-विन्यासका मूल है। 

कुछ गौण, परंतु महत्वपूर्ण विवरण हैं। ऐसा लगता है कि वैदिक 
ऋषि “ऋत-चिन्मय” जीवकी दो मुख्य क्षमताओंकी वात कहते हैं, दृष्टि 
और श्रुति, जिनसे उनका अभिप्राय अंतर्निहित ज्ञानकी अपरोक्ष क्रियाओंसे 
है, जिनका वर्णन सत्य-द्शंन और सत्य-क्वण कहकर किया जा सकता है 

और जो बहुत दूरसे हमारी मानवीय मानसिकतामें सत्य-प्रकाश और सत्य- 
प्रेरणाकी क्षमतामें प्रतिविवित होती हैं। इसके अतिरिक्त ऐसा छगता है 
कि अतिमानसकी क्रियाओंमें दो प्रकारके ज्ञानोंमें भेद किया गया है, एक तो 

है सर्वावधारक और संगत चेतना द्वारा प्राप्त किया हुआ ज्ञान जो तादात्म्य 
द्वारा प्राप्त विषयीगत ज्ञानससे बहुत समीप होता है, दूसरा है भ्रक्षिप्त होती, 
सामने जाती प्रज्ञान-चेतनाके द्वारा प्राप्त ज्ञान, यह विषयवृत्त संबोधका प्रारंभ 
है। ये वैदिक संकेत है, और इस प्राचीन अनुभवके सहारे हम अधिक 
लचीले शब्द अतिमानसके सामान्य अथंको मर्यादित करनेके लिये सहकारी 
शब्द “ऋत-चित्‌” को स्वीकार कर सकते हैं। 

हम तुरंत यह देख पाते हैं कि ऐसी चेतना, जिसका वर्णन ऐसे गुणों 
द्वारा किया गया है, अवश्य ही एक मध्यवर्ती रचना होगी जो अपने पीछे, 
ऊपरके एक प्रान्तकी ओर, और अपने आगे, नीचेके एक प्रान्तकी 

ओर निर्देश करती है, साथ ही हम यह भी देखते हैँ कि स्पष्टतः वह 
एक कड़ी और साधन है जिसके द्वारा निम्ततर श्रेष्ठतरमें से विकसित होता 

है और समान रूपसे उसे वह कड़ी और साधव होना चाहिये जिसके द्वारा 
विकसित होकर वह अपने मूलकी ओर फिरसे वापस जा सके। ऊपरका 
प्रान्त है शुद्ध सच्चिदानंदकी अखंड-अद्वय या अविभाज्य चेतना जिसमें 
पृथक्कारी भेद नहीं होते, नीचेका प्रान्त है मनकी विश्लेषणकारी था 
विभाजनकारी चेतना जो पृथक्त्व और भेदके द्वारा ही जान सकती है और 
जिसे एकता' और अनंतताका, अधिक-से-अधिक एक अस्पष्ट और गौण 
बोध ही हो सकता है, क्योंकि, यद्यपि वह अपने विभाजनोंको समन्वित कर 
सकती है, वह सच्ची समग्रतापर नहीं पहुंच सकती। इन दोनोंके बीच 

यह सर्वव्यापी और स्रष्टा चेतता है। अपने सर्वावधारक और सर्वंगत 
ज्ञानकी शक्तिके नाते वह उस तादात्म्य-जनित आत्मसंवित्‌की संतान है 
जो ब्रह्मकी स्थिति है, और अपनी प्रज्ञान-शक्ति, अर्थात्‌ प्रक्षिप्त होने, सामने 
जानेकी शक्तिके नाते वह भेद-जनित संवितृकी जननी है जो कि सनकी 
प्रक्रिय है। 

ऊपर, शाइवत-स्थाणू और अक्षर एकमेवाद्वितीयका तत्त्व है, नीचे बहुका 
तत्त्व है जो शाइवत खूपसे क्षर रहता हुआ वस्तुओंके परिवर्तेन-प्रवाहमें एक 
स्थिर और अविचल आधारको खोजता तो है किन्तु पाता कंदाचित्‌ ही है, 

बीचमें स्थली है सकल त्रिपुटीकी, सकल ट्विदलकी, उस सबकी जो एक- 
में-बहु होता है और फिर भी बहु-में-एक रहता है क्योंकि मूछ रूपमें वह 

एक' था जो शक्‍य रूपमें स्वेदा बहु' है। अतः यह मध्यवर्ती तत्त्व ही 

समस्त सृष्टि और आयोजनका आदि और अंत है, अथ और इति है, यही 
समस्त भेदकरणका आरंभ-स्थलू तथा समस्त एकीकरणका उपकरण है, समस्त 

संसिद्ध हुए या संसिद्ध हो सकनेवाले सामंजस्योंका प्रवर्तक, कर्त्ता और निष्पादक 

है। उसे एकमेवाह्वितीयका ज्ञान है, किंतु वह उसके अंदर छिपे हुए बहुत्व 

की रचना- करनेमें भी सक्षम होता है, वह बहुको अभिव्यक्त तो करता है 

किन्तु उसके भेदोंमें अपने-आपको खो नहीं देता। और क्‍या हम यह नहीं 

कह सकते कि उसका अस्तित्व मात्र ही किसी ऐसी वस्तुकी ओर वापस 

संकेत करता है जो हमारे उस वर्णनातीत एकत्वके परम बोधसे परे है,--- 

'ऐसी वस्तु', जो वर्णनातीत है, और अपनी एकता और अविभाज्यताके कारण 

नहीं, अपितु हमारे मनके इन निरूपणोंसे भी मुक्त होनेके कारण मनके 

लिये अगम्य है,--ऐसी वस्तु, जो एकत्व और बहुत्व दोनोंसे परे है? परम 

निरविशेष और सत्‌ ही वह वस्तु' होगा और, फिर भी, उससे हमारे 

ईदवर-ज्ञाव और जगत्‌-ज्ञान दोनोंकों सार्थकता मिलेगी। 
किन्तु ये शब्द व्यापक हैं और संमझनेमें कठित हैं, हम सुनिश्चित 

भावोंपर आयें। हम उस एक'को सच्चिदानंद कहते हैं, किन्तु स्वयं इस 
वर्णनर्में हम तीन ईकाइयोंको सामने रखकर एक त्रिक पर पहुंचनेके लिये 

उन्हें एकीवद्ध कर देते हैं। हम कहते हैं “सत्‌, चित्‌, आनन्द, और तब 
कहते है, “वे एक हैं!। यह मनकी प्रक्रिया है। कितु अद्वैत चेतनाके 
लिये ऐसी प्रक्रिया मान्य नहीं है, सत्‌ है चेतना, और उन दोनोंमें कोई 
भेद नहीं हो सकता; चेतना है आनन्द, और उनमें कोई भेद नहीं हो सकता; 
और चूंकि यह भेद भी नहीं है, अतः कोई जगत्‌ भी नहीं हो सकता। 
यदि वही एकमात्र सद्वस्तु है तो फिर जगत्‌ नहीं है, उसका कभी अस्तित्व 
नहीं था, उसकी कभी घारणा नहीं की जा सकती थी; क्योंकि, अविभाज्य 

चेतना अविभाजनकारी चेतना है और वह विभाजन तथा भेदका आरंभ 
नहीं कर सकती। किन्तु यह असंभवापत्ति है; हम इसे तब तक नहीं स्वीकार 
कर सकते जब तक हम सारी चीजको असंभव विरोघाभास और एक 

विसंवादी प्रतिपक्षके आधारपर ही प्रतिष्ठित करनेमें सन्तुष्ट न हों। 

दूसरी ओर, मन विभाजनोंके वास्तविक होनेकी धारणा सुनिश्चित 
रूपसे बना सकता है, वह एक समन्वयात्मक समग्रताकी या अपने-आपको 
अनिश्चित रूपसे विस्तृत करते सांतकी घारणा कर सकता है, वह विभाजित 
वस्तुओंके समाहारकों और उनके आधारमें रहती समरूपताको ग्रहण कर 

सकता है; किन्तु परम एकत्व और पूर्ण अनंतता उसके वस्तु-विषयक विवेकके 

लिये अमू्त विचार और अग्राह्म परिणाम हैं, वे ऐसी वस्तु नहीं हैं जो उसकी 
पकड़के लिये वास्तविक हों, एकमात्र सद्‌वस्तु होनेकी बात तो और दूर 
रहती है। तो यहां अखंड चेतनाका स्वयं विपरीत तत्त्व मिलता है; मूलभूत 
और अविभाज्य एकत्वका सामना करता हुआ हमें एक मूलभूत वहुत्व मिलता 
है जो अपने-आपको नष्ट किये बिना एकत्वपर नहीं पहुंच सकता और इस 

प्रक्रियामें वह स्वीकार कर बैठता है कि वस्तुतः उसका अस्तित्व कभी रह 
ही नहीं सकता था। फिर भी वह था तो सही, क्योंकि उसीने एकत्वकी 
प्राप्ति की है और अपने-आपको नष्ट किया है। और हमें फिर असंभवा- 

पत्ति मिलती है जो विचारको स्तम्भित कर उसे विश्वास दिलानेकी चेष्टा 

करनेवाले उम्र विरोघाभासकी, विसंवादी और मेल न खा सकनेवाले प्रतिपक्षकी 
पुनरावृत्ति करती है। 

यदि हम अनुभव कर हें कि मन हमारी चेतनाका एक प्रारंभिक पद 
ही है त्तो नीचेकी भूमिकाकी कठिनाई मिट जाती है। मन मूल तत्त्वके 
ज्ञानका नहीं, विश्लेषण और संइलेषणका उपकरण है। मनका काये है 
अज्ञात स्वयम्भू सदुवस्तुका कोई अंश अनिदिष्ट रूपसे काट लेना और उसके 

इस सीमांकन या मापको समग्र मानना, और उस समग्रका फिर उसके 
विभिन्न अंगोंमें विश्लेषण कंरना,--और उन अंगोंको वह पृथक्‌-पृथकं मानसिक 
विषयें माेता हैं। मन अंगों और अतात्त्विक गुणोंको ही निश्चित रूपंसे 
देख संकंतां है और उन्हें, अपनी ही विधिसे, जान सकता है। समग्रके 
संबंधर्मों उसका एकमात्र निरिचित विचार यही बनता है कि वह अंगोंका 
समवाय या गुण-धर्मों और अतांत्तिके गुणोंकी समष्टि है। समग्रको किसी 
अन्य वस्तुके अंगके रूपमें न देखना, या उसे उसके खंडों, गुण-धर्मों और 
अतात्त्विक गुणोंके रूपमसें न देखकर अन्य किसी रूपसें देखता मनके लिये 
एक अस्पष्ट आभाससे अंधिक नहीं होता। उस समग्रताका विश्लेषण करके 
उसे एक पृथक्‌ निर्मित वस्तुके रूपमें, एक वृहत्तर समग्रताके अंदर एक समग्रता- 
के रूपमें प्रतिष्ठित करके ही मन अपने-आपसे कह सकता है, “अब में 

इसे जानता हूँ!” पर वस्ठुतः वह नहीं जानता। वह तो बस उस 
विषयके अपने विश्लेषणकों जानता है और उसने जो पृथक्‌ खंड और गुण- 
धर्मं देखे हैं, उनके संइलेषणसे उसने जो भाव बनाया है उसे जानता है। 
उसकी स्वभाव-विशिष्ट शक्ति, उसकी निश्चित क्रिया यहीं तक है, और हमें 
यदि महत्तर, गंभीरतर और यथार्थ ज्ञान चाहिये,--ज्ञाल, न कि कोई तीत्र 
किंतु आकारहीन भावना, जैसी कि कभी-कभी हमारी भावसिकताके किन्‍्हीं 
गंभीर कितु अव्यक्त अंग्रोंमें आती है,--तो मनको एक ऐसी अन्य चेतनाके 
लिये स्थान खाली करना होगा जो मनका अतिक्रमण करके मनको परिपूर्ण करेगी 
या उससे आगे छलांग लगाकर उसकी क्रियाओंको उल्टा मोड़ देकर सुधारेगी, 
मनके ज्ञानका शिखर तो बस कूदनेका एक तख्ता है, जहाँसे वह छलांग 

लगायी जा सकती है। मनका सर्वोच्च कार्य है जड़तत्त्वके अंधेरे वंदीगृहसे 
निकली हुई हमारी अस्पष्ट चेतनाकों शिक्षित करना, उसकी अंध सहज- 
प्रवृत्तियों, आकस्मिक संबोधिकी झलकों, अस्पष्ट प्रत्यक्षोंकी तब तक आलोकित 
करना जब तक कि वह इस महत्तर प्रकाश और इस उच्चतर आरोहणके 

योग्य न हो जाय। मन तो मार्ग है, अंतकी मंजिल नहीं । 

दूसरी ओर, अद्दैत चेतता या अविभाज्य एकत्व वह असंभव सत्ता, 

वह चीज नहीं हो सकती जो सर्वशूत्य या सेवेरिक्त है, फिर भी सब 

कुछ उसके अन्दरसे निसृत है, और उसीके अन्दर विलीन और विनष्ट 

हो जाता है। यह अवश्य ही एक ऐसा आदि आत्म-संहंरण होना चाहिये 

जिसमें संव कुछ समाया है परन्तु इस कालगत और देशगत अभिव्यक्ति 

से भिन्न रूंपमें। जिसने अपने-आपको इस भांति संहृत किया है वह 
संर्बंधा वंचंनातीत और घारणातीत सत्‌ है जिसे शून्यवादी अपने मेनके 

समक्ष इस रूपमें चित्रित करता है मानों वह, हम जो कुछ जानते हैं 

और हैं, उस सबका प्रतिपेघात्मक शून्य है; किन्तु, तुरीयवादी समान रूपसे 
युकति करता हुआ उसी सत्‌को अपने मनके समक्ष इस रूपमें चित्रित 
कर सकता है मानों वह सतू, हम जो कुछ जानते हैं और हैं, उस सबकी 

भावात्कक और अविशेद्य सद्वस्तु है। वेंदांत कहता हैं कि आरंोभमें 

एक ही सत्‌ था, कोई द्वितीय नहीं, “एकमेवाद्वितीयम्‌”, किंतु आरंभसे 
पहले और वादमें, अभी, सर्वदा और कालसे परे वह है जिसका वर्णन 
हम एक” कहकर भी नहीं कर सकते, भले ही हम यह भी कहें कि 
उस “तत”के अतिरिक्त कुछ भी नहीं है। हमें संवित्‌ हो सकती है 

प्रथमत: उसके आचद्य आत्म-संहरणकी, जिसे हम अविभाज्य एकके रूप 

में अनुभव करनेका प्रयास करते हैं; द्वितीयतः उसके एकत्वमें जो संहृत 

था उस संवके विसरण और प्रतीयमान विघटनकी, जो कि विश्वके संबंध- 

में मनकी घारणा है; और तृतीयत:, ऋत-चितमें उसके दृढ़ आत्म-विस्तार- 
की। ऋत-चित्‌ ही इस विसरणको समाये और घारण किये रहता है 
और उसे वास्तविक विधटन होनेसे बचाता है, अधिकतम वैचित्र्यके बीच 

एकताको और अधिकतम क्षरताके बीच स्थाणुत्वको बनाये रखता है, 
एक सर्वब्यापी संघएं और संघटनके आभासके बीच साम॑जस्यपर 
आग्रह करता है, जहाँ मन अपनें-आपको रूपायित करनेके प्रयास चिर- 

कार करके अव्यवस्था तक ही पहुंच पाता है, वहाँ यह शाश्वत विश्वको 

संरक्षित रखता है। यही है अतिमानस, ऋत-चितू, सत्‌-भाव जो अपने- 

आपको जानता है और वह जो कुछ बन जाता है उस सबको भी 

जानता है। 
अतिमानस विश्वाघार और विश्व-विकासक ब्रह्मका वृहत्‌ आत्म-प्रसरण 

है। महाभावके द्वारा वह सतू, चित्‌ और आनचदके त्रिक तत्वको उनकी 
अविभाज्य एकतामेंसे विकसित करता है। वह उनमें भेद करता है, 

किन्तु विभाजन नहीं। वह एक त्रिमूतिकी प्रतिष्ठा करता है, मनकी 

भांति तीनसे चलकूकर एकपर नहीं पहुँचता, वरन्‌ तीनोंको एकमेंसे अभि- 
व्यक्त करता है,--क्योंकि वह अभिव्यक्ति और विकास करनेवाला है-- 

और फिर भी उन्हें एकतामें वनाये रखता है--क््योंकि वह ज्ञाता और 
घारक है। भेदकरणके द्वारा वह उनमेंसे किसी एक या दूसरे तत्त्वको 
कर्न्नी विभूतिके रूपमें सामने ला पाता है जो दूसरोंको अपने अंदर संवृत 
या प्रकट रूपमें घारण किये रहती है। इसी पद्धतिको वह अन्य समस्त 
भेदकरणका आधार बनाता है। और, इस सर्वोपादान त्रित्वमेंसे वह 

जिन-जिन तत्त्वों और संभावनाओंको विकसित करता है उन सवपर 
वह इसी विधिसे क्रिया करता है। उसमें प्रचय, विकास और व्यक्त 
करनेकी शक्ति रहती है और वह शक्ति संवरण, आच्छादन और अव्यक्त 
करनेकी उस अन्य शक्तिको साथ लिये रहती है। एक अर्थमें सारी 
सुष्टिको दो निवर्तनोंके बीच होनेवाली गति कहा जा सकता है; भात्मा, 
--जिसके अन्दर सब कुछ संवृत है और जिसके अंदरसे सब कुछ वीचेकी 
ओर जड़तत्त्वके दूसरे श्रुवकी दिशामें क्रमशः विकसित होता है, और 

जड़तत्त्व--जिसके अंदर भी सब कुछ संवृत है और जिसमेंसे सब कुछ 

ऊपरकी ओर आत्माके अन्य श्रुवकी दिशामें विवर्तित होता है। 

तो, विश्व-सृष्टिके मूलमें सत्‌्-भावकी जो विभेदकरणकी क्रक्रिया है 

उसका सारा स्वरूप यह है कि वह तत्त्वों, शक्तियों और रूपोंको आगे 

रखती है। विज्ञान-चेतनाके लिये तो सत्ताका सारा परिशेष इन तत्त्वों, 

शक्तियों और रूपोंके अंदर समाया रहता है, परंतु प्रज्ञान-चेतनाके लिये 

सत्ताका सारा परिशेष उनके नेपथ्यमें अस्फुट रहता है। अतः, प्रत्येकके 

अंदर सब-कुछ है और सब-कुछके अन्दर प्रत्येक है। अतः, वस्तुओंका 

हर वीज विविध संभावनाओंकी सारी अनंतता अपने अंदर लिये रहता 

है, किन्तु इच्छाके द्वारा, अर्थात्‌ उस चिन्मय पुरुषकी ज्ञान-शक्तिके द्वारा वह 

प्रक्रि। और परिणामके एक ही विधानके अन्तर्गत रखा जाता है, जो 

चिन्मय पुरुष कि अपने-आपको अभिव्यक्त कर रहा है और अपने अंदर 

भावकी निश्चितता रखते हुए उसके द्वारा अपने रूपों और गतियोंको 

पूरवनिर्धारित करता है। यह स्वयंभू सत्‌ अपनी स्व-सत्ताका जो सत्य 

अपने अंदर देखता है वही बीज है, आत्म-दर्शकके उस बीजका परि- 

णाम होता है आत्म-क्रियाका ऋत, और विकास, रूपायण और कर्मका 

प्राकृतिक धर्म जो आत्म-दर्शनके पीछे अनिवाये रूपसे आता है और आद्य 

सत्यमें संवृत रहनेवाली भ्रक्रियाओंके अनुसार होता है। तो, चिन्मय पुरुष 

भारंभमें जिस भाव'के अंदर प्रक्षिप्त हुआ है उसके समग्र अनिवार्य सत्य- 

को शक्ति और रूपमें उद्भूतव करनेके लिये वह क्रियारत है और सारी 

प्रकृति इस चिन्मय पुरुषका कंवि-क्रतु और ज्ञान-शक्ति ही है। 

महाभावका यह परिचय मनश्चेतता और ऋत-चित॒के मूलगत भेदकी 

ओर संकेत करता है। हम विचारकों जीवनसे पृथक्‌ वस्तुके रूपमें देखते 

हैं,--ऐसा कुछ जो अमूर्त और निःसत्व है और सतृ-तत्त्वसे भिन्न है, ऐसा 

कुछ जिसके बारेमें हम यह नहीं जानते कि वह कहाँसे प्रकट होता है, 

जो विपयगत सत्यताका निरीक्षण करने, उसे समझने और उसके वारेमें 

निर्णय करनेके लिये अपने-आपको उससे अछूग करता है। हमारी सर्वे- 
विभाजनकारी, सर्व-विश्लेषणकारी मानसिकताको विचार ऐसा ही प्रतीत 

होता है और अतं: उसके लिये ऐसा ही है। मनका पहला काये है 
“(विविक्त' करना, विवेक करनेकी अपेक्षा कहीं अधिक दरारें बनाना, और 
इस भांति विचार और सद्वस्तुके बीच उसने यह पंगुकारक दरार बना 
दी हैं। किन्तु, अतिमानसमें सारी सत्ता चेतना है, सारी चेतना सत्ताकी 

है, और भाव, जो कि चेतनाका एक फलगर्भ प्रकंपन है, समरूपसे एक 
ऐसी सत्ताका प्रकंपन है जो अपनें-आपसे गर्ित है, जो अख्नरष्ठा आत्म- 
संवित्‌में घनीभूत पड़ा था, यह ख्रष्ठा आत्म-ज्ञानमें उसका प्रथम आविर्भाव 
है। वह आविर्भाव ऐसे भावके रूपमें आता है जो एक सद्वस्तु है, 

और उस भावकी वह सद्वस्तु ही अपने-आपको विकसित करती है, 

सर्वेदा अपनी शक्ति और चेतनासे, सवंदा आत्म-चेतन रहती हुई, स्वेदा 
भावमें अंतर्निहित इच्छा-शक्तिके द्वारा आत्म-विस्तार करती हुई, सर्वदा 
अपने प्रत्येक प्रवेगमें अन्तनिहित ज्ञानके द्वारा आत्मोपलूब्धि करती हुईं। 
यही समस्त सृष्टिका, समस्त विकासका सत्य है। 

हमारे मनकी क्रियाओंमें सत्ता, ज्ञान-चेततना और इच्छा-चेतना विभा- 
जित प्रतीत होती हैं, कितु अतिमानसमें ऐसा नहीं है, वहाँ वे एक त्रिक 
हैं, बस एक ही गति हैं जिसके तीन प्रभावी पक्ष हैं। प्रत्येकका अपना 
प्रभाव है। सत्ताका प्रभाव है अधिष्ठान-घातु; चेतनाका प्रभाव है ज्ञान, 
आत्म-निर्देशनकारी और रूपकारी भाव, विज्ञान और प्रज्ञान; इच्छाका 

प्रभाव है आत्म-परिपूर्तिकारी शक्ति। किन्तु भाव उस सद्वस्तुकी ज्योति 
है जो कि अपने-आपको आलोकित कर रही होती है, वह न तो मनकां 

विचार है न कल्पना ही, प्रत्युत वह फलप्रसू आत्म-संवित्‌ है। वह है 
सत्‌-भाव । 

अतिमानसमें भावके अंदर रहनेवाला ज्ञान भावके अन्दर रहनेवाली 
इच्छासे वियुक्त नहीं है. वरन्‌ उसके साथ एक है--वैसे ही जैसे वह 
सत्ता या स्वरूप-घातुसे भिन्न नहीं है, वरन्‌ सत्ताके साथ, स्वरूप-घातुकी 

प्रकाशमय शक्तिके साथ एक है। जैसे जलती अग्नि-शिखाकी शक्ति 

अग्निके सत्त्वसे भिन्न नहीं है, वैसे ही भावकी शक्ति सतकी उस स्वरूप- 

धातुसे भिन्न नहीं है जो भावमें और उसके विकासमें अपने-आपको कार्या- 
न्वित करती है। हमारी मानसतामें ये सव भिन्न-भिन्न हैं। हमारे 
अंदर भाव उठता है और उसके अनुरूप एक इच्छा होती है, या इच्छा- 
का कोई संवेग होता है और उससे विमुक्त होता हुआ कोई और भाव 

होता है, किंतु कार्यतद: हम भावका इच्छासे और दोनोंका अपनै-आपसे 
विभेद करते हैं। में हूँ; यह भाव एक ऐसी रहस्यमयी अमतंता है 
जो मेरे अंदर प्रकट होती है। इच्छा एक और रहस्य है, यह वह शबित 
है जो मूर्तताके समीप रहती है किन्तु मूर्त नहीं होती, वह सर्वदा ऐसी 
वस्तु रहती है जो मेरा स्व नहीं है, कुछ ऐसी वस्तु है जो मेरी है या 
मुझे प्राप्त होती है या जो मुझे पकड़े है, किन्तु वह मैं नहीं हूँ। मैं 
अपनी इच्छा, उसके साधन और प्रभावके बीच एक खाई वना देता हूँ, 
क्योंकि मैं इन्हें अपनेसे वाहर और भिन्न संहत वास्तविकताओंके रुपमें 
देखता हूँ। अत: न तो स्वयं मैं, न मेरे अन्दरका भाव न मेरे अंदर- 
की इच्छा ही आत्म-प्रभावी होते हैं। यह संभव रहता है कि भाव 
मुझसे अलग छिटक पड़े, इच्छा विफल हो जाय, साथनकी कमी हो जाय, 

इसमेंसे किसी या सभी न्यूनताओंके कारण स्वयं मैं सम्पूर्तिसि वंचित रह 
जाऊं । 

किन्तु, अतिमानसमें ऐसा कोई पंगुकारी विभाजन नहीं है, क्योंकि 
ज्ञान आत्म-विभाजित नहीं है, शक्ति आत्म-विभाजित नहीं है, सत्ता आत्म- 

विभाजित नहीं है जैसे कि मनमें सब कुछ विभाजित रहता है; बे न 
अपने-आपमें खंडित हैं, न एक-दूसरेसे वियुक्‍क्त। क्योंकि अतिमानस 
है वृहत्‌'; वह विभाजनसे नहीं, एकत्वसे आरंभ करता है, वह मूलतः 
सर्वावधारक है, विभेदकरण उसकी ग्रौण क्रिया ही है। अतः सत्ताका 

जो कोई भी सत्य प्रकट किया गया हो, भाव ठीक उसके सदृक्ष रहता 

है, इच्छा भावके सदृश् रहती है,--क्योंकि शक्ति चेतनाका ही बल है-- 
भऔर परिणाम इच्छाके सदृश होता है। और जैसा मनुृप्य और उसके 
जगतमें होता है, वहाँ अन्य भावोंके साथ किसी भावका संघर्ष नहीं होता, 

इच्छा और शक्तिकी किसी अन्य इच्छा या शक्तिसें टक्कर होती 
वयोंकि वहाँ एक ही वृहत्‌ चेतना होती है जो समस्त भावोंको अपने निजी 

भावोंके रूपमें अपने अंदर समाये और संबंधित रखती है, एक ही वृहत्‌ 
इच्छा रहती है जो अन्य ऊर्जाओंको अपनी ही ऊर्जाओोके रुपमें समाये 
ओऔर संबंधित रखती है। अतिमानस किसीको पीछे रुसता है, किसीको 

आगे करता है, कितु यह होता है उसके अपने पूर्व-कल्पनाकारी भाव-फ्रतुके 
अनुसार ही। 

दिव्य सत्‌ पुरुषकी सर्वव्यापकता, सर्वज्षता और सर्वेशक्तिमत्ताके जो 
धामिक विचार प्रचलित हैँ उनका आधार यही है। इन विचारोंका 
अयौक्तिक कल्पना होना तो दूर रहा, वे पूर्णतः: युवित-संगत है और 

किसी भी भांति सर्वावधारक दाशंनिक सिद्धान्तके तर्क या निरीक्षण और 
बनुभवके विपरीत नहीं जाते। भूल जो होती है वह है ईश्वर और 
मनुष्यके वीच, ब्रह्म और जगत्‌के बीच, न पट सकनेवाली खाई बना 
डालनेकी । सत्ता, चेतगा और शतक्तिमें जो वर्तमाव और व्यावहारिक 

विभेद है उसे यह भूल एक मूलगत विभाजनका रूप दे देती है। किन्तु 
प्रशनके इस पहलको हम वादमें लेंगे। अभी हम ऐसे दिव्य और स्रष्टा- 

त्मक अतिमानसकी मान्यता पर पहुंच गये हैं और उसकी कुछ धारणा 
वना पाये हैं जिसके अनुसार उस अतिमानसमें सब कुछ सत्ता, चेतना, 
इच्छा और आननन्‍्दमें एकात्म है, फिर भी उसमें विभेदकी अनंत समर्थता 

है जो एकत्वका प्रविस्तार करती है, किन्तु उसे विनष्ट नहीं करती,-- 

जिसमें सत्य ही स्वरूप-घातु है, सत्य ही भावमें उद्भूत होता है, सत्य 
ही रूपमें वाहर आता है और ज्ञान तथा इच्छाका एक ही सत्य होता 

है, और, क्‍योंकि समस्त आत्म-संपूर्ति सत्ताकी संतुष्टि ही है, अतः आत्म- 
संपू्तिक और आनन्दका एक ही सत्य होता है। इसी कारण, सर्वदा, 

समस्त परिवर्तेनों और संयोजनोंके वीच रहता हैं एक स्वयंभू और अविच्छेद्य 

सामंजस्य । 



अध्याय पन््रह 

परस ऋत-चित्‌ 

सुषुप्तस्थान एकीभूतः प्रज्ञानधन एवानन्दमयो ह्यानन्दभुक्. . . . 
एप सर्वेश्वर एप सर्वेज्ञ एषोड्न्तर्यास्येष योनि: सर्वस्य ॥ 

अतिचेतनाकी सुषुप्तिनें वह एकीभूत, प्रज्ञानधन, आनत्दमय और 

आनन्दका भोक्‍ता, . , . . . . वही सर्वशवित मान्‌ है, वही सर्वज्ञ है, वही 
अन्तर्यामी है, वही सबका उत्स है। 

--माण्ड्कयोपनिषद्‌ 
5, 6 

क्षगृतएव हमे इस सर्वधारक, सर्वमूल, सर्व-पूर्णकारक्क अतिमानसकों परम 
पुरुषका स्वभाव मानना चाहिये, अवश्य ही अपने निविशेष स्वयम्भूत्वमें 

स्थित परम पुरुषका स्वभाव नहीं, वरन्‌ अपने जगतोंके प्रभु और 
स्रप्टावत्‌ कार्य करते परम पुरुषका स्वभाव। हम जिसे ईह्वर कहते 
हैं उसका सत्य यही है। यह तो स्पष्ट ही है कि वह सामान्य पाइ्चात्य 
घारणाका कोई अति वैयक्तिक और सीमित देव” या कोई विशालित 
और अलौकिक मनुष्य नहीं है, क्योंकि वह धारणा ख्रष्टा अतिमानस 
और अहंके बीच रहनेवाले विशेष संबंधकी एक अत्यन्त मानवीय छाया- 

मूर्ति निमित कर लेती है। निस्सन्देह, हमें उन दिवके वैयक्तिक रूपका 
चहिष्कार नहीं करना है, क्‍योंकि निर्यक्तिकता सत्ताका केवल एक पक्ष 

है, भगवान्‌ सर्व-सत्ता हैं, कितु वह अद्वितीय सत्‌ भी हैं,--वह एकमात्र 

चिन्मय पुरुष हैं, किन्तु फिर भी पुरुष तो हैं ही। परन्तु, अभी तो 
हम इस पहलूकी चर्चा नहीं कर रहे हैं, अभी हम दिव्य चेतनाके किसी 
निव्य॑क्तिक मनोवैज्ञानिक सत्यकी थाह लेनेकी कोशिश कर रहे हैं: इसी 
सत्यको हमें एक विशाल और मार्जित घारणामों प्रतिष्ठित करना है। 

ऋत-चितू विश्वमें सर्वत्र एक ऐसे -व्यवस्थाजनक आत्मज्ञानके रूपमें 

विद्यमान है जिसके द्वारा वह 'एक' अपने अनंत बहुत्वकी शक्‍्यताके सामं- 

जस्योंको अभिव्यक्त करता है। इस व्यवस्थाकारी आत्मज्ञानके बिना 

अभिव्यक्ति केवल एक चलायमान अव्यवस्था होती, ठीक इस कारण कि 

शकक्‍यता अनंत है और उसे यदि केवल अकेली रहने दिया जाता तो एक 
अनियंत्रित और असीम संयोगकी क्रीड़ा ही होती। यदि केवरू अनंत 
शक्यता रहती, साथमें निर्देशनकारी सत्य और सामंजस्यपूर्ण आत्म-दृष्टि- 
का धर्म न रहता, विकासके लिये छितरायें गये वस्तुओंके बीजमें ही यदि 
पूर्वे-निर्धारणकारी भाव न रहता, तो जगत्‌ एक प्रपूर्ण, अनियताकार, संभ्र- 
मित, अनिश्चितताके अतिरिक्त और कुछ न होता। परच्तु जो ज्ञाव 
सृष्टि करता है,--इस कारण कि वह जो कुछ सृष्ठ या उन्मुक्त करता है, 
सब उसके अपने रूप और शक्तियाँ हैं, उससे भिन्न वस्तुएँ नहीं हैं,-- 
अपनी सत्तामें सत्य और विधानकी उस दृष्टिका स्वामी रहता है 

जो प्रत्येक शक्यताको शासित करती है, और सांथ-ही-साथ उसे अन्य 
शक्यताओंके प्रति अपने संबंधकी और उनके बीच संभव रहनेवाले साम॑ं- 

जस्पोंकी अंतःस्थ संवित्‌ रहती है। वह इस सबकी एक सामान्य 
निर्धारणकारी सामंजस्यमें पूर्वचित्रित किये रहता है, वह सामंजस्य अवश्य 
ही विश्वके छनन्‍्दोबद्ध भावमें, उसके जन्म और आत्म-कल्पनाके क्षणसे ही 
रहता है, अतः: वह सामंजस्य अनिवायतः अपने घटकोंकी पारस्परिक 

क्रीड़ाके द्वारा क्रियान्वित होगा। वह ज्ञान ही जगत्‌के घर्मका उत्स 
और संरक्षक है, क्योंकि वह धर्म कोई स्वेच्छाचारी वस्तु नहीं है,--वह 
एक आत्म-स्वभावकी अभिव्यंजना है जिसका निर्धारण सत्‌-भावके उस 
बाध्यकारी सत्यसे होता है जो प्रत्येक वस्तुका मूल स्वरूप है। अतः 
सारा विकास उसके आत्म-ज्ञानमें आरंभसे ही और उसकी आत्म-्रियामें 
हर क्षण पूर्वनिर्धारित रहता है; हर क्षण अपने मूल अंतनिहित सत्यके 

द्वारा, उसे जो होना चाहिये, ठीक बही होता है। वह अपने उसी 

मूल अंतर्निहित सत्यके द्वारा, उसे अगले क्षण जो होना चाहिये उसकी 

ओर गति कर रहा है, और अंतमें वह वही होगा जो उसके बीजमें 
समाया और अभिग्नेत था। 

अपनी स्व-सत्ताके किसी मूल सत्यके अनुसार जगत्‌के इस विकास 
और उसकी प्रगतिंके होनेमें, काछका एक अनुक्रम, देशके अन्दर एक संबंध 
और देशके अन्दर संबंधित वस्तुओंकी एक नियमित पारस्परिक क्रीड़ा- 

का होना निहित रहते हैं जिसे काल-अनुक्रम कारणताका रूप देता है। 
तत्त्व-मीमांसक काल और देशके अस्तित्कको केवल घारणात्मक मानता 
है, यथार्थ नहीं, किन्तु केवल ये ही नहीं, समस्त वस्तुएँ चिन्मय पुरुषके द्वारा 
अपनी ही चेतनामें धारण किये गये रूप हैं, अतः यह भेद बहुत महत्व 

नहीं रखता। काल और देश वही एक चिन्मय पुरुष हैं जो अपने-आपको 
विस्तारमें देख रहा है, विषयीगत रूपसे कारूवत्‌ और विषयीगत रूपसे 
देशवत्‌। इन दोनों श्रेणियोंके संबंध्में हमारी जो मानसिक दृष्टि है वह 
सापके भावसे निर्धारित होती है जो कि मनकी चिहलेषणात्मक विभा- 
जनकारी गतिकी क्रियाके अन्दर निहित रहता है। मनके लिये काल 
एक गतिशील विस्तार है, जिसका माप भूत, वर्तमान और भविष्यके 
ठ्वारा किया जाता है, जिसमें मन किसी विशेष आधार-बिन्दुपर अव- 
स्थित होता है और वहाँसे वह आगे और पीछेकी ओर देखता है। देश 
एक स्थाणु विस्तार है जिसका भाप उपादान-घातुकी विभाजकताके द्वारा 
किया जाता है; मन इस विभाज्य विस्तारमें किसी विशेष बिन्दुपर 
अवस्थित होता है और उसके चारों ओरकी व्यवस्थापर दृष्टिपात 
करता है । 

वास्तविक आचरणमें मन कालका माप घटनाके द्वारा और देशका 
जड़तत्त्वके द्वारा करता है। किन्तु शुद्ध मानसिकताके अन्दर यह सम्भव 
है कि घटनाकी गतिको और वस्तु-व्यवस्थाको न देखा जाय और चिन्मय- 
शक्तिकी शुद्ध गतिकी ही अनुभूति की जाय जो देश तथा कालकी स्वरूप- 
धातु है। तब देश और काल चेतनाकी विश्वव्यापी शक्तिके दो पक्ष 
मात्र रह जाते हैं जो अपनी गुँथी हुई पारस्परिक क्रिया-प्रतिक्रियामें उस 
शक्तिकी स्वयं अपने ऊपर होती क्रियाके ताने-बाने होते हैं। और मन- 
से उच्चतर जो चेतना है, जो भूत, वर्तमान और भविष्यको एक ही 
दृष्टिके अंतर्गत करेगी, जो उनको अपने अन्दर धारण करेगी, न कि उनके 
अन्दर समायी होगी, जो अपनी दूरदृष्टिके लिये कालके किसी विशेष 
क्षणपपर अवस्थित नहीं होगी, उसके लिये काल भली भाँति एक शाश्वत 
वर्तमानके रूपमें खड़ा हो सकता है। और वही चेतना जब देशके किसी 
विशेष विन्दुपर स्थित न होकर अपने ही अन्दर समस्त बिन्दुओं और 
प्रदेशोंकों समाये रहती है, तो उसके सामने देश भी विषयीगत और 
अविभाज्य विस्तार-रूपमें खड़ा हो सकता है,--कारूकी अपेक्षा कम 
विषयीगत नहीं। कुछ विशेष क्षणोंमें हमें एक ऐसी अविभाज्य दृष्टि- 
की संवित्‌ हो सकती है जो अपने अपरिवरतंनीय आत्म-चेतन एकत्वके 
द्वारा विश्वके परिवर्तनोंको घारण किये रहती है। किन्तु अब हमें यह 
प्रश्ष नहीं करना ब्वाहिए कि देश और काछकी अत्तवेस्तुएँ अपने तुरीय 
सत्यमें वहाँ किस रूपमें सामने आती हैं, क्योंकि हमारा म्रेन इसकी घारणा 
नहीं कर सकता,--और वह यह क़हनेको भी तैयार है कि जगत्‌को 

जाननेके लिये हमारे मन और इन्द्रियोंकी विधिके अतिरिक्त अन्य कोई 
साधन उस अविभाज्यके लिये भी संभव नहीं है। 

हमें जो अनुभव करना है और हम जिसकी कुछ हृदतक घारणा 
कर सकते हैं वह वह अखंड दृष्टि और सर्वाविधारक दशेन है जिसके 

द्वारा अतिमानस कालके अनुक्रमों और देशके विभाजनोंको आलिंगनमें लेता 
और एकताबद्ध करता है। और प्रथमतः, यदि कालानुक्रमोंका यह 

तत्व न होता, तो कोई परिवर्तन या प्रगति न होती, एक पूर्ण सामंजस्य 
शाइवत रूपसे अभिव्यक्त रहता; एक प्रकारके शाइवत क्षणमें वह अन्य 
सामंजस्थोंके साथ समसामधिक रहता, भूतसे भविष्यकी ओर होनेवाली 
गतिके परवर्ती क्रमें न आता। इसके स्थानपर हमें एक विकसित होते 

सामंजस्थकी सतत क्रम-बारा मिलती है, जिसमें अपने पूर्वगामी सुरसे 
भिन्न सुर निकलता है जो अपने अन्दर उसको छिपाये होता है जिसके 

स्थानपर वह आया है। या, यदि आत्माभिव्यक्ति विभाज्य देशके तत्त्व- 

के विना अस्तित्व रखती, तो रूपोंका कोई परिवर्तेतशीरल संबंध या 
शक्तियोंका पारस्परिक घात-प्रतिघात न होता,--सब-कुछका अस्तित्व तो 
रहता किन्तु वह क्रियान्वित न होता,--एक देशातीत, सम्पूर्णतया विषयी- 

गत आत्म-चेतना एक अनंत विषयीगत पकड़में समस्त वस्तुओंको समाये 
रहती। यह ऐसी अवस्था होती जैसी कि वैश्व कवि या स्वप्न-द्रष्टाके 
मनमें रहती है, किन्तु वह चेतना अपनै-आपको एक अनिदिष्ट विषय- 

गत आत्म-विस्तारकके अन्दर सबके द्वारा वितरित न कर पाती। या 
फिर, यदि एकमात्र काल ही यथार्थ होता, तो उसकी क्रमघारा एक 

ऐसा शुद्ध विकास होती जिसमें संगीतकी स्वर-माला या काव्य-रूपकोंके 

क्रमकी भाँति एक विषयीगत उन्मुक्त चैसगिकतामेंसे क्रशः एकके बाद 
दूसरा स्वर निकलता जाता। इसके स्थानपर हमें कालके द्वारा रूप 
और शक्तिके तत्त्वोंसे क्रियान्वित होता हुआ सामंजस्थ मिलता है जो एक 
सर्वाघार देशीय विस्तारमें एक-दूसरेसे संबद्ध रहते हैँ, हमें विश्व-जीवतका 

जो दर्शन होता है उसमें वस्तुओं और घटनाओंकी शक्तियों और रूपों- 
का एक सतत अनुक्तरम चलता रहता है। 

काल और देशके इस क्षेत्रम विभिन्न शक्यताएं मूर्त होतीं, स्थान पातीं 

और संबंधित रहती हैं, प्रत्येककी अपनी शक्तियाँ और संभावनाएँ होती हैं 
जो अन्य शक्तियों और संभावनाओंका सामना करती हैं, और परिणामस्वरूप 
कालके अनुक्तरम मनके सामने इस भाँति प्रकट होते हैं मानों वस्तुएँ एक 
स्वतःस्फूर्त अनुक्रममें नहीं, वल्कि आघात और संघर्षके द्वारा क्रियान्वित हो 

'रही हैं। वास्तवमें वस्तुएँ अन्दरसे स्वतःस्फत॑ रूपसे क्रियान्वित होती 
हैं और बाह्य आघात और संघर्ष इस क्रिया-विस्तरणका वाह्य दृश्य मात्र 
हैं। क्योंकि, अखंड और समग्रका आंतरिक और अंतर्निहित विधान, जो 
अनिवार्यंत: एक सामंजस्य होता है, टकराते दीखनेवाले अंगों या रूपोंके 
वाह्य और प्रक्रियात्मक विधानोंको अनुशासित करता है, और सामंजस्यका यह 
श्रेष्तर और गम्भीरतर सत्य अतिमानसिक दृष्टिके लिये सदैव विद्यमान 

: रहता है। चूँकि मन प्रत्येक वस्तुपर उसके पृथक रूपमें विचार करता है, अतः 
उसकी दृष्टिमें जो असंगति दीखती है वह अतिमानसके लिये एक सामान्य नित्य- 
विद्यमान और नित्य-विकासमान सामंजस्यका तत्त्व होती है, क्योंकि अतिमानस 

'समस्त वस्तुओंको एक बहुत्वमय एकत्वमें देखता है। इसके अतिरिक्त, मन एक 

निरदिष्द कार और देशको ही देखता है, उस काल और देशमें उसे बहुत 
'सारी संभावनाएँ अस्तव्यस्त अवस्थामें दीखती हैं, वे सारी सभावनाएँ न्यूना- 
घिक रूपमें साध्य दीखती हैं, किन्तु दिव्य अतिमानस काल और देशके सारे 
विस्तारको देखता है और वह मनकी सारी संभावताओंका और मनके लिये 
अदृश्य रहनेवाली बहुत सारी अन्य संभावनाओंका भी समालिगन कर सकता 
है, किन्तु वह कोई भूल नहीं करता, उसे टटोलना नही पड़ता, उसे संभ्रम 
नहीं होता, क्योंकि वह हर शक्‍्यताको उसकी अपनी शक्ितमें, स्वरूप-नियति में 
और अन्योंके साथ उसके सही संबंधमें देखता है और उसकी क्रमिक और 
अन्तिम दोनों संसिद्धियोंके काल, स्थान और परिस्थितिको देखता है। 

वस्तुओंको अविचलतासे देखना और उनके समग्र रूपमें देखता मनके लिये 
. संभव नहीं है, किन्तु तुरीय अतिमानसका तो यह स्वभाव ही है। 

यह अतिमानस अपनी चिन्मयी दृष्टिमें केवल अपने-आपके उन सारे 

रूपोंको ही समाविष्ठ नहीं करता जिनकी सुष्टि उसकी चित्‌-शक्ति करती 

है, प्रत्यृत) वह उनमें अंतनिवासिनी विद्यमानता और आत्म-उद्धासिका 
ज्योतिके रूपमें व्याप्त रहता है। भले ही प्रच्छन्न रूपमें, कितु वह विश्वके 

प्रत्येक रूप और शक्तिमें विद्यमान रहता है। वही प्रभुत्के साथ और 

नैसगिक रीतिसे रूप, शक्ति और क्रियाको निर्धारित करता- है; वह 

जिन वैचित्र्योंको प्रेषित करता है उन्हें सीमित भी करता है; वह जिस ऊर्जाका 

उपयोग करता है उसे एकत्रित, वितरित और परिवर्तित भी करता है; और यह 

सब उन. प्रथम धर्मोके' अनुसार किया जाता है जिन्हें उसके आत्मज्ञानने 

! यह बैदिक वर्णन है। देवता अथम धर्मो'के अनुसार कार्य करते हैं, जो श्राद्य और 
अतः परम हैं, जो वस्तुओंके सत्यके धर्म हैं.। 

रूपके उत्पत्ति-क्षणमें ही शक्तिके आरंभिक विन्दुपर ही निर्धारित किया था। 

वह सर्व भूतोंके मर्मेमें स्थित प्रभुकी भाँति प्रत्येक वस्तुमें आसीन हैं, वह अपनी 
माया-शक्तिसे उन्हें मानो यंत्रारढ़ घुमाता रहता है!। वह उनके अन्दर 

है और उनका आलिंगन करता है, उस दिव्य द्रष्टाकी भाँति जिसने सनातन 
कालसे बस्तुओंको विविघता से, प्रत्येककों उसके स्वधर्मके अनुसार ठीक-ठीक 

व्यवस्थित और आयोजित किया है।* 
अतः, प्रकृतिकी प्रत्येक वस्तु, चाहे सजीव हो या निर्जीव, चाहे वह मनतः 

आत्म-सचेतन हो या आत्म-सचेतन न हो, अपनी सत्ता और अपनी क्रियाओंमें 

एक अंतनिवासी दृष्टि और शक्तिके हारा शासित्त होती है, जो हमारे लिये 
अवचेतन या निरचेतन भरे ही हो क्योंकि हम उसके प्रति सचेतन चपहीं 
होते, किन्तु अपने-आपके लिये निशचेतन नहीं होती, वल्कि गम्भीर और विश्व- 
व्यापी रूपसे सचेतन होती है। अतएव प्रत्येक वस्तु बुद्धिके कार्यें करती 

प्रतीत होती है, भले ही उसे बुद्धि प्राप्त न हो, क्योंकि वह अपने अन्दरके 
दिव्य अतिमानसके सत्‌-भावका अनुसरण, वनस्पतियों और पशुओंकी नाई 
अवचेतन छरूपमें या मनुष्योंकी नाई अर्धचेतन रूपमें, करती है। परन्तु 
यह मनोमय बुद्धि नहीं है जो समस्त वस्तुओंको अनुगर्भित और संचालित 
करती हो, यह कार्य सत्ताके एक आत्म-संविन्मय सत्यका है जिसमें आत्म-ज्ञान 
आत्म-सत्तासे अवियोज्य रहता है; यह वह ऋत-चित्‌ है जिसे बस्तुओंके 
बारेमें सोच-विचार नहीं करना होता, वरन्‌ जो उन्हें एक और एकमात्र 
आत्म-परियूरतिकारी सत॒की निर्दोष आत्म-दृष्टि और अनिवार्य शक्तिके अनुसार 
ज्ञानके साथ कार्यान्वित करता है। मनोमय वृद्धि विचार करती है, वैयोंकि 
वह चेतनाकी एक प्रतिविवक शक्ति मात्र है, जो जानती नहीं, किन्तु जानना 

चाहती है; वह कालमें अपनेसे ऊँचे ज्ञानकी क्रियाका क्रमश: अनुसरण करती 
है, यह उच्चतर ज्ञान नित्य, एक और अखण्ड है, वह कालकों अपनी पकड़में 
रखता है, एक ही दृष्टिमें भूत, वर्तमान और भविष्यको देखता है। 

तो यह है दिव्य अतिमानसका प्रथम्न क्रियाशील त्तत्व; यह एक वैश्व 

दृष्टि है,--सर्वावधारक, सर्वव्यापी, सर्वाधिवासी। चूँकि यह दृष्टि समस्त 
वस्तुओंको सत्तामें और प्रत्यक्‌, देशातीत, कालातीत, निशचल आत्म-संवित्‌र्े 
समाविष्ट करती है, अत: वह समस्त वस्तुओंकी क्रियात्मक ज्ञानमें समाविष्ट करती 

और देश तथा कालमें उनके विषयगत आत्म-देहघारणको शासित करती है। 

2 गीता 8-6] 
3 ईश०-9 कविमनीपी परिभू:स्वयम्भूर्याथातथ्यतो्थान्‌ न्यदघाच्छाइवती म्यः समाभ्यः। 

. इस चेतनामें ज्ञाता, ज्ञान और ज्ञेय भिन्न-भिन्न सत्ताएँ नहीं, वरन्‌ मूलतः 
एक हैं। हमारी मानसिकता इन तीनोंमें भेद करती है क्योंकि वह भेद 
किये विना आगे नहीं बढ़ सकती। वह अपने उचित साधन और क्रियाका 
मौलिक विधान खोकर गतिहीन और निष्क्रिय हो जाती है। अतः जब मैं 
अपने-आपको मनके द्वारा देखता हूँ तब भी मुझे यह भेद करना पड़ता है। 
ज्ञाताके रूपमें मैं हैं; मैं अपने-आपके अन्दर जो देखता हूँ, उसे अपने ज्ञानका 
विषय, उसे अपना स्व” और फिर भी अपने स्व से भिन्न मानता है; 

और ज्ञान वह क्रिया है जिसके द्वारा मैं ज्ञाताकी ज्ञातसे संवद्ध करता हूँ। 
किन्तु इस क्रियाकी कृत्रिमता, इसका विशुद्ध व्यावहारिक और उपयोगात्मक 
स्वरूप प्रत्यक्ष है, यह स्पष्ट है कि वह वस्तुओंका मौलिक सत्य नहीं है। 
यथार्थतः ज्ञाता रूपमें मैं वही चेतना हूँ जो जानती है; वही चेतना, मेरा 
स्व, क्रियमाण रूपमें ज्ञान है; जो ज्ञेग है वह भी मेरा ही स्व है, उसी 
चेतनाका एक रूप या उसकी गति है। £ ये तीनों स्पष्टतः एक ही सत्ता, 
एक ही गति है। वह सत्ता, वह गति अविभाज्य हैं, यद्यपि विभकत प्रतीत 

होती हैं, वे अपने रूपोंमें वितरित नहीं हैं यद्यवि ऐसा प्रतीत होता है कि 
उन्होंने अपने-आपको वितरित किया है और प्रत्येकके अन्दर पृथक्‌-पृथक्‌ 
भौजूद हैं। तथापि, यह ऐसा ज्ञान है जहाँ मन पहुँच तो सकता है, उसके 
वारेगें मीमांसा कर सकता है और उसे अनुभव कर सकता है, किन्तु आसानी 
से उसे अपनी बौद्धिक क्रियाओंका व्यावहारिक आधार नहीं वना सकता। 
और, चेतनाके जिस रूपको मैं अपना स्व कहता हूँ उससे वाहर रहनेवाले 

विषयोंके संबंधमें कठिनाई लगभग असाध्य हो जाती है; उस क्षेत्रमें एकत्वका 
अनुभव करनेमें ही एक असाधारण प्रयास होता है, और उस भावको बनाये 
'रखना, सदा उसके आधारपर क्रिया करना तो मनके लिए एक नवीन और 

विजातीय कर्म होगा जो उसका स्वधर्म नहीं है। मत अधिक-से-अधिक 
यह कर सकता है कि इस एकत्वको बह किसी समझे हुए सत्यके रूपमें सँजोये 
रखे ताकि उसके द्वारा अपनी निजकी अब भी विभाजनपर आश्रित रहनेवाली 

सामान्य क्रियाशीलताओंकी भूलोंको सुधार सके और उन्हें आपरिवतित कर 
सके; जैसे कि वौद्धिक रूपसे हम जानते हैं कि पृथ्वी सूर्यकी परिक्रमा करती 
है और इस ज्ञानसे हम इस कृत्रिम और स्थूछतः व्यावहारिक आयोजवकों 

भूलको सुधार तो पाते हैं किन्तु विनष्ट नहीं कर पाते जिसके हारा हमारी 
इन्द्रियाँ यह माननेका हठ करती हैं कि सूर्य ही पृथ्वीकी परिक्रमा कर रहा है । हर 

एकत्वका यह सत्य मनके लिए एक गोण या अजित गुण है, उसको 
दृष्टिका स्वयं स्वरूप-गुण नहीं है, किन्तु यह सत्य अतिमानसके नित्य अधिकारमें 

१33 

रहता है और वह सर्वेदा मूलतः: इसी सत्यके आधारपर क्रिया करता है। 
अतिमानस विद्व और उसके आधेयको ज्ञानकी एक अविभाज्य क्रियामें अपने 
ही रूपमें देखता है, यह क्रिया उसका प्राण है, उसकी आत्म-सत्ताकी गति 

ही है। अतः इस सर्वावधारक दिव्य चेतनाका इच्छा-रूप वैश्व जीवनके 
विकासका उतना निर्देशन या शासन नहीं करता जितना कि शक्तिकी 
क्रियासे उसे अपने अन्दर निष्पन्न करता है। उसकी यह शक्ति-क्रिया 
ज्ञानकी क्रियासे और आत्म-सत्ताकी गतिसे अविभाज्य है, यथार्थतः वह एक ही 

और अभिन्न क्रिया है। हम यह देख ही चुके हैं कि विश्व-शक्ति और विश्व- 
चेतना एक हैं, विश्व-शक्ति विश्व-चेतनाकी क्रिया है। इसी भाँति दिव्य 

ज्ञान और दिव्य इच्छा एक हूँ, वे सत्ताकी वही मौलिक गति या किया हैं। 

हमें यदि विश्वको समझना है और अपनी विश्लेषणात्मक मानसताकी 
प्रारंभिक भूलसे छुटकारा पाना है, तो इस सत्यपर सवेदा आग्रह रखना होगा 
कि सर्वावधारक अतिमानस अपने स्व-एकत्वको किसी प्रकार भी कम किये विना 
समस्त बहुत्वको घारण किये रहता है और अविभाज्य है। बीजसे वृक्ष 
विकसित होता है जो कि बीजमें निहित था, और बीज वृक्षसे निकलता है। 
अभिव्यवितके जिस रूपको हम वृक्ष कहते हैं उसके चिरत्वमें एक बंघे 
नियमका, एक अपरिवर्तनीय प्रक्रियाका राज्य रहता है। इस व्यापारको, 
वृक्षेके इस जन्म, जीवन और पुनरुत्यादनकों मन इस रूपमें देखता है जैसे 
कि वह अपने-आपमें एक वस्तु हो और इसी आधारपर उसका अध्ययन 

करता है, उसे वर्गक्गत करता है और उसकी व्याख्या करता है। वह बीजके 

द्वारा वृक्षकी और वृक्षके द्वारा बीजकी व्याख्या करता है; वह प्रकृेतिका 
एक नियम उद्घोषित करता है। किन्तु इस भाँति वह व्याख्या किसीकी 
भी नहीं कर पाता, केवल एक रहस्यकी प्रक्रियाका विश्लेषण और अंकन 
भर करता है। यदि यह भी मान लिया जाय कि मनको यह प्रत्यक्ष हो 
जाता है कि एक प्रच्छ॒न्न सचेतन शक्ति ही इस रूपका आत्मा' है, उसकी 
यथार्थ सत्ता है और बाकी सव-कुछ उस शक्तिकी एक सुनिश्चित क्रिया 

और अभिव्यक्ति मात्र है, तब भी उसमें यह माननेकी प्रवृत्ति रहती है कि 

वह रूप एक पृथक्‌ सत्ता है, उसका अपना पृथक्‌ धर्म है और उसके विकास- 
की पृथक्‌ प्रक्रिया है। पशुमें और सचेतन मानसतावाले भनुष्यमें मनकी 
यह पृथबकारिणी प्रवृत्ति मनसे यह मनवा लेती है कि वह अपने-आपको 
भी एक पृथक्‌ सत्ताकी भाँति, सचेतन विषयोकी भाँति और अन्य रूपोंको 
अपनी मानसताके पृथक्‌ विषयोंकी भाँति देखे। यह उपयोगी आयोजन 
जीवनके लिए और उसके सारे व्यवहारके प्रथम आधारके लिए 

आवश्यक है, परंतु, मन उसे एक यथार्थ तथ्यकी नाई स्वीकार कर लेता है और 
वहींसे अहंकी सारी भूल शुरू होती है। 

किन्तु अतिमानस भिन्न प्रकारसे क्रिया करता है। यदि वृक्ष एक पृथक्‌ 
सत्ता होता तो वृक्ष और उसकी प्रक्रिया वैसे न होते जैसे वे हैं, वास्तवमें 
उनका अस्तित्व ही न हीता। रूप जैसे हैं, वैसे वे विश्व-सत्ताकी शक्तिके 
कारण हैं, उनका जैसा विकास होता है वह, उस सत्ताके साथ और उसकी 
अन्य सारी अभिव्यक्तियोंके साथ उनका जो संबंध है, उसके कारण होता है। 
उनकी प्रक्ृतिका यूथक्‌ नियम निखिल प्रकृतिके सार्वभौम धर्म और सत्यका 
विनियोग मात्र है; उनकी विशिष्ट विकासघाराका निर्धारण सामान्य विकासम 
उनके स्थानके द्वारा होता है। बीजकी व्याख्या वृक्षसे नहीं होती, न वृक्षकी 
बीजसे; दोनोंकी व्याख्या होती है विश्वसे, और विश्वकी व्याख्या ईश्वरसे 
होती है। अतिमानस एक ही साथ बीज और वृक्ष और सभी विषयोंमें व्याप्त 
रहता और निवास करता है, वह इस महत्तर ज्ञान में निवास करता है जी एक 
और अविभाज्य है, यद्यपि उसकी अविभाज्यता और एकता शुद्ध अवादि रूपमें 
न होकर आपरिवर्तित हुई रहती है। इस सवर्विधारक ज्ञानमें सत्ताका 
कोई स्वतंत्र केन्द्र नहीं है, कोई वैयक्तिक पृथक्‌ अहं नहीं है जैसा हम अपने 
अंदर देखते हैं; उसकी आत्म-संवितके लिए समस्त सत्ता एक समव्याप्त 
विस्तार है, एकतामें अद्वय है, बहुत्वमें अह्यय है, सब परिस्थितियोंमें और 
सर्वत्र अदयय है। यहाँ एक और सर्व एक ही अस्तित्व हैं, वेयक्तिक सत्ता 
सर्व सत्ताओंके साथ और उस एक सत्-पुरुषके साथ अपने तादात्म्यको व 
तो खोती है और न खो सकती है, क्योंकि वह तादात्म्य अतिमानसिक 

संबोधमें अंत्निहित है, अतिमानसिक आत्तम-प्रत्ययका एक अंग है। 

एकत्वकी इस विस्ती्णं समतामें सत्‌-पुरुष विभाजित और विकसित 
नहीं है, उसका आत्म-विस्तरण समव्याप्त है, अपने विस्तरणमें वह अद्वय 
रूपमें व्याप्त रहता है, रूपोंके वहुत्वमें वह अद्वय रूपमें निवास करता है, 
वह सर्वत्र /एक साथ ही एक और सम ब्रह्म है। वस्तुत:, काल और दैशमें 

इस सतृ-पुरुषके विस्तरण, परिव्याप्ति और अंतर्वासका उस नि्विशेष 
अद्वयतासे घनिष्ठ संबंध रहता है जहाँसे उसका उद्गम हुआ है, इसका 
उस परम अविभाज्यके साथ घनिष्ठ संबंध है जिसमें न कोई केन्द्र है, न 

कोई परिधि, प्रत्युत केवल कालातीत और देशातीत एकमेवाद्वितीय है। 
अविस्तृत ब्रह्ममें एकत्वका जो घनीभूत संहरण है वह विस्तःरणमें अवदय ही 
इस समव्याप्त संकेन्द्रण, समस्त वस्तुओंके इस अविभाज्य ज्ञान, इस अविभकत 
विश्वानुस्यूति, इस एकत्व द्वारा अनूदित होगा जिसे वहुत्वकी कोई भी 

क्रीड़ा न तो नष्ट कर सकती है, न क्षीण। “ब्रह्म सब वस्तुओंमें है, सव 

वस्तुएँ ब्रह्ममें हैं, सब वस्तुएं ब्रह्म हैं”, यह सर्वावधारक अतिमानसका त्रिसूत्र 
है, यह आत्माभिव्यक्तिके तीन पक्षोंवाला मात्र एक सत्य है, इन्हें वह 

अपनी आत्म-दृष्टिमें मूलभूत ज्ञानरूप्में एकत्र और अपृथक्य रूपसे रखता है 
जहाँसे वह विश्वलीलाकी ओर अग्रसर होता है । 

किंतु, मानसताका मूल क्या है? और, मन, प्राण और जड़के त्रिविध 
तत्त्वोंमें इस निम्नतर चेतनाका जो संगठन हमारी दृष्टिमें विश्व है, उसका 
मूल क्‍या है? चूंकि यह आवश्यक है कि जिन वस्तुओंका अस्तित्व है, वे 
सारीकी सारी, सर्वसमर्थ अतिमानसकी क्रियासे, सत्‌, चित्‌-शक्ति एवं आनंदके 
तीन आदि तत्त्वोंमें होती अतिमानसकी क्रियासे उद्गत हुई हों, अतः ख्ष्टा 
ऋत-चेतनाकी कोई क्षमता होगी ही जो इस भाँति क्रिया करती है कि वे 
इन नये तत्त्वोंमें, मानसता, प्राण-सत्ता और जड़धातुकी निम्नतर 
त्रिमूतिमें ढल जाते हैं। इस क्षमताको हम ख्रष्टा ज्ञानकी एक गौण शक्ति 
में पाते हैं, उसकी प्रक्षिप्त होती, सामने जाती, प्रश्ञान-चेतनाकी शक्तिमें पाते 

हैं, जिसमें ज्ञान अपने-आपको संकेन्द्रित करता है और अपने कार्योंको देखने 

के लिये उनसे पीछे हटकर खड़ा होता है। और हम जब केन्द्रीयकरणकी 
बात कहते हैं तो हमारा अभिप्राय, हमने अवतक चेतनाके जिस समव्याप्त 

संकेनद््णकी बात कही है उससे भिन्न एक असमान संकेन्द्रणसे रहता है, जिसमें 

आत्म-विभाजनका---या उसके व्यावहारिक रूपका--आरंभ होता है। 

सर्वप्रथम, ज्ञाता अपने-आपको ज्ञानके अन्दर विषयीके रूपमें संहत 
रखता है और अपनी चेतनाकी शवक्तिको इस भाँति देखता है मानो 

वह निरन्तर उससे उद्गत होकर उसके अपने-आपके रूपमें जाती रहती 
हो, निरन्तर उसमें क्रिया करती रहती हो, निरन्तर उसमें वापस आती रहती 

हो, और फिर निरन्तर नि:सुत होती जाती हो। आत्म-आपरिवर्ततकी इस 
एकमात्र क्रियासे सारे व्यावहारिक विभेद उद्गत होते हैं जिनपर विश्वकी 

सापेक्षिक दृष्टि और सापेक्षिक क्रिया आधारित हैं। ज्ञाता, ज्ञान और ज्ञेयके 
बीच, परमेश्वर, उनकी शक्ति और उस शक्तिकी संतानों और क्रियाओंके 

बीच, भोक्‍ता, भोग और भोग्यके बीच, ब्रह्म, माया और ब्रह्मकी संभूतियोंके 

बीच एक व्यावहारिक भेदकी रचना की गई है। 
ह्वितीयत:, ज्ञानमें समाहित यह चिन्मय पुरुष, अपने अन्दरसे निःसृत 

शक्ति (अपनी डवित)का या अपनी प्रकृतिका निरीक्षण और शासन करता 

हुआ यह पुरुष अपने-आपको अपने प्रत्येक रूपमें दुहराता रहता है। वह 
मानों अपनी चेतनाकी शक्तिके कर्मोमें उसके संग-संग जाता है और वहाँ 

भत्म-विभाजनकी क्रियाकी पुनरुत्पत्ति करता है जिससे इस प्रज्ञान-चेतनाका 
जन्म होता है। यह पुरुष प्रत्येक रूपके अन्दर अपनी प्रक्ृतिके साथ रहता 
है और चेतनाके उस कृत्रिम और व्यावहारिक केद्धसे अपनेकों अन्य रूपोंमें 
देखता है। सबके अन्दर वही आत्मा है, वही दिव्य पुरुष है; केन्द्रोंका 
वहुगुणन चेतनाकी एक व्यावहारिक क्रियामात्र है जिसका अभिप्राय है 
विभिन्नताकी, पारस्परिकताकी, पारस्परिक ज्ञानकी, शक्तिके पारस्परिक 
आधातकी, पारस्परिक भोगकी क्रीड़ाका समारंभ करना; ऐसी विभिन्नताकी, 

जो स्वरूपगत एकतापर आधारित है और वह एकता ऐसी है जो विभिन्नता 
के एक व्यावहारिक आधारपर रूपायित होती है। 

सर्वव्यापी अतिमानसकी इस नयी स्थितिके संबंबमें हम कह सकते हैँ 

कि यह वस्तुओंके एकात्मक सत्यसे और उस अविभाज्य चेतनासे एक अभिनव 

प्रच्युति होती है जो विश्व-सत्ताके स्वभावभत एकत्वकों अक्षर रूपसे निर्मित 
करती है। हम देख सकते हैं कि थोड़ा आगे वढ़नेपर वह वस्तुतः वह महान 
अज्ञानहूपी अविद्या वन सकती है जो बहुत्वको मूलभूत सद्वस्तु मानकर आरंभ 
करती है और जिसे सच्चे एकत्वतक वापस जानेकी यात्रा करनेके लिए 

अहंके मिथ्या एकत्वसे प्रारंभ करना पड़ता है। हम यह भी देख सकते 

हैँ कि यदि एक वार वैयक्तिक केन्द्रको निर्धारक अधिष्ठान-विन्दुके रूपमें, ज्ञाताके 
रूपमें स्वीकार कर लिया जाय, तो मानसिक संवेदन, मानसिक वुद्धि और 

मनकी इच्छा-क्रिया और उसके परिणाम आये विना नहीं रह सकते । किन्तु 
हमें यह भी देखना है कि जवतक पुरुष अतिमानसमें क्रिया करता है तब 
तक अविद्याका आरंभ नहीं होता; तबतक ऋत-चित्‌ ही ज्ञान और कर्मका 
क्षेत्र रहता है, तवतक एकत्व ही आधार रहता है । 

क्योंकि, ब्रह्म अभी तक अपने-आपको इस रूपमें देखता है कि वह सबके 
अन्दर अद्वय-रहप है और सारी वस्तुओंकों वह अपने अन्दर और अपनी 
संभूतियोंकी तरह देखता है। ईश्वर अभीतक अपनी शक्तिकों इस रूपमें 
जानता है कि वह स्वयं ही क्रियमाण है, और सर्व भूतोंमें प्रत्येकोों वह इस 
भांति जानता है कि उसके अंतरात्मा-रूपमें स्वयं वह है और वाह्म रुपमें 

भी स्वयं वह है। तबतक परम भोक्‍ता ही अपनी सत्ताका भोग कर रहा 

होता है, भले ही बहुत्वके अन्दर। एक यथार्य परिवर्तन, जो कि हो चुकता 
है, वह है चेतनाके संकेन्द्रणमें एक विपमता और दक्तिका बहुविध वितरण । 
चेतनामें एक व्यावहारिक भेद तो आ गया है, किन्तु चेतनाका कोई स्वरूप- 

भूत विभेद नहीं हुआ है, न उसकी अपनी दृप्ठिमें कोई सच्चा विभाजन 
आया है। ऋत-चित्‌ एक ऐसी स्वितिपर आ गया है जो हमारी मानसंताह़ा 

तैयार तो करती है, किन्तु अबतक हमारी मानसताकी नहीं हुई है। 
और, यदि हमें मतको उसके उद्गम-स्थानपर, उस बिन्दुपर पकड़ना है 
जहाँ उसका ऋत-चित्‌की उच्च और वृहत्‌ विशालतासे महा पतन होता 
है और वह विभाजन और अविद्यामें जा पड़ता है, तो हमें इसीका अध्ययन 
करना चाहिये । जिस सुदूरतर सिद्धिकों हम बुद्धिकी अपनी अपर्याप्त भाषामें 
व्यक्त करनेका अबतक उद्यम करते रहे हैं, उसकी अपेक्षा, सौभाग्यवश, 

यह प्रज्ञान-वेतना हमारे समीप है, हमारी मानसिक क्रियाओंकी पूर्व-छाया 

है, और इस कारण हमारी पकड़के लिये बहुत अधिक आसान है। इसके 

बीच जो व्यवधान पार करना है वह कम विकट है। 



अध्याय सोलह 

अतिमानसकी त्रिपुटी 

भूतभृत्‌ . . . . . मसात्मा भृतभावनः । 
अहसात्मा . . . . . सर्वभृताशयस्थितः । 

मेरा आत्मा वह है जो भूतभूत (सर्वे भूतोंका भर्ता) और भूत- 
भावन (उनके अस्तित्वका उपादान) है...... में वह आत्मा 
हूँ जो सर्व भूतोंके अंदर स्थित है। 

--गीता 9. 5, 0. 20 

ज्यर्यंमा , , . . - « «भरी रोचना दिव्या धारयन्त । 

ज्योतिकी तीन शक्तियाँ तीन दिव्य लोकोंको घारण करती हैं। 
--ऋग्वेद 5. 29. 

जि जगतूमें हम निवास करते हैं उसे प्रज्ञान-चेतनाके दृष्टिकोणसे,-- 

जो चेतना कि वस्तुओंको इस भाँति देखती है जैसे मनकी सीमाओंसे 
मुक्त और दिव्य अतिमानसकी क्रियामें भाग लेनेका अधिकारी वैयक्तिक जीव 
देखेगा,---अधिक आसानीसे समझनेकी कोशिश करनेसे पहले हमें थोड़ा रुकना 

चाहिए और संक्षेपमें उस अनुभवको दुहरा लेना चाहिये जिसे हमने भगवानृके, 
आत्मसत्ताके आद्य घनीभूत एकत्वमेंसे अपनी मायाद्वारा जगत्‌-सृष्टि करनेवाले, 
ईश्वर-रूपकी चेतनाके बारेमें प्राप्त किया है और अब भी कर सकते हैं। 

हम इस दृढ़ोक्तिको लेकर चले हैँ कि निखिल अस्तित्व एक अखंड 

सनन्‍्मात्र है जिसका स्वरूप है चेतना, वह अदह्यय चेतना जिसका स्वधर्म है 
शक्ति या इच्छा, और यह सन्मात्र आनन्द है, यह चेतना आनन्द है, 
यह शक्ति या इच्छा भी आनंद है। सत्ताका शाइवत और अविच्छेद्य 
आनंद, चेतनाका आनंद, शक्ति या इच्छाका आनंद, वह चाहे अपने अन्दर 

घनीभूत और विश्वामावस्थामें हो, या सक्तिय और सृजनात्मक हो, वह 
ईदवर ही है और वही . हमारी प्रतिभास-निर्मुक्त सत्तामें हमारा आत्म-स्वरूप 

है। आत्म-समाहित अवस्थामें वह शाश्वत एवं अक्षर स्वरूपानंदका स्वामी 
है, वल्कि वह स्वयं वहीं आनंद है; सक्तिय और सृजनात्मक रूपमें वह 

सत्ताकी क्रीड़ाके आनंदका, चेतनाकी क्रीड़ाके आनन्दका, शक्ति और इच्छाकी 

लीलाके आनन्दका स्वामी होता है, वल्कि वह स्वयं ही वह आनंद हो 
जाता है। वह लीला ही विश्व है और वह आनंद ही विश्व-सत्ताका 
एकमात्र कारण, प्रवर्तक और उद्देश्य है। भागवत चेतना झाइवत और 
अक्षर रूपसे उस लीला तथा आनंदकी स्वामिनी होती है; हमारी सार 

सत्ता, हमारा यथार्थ आत्मा जो मिथ्या आत्मा या मनोमय अहुंके द्वारा प्रच्छन्न 
है, वह भी उस लीला और उस आनंदका भोग शाइवत और अविच्छेद 

रूपसे करता है और चूँकि उसकी सत्ता भागवत चेतनाके साथ एक है, 
इसलिये इससे भिन्न कुछ वह कर भी नहीं सकता। अतः, यदि हम 
दिव्य जीवनकी अभीप्सा करते हैँ तो उसकी प्राप्तिका मार्ग इससे भिन्न 
नहीं हो सकता कि हम अपने अंदर आवृत इस आत्माको अनावृत करें, 

मिथ्या आत्मा या मनोमय अहंगत अपनी वर्तमान स्थितिसे ऊपर उठकर 
सच्चे आत्माकी उच्चतर स्थितिमें प्रवेश करें, भागवत चेतनाके संग एकत्वमें 
प्रवेश करें जिसका भोग हमारे अंदर कोई अतिचेतन वस्तु सदैव करती 
है,--अन्यथा हमारा अस्तित्व ही नहीं रह सकता था,--किंतु जिससे हमारी 
सचेतन मानसताने अपने-आपको वंचित कर रखा है। 

कितु हम जब इस भाँति एक ओर सच्चिदानंदके इस एकत्वका, और 

दूसरी ओर, इस विभाजित मानसताका प्रतिपादन करते हैं तो हम दो 
- विरोधी सत्ताएँ स्थापित करते हैं, जिनमेंसे एक सत्य मानी जाय तो दूसरी 
अवश्य ही असत्य होगी, जिनमेंसे एकका भोग करना हो तो दूसरीको अवश्य 

विनष्ट करना होगा। तथापि, पृथ्वीपर हमारा अस्तित्व मनमें . और 
उसके प्राण तथा शरीर-रूपमें ही होता है, और यदि उस अखंड सत, 
चितू और आनंदतक पहुँचनेके लिए हमें मन, प्राण और शरीरकी चेतनाको 
अवश्यमेव विनष्ट करना होता हो, तो पृथ्वीपर दिव्य जीवनका होना असंभव 
हो जाता है। तब पुनः तुरीय हो जानेके लिए या उसका भोग करनेके 

लिए हमें विश्व-जीवनको भ्रम कहकर उसका पूर्ण परित्याग कर देना होगा। 
इस समाधानसे तव तक नहीं वचा जा सकता जबतक कि इन दोनोंके 
वीच कोई ऐसी मध्यवर्ती कड़ी न मिल जाय जो दोनोंको एक-दूसरेका 

विवरण दे और उनके बीच ऐसा संबंध स्थापित कर दे जो हमारे लिए 
मन, प्राण और शरीरके सांचेमें उस एक सत्‌, चित्‌ और आनंदको उपलब्ध 
करना संभव वना दे। 

और, मध्यवर्ती कड़ी है भी। हम इसे अतिमानस या ऋत-चित्‌ 

कहते हैं, क्योंकि वह मनसे श्रेष्ठतर तत्त्व है और वह मनकी भाँति 

वस्तुओंके प्रतीयमान रूपों और प्रातिभासिक विभाजनोंमें नहीं, प्रत्युत वस्तुओंके 

'मूलगत सत्य और एकत्वमें रहता, कार्य करता और आगे बढ़ता है। 

हमने जिस आधारसे आरंभ किया है, अतिमानसका अस्तित्व उससे सीधे 

उद्गत होनेवाला युक्तियुक्त अनिवाये परिणाम है। क्योंकि, सच्चिदानंद 

अपने स्वरूपमें अवश्य ही चिन्मय अस्तित्वका वह देश-काछातीत निविशेष 

होगा जो कि आनंद है, किन्तु इसके विपरीत, जगत्‌ तो काल और देशमें 

-एक विस्तरण है, कार और देशमें कारणताके द्वारा संबंधों और संभाव- 

नाओंकी गति, चरितार्थता और विकास है, या यूँ कहें कि हमें ऐसा प्रतीत 

होता है। इस कारणताका सच्चा नाम है ऋत या दिव्य विधान और 

उस विधानका सार है वस्तुके सत्यका एक अनिवारय॑ आत्म-विकास, जो 

सत्य कि, जो कुछ भी विकसित हुआ है, उसके स्वयं सारतत्त्वमें भाव-रूपसे 

विद्यमान है, यह अनंत संभावताके उपादानमेंसे रचित सापेक्षिक गतियोंका 

पूव-निश्चित निर्धारण है। निखिल वस्तुओंका इस प्रकार विकास करना 

अवश्य ही ज्ञानात्मिका इच्छा या चित्‌ू-शक्तिका काम होना चाहिये, क्योंकि 

'विश्वकी सारी अभिव्यक्ति चितू-शक्तिकी एक लीला है जो सत्ताका स्व-भाव 

'है। किंतु जो ज्ञानात्मिका इच्छा विकसित हो रही है वह मानसिक नहीं 

हो सकती, क्योंकि मन इस विधानकों न तो जानता है, न मन उसका स्वामी 

या शासक है, प्रत्युत वह उसके द्वारा शासित होता है, उसके परिणामोंमेंसे 

एक परिणाम होता है, आत्मविकासके प्रतिभासमें घूमता रहता है, किंतु 

“उसके मूल तक नहीं जाता, वह विकासके परिणामोंको विभाजित वस्तुओंके रूपमें 

देखता -है और उनके मूल तथा सत्यता तक पहुँचनेका व्यर्थ उद्योग करता 

है। तथापि, इस ज्ञानात्मिका इच्छाको, जो सबका विकास करती है, 

अवद्य ही इन वस्तुओंके एकत्वपर अधिकार होगा और वह उसीमेंसे 

वस्तुओंके बहुत्वको अभिव्यक्त करती होगी; किंतु यह एकत्व मनके अधिकारमें 

नहीं होता, मनको तो बहुत्वके किसी अंगपर एक अपूर्ण अधिकार ही प्राप्त 

होता है। ४ 

अतः मनसे श्रेष्ठतर कोई तत्त्व अवश्य होता चाहिये जो वे शर्तें 

पूरी करता हो जिनमें मन असफल हो जाता है। निस्संदेह, स्वयं सच्चिदानंद 

ही यह तत्त्व है, किन्तु वह सच्चिदानंद नहीं जो अपनी शुद्ध अनंत अपरि- 

चर्तेनशील चेतनामें अवस्थित है, वरन्‌ वह सच्चिदानंद, जो इस आया 

स्थितिसे चलकर, बल्कि उसीको आघार बनाकर उसपर, और आधेय 

बनकर उसमें, ऐसी गतिके अंदर आ जाता है जो उसकी ऊर्जाका रूप और 
विश्व-सूप्टिका उपकरण होती है। चेतना और शक्ति सत्ताके शुद्ध वीर्यके 

युगल स्वरूपभत पक्ष हैं, अतः ज्ञान और इच्छा अवश्य ही वह रूप होंगे 
जिसे वह्‌ वीर्य काछ और देशके विस्तारमें संबंधोंके जगतूकी सृष्टि करते 
हुए घारण करता है। यह ज्ञान और यह इच्छा अवश्य ही अद्गय, अनंत, 
सर्वालिगिनकारी, सर्व-अधिगतकारी, सर्व-रूपायणकारी होनी चाहिये, वह 
अपने अंदर उस तत्त्वको शाइवत रूपसे धारण किये होगी जिसे वह गति 
और रूपमें ढालती है। तो, अतिमानस एक निर्धारक आत्म-न्ञानमें निर्गत 

होनेवाल्ग सत्‌-पुरुष है, जो अपने कुछ सत्योंको देखता है और उन्हें अपनी ही 
कालातीत और देशातीत सत्ताके काछलगत और देशगत विस्तारोंमें चरितार्थ 
करनेकी इच्छा करता है। जो कुछ भी उसकी अपनी सत्तामें है वह 
आत्मज्ञानका, ऋत-चित्‌का, सत्‌-भावका रूप लेता है, और चूंकि वह 
जआत्म-ज्ञाव आत्म-शक्ति भी है, अतएवं वह अनिवायें रूपसे अपने-आपको 
काल और देशमें निष्पन्न या चरितार्थ करता है। 

यही दिव्य चेतनाके स्वरूपका परिचय है। वह चेतना सारी वस्तुओंका 
सर्जन अपनी चित्‌-शक्तिकी क्रियाके द्वारा अपने अन्दर करती है। उनके 
विकासको वह चेतना शासित करती है आत्म-विवर्तनके द्वारा, सत्ताके सत्यमे 
अन्तनिहित ज्ञानात्मिका इच्छा या सत्‌-भावसे, जिसने कि उन वस्तुओंको 
रचा है। जो सत्‌ इस भाँति सचेतन है उसे हम ईश्वर कहते हैं और 
यह स्पष्ट है कि उस ईश्वरको सर्वव्यापक, सर्वेत्ष और सर्वशक्तिमान होना 
चाहिये । सर्वव्यापक, क्‍योंकि सभी रूप उसीकी चित्‌-सत्ताके रूप हैं 
जिन्हें उसीकी गतिकी शक्तिने देश और काल-रूपमें विस्तीर्ण होते हुए 
सुष्ट किया है; सर्वज्ञ, क्योंकि सारी वस्तुएँ उसकी चित्‌-सत्ताके अंदर 
विद्यमान हैं, उसके द्वारा रूपायित होती हैं और उसीके अघीन रहती हैं; 
सर्वशक्तिमान्‌ू, क्योंकि यह सर्वाधिपति चेतना एक सर्वाधिपति शक्ति भी 
है और सवके अन्दर प्रवहमान इच्छा भी। और, इस इच्छा तथा ज्ञानमें 

आपसमें विरोध भी नहीं है जैसे कि हमारी इच्छा और ज्ञान आपसमें लड़नेमें 
समर्थ रहते हैं, क्योंकि वे भिन्न-भिन्न नहीं हैं, वरन्‌ उसी सत्ताकी अभिन्न 
गति हैं। न ही उनका प्रतिवाद अन्दर या बाहरकी किसी अन्य इच्छा, शक्ति 
या चेतनाके द्वारा हो सकता है; क्‍योंकि उस एकमेवाहितीयके बाहर कोई 

चेतना या शक्ति नहीं है, और अन्दरकी सारी ऊर्जाएँ और ज्ञानकी रचनाएँ 

उससे भिन्न नहीं हैं, वल्कि उस एक सर्वे-निर्धारिका इच्छा और उस एके 
सर्व-सामंजस्थकारी ज्ञानकी लोला मात्र हैं। हम जिसे इच्छा और 

शक्तियोंके संघ्ष-रूपमें देखते हैं, क्योंकि हम विशेष और विभक्‍तमें निवास 
करते हैं और समग्रको नहीं देख पाते, उसे अतिमानस एक पुर्वनिर्धारित 
'सामंजस्यके तत्त्वोंके समवाय-रूपमें देखता है, यह सामंजस्य उसके लिए 
सदा वर्तमान रहता है, क्योंकि वस्तुओंकी समग्रता शाइवत रूपसे उसकी दृष्टि 
के अघीन रहती है। 

दिव्य चेतनाकी क्रिया चाहे जो स्थिति या रूप ले उसका स्वरूप 
सवेदा यही रहेगा। किंतु, चूँकि उसकी सत्ता अपने तईं निविशेष है; उसकी 
सत्ताकी शक्ति भी अपने विस्तारमें निविशेष है, इसलिये वह क्रियाकी किसी 
एक स्थिति या एक रूपसे वंधी हुई नहीं है। हम, मानव-प्राणी, प्राति- 
भासिक रूपसे कार और देशके अधीन, चेतनाके एक विशिष्ट रूप हैं, 
और अपनी जिस ऊपरी चेतनाकों हम अपने सम्पूर्ण स्वके रूपमें जानते हैं 
उसमें हम एक समयमें एक ही वस्तु, एक ही रूपायण, सत्ताकी एक ही 
स्थिति, अनुभवकी एक ही समष्टि हो सकते हैं; और वही एक वस्तु 
हमारे लिए, हमारे स्वका वह सत्य होती है जिसे हम स्वीकार करते हैं; 
वाकी सब कुछ या तो सत्य नहीं है या सत्य नहीं रह गया है क्योंकि 
वह भूतकालमें जाता हुआ हमारी दृष्टिसि विलीन हो चुका है, या वह 
अभी तक सत्य नहीं हुआ है क्‍योंकि वह भविष्यमें प्रतीक्षा कर रहा है 
और अभी तक हमारी दृष्टिमें नहों आया है। किन्तु दिव्य चेतना इस भाँति 
किसी विशेष ढाँचेके अंदर बँधी नहीं है, न वह इस भाँति सीमित ही है, 
वह एक ही समय बहुत सारी वस्तुएँ हो सकती है और चिरकालके लिए 
भी एकसे अधिक स्थायी स्थितियाँ अपना सकती है। हम देखते हैं कि 

स्वयं अतिमानसके तत्त्वमें उसकी जगतृ-संस्थापिका चेतनाकी तीन सामान्य 
स्थितियाँ या तीन सत्र होते हैं। प्रथम स्थिति बस्तुओंके अविच्छेयय एकत्वको 
आधार देती है, दूसरी उस एकत्वको इस प्रकार आपरिवर्तित करती है 

कि एकमें बहु और बहुमें एककी अभिव्यक्तिको अवलंब प्राप्त होता 
है; तीसरी उसे इस भाँति और आपरिवर्तित करती है कि नानाविध 
व्यष्टिके विकासक्रमको अवलंब प्राप्त होता है, यह व्यष्टि ही अविद्याकी 
क्रियाके द्वारा निम्ततर स्तरपर, हमारे अंदर पृथक्‌ अहंका प्रम बन 
जाती है। 

हम देख चुके हैं कि अतिमानसकी जो प्रथम और आरंभिक स्थिति 
वस्तुओंके अविच्छेद्य एकत्वको प्रस्थापित करती है उसका स्वरूप क्‍या है। 
वह शुद्ध अहैत चेतना नहीं है, क्योंकि वह चेतना सच्चिदानंदकी अपने- 
आपके अन्दर एक कालछातीत और देशातीत संहृत अवस्था है, जिसमें चित्‌- 

विशिष्ट हो, और साथ-साथ वे सारे परिणाम आयेंगे जो ऐसे द्वेतके 

निर्वाह और क्रियासे उद्भूत होंगे। 
कहा जा सकता है कि प्रथम परिणाम होगा अविद्याके अज्ञानमें 

स्खलन जो बहुत्वको अस्तित्वका यथार्थ तथ्य मानता है और उस एक- 
को वहुके विश्व-समाहारके रूपमें ही देखता है। किन्तु ऐसा स्खलन 
आवश्यक नहीं है। क्योंकि, जीवात्मा फिर भी अपने-आपके प्रति इस 
रूपमें सचेतन रहेगा कि वह उस एकका और उस एककी सचेतन आत्म-विसृष्टि- 
की शक्तिका, अर्थात्‌ उसके बहुत्वमय आत्म-संकेद्गणका परिणाम है, जिसकी 
कल्पना इस प्रकार की जाती है कि वह एक” अपने बहुविध अस्तित्वका 

काल और देशके अन्दर होनेवाले विस्तरणमें नाना प्रकारसे शासन और 

भोग कर सके; यह सच्चा आध्यात्मिक व्यक्ति अपने-आपको स्वतंत्र 
या पृथक्‌ अस्तित्व माननेकी घृष्ठता नहीं करेगा। वह तो वस स्थायी 
एकत्वके सत्यके संग-संग भेदक गतिके सत्यको मान्यता देगा, उन्हें उसी 

सत्यके ऊपर और नीचेके दो श्रुवोंके रूपमें देखेगा, उसी दिव्य लीलाकी' 

आधारशिला और शिखरके रूपमें देखेंगा, और, एकत्वके आनन्दकी परि- 

पूर्णताके लिए विभिन्नताके आनंदको आवश्यक मानता हुआ, उसपर आग्रह 
करेगा। 

स्पष्ठतः ये तीनों पाद उसी सत्यके साथ व्यवहार करनेकी तीन 

विभिन्न भंगियाँ मात्र हैं; सत्ताके उसी सत्यका संभोग होगा, उसके भोग- 
की विधि, बल्कि उसका भोग करनेमें आत्माकी भंगिमा भिन्न होगी। 
आनंदर्मे भिन्नता आयगी, किन्तु वह सर्वदा ऋत-चितृकी स्थितिमें निवास 
करेगा, उसका मिथ्यात्त और अज्ञानमें स्खलन नहीं होगा। क्योंकि, 
अतिमानसने अपने आद्य पादमें जिसे दिव्य एकत्वकी अभिधामें ग्रहण कर 
रखा था, अपने द्वितीय और तृतीय पादमें वह उसको दिव्य वहुत्वकी 
भाषामें विकसित और चरिताथ करेगा, इन तीनों स्थितियोंमेंसे किसी 
पर भी हम मिथ्यात्व और भ्रामकताका कलूंक नहीं लगा सकते। उच्च- 
तर अनुभवके इन सत्योंके लिए प्राचीन परम प्रमाण उपनिषदें हैं। उप- 
निषदें जब अपने-आपको अभिव्यक्त करनेवाले दिव्य सत्‌की चर्चा करती हैं 
तो उनकी भापामें इन सारे अनुभवोंकी सार्थकता मान्य रहती है। हम 
केवल यह दृढ़ोक्ति कर सकते हैं कि एकत्व वहुत्वसे पूर्व है, यह प्रावत- 
नता कालमें नहीं, चेतनाके संबंधमें होती है, और एकत्वकी इस प्राक्त- 

धताकी या एकपर बहुकी शाश्वत निर्भेरताको परम आध्यात्मिक अनुमव- 
का कोई भी कथन, कोई भी वैदांतिक दर्शन अस्वीकार नहीं करता। 



अतिमानसकी त्रिपुटी ह [75 

'बहुकी सत्यताको जो अस्वीकार किया जाता है उसका कारण यह है 
कि कालमें बहु झाइ्वत नहीं, प्रत्युत॒ उस (एके उद्गत होते और 
अपने मूल रूप उस 'एकके अन्दर वापस जाते छूंगते हैं। किन्तु समान 
रूपसे यह यूक्ति भी दी जा सकती है कि कालमें अभिव्यक्तिकी शाइवत 
स्थिति, या चाहें तो यों कहें, उसकी शाहवत्त पुनरावृत्ति इस बातका 
प्रमाण है कि दिव्य बहुत्व काछातीत परमका एक शाइवत तथ्य होनेमें 
दिव्य एकत्वसे कम नहीं है, अन्यथा, कालमें अनिवार्य शाइवत पुनरावृत्ति- 

का लक्षण उसे प्राप्त नहीं हो सकता था। 
वास्तवमें, जब हमारी मानव मानसिकता आध्यात्मिक अनुभवके किसी 

एक पक्षपर ऐकांतिक बल देती है, यह प्रस्थापित करती है कि वही एक- 
मात्र शाइवत सत्य है और इसे हमारे सर्वे-विभाजनकारी मानसिक त्ककी 
भाषामें व्यक्त करती है, केवल तभी दशशनशास्त्रके परस्परतः विनाशक 
सम्प्रदायोंकी आवश्यकता उद्गत होती है। इस भाँति, अद्वैत चेतनाके 
एकमात्र सत्यपर बल देते हुए, हम दिव्य एकत्वकी क्रीड़ाकों देखते हैं, 
जिसे हमारी मानसिकता यथार्थ भिन्नताकी भाषामें व्यक्त करनेकी भूल 
करती है, किन्तु मनकी इस भूलको एक उच्चतर तत्त्वके सत्यके द्वारा 
सुधारनेसे संतुष्ट न रहकर हम यह प्रतिपादित करते हैं कि स्वयं वह 
क्रीड़ा ही एक भ्रम है। या, बहुमें एककी क्रीड़ापर वल देते हुए हम 
एक विशिष्टाहद्वतकी घोषणा करते हैं और व्यष्टि-अन्तरात्माको परमेश्वर- 
का एक आत्मा-रूप मानते हैं, किन्तु साथ ही इस विशिष्ट सत्ताकी 
शाइवतताको प्रस्थापित करते हैं और अवशिष्ट एकत्वमें किसी शुद्ध चेतना- 
की अनुभूतिको बिलकुछ अस्वीकार करते हैं। या, फिर, विभिन्नताकी 

क्रीड़ापर बल देते हुए, हम यह दृढ़ोक्ति करते हैं कि परमेश्वर और 

मानव-आत्मा शाइवत रूपसे भिन्न-भिन्न हैं और जो अनुभूति उस भिन्नताका 

अतिक्रमण करती है और उसे विनष्ट करती प्रतीत होती है उसकी सार्थ- 
कताको अस्वीकार करते हैं। किन्तु, अब हमने दृढ़ताके साथ जो स्थिति 
अपनायी है वह हमें इन नकारों और वहिप्कारोंकी आवश्यकतासे मुक्त 

करती है: हम देखते हैँ कि इन सारी स्वीकृतियोंके पीछे एक सत्य रहता 

है, किन्तु साथ ही एक अतिरेक भी रहता है जो अधूरे आधारवाले 

निपेधकी ओर ले जाता है। जैसा कि हमने किया है, उस तत॒की परम 
निविशेपताकों मान्यता देते हुए, अपने एकत्व-संबंधी भावोंसे सीमित न 

होते हुए, अपने बहुत्व-संबंधी भावोंसे भी सीमित न होते हुए, एकत्वकों वहुत्व- 

को अभिव्यक्तिके आधार-रूपमें स्वीकार करते हुए और एकल्की ओर 

वापस जानेके लिए और दिव्य अंभिव्यक्तिमें एकत्वका भोग करनेके 
लिए बहुत्वको भी आधार रूपमें स्वीकार करते हुए, हमें अपने वर्तमान कथन- 
को इन विवादोंसे भारी बनानेकी आवश्यकता नहीं है, न हमें दिव्य 
अनंतकी परम स्वतंत्रताकों अपने सानसिक विभेदों और परिभाषाओंके 
अधीन करनेका व्यर्थ परिश्रम करता है। 



अध्याय सत्रह 

दिव्य आत्मा 

यस्मिनू_ सर्वाणि भूतानि आत्मेवाभूद विजानतः । 
तत्र॒ को सोहः कः ज्ञोक एकत्वसनुपद्यतः ॥॥ 

जिसका आत्मा सकल भूत हो गया है, कारण उसने ज्ञान प्राप्त 
किया है, जिसे सर्वत्र 'एकत्वका दर्शन होता है, उसे मोह कहाँसे 
हो सकता है, उसे शोक कहाँसे हो सकता है? 

--ईशोपनिषद्‌ 7 

फृतिमानसके संबंधर्में हमने जो धारणा बनायी है, और जिस मानसत्ता- 
पर हमारी मानव-सत्ता आधारित है उससे अतिमानसका जो विरोध 

है, इनके द्वारा हम दिव्यता और दिव्य जीवनके संबंधमें एक अस्पष्ठ 
भावके स्थानपर एक सुव्यक्त भाव बनानेमें समर्थ हुए हैं; अन्यथा, हम 
इन शब्दोंका व्यवहार, एक वृहत्‌ कितु लगभग स्पर्शातीत अभीप्साके घूमिल 
शब्दोंकी भाँति, शिथिलतासे करनेके लिए बाधित रहते। इसके अतिरिक्त 
हम इन भावोंको दार्शनिक युक्तिका दृढ़ आधार भी दे पाये हैं, इन्हें 
मानवता और मानव-जीवतके साथ,--एकमात्र जिसका भोग हम अभी 

करते हैं,--एक स्पष्ट संबंधर्में रख पाये हैं और अपनी आशा तथा अभीष्सा 

का समर्थेत जगत्‌के स्वयं स्वरूपके द्वारा, अपने निजके पूर्वगामी वैश्व 
इतिहास और अपने विकासक्रमके अनिवार्य भविष्यके हारा कर पाये हैं। 
भगवान्‌ क्‍या हूँ, शाइवत सद्वस्तु क्या है, यह हमने बुद्धिके द्वारा ग्रहण 
करता आरंभ किया है, और यह समझना शुरू किया है कि जगत्‌ इनसे 
कैसे निकला। हमें यह प्रत्यक्ष होना भी आरंभ हुआ है कि जो कुछ 

भअगवान्से निकछा है वह किस प्रकार भगवान्‌की ओर अवश्य वापस 
जायगा। अब हम भली भाँति पूछ सकते हैं. और स्पष्टतर उत्तर पानेंकी 
संभावना भी है कि यदि हमें भगवान्‌ तक केवल अपनी सत्ताकी गह- 
राइयोंमें ऐकांतिक और आननन्‍्दमयी सिद्धिके द्वारा ही नहीं, वरन्‌ अपनी 

7-2 

प्रकृतिमं, अपने जीवनमें और अन्योंके साथके संवंधोंमें भी पहुँचना है 
तो हमें कंसे परिवर्तित होना होगा और क्या बनना होगा? निश्चय 
ही, हमारे आधार-वाक्योंमें अभी तक कोई त्रुटि है; क्योंकि अबतक अपने 
लिए हम सीमित प्रकृतिकी ओर अवतरित होते हुए ब्रह्मकी परिभाषा वनाने- 
का प्रयास करते रहें हैं, जब कि आत्म-स्वरूपमें हम जीव-अभिनिविष्ट 
ब्रह्म ही हैँ, जो सीमित प्रकृतिके ऊपर आरोहण करता हुआ, वापस अपनी 
दिव्यताकी ओर जाता है। गतिका यह अंतर देवोंके जीवन और मनुष्यके 
जीवनके बीच एक अंतर लायगा; एक ओर वे देव, जिन्होंने कभी पतन 

नहीं जाना है, दूसरी ओर मनुष्य जिसने उद्धार प्राप्त किया है, खोये 
देवत्वको जीता है और जो निपट अधोगतिमें उतर जाना स्वीकार करनेका 
अनुभव, और संभवतः, इस प्रकार एकत्रित की गयी नवीन संपदाएं अपने 

अंदर लिये चलता है। तथापि, मूलस्थ गुणोंमें कोई अंतर नहीं हो 
सकता, केवछ ढाँचे और रंगका भेद ही हो सकता है। हम जिन परि- 
णामोंपर पहुँच चुके हैं उनके आधारपर अपने अभीप्सित दिव्य जीवन- 
का स्वरूप जाननेमें समर्थ हो गये हैं। 

तो उस दिव्य आत्माका जीवन कैसा होगा जो जड़तत्त्वमें आत्माके 
अवतरण और जड़ प्रकृतिके द्वारा जीवके तमोग्रस्त होनेके नाते अज्ञानमें 
तन उतरा हो? वह दिव्य आत्मा स्वयं दिव्य सत्‌की भाँति, वस्तुओंके 
आद्य सत्यमें, अक्षर एकत्वमें, अपनी ही अनंत सत्ताके जगत्‌में निवास 
करता है, कितु दिव्य मायाकी लीलाके द्वारा और ऋत-चित्‌के विज्ञान 
तथा प्रज्ञानके विभेदके द्वारा भगवान्‌के साथ एकत्वका भोग करनेके साथ- 
साथ उनसे विभेदका भी भोग कर पाता है, और विभेदका आलिंगन 

करता हुआ, वह बहुघा-रूपायित अद्दय स्वरूपकी अनन्त लीलछामें अन्य 
दिव्य भात्माओंके साथ एकत्वका भी आलिगन कर पाता है; ऐसे आत्मा- 
की चेतना कैसी होगी? 

स्पष्ट है कि ऐसे आत्माका जीवन सच्चिदानंदकी सचेतन छीलामें 

सव्वेदा स्वतःपूर्ण होगा। वह अपनी सत्तामें शुद्ध और अनंत स्वयंभू-सत्‌ 
होगा; अपनी संभूतिसें वह एक अमर जीवनकी लीछा होगा, जिसपर 
मृत्यु, जन्म और शरीर-परिवर्ततका आक्रमण नहीं होगा, क्योंकि उसपर 
अज्ञानकके वादल आच्छादित नहीं होंगे और न वह हमारी जड़ सत्ताके 
अंधकारमें निमज्जित होगा। अपनी ऊर्जामें वह एक शुद्ध और असीम 
चैतन्य होगा, शाइवत और ज्योतिर्मय प्रशांतिको आधार बनाकर अव- 
स्थित होगा, और साथ ही, ज्ञान और सचेतन शक्तिके रूपोंके साथ 



दिव्य आत्मा ]79 

स्वच्छ॑दतासे खेलनेमें सक्षम होगा, प्रशांत होगा, मानसिक भूलोंकी ठोकरों और 
हमारी प्रयलशील इच्छाकी श्रान्त पकड़ोंसे अछूता रहेगा, क्योंकि वह 
सत्य और एकत्वसे कभी नहीं हटता, अपनी दिव्य सत्ताके अंतर्निहित 
प्रकाश और स्वाभाविक सामंजस्थसे कभी च्युत नहीं होता। अंततः, 
वह अपने शाश्वत आत्मानुभवमें एक शुद्ध और अक्षर आनन्द होगा और 

. कालमें आनंदका एक उन्मुक्त वैविव्य होगा जो नापसंदगी, घृणा और 

असन्तोप और दुखकी विक्ृतियोंसे अप्रभावित रहेगा, क्योंकि वह अपनी 
सत्तार्में अविभकत होगा, प्रमादी स्वैरसे व्यर्थ नहीं होगा, कामनाकी अज्ञान- 
मयी उत्तेजनासे विकृृत न होगा। 

उसकी चेतना अनन्त सत्यके किसी भी अंगकी ओरसे बन्द नहीं होगी, 
न वह किसी ऐसी स्थिति या भंगिमासे सीमित होगा जिसे बह दूसरोंके 

साथ अपने संबंधोंमें घारण करता हो, न वह किसी विशुद्धतया प्राति- 
भासिक व्यक्तित्व और व्यावहारिक विभेदक कीड़ाको स्वीकार करने पर 
आत्म-ज्ञान खोनेके लिये विवश होगा। वह आत्मानुभवमें निविशेपके 
सान्निध्यमें शाश्वत निवास करेगा। निविशेष हमारे लिए अनिर्देश्य शत्ता- 

की बौद्धिक धारणा मात्र है। बुद्धि हमें बस यह बता देती है कि एक 
बह्य है जो परात्पर है, उच्चतमसे भी उच्चतर है, एक अज्नेय है जो 
अपने-आपको हमारे ज्ञानकी अपेक्षा अन्य विधिसे जानता है; किंतु बुद्धि 
हमें इसके सान्निध्यमें नहीं छा सकती। इसके विपरीत, वस्तुओंके सत्यमें 
निवास करते हुए दिव्य आत्माकों अपने-आपके वारेमें सर्वदा यह सचेतन 
भाव रहेगा कि वह उस निविशेषकी एक अभिव्यक्ति है। अपने अक्षर 
अस्तित्वके वारेमें उसे यह संबित्‌ होगी कि वह उन तुरीयका, सच्चिदा- 
नंदका आदि स्वरूप है, अपनी चितृ-सत्ताकी क्रीड़ाके संबंधमें उसे यह 

संवित्‌ होगी कि यह सच्चिदानन्दके रूपोंमें उस तत्‌की ही अभिव्यक्तित 

है। अपनी प्रत्येक ज्ञान-स्थिति या ज्ञान-क्रियामें उसे यह संवित्‌ रहेगी 

कि परिवर्तनशीरू आत्म-ज्ञानके किसी प्रकारके द्वारा वह अज्ञेय अपने- 

आपको ही जान रहा है; वीर्य, इच्छा या शक्तिकी अपनी प्रत्येक स्थिति 
या क्षियामें उसे यह संवित्‌ रहेगी कि सत्ता और ज्ञानके चिन्मय वीय॑ंके 
किसी प्रकारके द्वारा वह तुरीय अपने-आपको ही उपलब्ध कर रहा है; 
आनन्द, हर्ष या प्रेमकी अपनी प्रत्येक स्थिति या क्ियामें उसे यह संवित्‌ 
होगी कि सनेतन आत्म-भोगके किसी प्रकारके द्वारा तुदीय अपने-आप 
ही आलिगन कर रहा है। निविधेषफा यह सान्निव्य उसके साथ फिसी 

ऐसे अनुभवकी भांति नहीं रहेगा जिसको धाँकी बदानदा मिलती हो, 

या जहाँ अंततः वह पहुँच पाया हो और जिसे वह कठिनाईसे धृत किये 
हुए हो, या उसकी सत्ताकी सामान्य स्थितिपर ऊपरसे आरोपित कोई 
जोड़, उपलब्धि या परिणति हो: वह तो उसके एकत्वमें, और विभेदमें 
भी, उसकी सत्ताकी सच्ची भित्ति होगा। वह उसकी समस्त ज्ञान-क्रिया, 
इच्छा-क्रिया, कर्म और भोगमें विद्यमान रहेगा; वह न तो उसके काला- 
तीत आत्मासे अनुपस्थित होगा, न किसी कालिक क्षणसे, न उसकी देशा- 
तीत सत्तासे अनुपस्थित होगा, न उसकी विस्तारित सत्ताके किसी निर्धा- 
रणसे, न समस्त कारण और परिस्थितिसे अतीत निरुपाधिक पवित्रतासे 
अनुपस्थित होगा, न परिस्थिति, उपाधि और कारणताके किसी संबंधसे । 
निविशेषका यह सतत सान्निष्य उसके अनन्त स्वातंत््य और आनन्दका 

आधार होगा, छीलामें उसकी सुरक्षा आइवस्त करेगा और उसकी . दिव्य 
सत्ताका मूल, रस और सार प्रदान करेगा। 

और इसके अतिरिक्त, ऐसा दिव्य आत्मा सच्चिदानंदके शाश्वत अस्तित्व- 
के दोनों छोरोंमें, मिविशेषके आत्म-अनावरणके दोनों अवियोज्य श्ररुवोंमें, 
जिन्हें हम एक और बहु कहते हैं, एक साथ निवास करेगा। वास्तवमें 
समस्त सत्ता इसी भाँति रहती है, कितु हमारी विभकत आत्म- 

संवित्कों इन दोनोंके वीच एक असंगति, एक खाई दीखती है जो हमें 

इनमेंसे किसी एकका निर्वाचन कर लेनेकी ओर ले जाती है, यह कि 

हम या तो बहुत्वमें निवास करें जो उस एक'की प्रत्यक्ष और समग्र 

चेतनासे निर्वासित हो, या उस (एकत्वमें निवास करें जो कि बहुत्वकी 
चेतनाका प्रत्याख्यान करता हो। किंतु दिव्य आत्मा इस विच्छेद और 
द्वैवता दास नहीं होगा। उसे अपने अंदर एक साथ ही आत्म-संहरण 

और अनंत आत्म-विस्तरण तथा विसरणकी संवित्‌ रहेगी। उसे एक 
ही साथ उस एक'की संवित्‌ रहेगी जो कि अपनी अद्वेत चेतनामें असंख्य 

बहुत्वकको अपने अंदर मानों शक्य और अनभिव्यक्त रूपमें घारण किये 
रहता है जिस कारण उस स्थितिकी हमारी मानस-अनुभूतिको वह वहुत्व 
अस्तित्वहीन लगता है, और उस 'एक'की भी संवित्‌ होगी जो अपनी विसूत 
चेतनामें बहुत्वको इस भाँति घारण करता है कि वह उस 'एक'की ही चित्‌- 
सत्ता, इच्छा तथा आनन्दकी लीलाके रूपमें प्रक्षिप्त और सक्रिय है। 
उसे समान रूपसे बहुके बारेमें यह संवित्‌ होगी कि बहु उस एकको अपनी 
ओर नीचे खींच रहें हैं जो वहुके अस्तित्वका शाशवत मूल और उनकी 
यथार्थता है, साथ ही बहुके वारेमें उसे यह संवित्‌ भी होगी कि वे सर्वेदा 

उस एककी ओर आकपित हो ऊपर उठ रहे हैं जो उनकी सारी भेद- 

क्रीड़ाका शाइवत पर्यवसान और आनन्‍्दमय सार्थक्य है। यह बृहत्‌ दर्शन- 
भंग्रिमा ही ऋत-चित्‌का स्वभाव है, बृहत्‌ सत्य और ऋतकी आधार- 
शिझा है जिसका गान वैदिक ऋषियोंने किया है, विरोधकी इन सारी 
अभिधाओंका यह एकत्व ही वास्तविक अद्वैत है, अज्नलेयके ज्ञानका परम 
सर्वावधारक छाब्द है। 

सत्ता, चेतता, इच्छा और आनन्दके जितने वैविध्य हैं उनकी संवित्‌ 
दिव्य आत्माको इस भाँति होगी कि वे उस आत्म-संहृत एकत्वका बहि- 
प्लावन, विस्तरण, विसरण हैँ जो अपने-आपको विभेद और विभाजनके 
अन्दर नहीं, प्रत्युत अनन्त एकत्वके एक अन्य, एक विस्तृत रूपमें विकसित 
कर रहा है। अपने सत्ता-स्वरूपमें वह स्वयं सर्वंदा एकत्वमें संहत रहेगा, 
अपनी सत्ताके विस्तारमें वह सर्वदा वैचित्रयमें अभिव्यक्त होगा। उसके 
अन्दर जो कुछ भी रूपायित होगा वह उस 'एक'की अभिव्यक्त शक्‍य- 

ताओंके रूपमें होगा, नामहीना निःशब्दतामेंसे स्पंदित होता हुआ शब्द या 

नाम होगा, अरूप तत्त्वको संसिद्ध करनेवाला रूप होगा, प्रशांत शक्ति- 

से निःसृत सक्रिय इच्छा या वीर्य होगा, कालातीत आत्म-संवित्के सूर्यसे 
विकी्ण होती आत्म-संवितुकी किरण होगा, झाइवतत: आत्म-चित्‌ रहने- 
वाले सतमेंसे आत्म-सचेततन अस्तित्के आकारमें उद्गत होती संभूतिकी 
लहर होगा, शाइवत निरचल आननन्‍्दमेंसे चिर उत्सारित होता हर्ष और 
प्रेम होगा। यह उस निविशेषका अपने आत्म-प्रस्फूटनमें द्विहलीय होना 

. होगा, उसमें प्रत्येक सापेक्षता अपने-आपके लिए निरपेक्ष होगी, क्योंकि 
उसे अपनी संवित्‌ इस भाँति होगी कि वह अभिव्यक्त निविशेष ही है, 
किन्तु उसके साथ वह अक्ञान नहीं रहेगा जो अन्य सापेक्षताओंको अपनी 
सत्तासे विजातीय या अपने-आपसे कम संपूर्ण मानकर वहिष्कृत करता है। 

विस्तरणमें दिव्य आत्माको अतिमानसिक सत्ताकी तीनों श्रेणियोंकी 
संवित्‌ होगी,---उस रूपमें नहीं जिसमें हम मनके द्वारा देखनेके लिए वाधित 

हैं, सच्चिदानंदकी आत्माभिव्यक्तिकी श्रेणियोंकी नाई नहीं, प्रत्युत उसके 
त्रयात्मक तथ्यके रूपमें। वह उनका आलिंगन एक ही और उसी सर्वग्राही 
आत्मोपलब्धिसें करनेमें समर्थ रहेगा,--क्योंकि वृहत्‌ सर्वव्यापकता ऋत- 
चिन्मय अतिमानसकी नींव है। वह निखिऊ वस्तुओंकी धारणा, उनका 
प्रत्यक्षण, उनका संवेद इस दिव्य रूपसे कर पायगा कि वे सब आत्तमा हैं, 
उसका अपना आत्मा हैं, सवका आत्मा एक है, सब एक ही आत्म-सत्ता 
तथा आत्म-संभूति हैं; किन्तु आत्मा अपनी संमूतियोंमें विभकत नहीं है, वस्तुतः 
उसकी अपनी आत्म-चेतनासे पृथक्‌ उनका अस्तित्व ही नहीं है। वह 

सर्वे भूतोंकी घारणा, उनका प्रत्यक्षण, उनका संवेद इस दिव्य रूपसे कर 
पायगा कि वे उस एकके आत्मा-रूप हैं, जिनमेंसे प्रत्येककी उस 'एकके 

अन्दर अपनी सत्ता है, उस 'एक'में अपना-अपना आधार-विन्दु है, अनंत 
एकत्वके वासी अन्य सकल भूतोंके साथ अपना संबंध है, कितु सबके 
सब उस एक' पर. निर्भर हैं, उस एककी अपनी अनन्ततामें उसीकी 
सचेतन आक्ृतियाँ है। इन सकल भूतोंके व्यष्टि-हपकी, उनके अपने- 
अपने आधार-विदु-रूपकी घारणा, उसका प्रत्यक्षण, उसेका संवेद वह इस 
दिव्य रूपसे कर पायेगा कि वे सकल भूत व्यष्टि-भगवान्‌की भाँति रह 
रहे हैं, प्रत्येकके अन्दर वह एक और परम ब्रह्म निवास कर रहा है, 

अत्त: उनमेंसे प्रत्येक सर्ववधा कोई भ्रम या छाया नहीं है, वस्तुत: किसी 
वास्तविक समग्रका भ्रमात्मक अंग नहीं है, एक नि३ईंचछ सागरकी सतह 

पर उठती कोई फेनिल तरंग मात्र नहीं है,--क्योंकि ये सब अंततः मन- 
की कल्पित अपर्याप्त प्रतिमाओंके अतिरिक्त कुछ नहीं हैं,---वरल्‌ प्रत्येक 
उस समग्रममें एक समग्र है, अनन्त सत्यकी पुनरावृत्ति करवेवाला एक 
सत्य है, एक तरंग है जो सारा सागर भी है, एक सापेक्ष है जो तब 
स्वयं निरपेक्ष प्रमाणित होता है जब कि हम रूपके पीछेकी ओर अवलोकन 
करते और उसे उसकी सम्पूर्णतामें देखते है। 

वस्तुत:, ये तीवों उस एक ही सत्‌के पहलू हैं। प्रथम उस आत्म-नज्ञानपर 
आधारित है, जिसे हमारी भगवान्‌की मानव-उपलब्धिमें, उपनिषद्‌ यह 
कह कर वर्णित करती है कि हमारे अन्दरका आत्मा सकल भूत हो जाता 

है, दूसरा उसपर आधारित है जिसका वर्णन सर्व भूतोंका आत्माके अन्दर 

दिखायी देना कहकर किया गया है, और तीसरा उसपर जिसका वर्णन 

आत्माका सर्व -भूतोंके अन्दर दिखायी देना कहकर किया गया है। आत्मा- 
का सकल भूत हो जाना सबके साथ हमारे एकत्वका आधार है; आत्माका 
सर्वे भूतोंकी अपने अन्दर समाये रखना विभिन्नतामें हमारे एकत्वका आधार 
है, आत्माका सर्व भूतोंमें निवास करना विश्वके अन्दर हमारी वैयक्तिकताका 
आधार है। यदि हमारी सानसताकी त्रुटि, उसकी ऐकांतिक संकेन्द्रणकी 

आवश्यकता, उसे आत्म-शानके इन पक्षोंमेंसे अन्योंका वहिष्कार करके किसी 
एक पक्षपर अवस्थित होनेकी वाध्य करती है, यदि कोई अपूर्ण, और 
साथ ही, ऐकांतिक रहनेवाली उपलब्धि हमें सदा इस ओर चालित करती 
है कि हम स्वयं सत्यके अंदर भूलका और सर्वावधारक एकत्वके अन्दर संघर्ष 
और पारस्परिक प्रतिषेघधका मानवीय तत्त्व प्रविष्ट कर दें, तो भी अति- 
मानसके स्वरूप-स्वभावके कारण, जो कि सर्वावधारक एकत्व और अनंत 

समग्रता है, दिव्य. अतिमानसिक पुरुषके लिए ये तीनों एक अनुभव-त्रिपुटी 
और वस्तुत: नयात्मक अनुभूतिकी नाई उपस्थित होंगे। 

यदि हम यह कल्पना करें कि यह आत्मा व्यष्टि-भगवान्‌की चेतना- 
में अपना अवस्थान, अपना केन्द्र बना रहा है, “दूसरों”के साथ स्पष्ट 
संबंधर्मं रह रहा और कार्य कर रहा है, तो भी उसे अपनी चेतनाकी 
नींवमें वह सम्पूर्ण एकत्व प्राप्त रहेगा जिससे सब कुछ निर्गंत होता है, 
और उस चेतनाकी पृष्ठभूमिमें उसे बह विस्तृत और आपरिवर्तित एकत्व 
प्राप्त रहेगा और उसमें यह क्षमता रहेगी कि वह इनमेंसे किसीके भी 
पास वापस चला जाय और वहाँसे अपनी वैयक्तिकताका अवलोकन करे। 
वैदमें ये सारी स्थितियाँ देवताओंकी कही जाती हैं। स्वरूपतः देवगण 
एक ही सत्ता हैं जिसे ऋषि-गण विभिन्न नामोंसे पुकारते हैं; किंतु बृहत्‌ 
सत्य एवं ऋतपर आश्रित और वहाँसे उदगत होती उनकी क्रियाओंके 
लिए यह कहा जाता है कि अग्नि या और कोई देव ही अन्य सारे 

देव है, वह वह “एक” है जो कि सब हो जाता है; साथ ही यह 
कहा जाता है कि अन्य सारे देवता उसके अंदर इस भाँति हैं जिस 
भाँति चक्‍केकी नाभिमें अर रहते है, वह वह 'एक' है जो सबको समाये 

रहता है; और तब भी अग्निके रूपमें उसका वर्णन एक पृथक्‌ देवता- 
की भाँति किया जाता है, ऐसा देवता, जो दूसरोंकी सहायता करता है, 

शक्ति और ज्ञानमें उनसे अधिक है, परन्तु वैश्व पदमें उनसे नीचे 

रहता है और उनके द्वारा दृत, पुरोहित और कर्मीके रूपमें नियुक्त होता 
है,--जगत्‌का स्रष्टा और पिता होता हुआ भी वह हमारे कर्मोसे उत्पन्न 
पुत्र होता है; अन्य शब्दोंमें, वह अनादि और अभिव्यक्त अन्तर्वासी आत्मा 

या ब्रह्म है, वह वही एक' है जो सर्वत्र निवास करता है। 
ईदवर या अपने परम आत्माके साथ और अन्य रूपोंमें स्थित अपने 

अन्य आत्माओंके साथ दिव्य आत्माके जितने संबंध होंगे वे इस सर्वाव- 
धारक आत्म-न्ञानके द्वारा निर्दिष्ट होंगे। ये संबंध सत्ताके चेतना और 
ज्ञानके, इच्छा और शाक्तिके, प्रेम और आननन्‍्दके संबंध होंगे। उनमें 

वैचित््यकी अनंत शक्‍्यता होगी, भेदका हर प्रकारका दृश्य होते हुए भी, 
उन्हें आत्मा और आत्माके वीच हो सकनेवाले किसी भी ऐसे सम्बन्धका 
वर्जेज करनेकी आवश्यकता न होगी जो एकताके अविच्छेद्य भावके संर- 
क्षणके साथ मेल खाता हो। इस प्रकार, भोगके संबंधोंमें दिव्य आत्मा- 
को समस्त स्वानुभवका स्वरूपानंद प्राप्त होगा; उसे दूसरोंके साथके 
संबंधके सारे अनुभवका आनन्द विश्वके अन्दर वैचित्रय्मण लीलाके लिए 

रे गये अन्य खरूपोंमें स्थित अन्य आत्माओंके साथ एक संगमसकी नाई 
होगा; उसे अपने अन्य आत्माओंके अनूभवोंका आनंद भी इस भाँति 

मिलेगा मानों वे स्वयं उसीके हों--जैसे कि थे वस्तुतः हैं। और, यह 
सारी सामथ्ये उसे इसलिये प्राप्त रहेगी कि उसे यह संवित होगी 
कि उसके अपने सारे अनुभव, दूसरोंके साथ उसके संबंध और स्वयं उसके 
साथ दूसरोंके संबंध उस 'एक' का, परम आत्माका, उसके निजके आत्मा- 

का अखंड आनन्द हैं और उसकी अपनी सत्तामें समाविष्ट इन रूपोंमें 
भेद इसलिये है कि उनका अधिवास पृथक्‌-पृथक्‌ है, परंतु तब भी, उस 
भेदके मध्य भी वे एक -ही हैं। चूंकि यह एकत्व उसके सारे अनुभव- 

का आधार है, अतएवं, वह हमारी विभकक्‍त चेतनाके, अज्ञान और पृथक्‌- 
कारी अहंभावके द्वारा विभाजित चेतनाके असामंजस्योंसे मुक्त रहेगा, 
ये सारे आत्मा और उनके संबंध एक-दूसरेके हाथोंमें सचेतन रूपसे कीड़ा 

करेंगे; वे एक झाइवत संगतिके असंख्य सुरोंकी भाँति निकलेंगे और एक- 
दूसरेमें घुलमिल जायेंगे। 

और वही नियम दूसरोंकी सत्ता, ज्ञान और इच्छाके साथ उसकी सत्ता, 
ज्ञान और इच्छाके संबंधोंपर छागू होगा। कारण, उसका सब अनुभव 
और आनन्द सत्ताकी एक आतनन्दमयी चितृ्‌-शक्तिकी छीला होगा जिसमें 
एकत्वके इस सत्यके शासनके कारण ने तो इच्छाका ज्ञानसे और न इनमेंसे 
किसीका आनन्‍्दसे संघर्ष हो सकता है। न ही किसी एक आत्माके ज्ञान, 

इच्छा और आनन्‍्दका संघर्ष किसी अन्य आत्माके ज्ञान, इच्छा और आननन्‍्दसे 

होगा, क्योंकि उनकी अपनी एकताकी संवित्‌का यह परिणाम होगा कि 
हमारी विभाजित सत्तामें जो चीजें संघर्ष, संघट और वैपम्य हैं, वे एक 

अनन्त संग्तिके विभिन्न सुरोंका मिलन, संग्रंथन और पारस्परिक खेल हो 
जायेंगी । 

प्रमात्माके साथके, ईइ्वरके साथके अपने संबंधोंमें दिव्य आत्माकी 
अपनी सत्ताके साथ विश्वातीत एवं वैद्व भगवान्‌के एकत्वका बोध रहेगा। वह 
अपने व्यक्तिभावमें निजके साथ और विश्वभावमें अपने अन्य आत्माओंके त्ञाथ 
ईदवरके उसी एकत्वका संभोग करेगा। उसके ज्ञानके संबंध दिव्य सर्वज्नता 
की लीला होंगे, क्योंकि ईश्वर ज्ञान है, और जो हमारे समीप अज्ञान है 
वह वहाँ सचेतन आत्म-संवित्‌के विश्वाममें ज्ञानको पीछेकी ओर रोके रहना 
होगा, ताकि उस आत्म-संवित्‌के कुछ विशेष रूप ज्योतिकी क्रियाशीलताममो 
आगे लाये जा सकें। वहाँ उसके इच्छा-शक्तिके संबंध दिव्य सर्वेशक्तिमत्ताकी 
छीला होंगे, क्योंकि ईश्वर शक्ति, इच्छा और वीये है, और जो हमारे समीप 

श ५) कक 7 
दुवछता और अक्षमता है वह वहाँ पा केन्द्री मत रास पीछेकी 
ओर रोके रहना होगा ताकि दिव्य चित्‌-शक्तिके कुछ विश्ेप रूप 'वीर्य'के 
हूपम आगे लाये जाकर अपने-आपको संसिद्ध करें। उसके प्रेम और आनन्दके 
संबंध दिव्य उल्लासकी लीला होंगे, क्योंकि ईइवर प्रेम एवं आनन्द है, और 
हमारे समीप जो प्रेम और आनन्‍्दका निषेध है वह आननन्‍्दके प्रशांत सागरमें 
हर्पको पीछेकी ओर रोके रहना होगा ताकि दिव्य मिलन और भुवितके 
कुछ विशेष रूप आनन्द-तरंगोंके एक सक्रिय उभारमें सामने लाये जा सकें । 

इसी प्रकार उसकी सारी संभूति भी इन क्रियाशीलताओंके प्रत्यत्तरमें दिव्य 
सत्ताका रूपायण होगी, और जो हमारे लिए अवसान, मृत्य और विनाश है वह 
सच्चिदानंदकी शाइवत सत्तामें हपूर्ण स्नप्य्री मायाका विश्राम, संक्रमण या 
पीछेकी ओर रुके रहना होगा। साथ-ही-साथ, यह एकत्व ईश्वरके साथ, 
परमात्माके साथ आत्माके उन संबंघोंको वंचित नहीं करेगा जो विभेदके रस 
पर आश्रित होते हैं जब कि वह उस एकत्वका अन्य प्रकारसे भोग करनेके लिए 

अपने-आपको एकत्वसे पृथक्‌ करता है। भागवत भुक्तिके जितने उत्कृष्ट 
रूप हैं, जो कि भगवान्‌कों आलिंगनवद्ध करनेवाले भगवद्भक्‍तको परमानन्द 
देते हैं, उनमेंसे किसीकी भी संभावनाको यह एकत्व मिटायगा नहीं । 

किन्तु वे अवस्थाएँ कौन-सी होंगी जिनमें और जिनके द्वारा दिव्य आत्माके 
जीवनका यह स्वरूप चरितार्थ होगा ? दूसरोंके साथ संबंधके अन्दर होनेवाला 
सारा अनुभव सत्ताकी कुछ शक्तियोंके द्वारा आगे बढ़ता है जो कुछ साधनों 
के सहारे रूपायित होती हैं, जिन्हें हम घमं, गुण, क्रियाशीलताएँ, क्षमताएँ 

कहते हैं। उदाहरणके लिए, मन मनःशक्तिके निर्णय, प्रेक्षण, स्मृति, सहानु- 
भूति आदि विविध रूपोंमें प्रक्षिप्त हो जाता है जो उसकी अपनी सत्ताके 
लिए स्वाभाविक हैं, वैसे ही ऋत-चित्‌ या अतिमानस आत्माके साथ आत्माके 
संवंघोंको अतिमानसिक सत्ताकी स्वाभाविक शक्तियों, क्षमताओं और क्रियाओं 
के द्वारा अवश्य प्रभावित करेगा; अन्यथा, विभेंदकी क्रीड़ा न हो पायगी। 
ये क्रियाएँ क्या है, यह हम तब देखेंगे जब हम दिव्य जीवनकी अंतःकरणिक 
अवस्थाओंपर विचार करना शुरू करेंगे; अभी तो हम केवल उसकी तात्त्विक 
भित्ति, उसके स्वभाव और स्वघर्मपर विचार कर रहे हैं। अभी इतना 
देस लेना पर्याप्त होगा कि चेतनामें पृथवकारी अहंभाव और प्रभावकारी 
विभाजनका अभाव या उन्मूलन ही दिव्य जीवनकी अद्वितीय मूल्भूत शर्ते 

है, अतः हमारे अन्दर उनकी उपस्थिति ही हमारी मर्त्यताका और ब्राह्मी 
स्थितिसे पतन होनेका कारण है। यही हमारा “आदि पाप” है, वल्कि 

अधिक दाशनिक भापामें कहें तो आत्माके सत्य और ऋतसे, उसके एकत्ड 

अखंडत्व और सामंजस्यसे हमारी विच्युति है जो अज्ञानके अन्दर उस महा 
अवगाहनके लिए आवश्यक झर्ते थी; यही जगतूर्में जीवका अभियान है और 

इसीसे हमारी संतप्त और अभीष्सु मानवजातिका जन्म हुआ है। 



अध्याय अगरह 

मानस और अतिमानस 

सनो ब्रह्मेति व्यजानात्‌। 

उसने जान पाया कि मन ब्रह्म है। 

--तैत्तिरीय उपनिषद्‌, 3-4 

अविभकतं च भूतेषु विभक्तमिव च स्थितम्‌ ॥ 

अविभकत होता हुआ भी भूतोंमें विभक्‍त जैसा। 
“गीता, 3. 7 

भरत तक हमजो घारणा बनानेका प्रयत्न करते रहे हैं, वह अतिमान- 

सिक जीवनके केवल सारतत्त्वकी है जो दिव्य आत्माको सच्चिदानंदकी 

सत्तामें सुरक्षित रूपसे अधिकृत रहता है, किन्तु जिसे मानव-जीवको मानसिक 
और भौतिक जीवनके साँचेमें ढले हुए, यहाँ रचित, सच्चिदानंदके इस शरीरमें 

अभिव्यक्त करना है। लेकिन जहाँ तक हम इस अतिमानसिक जीवनकी 

परिकल्पना कर सकते हैं उसका हमारे परिचित जीवनसे,--हमारी सामान्य 

सत्ताके दो प्रान्तों, मन और शरीरके दो आकाश्ोंके बीच सक्रिय रहनेवाले 

जीवनसे,--कोई संबंध या सादृश्य नहीं मालूम होता। वह सत्ताकी ऐसी 
स्थिति, चेतनाकी ऐसी स्थिति, सक्रिय संबंध और पारस्परिक उपभोगकी 

ऐसी स्थिति प्रतीत होता है जिसे विदेह हुए आत्मागण स्थूल रूपोंसे रहित 
लोकमें अधिकृत और अनुभव कर सकते हों, ऐसे लोकमें जिसमें आत्माओं 

की भिन्नता तो सम्पन्न हो गई है, किंतु शरीरोंकी भिन्नता नहीं, ऐसे छोकमें, 

जो सक्रिय और हषंपूर्ण आनंत्योंका है, न कि रूप-वंदी आत्माओंका । 

अतः यह संशय करना बुद्धिसंगत हो जाता है कि शारीरिक रूपके परि- 

सीमनमें, रूप-वंदी मन और रूप-बद्ध शक्तिके इस परिसीमनमें, जिसे हम 
अभी जीवनके रूपमें जानते हैं, ऐसा दिव्य जीवन संभव हो सकता है 
या नहीं। 



88 दिव्य जीवन 

वास्तवमें, हमने उस परम अनंत सत्ता, चित्‌ू-शक्ति और आत्मानंदकी 
किसी धारणा तक पहुँचनेका प्रयास किया है जिसकी एक सृष्टि हमारा 
जगत्‌ है और एक विक्ृत रूप हमारी मानसता है। हमने यह समझनेका 

प्रयत्त किया है कि यह दिव्य माया क्‍या हो सकती है, यह ऋत-चित्‌, 
यह सत्‌-भाव क्या हो सकता है जिसके द्वारा विश्वातीत तथा विश्वक सत्‌ 
अपनी सत्ताके अभिव्यक्त आनंदके ब्रह्माण्डकी, विद्वकी, उसकी व्यवस्थाकी 

कल्पना करता है, उन्हें रूपायित करता है, उनका शासन करता है। कितु 

हमने अभी यह अध्ययव नहीं किया है कि इन चार महान्‌ और दिव्य 
अभिधाओंका उस अन्य त्रयी, मन. प्राण और शरीरसे क्या संबंध है, एकमात्र 

जिनसे हमारा मानव-अनुभव परिचित है। हमने इस अन्य और प्रतीय- 
मानतया अदिव्य मायाकी संवीक्षा नहीं की है जो हमारी सारी कृच्छ 

साधना और संतापका मूल है, न हमने यह देखा है कि उसका उद्गमन 
दिव्य सदृवस्तु या दिव्य मायासे ठीक-ठीक किस भाँति होता है। किंतु, 
जबतक हम ऐसा नहीं कर लेते, जबतक हम इस संबंधके खोये धागोंकी 
बुन नहीं लेते, तब तक हमारा जगत्‌ हमारे लिए अस्पप्ट ही रह जाता है 
और उस उच्चतर सत्ता तथा इस निम्ततर जीवनके बीच एकीकरणकी 

संभावनामें संशयके लिए आधार वना रहता है। हम जानते हैं कि हमारा 

जगत्‌ सच्चिदानंदसे निर्गत हुआ है और उन्हींकी सत्तामें उसका निर्वाह हैं, 
हमारी यह घारणा भी है कि सच्चिदानंद ही इस जगत्‌में भोक्ता और 

ज्ञाता, प्रभु और आत्मा-रूपमें निवास करते हैं; हम यह भी देख चुके हैं 

कि हमारे संवेदद, मन, शक्ति और सत्ताके दन्द्वात्मक तत्त्व सच्चिदानंदके 

आनंदके, उनकी चित्‌-शक्तिके, उनकी दिव्य सत्ताके प्रतिरूप मात्र हो सकते हैं। 

किंतु ऐसा प्रतीत होता है कि सच्चिदानंद सत्यतः और लोकोत्तर रुपमें 
जो कुछ हैं, उससे ये सब इतने अधिक विपरीत हैं कि इन विपरीतताओंके 
कारणके बीच रहते हुए, जीवनके निम्नतर त्रिपदर्म रहते हुए, हम दिव्य 
जीवनकी प्राप्ति नहीं कर सकते। हमें या तो इस निम्नतर सत्ताको उस 

उच्चतर स्थितिर्म उन्नीत करना होगा या उस शुद्ध सत्ताका विनिमय यह 
शरीर देकर, चित्‌-शक्तिकी उस बुद्ध अवस्थाका वितिमय प्राण देकर, 
आध्यात्मिक सद्वस्तुके सत्यमें निवास करनेवाले उस शुद्ध आनंद और ज्ञानका 
विनिमय संवेदन और मानसिकता देकर करना होगा। और व्या इसका 

यह भर्थ नहीं होता कि समस्त पार्थिव या सीमित मानसिक जीवनको हमें 
किसी ऐसी वस्तुके लिए छोड़ देना होगा जो उससे विपरीत है ?-न्या तो 
आत्माकी किसी शुद्ध स्थितिके लिए, या वस्तुओंके सत्यके किसी छोकके 

लिए, यदि ऐसा कोई लोक हो, या दिव्य आनंद, दिव्य ऊर्जा, दिव्य सत्ताके 
लोकोंके लिए, यदि ऐसे छोक हों। ऐसी दश्ामें, मानवजातिकी पूर्णता 
स्वयं मानवजातिसे अन्यत्र कहीं है; उसके पार्थिव विकासक्रमका शिखर 
विलीन होती मानसताका एक सूक्ष्म सिरा ही हो सकता है, जहाँसे वह 
भहान्‌ छुलाँग लगाकर या तो निराकार सत्तामें या देही मनकी पहुँचसे परेके 
छोकोंमें चला. जाता है। 

किन्तु हम जिसे अदिव्य कहते हैं वह सब वस्तुतः स्वयं उन चार 

दिव्य तत्त्वोंकी क्रिया ही हो सकता है, ऐसी क्रिया जो इस रूप-जगत्‌॒की 
सृष्टि करनेके लिए आवश्यक थी। उन उखूपोंकी सृष्टि दिव्य सत्ता, 
चिन्मय शक्ति और आननन्‍्दके बाहर नहीं, वरन्‌ उनके अंदर हुईं है, दिव्य 

सत्‌-भावकी क्रियाके बाहर नहीं, वरन्‌ उसके अन्दर और उसके अंगकी नाई हुई 
है। अतएव यह अनुमान करनेका कोई कारण नहीं कि रूप-जगत्‌र्में उच्चतर 
दिव्य चेतनाकी कोई यथार्थ क्रीड़ा नहीं हो सकती या कि रूप और उनके 

अव्यवहित आधार--मनइचेतना, प्राणिक शक्तिकी ऊर्जा और रूप-धातु--जिसका 
प्रतिनिधित्व करते हैँ उसे अवश्य विकृृत ही करेंगे। यह संभावना है, 
वल्कि यह विद्वासयोग्य भी है कि मन, शरीर और प्राण अपने शुद्ध रूपमें 

स्वयं दिव्य सत्यमें ही मिलें, वे वस्तुतः: वहाँ उसकी चेतनाकी अधस्तन 

क्रियाओंके रूपमें और जिस सम्पूर्ण साधनसे परम शक्ति सर्वदा क्रिया करती 
है उसके अंग-रूपमें विद्यमान हों। तब मन, प्राण और शरीर अवश्य ही 

'दिव्यताके लिए सक्षम होने चाहियें। भौतिक विज्ञान पार्थिव विकासक्रमके 
संभवतः किसी एक ही चक्रको प्रदर्शित करता है; यह आवश्यक नहीं कि 

उस चक्रकी एक अल्प अवधिमें मन, प्राण और शरीरके जो रूप और 

क्रिया सामने आयें वे सजीव शरीरके अंदर इन तीन तत्त्वोंकी सारी शक्‍य 

क्रियाओंका प्रदर्शन कर रहे हों। वे जैसी क्रिया करते हैं, उसका कारण 

यह है कि जिस दिव्य सत्यसे वे निकले हैं उससे उनकी चेतना किसी 

प्रकार पृथक्‌ हो गयी है। मानवतामें भगवानूकी विस्तारित होती ऊर्जाके 

द्वारा यदि इस पृथककरणका एक बार उच्छेद हो जाय तो उनकी वर्तमान 

क्रिया, ऋत-चितर्मों उनकी जो शुद्धतर क्रिया है उसमें भलीभाँति धर्मातरित 

हो सकती है; निःसंदेह, एक परम विकासक्रम और प्रगतिके द्वारा यह 

घर्मातर स्वाभाविक रूपसे हो जायगा। 
ऐसी दकश्षामें, मानव-मन और शरीरमें दिव्य-चेतनाकी अभिव्यक्त करना 

और बनाए रखना हो संभव नहीं होगा, वरन्‌ यह भी संभव है कि वह 
दिव्य चेतना, अंतर, अपनी विजयोंकी वृद्धि करती हुईं, स्वयं मन, प्राण 

और शरीरकों ही अपने शाइवत सत्यके अधिक पूर्ण प्रतिरूपमें रूपांतरित 
कर दे और पृथ्वीपर स्वर्गके अपने साम्राज्यको केवल अंतरचेतनामें ही नहीं 
वरन्‌ वस्तु-सत्तामें भी संसिद्ध करे। इन विजयोंमें पहली, आंतरिक 
विजय, पृथ्वीपर, निश्चय ही, कम या अधिक मात्रार्में कुछ लोगोंको, शायद 
बहुतोंकों प्राप्त हुई है; दूसरी, बाहरी विजय, वह यदि अतीतके युगोंमें 
भावी युगचक्रोंके लिए एक प्राथमिक प्ररूपकी नाई कभी कम या अधिक 

मात्रामें संसिद्ध नहीं हुई हैं और अब भी पार्थिव प्रकृतिकी अवचेतन स्मृतिमें 
अवस्थित है, फिर भी, हो सकता है, वह मानव-जातिमें ईश्वरकी आनेवाली 

विजयकारिणी प्राप्तिके रूपमें अभिप्रेत हो। यह आवश्यक नहीं कि यह 
पाथिव जीवन सदाके लिए अधं-हर्प और अर्घथ-वेदनासे पूर्ण प्रयासका चक्र 
बना रहे; लक्ष्य-प्राप्ति भी अभिप्रेत हो सकती है और ईश्वरकी महिमा 
ओर आनंद पृथ्वीपर अभिव्यक्त किये जा सकते हैं। 

अब हमारी अगली विचारणीय समस्या यह है कि मन, प्राण और 
शरीर अपने परम मूलमें क्‍या है, और अतः वर्तमान अवस्थामें पार्यक्य 
और अज्ञानमें रहनेके कारण हम जिस सत्यसे वियुक्त रह रहे हैं उस 
सत्यसे अनुप्राणित होकर वे दिव्य अभिव्यक्तिकी सर्वागीण सम्पूर्णतामें 
क्या होंगे? क्योंकि वहाँ उन्हें अपनी वह पूर्णता अवश्य प्राप्त रह रही 
होगी जिसकी ओर हम विकसित हो रहे हैं,--हम, जो कि जड़तत्त्वमें 
विकसित होते 'मनकी प्रथम पाशवद्ध गतिमात्र हैँ, हम, जो कि अभी त्तक 

रूपके अन्दर आत्माके उस निवर्तनकी अवस्थाओं और प्रभावोंसे, अपनी 
ही छायाके अंदर महाज्योतिकी उस निमग्नताकी अवस्थाओं और प्रभावोंसे 

मुक्त नहीं हुए हैं जिसके द्वारा भौतिक प्रकृतिकी अंधकारमय जड़-चेतनाकी 
सृष्टि की गयी थी। हम जिस पूर्णताकी ओर बढ़ रहें हैं उस समस्त 
पूर्णताका प्ररूप, हमारे उच्चतम विकासक्रमके पद अवश्य ही दिव्य सतू- 
भावमें धारित विद्यमान होंगे, वे वहाँ अवश्य ही रुपायित और स्चेतन 
रहते होंगे ताकि हम उनकी ओर और उनके रूपमें बढ़ सकें। क्योंकि, 

दिव्य ज्ञानके अंदरका वह पूर्व-अस्तित्त ही वह चीज है जिसे हमारी मानव- 
मानसिकता आदर्शका नाम देकर खोजती है। वह आदर्श एक याइवत 

सद्वस्तु है जिसे हमने अपनी सत्ताकी अवस्थाओंमें अभी तक चरितार्थ नहीं 
किया है, वह कोई ऐसा अस्तित्वविहीोन तत्त्व नहीं है जो अभी तक भाश्यत 
भौर भगवान्‌के हाय नहीं आया हो और हम अपूर्ण जीवोंने ही उसको 
झाँकी पायी हो और उसकी सृष्टि करना चाहते हों। 

सर्वप्रथम मनको लें, जो कि हमारे मानव-जीवनका पाशबंद्ध और 

कुँठाग्रस्त राजा है। मन स्वरूपतः ऐसी चेतना है जो मित और सीमित 
करती की अविभाज्य वस्तुओंके रूपोंको काठती और उन्हें अपने अंदर 
इस भाँति समाये रखती है मानो प्रत्येक एक पृथक्‌ अखंड हो। जो कुछ 
स्पष्टतः अंग और अंश-रूपमें अस्तित्व रखता है उसके संबंधमें भी मन 
अपने सामान्य व्यापारकी यह कल्पना स्थापित करता है कि वे ऐसी 
वस्तुएँ हैं जिनसे वह किसी समग्रके पक्ष-मात्रके रूपमें नहीं, बल्कि पृथक्तः 
व्यवहार कर सकता है। क्योंकि, यह जानते हुए भी कि वे अपने आपतई' 
वस्तुएँ नहीं है, वह उनके साथ इस भाँति व्यवहार करनेको विवश होता 
है मानों वे अपने आपतई वस्तुएँ हैं; अन्यथा वह उन्हें अपनी निजी विशिष्ट 
क्रियाशीकताके अधीन नहीं कर सकता। मनका यह मूलगत धर्म ही 

उसकी सारी कार्यकारिणी शवितियोंकी क्रियाओंको शासित करता है, वह 
क्रिया चाहें धारणा हो, प्रत्यक्षण हो, संवेदन हो या सर्जनशील विचारके 
व्यवहार ही हों। वस्तुओंकी धारणा, उनका प्रत्यक्षण और संवेद वह इस भाँति 

करता है मानों वे किसी पृष्ठभूमि या पिडमेंसे कठोर मुष्टिसे काटी गयी 
हों, और रचनाके लिए या अधिकृत रखनेके लिए दी गयी सामग्रीकी स्थिर- 
निर्धारित इकाइयोंके रूपमें उनसे व्यवहार करता है। उसके सारे कर्म और 
संभोग इस प्रकार वृहत्तर समग्रोंके अंग रहनेवाले समग्रोंसे व्यवहार करते 
है और ये उपाश्चित समग्र भी फिर भागोंमें खंडित किये जाते हैं जो 
अपने विशेष कार्यकी दृष्टिसे फिर समग्र माने जाते हैं। मन जोड़, बाकी, 
गुणा, भाग कर सकता है, कितु गणितकी इन सीमाओंके आगे नहीं जा 
सकता। यदि वह आगे जाता है और किसी वास्तव समग्रकी धा.णा 
बनानेकी कोशिश करता है तो एक विजातीय तत्त्वमें खो जाता है; वह 
अपनी दृढ़ भूमिसे गिरकर अमूतंताके सागरमें, अनन्तकी खाईमें जा गिरता 
है जहाँ न तो उसकी दृष्टि जा सकती है, न धारणा, न संवेद-शक्ति; 
न ही वहाँ रचना और भोगके लिए वह अपने विषयसे व्यवहार कर सकता 
है। क्‍योंकि, यदि कभी-कभी ऐसा लगता है कि मन अनंतको घारणागत, 
दृष्टिगत या संवेदगत कर रहा है या उसे अधिकृत करके उसका भोग कर 
रहा है तो यह प्रतीति मात्रमें ही और सर्वदा अनंतकी किसी आक्तिमें 
ही होता है, जिसे वह इस भाँति अस्पष्टतासे अधिकृत किये रहता है 
कि वह एक रूपहीन बृहत्‌ मात्र है, न कि यथार्थ देशातीत अनंत। जिस 
क्षण वह उससे व्यवहार करना या उसे अधिकृत करना चाहता है उसी 
क्षण सीमाकरणकी अविच्छेद्य प्रवृत्ति प्रवेश कर जाती है और मन स्वयंको 
फिरसे प्रतिमाओं, रूपों और शब्दोंसे व्यवहार करता हुआ पाता है। मन 

अनंतको अधिकृत नहीं कर सकता, अनंतके द्वारा भुक्त या अधिकृत ही 
हो सकता है; उसकी पहुँचके परे जो सत्ताके लोक हैं वहांसे उस सत्‌की 
डाली गयी ज्योतिर्मयी छायाके नीचे मन वस असहाय रूपसे आनंदमें पड़ा रह 
सकता है। उन अतिमानसिक लछोकोंमें आरोहण किये बिता अनंतपर 
अधिकार नहीं हो सकता, और न ही ऋत-चिन्मय परम सत्यके अवतरित 
होनेवाले संदेशोंके प्रति मनकी निस्पंद अधीनता हुए बिना, अनंतका ज्ञान ही 

हो सकता है । 
मनकी यह स्वरूपगत क्षमता और उसके साथ आनेवचाली मूलगत 

परिसीमा ही सनका सत्य हैँ और उसका स्वभाव और  स्वधर्म निर्धारित 
करती हूँ; यही भागवत आदेशका चिह्न है जो उसे परम मायाके सम्पूर्ण 
करण-समुच्चयमें उसका कार्य सौंपता है,--वह कार्य उसके स्वरूपसे निर्धारित 
होता है जो वह स्वयंभूकी आत्म-कल्पनासे हुई अपनी उत्पत्तिके क्षणसे ही 
है। वह कार्य है अनंतताको सदैव सांतकी अभिधाओंमें अनूदित करना, 
मापना, सीमित करना, खंड-खंड करना। वस्तुतः वह अनंतके सारे सच्चे 
बोधका बहिष्कार करके ही हमारी चेतनामें इस भाँति क्रिया करता है; 
अतः, मन महा अज्ञानकी ग्रंथि वन जाता है, क्योंकि वही विभाजन और 
वितरणका प्रवर्तक है, और यह माननेकी भूल भी की गयी है कि 
वही विश्वका कारण और सम्पूर्ण दिव्य माया है। किन्तु दिव्य मायामें 
विद्या और अविद्या, ज्ञान और अज्ञान दोनों ही समाविष्ट हैं। क्योंकि, 
यह स्पष्ट है कि चूंकि साँत अनंतका ही एक रूप है, उसकी क्रियाका 

परिणाम है, उसकी कल्पना-प्रसूत क्रीड़ा है और उसके द्वारा, उसके अंदर 
और उसकी पृष्ठभूमि पर ही उसका अस्तित्व रहता है, अन्यथा वह रह 

नहीं सकता, वह स्वयं उसी सार-वस्तु का आकार है और उसी शक्तिकी 

क्रिया है, अतः एक ऐसी आदि चेतना अवश्य होनी चाहिये जो दोनोंकों 
एक साथ समा लेती और देखती हो और एक-दूसरेके सारे संबंधोंके प्रति 
अंतरंगतासे सचेतन रहती हो। उस चेतनामें कोई अज्ञान नहीं है, क्योंकि 
अनंत ज्ञात रहता है और साँत किसी स्वतंत्र सत्यताके रूपमें उससे पृथक्‌ 
नहीं होता; कितु, तब भी सीमांकनकी एक गौण प्रक्रिया रहती है,--नहीं 
तो किसी जगत॒का अस्तित्व न होता,--ऐसी प्रक्रिया, जिसके द्वारा मनकी 
नित्य विभेदक और पुत्र: संयोजक चेतना, प्राणकी नित्य अपसारी और 
अभिसारी क्रिया और जड़की अनंत रूपसे विभाजित और आत्म-संकलूनकारी 
वस्तु, सबके सब एक ही तत्त्व और आदि क्रियाके द्वारा गोचर सत्तामें 

आते हैं। वह जो शाश्वत द्रष्टा और मनीपो है, जो पूर्णतया ज्योतिर्मय 

है, अपने तथा औरोंके बारेमें पूर्णतया संविन्मय है, जो भलीभाँति जानता 
है कि वह क्‍या कर रहा है, जिस सांतकी वह सृष्टि कर रहा है उसमें 

अनंतके प्रति सचेतन है, उसकी इस गौण प्रक्रियाको ही दिव्य मन कहा 
जा सकता है। और यह स्पष्ट है कि वह मन सत्‌-भावकी, अतिमानसकी 
यथार्थतः -पृथक्‌ नहीं, वरन्‌ गौण क्रिया ही है, और हमने जिसका वर्णन 
ऋत-चित्‌की प्रज्ञान-गति कह कर किया है, उसीके द्वारा वह कार्य करेगा। 

यह प्रज्ञान-चेतता, जैसा कि हम देख चुके हैं, उस अविभाज्य सर्वे 
की सक्रिय और रूपकारी क्रियाकों उसी सर्व की चेतनाके समक्ष ख्रष्टा 
ज्ञानकी प्रक्रिया और उसके विषय-रूंपमें रखती है;। वह सर्व अपनी 
स्व-क्रियाका प्रवतेक और ज्ञाता, प्रभु तथा साक्षी है। बात कुछ ऐसी 
है जैसे कि कविके सामने उसकी अपनी चेतनाकी रचनाओंको रखा जाय तो 
उन्हें वह अपनी चेतनामें इस भाँति देखता है मानों वे रचयिता और 
उसकी रचना-शक्तिसे भिन्न वस्तुएँ हों, किन्तु, यथार्थतः, सारे समय वे उसकी 
सत्ताकी अपने-आपमें आत्म-रूपायणकी लीला होनेके अतिरिक्त और कुछ 
नहीं हैं और वहाँ वे अपने रचयितासे अविभाज्य हैं। इस प्रकार प्रज्ञान 
वह मूलभूत विभाजन कर देता है बाकी सब जिसके परिणामस्वरूप आते 
हैं; उस विभाजनमें एक ओर है पुरुष, चित्मय आत्मा, जो जानता और 
देखता है और अपनी दृष्टिसे सृष्टि करता और विधान बनाता है, दूसरी 
ओर है प्रकृति, चिन्मयी शक्ति, या चिन्मयी प्रकृति, जो उसका ज्ञान और 

उसका चक्ष्‌ है, उसकी सृष्टि और उसकी सर्वविधायिका शक्ति है। 
किन्तु ये दोनों एक ही सतू, एक ही सत्ता हैं और सृष्ट तथा दृष्ट रूप 
उसी सतूके बहुरूप हैं, जिन्हें वह सत्‌ अपने ज्ञाता-भावमें अपने-आपके 
सामने ज्ञानी भाँति रखता है, अपने खष्टा-भावमें अपने सामने 

शक्तिकी भाँति रखता है। इस प्रज्ञान-चेतनाकी अंतिम क्रिया तब होती 

है जब पुरव अपनी सत्ताके सचेतन विस्तारमें व्याप्त होता हुआ, अपने 

कहर बिंदुपर और साथ ही अपनी समग्रतामें विद्यमान रहता हुआ, प्रत्येक 

रूपमें निवास करता हुआ, उसने जितने अवस्थान ले रखे हैं उनमेंसे 

प्रत्येकस्से समग्रको मानों पृथक्तया देखता है, अन्य आत्मा-रूपोंके साथ 
अपने प्रत्येक आत्मा-रूपके संबंधोंको वह प्रत्येक रूप-विशेषके उपयुक्त 
इच्छा और ज्ञानकी भूमिकासे देखता और शासित करता है। 

विभाजनके तत्त्व इसी भाँति अस्तित्वमें आये। पहले, उस एककी 
अनंतताने अपने-आपको घारणात्मक काल और देशके विस्तरणमें अनूदित 
किया ; फिर, उस आत्म-चेतन विस्तरणमें उस एककी सर्वव्याप्तिने अपने- 

7-3 

आपको चिदात्माके बहुत्वमें, सांख्यके बहु पुरुषोंमें अनूदित किया; तीसरे, 
आत्मा-रूपोंके बहुत्वने अपने-आपको विस्तृत एकताके एक विभक्‍त निवास- 
में अनूदित किया। यह विभकक्‍त निवास उस क्षण अनिवार्य हो जाता 
है जब इन बहु-संख्यक पुरुषोंमेंसे प्रत्येक अपने-अपने पृथक्‌ छोकमें निवास 
नहीं करता, प्रत्येक एक पृथक्‌ विश्वका निर्माण करता हुआ एक पृथक्‌ 
प्रकृतिका स्वामी नहीं वनता, बल्कि वे सबके सब उसी एक प्रकृतिका 
उपभोग करते हैँ,---और यह आवश्यक भी है, क्योंकि वे सब अपने बलकी 
बहु सृष्टियोंकी अध्यक्षता करनेवाले उस एक'के आत्मा-रूप ही हैं।-- 
फिर भी उस एक ही प्रकृतिके द्वारा रचित सत्ताके उस एक जगतूमें एक 
दूसरेके साथ संबंध रखते हैं। प्रत्येक रूपके अंदर पुरुष अपने-आपको 
प्रत्येकके साथ सक्रिय रूपसे एकात्म करता है; वह अपने-आपको उस 
रूपमें सीमित करता है और अपने अन्य रूपोंको अपनी चेतनामें इस 
रूपके समक्ष इस भाँति खड़ा करता है मानों उसने अपने अन्य आत्माओं- 

को ऐसे धारण कर रखा है कि वे सत्तामें तो उसके साथ एकात्म हैं, 
किंतु संबंधर्मों भिन्न हैं, उस अद्वय वस्तु, शक्ति, चेतना और आनंदकी 
विविध मात्रामें, गतिके विविध परासमें और विविध दृष्टिमें भिन्न हैं, 
जिन्हें उनमेंसे प्रत्येक, कालके किसी निर्दिष्ट क्षणमें या देशके किसी निदिष्ठ 
क्षेत्रमं, वस्तुतः प्रसारित कर रहा है। यह मानते हुए कि दिव्य सत्‌ 
पूर्णतः: आत्म-संविन्मय है, उसके लिये यह परिसीमन आबडद्धकारी नहीं 
है, यह कोई वैसा तादात्म्य नहीं है पुरुष जिसका दास हो जाता हो और 
जिसे पुरुष पार न कर सकता हो, जैसे कि हम शरीरके साथ अपने तादात्म्य- 
के दास हो गये हैं, अपने सचेतन अहंके परिसीमनको पार करननेमें 

अक्षम हैं, देशमें हमारा विशेष क्षेत्र निर्धारित करती हुईं अपनी काल- 

प्रवाहगत चेतनाकी किसी गति-विशेषसे बच पानेमें असमर्थ हैं; यह 
सब मानते हुए भी, क्षण-प्रति-क्षण एक स्वच्छंद तादात्म्य तब भी रहता 

है जिसे दिव्य आंत्माका अक्षर ज्ञान ही इस बातसे रोकता है कि 
वह अपने-आपको पथकता और काल-अनुक्रमकी प्रतीयमान रूपसे कठोर 
शुंखलामें जड़ लेवें जिसमे हमारी चेतना जड़ी और आवडद्ध प्रतीत 
होती है। 

इस तरह खंड-लीला वहाँ विद्यमान मिलती है; रूपके साथ रूपका 

ऐसा संबंध मानों वे पृथक्‌ सत्ताएँ हों, सत्ताकी इच्छाके साथ सत्ताकी 
इच्छाका ऐसा संबंध मानों वे पृथक्‌ शक्तियाँ हों, सत्ताके ज्ञानके साथ 
सत्ताके ज्ञानका ऐसा संबंध मानों वे पृथक्‌ चेतनाएँ हों, इनकी नींव पड़ 

चुकी है।. अभी तक वह संबंध केवल “मानों” जैसा रहता है; क्योंकि 
दिव्य आत्मा भ्रान्त नहीं होता, उसे यह संवित्‌ रहती है कि सब 
कुछ सत्ताका व्यापार है और वह अपने अस्तित्वको सत्ताकी सत्यतामें घृत 
रखता है; वह अपना एकत्व खो नहीं देता; वह मनको अनंत ज्ञानकी 
गोण क्रियाके रूपमें व्यवहारमें छाता है, वस्तुओंकी ऐसी परिभाषाके 
रूपमें, जो उसकी अनंतताकी संवितके अधीन है, ऐसे सीमाकरणके रूपमें 
जो उसकी मूलभूत समग्रताकी संवित्पर आश्रित है, न कि संकलन और 
सामूहिक समाहारकी उस प्रतीयमान और बहुआत्मक समग्रतापर, जो 
मनका एक अन्य व्यापार मात्र है। इस प्रकार वहाँ यथार्थ परिसीमन 
नहीं है; वहाँ पुरुष सुविविक्त रूपों और शक्तियोंकी लीलाके लिये 
अपने विशेषणकारी सामथ्यंको व्यवहृत करता है, वह स्वयं उस सामथ्यंके 
द्वारा व्यवहृत नहीं होता। 

अतः, ऐसे मनकी रचनाके लिये, जो स्वतंत्रतासे सीमा बनानेवाला 

न होकर विवशतासे सीमित हुआ मन होगा, अर्थात्‌, जो मन अपनी 
क्रीड़ाका स्वामी है और उसे उसकी सत्यतामें देखता है, उसके विपरीत 
उस मनकी रचनाके लिये जो अपनी क्रीड़के अधीन है और उससे छला 

जाता है, दिव्य मनके विपरीत जीव-मनकी रचनाके लिये, एक नये तत्त्व- 

की, चित्‌ू-शक्तिकी एक नयी क्रियाकी आवश्यकता रहती है; वह नया 
तत्त्व है अविद्या, वह आत्म-उपेक्षाकारी क्षमता जो मनकी क्रियाको अति- 
मानसकी क्रियासे पृथक्‌ करती है, जब कि वह अतिमानसिक क्रिया ही 
उसका उत्स थी और अब भी परदेके पीछेसे उसे शासित करती है। 

इस भाँति पृथक्‌ होकर, मन केवल विश्ेषकों देखता है, न कि विश्वक 
को, या एक अनधिकृत विश्वकर्मों केवल विशेषकी धारणा करता है और 

विशेष तथा विश्वक दोनोंको इस रूपमें नहीं देख पाता कि वे अनंतकी 

अभिव्यक्ति हैं। इस प्रकार हमें सीमित मन मिलता है जो प्रत्येक 
दृग्विषयको अपने-आपतई एक वस्तुके रूपमें देखता है, समग्रके एक पृथक्‌ 
अंगके रूपमें देखता है और वह समग्न एक वृहत्तर समग्रमें अपना पृथक्‌ 
अस्तित्व रखता है और इसी प्रकार यह क्रम चलता जाता है। मन 
अपने समाहारोंकी परिधिको इस प्रकार बढ़ाता तो जाता है किंतु सच्चे 

आनंत्यके बोधतक वापस नहीं पहुंच पाता । 
मन, अनंतकी एक क्रिया होनेके नाते, खंडन और संहति दोनों याव- 

दनन्त करता है। वह सत्ताको समग्रोंमें काटता जाता है, नित्य रूघुतर 
समग्रोंमें, अणुओंमें, और उन अणुओंकी आदि परमाणुओंमें काटता जाता 

है और उसकी चले तो वह उस आदि परमाणुको शून्यतामें विलीन कर 
देवे। किंतु वह ऐसा नहीं कर सकता, क्योंकि इस विभाजनकारी क्रिया- 
के पीछे अतिमानसका रक्षक ज्ञान है जो प्रत्येक समग्रको, प्रत्येक पर- 
माणुको इस रूपमें जानता है कि वह सर्वे-शक्तिका, सर्वे-चेतनाका, सववे- 
सत्ताका अपने-आपके दुग्षियक रूपोंके अंदर संकेन्द्रण ही है। मन एक अनंत 
शून्यताके अंदर समष्टिके जिस विलयपर पहुंचता मालूम होता है वह 
अतिमानसके लिये उस आत्म-संकरेन्द्रणारी चितृ-सत्ताका अपने दृग्विषयक 
रूपमेंसे निकलकर अनन्त आत्म-सत्तामें वापस जाना ही है। उसकी 
चेतना चाहे जिस राहसे बढ़े, चाहे अनंत विभाजनकी राहसे, चाहे अनंत 
अभिवद्धंनकी राहसे, वह केव अपने-आपपर ही, अपने ही अनंत एकंत्व 

और शाइवत सत्ता पर पहुँचता है। और जब मनकी क्रिया अतिमानस- 
के इस ज्ञानपर सचेतन रुूपसे आश्रित होती है, तो प्रक्रियाका सत्य भी 

उसे ज्ञात रहता है और उसके द्वारा जरा भी उपेक्षित नहीं होता; वहाँ 
कोई यथार्थ विभाजन नहीं होता, वरन्‌ सत्ताके रूपोंसें और उनके पार- 
स्परिक संबंधके आयोजनमें अनंत रूपसे बहुमय संकेन्द्रण होता है जहाँ 

कि उनकी देशगत और कालगत कीड़ाके लिये आवश्यक प्रक्रियामें विभाजन 

गौण रूप लेता है। क्योंकि, हम चाहे जितना विभाजन कर लें, 
सृक्ष्मातिसूक्ष्म परमाणुतक उतर जाये या जगतों और छोक-मंडलोंका भीम- 
काय-विकटाकार संयोजन कर लें, हम इनमेंसे किसी भी विधिसे उस 

वस्तुके तत््वरूप तक नहीं पहुँच सकते। सभी शक्तिके रूप हैं, केवल 

वह शक्ति ही वास्तविक है और बाकी सब उस शार्वत शक्ति-चेतनाके 

आत्म-प्रतिरृष या अभिव्यक्त होते आत्म-रूप होनेके नाते ही वास्त- 
विक हैं। 

तो, परिसीमन करनेवाली इस अविद्याका अतिमानससे मनके पतन- 
का और परिणामस्वरूप यथाथ विभाजनके भावका प्रारंभ मूलतः: कहाँसे 
हुआ ? अतिमानसिक क्रियाकी ठीक-ठीक किस विकृ्ृतिसे हुआ ? इसका 
उद्गम वहाँ है जहाँ व्यष्टि-भावापन्न जीव प्रत्येक वस्तुको अन्य सवको 

छोड़कर केवल अपने दृष्टिकोणसे देखता है; अर्थात्‌, अविद्याका आरंभ 
होता है चेतनाके ऐकांतिक संकेन्द्रसे, जीवके एक ऐसी विशेष 
कालगत और देशगत क्रियाके साथ ऐंकांतिक रूपसे एकात्म होनेसे जो 
उसकी अपनी 'भूतिकी-लीकाका एक अंग मात्र है। इसका आरम्भ तब 
होता है जब जीव इस तथ्यकी उपेक्षा करता है कि और सब भी स्वयं 
वही हैं, अन्य सारे कर्म भी उसीके कमे हैं और सत्ता तथा चेतनाकी 

अन्य सारी स्थितियाँ समान रूपसे उसकी अपनी ही स्थितियाँ हैँ, जैसे कि काल- 
में किसी क्षण-विशेषका कम, देशमें कोई विशेष आधार-बिन्दु और वह 
विशेष रूप जिसमें वह अभी व्याप्त है। वह क्षणपर, क्षेत्रपर, रूपपर 
गतिपर संकेन्द्रित होता है, और इस प्रकार बाकीको खो देता है; तब 
उसे क्षणोंके अनुक्रमको, देशके बिन्दुओंके अनुक्रमको, काल और देशमें 
रूपोंके अनुक्रमको, काल और देशमें गतियोंके अनुक्तकको आपसमें सम्बद्ध 
करते हुए बाकीको पुनः प्राप्त करना पड़ता है। इस भाँति उसने काल- 
की अविभाज्यताके सत्यको, शक्ति और वस्तुकी अविभाज्यताके सत्यको 
खो दिया है। यह स्पष्ट तथ्य भी उसकी दृष्टिसि ओझल हो गया है कि 
सारे मन एक ही मन हैं जो अनेक दृष्टिकोण अपनाता है, सारे प्राण 

एक ही प्राण हैं जो कि क्रियाशीलताकी अनेक धाराओंका विकास करता 
है, समस्त शरीर और रूप शक्ति और चेतनाकी एक ही धातुके बने हैं 
जो शक्ति और चेतनाके अनेक प्रतीयमान स्थाणुत्वोंमें केन्द्रीभूत होती 
है; किंतु वास्तवमें ये सारे स्थाणुत्व सत्यतः एक सतत गति-चत्रमात्र हैं जो 
किसी रूपकी पुनरावृत्ति करता और साथ ही उसे आपरिवर्तित करता जाता 
है; वे इससे अधिक कुछ नहीं हैं। कारण, मन प्रत्येक वस्तुको अनन्य 
रूपसे निर्धारित रूपों और प्रतीयमानतः अपरिवर्तनशील या अचल बाह्य 

तत्त्वोंमें जकड़नेका प्रयत्त करता है, क्योंकि अन्यथा वह क्रिया नहीं कर 
सकता और तब वह सोचता है कि वह जो चाहता है वह उसे मिल 
गया है; यथार्थ्में सब कुछ परिवर्तेन और पुननेवीकरणका प्रवाह है और 
रूपका अपना कोई श्रुव तात्त्विक रूप नहीं है और न कोई वाह्य तत्त्व 

ही अपरिवर्तनशीलू है। केवल शाइवत सत-भाव ही श्रुव है, जो वस्तुओं- 
के प्रवाहमें आकारों और संबंधोंका एक विद्येष व्यवस्थित सातत्य बनाये 

रखता है; इसी सातत्यका अनुकरण करनेका व्यर्थ प्रयत्त मन तव करता है 
जब वह उसे ध्रुव मानता है जो कि नित्य चंचछ है। मनको इन 

सत्योंका पुन आविष्कार करना है; ये सत्य उसे सववेदा ज्ञात तो रहते 
है, किन्तु उसकी चेतनाके छिपे हुए पृष्ठभागमें ही, उसकी आत्म-सत्ताके 
गप्त आलोकमें ही; और वह आलोक उसके लिये अंधकार है, क्योंकि उसने 
अविद्याकी रचना की है, क्योंकि वह विभेदक मानसिकतासे विभक्‍त मान- 
सिकतामें च्यूत हो गया है, क्योंकि वह अपनी ही क्रियाओंमें और अपनी 

ही रचनाओंमें ग्रस्त हो गया है। 
और जब मनुष्य अपने-आपको शरीरके साथ एकात्म कर देता है 

तो यह अविद्या उसके लिये और भी गहरी हो जाती है। हमें ऐसा लगता 

है कि मन शरीरके द्वारा निर्घारित हुआ है, क्योंकि वह शरीरके साथ 
अति व्यस्त और उन शारीरिक क्रियाओंमें अनुरक्‍्त रहता है जिन्हें वह 
इस स्थूल, भौतिक, जड़ जगतूमें अपनी सचेतन बाहरी क्रियाके लिये व्यव- 
हत करता है। शरीरके अंदर अपने निजके विकासके दौरानमें उसने 
मस्तिष्क और स्तायुओंकी जिस क्रियाका विकास किया है, उसका सतत 
उपयोग करता हुआ वह यह देखनेमें अति निमग्न हो जाता है कि यह 
शरीरस-यंत्र उसे क्या दे रहा है और तब वह उससे हटकर अपनी शुद्ध 

क्रियाओंकी ओर वापस नहीं जा पाता; वे क्रियाएँ उसके लिये अधिक- 

तर अवचेतन होती हैं। फिर भी हम ऐसे प्राण-मन या प्राण-पुरुषकी 
धारणा बना सकते हैं जो इस निमग्नताकी क्रमवैकासिक आवश्यकतासे 
परे चला गया हो और यह देख पाता हो, यहाँ तक कि अनुभव भी 
कर पाता हो, कि वह स्वयं शरीर-पर-शरीर धारण करता जाता है, न कि 
प्रत्येक शरीरमें पृुथक्‌ रूपसे रचा गया होता है, न ही शरीरके साथ 
उसका अंत होता है; क्‍योंकि जड़-तत्त्व पर मनकी स्थूल छापकी, 
शारीरिक मानसिकताकी ही रचना इस भाँति होती है, सम्पूर्ण मनोमय 
पुर्ंषकी नहीं। यह शारीरिक मानसिकता हमारे मनकी सतह मात्र है, 

केवल वह सम्मुख भाग है जिसे वह स्थूल अनुभवके सामने प्रदर्शित करता 
है। पीछे, हमारी पाथिव सत्तामें भी, यह अन्य मन रहता है, जो 
हमारे लिये अवगूढ़ या अवचेतन है, वह अपने-आपको शरीरसे अधिक 

कुछ औरके रूपमें जानता है और कम स्थूल क्रिया करनेमें सक्षम होता 
है। हमारे ऊपरी मनकी जो बृहत्तर, गभीरतर, अधिक सबल और 

ऊजेस्वी क्रिया होती है उसमेंसे अधिकांशका तात्कालिक उद्गम इस अब- 
चेतन मनसे ही होता है। जब हम इसके प्रति या अपने-आपपर इसकी 

छापके प्रति सचेतन होते हैं तो यह अंतरात्मा या आंतरिक सत्ताके, पुरुष- 

के! संबंधमें हमारी पहली धारणा या पहली उपलरूब्धि होती है। 

किन्तु, यह प्राणमय मानस भी, यद्यपि वह शरीरकी भूलसे मुक्त 
हो जा सकता है, हमें मनकी सम्पूर्ण भूलसे मुक्त नहीं करता; वह अब 
भी अज्ञानकी उस मौलिक क्रियाके आधीन रहता है जिसके द्वारा व्यष्टि- 

भावापन्न जीव प्रत्येक वस्तुको अपने ही दृष्टिकोणसे देखता है और वस्तुओं 
के सत्यको उसी रूपमें देख सकता है जिसमें वे उसके सामने बाहरसे 
उपस्थित होती हैं, या जिस रूपमें वे उसकी पृथक्‌ कारू और देशकी 

. 3. प्राणमय पुरुषके रूपमें अनुभूत । 

चेतनापर आश्रित दृष्टिमें, भूत और वर्तमानके अनुभवके आकारों और 
परिणामोंकी भाँति उद्भूत होती हैं। अपने अन्य आत्माओंके प्रति वह 
अपने अस्तित्वके बारेमें दिये गये उनके बाह्य संकेतोंके द्वारा ही सचेतन 
हो पाता है। ' ये संकेत प्रकट किये गये विचार, वाणी, कर्म, कर्म-परिणाम 

के होते हैं, या प्राणिक टक्कर और संबंधके सूक्ष्मतर संकेत होते हैं जिनका 
सीधा अनुभव शारीरिक सत्ताकों नहीं होता। वह समान रूपसे अपने बारे- 
में अज्ञानमें रहता है, क्योंकि वह अपने आत्माको केवल कालमें गतिके 

हारा और जीवनोंके अनुक्रमके द्वारा ही जानता है जिनमें उसने अपनी 
विविध रूपसे देहगत हुई ऊर्जाओंका व्यवहार किया है। जैसे हमारे शारी- 
रिक करण-मनको शरीरका भ्रम रहता है, वैसे ही इस अवचेतन 
क्रियात्सक मनको  प्राणका भ्रम रहता है। वह उसीमें निमग्न और 
संकेन्द्रित रहता है, उसीके द्वारा सीमित होता है, और उसीके साथ अपनी 
सत्ताको एकात्म करता है। यहाँ हम अभी तक मन और अतिमानसके 

उस मिलन-स्थतक और उस बिन्दुतक नहीं पहुँच पाये हैं, जहाँसे उनका 
प्रथणथ विच्छेद हुआ था। 

किन्तु, क्रियात्मक और प्राणिक मनके पीछे, एक और, स्पष्टतर, चिंतन- 
शील मन भी रहता है जो प्राणमें इस तरह निमग्न होनेसे बचनेमें सक्षम 
रहता है। वह अपने-आपको इस खरूपमें देखता है कि उसने इच्छा 
और विचारके द्वारा जिसे प्राप्त किया है उसे ऊर्जाके सक्रिय संबंधोंमें मू्त 
करनेके लिये ही वह प्राण और शरीर धारण करता है। यह तत्त्व 

हमारे अन्दर शुद्ध मनीषीका उद्गम स्थल है; यह वह है जो मानसिकता- 
को उसके तत्त्व-रूपमें जानता है और जगतूको प्राण तथा शरीर-रूपमें 
नहीं, वरन्‌ मन-रूपमें जानता है; यही है मनोमय पुरुष, जिसतक वापस 

पहुँचकर हम कभी-कभी उसे शुद्ध आत्मा माननेकी भूल कर बैठते हैं, 
जैसे कि हम क्रियात्मक मनको अंतरात्मा माननेकी भूल करते हैं। यह 
उच्चतर मन अन्य जीवोंको अपने शुद्ध आत्माके अन्य रूपोंकी नाई देख 
सकता और उनके साथ उसी भाँति व्यवहार कर सकता है; उसमें यह 
सामथ्यं॑ रहता है कि उनका बोघ केवल प्राणिक और स्नायविक 
आधात और स्थूल संकेतके द्वारा ही न करके शुद्ध मनोमय आघात और 
संचारके द्वारा करे। वह एकत्वकी एक मानसिक आकहंतिकी घारणा 

भी कर लेता है, और अपनी क्रिया तथा इच्छामें वह अपने मन और 

आ्राणमें और अन्य मनों और प्राणोंमें भी सर्जज कर सकता है और 

अधिकृत कर सकता है, अधिक अपरोक्ष रूपसे, केवल परोक्ष रूपसे नहीं, जैसा 
है 

कि सामान्य स्थूल जीवनमें होता है। कितु, फिर भी, यह शुद्ध मन 

भी मनकी मूल भ्रान्तिसि नहीं बच पाता। कारण, वह अब भी अपनी 

पृथक मानस-सत्ताको ही विश्वका निर्णायक, साक्षी और केन्द्र बनाता है 
और केवल उसीके द्वारा अपने-आपकी उच्चतर सत्ता और सत्यतातक 
पहुँचनेका प्रयास करता है; अन्य सव उसके लिये “अन्य” हैं जो उसके 
चारों ओर एकत्रित हुए हैं: वह जब मुक्त होना चाहता है तो यथार्थ 
एकत्वमें विलुप्त हो जानेके लिये उसे प्राण और मनसे पीछे हटना पड़ता 

है। वस्तुतः, अविद्या द्वारा रचे गये मन और अतिमानसकी क्रियाके 
बीचका आवरण अभी तक विद्यमान है; उसमेंसे सत्यका प्रतिविम्ब ही 
आ पाता है, स्वयं सत्य नहीं । । 

जब यह आवरण विदीर्ण हो जाता है और विभकत मनको एक 
अतिमानसिक क्रिया पराभूत, नीरव और निष्क्रिय कर देती है, केवल 
तभी मन वस्तुओंके सत्य तक वापस जा सकता है। वहाँ हमें एक 
ज्योतिर्मेय मानस-सत्ता मिलती है। वह मन दिव्य सतू-भावका प्रतिवि- 
म्वक, अनुगामी और करण होता है। वहाँ हम देखते हैं कि जगत्‌ 

यथार्थतः क्‍या है; हम हर प्रकारसे अपने-आपको अन्योंमें और अन्योंकी भाँति 
जानते हैं, अन्योंको अपनी भाँति और सबको विश्वव्यापी और बहुधा रूपायित 
“एक”के रूपमें जानते हैं। तव अनम्य रूपसे पृथक्‌ रहनेवाला वैयक्तिक 

दृष्टिकोण, जो समस्त परिसीमन और अभ्राँतिका -मूल है, हमसे छूट जाता 
है। तथापि, हम यह भी देखते हैं कि जिसे मनके अज्ञानने सत्य समझा 

था वह वस्तुतः सत्य था, कितु वह सत्य विपथ हुआ, प्रमाद-ग्रस्त हुआ 
और मिथ्या रूपसे कल्पित हुआ सत्य था। विभाजन, व्यष्टिकरण और 
आणविक सृष्टि, इन्हें हम देखते तव भी हैं, किन्तु हम उन्हें और अपने- 

आपको उस हझूपमें जानते हैं जो वे और हम सत्यतः हैं। और इस 
प्रकार हमें प्रत्यक्ष होता है कि मन यथार्थतः ऋत॑-चित्‌की एक गौण 

क्रिया और उसका उपकरण था। जब तक मन आत्मानुभवमें आच्छा- 
दिका प्रभु-चेतनासे पृथक्‌ नहीं होता और अपने लिये घर खड़ा करनेकी 

चेष्टा नहीं करता, जब तक वह एक अनुगत यंत्रकी नाई सेवा करता 

है, अपने निजके लछाभके लिये अधिकार करनेका प्रयत्न नहीं करता, तब 
तक मन अपना कार्य आलोकमय रूपसे संपादित करता रहता है, वह 

कार्य सत्य'में रूपोंको उनकी क्रियाके एक प्रातिभासिक, एक शुद्धतः रूप- 
गत सीमायनके द्वारा एक-दूसरेसे अरूण रखना है, जिसके पीछे सत्ताकी 
शासिका विश्वव्याषतता सचेतत और अछूती बनी रहती है। उसे 

वस्तुओंके सत्यको ग्रहण करना है और एक परम तथा विश्वव्यापी चक्षु 
एवं इच्छाकी निर्श्नान्त दृष्टिसि उस सत्यको वितरित करना है। उसे 
सक्रिय चेतना, आनन्द, शक्ति और उपादान-धातुके व्यष्टिभावको धारण 
करना है जो अपना सारा बल, यथार्थत्व और आनन्द पीछे रहनेवाले 
अक्षर विश्वभावसे पाता है। उसे उस “एक'" के बहुत्वको प्रतीयमान 
विभाजनमें भोड़ता है जिसके द्वारा संबंध निर्धारित होते हैं और 
वे एक-दूसरेके समक्ष खड़े किये जाते हैं, ताकि उनका फिरसे मिलता 
हो और वे सयुंक्त हो जायँ। एक शाइवत ऐक्य और अन्योन्य सम्मि- 
श्रणके मध्य उसे पार्थकय और संस्पर्शका आनन्द स्थापित करना है। 
उसे उस एक”को ऐसा व्यवहार करनेमें समर्थ करना है मानों वह 
अन्य व्यक्तियोंके साथ व्यवहार करता हुआ एक व्यक्ति है, यद्यपि यह 

होगा सदा उसके अपने एकत्वमें ही, और यथार्थतः यही जगत्‌ है। 

मन॒प्रज्ञानकी अंतिम क्रिया है जिसके द्वारा यह सब संभव होता है, 
और हम जिसे अज्ञान कहते हैं वह किसी नयी वस्तु और अमिश्रित 
मिथ्यात्वकी सृष्टि नहीं करता, वरन्‌ केवल सत्यका गरत प्रदर्शन करता 
है। अज्ञान वह मन है जिसका ज्ञान अपने ज्ञान-मूलसे वियुक्त हो गया है 
और जिसे परम सत्यकी विश्व-अभिव्यक्तिकी सांमजस्यपूर्ण क्रीड़ामें एक 

मिथ्या अनस्यता दीखती और विरोध तथा संघर्षकी श्रांत प्रतीति होती है। 

तो, मनकी मूलगत भ्रांति है आत्म-ज्ञानससे यह च्युति जिसके कारण 
व्यष्टि-जीव अपनी वैयक्तिकताकी घारणा एकत्वके एक रूपमें करनेके बदले 

पृथक्‌ तथ्यकी भांति करता है और अपने-आपको विश्वके एक संकेच्दरण- 
रूपमें न जानकर निजकों ही अपने-आपके विश्वका केन्द्र बना डालता है। 
उसकी सारी विशेष अज्ञानताएँ और सीमाएँ उस मूल भ्रांतिके ही आनुषंगिक 
परिणाम हैं। क्योंकि, विश्वके प्रवाहको वह केवल उसी रूपमें देखता है 
जिस रूपमें वह स्वयं उसके ऊपर और उसमें बहता जाता है, वह सत्ताको 
परिसीमित कर लेता है, जिससे चेतना और परिणामतः ज्ञान भी परिसीमित 
हो जाते हैं, चेतन शक्ति और इच्छा, और अतएवं शक्ति भी परिसीमित 
हो जाती हैं, आत्म-संभोग और अतएव आनंद भी परिसीमित हो जाते 

हैं। वस्तुओंके प्रति वह उसी रूपमें सचेतन होतां और उन्हें जाबता है 
जिसमें वे वस्तुएँ उसकी वैयक्तिकताके सामने आती हैं और अतः वह, 
जो कुछ वाकी है, उसके अज्ञानमें पड़ जाता है, और इस प्रकार, वह जिसे 
जानता हुआ प्रतीत होता है उसकी भी श्रांत धारणामें ही जा पड़ता 

है; चूंकि समस्त सत्ता अन्योन्याश्रित है इसलिये किसी भी अंगके सम्यक्‌ 

ज्ञानके लिये समग्रका या स्वरूप-तत्त्वका ज्ञान आवश्यक रहता है। अतः 
समस्त मानव-न्नानमें पध्रांतिका एक तत्त्व रहता है। उसी भांति, सर्वेच्छाके 
वाकी भागके प्रति अज्ञानके कारण हमारी इच्छाका भी क्ियाकी क्रांतिमें 
और असामथ्य तथा बशक्तताकी न्यूनाधिक मात्रार्में पड़ जाना आवश्यक 

हो जाता है; जीवका स्वरूपानन्द और विषयानंद सर्वानन्‍्दके प्रति अज्ञ रहनेके 

कारण और इच्छा तथा ज्ञानकी च्रुटिके कारण अपने जगतृपर अधिकार 
रखनेमें अक्षम रहता हुआ, अवश्य ही 'स्वाधिकार-प्रमत्त” आनंदकी अक्षमतामें, 
और फलस्वरूप, कष्टमें जा पड़ता है। अतएव, आत्म-अज्ञान हमारे जीवनकी 

सारी विकृृतियोंका मूल है और यह विक्ञति दृढ़-सुरक्षित हो जाती है 
आत्म-परिसीमनमें, अहंभावमें, जो आत्म-अज्ञानके द्वारा लिया गया रूप है। 

तथापि, सारा अज्ञान और सारा विकार वस्तुओंके सत्य और ऋतकी 
विकृृति मात्र हैँ, न कि किसी अमिश्चित मिथ्यात्वककी क्रीड़ा। यह परिणाम 

भनकी क्रियाका है, जब वह निजको और अपने विभाजनोंको सच्चिदानंदके 
सत्यकी क्रीड़के करण और बाह्य रूपकी भांति न देखकर, वस्तुओंको 

अपने बनाये विभाजनमें---अविद्यायामन्तरे--देखता है। मन जिस सत्यसे 
आ गिरा है यदि उसतक वापस चला जाय, तो वह फिरसे ऋत-चितृ्‌की 
प्रज्ञान-प्रक्रिकी अंतिम क्रिया वन जाता है और वह उस ज्योति तथा बलमें 
जिन संवंधोंकी रचना करनेमें सहायता देता है वे सत्यके संबंध होंगे, व 
कि सत्यकी विकृतिके। वैदिक ऋषियोंकी प्रांजल विवेक-वाणीमें वे ऋजु 
वस्तुएं होंगे, ऋजुनीत्या', न कि वक्त या कुटिल, धूत्ति; अर्थात्‌ वे दिव्य 
सत्ताके सत्य होंगे जिसकी आत्मघृत चेतना, इच्छा और आनंद उसके अंदर 

सांमजस्य-पूर्ण रूपसे गतिशील रहते हैं । अभी तो हमारे मन और प्राणकी 
बल्कि वक्त और टढेढ़ी-मेढ़ी गति होती है; ये विकृतियां जीवके संघर्षसे रची 
होती हैं; वह जीव अपनी सच्ची सत्ताको कभी भुला बैठा था, पर अब वह संघर्ष 
करता है अपने स्वरूपको फिरसे पानेके लिये, समस्त भूल-भ्रांतिको उस सत्यमें 

पर्यवेसित करनेके लिये जिसे हमारा सत्य और हमारी भूल-भ्रांति, 
हमारे सही और गलत कर्म दोनों ही सीमित या विकृत करते हैं, समस्त 

असामर्थ्यंकी उस बलमें पर्यवसित करनेके लिये जिसे घृत करनेको हमारा 
बल और हमारा दौबंल्य दोनों ही शक्तिका संघर्ष होते हैं, समस्त कष्टको 
उस आनंदमें पर्ययंसित करवेके लिये जिसे उपलब्ध करनेको हमारा 

हर और हमारी व्यथा दोनों ही संवेदनाका उत्तेजनात्मक प्रयास होते हैं, 
समस्त मृत्युको उस अमरत्वमें पर्यवंसित करनेके लिये जिसमें वापस जानेको 
हमारा जीवन और मरण दोनों ही हमारी सत्ताका सतत प्रयास होते हैं। 

प्राण 

प्राणों हि भूतानामाय: तस्मात्सवय्पमुच्यते ॥ 

प्राणिक शक्ति सकल भूतोंकी आय है; वही सर्वाय अर्थात्‌ जीचनाा 
विश्वनत्त्वय कही जाती है 

नीसिरीयोपनिषद्‌ 2 3 « 
रच 

४रिच० पत्ती हस देख पागे हैं कि सन, जो हसारी मानवीय सत्ता तीनो सिम्तगर 
उपादानोंम प्रथम रहता है, उसका आने हिख्य मुहमे कंश रप्गप हे 

और हत-चित्के साथ उसका बया संबंध हैं ॥ मल डिख्य चेलसाटी एए 

व्िया है, था बल्कि, उसकी साटी संर्जक तल्ियाही अंतिम झा 7।. मन 

कगरण पुरंध अपने विशिन्न गया ओर शबिियोंशं सं्बंधोशों परम्पार छाए 

ग्गप 

हुसरेकेः प्रति अलग-अलग धारण कर पाला है; मेने उसे दृश्य भेदोशीं इसना 
गरता है जो ध्यत-निनसे च्यूत बैंथशिका जीव शिखे मुख्यत वमाजनरा 
शेप मो होनी हे, कोर उसे आदि विशतिरे द्वारा मर उसे शमरत 
परिधामभूत विज्ञतियोना उसका होता ही. बिसों। हम. पान ध्ाग्मारे 

जीयना लिये स्थाभाधिगं शानेयाईं विपरीत द्स्यों गैर दिरोधों शाप 

सहायता पाकर जिस ज्ञानको हम पुनः प्राप्त कर रहे हैं, वह हमें यह 
दिखलाना आरंभ कर रहा है कि इस शक्तिमें और जड़तत्त्वमें एक अवचेतन 
मन क्रिया कर रहा है जो, अवश्य ही, अपने-आपके उन्मज्जनके लिये 
उत्तरदायी है, प्रथमत: प्राणके रूपोंमें और द्वितीयतः स्वयं मनके रूपोंमें, 

पहले वनस्पति-जीवनकी और आरंभिक पशुकी स्नायविक चेतनामें, और 
फिर, विकसित पशुकी और मनृष्यकी सर्वदा-विकसनशील मानसतामें। 
और, जैसे हम ज्ञात कर चुके हैं कि जड़ तो शक्तिका वस्तु-रूप ही है, वैसे 
ही हमें यह भी ज्ञात होगा कि जड़-शर्विति मनका ऊर्जा-रहूप मात्र है। 

जड़-शक्ति वस्तुतः इच्छा-शक्तिकी एक अवचेतन क्रिया है; इच्छा-शक्ति, 

जो कि हमें हमारे अंदर प्रकाशमें क्रिया करती लगती है, यद्यपि वह प्रकाश 
अधं-प्रकाशसे अधिक नहीं है, और जड़-शक्ति, जो हमें बुद्धिशृन्यताके 

अंधकारमें क्रिया करती लगती है, यथार्थमें और सार-रूपमें ये दोनों एक 
ही हैं, जैसा कि भौतिकवादी विचारधारा वस्तुओंके गलत या निचले छोरसे 

सहजबोधके साथ सदा अनुभव करती रही है और जैसा कि आध्यात्मिक 
ज्ञान शिखरपरसे क्रिया करता हुआ बहुत पहले ज्ञात कर चुका है। अतः 
हम कह सकते हैं कि एक अवचेतन मन या वुद्धिने ही, शक्तिको 
अपने चालक बल, अपनी कार्यकारिणी प्रकृति, अपनी प्रकृतिके रूपमें 
अभिव्यक्त करते हुए, इस भौतिक जगत्‌का सर्जन किया है। 

कितु, जैसा हम अभी देख चुके हैँ, मन कोई स्वतंत्र और मौलिक 
तत्त्व नहीं है, प्रत्यृत ऋत-चित्‌ या अतिमानसकी एक अंतिम क्रिया भात्र है, 
अतः जहाँ कहीं मन है, वहाँ अतिमानस भी अवश्य होगा। अतिमानस 

या ऋत-चित्‌ ही विश्व-सत्ताका यथार्थ ख्रष्टात्मक अभिकर्ता है। मन 
जब अपनी तनिजी अंधकारम्रस्त चेतनामें अपने मूलसे पृथक्‌ हो जाता है, 
तब भी वह विशालतर गतिधारा मनकी क्रियाओंमें सदा रहती है, उन्हें बाध्य 
करती है कि वें अपना उचित संबंध बनाये रखें, अपने अंदर धारित 
अनिवार्य परिणामोंकी उत्पन्न करती रहें, सही बीजसे सही वृक्ष उत्पन्न 
करती रहें, और वह गति जड़-शक्ति जैसी मूढ़, तामसिक और अंधकारस्रस्त 
वस्तुकी क्रियाओंको भी विवश करती है कि उनके परिणामस्वरूप अन्यथा 
जो टकराते हुए संयोगों और अव्यवस्थाका जगत्‌ आता, उसके बदले विधान, 
व्यवस्था और सही संबंधका जगत्‌ आये। स्पष्ट है कि यह व्यवस्था और 
उचित संबंध सापेक्षिक ही हो सकते हैं, वे वह परम व्यवस्था और परम 

ऋत नहीं हो सकते जिनका राज्य तब होता यदि मन अपनी चेतनामें 
अतिमानससे पृथक्‌ न हुआ होता; यह तो विभक्तकारी मनकी क्रियाके, 

उसके पृथककारी विरोधोंके सृजनके, उसके उस एक ही सत्यके परस्पर- 
विरोधी द्वैत पक्षोंके सृजनके उपयुक्त और स्वाभाविक परिणामोंकी एक 
व्यवस्था, एक आयोजन है। भागवत चेतना अपने-आपके इस द्वेत या 

'विभकत प्रतिरूपके भावको कल्पित और सक्रिय करके अपने ही निम्ततर 
संत्यको, विविध संबंधके अनिवार्य परिणामको पृष्ठभूमिमें स्थित सम्पूर्ण 
'ऋत-चितृ॒की शासिका क्रियाके द्वारा उस भाव'से उद्धृत करके 'सतू-भाव में 
लाती है और फिर उसे वहाँसे लछाकर प्राण-तत्त्वमें व्यवहारतः व्यक्त करती 
'है। वस्तुतः, जगतमें ऋत या सत्यका यह स्वभाव है कि वह उस तत्त्वको, 
“दिव्य ज्ञानके देखनेके अनुसार, ठीक-ठीक क्रियान्वित करता और बाहर ले 
आता है जो सत्तामें समाया हुआ है, स्वयं उस वस्तुके सारतत्त्व और 
स्वरूपमें गर्भित है, उसके स्वभाव तथा स्वधर्ममें निभृत है। प्रकाश 

'विखेरते थोड़ेसे शब्दोंमें ज्ञाका। जगत्‌ भरनेवाले अद्भुत उपनिषद-सृत्रोंमेंसे 

“एकको लें,--कविमनीषी परिभू: स्वयंभूर्याथातथ्यतोर््थान्‌ व्यदधाच्छाइश्वतीम्य: 
गसमाभ्य:॥। (ईशोपनिषद्‌ 3 ),--उस स्वयंभूने ही, द्ष्ण और मनीषी रूपमें, 
सस्वंत्र सब कुछ होते हुए, अपने अन्दर समस्त वस्तुओंको, जो कुछ वे हैं, 
उसके सत्यके अनुसार सनातन कालसे ठीक-ठीक आयोजित किया है। 

फलस्वरूप, हम जिस तिलोकमें रहते हैं, मन-प्राण-शरीरके जगतूमें, 

वह अपने विकासकी वर्तमान सम्पादित अवस्थामें ही त्रिघा है। जड़में 

“निवर्तित प्राण विचारधर्मी और मनोमय रूपसे सचेतन प्राणके रूपमें उद्भूत 

'हुआ है। कितु, मनके साथ अतिमानस है, अतिमानस मनमें संवृत है, 

-अतः प्राण और जड़में भी संवृत हैं; अतिमानस इन अन्य तीतोंका मूल 

-और शासक है, और वह भी उन्मज्जित होकर रहेगा। जगतके 

मूलमें हम एक बुद्धिकी खोज करते हैं, क्योंकि बुद्धि ही हमारी संवित्‌में 

-आया हुआ उच्चतम तत्त्व है और वुद्धि ही हमारा शासन करती और 

हमारे निजके समस्त कर्म और सूजनकी व्याख्या करती मालूम होती है; 

अतः यदि विश्वमें कोई चेतना है भी, तो हम यह मानकर चलते हैं कि 

वह कोई बुद्धि मनोमय चेतना ही होगी। किन्तु वुद्धि तो बस अपने 

आपसे श्रेष्ठतर सत्ताके एक सत्य'की क्रियाको अपने सामर्थ्यकी सीमाके 

अनुसार प्रत्यक्ष, प्रतिबिबित और व्यवह्ृत करती है; अतः पीछे स्थित जो 
दाक्ति कार्य करती है वह उस सत्यके अनुरूप चेतनाका अन्य और श्रेष्ठतर 

रूप होगी। हमें अपनी धारणाकों इसीके अनुसार संशोधित करना होगा 

और यह बोलना होगा कि इस भौतिक विश्वका सृजन किसी अवचेतन 
-मन या बुद्धिने नहीं, वरन्‌ एक संवृत अतिमानसने किया है जो मनको शक्तिके 

अंदर अवचेतन रहनेवाली अपनी ज्ञानात्मिका इच्छाके एक अव्यवहित- 

सक्रिय विशेष रूपकी भांति अपने सम्मुख रखता है और सत्ताके वस्तुतत्त्वमें 
अवचेतन रहनेवाली जड़-शक्ति या इच्छाको अपनी (कार्यकारिणी) प्रक्ृतिके 
रूपमें व्यवहृत करता है। 

कितु हम देखते हैं कि यहाँ मन शक्तिके एक विशिष्टीकरणमें अभिव्यक्त 

हुआ है जिसे हम प्राणका ताम देते है। तो प्राण क्‍या है? अतिमानसके 

साथ, सत्‌-भाव या ऋत-चित॒के द्वारा सृष्टिमें क्रियमाण सच्चिदानंदकी 
इस परम त्रिपुटीके साथ प्राणका क्या संबंध है ? उस त्रिपुटीके किस तत्त्वसे 
प्राणका जन्म होता है? या, सत्यकी अथवा भ्रमकी, दिव्य अथवा अदिव्य, 

किस आवश्यकतासे वह अस्तित्वमें आता है? सदियोंसे यह पुराना स्वर 

गूंजता आ रहा है कि जीवन एक बुराई है, एक भ्रांति है, एक उन्माद 

है, एक विक्षिप्तता है, जिससे भागकर हमें शाइवत सतूकी विश्वांतिमें जा 

पहुँचना है। क्‍या वास्तवमें ऐसा ही है? यदि है, तो ऐसा क्‍यों है? 
शाश्वतने क्‍यों अपने-आपपर, या अन्यथा अपनी करार, सर्वे-छलनामयी 
मायाके द्वारा अस्तित्वमें छाये गये जीवोंपर उच्छुंखलतासे इस बुराईको 
आरोपित किया है, इस उन्माद या विक्षिप्तताको लादा है? बल्कि, क्‍या 

कोई दिव्य तत्व ही है जो इस भांति अपने-आपको प्रकट कर रहा है, 
सनातन सत्ताके आनन्दकी कोई शक्ति ही है जिसे प्रकट होना था और 
जिसने अपने-आपको इस ब्रह्मांडमें स्थित असंख्य लोकोंमें बसनेवाले कोटि- 
कोटि प्राण-रूपोंके इस सतत्‌ विस्फोटके द्वारा काल और देशके अंदर डाल 
दिया है? 

जड़तत्तवको आघार बनाकर पृथ्वीपर अभिव्यक्त होते हुए इस प्राणका 
अध्ययन जब हम करते हैं तो देखते हैं कि स्वरूपत: वह उस एक ही वैद्व 
ऊर्जाका एक रूप है, उसकी एक क्रियात्मक गति या धारा है, भावात्मक 

और अभावात्मक; वह उस शक्तिकी एक सतत क्रिया या कीड़ा है जो 

कि रूपोंका निर्माण करती, उद्दीपनके सतत खस्रोतसे उन्हें ऊर्जस्वी करती 
रहती और उनके उपादानके विघटन और पुनर्वेवीकरणकी अनवरत प्रक्रियाके 
द्वारा उन्हें बनाये रखती है। इससे यह देखा जा सकता है कि हम 
मृत्यु और जीवनके बीच जो स्वाभाविक विरोध खड़ा करते हैं वह हमारी 
मानसिकताकी एक भ्राँति है, उन मिथ्या विरोधोंमेंसे है,--आंतरिक सत्य- 
के लिये मिथ्या, यद्यपि ऊपरी व्यावह्मरिक अनुभवमें सार्थक,---जिन्हें हमारी 
मानसिकता प्रत्यक्ष रूपोंसे छली जाकर विश्वव्यपी एकत्वके अंदर 

सतत खरूपसे प्रविष्ट करती रहती है। जीवनकी एक प्रक्रिया होनेके 

अतिरिक्त मृत्युकी और कोई वास्तविकता नहीं है। उपादानका विघटन 
और उसका पुनर्नवीकरण, रूपका संरक्षण और रूपका परिवर्तन, ये जीवन- 
की सतत फ्रक्रिया हैं; मृत्यु तो बस एक द्रुत विघटन है जो जीवनके 
रूपगत अनुभवके परिवर्तन और वैचित्र्की आवद्यकताकी अनुसेविका है। 
शरीरकी मृत्युमें भी प्राणकी समाप्ति नहीं होती, केवल प्राणके एक रूप- 
का उपादान प्राणके अन्य रूपोंका उपादान बननेके लिये खंडित किया 
जाता है। इसी प्रकार, हम प्रकृतिके नियमकी एकरूपताके बलपर यह 
विश्वास कर सकते हैं कि यदि शारीरिक रूपमें कोई मानसिक या 
चैत्यिक ऊर्जा है तो वह भी विनष्ट नहीं होती, अपितु वह देहांतर- 
गमनकी या शरीरमें नवीन आत्मानुप्रवेशकी किसी प्रक्रियाके द्वारा दूसरे रूपों- 
को ग्रहण करनेके लिये एक रूपको भंग करती हुई उससे निकल पड़ती 
है। सब-कुछ नवायित होता है, कुछ भी नष्ट नहीं होता। 

, परिणामतः यह प्रतिपादित किया जा सकता है कि एक सर्वव्यापी 

प्राण या क्रियात्मक ऊर्जा है; वही भौतिक विश्वके इन सारे रूपोंका 

सृजन करती है; स्थूछ, भौतिक रूप उसकी बाह्मतम क्रिया ही है, वह 
प्राण अविनाशी और झज्ाइ्वत है। यदि विश्वकी समस्त आक्ृति नष्ट- 

भ्रष्ट हो जाय तब भी प्राण अस्तित्वमान रहेगा, उसके स्थानपर एक 

नया विश्व उत्पन्न करनेमें समर्थ रहेगा; वस्तुत: जबतक कोई उच्चतर 
शक्ति उसे किसी विश्लामकी स्थितिमें रोक न रखेगी या वह प्राण स्वयं 
ही अपने-आपको विश्वाममें न रोके रखेगा, वह अनिवायंतः: सृजन करता 
जायगा। ऐसी दशामें प्राण उस शक्तिके अतिरिक्त कुछ नहीं है जो 
जगतूमें रूपोंका निर्माण, संरक्षण और विनाश करती है; प्राण ही पृथ्वीके 

रूपमें अभिव्यक्त होता है जैसे वह पृथ्वीपर पनपनेवाली वनस्पतिमें और उन 

पशुओंमें अभिव्यक्त होता है जो अपना जीवन वनस्पतिकी या एक दूसरे- 

की प्राण-शक्तिका भक्षण कर बनाये रखते हैं। यहाँ सारा जीवन एक 
विश्वगत प्राण है जो जड़तत्त्वका रूप लेता है। उस उद्देश्यके लिये, हो 

सकता है कि अवमानसिक संवेदनशीलता और मनोभावापन्न प्राणिकतामें 
प्रकट होनके पूर्व, वह प्राण-प्रक्रियाको स्थूछ, भौतिक क्रक्रियामें छिपा दे,. 
किन्तु फिर भी सर्वत्र वह वही सर्जनकारी प्राण-तत्त्व रहेगा । 

तथापि, यह कहा जायगा कि प्राणसे हमारा यह अभिप्राय नहीं है; 

हमारा अभिप्राय है विश्वव्यापी शक्तिके एक विशेष परिणामसे जिससे 
हम परिचित हैं और जो केवल वनस्पति और पशुमें ही अभिव्यक्त होता 
है, कितु धातुखंड, पत्थर, गैसमें नहीं, और जो पशुके कोषाणुओंमें क्रिया करता 

है, कितु शुद्ध जड़ परमाणुमें नहीं। अतः हमें अपनी आधार-भूमिको 
सुनिश्चित करनके लिये यह जांच करनी होगी कि शक्तिकी क्रीड़ाके जिस 
विशेष परिणामको हम प्राण कहते हैं उसका स्वरूप ठीक-ठीक क्या है 

और निष्पराण वस्तुओंमें शक्तिकी क्रीड़ाका जो अन्य परिणाम है, जिसके 
बारेमें हम कहते हैं कि वह प्राण नहीं है, उससे वह कैसे भिन्न होता 
है। हम तुरत ही देख पाते हैं कि यहाँ पृथ्वीपर शक्तिकी कीड़ाके 
तीन प्रदेश हैं; पहला, प्राचीन वर्गीकरणका पशु-जगत्‌, जिसमें हमारी 
गिनती है; दूसरा, वनस्पतिका; तीसरा, मात्र जड़, जिसे हम प्राणशून्य 
कहते हैं। हमारे अन्दरका प्राण वनस्पतिके प्राणसे किस प्रकार भिन्न 

है? और, वनस्पतिका प्राण निष्प्राणसे, उदाहरणके लिये घातु-जगत्‌के, 
प्राचीन भाषामें कहे जानेवाले खनिज जगतके, या भौतिक विज्ञानद्वारा 
आविष्कृत नये रसायनिक जगतृके िष्प्राणसे किस तरह भिन्न है? 

सामान्यतः हम जब प्राणकी चर्चा करते है तो हमारा अभिप्राय 

पशु-प्राणसे रहता है, जो चलता है, श्वास लेता है, खाता है, अनुभव 
करता है, कामना करता है, और हम यदि वनस्पतिके प्राणकी बात 

कहते हैं तो वह कोई वास्तविकता होनेकी अपेक्षा प्रायः रूपक जैसा रहा 
है, क्योंकि वनस्पतिके प्राणको एक जैव व्यापारकी अपेक्षा एक शुद्ध जड़ 

प्रक्रिके ही रूपमें देखा जाता था। विशेषतः हमने प्राणको श्वासकी 
प्रक्रिके साथ संबद्ध रखा है, प्रत्येक भाषामें कहा जाता था कि द्वास 

ही प्राण है। यह उक्ति सत्य भी है यदि हम विद्व-प्राणके श्वासके 

अर्थकी अपनी घारणाको बदल दें। किंतु यह स्पष्ट है कि स्वतःस्फू्ते 

गति या चलना-फिरना, इवास लेना, खाना, ये प्राणकी प्रकियाएं मात्र 

हैं, स्वयं प्राण नहीं; ये तो उस सतत उद्दीपन देती रहनेवाली ऊर्जा- 

को उत्पन्न या उन्मुक्त करनेके साधन हैं जो हमारी प्राण-शक्ति है, और 

ये विघटन और पुनर्नवीकरणकी उस प्रक्रियाके लिये साधन हैं जिसके 
'ढ्वारा वह शक्ति हमारी वस्तुमय सत्ताको अवलंबन देती हैं; किन्तु हमारी 

प्राण-सत्ताकी ये प्रक्तियाएं हमारी इवास-क्रिया और हमारे पोषण-साधनों- 

से भिन्न अन्य उपायोंसे भी चालू रखी जा सकती हैं। यह एक प्रमा- 
णित तथ्य है कि इवासको, हृदय-स्पंदनको, और मानव-प्राणके लिये पहले 
अनिवायें मानी जानेवाली अन्य अवस्थाओंको कुछ कालके लिये स्थगित 
कर दिये जाने पर भी मानव-श्राण शरीरमें टिका रह सकता है और 
पुरी चेतनाके साथ टिका रह सकता है। और ऐसे व्यापारोंके नवीन 

..] 

अमाण सामने आये हैं जिनसे यह प्रस्थापित होता है कि बनस्पतिमें, 

जिसके बारेमें हम अब भी यह अस्वीकार कर सकते हैं कि उसकी कोई 
सचेतन प्रतिक्रिया होती है, और नहीं तो एक दैहिक प्राण तो रहता है जो 
हमारे दैहिक प्राणसे अभिन्न है, यहाँ तक कि हमारे अपने दैहिक प्राणकी 
भाँति मूलतः संगठित भी है, यद्यपि उसकी प्रत्यक्ष गठन हमसे भिन्न है। 
यदि यह बात सत्य प्रमाणित होती है तो अपनी प्राचीन हल्की और 
मिथ्या धारणाओंकों पूरी तरह निकारू बाहर करना होगा और लक्षणों 

तथा बाह्य रूपोंसे आगे बढ़कर विषयके मूलमें पहुंचना होगा। 
हालमें कुछ ऐसे आविष्कार हुए हैं जिनके निष्कर्षोको यदि स्वीकार 

कर लिया जाय तो जड़के अंदर प्राणकी जो समस्या है उसपर उनसे 
अवश्य तेज प्रकाश पड़ेगा। भारतके एक महान्‌ भौतिक वैज्ञानिकने इस 

ओर ध्यान आकर्षित किया है कि उद्दीपनके तत्त्वके प्रति अनुक्रिया प्राण- 
के अस्तित्वका निर्श्नात चिह्न है। इस वैज्ञानिकके एकत्रित तथ्योंने 

विशेषत: वनस्पति-जीवनके व्यापारपर ही प्रकाश डाला है और वनस्पति- 
जीवनकी सारी सूक्ष्म क्रियाओंको चित्रित किया है; कितु हमें यह न 
भूलना चाहिये कि मूल प्रश्तपर उस वैज्ञानिकने कहा है कि वनस्पतिकी 

भांति धातुके अन्दर भी प्राणके अस्तित्वका प्रमाण वही है, उद्दीपनके 
प्रति अनुक्तिया है, जीवतकी भावात्मक अवस्था है और अभा- 

वात्मक भी जिसे हम मृत्यु कहते हैं। निःसंदेह, धातु और वनस्पति- 
में यह तत्त्व समान प्रचुरतासे नहीं है, न वह इस प्रकार है कि उनमें 

. हालकी वेश्ञानिक गवेषणाओंसे लिये गये इन विचारोंको हम, जड़के अंदर प्राणकी 
जिस अकृति और प्रक्रियाका दम निरूपण कर रहे हैं, उसके उदाहरणोंके रुपमें 
रख रहे हैं, न कि उसके प्रमाणके रूपमें। मौतिक विज्ञान ओर तत्त्व-विज्ञान, 
(वह चाहे शुद्ध बौद्धिक पर्रिकल्पनापर आधारित हो, चाहे, जेसा कि भारतमें 
रहा है, आध्यात्मिक छष्टि और आध्यात्मिक अनुभवपर आधारित हो) 
प्रत्येकक अनुप्तंधानका अपना-अपना क्षेत्र और अपनी-अपनी पद्धति है। जेसे 
तत्त्व-विज्ञान अपने निष्कर्पोंको भौतिक विज्ञानपर आरोपित नहीं कर सकता 
चैसे हो भौतिक विज्ञानकों भी श्रपने निष्कर्षो'को तत्त्व-विज्ञानपर' आरोपित 
करनेका अधिकार नहीं रहता | तथापि, हम यदि यह युक्तिसं॑गत विश्वास स्वीकार 
करते हैं कि पुरुष और प्रकृतिकी समस्त स्थितियोंमें साइश्योंका तंत्र रहता है जो 
उनके आधार में रहनेवाले सामान्य सत्यको प्रकट करते हैं, तो यह कत्पना करना 
न्‍्याय्य है कि भौतिक विश्वके सत्य विश्वके अंदर क्रियाशील रहनेवाली शक्तिकी 
प्रक्रिवपर और प्रकृतिपर भी कुछ प्रकाश डाल सकते हैं, किंतु सम्पूर्ण प्रकाश नहीं, 

क्योंकि भौतिक विज्ञान अपने अनुसंधानके ज्ेत्रमें अनिवार्यत्ः अपूर्ण रहता है और 
उसके पास उस शक्तिकी गुहल्मय गतियोंमें जानेका अनुमप्तंघान-पत्न नहीं रहता | 

प्र-4 

प्राणका तत्वतः एक जैसा संगठन दिखायी दे, कितु यह संभव है कि 

यदि सही प्रकारके और पर्याप्त सुक्ष्मताके यंत्रोंका आविष्कार किया जा 
सके तो घातु और वनस्पति-जीवनके बीच समरूपताकी अन्य बातोंका 
भी पता रंग सकेगा; और यदि यह भी प्रमाणित हो जाय कि ऐसा 
नहीं है, तो इसका अर्थ यही हो सकता है कि उसके सदृश या कोई 
भी प्राण-संगठन अनुपस्थित है, कितु प्राणक्ा आरंभ फिर भी विद्यमान 
रह सकता है। परंतु घातुर्में यदि प्राणका अस्तित्व है, उसके लक्षण 
चाहे कितने भी प्रांरभिक अवस्थावाले क्‍यों न हों, तो यह मानना होगा 
कि पृथ्वीमें या घातुके सजातीय अन्य जड़ पदार्थोमें भी प्राण शायद 
संवृत रूपमें या आरंभिक और तात्त्विक रूपमें विद्यमान है। यदि हम 
अपने अनुसंघानको आगे बढ़ा सकें, अनुसंघानके हमारे वतंमान यंत्र जहाँ 
विफल हो जाते हैं वहाँ रुकनेके लिए विवश न हों, तो अपने प्रकृतिके 
अटूट अनुभवके आघार पर हम निदर्चित रूपसे कह सकते हैं कि इस 
प्रकार अनुसंधानमें छूंगे रहनेसे अंतर्में यह प्रमाणित होगा कि न मिट्टी 
और उसमें बनी घातुके बीच, तन धातु और वनस्पतिके बीच कोई विच्छेद 
हुआ है और न विभाजनकी कोई कड़ी रेखा ही खींची गयी है। और, इस 
समनन्‍्वयका आगे अनुसरण करनेसे यह्‌ प्रमाणित होगा कि न कोई विच्छेद 
या कड़ी रेखावाला विभाजन मिट्टी या धातुके उपादान-तत्त्वों और पर- 
समाणुओं और उन तत्वों और उपादानोंसे बनी मिट्टी या धातुके बीच 
ही हुआ है। इस क्रमबद्ध सत्ताका हर डग अगलेको तैयार करता है, 
अपने-आपमें उसे धारण किये रहता है जो उसके बाद आनेवालेमें प्रकट 

होता है। प्राण सर्वत्र है, चाहे गुप्त हो या व्यक्त, संगठित हो या 
तत्त्वभूत, संवृत हो या विवर्तित, कितु है विश्वगत, सर्वव्यापी, अविनाशी; 
केवल उसके रूप और संगठन भिन्न-भिन्न होते हैं। 

हमें स्मरण रखना चाहिये कि उद्दीपनके प्रति शारीरिक अनुक्रियाका 
होना प्राणका एक बाह्य लक्षण ही है जैसे हमारे अंदर श्वास लेना और 
चलना-फिरना है। परीक्षण-कर्त्ता एक असाधारण उद्दीपनका प्रयोग करता 
है और सुस्पष्ट अनुक्रियाएं होती हैं जिन्हें हम परीक्षणके विपयके अंदर 

प्राण-तत्त्वकी विद्यमानताके संकेतोंके रूपोंमें तुरंत जान सकते हैं। किंतु 
अपने सारे जीवनके दौरानमें वनस्पति अपने परिपाहवसे आनेवाले उद्दीपनके 
सतत समूहके प्रति सतत अनुक्तिया करती रहती है; अर्थात्‌ उसमें एक 
शक्ति सतत रूपसे संरक्षित रखी जाती है जो उसके परिपाइ्वंसे प्रयुक्त 
होनेवाली शक्तिके प्रति अनुक्तिया करनेमें समर्थ रहती है। इसलिये 

कहा जाता है कि वनस्पतिमें या अन्य सजीव गठनमें प्राणिक शक्तिकी 
विद्यमानताका विचार इन परीक्षणोंसे अप्रमाणित हो गया है। किंतु, 
जब हम कहते हैँ कि वनस्पतिपर एक उद्दीपन प्रयुक्त किया गया है तो 
हमारा अभिप्राय यह होता है कि एक ऊर्जित शक्ति, क्रियात्मक गति- 

वाली एक शक्ति उस पदार्थी ओर मोड़ी गयी है, और जब हम यह 
कहते हैं कि अनुक्तिया हुई है, तो हमारा अभिप्राय यह होता है कि उस 
आघातका उत्तर एक ऊर्जित शक्ति दे रही है जो क्रियात्मक गति और 
संवेदनात्मक स्पन्दनमें समर्थ है। यहाँ एक स्पन्दनशील ग्रहणशीलता और 
अनुक्रिया मिलती है, साथ ही वरद्धित होनेकी और टिके रहनेकी इच्छा 
मिलती है, जो इसका संकेत है कि सत्ताके आकारमें चितू-शक्तिका एक 

अवमानसिक, एक प्राणिक-अन्नमय संगठन छिपा हुआ है। तो, तथ्य यह 

प्रतीत होता है कि जैसे विश्वमें एक सतत क्रियात्मक ऊर्जा गतिमान 
है, जो न्यूनाधिक सूक्ष्म या स्थूछ, विभिन्न जड़-रूप धारण करती 
है, वैसे ही प्रत्येक जड़ शरीर या पदार्थमें, वनस्पति या पशु या धातुमें 
वहीं सतत क्रियात्मक शक्ति संचित और क्रियाशील रहती है; इन दोनों- 

का एक विशेष आदान-प्रदाव ही वह व्यापार प्रस्तुत करता है जिसे हम 
प्राणके भावके साथ संयुक्त करते हैं। इसी क्रियाकों हम प्राण-ऊर्जाकी 
क्रिया मानते हैं और जो अपने-आपको इस भाँति ऊ्जेत करती है 
वह प्राण-शक्ति होती है। मानस-ऊर्जा, प्राण-ऊर्जा, जड़-ऊर्जा ये एक ही 
जगत्‌-शक्ति'की विभिन्न गति-धाराएँ हैं। 

जब कोई रूप हमें मृत प्रतीत होता है तब भी यह शक्ति उसमें 

शकक्‍्यताके रूपमें उपस्थित रहती है, भले ही उसकी प्राणवत्ताकी परिचित 

क्रियाएं स्थगित हों और सदाके लिए समाप्त होने जा रही हों। जो मृत 

हो गया है, कुछ सीमाओंके अंदर उसे पुनर्जीवित किया जा सकता है; 
अभ्यस्त क्रियाओंको, अनुक्रियाको, सक्रिय ऊर्जाके संचरणको पुनः वापस 
छाया जा सकता है; और इससे यह प्रमाणित होता है कि हम जिसे 
प्राण कहते हैँ वह शरीरमें तब भी विद्यमान था, कितु अन्तर्प्रसुप्त ; अर्थात्‌ 
वह अपने सामान्य अभ्यासोंमें, सामान्य शारीरिक क्रियाके अभ्यासोंमें, 
स्‍्नायविक क्रीड़ा और अनुक्रियाके अभ्यासोंमें, सचेतत मानसिक अनुक्रिया- 
के जांतव अम्यासोंमें सक्तिय नहीं था। यह अनुमान करना कठिन है 

कि प्राण नामकी कोई पृथक्‌ सत्ता है जो शरीरसे सम्पूर्णत: वाहर चली 
जाती है और उसके अन्दर तब वापस चली आती है जब वह अनुभव 
करती है कि उस रूपको कोई उद्दीप्त कर रहा है ;--प्रश्त है, कैसे, 

जवकि उसे शरीरसे संबद्ध करनेवाला कुछ भी नहीं है? कुछ दशाओंमें, 
जैसे मिरगीमें, हम देखते हैं कि प्राणके वाह्य शारीरिक चिह्न और क्रियाएं 

स्थमित हो जाती हैं, कितु वहाँ मानसिकता आत्मवान्‌ और सचेतन रहती 
है, यद्यपि वह स्वाभाविक शारीरिक अनुक्रियाएँ प्रेषित करनेमें असमर्थ 

होती है। निरचय ही, तथ्य यह नहीं होता कि मनुष्यका शरीर मृत 

हो जाता है पर मन जीवित रहता है, या कि प्राण दरीरके वाहर चला 
जाता है जब कि मन फिर भी उसमें निवास करता रहता है। केवल 

इतना होता है कि सामान्य दैहिक क्रिया स्थगित हो जाती है जबकि 

मन सक्रिय वना रहता है। 

इसी प्रकार, समाधिके कुछ प्रकारोंमें, शारीरिक और वाह्य मानसिक 
दोनों क्रियाएं स्थगित हो जाती हैं, कितु वादमें शरीर और वाह्य मन 
अपनी क्रियाएं पुनः आरंभ कर देते हैं, कुछ दशाओंमें बाह्य उद्दीपनके 
द्वारा, कितु अधिक सामान्यतः, अन्दरसे ही सहजस्फू्ते रूपसे क्रियाशीलूता- 
की ओर पुनरागमन करते हुए करते हैं। यथार्थ्में होता यह है कि 
ऊपरी मन-शक्ति अवचेतन मनके अंदर और ऊपरी प्राण-शक्ति 
अंतःक्रिय प्राणके अंदर खींच ली जाती है, और या तो सम्पूर्ण मनुष्य 
अवचेतन सत्तामें उतर आता है या अपने वाह्म जीवनको अवचेतन- 
में खींच लेता है, जब कि उसकी आंतर सत्ता अतिचेतनमें ऊपर उठ 
जाती है। किंतु अभी हमारे लिए मुख्य वात यह है कि. शरीरमें प्राण- 

की क्रियात्मक ऊर्जाको बनाये रखनेवाली जो शक्ति है, वह चाहे जो 

कुछ हो, उसने अपनी वाह्मय क्रिया निःसंदेह स्थग्रित कर दी है, कितु 
संगठित जड़-धातुर्मों वह फिर भी अनुगर्भित रहती है। तथापि एक 

ऐसा बिन्दु आता है, जहाँ स्थगित की हुई क्रियाशीलताओंको पुनः वापस 
ले आना संभव नहीं रह जाता; और ऐसा तब होता है जब या तो 

'शरीरपर कोई ऐसा आधात कर दिया गया हो कि शरीर या तो अनुप- 
योगी हो जाय या अभ्यस्त क्रियाओंमें असमर्थ; या यदि ऐसी कोई क्षति 

नहीं हुई हो तो ऐसा तब होता है जब विघटनकी प्रक्रियाका आरंभ 

हो जाता हो, अर्थात्‌ तव जब वह शक्ति, जिसे प्राण-क्रियाका पुनर्नवीकरण 
करना चाहिये, परिपाश्वंकी शक्तियोंके चापके प्रति सम्पूर्णतः निरचेष्ट हो 

जाती है, जब कि पहले उसे उनके उद्दीपक समूहसे सतत आदान-प्रदान 
रखनेका अभ्यास था। शरीरमें तब भी प्राण रहता है, किंतु ऐसा 
प्राण जो रूपायित वस्तुके विघटनकी फ्रक्नियामें ही व्यस्त हो जाता है 
ताकि वह उसके तत्त्वोंके साथ निकरू भागे और उनसे नये रूपोंका निर्माण 

करे। वैश्व शक्तिमें रहनेवाली जिस इच्छानें रूपको संघटित रखा था, वह 
अब संघटनसे अलग हट जाती है और उसके बदले विसर्जनकी प्रक्रियाका 
साथ देती है। जवतक ऐसा नहीं होता शरीरकी यथार्थ मृत्यु नहीं होती । 

तो, प्राण एक विश्वव्यापी शक्तिकी सक्रिय क्रीड़ा है, उस विश्व- 

व्यापी शक्तिकी, जिसमें मानसिक चेतना और स्तायविक प्राण-सत्ता किसी- 
न-किसी झरूपमें, अंततः अपने तत्त्व-रूपर्में तो अवश्य ही, सदा अंतनिहित 
रहती हैं; अतएव वे हमारे जगतूमें जड़-तत्त्वके आकारोंमें प्रकट होती 
हैं और अपने-आपको संगठित करती हैं। इस शक्तिकी प्राण-क्रीड़ा 

अपने बनाये हुए उन विभिन्न रूपोंमें उद्दीपव और उद्दीपनके प्रति होती 
अनुक्रियाके आदान-प्रदानमें अभिव्यक्त होती है जिनमें वह अपना 

सतत क्रियात्मक स्पंदन वनाये रखती है। प्रत्येक रूप सर्वसामान्य शक्ति- 
के श्वास और ऊर्जाको निरंतर अपने अंदर लेता और फिर बाहर निकालता 
रहता है; प्रत्येक रूप विविव उपायोंसे इससे आहार और पोपण पाता 

है, या तो परोक्ष रूपसे, ऐसे अन्य रूपोंको अपने अन्दर ले लेता हुआ 
जिनमें ऊर्जा संचित रहती है, या अपरोक्ष रूपसे, वाहरके ऊर्जस्वी बिस- 
ज॑नको प्राप्त और आत्मसात्‌ करता हुआ। यह सब प्राणकी कीड़ा है; 
कितु हम मुख्यतः उसे तब पहचानते हैं जब उसका संगठन इतना पर्याप्त 
हो कि हम उसकी अधिक वाह्य और जटिल गतियोंको देख सकें, और 
विशेपतः वहाँ जहाँ वह हमारे अपने संघटनकी स्नायविक प्रकारकी प्राणिक 
ऊर्जाका रूप लेती है। यही कारण है कि हम वनस्पतिमें प्राणकी 
विद्यमानताको स्वीकार करनेके लिए काफी तैयार रहते हैं क्योंकि प्राण- 
के प्रत्यक्ष व्यापार वहाँ विद्यमान हैं,--और यह तव और भी आसान 
हो जाता है जब यह दिखाया जा सके कि वनस्पति स्नायविकताके ऐसे 

लक्षण प्रकट करती और ऐसा प्राणिक संगठन रखती है जो हमारे लक्षणों 

और संगठनसे बहुत भिन्न नहीं हैं,--किन्तु, हम इन्हें धातुर्में और मिट्टी- 
में और रासायनिक परमाणुमें माननेको अनिच्छुक रहते हैं जहाँ कि इन 

गोचर व्यापारोंका विकास देखना कठिन होता है या प्रतीयमानत: उनका 

अस्तित्व ही नहीं होता। 
किन्तु, क्या इस विभेदकों ऊँचा उठाकर उसकी गणना मूलस्थ भेदकी 

नाई करनेमें कोई भी ओऔचित्य है? उदाहरणके लिए, हमारे प्राण और 
वनस्पतिके प्राणमें कौनसी भिन्नता है? हम देखते हैं कि उनमें भिन्न- 
ताएँ हूँ; पहली तो यह कि हममें चलने-फिरनेकी क्षमता रहती है, कितु 
स्पप्ट है कि इसका प्राण-सत्ताके सार-तत्त्वसे कोई संबंध नहीं है, और 

द्वितीयतः हममें सचेतन संवेदनकी क्षमता रहती है, जो, जहाँ तक हमें 
मालूम है, वनस्पतिमें अभी तक विकसित नहीं हुई है। हमारी 

स्नायविक अनुक्तियाके साथ-साथ, यद्यपि अवश्य ही न तो सवेदा और 
न॒ सम्पूर्ण रूपसे, कितु अधिकतर, सचेतन संवेदनकी मानसिक अनुक्तिया 
आती है; स्नायु-तंत्रके लिए और स्नायविक क्रियासे आन्दोलित शरीरके 
लिए और मनके लिए भी उनका मूल्य रहता है। वनस्पतिमें स्ताय- 

विक संवेदतके लक्षण मालूम होते हैं, इनमें वें भी सम्मिलित हैं जो 
हममें सुख और दुःख, जागरण और निद्रा, प्रफुल्लता, खिन्नता और 
क्लान्तिके रूपमें अनूदित होते हैं, और शरीर भी स्नायविक क्रियासे आंदो- 

लित होता है, कितु वहाँ मानसिक रूपसे सचेतन संवेदनकी वास्तविक 
विद्यमानताका कोई चिह्न नहीं मिलता। किन्तु संवेदन संवेदन है, चाहें 
वह मनतः सचेतन हो या प्राणतः संवेदी, और संवेदन चेतनाका एक रूप 
है। जब संवेदनशीरू पौधा किसी सम्पर्कसे सिकुड़ता है तो यह प्रकट 
होता है कि वह स्नायविक रूपसे प्रभावित हुआ है, उसके अन्दर कोई 
वस्तु उस सम्पर्कको नापसंद करती है और उससे अलूग हटनेकी कोशिश 
करती है; एक शब्दमें कहें तो वनस्पतिमें एक अवचेतन संबेदन है, और 
हम देख चुके है, हमारे अन्दर उसी प्रकारकी अवचेतन क्रियाएँ होती 

है। मानव-गठनमें यह संभव रहता है कि इन अवचेतन बोधों और 

संवेदनोंके घटित होने और स्तायु-प्रणाली पर उनका प्रभाव पड़ना समाप्त 

हो जानेके लम्बे कालके बाद भी उन्हें सतहपर लाया जा सके। फिर, 

प्रमाणोंके नित्य वद्धित होते हुए समूहने यह अकाटय रूपसे स्थापित कर 

दिया है कि हमारे अन्दर एक अवचेतन मन विद्यमान है जो सचेतनसे 

अधिक बृहत्‌ है। वनस्पतिमें वाहरी तलपर जागरूक मन नहीं रहता जिसे 
उसके अवचेतन संवेदनोंके मूल्यांकनके प्रति जागृत किया जा सके, अकेला 
यह तथ्य उस व्यापारकी मूलगत एकरूपतामें कोई अंतर नहीं छाता। 

चूंकि व्यापार वही हैं, अतः वे जिस वस्तुको अभिव्यक्त करते हैं वह 

भी एक -ही होगी, और वह है अवचेतन मन। और यह भी बिलकुल 
संभव है कि अवचेतन इब्द्रिय-मनकी प्राण-क्रिया घातुमें एक अधिक आरं- 

भिक अवस्थामें रहती है, यद्यपि घातुर्में स्तायविक अनुक्रियाके अनुरूप 
कोई शारीरिक आन्दोलन नहीं होता; किन्तु, शारीरिक आंदोलनका न 
होना धातुके अन्दर प्राण-सत्ताकी विद्यमानतामें कोई मूलगत अंतर नहीं 
लाता जैसे कि शारीरिक चलनका न होना वनस्पतिके अंदर प्राण-सत्ताकी 

पविद्यमानतामें कोई- मौलिक अंतर नहीं लछाता। 

सचेततव जब शरीरमे अवचेतन हो जाता है या अवचेतन सचेतन 

हो जाता है, तब क्या होता है? यथार्थ अंतर यह होता है कि सचेतन 

शक्ति अपने कर्मके किसी अंशमें लीन हो जाती है, न्यूनाधिक ऐकांतिक 
रूपसे संकेन्द्रि। हो जाती है। संकेन्द्रणे कुछ रूपोंमें, हम जिसे मान- 
सिकता कहते हैं, अर्थात्‌ प्रज्ञान-चेतना, वह सचेतन रूपसे क्रिया करना 
लगभग या बिल्कुल बन्द कर देती है, तब भी शरीर और स्वतायुओं 
और इच्द्रिय-मनका कार्य अलक्षित, कितु निरंतर और पूर्णतः, चलता जाता 
है; सब कुछ अवचेतन हो गया होता है और केवल किसी एक क्रियामें 

या क्रियाओंकी किसी एक धारामें ही मन ज्योतिर्मय रूपसे सक्रिय रहता है। 
में जब लिखता हूँ, तब लिखनेका शारीरिक कार्य प्रधानतः, या कभी- 
कभी सम्पूर्णतः. अवचेतन मन ही करता है; शरीर कुछ स्नायविक क्रियाएं 

करता है, जैसा कि हम कहते हैं अचेतन रूपसे, और मन केवल उस विचारके 
प्रति जागृत रहता है जिसके साथ वह व्यस्त है। निस्संदेह, यह हो 
सकता है कि समग्र मनुष्य अवंचेतनमें डूब जाय, फिर भी उसकी वे 
अभ्यस्त क्रियाएं चालू रहें जिनमें मनकी क्रियाएं उपलक्षित रहती हैं, 
जैसा कि निद्राके बहुतसे व्यापारोंमें होता है। या वह अतिचेतनमें चढ़ 

जाय और फिर भी अवगूढ़ मनसे शरीरमें सक्रिय रहे, जैसा कि योग- 
समाधिके कुछ व्यापारोंमें होता है। तो यह स्पष्ट है कि वनस्पतिके 
संवेदन और हमारे संवेदनके बीच यही अंतर है कि विश्वमें अपने-आप- 

को अभिव्यक्त करनेवाली चित्‌-शक्ति वतस्पतिमें तबतक जड़तत्त्वकी निद्वासे 
पूरी तरह बाहर नहीं आयी है, उस लीनावस्थासे पूरी बाहर नहीं आयी 
है जो क्रियमाण शक्तिका अतिचेतनमें अवस्थित उसके क्रिया-मूलसे सम्पू- 
णंत: विच्छेद करती है, अतएवं अचेतन रूपसे वह वही करती है जो 

सचेतन रूपसे तब करेगी जब वह मनुष्यके अन्दर अपनी लीनावस्थासे 
बाहर आ जाती है और अपने ज्ञानात्माके प्रति, यद्यपि तवतक भी परोक्ष 
रूपसे ही, जागृत होना आरंभ कर देती है। वह ठीक वे ही चीजें 
करती है, कितु चेतनाकी दृष्टिसे भिन्न मूल्य रखती हुई और एक भिन्न 

विधिसे । 
अब यह धारणा बतानी संभव हो रही है कि स्वयं परमाणुमें भी 

कुछ ऐसी वस्तु है जो हमारे अन्दर इच्छा और कामना वन जाती है, एक 

आकर्षण और विकर्षण है जो, दृश्य रूपमें अन्यथा होते हुए भी, मूलतः: 

वही वस्तु है जो हमारे अन्दर अनुराग और विराग होती है; कितु 

वे, जैसा हम कहते हैं, अचेतन या अवचेतन हैं। इच्छा और कामनाका 

यह सारतत्त्व प्रकृतिमें सर्वत्र व्यक्त है, और यद्यपि अभी तक उसे पर्याप्त 
रूपसे दृष्टिमें नहीं लिया गया है, वह समान रूपसे व्याप्त एक अवचेतन, 
या चाहें तो अचेतन कह लें, या बिलकुल ही संवृत संवेदनः और बुद्धिसे सम्बद्ध- 
है, और निःसंदेह उनका प्राकटय है। जड़तत्त्वके प्रत्येक परमाणुममें विद्यमान 
रहता हुआ यह सब अवश्य ही उन परमाणुओंके सम्मिलनसे बनी हुई प्रत्येक 
वस्तुर्मों विद्यमान है; और यह सब परमाणुमें इसलिये विद्यमान है कि यह उस 
शक्तिमें विद्यमान है जो परमाणुका उपादान होती और उसका निर्माण 
करती है। वह शक्ति मूलतः वेदान्त-वणित चितृ-तपस या चित्‌-शक्ति 
है, चित्‌-पुरुषकी अंतर्नेिहित सचेतन शक्ति है, जो वनस्पतिमें अवमानसिक 
संवेदनससे भरी स्तायविक ऊजके हझूपमें, आरंभिक पशु-रूपोंमें कामना-बोध 
और कामना-इच्छाके रूपमें, विकसित होते हुए पशुमें आत्म-चेतन बोध 
और शक्तिके रूपमें, और मनुष्यमें, इन सबके शिखरकी नाई, मानसिक 
इच्छा और ज्ञानके रूपमें अभिव्यक्त होती है। प्राण वेहश्व 
ऊर्जाकी एक ऐसी सीढ़ी है जिसमें निरचेतनासे चेतनाकी ओरका संक्रमण 
सम्पन्न किया जाता है; वह उस ऊर्जाका एक मध्यवर्ती वीर्य है जो कि 
जड़तत्त्वमें अन्तहित या निमज्जित है, वहाँसे अपनी निजी शक्तिके द्वारा 
मुक्त होकर अवमानसिक सत्तामें पहुँचता है, बादमें, मनके उन्मज्जनके द्वारा 
अंतिम रूपसे उन्मुक्त होकर अपनी सक्तियताकी समग्र संभावनामें पहुँच 
जाता है। 

अन्य सारी विचारणीय बातोंको छोड़कर भी, यदि हम विकासक्रमके 
प्रकरणके प्रकाशमें इस उन्मज्जनकी ऊपरी प्रक्रियाकों ही देखें, तो भी यह 
निष्कर्ष युक्तिसंगत अनिवार्यताके रूपमें उपस्थित हो जाता है। यह स्वतः- 
सिद्ध है कि यद्यपि वनस्पतिका प्राण पशुके प्राणसे भिन्नतः गठित है, तो भी 
वह वही शक्ति है, उसमें भी ये चिक्त विद्यमान हैं:--जन्म, वद्धन और 

मृत्यु, बीजके द्वारा उत्पत्ति, हास या रोग या हिसाके द्वारा मृत्यु, पोषक 
तत्त्वोंकी वाहरसे अंदर खींचते हुए अपना संरक्षण, प्रकाश और गरमीपर 

निर्भरता, उत्पादकता और वंध्यता, यहाँ तक कि निद्रा और जागरणकी 

स्थितियाँ, प्राण-गतिकी ऊर्जा और उसका अवसाद, शैशवसे परिपक्वता 
और वार्धक्यकी ओर गमन; इसके अतिरिक्त, वनस्पतिमें प्राणके वलके 
सारतत्त्व समाये रहते हैं, अतएव वह पशु-सत्ताओंके लिए स्वाभाविक आहार 
होती है। यदि यह मान लिया जाता है कि वनस्पतिमें स्तायविक संस्थान है 
और वह उद्दीपनके प्रति अनुक्रियाएँ करती है, उसमें अवमानसिक या शुद्धतः 
प्राणिक संवेदनोंका आरंभ या अंतःलत्रोत है, तो वनस्पति और पशुके प्राणका 

सारूप्य समीपतर आ जाता है, कितु तव भी, वह स्पप्ठतः पद्यु जीवन 
और “निर्जीव” जड़तत्त्वके वीचके प्राणके विकासक्रमका एक मध्यवर्ती 

पर्व ही रहती है। और ठीक इसी वातकी आशा की जा सकती है 
यदि प्राण ऐसी शक्ति हो जो जड़तत्त्वसे विकसित होकर निकलती और 
मनमें समाप्त होती है; और यदि ऐसा है तो हम यह माननेको वाध्य 
हैं कि वह जड़ अवचेतना यथा निश्चेतनामें निमज्जित या अंतहिंत होकर 

स्वयं जड़तत्त्वमें विद्यमान रहती है। क्योंकि, अन्यत्र कहाँसे वह उनन्‍्मज्जित 
हो सकती है? हमें यह माननेको वाध्य होना होगा कि जड़के अंदर 
प्राणका विवर्तवन यह अर्थ रखता है कि प्राण वहाँ पहलेसे निवर्तित था, 
वशतें कि हम यह न मान बैठे कि प्राण एक नयी सृष्टि है जिसका प्रक्ृषतिमें 
किसी जादूई और अव्याख्येय रूपसे प्रवेश किया गया। उस दद्षामें प्राण 
या तो कुछ नहींसे वनायी गयी सृष्टि होगा या जड़की क्रियाओंका परिणाम 
होगा जब कि स्वर्य उन क्रियाओंमें ऐसी कोई वस्तु नहीं है, ऐसा कोई 
तत्त्व नहीं है जिसका स्वरूप प्राणसे सजातीय हो, जो प्राणकी सृष्टिका आधार 
बन सके; या, यह कल्पना की जा सकती है कि वह ऊपरसे, भौतिक 
विश्वसे ऊपरके किसी अतिभौतिक लछोकसे उतर आया होगा। प्रथम 
दोनों अनुमानोंको मनगढ़ंत कल्पनाएँ मानकर छोड़ा जा सकता है; अंतिम 
व्याख्या संभव है और बिलकुल घारणागम्य भी, और गुह्म दृष्टिसि यह 
सत्य भी है कि भौतिक विश्वसे ऊपरके किसी प्राण- 

लोकसे आये हुए चापने यहाँके लोकमें प्राणके उनन्‍्मज्जनमें सहायता दी है। 

कितु यह व्याख्या इस वातका वहिप्कार नहीं करती कि प्राणका उद्गम 

स्वयं जड़से एक प्राथमिक और आवश्यक क्रियाके रूपमें हुआ है। वयोंकि, 
भौतिक लोकके ऊपर किसी प्राण-जगत्‌ या प्राण-लोकका अस्तित्व है, केवल 

यही बात प्राणके उन्‍्मज्जनतक नहीं ले जाती, जबंतक कि ऐसा न हुआ 
हो कि सत््‌-पुरुष अपनी विभिन्न भूमिकाओं या शक्तियोंसे गुजरता हुआ 
निदचेतनामें उतर आया हो, जिसके परिणामस्वरूप वह इन सारी शक्तियोंके 
साथ जड़में निवर्तित हो गया हो और वादमें इनका विवर्तत और उन्मज्जन 

अभिप्रेत हो और बह प्राण-लोक भी इस अवतरणमें एक रूपायणकारी 
भूमिकाके रूपमें अन्नस्थित रहा हो। इस वातका प्रधान महत्व नहीं है 
कि इस निमज्जित प्राणके चिह्न जड़ वस्तुओंमें, चाहे वे अब तक असंगठित 
या आरंभिक अवस्थामें ही क्‍यों न हों, देखे जा सकते हैं, या कि इस निवर्तित 

प्राणके सम्पूर्ण निद्रामें रहनेके कारण इस प्रकारके कोई चिह्न 
दिखायी नहीं देते। जो जड़ - ऊर्जा संहत, व्याकृत और विसंहत करतो 

है? वह अपनी एक अन्य भूमिकामें कार्य करती हुई वही शक्ति है जो प्राण- 
ऊर्जाके रूपमें जन्म, वद्धंन और मृत्यमें प्रकट होती है, जैसे कि निद्राचारी 

अवचेतनामें बुद्धिके कार्योकों करनेके नाते वह अपने-आपको उसी झव्ितिके 
रूपमे प्रदशित करती हैं जो एक अन्य भमिकार्मे मनकी स्थितिकी प्राप्त 

कर लेती हैं; उसका स्वरूप ही यह दिखला देता है कि वह अपने अन्दर 

मन और प्राणकी तवतक अनुन्मक्त रहती शक्तियोंको समाये रखती 
यद्यवि उनके अपने स्वभावगत संगठन या प्रक्रिया नहीं। 

तो, प्राण, सारहूपमें, सर्वत्र, परमाणुसे लेकर मनुप्य-तकमें, एक-जेसा 

ही प्रकट होता है; परमाणुमें सत्ताकी अवचेतन सामग्री और गति समायी 
रहती हैं जो पशुके अंदर चेतनाके रूपमें उन्मुक्त होती हैं, वनस्पतिका 

जीवन विकासक्रमकी राहमें एक वीचकी भूमिका वनकर आता है। 

प्राण यथार्थत: चित्‌-शक्तिकी एक विश्वव्यापी क्रिया है जो जढ़तत्त्वके 

ऊपर और अन्दर अवचेतन झरूपसे क्रिया करती है; यह वह क्रिया है जो 

रूपों और शरीरोंका सर्जन, संरक्षण, विनाश और पुनःसर्जन करती है और 
स्वायविक शक्तिकी क्रीड़ाके द्वारा, अर्थात्‌ उद्दीपक ऊजाके आदान-प्रदानकी 

लहरोंके द्वारा, उन शरीरोंमें सचेतन संवेदन जाग्रत करनेका प्रयत्त करती 

है। इस क्रियामें तीन स्थितियाँ आती हैं:--निम्नतम, जिसमें कम्पन 

तब भी जड़तत्त्वकी निद्रामें सम्पूर्ण: अवचेतन रहता है, जिससे वह पूरा 

यंत्रवत्‌ प्रतीत होता है; मध्य स्थिति, जिसमें वह ऐसी अनुक्रिया करनेमें 
सक्षम हो जाता है जो अभी तक अवमानसिक रहती है, कितु उस तट 

पर आ जाता है जिसे हम चेतना कहते हैं; उच्चतम, जिसमें सचेतन 
मानसिकताको प्राण एक मानसिक वोधगम्य संवेदनके रुपमें विकसित करता 

| 

प्राशका जन्म, बद्ध न और मरणख अपने बाह्य रूपमें संहर्ति, व्याकृति और विप्तातिकी 
वहों प्रक्रिया हैं, ययपि अपनी प्तिरिक प्रक्रिया भर मद्धत्वम उससे अ्रिर हं। 
यदि इन वस्तुझेकि बारेगें हमारी गुछझय ८प्टि ठीक हे तो चेत्य पुरुषके द्वारा शरीरमें 
प्रात्माका श्रभिष्ठानक्रण भी सथ्य बाय प्रद्रियाका अनुसरण करता ऐ, क्योंकि, 

शत्मा-पुर्प, केन्द्र होनेके नाते, अपने मनोमय, प्राथमव फ्रोर श्न्नमय कोपोंकि 
तत्वोंको भौर उनमें जो कुछ समाया है उसको जन्मके लिए प्पनी घोर गाँचता 
है भौर उनको छंदृति करता है, जीवनमें इन संघदनोंका बद न ४ कौर पपने 
प्रयाणधपर इन संदतियाँकों त्याग देता है भौर उन्दें' जिससे विधडित कर उता है, 

किन, ऐसा करता हुमा मो, वह अपनी प्ांतरिक श््ियोंकों झिस्स शपने 'भ्न्दर 

सॉचकर धारण कर खेता है जब तक कि बह पुनम्न्मर्मे उस शादि प्रतिसार 

पर 

कट 
45 
| 

ब्र 

पुनराइत्ति न फरने लग जाय | 

है जो इस संक्रमणमें इन्द्रिय-मन और बुद्धिके विकासके लिए आधार बन 

जाता है। जब मध्य स्थिति आती है तभी जड़ और मनसे विविक्त 
रूपमें प्राणका भाव हमारी पकड़में आता है, किन्तु यथार्थतः वह सारी 
स्थितियोंमें एक-सा रहता है और सव्वेदा मन तथा जड़के बीचकी मध्य 
भूमिका, जड़का उपादान और मनके द्वारा अनुगर्भित रहता है। वह 

बल्कि चितृ-शक्तिकी ऐसी क्रिया है जो न तो जड़-धातुका रूपायण मात्र 
है, व मतकी कोई ऐसी क्रिया है जिसके प्रज्ञानकका विषय जड़-धातु और 

रूप हों; वह तो वल्कि सचेतन सत्ताका ऊर्जायन है जो जड़-धातुके 

रूपायणका एक कारण और अवलंब होता है और सचेतन मानसिक 
प्रज्ञाका। एक सध्यवर्ती मूल और अवलंब होता है। प्राण, सचेतन 
सत्ताका यह मध्यवर्ती ऊर्जायन होनेके नाते, सत्ताकी उस सर्जक शवितिके 
एक रूपको संवेदतात्मक क्रिया और प्रतिक्रियामें उन्मुक्त करता है जो 
अपनी ही जड़-धातु्में लीन होकर, अवचेतन या निरचेतन रूपसे क्रिया 
कर रही थी। वह सत्ताकी उस प्रज्ञानात्मिका चेतनाकों अवलंब देता 
और क्रियामें उन्मुक्त करता है जिसे मन कहा जाता है, और उसे एक 

क्रियात्मक करण देता है ताकि वह केवल अपने रूपोंपर ही नहीं, प्रत्युत 
प्राण और जड़के रूपोंपर भी क्रिया कर सके। उनके वीचका तत्त्व होनेके 
नाते वह सन और जड़को संबद्ध भी करता है और उनके पारस्परिक 

व्यापारको अवलंब देता है। प्राण यह व्यापार-साधन प्रदान करता है 

अपनी स्पंदित स्नायविक ऊर्जाकी अविच्छिन्न धाराओंमें, जो मनको आपरि- 
वर्तित करनेके लिए रूपकी शक्तिको संवेदनके रूपमें लिये चलती हैं और 

जड़तत्त्वको आपरिवर्तित करनेके लिए मनकी शक्तिको इच्छाके रूपमें वापस 
लाती हैं। अतः, जब हम प्राणकी चर्चा करते हैं तो हमारा अभिप्राय 

सामान्यतः इस स्नायविक ऊजासे ही रहता है; यह है भारतीय दशेनशास्त्रमें 

वर्णित प्राण। किन्तु, स्तायविक ऊर्जा पशु-सत्तामें प्राणके द्वारा अपनाया 
हुआ रूप मात्र ही होती है। वही प्राणिक ऊर्जा सकल रूपोंमें, नीचे परमाणु 

'तकमें विद्यमान है, कारण, साररूूपमें वह सर्वत्र बही है, और सर्वत्र चितू- 
शक्तिकी वही क्रिया है,--वह महाशक्ति अपने ही रूपोंकी वस्तुभूत सत्ताको 

अवलूंब देती और परिवतित करती है; इन्द्रिय और मन उस शक्तिके 

साथ गुप्त रूपसे सक्रिय रहते हैं, कितु पहले वे रूपके अंदर संवृत रहते 

हैं और उनन्‍मज्जनकी तैयारी करते हैं, वादमें अपनी संवृत अवस्थासे उनका 
अंतिम उन्‍्मज्जन होता है। यही भौतिक विश्वको अभिव्यक्त करने- 

वाछे और उसमें निवास करनेवाले सर्वव्यापी प्राणका सम्पूर्ण तात्पये है। 



अध्याय बीस 

मृत्यु, कामना और असामथ्य 

** 'अग्र आसीन्मृत्युनैवेदमावृत्मासीत । 
अहनायया अछनाया हि मुत्युः; 
तन्मनो5कुछ्त  आत्मन्वी ._ स्यथामिति ॥। 

प्रारंभमें सब कुछ क्षुबासे आवृत था जो कि मृत्यु है; “मैं आत्मवान्‌ 
हो जाऊं”, इस भावसे उसने अपने लिए मन बना लिया। 

-वुहदारण्यकोपनिषद्‌ . 2. 7 

य॑ मर्त्य: पुरुस्पृहं विवषह्विब्वस्थ धायसे । 
प्र स्वादर्न पितृनामस्ततातिं चिदायवे ॥। 

यह है वह शक्ति जिसे मर्त्यने खोज लिया, उसमें अपनी अनेक 

कामनाएँ हैं कि वह समस्त वस्तुओंको धारण कर सके; वह 
सारे भोजनोंका स्वाद छेती और जीवके लिए एक गृह वनाती है। 

ऋग्वेद 5. 7. 6 

(पिृछले अध्यायमें हमने 'प्राण॑पर भौतिक अस्तित्वके दृष्टिकोणसे और 
जड़तत्त्वमें प्राणिक तत्त्वके प्रकट होने और उसकी क्रियाके दृष्टिकोणसे 

विचार किया है, और जिन तथ्योंको यह विकसनशील पाथिव जीवन हमारे 

सामने छाता है उनके आधारपर विवेचन किया है। किन्तु यह स्पष्ट 
है कि वह जहाँ कहीं प्रकट हो, जिस किसी भाँति क्रिया करे, और : 

चाहें जिन परिस्थितियोंमें हो, सामान्य तत्त्व सव जगह एक जैसा ही होगा। 

प्राण विश्वव्यापी शक्ति है जो वस्तुमय रूपोंका सृजन करने, उनमें ऊर्जा 
भरने, उनका संरक्षण करने और उन्हें परिवर्तित करने, यहाँ तक कि 
उनका विकय और पुननिर्माण करनेमें भी, सक्रिय रहती है। गुप्त या 

स्पप्ट रूपसे सचेतन ऊर्जाका पारस्परिक खेल या आदान-अदान इसकी 
मूलभूत विशेषता है। हम जिस भौतिक जगतूमें रहते हैं उसमें आ्राणमें 



सृत्यु, कामना और असासमर्थ्यं श्श 

सन निवर्तित और अवचेतन रहता है जैसे मनमें अतिमानस निवर्तित और 
अवचेतन रहता है, और निवर्तित अवचेतन मनको लिये हुए यह प्राण 
जड़तत्त्वमें निवर्तित रहता है। अतः, यहाँ जड़तत््व ही आधार और प्रत्यक्ष 
आरंभ है; उपनिषदोंकी भाषामें “पृथिवी पाजस्यम्‌”, पृथ्वी ही हमारा 
आधार है। भौतिक विश्वका आरंभ होता है व्याकृत परमाणुसे जो 
ऊजसे सिंचित, और एक अवचेतन कामना, इच्छा और बुद्धिके अरूपायित 

उपादानसे गर्भित रहता है। इस जड़तत्त्वमेंसे अभिव्यक्त होता है प्रत्यक्ष 
प्राण, और प्राण जिस मनको अपने-आपके अंदर बनाये रखता है उसे 
वह सजीव शरीरके माध्यमसे अपने अंदरसे मुक्त करता है। अब मनको 
भी अपने अंदरसे मुक्त करना होगा अतिमानसको, जो कि उसकी क्रियाओंमें 
छिपा हुआ है। किच्तु हम एक अन्यथा-निर्मित जग़त॒की कल्पना कर 
सकते हैं जिसमें मन आरंभमें निवर्तित नहीं रहता, प्रत्युत रूपधातुके आदि 
रूपोंका सुजत करनेके लिए अपनी अंतनिहित ऊर्जाकों सचचेतन खूपसे 
व्यवहारमें लाता है, और यहाँकी भाँति आरंभमें केवल अवचेतन नहीं रहता । 
तब भी, यद्यपि ऐसे जगतू्‌की क्रिया हमारे जगतृसे बिलकुल भिन्न होगी, 
उस ऊर्जाकी क्रियाका मध्यवर्ती वाहन सदा प्राण ही होगा। स्वयं वह 
चस्तु वही होगी, भले ही प्रक्रिया पूरी तरह उल्टी क्‍यों न हो | 

किंतु तब तत्काल यह प्रकट होता है कि जैसे मन अतिमानसकी एक 
अंतिम प्रक्रिया मात्र है, वैसे ही प्राण भी चितृ-शक्तिकी एक अंतिम 

क्रिया है जिसका निर्धारणकारी रूप और सर्जन-शक्ति सतृ-भाव होता 
है। चेतना, जो कि शक्ति है, सत्‌-पुरुषकी प्रकृति है, और यह चिन्मय 
पुर्ष एक सर्जनशीर ज्ञानात्मिक-इच्छाके रूपमें अभिव्यक्त सत्‌-भाव 

या अतिमानस है। अतिमानसिक '्ञानात्मिका इच्छा' चित्‌ृ-शक्ति ही 
है, जो संयुक्त सत्ताके रूपोंके सर्जनके लिए एक व्यवस्थित सामंजस्यमें, जिसे 
हम जगत्‌ या विश्व कहते हैं, सक्रिय की गयी है। इसी तरह, मन और 
प्राण भी वही चित्‌-शक्ति हैं, वही ज्ञानात्मिका इच्छा हैं, किन्तु उनकी क्रिया 
स्पष्ठतः वैयक्तिक रूपोंको एक प्रकारके सीमांकन, विरोध और आदान- 

भ्रदानमें बनाये रखनेके लिए होती है, जिसमें सत्ताके प्रत्येक रूपमें रहनेवाला 
अंतरात्मा स्वकीय मन और प्राणको इस भांति क्रियान्वित करता है मानों 
वे दूसरोंसे पृथक हों, यद्यपि वस्तुतः वे कभी पृथक्‌ नहीं होते, वरन्‌ एक 
ही विश्वात्मा, मन और प्राणकी वह क्रीड़ा होते हैं जो उसकी एक ही 

वास्तविकताके विभिन्न रूपोंमें होती है। अन्य शब्दोंमें, जैसे मन सर्वे-विज्ञानी 
तथा सर्व-प्रज्ञानगा अतिमानसकी व्यक्तीयनकी अंतिम क्रिया है, वह 



299 दिव्य जीवन 

प्रक्रिय है, जिसके द्वारा उसकी चेतना प्रत्येक रूपमें व्यक्तिभावापन्न होकर 
उसके उपयुक्त दृष्टिकोणसे, और उस दृष्टिकोणसे अग्रसर होनेवाले वैई्व 
संबंधोंको स्थापित करती हुई क्रिया करती है, उसी तरह प्राण भी वह अंतिम 
क्रिया है जिसके द्वारा चित्युरुषकी शक्ति विश्वव्यापी अतिमानसकी सर्वधृत 
और सर्व-सर्जनशील इच्छाके द्वारा क्रिया करती हुई, वैयक्तिक रूपोंका 
संरक्षण करती है, उनमें ऊर्जा भरती है, उनका निर्माण और पुतनिर्माण 
करती है और, इस भाँति, शरीरधारी अंतरात्माकी समस्त क्रियाओंके आधार- 

स्वरूप उनमें क्रिया करती है। प्राण भगवान्‌की ऊर्जा है जो डाइनेमोकी 
तरह अपनें-आपको रूपोंके अंदर अनवरत' उत्पन्न करती है। प्राण केवल 
आघातोंके बहि्गामी पुंजसे वस्तुओंके परिपाइ्वके रूपोंपर ही क्रिया नहीं 
करता वरन्‌ चारों ओरके सारे जीवनके जो आघात अंदरकी ओर आते 
हैं, बाहरसे, परिपाश्वके विश्वसे जो आधात रूपपर वरसते हुए आते हैं 
और उसके अंदर प्रवेश करते हैं, उन्हें भी ग्रहण करता है। 

इस दुृष्टिसे प्राण चित्‌ू-ऊजाके एक ऐसे छरूपमें प्रकट होता है जो 

जड़तत्त्वपर मनकी क्रियाके लिए मध्यवर्ती और उपयुक्त है; वह, एक अर्थमें, 
मनका तबका ऊर्जा-रूप कहा जा सकता है जब मन सर्जन करता है और भावोंके 

साथ सम्बन्ध छोड़कर शक्तिकी गतियों और जड़-घातुके रूपोंसे संबंध जोड़ता 

है। किन्तु साथ ही, तुरंत यह भी कह देना आवश्यक है कि जैसे मन 

कोई पृथक्‌ सत्ता नहीं है, प्रत्युत सारा अतिमानस उसके पीछे है और 
अतिमानस ही सर्जक होता है, मन तो उसकी बवैयक्तिक रूप देनेवाली 

अंतिम क्रिया मात्र है, वैसे ही प्राण भी कोई पृथक्‌ सत्ता या क्रिया नहीं 
है, प्रत्युतु उसके एक-एक कार्येके . पीछे सारी चितृ-शक्ति रहती है और 

एकमात्र वह चितृ-शक्ति ही है जिसका अस्तित्व है और जो सृष्ट वस्तुओंमें 
क्रिया करती है। प्राण तो उस शक्तिकी अंतिम क्रिया है जो मन और 
शरीरके वीच मध्यवर्ती है। अतः, हम प्राणके विपयमें जो कहते हैं 

वह सवका सब इस आश्विततासे उत्पन्न होनेवाली मर्यादाओंके अधीन 
होगा। हम न तो प्राणके स्वरूपको, न उसकी प्रक्रियाकों ही तवतक 

यथार्थतः जानते हैं जब तक कि हम उसके अंदर क्रिया करनेवाली उस 
चित्‌-शक्तिके प्रति संविद्‌ और सचेतन न हो जायें, प्राण जिसका वाह्म 
रूप और उपकरण मात्र है। केवल तभी हम भगवान्‌के वैयक्तिक अंतरात्मा- 
रूप और मनोमय तथा शारीरिक यंत्र बनकर यह बोध प्राप्त कर सकते 
हैं कि प्राणके अन्दर भगवान्‌की क्‍या इच्छा है, और उसे सज्ञान भावसे 

क्रियान्वित कर सकते हैं; केवक तभी प्राण और मन, अज्ञानकी वक्त 

विक्वतियोंको निरंतर क्षीण करंते हुए, हमारे और वस्तुओंके अंदर सत्यकी 
एक नित्य-वद्धभाव ऋजुताकी राहों और गतियोंमें अग्रसर हो सकते हैं। 
जैसे मनको उस अतिमानसके साथ सचेतन रूपसे संयुक्त होना है जिससे वह 
अविद्याकी क्रियाके द्वारा पृथक हो गया है, वैसे ही प्राणकों उस चित्‌- 
शक्तिके प्रति संविद्‌ होना है, जो उसके अंदर ऐसे उद्देश्योंके लिए और 
ऐसे अर्थकों लेकर क्रिया करती है जिनके प्रति प्राण हममें अपनी अंधकार- 
ग्रस्त क्रियामें अचेतन रहता है, क्योंकि वह केवल जीनेकी प्रक्रियामें लीन 
रहता है जैसे कि हमारा मन प्राण और जड़को मनोभावापन्न करनेकी 
प्रक्रिमें ही लीन रहता है; और, फलस्वरूप, प्राण अंधे और अज्ञान-भरे 
ढंगसे उनकी सेवा करता है, न कि ज्योतिर्मय रूपसे, न कि आत्म-परिपूर्तिकारी 
ज्ञान, बल और आननन्‍्दके साथ, जैसा करना उसकी मुक्ति और संपूर्तिकी 
अवस्थाकी नियति है और वह करेगा भी। 

वास्तवमें, हमारा प्राण, चूंकि वह मतकी अंधेरी और विभाजक क्रिया- 
के अनुगत है, स्वयं अंधकारमग्रस्त और विभाजित रहता है, और उसे मृत्यु, 
सीमितता, दुर्वछता, कष्ठ और अज्ञानमय क्रियाकी उस सारी अधीनतामें 

से गुजरना होता है जिसका जनक और कारण आवद्ध और सीमित जैव 

मन है। जैसा हम देख चुके हैं, विकृतिका मूल उद्गम था आत्म- 
अज्ञानसे आवबद्ध वैयक्तिक जीवका आत्म-परिसीमन; कारण, अपने- 
आपको उस एकका सचेतन रूप मानने और समस्त चेतना, समस्त ज्ञान, 

समस्त इच्छा, समस्त शक्ति, समस्त भोग और समस्त सत्ताको अपनी 
चेतना, ज्ञान, इच्छा, शक्ति और भोगके साथ एकात्म-रूपमें आलिंगन 
करनेके स्थानपर वह एक ऐकांतिक एकाग्रीकरणके द्वारा अपनें-आपको 

पृथक्‌ स्वयंभू वैयक्तिकताके रूपमें देखता है और सारी विश्व-क्रियाको 
केवल उस रूपमें देखता है जिसमें वह उसकी निजी वैयक्तिक चेतना, 
ज्ञान, इच्छा, शक्ति, भोग और सीमित सत्ताको दीखती है। हमारे अन्दर 
विश्व-प्राण, मनके अंदर बंदी बने हुए जीवकी इस दिशाका अनुगमन 

करता हुआ, स्वयं वैयक्तिक कियामें वंदी बन जाता है। एक सीमित 

अपर्याप्त सामथ्यकों साथ लिये, वह एक पृथक भ्राणके रूपमें अस्तित्व 

रखता और क्रिया करता है, और उसके चारों ओर विश्व-जीवनका जो 

आधात और चाप है उसका उन्मुक्त आलिगन करनेके स्थानपर वह उसे 
बाध्य होकर सहन करता है। बिश्वमें शक्तिके सतत बैश्व आदान- 

प्रदानमें फेंकी गयी एक दीन, सीमित वैयक्तिक सत्ताकी भाँति प्राण आरंभ- 

में उस विकराल पारस्परिक क्रीडाको निःसहाय भावसे सहता और उसका 

अनुसरण करता है; जो कुछ उसपर आक्रमण करता है, उसे निगलता 

है, उसका उपभोग करता, उसे व्यवह्ृत करता और चढछाता है, उन 
सबपर वह बस एक यंत्रवत्‌ प्रतिक्रिया करता है। किंतु जैसे-जैसे चेतना 
विकसित होती है, जैसे-जेसे उसकी अपनी सत्ताकी ज्योति संवृतिकी 
निद्राके तामसिक अंधकारसे उन्मज्जित होती है, वैसे-वैसे वेयवितिक सत्ता 
अपने अंदरके बलूके प्रति धुधलेपनसे संविद होती है और उस क्रीड़ाको 

पहले स्तायुओं द्वारा, और फिर, सनके द्वारा अधिकृत और व्यवहृत करना 
और उसका रस लेना चाहती है। अपने अंदरके बलके प्रति यह जाग- 
रण आत्माके प्रति क्रमिक जागरण होता है। कारण, प्राण शक्ति है, 
शक्ति बल है, बल इच्छा है और इच्छा ईव्वर-चेतनाकी क्रिया है। 

व्यक्तिमें रहनेवाले प्राणकों अपनी गहराइयोंमें अधिकाधिक संवितृ होती है 
कि वह भी सच्चिदानंदकी इच्छा-शक्ति है जो विश्वकी स्वामिनी है और 
वह स्वयं भी व्यक्तिगत रूपसे अपने जगत्‌का स्वामी होनेकी अभीष्सा 
करता है। अतः अपने निजके बलको उपलब्ध करना और अपने जगतृ- 
का स्वामी और ज्ञाता बनना, यही समस्त वैयक्तिक प्राणका वद्धमान 
अंतर्वेग रहता है; यह अंतर्वेग विश्व-जीवनमें भगवान्‌की बढ़ती आत्माभि- 
व्यक्तिका एक सारभूत तत्त्व है। 

कितु, यद्यपि प्राण बल है और वैयक्तिक जीवनके वर्धनका अर्थ वैय- 
क्तिक बलका वर्द्धन होता है, फिर भी उसका एक विभकक्‍त व्यक्ति- 

भावापन्न प्राण और शक्ति रहना ही उसे अपने जगतृका यथार्थ स्वामी 
बननेसे रोकता है। क्‍योंकि, अपने जगत्‌का स्वामी होनेका आर्य है सववे- 
शक्तिका स्वामी होता; पर जो चेतना विभकक्‍त और व्यक्तिभावापन्न है 
और जिसकी शक्ति और इच्छा विभकक्‍त, व्यक्तिभावापन्न, अतः सीमित 
है, उसके लिए सर्व-शक्तिकी स्वामिनी वनना असंभव है; केवल सर्वेच्छा'- 
के लिए ही वह स्वामित्व संभव है, और यदि व्यक्तिका स्वामी बनना 

संभव भी है, तो केवल तभी, जब वह सर्वेच्छाके साथ, और इस तरह 

सर्व-शक्तिके साथ पुनः एकात्म हो जाय। अन्यथा, वैयक्तिक आकारमें 
रहनेवाला वैयक्तिक प्राण स्वंदा अनिवार्य रूपसे अपने परिसीमनके इस 
तीनों बिल्लों, मृत्यु, कामना और असामर्थ्यके अधीन रहेगा। 

वैयक्तिक प्राणके अपने निजके अस्तित्वकी जो अवस्थाएँ हैं और विश्व- 
में अपने-आपको अभिव्यक्त करती हुई सर्वे-शक्तिके साथ उसके जो संबंध 
हैं, इन दोनोंके नाते मृत्यु उसपर आरोपित होती है। कारण, वैयक्तिक 
प्राण ऊर्जाकी वह विशेष कीड़ा है जो समूची विश्व-लीलाके संपादनमें 

अपने-अपने स्थान, समय व क्षेत्रमें छगे असंख्य रूपोंमेंसे किसी एक विशेष 
रूपका निर्माण व _सरंक्षण करने, उसे ऊर्जित करने और अंतमें उसकी 
उपयोगिताके समाप्त हो जानेपर उसका विलय करनेको विद्येपीकृत है। 
शरीरमें प्राणकी जो ऊर्जा है उसे विर्वमें रहनेवाली अपनेसे वाह्य ऊर्जाओं- 
के आक्रमणको सहना होता है, उसे उन ऊर्जाओंकों अंदर खींचना और 

उनका भक्षण करना होता है और वह स्वयं भी उनके द्वारा निरंतर भक्षित 

होती रहती है। उपनिपद्के अनुसार जड़ मात्र ही अन्न है, और यह 
भौतिक जगतका सूत्र है कि “अन्नका भोक्‍ता अन्नाद स्वयं अन्न बन जाता 
है”। शरीरमें संगठित प्राण सदा इस संभावनाकी ओर खुला रहता 
है कि उससे बाहरके प्राणका आक्रमण उसे खंडित कर दे, या उसकी 
भक्षण-क्षमता अपर्याप्त होने या उचित रूपसे पूरी न की जानेके कारण, 

या भक्षणकी क्षमता और वाहरके प्राणके लिए भोजन प्रदान करनेकी 

क्षमता या आवश्यकताके वीच सही संतुलन न होनेके कारण वह अपना 
रक्षण करनेमें अक्षम हो जाय और भक्षित हो जाय या अपना पुननवी- 
करण करनेमें अक्षम रहे, अतः क्षीण हो जाय या भंग हो जाय; तब 
उसे एक नये निर्माण या पुनर्नवीकरणके लिए मृत्युकी प्रक्रियाके बीचसे 
गुजरना पड़ता है। 

केवल ऐसा ही नहीं, प्रत्युत, यदि उपनिपद्की भापामें फिर कहें, 
प्राण-शक्ति शरीरका अन्न है और शरीर प्राण-शक्तिका अन्न है। दूसरे 

द॒व्दोंमें, हमारे अन्दरकी प्राण-शक्ति दोनों कार्य एक साथ ही करती है, 
वह वह सामग्री प्रदान करती है जिसके द्वारा रूप-शरीरका निर्माण, संरक्षण 
और पुननंवीकरण होता है और वह अपने-आपके जिस वस्तुमय रूपको 

इस प्रकार रचती है और उसका अस्तित्व बनायें रखती है उसका निरंतर 
व्यय भी करती जाती है। यदि इन दोनों क्रियाओंके वीचका संतुलन 
ठीक न रहे या भंग हो जाय, या यदि प्राण-शक्तिकी विभिन्न घारामोंकी 
व्यवस्थित क्रिया अव्यवस्थित हो जाय, तो रोग और ह्ास हस्तक्षेप करते 
हैं और विघटनकी प्रक्रिया प्रारंभ करते हैं। और, सचेतन स्वामित्वके 
लिए होनेवाला स्वयं संघर्ष ही, और मनका वरद्धंन भी, प्राणके संरक्षणको 

अधिक कठिन बना देते हैं। कारण, शरीरपर प्राण-ऊर्जाकी माँग बढ़ती 
जाती है, यह माँग मूल संभरण-व्यवस्थासे वहुत अधिक होती है और 

वह पूर्ति तथा मांगके मूल संतुलनको भंग कर देती है, और एक नया 
संतुलन स्थापित हो सकनेसे पहले बहुतसे ऐसे विकार प्रविष्ट कर दिये 
जाते हैं जो कि प्राणके सामंजस्थ और उसकी दीर्घ विद्यमानताके प्रतिकूल 

7-5 

होते हैं। इसके अतिरिक्त, स्वामित्वके लिए होनेवाला प्रयत्न वातावरण- 
में सदा तदनुरूप प्रतिक्रिया उत्पन्न करता है, वातावरण पहलेसे ही ऐसी 
शक्तियोंस भरा रहता है जो स्वयं अपनी परिपूर्ति चाहती हैं, अतः जो 
सत्ता उनपर अधिकार करना चाहती है उसके प्रति असहिष्णु रहती हैं, * 
उसके विरुद्ध विद्रोह और उसपर आक्रमण करती हैं। वहाँ भी एक 

संतुलन-भंग हो जाता है, एक अधिक तीत्र संघर्ष उत्पन्न होता है; प्रभुत्व- 
कारी प्राण चाहे कितना ही सबल क्‍यों न हो, जबतक वह असीम 
न हो जाय, अथवा, अपने वातावरणके साथ एक नया सामंजस्य स्था- 

पित करनेमें सफल न हो जाय, तबतक वह सदा प्रतिरोध करके विजय 

प्राप्त नहीं कर सकता, प्रत्युत एक दिन वह अवश्य ही पराजित और 

विघटित हो जायगा। 

किन्तु, इन सब आवश्यकताओंके अछावा, स्वयं शरीरधारी प्राणकी 
प्रक्ति और लक्ष्यी एक मूलभूत आवश्यकता है, वह है सांत आधारपर 
अनन्त अनुभवकों खोजना; और चूंकि आधार, यानी रूप, अपने संगठनके 
नाते अनुभवकी संभावनाकों सीमित कर देता है, यह उस रूपको विघटित 
कर और नये रूपोंको धारण कर ही किया जा सकता है। क्योंकि, अंत- 
रात्मा जब एक वार क्षण और क्षेत्रपर केन्द्रित होकर अपना परिसीमन 
कर लेता है, अपनी अनन्तताकी पुन:प्राप्तिकि लिए उसे अनुक्रमके नियम- 
का आश्रय लेना होता है, वह क्षणके साथ क्षणको जोड़ते हुए एक कालिक 

अनुभव संचित करता हैं जिसे वह अपना अतीत कहता है; उस कालमें 
वह क्रमानुगत क्षेत्रों, क्रमानुगत अनुभवों या जीवों, ज्ञान, सामर्थ्य और 
उपभोगके क्रमानुगत संचयोंसे गुजरता है, और इन सबको वह कालमें 
किये गये अपने अतीतके उपा्जनके भंडारके रूपमें अवचेतन या अति- 
चेतन स्मृतिर्में रखे रहता है। इस प्रक्रियाके लिए रूप-परिवर्तत आव- 
शइयक है, और वैयक्तिक शरीरमें निवर्तित अंतरात्माके लिए रूप-परिवर्तनका अर्थ 
होता है शरीरका विघटन। यह विघटन भौतिक विश्वमें सर्व-प्राणके 
विधान और उसकी वाध्यताके अबीन रहनेसे, रूपकी सामग्रीकी पूर्ति और 
उस सामग्रीपर की जानेवाली मांगके विधानके अधीन रहनेसे, पारस्परिक 
भक्षणके जगत्‌र्मं अस्तित्व रखनेके लिए दारीरघधारी प्राणके संघर्ष और 
उसके पारस्परिक आघात-प्रतिघातके सिद्धांके अबीन रहनेसे होता है । 
और यही मृत्युका विधान है। 

तो, यही मृत्युकी आवश्यकता और उसकी न्याय-संगतता है; वह प्राण 
का निषेध नहीं, प्रत्युत उसकी एक प्रक्रिया है। मृत्यु आवश्यक है, क्योंकि 

रूपका शाइवत परिवर्तंत वह एकमात्र अमरत्व है जिसकी अभीषप्सा सांत 
सजीव वस्तु कर सकती है और अनुभवका नित्य परिवर्तन वह एकमात्र 
अनंतता है जिसतक सजीव दरीरमें निवर्तित रहनेवाला ससीम मन 
पहुंच सकता है। जन्म और मृत्युके बीच हमारा शारीरिक जीवन जिस 
रूप-प्रकाससे निर्मित होता है उसी रूप-प्रकारका निरंतर पुनर्ववीकरण 
ही यह रूप-परिवर्तेत हो, ऐसा नहीं होने दिया जा सकता, क्योंकि जब- 
तक रूप-प्रकार परिवर्तित नहीं होता और अनुभवकारी मन काल, स्थान 
और वातावरणकी नयी परिस्थितियोंमें नये रूपोंके अन्दर नहीं डाला 
जाता, तबतक अनुभवका वह आवश्यक वैविध्य सम्पन्न नहीं किया जा 
सकता जिसकी मांग कालंगत और देशगत जीवनका स्वयं स्वभाव करता 
है। और, यह तो मृत्युकी प्रक्रियाका जो विघटनके द्वारा और प्राणसे 
प्राणके भक्षणके द्वारा होना है, इसमें जो स्वाधीनताका अभाव, बाध्यता, 

संघर्ष, वेदना, किसी अनात्मा प्रतीत होनेवाली वस्तुके प्रति अधीनता है, 

केवल इसके कारण ही यह आवश्यक और हितकारी परिवतना हमारी 
मत्य॑ मानसिकताको करार और आवांछनीय प्रतीत होता है। यह भक्षित 
होनेका, खंडित होनेका, विनष्ट होनेका या बलपूर्वक ले जाये जानेका 
भाव ही मृत्युका दंश है जिसे यह विश्वास भी पूरी तरह रद्द नहीं कर 
सकता कि मृत्युके बाद भी वैयक्तिक जीवन बचा रहता है। 

किन्तु यह प्रकिया उस पारस्परिक भक्षणके लिए आवश्यक है जिसे 
हम जड़में प्राणके आरंभिक विधानके रूपमें पाते हैं। उपनिषद्‌ कहती 
है कि प्राण क्षुधा है जो कि मृत्यु है और इस क्षुधासे, जो कि मृत्यु 
है, “अशनाया मृत्यु:”, भौतिक जगत्‌की सृष्टि की गयी है। वस्तुतः, यहाँ 
प्राण भौतिक धातुको अपने सांचेके रूपमें लेता है, और भौतिक धातु 
अनंत रूपसे विभकक्‍त तथा अनन्त रूपसे अपने-आपको संकलित करना 
चाहता हुआ सत्‌ है। अतः, अनंत विभाजन और अनंत संकलनके इन 

दो आवेगोंके मध्य विश्वका भौतिक जीवन निमित होता है। अपने 
संरक्षण और वर्द्धन्के लिए व्यक्तिका, सजीव परमाणुका प्रयत्न ही 
कामनाका सारा भाव है; एक अधिकाधिक सर्वाल्गिनककारी अनुभव, एक 
अधिकाधिक सर्वालिगनकारी अधिकार, अवशोषण, आत्मसात्तरण और 
उपभोगके द्वारा एक शारीरिक, प्राणिक, नैतिक और मनोमय वद्धंन ही 

'सत्ताका अनिवार्य, मूलभूत और अमिठ आवेग रहता है; वह सत्ता 
'एक बार विभकत और व्यक्तिभावापन्न हो जानेपर भी गुप्त रूपसे नित्य अपनी 
सर्वाल्गिनकारी, सर्वाधिपति अनंतताके प्रति सचेतन रहती है। उस 

गुप्त चेतनाकी उपलब्बिका आवेग ही विश्वक भगवानूकी प्रेरणा और 
प्रत्येक वैयक्तिक प्राणीमें अवस्थित बरीरघारी आत्माकी लालसा होता है, 
ओर यह अनिवार्य है, संगत है, हितकारी है कि वह उसे एक वद्धमान 
वृद्धि और विस्तारके द्वारा पहले प्राणकी अभिधाओोंमें उपलब्ध करना चाहता 
है। भीतिक जगत्‌में ऐसा केवल परिपाइर्वका भक्षण करते हुए, दूसरों- 
को या इूसरोंके अविकारमें जो है उसको आत्मसात्‌ कर अपनी वृद्धि 
करते हुए "किया जा सकता है; और यह आवश्यकता उस्र क्षुबाके सारे 

रूपोंकी सार्वभीमिक नन्‍्याव्यता बनती है। परंतु, जो भक्षण करता 
है वह भक्तित भी होता है; क्योंकि, आदान-प्रदानका, क्रिया और प्रति- 
क्रियाका, सीमित सामरथ्यंका और अतः एक अंतिम परिश्रांति और मृत्यु- 
का नियम स्थूल जगतूमें समस्त प्राणकों झासित करता है। 

अवचेतन प्राणमें जो कुछ तब भी प्राणिक क्ष॒वा मात्र था वह सचेतन 
मनमें अपने-आपको उच्चतर रुपोंमें रुपांतरित कर खेता है; प्राणिक 

अंगोंमं रहनेवाली क्षुवा मनोवासित प्राणमें कामनाकी लिप्सा बन जाती 
है, और वीडिक या विचार-प्रधान प्राणमें वह इच्छा-शक्तिका आवास 
वन जाती हैं। कामनाकी इस वृत्तिकों तवतक जारी रहना होगा और वह 
जारी रहेगी भी, जबतक व्यक्तिका इतना पर्याप्त विकास न हो जाय कि वह 
अंतमें स्व॒राट्‌ हो सके और, अनन्तके' साथ वद्धेमान सायुज्य प्राप्त करता 
हुआ, इस विश्वका सम्नाट्‌ बन सके। कामना वह उत्तोलक है जिसके 
हारा दिव्य प्राण-तत्व जगतमें अपनी आत्म-प्रस्थापनाके लट्यकों साधित 
करता है, और जड़ताके लाभार्थ उसे मिटा डालनेका प्रयत्न दिव्य प्राण- 

तत्त्वका प्रत्याव्यान है, ने रहनेकी एक इच्छा-भकति हैँ जो कि अवश्य 

ही अन्नान है, क्योंकि, अनन्त होकर ही व्यक्ति अपनी वैयव्तिकताका अंत 

कर सकता है। कामताका भी ठीक अंत तभी हो सकता है जब वह 

अनन्तकी कामना हो जाती है और अपने-आपको अनन्तक्े पूर्ण ऐश्वर्य- 

मय जआानंदमें एक दिव्य परिपृत्ति और एक अनंत संतुप्टिस तृप्त करती 
है। तबतक उसे एक परल्पर-भक्षण करनेवाली क्षुघाके प्रगगरसे निकल- 

कर एक पारस्परिक प्रदानकी ओर, आदान-प्रदानके एक वर्दमान ह्षपूर्ण 
यज्ञके प्रकारकी ओर प्रगति करनी होती है,--व्यक्तित अपने-आपको अन्य 
व्यक्तियोंकी देता है और बदलेगें उन्हें वापस पाता है; निम्नवर अपने- रत 

लापकी उच्चतरकोी देता है और उच्चतर निम्नतरकों, ताकि ये दोनों 
एक्ड्ूमरेकि अन्दर परिपूरित हो सकें; मानव अपने-आपको भगवानूकों 
देता हैँ और भगवान्‌ मानवकों; व्यकितके अन्दरका सर्व अपने-भायकों 

विद्वगत सर्वको देता है और दिव्य प्रतिदानके रूपमें अपना संसिद्ध 
विश्वत्व पा लेता है। इस प्रकार, अवश्य ही, क्षुघाका विधान प्रेमके 
विघानको, विभाजतका विधान एकत्वके विधानको, मृत्युका विधान 
अमरत्वके विधानको प्रगतिशील रूपसे स्थान देगा। विश्वके अन्दर क्रिया 
करनेवाली कामनाकी यही आवश्यकता है, यही उसकी सार्थकता, यही 
उसकी परिसमाप्ति और आत्म-परिपूति है। 

प्राणके द्वारा धारण किया हुआ मूृत्युका यह मुखौटा जैसे अपने 
अमरत्वकी प्रतिष्ठाकी चाह करनेवाले सांतकी चेष्टाका परिणाम: है, वैसे ही 
कामना भी प्राणके अन्दर सत्‌की व्यक्तिभावापन्न शक्तिका आवेग है जो 
अपने अनंत आनंदको, सच्चिदानंदके आतनन्दको कालमें अनुक्रमके 
पदोंमें और देशमें आत्म-विस्तारके पदोंमें, सांतके सांचेमें प्रगतिमान रूपसे 
प्रस्थापित करता चाहता है। वह आवेग कामनाका जो मुखौटा धारण 

करता है, वह सीधा प्राणके तृतीय व्यापार, उसके असामर्थ्यके विधानसे 
आता है। प्राण एक अनंत दाक्ति है जो सांतकी उपाधियोंके अंदर 

क्रिया कर रही है; यह अनिवार्य है कि सांतमें उसकी जो स्पष्ट व्यष्टि- 
क्रिया होती है उसमें सर्वत्र उसकी सर्वशक्तिमत्ता एक सीमित 
सामर्थ्य और आंशिक अशक्तताके रूपमें प्रकट हो और क्रिया करे, यद्यपि 

व्यक्तिके हर कर्मके पीछे, चाहे वह कितना ही दुर्वल, कितना ही व्यर्थ, 
कितना ही लड़खड़ाता हुआ क्यों न हो, अनंत सर्वशक्तिमान्‌ शक्तिकी 
समग्र अतिचेतन और अवचेतन विद्यमानता होती ही है; पीछेकी उस 
विद्यमानताके बिना विद्वरमें कोई एक न्यूनतम गति भी नहीं हो सकती, 
उसकी वैइव क्रियाकी समष्टिके अन्दर प्रत्मेक क्रिया और गति वस्तुओंमें 
अन्त्हित अतिमानसवत्‌ क्रिया करनेवाली सर्वशक्तिमान सर्वज्ञताकी आज्ञासे 
ही डलती रहती है। किंतु, व्यष्टि-प्राणशक्ति अपनी निजकी चेतनाके 
लिए सीमित और असामथ्यंसे भरी रहती है, क्योंकि उसे परिवेशकी 
अन्य व्यष्टि-प्राणशशक्तियोंके समूहके विरोधमें ही नहीं, प्रत्युत स्वयं अनंत 

प्राणके नियंत्रण और निपषेघके भी अधीन रहकर कार्य करना पड़ता है, 

क्योंकि, हो सकता है कि अनंत प्राणकी सम्पूर्ण इच्छा और दिश्ञाके साथ 
उसकी अपनी इच्छा और दिशा तत्काल मेल न खायं। अतः शक्तिका 
परिसीमन, असामर्थ्यका व्यापार विभक्त और व्यष्टिभावापन्न प्राणके तीन गुणोंमें 
तृतीय होता हैं। दूसरी ओर, आत्म-अभिवर्दधन और सर्वाधिपत्यका आवेग 
बना रहता है; अत: यह प्राण अपने-आपको अपनी वर्तमान शक्ति या 
असामथ्यंकी सीमासे न तो मापता या सीमित करता है और न यह 



290 दिव्य जीवन 

अभिप्रेत ही है। अतः, आधिपत्यके आवेग और आधिपत्य करनेकी शक्ति- 
के बीच जो खाई रहती है उससे कामनाका उद्गम होता है; क्योंकि 
यदि ऐसी कोई विषमता न रहती तो शक्ति सदैव अपने अभीष्टपर अधि- 
कार कर छेती, अपना लक्ष्य सदैव सुरक्षित रूपसे पा लेती, कामना 
अस्तित्वमें ही न आती, प्रत्युत लालसा-रहित एक वैसी स्थिर और आत्मवान्‌ 
“इच्छा-शक्ति ही रहती, जैसी भगवान्‌की इच्छा है। 

यदि व्यष्टि-शक्ति अज्ञानसे मुक्त मनकी ऊर्जा होती तो ऐसे किसी 
परिसीमनको या कामनाकी आवश्यकताकों बीचमें न आना पड़ता। वर्योंकि, 
जो मन अतिमानससे पृथक्‌ नहीं हुआ है, जो दिव्य ज्ञानात्मक मन है, 
उसे अपनी प्रत्येक क्रियाके अभिप्राय, क्षेत्र और अनिवार्य परिणामका ज्ञान 
रहेगा ; न उसे लालसा होगी, न वह संघरं॑ करेगा, वरन्‌ वह एक सुनिदिचित 

शक्तिको निःसृत करेगा जो तात्कालिक अभीष्ट लक्ष्यके लिए आत्म-सीमित 

होगी। वर्तमानसे आगे फैलनेमें भी, जिन गतियोंकी तात्कालिक सफलता 

अभिपष्रेत नहीं है, उन्हें हाथमें लेते हुए भी वह कामना या परिसीमनके अघीन 
नहीं होगा। क्योंकि, भगवान्‌की विफलताएँ भी उनकी सर्वेज्ता और 
सर्वशक्तिमत्ताकी क्रियाएँ हैं; उनकी सर्वज्ञताको उनकी समस्त विश्व-क्रियाओंके 
आरंभके सही समय और परिस्थितिका, उनके दशा-विपर्ययोंका, उनके 
तात्कालिक और अंतिम परिणामोंका ज्ञान रहता है। ज्ञानमय मन, दिव्य 

अतिमानसके साथ एक रहता हुआ, इस विज्ञानमें और इस सर्वे-निर्धारक 
बलमें भाग लेगा। किंतु, जैसा हम देख चुके हैं, यहाँ, व्यष्टि-प्राणशक्ति 

व्यष्टिर्पकारी और अज्ञानी मनकी, अपने ही अतिमानसके नज्ञानसे 

च्यूत मनकी एक ऊर्जा है। अतः जीवन'में उसके संबंधोंके लिए 
असामथ्यं आवश्यक है, और वस्तुओंका जैसा स्वरूप है, अनिवार्य है, क्योंकि, 

अज्ञानी शक्तिकी व्यावहारिक स्वेशक्तिमत्ता, चाहें एक सीमित क्षेत्रके 

अन्दर ही क्‍यों न हो, अकल्पनीय है, क्‍योंकि उस क्षेत्रमें ऐसी शक्ति दिव्य 
और सर्वज्ञ सर्वशक्तिमत्ताकी क्रियाके विरोधर्मों खड़ी होगी और वस्तुओंके 
स्थिर प्रयोजनको अस्थिर कर देगी,---और यह एक असंभव विदव-परिस्थिति 

है। अतः, सहजप्रवृत्तितत या सचेतन कामनाके परिचालूक संवेगके नीचे 

सीमित शक्तियोंका संघर्ष, जिसके द्वारा वे शक्तियाँ अपना सामथ्ये वद्धित 

करती हैं,--यह प्राणका प्रथम विधान है। जैसा कामनाके साथ होता है, 
वैसा ही इस संघर्षके साथ भी होता है; उसे एक परस्पर-सहायक शक्ति- 
परीक्षामें, भ्रात्‌ु शक्तियोंके एक सचेतन मललयुद्धमें जुटना होगा जिसमें 
विजयी और पराजित, बल्कि ऐसा कहें, जो ऊपरसे क्रिया करके प्रभावित 

करता है और जो नीचेसे प्रतिकारी क्रिया करता हुआ प्रभावित करता है, 
दोनों समान रूपसे लाभान्वित और वरद्धित होंगे। और, अंततोगत्वा, इसे उस 
दिव्य आदान-प्रदानका सुखद आघात हो जाना होगा, संघर्षकी विक्षुब्ध 
पकड़के स्थानपर प्रेमका दृढ़ आलिगव बन जाना होगा। तथापि, संघर्ष 

आवश्यक और हितकर आरंभ है। मृत्यु, कामना और संघर्ष विभक्‍त 
जीवनकी त्रिमूर्ति हैं, वे विश्वमें आत्म-प्रस्थापनके लिए प्रथम प्रयासमें दिंव्य 

प्राण-तत्त्वके धारण किये हुए तीन छद्मरूप हैं। 



अध्याय इक्कीस 

प्राणफा आरोहण 

प्र देवत्रा ब्रह्मणे गातुरेत्पों अच्छा मनसो न प्रयुकित। 
अग्नें दियवो अर्णमच्छा जिगास्यच्छा देवाँ ऊचिषे घिष्ण्या ये । 
या रोचने परस्तात्सूयस्थ याइचावस्तादुपतिष्ठन्त आपः 

शब्दका पथ देवोंकी ओर ले जाय, मनकी क्रियाके द्वारा अप 
(जल) की ओर ले जाय। हैं अग्नि! तू बुलोकके समुद्रको 
जाता है, देवोंकी ओर जाता है; तू लोक-लोकके देवोंका, सू्य- 
से ऊपर ज्योति-प्रदेशमें रहनेवाले जल और नीचे रहनेवाले जल- 

का मिलन कराता है। 
+-ऋग्वेद 0. 30. ; 3. 22, $ 

तृतीय घाम महिपः सिपासन्त्सोमों विराजमनु राजति पष्टुप्‌। 
चमृषच्छधेनः शकुनों विभृत्वा गोविन्दुद्रेप्स आयुधानि विश्वत्‌ । 
अपामूर्मि सचमानः समुद्र तुरीयं धाम महिषो विववित।॥ 

आनन्द-प्रभू तृतीय घामको जीतता है; वह विश्वात्माके अनुसार 
स्थित रहता और शासन करता है; इयेनके समान, शकुनके 
समान वह पात्र (आधार)के ऊपर वैठता और उसे ऊपर उठाता 
है; ज्योतिका आविप्कारक्क वह चतुर्य॑ (तुरीय)/ धामको 
अभिव्यक्त करता और उन जलोंके ऊमिमान समुद्रसे संसक्‍त 
होता है। 

-- ऋग्वेद 9, 95. 8, 9 

इदं॑ विष्णुवि चक्रमे त्रेघा नि दघे पदम्‌ । समह्लमस्य पांसुरे॥॥ 
घ्रीणि पदा वि चक्रमे विप्णुर्गोपा अदान्यः। अतो घर्माणि घारयन्‌ ॥ 
विष्णो: फर्माणि पद्यत यतो ब्रतानि पस्पदों । इन्द्रस्य युज्यः सजा ॥ 
तद्विष्णो: परम पर्द सदा पद्यन्ति सुरयः॥ दिवोबव चक्षुराततम्‌ ॥॥ 
तद्विश्रास्तों विपन्यवों जागृवांतः समिन्धते । विष्णोयत्‌ परम पदम्‌ ॥॥ 

विष्णने तीन बार पदक्षेप किया और प्राथमिक घूलिसे ऊपर 
उठाये अपने पदको अग्रसर किया, रक्षक और अदम्य विष्णुने 
तीन पद भरे हैं, और उनके धर्मोको वह परेके लोकसे घारण 
करते हैँ। विष्णुके कर्मोका निरीक्षण करो और देखो कि 
विष्णुने कहाँसे उनके घर्मोको अभिव्यक्त किया है। वह विष्णु- 
का उच्चतम पद होता है जिसे ऋषिगण सदा द्युलोकमें विस्तृत 
चक्षु-रूपयें देखते हैं; उसको विग्रगण (ज्ञानदीप्त पुरुष), प्रवुद्धणभण 
ज्वालाके रूपमें प्रदीप्त करते हैं,.... विष्णुके परम पदकों 
भी. ०.७० । 

--ऋग्वेद . 22, 7- 2[ 

हम, देख चुके हैं कि विभकत मर्त्य मन, जो परिसीमन और अज्ञान 
और दंद्वोंका जनक है, अतिमानसकी, स्वयं-ज्योतिमंय दिव्य चेतना- 

की एक अंधेरी आकृतिमात्र होता है जब कि उस दिव्य चेतनाके अपने प्रतीय- 
समान आत्म-प्रतिषेघके साथ प्रथम व्यवहार होते हैं जहाँसे हमारे विश्वका 
प्रारम्भ होता है; वैसे ही प्राण भी हमारे भौतिक विश्वमें जिस रूपमें उत्म- 

ज्जित होता है,--विभाजक मनकी ऊर्जाकी नाईं जो कि जड़में अवचेतन, 
निमज्जित और बंदी है; प्राण, जो मृत्यु, क्षुषा और अंसामथ्येका जनक है,-- 
वह उस दिव्य अतिचेतन शक्तिकी एक अंधेरी आक्ृतिमात्र होता है जिसकी 
उच्चतम भूमिकाएं अमरत्व, तृप्त आनन्द और सर्वेशक्तिमत्ता हैं। यह 
संबंध उस महान वेह्व प्रक्रियाका स्वरूप निधारित करता है जिसके हम 

अंग हैँ; वह हमारे विकासक्रमके प्रथम, मध्यम और अंतिम पर्वोको 
निर्धारित करता है। प्राणके प्रथम रूप हैं विभाजन, एक शक्ति-संचालित 

अवचेतव इच्छा, जो कि इच्छा-रूपमें नहीं, जड़-ऊर्जाकी मूक प्रेरणा-रूपमें 
प्रकट होती है; और निःशक्तता, जो रूप और उसके पर्यावरणके मध्य 
होनेवाले आदान-प्रदानको शासित करनेवाली यंत्रवत्‌ शक्तियोंके प्रति ताम- 
सिक अधीनताकी होती है। यह निश्चेतना, और ऊर्जाकी यह अंधी 

किन्तु सशक्त क्रिया, ये भौतिक विश्वका वह श्रकार हैं जिसे भौतिक विज्ञान- 
शास्त्री देखता है, और वस्तुओंके प्रति उसकी यह दृष्टि विस्तृत होती 
है और समूचा आधारगत अस्तित्व ही वन जाती है; यही जड़तत्त्वकी 
चेतना है और भौतिक॑ जीवनका निष्पन्न प्ररूप है। किन्तु, तव एक 
नये सन्तुलनका भ्रवेश होता है, तत्त्वोंकी एक नयी श्रेणी आती है, इनकी 

वृद्धि उस अनुपातरमें होती है जिस परिमाणमें प्राण अपने-आपको इस 
रूपमेंसे उन्मृक्त करता और सचेतन मनकी ओर विकसित होता है। 

क्योंकि, प्राणके मध्य-पर्व हैँ मृत्यु और पारस्परिक भक्षण ; क्षुबा और सचे- 
तन कामना ; अवकाश और सामथ्यंके सीमित होनेका भान, और वर्द्धन, 
विस्तार, विजय तथा आधिपत्यके लिए संघर्ष । ये तीनों विकासक्रमकी 
उस भूमिकाके आधार हैँ जिसे 'डारविन'के सिद्धान्तने मानव-ज्ञानके सामने 
प्रथम बार स्पष्ट किया। मृत्युका व्यापार जीवित रहनेके लिए होने- 
वाले एक संघर्षको अपनेमे सन्निहित किये होता है, क्योंकि मृत्यु एक 
अभावात्मक रूप मात्र है जिसके अन्दर प्राण अपने-आपको अपनी दृष्टिसे 
छिपा लेता हैं और अपनी भावात्मक सत्ताकों अमरताकी खोजके लिए 

प्रलोभित करता है। क्षुपधा और कामनाका व्यापार उसमें तृप्ति और 
सुरक्षाकी किसी स्थितिके लिए होनेवाले संघर्षकों सन्निहित किये होता है, 
क्योंकि कामना तो वह उद्दीपन मात्र है जिसके द्वारा प्राण अपनी ही 

भावात्मक सत्ताकों प्रलोभित करता है कि वह अतृप्त क्षुषाके नकारसे 
निकलकर अस्तित्वके आनंदको संपूर्णतया अधिकृत करनेकी ओर ऊपर 
उठे। सीमित सामथ्यंके व्यापारमें विस्तार, प्रभुत्त और स्वायत्तीकरण- 
का, आत्मवान्‌ होनेंका और परिपाइ्वंपर विजय-प्राप्ति का संघर्ष सन्नि- 
हित है, क्योंकि परिसीमन और त्रुटि वह नकार ही हैं जिसके द्वारा 

प्राण अपनी भावात्मक सत्ताकों प्रलोभित करता है कि वह उस पूर्णताकी 
खोज करे जिसके लिए वह थाश्वत रुपसे सक्षम हे। जीवनके लिए, 

जो संघर्ष होता है वह केवल जीनेके लिए ही संघर्ष नहीं होता, वह 

स्वायत्त करने और पूर्णता-प्राप्तिकि लिए भी संघर्ष होता है; वयोंकि, न्यूना- 
घधिक रूपसे पर्यावरणकों अपनी पकड़में छेकर, चाहे अपने-आप उसके 
अनुकूल बनकर या, उसे अपने अनुकूल बना कर, उसे स्वीकार कर, 
और उससे सन्धि कर, या उसे जीतकर और बदलकर ही टिका रहना 

सुरक्षित किया जा सकता है। और यह बात भी समान रुपसे सत्य 

है कि अधिकाधिक महत्तर पूर्णता ही एक अविच्छिन्न चिरत्व, एक स्थायी 

अस्तित्वका बना रहना सुनिश्चित कर सकती है। इसी सत्यको डार- 
बिनने योग्यतमावशेप के सूत्रम प्रकट करना चाहा था। 

किन्तु जब वैज्ञानिक मननें जड़-सत्ताके तत्चकों और जहमें प्रच्छन्न 

यंत्रवत्‌ चेतनाके स्वाभाविक यांत्रिक धर्मको विस्तुत कर प्राणपर भी लागू 
करना चाहा, तो उसने यह नहीं देशा कि एक नया तत्व प्रवेध कर 

हा 

गया है जिसके अस्तित्वका ईतु की यह है कि यांत्रिक सन्‍्वकों अपने अधीन 

करे ; वैसे ही डारविनके सिद्धान्तको प्राणके आक्रामक तत्त्वका, व्यक्तिकी 
प्राणिक स्वार्थपरताका, आत्म-परिरक्षण, आत्म-प्रस्थापप और आक्रामक 
जीवनकी सहजप्रवृत्ति और प्रक्रियाका अत्यधिक विस्तार करनेके लिए 
व्यवहृत किया गया। वास्तव प्राणकी ये प्रथम दो स्थितियाँ अपने 
अन्दर एक नवीन तत्त्व और अन्य स्थितिके बीज समाये रहती हैं जिनका 

वद्धंत उस अनुपातमें होगा जिस अनुपातमें जड़तत्त्वसे विकसित होता हुआ 
मन॒प्राणिक तंत्रसे होता हुआ अपने स्व-वर्ममें आता है। और, सभी 
वस्तुओंको तव और भी अधिक परिवर्तित होना होगा जब मनकी ओर ऊर््व- 
मुख होकर विकसित होते हुए प्राणकी तरह, मन भी अतिमानस और 
आत्माकी ओर ऊध्व॑मूख होकर विकसित होता होगा। चूँकि मृत्युका 
विधान अस्तित्व-रक्षाके लिए होते संघर्षका, चिरत्वके लिए होते आवेग- 
का प्रत्याख्यान करता है, ठीक इसी कारण वैयक्तिक प्राण अपने बदले 

अपनी जातिके चिरत्वकी प्राप्तिकि लिए वाध्य और व्यवहृत होता है, 

किन्तु वह दूसरोंके सहयोगके विना यह नहीं कर सकता; और सहयोग 

तथा पारस्परिक सहायताका तत्त्व, दूसरोंकी कामना, पत्नी, संतान, मित्र 
और सहायककी कामना, सहचारी समूहकी कामना, साहचर्यका, सचेतन 

संयुकतता और आदान-प्रदानका व्यवहार, ये वे बीज हैं जिनसे प्रेमका 
तत्त्व पुष्पित होता है। हम मान लें कि आरंभमें प्रेम एक विस्तृत स्वार्थे- 
परता ही होता है और विस्तृत स्वार्थपरताका यह रूप विकासक्रमकी 
उच्चतम भूमिकाओंमें भी डटा हुआ और आधिपत्यशाली रह सकता 
है, जैसे वह अभी वास्तवमें डटा हुआ और आधिपत्यशाली है: तो भी, 
जैसे-जैसे मन विकसित होता है और अपने-आपको अधिकाधिक पाता 
है, वह जीवन और प्रेम और पारस्परिक सहायताके अनुभवसे इस बोघ 

पर आ जाता है कि प्राकृत व्यक्ति सत्ताका एक गौण पद है और उसका 

अस्तित्व विश्व-सत्ताके सहारे ही है। एक वार यह ज्ञात हो जाये, और 

मनोमय सत्ताधारी मनुष्यको यह अनिवायंत: ज्ञात होता भी है, तो उसकी 

भवितव्यता निर्धारित हो जाती है, क्योंकि तव वह ऐसे विन्दुपर पहुंच 
जाता है, जहाँ मन इस सत्यके प्रति खुलना आरम्भ कर सकता है कि 

स्वयं उसके परे भी कोई वस्तु है। उस क्षणसे उसका विकासक्रम, चाहे 
कितना ही अंधकाराच्छन्न और घीमा क्‍यों न हो, उस श्रेप्ठतर वस्तुकी 

ओर, आत्माकी ओर, अतिमानसकी ओर, अतिमानवत्वकी ओर होना अनिवाय॑ 
रूपसे पूव॑निर्धारित हो जाता है। 

अतः, प्राणका स्वरूप ही ऐसा है कि उसका एक तृतीय भूमिकामें, 

अपनी आत्माभिव्यक्तिके पदोंकी एक तृतीय श्रेणीमें आना पूर्वनियत्त है। 

यदि हम प्राणके इस आरोहणकी परख करें तो देखेंगे कि उसके वास्त- 
विक विकासक्रमके अंतिम पद, जिन्हें हमने उसकी तृतीय भूमिका कहा 
है, अवश्य ही, देखनेमें तो अपनी प्राथमिक अवस्थाओंका प्रत्याख्यान और 
विरोध, किन्तु वस्तुतः उनकी परिपूत्ति और उनका झरूपान्तर ही होंगे। 

प्राण जड़तत्त्वके चरम विभाजनों और अनमनीय रूपोंसे आरंभ करता है; 

और परमाणु, जो समस्त भौतिक रूपका आधार है, इस अनमनीय 
विभाजनका प्ररूप ही है। परमाणु दूसरोंके साथ संयुक्तावस्थामें रहता 
हुआ भी उनसे पृथक्‌ रहता है, किसी भी सामान्य शक्तिके द्वारा अपने 
मरण और विलय होनेका प्रत्याख्यान करता है और वह प्रकृतिके संछयन- 
के तत्त्वके विरोधमें अपने अस्तित्वको विशेषित करनेवाले पृथक्‌ अहंका 
भौतिक प्ररूप रहता है। किंतु, एकत्व भी प्रकृतिसें उतना ही सबक 

तत्त्व है जितना विभाजन, वस्तुतः वह वह प्रधान तत्त्व है. जिसका 

एक गौण पद है विभाजन। और अतएव, प्रत्येक विभाजित रूपको अपने- 

आपको किसी न किसी विधिसे एकत्वके तत्त्वके अभ्नीन कर देना होता 

है, चाहे यंत्रवत्‌॒ आवश्यकतासे हो, चाहे वाध्यतासे, चाहें स्वीकृतिसे हो, 
चाहे प्ररोचनासे । अतः, प्रकृति यदि अपने अभियप्रायोंके लिए, प्रमुखतः 

अपने संयोजनोंके लिए, एक दृढ़ आधारके निमित्त और रूपोंके नियत 
बीजके निर्मित्त, परमाणुको विलयके द्वारा संलूयनकी प्रक्रियाका प्रति- 
रोध साधारणतः करने देती है, तो भी वह उसे इसके लिए बाध्य करती 

है कि वह समाहरणके द्वारा संलूयनकी प्रक्रियामें सहायक हो; पर- 
माण्‌ जैसे प्रथम संहति है, वैसे ही एकत्वोंके समवायका प्रथम आधार भी है। 

जब प्राण अपनी द्वितीय भूमिकामें पहुंचता है, जिसे हम ज़ीवनीशक्तिके 

नामसे जानते हैं, तव विपरीत व्यापार प्रमुख हो जाता है और प्राणिक 

अहंका शारीरिक आधार विलयके लिए राजी होनेको वाध्य होता है। 
उसके घटक अवयव छिलत्र-भिन्न हो जाते हैं ताकि एक प्राणके तत्त्वोंको 
अन्य ॒प्राणोंके तात्त्विक रूपायणमें प्रवेश करनेके लिए व्यवहृत किया जा 
सके। प्रकृतिमें यह विधान कहाँ तकं व्याप्त है यह अभी पूरी तरह 
नहीं जाना जा सका है और निःसन्देह, तवतक जाना भी नहीं जा सकता 
जबतक हमें जड़सत्ता और भौतिक जीवन-सम्बन्धी अपने वर्तमान विज्ञान- 

की तरह मतोमय जीवन और आध्यात्मिक सत्ताका उतना ही यथार्थ 
विज्ञान न मिल जाय। हम फिर भी मोटे तौर पर देख सकते हैं कि 

केवल हमारे स्थूल शरीरके तत्त्व ही नहीं, प्रत्युत हमारी सूक्ष्मतर प्राणिक 

सत्ताके, हमारी जीवन-ऊर्जाके, हमारी कामना-ऊर्जाके, हमारे बल, उद्योग 
और अनुरागके तत्त्वभी हमारे जीवन-कालमें और हमारी मृत्युके बाद भी 
दूसरोंकी प्राण-सत्तामें प्रवेश करते हैं। एक प्राचीन गुद्य विद्या हमें 
बताती है कि स्थूल ढांचेके साथ-साथ हमारा एक प्राणिक ढांचा होता 
है, मृत्यके बाद उसका भी विलय हो जाता है और वह अन्य प्राणिक 
शरीरोंके निर्माणे लिए उपादात वन जाता है; हमारे जीवन-कालमें 
हमारी प्राण-ऊर्जाएं अन्य सत्ताओंकी ऊर्जाओंसे निरन्तर मिश्रित होती 
रहती हैं। एक ऐसा ही विधान अन्य विचारशीरू जीवोंके मनोमय 
जीवनके साथ हमारे मनोमय जीवनके पारस्परिक संवंधोंको शासित करता 

है। वहाँ मनपर मनका आघात होता है, परिणाम-स्वरूप एक सतत 

विलय, विसर्जन और. पुर्ननर्माण होता रहता है, तत्त्वोंका एक सतत 

आदान-प्रदान और संल्यन चलता है। सत्ताके साथ सत्ताका आदान- 

प्रदान, पारस्परिक मिश्रण और संरूयन, यह प्राणकी अपनी प्रक्रिया ही 
है, उसका स्वधर्म है। 

तो, हमें प्राणमें दो तत्त्व मिलते हैं, एक तो है पृथक्‌ भ्रहंकी अपने . 
विविक्त रूपमें अपने अस्तित्व-संरक्षणकी और अपना पृथक्‌ रूप सँजोये 
रखनेकी आवश्यकता या इच्छा, और दूसरा हैं, दूसरोंके साथ अपना 
संलयन करनेकी बाध्यता जिसे प्रकृति उस पर आरोपित करती है। जड़ 

जगत्‌में प्रकृति प्रथम तत्त्वके आवेगपर बहुत अधिक वल देती है, क्योंकि 
उसे स्थायी पृथक्‌ रूपोंकी रचना करनी होती है। वस्तुत: यह उसकी 
प्रथम और यथार्थत: सबसे कठिन समस्या है कि ऊर्जाकी सतत घारा 

“और गतिशीलतामें और अनंतके एकत्वमें वह वेयक्तिकताके एक पृथगा- 
त्मक अस्तित्व-रक्षण जैसी वस्तुकी रचना करे और उसके लिए कोई 
स्थायी रूप बनाये। अतः, परमाणू-जीवनमें वैयक्तिक रूप आधारकी भांति 
टिका रहता है और दूसरोंके साथ अपने समाहरणके हारा समाहृत रूपों- 
का न्यूनाधिक दीर्घ-जीबी अस्तित्व बना पाता है जो प्राणिक और मनोमय 
व्यपष्टि-रूपोंका आधार होता है। किन्तु अपनी वाह्म क्रियाओंके निरापद 
संचालनके लिए प्रकृति ज्योंही पर्याप्त दृढ़ता प्राप्त कर लेती है वह 
प्रक्रिको उल्दी दिशामें मोड़ देती है; वैयक्तिक रूप नप्ट हो जाता 
है और समष्टि-प्राण इस प्रकार विघटित रूपके तत्त्वोंसे छाभ उठाता है। 
तथापि, यह अन्तिम स्थिति नहीं हो सकती; अंतिम स्थितितक तो केवल 

तब पहुंचा जा सकता है जब इन दोनों तत्त्वोंका सामंजस्य हो जायें, 
जब व्यक्तिमें यह समर्थता आ जाये कि वह अपनी वैयक्तिकताकी चेतना 



238 : दिव्य जीवन 

बनायी रखे और फिर भी, रक्षक संतुलनमें बाधा दिये विना और 
अपनी उत्तरजीवितामें व्यवधान डाले बिना, दूसरोंके साथ अपना संलयन 

कर सके । 

इस समस्याके विवरणमें मनका सम्पूर्ण उन्‍्मज्जन मान लिया गया 
होता है। क्योंकि, सचेतन मनसे रहित प्राण-सत्तामें कोई साम्यावस्था 
नहीं हो सकती, केवल एक स्वल्पकालीन अस्थिर समतोलता हो सकती 
है जिसका अन्त शरीरकी मृत्यु, व्यक्तिके विधटन और विद्वत्वके अन्दर 
उसके तत्त्वोंके बिखर जानेमें होता है। अन्नमय प्राणकी प्रकृतिमें इस 
भावका निपेष है कि किसी वैयक्तिक रूपको ठिके रहनेकी और अतः 
सतत वैयक्तिक अस्तित्व रखनेकी वही अंतर्निहित क्षमता प्राप्त हो जो 

उसके घटक परमाणुओंको प्राप्त है। केवल मनोमय पुरुष ही, अंतरकी 
चैत्य ग्रंथिके सहारे, जो कि गुप्त अन्तरात्माको प्रकट करती था करना 
आरम्भ करती है, भूतको सातत्यके एक घारा-प्रवाहमें भविप्यके साथ 

जोड़नेके अपने वलद्वारा टिके रहनेकी आशा कर सकता है। रूपका खण्डित 

होना इस धारा-प्रवाहकों स्थूल स्मृतिमें तो खण्डित कर सकता है, किन्तु 

यह आवश्यक नहीं है कि वह उसे स्वयं मनोमय पुरुपमें भी विनप्ट 
करे। अंततः, विकासद्वारा यह भी संभव है कि यह धारा-प्रवाह शरीर- 
के जन्म-मरणके कारण स्थूल स्मृतिर्में बबी खाईको पाट दे। अभीकी 
वस्तु-स्थितिसमें भी, शरीरधारी मनके वर्तमान अपूर्ण विकासमें भी, मनोमय 
पुरुष मोटे तौर पर ऐसे भूत और ऐसे भविष्यके प्रति सचेतन रहता है 
जिसका विस्तार शरीरके जीवनसे आगे तक जाता है; बह एक वैयक्तिक 

अतीतके प्रति, वैयक्तिक जीवनोंके प्रति संविद्‌ हो जाता है जिन्होंने उसके 
जीवनकी रचनाकी है और जिनका वह एक विकास और परिवर्तित पुन- 

रुत्पादन है, और वह भावी वैयक्तिक जीवनोंके प्रति संविद होता है 
जिन्हें उसका जीवन अपने-आपमेंसे रच रहा है; वह अतीत भौर भविपष्य- 
के एक सम्मिलित जीवनके प्रति भी सचेतन होता है जिसमें उसकी अपनी 

सातत्य-धचारा उसके अनेक सूत्रोंमे एक सूत्रकी भांति चछती है। यह 
तथ्य, जो कि भौतिक विज्ञानमें आनृवंश्िकताकी परिभाषामें प्रकट होता है, 
अन्य रूपसे, मनोमय पुरुपषके पीछे रहनेवाले विकसित होते जीवको, 
निरवच्छिन्न व्यवितत्वके रुपमें प्रकट होता है। अतः, इस जीव-चेतना 

को प्रकट करनेबाला मनोमय पुरुष ही स्थायी व्यक्ति-जीवन और स्थायी 

समप्टि-जीवनकी ग्रंथि होता है, उसीमे उनका मिलन और सामंजस्य 
संभव होते है। 

इस नये संबंधका प्रकार, उसका बल, और अतः प्राणकी तृतीय 
भूमिका होनेवाले विकासका शासक तत्त्व है साहचरय, जिसका गुप्त तत्त्व 
और उन्मज्जित होता हुआ शिखर है प्रेम। प्रेम-तत्त्वकी क्रियाके लिए 
यह आवश्यक , है कि आदान-प्रदान, आत्म-समपर्णं और अन्य व्यक्तियोंके 
साथ संलयनकी सचेतन रूपसे स्वीकार की गयी आवश्यकता और कामनाके 
साथ-साथ वैयक्तिकताका सचेतन संरक्षण भी हो। क्योंकि, यदि इन 
दोनोंमेंसे किसीका भी उन्मूलन कर दिया जाय तो प्रेमकी क्रिया बन्द 
हो जाती है, फिर उसका स्थान चाहे जो भी ले ले। प्रेमकी संपूर्ति 
आत्म-बलिदानके द्वारा, यहाँततः कि ऐसे आत्म-बलिदानके द्वारा करनी 
जिसमें आत्म-विनाशका भ्रम होने रूगता है, निस्सन्देह मनोमय पुरुषका 

एक भाव और आवेग है; किन्तु यह चीज प्राणकी इस तृतीय भूमिकासे 
आगेके विकासकी ओर संकेत करती है। यह तृतीय भूमिका ऐसी अवस्था 
है जिसमें हम वद्धमान रूपसे उस भूमिकासे परे, ऊपर उठते हैं जहाँ 
जीवनके लिए पारस्परिक भक्षणके द्वारा संघर्ष चलता है और उस संघषे- 
के द्वारा योग्यतमका अस्तित्व-रक्षण होता है; वस्तुतः उस ऊपरकी भूमिका- 

में पारस्परिक साहाय्यके द्वारा अधिकाधिक अस्तित्व-रक्षण होता है और 

पारस्परिक अनुकूलन, आदान-पअ्रदान तथा संलूयनके द्वारा आत्म-पूर्णत्व 
प्राप्त होता है। जीवन सत्ताका एक आत्म-प्रतिष्ठापन है, यहाँ तक 

कि अहंका एक विकास और अस्तित्व-संरक्षण भी ; किन्तु, वह ऐसी सत्ताका 
प्रतिष्ठापन. है जिसे अन्य सत्ताओंकी आवश्यकता रहती है, ऐसे अहंका 

विकास और अस्तित्व-संरक्षण है जो अन्य अहमोंसे मिलना चाहता है, 
उन्हें अपनेमों सम्मिलित करना चाहता है और उनके जीवनमें सम्मिलित 

होना चाहता है। जो व्यक्ति और समुदाय सम्मिलनके विधानको और 

प्रेमके विधानको, पारस्परिक सहायता, दयालता, स्नेह, मैत्री और एकत्व- 
के विधानको विकसित करेंगे, जो अस्तित्व-संरक्षण और पारस्परिक आत्म- 
दानमें अत्यधिक सफलतासे सामंजस्थ स्थापित करेंगे, जिसमें पारस्परिक 
आदान-प्रदानके द्वारा समुदाय व्यक्तिका वरद्धन करेगा और व्यक्ति समुदायका, 
व्यक्ति व्यक्तिका वद्धेंन करेगा और समुदाय समुदायका, वे व्यक्ति और समुदाय 

ही विकासक्रमकी इस तृतीय भूमिकामें अस्तित्व-रक्षणके लिए योग्यतम होंगे। 

यह परिणति मनके' वद्धंमान आधिपत्यका द्योतक है जो कि अन्नमय 

. यहाँ मनके उस रूपकी चर्चा की गयी हे जो जीवनमें, प्राण-सत्तामें, हृदयके द्वारा 
सीधी क्रिया करता है। प्रेम,--सापेक्ष रूपमें, अपने निरपेत्त रूपमें नहीं,-- 

सत्तापर अपना धर्म प्रगतिसान रूपसे अधिकाधिक आरोपित करता है। 
वस्तुतः अपनी श्रेष्ठतर सूक्ष्मताके नाते, सननको आत्मसात्‌ करने, स्वायत्त करने 
और वद्धित होनेके लिए भक्षणकी आवश्यकता नहीं रहती; बल्कि, वह 
जितना अधिक देता है, उतना ही अधिक प्राप्त करता और बद्धित होता 
है; और जितना अधिक दूसरोंमें अपना संलयन करता है, उतना ही 

अधिक दूसरोंका अपने अन्दर संलयत करता और अपनी सत्ताके विस्तार- 
का वरद्धन करता है। अन्नमय प्राण अत्यधिक देते रहनेसे परिश्रांत हो 
जाता है और अत्यधिक भक्षण करनेसे अपनी बर्बादी कर लेता है; किन्तु, 
यद्यपि मन जड़तत्त्वके विधानका जितना सहारा लेता है उसी अनुपातमें 
परिसीमित होता है, फिर भी दूसरी ओर देखें तो वह अपने विधानमें 

जितना वद्धित होता है उसी अनुपातमें इस परिसीमनको पार करनेकी 

ओर आगे बढ़ता है, और वह जितना भौतिक परिसीमाकों पार करता 

जाता है उसी अनुपातमें देना और ग्रहण करना एक हो जाते हैँ। क्योंकि, 
वह अपने ऊध्व-मुखी आरोहणमें विभेदके अन्दर विद्यमान सचेत॒न एकत्व- 
के राज्यदी ओर बढ़ता है जो अभिव्यक्त सच्चिदानन्दका दिव्य विधान है। 

प्राणणी आदि स्थितिका हितीय पर्व है अवचेतन इच्छा जो द्वितीय 
अभूमिकामें क्षुणपा और सचेतन कामना बन जाती है,--शक्षुधा और कामना, 
जो सचेतन मनका प्रथम बीज हैं। साहचयेके द्वारा, प्रेमकी वृद्धिके 
द्वारा प्राणकी तृतीय भूमिकामें ले जानेवाला जो विकास होता है वह 
'कामनाके विधानको विनष्ट नहीं, बल्कि उसे रूपांतरित और परिपूरित 
करता है। प्रेमका स्वरूप है अपने-आपको दूसरोंको दे डालनेकी और 
बदलेमें दूसरोंको पानेकी कामना, यह सत्ताका सत्ताके साथ व्यापार होता 

है। अन्नमय प्राण अपने-आपको देनेकी इच्छा नहीं करता, वह केवल 

पानेकी कामना करता है। यह सच है कि वह अपने-आपको दे डालने 
के लिए बाध्य किया जाता है, क्‍योंकि जो प्राण केवल लेता है और 

देता नहीं,--यदि वास्तवमें ऐसा प्राण अपनी संपूर्णतामें यहाँ अथवा 

किसी भी जगत्‌में संभव हो,--अवश्य ही बंजर हो जायगा, म्छलान और 
नष्ट हो जायगा ; किन्तु, अन्नमय प्राणको वाध्य किया जाता है, बह इच्छुक 

प्राणका तत्त्व है, न कि मनका; किन्तु वह तमी अपने-आपको अधिकृत कर सकता 
है और चिरत्वकी भोर बढ़ सकता हे जब कि मन उसे अपने स्व-प्रकाशमें ले ले। शरीरमें 
और शप्राणिक थैंगोंमें जिसे प्रेम कहा जाता है, वह अधिकतर चिरत्वरहित ज्ुधाका 
ही रूप द्ोता हे | 

नहीं होता, वह प्रकृतिके अवचेतन आवेगका अनुसरण करता है, उसमें 
सचेतन भाग नहीं लेता। जब प्रेम प्रवेश करता है तब भी आरम्भमें 
आत्म-दान परमाणु विद्यमान अवचेतन इच्छाके यंत्रवत्‌ स्वभावकों ही 
बड़ी सीमातक बताये रखता है। आस्म्भमें स्वयं प्रेम भी क्षुघाके नियम- 
का पालन करता है और दूसरोंसे पाने और वसूल करवेमें ही सुख लेता 
है, न कि दूसरोंको देने और समपंण करनेमें; देने और समर्पण करनेको 
तो वह प्रमुखतः अपनी काम्य वस्तुके लिए दिये जानेवाले आवश्यक मूल्य- 
के रूपमें स्वीकार करता है। किन्तु, यहाँ वह अभीतक अपने सच्चे 
स्वरूपतक नहीं पहुँच पाया है; उसका सच्चा धर्म है एक समान व्यापार- 
की स्थापना, जिसमें देनेका आनन्द लेनेके आनन्दके समान रहता है और 
अंतर्मे उससे अधिक भी हो जानेकी प्रवृत्ति रखता है; किन्तु ऐसा तब 
होता है जब संपूर्ण एकत्वकी प्राप्तिके लिए वह चैत्य-ज्वालाके चापके 
कारण अपने-आपसे परेकी ओर छूट उठता है, और अतः उसे यह अनुभव 
करना होता है कि जो उसे अनात्मा प्रतीत होता था वह उसके अपने 

व्यक्तित्वसे भी श्रेष्ठठर और प्रियतर आत्मा है। अपने प्राण-मूलमें 
प्रेमका धर्म होता है दूसरोंके अन्दर और दूसरोंके द्वारा अपने-आपको 
चरितार्थ और परिपूरित करनेका, दूसरोंको समृद्ध करते हुए अपने-आपको 
समृद्ध करनेका, अधिकृत करने और अधिकृत होनेका आवेग, क्योंकि, 
अधिकृत हुए बिना वह अपने आपपर सम्पूर्णतया अधिकार नहीं कर 
सकता । 

निजको अधिकृत करनेमें आणविक सत्ताकी तामसिक असमर्थता, जड़- 
मय व्यक्तिकी अनात्माके प्रति अघीनता, यह भ्राणकी प्रथम भूमिकाकी 
वस्तु है। परिसीमनका बोध होना और अधिकृत करनेके लिए, आत्मा तथा 
अनात्मा दोनोंका स्वामी बननेके लिए संघ, यह ह्वितीय॑ँ भूमिकाका प्रकार 

है। यहाँ भी तृतीय भूमिकाकी ओर होता हुआ विकास, मूल अभिधाओं- 
को रूपान्तरित करता हुआ, उनमें ऐसी पूर्ति और ऐसा सामंजस्य छाता 
है जो उन अभिषाओंका प्रतिवाद करते प्रतीत होते हुए भी उनकी पुतरा- 
बृत्ति करते हैं। साहचर्यके द्वारा और प्रेमके द्वारा यह पहचान आ 

जाती है कि अनात्मा एक महत्तर आत्मा है; अतः उसके विधान और 

आवश्यकताके प्रति एक सचेतन रूपसे स्वीकृत की गयी अधीनता आती 

है जो व्यष्टि-जीवनको अपने अन्दर विछीत करनेके लिए समष्टि-जीवनके 
बढ़ते हुए अंतर्वेकों पूरा करती है, और दूसरोंके जीवनको अपने जैसा 

मान कर, और दूसरोंका जीवन उसे जो कुछ दे सकता है उसे अपने 
7-6 

जैसा मानकर, उसे व्यक्ति फिरसे अधिकृत करता है; यह वैयक्तिक अधि- 
कारके विपरीत अंतर्वेगकों पूरा करता है। और, व्यक्ति जिस जगतमें 
रहता है उसके साथ उसका यह पारस्परिकताका संबंध भी तव तक 
व्यक्त, या परिपूर्ण, या सुरक्षित भी, नहीं हो सकता, जब तक कि वही 

संबंध व्यक्ति और व्यक्तिके बीच और समष्टि और समष्टिके बीच स्थापित 

नहीं हो जाता। मनृष्यमें एक ओर हैं आत्म-प्रतिष्ठापत और स्वतंत्रता, 
जिनके द्वारा वह अपने-आपको अधिक्ृत करता है, दूसरी ओर हैं साहचर्य 
और प्रेम, भ्रातृत्व, मैत्री, जिनमें वह अपने-आपको दूसरोंको देता है। 

मनुष्यके सामंजस्यपूर्ण संतुलन, न्याय, पारस्परिकता और समानताके जो आदर्श 
हैं जिनके द्वारा वह इन दो विपरीतोंके बीच एक संतुलतकी रचना करता 

है; वस्तुत: इनके बीच सामंजस्य लानेके लिए मनुष्यके जो सारे कठिन प्रयत्न 

होते हैं, वे यथार्थंतः प्रक्ृृतिकी आदि समस्याको, स्वयं प्राणकी समस्या- 

को हल करनेका प्रयत्न हैं। इस प्रयत्नकी धाराएं अनिवार्यतः पूर्व-निर्धा- 

रित हूँ, यह प्रयत्त उन दो विपरीतोंके संघबंका समाधान करता हुआ 
बढ़ेगा जो जड़तत्त्वके अन्दर प्राणकी स्वयं नींवमें ही विद्यमान होते हैं। 
इस समाधानका प्रयत्न मनका उच्चतर तत्त्व करता है, एकमात्र वही तत्त्व 
अभिप्रेत सामंजस्यतक ले जानेवाली राहका पता पा सकता है, यद्यपि वह 

सामंजस्य ऐसी शक्तिमें ही प्राप्त हो सकता है जो हमसे और भी परे है। 
क्योंकि, हम जिन तथ्योंको लेकर चले हैं वे यदि सच हैं तो मार्गके 

अंततक, स्वयं लक्ष्यतक, मन केवल तभी पहुंच सकता है यदि वह अपने- 

आपसे परे निकलता हुआ उसमें चला जाय जो मनसे परे है। मन उस 
तत्‌का एक निम्नतर तत्त्वमात्र है, और उसका एक यंत्र है, पहले तो 

रूप और वैयक्तिकतामें अवतरणके लिए और फिर उस सद्वस्तुमें पुनः 
आरोहणके लिए, रूप जिसका शरीर और वेयक्तिकता जिसका प्रतिरूप 

है। अतः, ऐसी संभावना नहीं रूगती कि प्राणकी समस्याका पूर्ण समा- 

घान मात्र साहचये, आदान-प्रदान और प्रेमके समायोजनसे या केवल मन 
और हृदयके विघानके द्वारा हो सके। इस समाघानको प्राणकी एक 

चतुर्थ स्थितिके द्वारा आना होगा, जिसमें वहुकी शाइवत एकता आत्माके 
द्वारा उपलब्ध होती है और प्राणकी सारी क्रियाओंकी सचेतन नींव पहले- 

फी तरह न तो शरीरके विभाजनोंमें, न प्राण-सत्ताके आवेशों और क्षुधाओं- 
में, न मनके कल्पित समूहों और अपूर्ण सामंजस्योंमें, और न इन सबके 

समवायमें ही स्थापित होती है, प्रत्युत वह स्थापित होती है आत्माकी एकता 
और स्वतन्त्रतामें। 



लव के 

3० लॉ अणिकी समस्या 

सवायुषसुच्यते ।॥॥ 

यही वह है जिसे विश्व-प्राण कहते हैं । 
--पैत्तिरीय उपनिषद्‌ 2.8 

ईदवरः सर्वभूतानां ह॒ृद्देशेड्जुन तिष्ठति । 
आमयन्सवंभूतानि यन्त्रारूढ्ानि सायया ॥। 

सर्व भूतोंके हृदयमें स्थित ईश्वर सबको अपनी मायासे यंत्रारूढ़के 

समान घुमाता है। +>गीता 8. 6 

सत्यं जझ्ञानमनन्तं ब्रह्म । यो बेद,,.... को । 
सोह्बनुते सर्वान्कामान्‌ सह॒ब्रह्मणा विपक्षचिता ॥। 

सत्य, ज्ञान एवं अनंत-स्वरूप ब्रह्मको जो जानता है, वह सर्वज्ञ ब्रह्मके 
साथ समस्त काम्य पदार्थोका भोग करता है। 

-+पत्तिरीय उपनिषद्‌ 2. 

हा देख चुके हैं कि प्राण एक चित्‌-शक्तिका कुछ विशेष वैश्व 
परिस्थितियोंमें निर्गत होना है; यह चित्‌-शक्ति स्वरूपतः अनंत, 

निर्विशेष, निर्बन्ध है, अपने एकत्व और आनंदको अक्षर रूपमें प्राप्त और 

अधिकृत किये हुई है, वह सच्चिदानंदकी चित्‌-शक्ति है। इस विद्व- 
प्रक्रियाका सर्वप्रमुख सूत्र, जहाँ तक वह शक्ति अपने दृश्यमान रूपोंमें 
अनंत सत्‌की पवित्रता और अविभकत ऊर्जाकी आत्मवत्तासे भिन्न होती है, 

अज्ञानके तमसे आवृत मनकी विभाजन करनेकी कार्यकारी क्षमता है। एक 

अविभकक्‍त शक्तिकी इस विभकक्‍त क्रियाके परिणाममें इन्द्र और विरोधकी 
छाया आती है, ऐसा प्रतीत होता है कि इनसे सच्चिदानंदके स्वभावका , 
खंडन हो रहा है। इन चीजोंका अस्तित्व मनके लिए तो स्थायी सत्यकी 

नाईं, किन्तु मनके पर्देके पीछे छिपी रहनेवाली दिव्य विश्व-चेतनाके लिए 
एक बहुमुखी सद्वस्तुका गलत प्रतिरूप होनेवाले व्यापारकी नाई रहता 
है। इस प्रकार जगत्‌ विरोधी सत्योंके संघट्टनकगग रूप लेता है जिनमें 
प्रत्येक, अपने-आपकी संपूर्तिका अधिकार रखता हुआ, अपनी अपनी संपूर्ति 
चाहता हैं। अतएव, जगत्‌ समस्याओं और रहस्योंके समुदायका रूप लेता 
है जिनका समाधान करना है, क्योंकि, इस सारे संप्रमके पीछे गुप्त सत्य 
ओर एकत्व है जो समाधानके लिए और समावानके द्वारा जगत्‌में अपनी 
निरावरण अभिव्यक्तिके लिए दवाव डालता है। 

मनको यह समाधान ढूंढ़ निकालना है, कितु केवल मनको ही नहीं। 

इस समावानको जीवनमें, सत्ताकी चेतनामें और सत्ताकी क्ियामें भी होना 

है। चेतनाने शक्ति-हपसे जगत्‌-व्यापार और उसकी समस्याओंकी रचना 
की है; चेतनाको शक्ति-हपसे ही अपनी सृप्ट समस्याओंका समाधान 
करना है और जगतृ-व्यापारको उसके गुह्य अभिप्राय और विकसनयील सत्यकी 
अनिवार्य परिपूर्तितक ले जाना है। किन्तु, इस प्राणने क्रम: तीन रुप 
धारण किये हूँ : प्रथम है अन्नमय या जड़,--एक निमज्जित चेतना अपनी 
ही ऊपरी आत्म-अभिव्यंजक क्रियामें और शक्तिके प्रतिनिधि-रुपोर्में छिपी 
रहती है; वयोंकि स्वयं चेतना क्रियामें दृष्टिसि ओस्लल हो जाती है जौर 
रूपमें खो जाती है। दूसरा है प्राणमय,--एक उन्मज्जित होती हुई चेतना 
प्राण-चीर्यंकी नाई और रूपके वरद्धन, क्रिवाशीलता और क्षयकी प्रक्रियाकी 
नाई अद्धे-प्रकट होती है, अपनी प्रथम वन्दी अवस्थासे अद्ध-मुक्त होती है। 
उसमें प्राणिक लालसा ओर तृप्ति या प्रतिकर्पणके रूपमें वी्का स्पंदन तो 

होता है, कितु अपने निजके अस्तित्व और अपने पर्यावरणके ज्ञानके रुपमें 
प्रकाशका स्पदंत पहले तो बिलकुल नहीं होता, और वादमें अपूर्ण सपसे 

होता है। तीसरा रूप है मनोमय,--एक उन्मजण्जित चेतना जीवनके 
तथ्यको मानस-वोध और अककनुक्रियाकारी प्रत्यक्षण और भावके रूपमें प्रति- 
विवित करती है और नये भावके द्वारा जीवनका तस्य वन जानेका प्रयत्न 
करती है, जीवके आंतरिक जीवनको परिवर्तित करती हई और वाझय 
जीवनको तदनुरूप परिवतित करनेका प्रयत्त करती है। यहाँ, मनमें, सेसना 
अपनी स्व-शकितिकी प्रिया और झूपके बंदीलत्वसे मुक्त हो जाती है, परस्नु 
क्रिया और रूपकी स्वामिनी नहीं हो पाती, क्योंकि वह शक व्यप्टि-्मेतनाके 
रूपमें उन्मज्जित हुई है और, इस कारण, उसे अपनी समग्र ह्रियाशीलताओंगी 
एक आंधिक गतिकी ही संबित होती है। 

मानव-जीवनकी सारी जटिलना और पग्राठिनाई यहीं पर है। मनृप्य 



प्राणकी समस्या 945 

यही मनोमय पुरुष है, यही मनइचेतना है जो मनोशक्तिके रूपमें क्रिया 
करती है; वह जिस विश्व-प्राण एवं शक्तिका अंग है उसकी संवित्‌ उसे 
एक प्रकारसे होती है, कितु, चूँकि उसे उसकी विश्वव्यापकताका या अपनी 
संत्ताके समग्र रूपका भी ज्ञान नहीं रहता, वह विश्व-जीवनके साथ या 

, अपने जीवनके साथ भी स्वामित्वकी यथार्थतः प्रभावी और विजयकारिणी 
गतिसे व्यवहार करनेसें असमर्थ रहता है। भौतिक परिपाइवंका स्वामी 
बननेके लिए वह जड़तत्त्वको जानना चाहता है, प्राणिक सत्ताका स्वामी 
बननेके लिए प्राणनो जानना चाहता है, मनको मानसताकी उस महानृ 
अंधकाराच्छन्न गतिका स्वामी बननेके लिए जानना चाहता है जिसमें वह 

पशुकी भाँति आत्म-चेततनाके प्रकाशकी एक हल्की घारा मात्र नहीं, प्रत्युत 
वद्धमात ज्ञानकी ज्वाला अधिकाधिक होता है। इस भाँति वह अपने-आपका 
स्वामी होनेके लिए अपने-आपको जानना चाहता है, जगतृका स्वामी होनेके 
लिए जगत॒को जानना चाहता है। उसके अंदर जो सत्‌ है उसकी प्रेरणा 
यही है; वह जो चैतन्य है उसका प्रयोजन यही है; जो शक्ति उसका प्राण 
है उसका प्रेरण यही है; यही उन सच्चिदानंदकी गुप्त इच्छा है जो जगतृमें 
व्यक्तिके रूपमें आते हैं जिसमें वह अपने-आपको प्रकट करते हैं और 
फिर भी अपना निषेध करते प्रतीत होते हैं। यह आंतरिक प्रेरणा जिन 

अवस्थाओंमें संतुष्ट हो सकती हो, उन्हें पाना ही वह समस्या है जिसका 
समाधान करनेका प्रयास मनुष्ययों सदा करना है,--इसके लिए वह 
अपनी सत्ताके स्वभावके द्वारा और अपने अंतःस्थ देवके द्वारा वाघ्य 
होता है, और जब तक समस्याका समाधान नहीं हो जाता, जब तक 

यह अंतर्वेग संतुष्ट नहीं हो जाता तब तक मानवजाति अपने श्रमसे विश्राम 
नहीं ले सकती। या तो मनुष्यको अपने अंतःस्थ भगवान्‌को संतुष्ट 
करके अपने-आपकी संपूर्ति करनी होगी, या उसे अपने-आपमेंसे एक नयी 
और महानतर सत्ताको उत्पन्न करना होगा जो उसे सन्तुष्ट करनेमें अधिक 
समर्थ हो। उसे स्वयं ही दिव्य मानव बन जाना होगा, या अतिमानवके 

लिए स्थान छोड़ देना होगा । 
वस्तु-स्थिति देखते हुए न्याय करें तो यही निप्करपं निकलता है; क्योंकि, 

मनृष्यकी मनइचेतना जदड़तत्त्वके अंधकाराच्छादनमेंसे संपूर्णत: उन्मज्जित, 
परिपूर्णतः आलोकित चेतना नहीं है, वरन्‌ उस महा उन्मज्जनमें एक प्रगति- 
मान भूमिका ही है, अतः: क्रमवैकासिक सृप्टिकी जिस घारामें मनुप्य प्रकट 
हुआ है वह वहीं नहों रुक जा सकती जहां मनुष्य अभी है, प्रत्युत या तो 
वह मनुष्यके अंदर अपने बतंमान प्रान्तसे आगे जायगी, अन्यथा, यदि स्वयं 

मनुष्यमें आगे बढ़नेंकी शक्ति नहीं रही, तो वह घारा ही मनुष्यसे परे चली 
जायगी। जीवनका तथ्य बननेका प्रयत्त करनेवाले मानसिक भावकों आगे 
बढ़ते जाना होगा जब तक कि वह जीवनका संपूर्ण सत्य न वन जाय, जो 

एकके वाद एक आच्छादनोंसे उन्मुक्त होकर, चेतनाके प्रकाशमें प्रत्यक्ष 

हो रहा हो और प्रगतिमान रूपसे संपूर्ति प्राप्त कर रहा हो, और वीय॑में 
आनंदसे संपूर्ति प्राप्त कर रहा हो; क्‍योंकि वीय॑ और प्रकाशके इन दो 
पदोंमें और उनके द्वारा ही सत्‌ स्वयंको अभिव्यक्त करता है, वस्तुतः, सत्‌ 
अपने स्वरूपमें चेतना और शक्ित है : किन्तु, वह तृतीय पद जिसमें, ये, उसके 
दोनों घटक मिल जाते हैं, एक हो जाते हैं और अंततः परिपूरित 
हो जाते हैं, वह है स्वयंभू सत्ताका परितृप्त आनंद। हमारे जैसे क्रमविक- 
सनशील जीवनके लिए इस अनिवायं चरम सिद्धिका अवश्यम्भावी अर्थ उस 
आत्माको पाना होगा जो कि निजके जन्मके वीजके अन्दर समाया हुआ 
था, और उस आत्म-प्राप्तिके साथ वे शक्यताएँ संपूर्णत: क्रियान्वित हो जायेगी 
जो चित्‌-शक्तिकी गति-घारा में संरक्षित थीं, जिसमेंसे इस जीवनका उदय हुआ 
है। हमारे मानव-अस्तित्वमें इस भाँति समायी हुई शक्‍्यता सच्चिदानंद 
हैं, जो वैयक्तिक और विश्व-जीवनके एक विश्ञयेप सामंजस्य और एकीकरणमें 

अपने-आपको संसिद्ध कर रहे हैं ताकि मानवजाति एक सार्वभौम 
चेतनामें, वछकी सार्वभौम गति-धारामें, सावभौम आनंदर्मं उस विश्वोत्तर “कुछ” 
को व्यक्त करेंगी जिसने अपने-आपको वस्तुओंके इस रूपमें डाला है। 

प्राणकी जो उपादान-चेतता है उसकी मूलगत स्थितिपर ही समस्त 
प्राणका स्वभाव निर्भर है. क्योंकि जैसी चेतना होती है, वैसी ही शक्ति भी 
होगी । जहाँ चेतना, सच्चिदानंद-चेतनाकी भांति, अनन्त एवं अद्वय होगी, अपने 

कर्मो और रूपोंका आलिगन करती हुई, उन्हें अनुप्राणित, संगठित और कार्यान्वित 

करती हुई भी उनसे अतीत होगी. वहाँ शक्ति भी वैसी ही, अपनी व्याप्तिमें अनंत, 
अपने कार्योमें अद्बय, अपने बीय और आत्म-नज्ञानमें सर्वातीत होगी। जहाँ 
चेतना जड़-प्रकृतिकी चेतना जैसी, निमज्जित, आत्म-विस्मृत, अपनी शक्तिके 
प्रवाहमें प्रतीयमानतः अनजान वहती है,--यद्यपि इन दोनों तत्त्वोंके 
बीचके झाश्वत संवंधका स्वरूप ही ऐसा है कि जो प्रवाह उसे वहा ले 

जाता है उसे यथार्थतः वही निर्वारित करती है,-वहाँ शक्ति भी 

वैसी ही होगी। वह “निशचेप्ट' और “निश्चेतन'की प्रचंड गति होगी, उसने 
अपने अंदर जिसे समा रखा है उसकी उसे संवित्‌ नहीं होगी; ऐसा प्रतीत 
होगा कि वह एक प्रकारकी अटू आकस्मिकता द्वारा, एक अनिवार्यत्त: सुखद 

होनेवाले संयोगके द्वारा अपने-आपको यंत्रवत्‌ परिपुरित कर रही है, जब 

कि वह यथार्थतः सदा ही ऋत और सत्यके उस विधानका पालन निर्दोष 
रूपसे करती है, जिसे उसके लिए उसकी गति-धाराके अन्दर गुप्त रूपसे स्थित 
परम चितृ-पुरुषकी इच्छाने निर्धारित किया है। जहाँ चेतना, जैसे कि 
मनमें, अपने-आपमें विभकक्‍त होती है, अपने-आपको विविध केन्‍्द्रोंमें सीमित 
करती है, अन्य केन्द्रोंमें कया है और औरोंके साथ उसका क्या संबंध है यह 
जाने बिता अपने-आपको परिपूरित करनेके लिए चल पड़नेमें प्रत्येकको 
प्रवृत्त करती है, और, उसे वस्तुओंके यथार्थ एकत्वकी नहीं, प्रतीयमान विभाजन 
और पारस्परिक विरोधकी संवित्‌ रहती है, वहाँ शक्ति भी वैसी ही होगी; 
यह जीवन, हम जो- अभी हैं और अपने चारों ओर जो देखते हैं, उसके 
जैसा होगा; यह दूसरोंके साथ अपने संबंधको न जाननेवाले, प्रत्येकका 
अपनी अपनी परिपूर्तिको खोजनेवाले वैयक्तिक जीवनोंका संघट्ट और 
पारस्परिक गुंथन होगा, विभाजन और विरोध करनेवाली या मतभेदसे 
भरी शक्तियोंका संघर्ष और कठिन समझौता होगा; और, मनके लिए यह 

विभक्त और विरोधी या विभिन्न दिशावाले भावोंका मिश्रण, आघात और मल्लयुद्ध 
और अनिरापद सम्मिलन होगा, जो कि परस्पर एक-दूसरेकी आवश्यकताके 
ज्ञान तक नहीं पहुँच सकते और न अपने पीछे रहतनेवाले उस एकत्वके 

तत्त्वोंके रूपमें अपना स्थान ले सकते हैं जो उनके द्वारा अपने-आपको 
प्रकट कर रहा है और जिसमें उनके कलरूहका अंत होगा। किन्‍्तु, 
जहाँ चेतना वैविध्य और एकत्व दोनोंको अधिकारमें लिये रहती है और 
एकत्व वैविध्यको समाये रहता और शासित करता है; जहाँ चेतनाको सर्वके 

विधान, सत्य एवं ऋत, और व्यक्तिके विधान, सत्य एवं ऋत, दोनोंकी 
युगपत्‌ संवित्‌ रहती है और पारस्परिक एकत्वमें दोनों सचेतनतः सामंजस्य- 
मय हो जाते हैं; जहाँ चेतनाका समग्र स्वभाव है अपने-आपको बहुके रूपमें 
जानता हुआ एक' और अपने-आपको एक' के रूपमें जानता हुआ बहु, 
वहाँ शक्ति भी वैसे ही स्वभाववाली होगी। यह ऐसा जीवन होगा जो 
झुकत्वके धर्मका पालन सचेतनतः करता है और फिर भी प्रत्येक वस्तुको 
वैविध्यके अन्दर उसके अपने स्वाभाविक नियम और कर्मके अनुसार परिपूरित 
करता है; यह ऐसा जीवन होगा जिसमें सारे व्यक्ति अपने अन्दर और 
अन्य प्रत्येकके अन्दर ऐसे युगपत्‌ रहते हैं जैसे बहु जीवोंमें एक ही चिन्मय 
पुरुष हो, बहु मनके अन्दर चेतनाकी एक ही शक्ति हो, बहु जीवनोंमें 
क्रिया करती हुई शक्तिका एक ही आनंद हो; बहु हृदयों और शरीरोंमें 
आनंदकी एक ही सत्यता अपने-आपको परिपूरित कर रही हो। 

इन चारों स्थितियोंमें जो पहली है, वह चेतना एवं शक्तिके वीचके 

इस सारे प्रगतिशील संबंधका मूल है, वह उनकी सच्चिदानंदकी सत्तामें 
स्थिति है जहाँ वे एक हैं, क्योंकि, वहाँ शक्ति सत्ताकी क्रियान्वित 
होती हुई चेतना है, जिसके चेतना-रूपमें कभी विराम नहीं आता, और 

उसी भाँति चेतना सत्ताकी ज्योतिर्मयी शक्ति है जो स्वयं अपने प्रति एवं 
अपने स्वानंदके प्रति शाश्वतत: संविद्‌ रहती है और उसके इस पूर्ण आलोक 
एवं आत्मवत्ताके शक्ति-रूपमें कभी विराम नहीं आता। दिितीय संबंध 
है जड़ प्रकृतिका, यह जड़-जगतूमें सत्ताकी स्थिति है जो कि सच्चिदानंदका 
अपने ही द्वारा अपना महान्‌ निषेघ किया जाना है, क्योंकि, यहाँ शक्तिका 

चेतनासे प्रतीयमानतः अदशेष पार्थक्य हो जाता है, यह सर्व-शासक और 
निर्श्नात निरवेतनका सौंदर्याभासी चमत्कार है; यह निश्चेतन विश्व-देवका 
एक छद्मरूप ही है, कितु आधुनिक ज्ञानने इसे ही उस देवका सच्चा मुखड़ा 
माननेकी भूल की है। तृतीय संबंध सत्ताकी मनमें और प्राणमें स्थिति 
है जिसे हम इस निषेधमेसे उन्‍्मज्जित होती देखते हैं, उससे चकित 
हुई, भौतिक विश्वकी सर्वशक्तिमान्‌ निरचेतनामेंसे अधे-शक्तिमान सचेतन 
सत्ताघारी मनुष्यके इस पेचीदा प्राकट्यमें निहित सहख्रों समस्याओंसे संघर्ष 
करती हुई देखते हैँ,--न इसमें अधीनता-स्वीकृतिके द्वारा इसकी परिसमाप्तिकी 
सम्भावना रहती है, न किसी विजयकारी समाघानका कोई स्पष्ट ज्ञान 

या सहज-अ्रवृत्तितत बोध ही रहता है। चौथा संबंध सत्ताकी अतिमानसमें 
स्थिति है : यह सम्पूर्ति-प्राप्त जीवन है जो सम्पूर्ण निषेधमेंसे उन्मज्जित 
होती आंशिक स्वीकृतिके द्वारा रची गयी इस सारी समस्याका अंततः: समाधान 
करेगा; और यह समाधान वह अवश्य ही एकमात्र संभव मार्गसे करेगा, 

उस सम्पूर्ण स्वीकृतिके द्वारा करेगा, जो कि, उस महान्‌ निषेघके छद्मरूपके 
पीछे जो कुछ भी शक्‍्यता-रूपमें समाया हुआ गुप्त था और विकासक्रमकी 
वास्तविकतामें अभिप्रेत है, उस सबकी संपूर्ति करती है। वही 
यथार्थ मानवका यथार्थ जीवन है जिस ओर यह आंशिक जीवन और 

आंशिक परिपूरित मानवत्व आगे बढ़नेका उद्यम कर रहा है; हमारे 

अंदर जो तथाकथित निरचेतन है उसमें वह पूर्ण ज्ञान और दिग्दर्शनके 
साथ उद्यम कर रहा है, किंतु, हमारे सचेतन अंग्रोंमें उसे एक घुँघली 

और संघर्परत पूव॑दृष्टि ही प्राप्त रहती है, और, कवि तथा पैगम्वरमें, 
ऋषि तथा तुरीयवादीमें, रहस्यवेत्ता तथा विचारकमें, मानव जातिके महान्‌ 
बुद्धिशालियों तथा महान्‌ आत्माओंमें अनुभूतिके कुछ खण्ड मिलते हैं, 
आदरशंकी कुछ झाँकियाँ मिलती हैं, सत्य-प्रकाश और सत्य-प्रेरणाकी झलकें 
मिलती हैं। 

हमारे सामने जो तथ्य एकत्रित हुए हैं उनसे हम देख सकते हैं कि 
मन और प्राणकी वर्तमान स्थितिमें मनुष्यमें चेतता और शक्तिकी अपूर्ण 
प्रतिष्ठािसे जो कठिनाइयाँ उठती हैं वे प्रमुखतः: तीन हैं। प्रथमतः, वह 
अपनी सत्ताके एक छोटेसे भागके प्रति ही अवगत रहता है: उसकी 
ऊपरी मानसता. उसका ऊपरी जीवन, उसकी ऊपरी शारीरिक सत्ता, 
यही वह सब कुछ है जिसे कि वह जानता है और इसे भी वह पूरी 
तरह नहीं जानता। उससे नीचे उसके अवचेतन और उसके अवगूढ़ 
मनकी गुह्य तरंग रहती है, उसके अवचेतन और अवगृढ़ प्राणावेग रहते 
हैं, उसकी अवचेतन शारीरिकता रहती है, उसका अपना वह सारा बड़ा 

भाग रहता है जिसे वह न तो जानता है और न शासित कर सकता 
है, वलकि वह भाग ही उसे जानता और शासित करता है। चूंकि 
सत्ता और चेतना और शक्ति एक ही हैं, हमें अपनी सत्ताके केवल उतने 
ही भागपर कुछ यथार्थ बल प्राप्त हो सकता है जिसके साथ हम आत्म- 
संवित्‌के द्वारा एकात्म होते हों; वाकी जो कुछ है वह अपनी स्वचेतनासे 
ही शासित होगा और वह चेतना हमारे ऊपरी मन और प्राण और 
शरीरके लिए अवगूढ़ है। और तो भी, चूंकि ये दोनों एक ही गति 

है, न कि दो पृथक्‌ गतियाँ, इसलिये हमारे विशाठतर और अधिक सबल 
अंगको हमारे रूघु और अल्प बलशाली भागपर सामान्यतः: शासन और नियमन 
करना चाहिये; अतः, हम अपनी सचेतन सत्तामें भी अवचेतन और अवगूढ़के 
हारा शासित होते हैं और हम स्वयं आत्म-प्रभुत्त और आत्म-निर्देशनमें 
भी उसीके यंत्रमात्र होते हैं जो हमें हमारे अन्दर निरचेतन प्रतीत होता है। 

यही प्राचीन ज्ञानका तात्पर्य था जब वह कहता था कि मनुष्य अपने 

वारेमें कल्पना करता है कि वह अपनी स्वतंत्र इच्छासे कर्मेका कर्ता है, 
किन्तु, यथार्थतः, प्रकृति ही उसके सारे कर्मोको निर्बारित करती है और 
बुद्धिमान भी अपनी प्रकृतिका अनुसरण करनेको वाध्य होते हैं। किन्तु, 
प्रकृति हमारे अंतःस्थ 'पुरुष'की चेतनाकी सर्जेक शक्ति है, और वह पुरुष 
अपनी प्रतिलोम क्रिया और अपने प्रतीयमान निषेघके छद्मरूपमें छिपा हुआ 
है; अतः उस पुरुषकी चेतनाकी उस प्रतिलोम सर्जनशील गतिको ईश्वरकी 
माया या अ्रमोत्पादिका शक्तिका नाम दिय/। गया और कहा गया कि सकरूू 

भूतमें आसीन ईइ्वर सर्व भूतोंको अपनी मायाके द्वारा इस भांति घुमाता है 
मानों वे यन्त्रारूढ़ हों। तब यह स्पप्ट है कि जब मनुष्य मनसे इतना परे 
चला जाये कि वह आत्म-संवित्‌में ईश्वरके साथ एक हो जाये, तभी वह 

निजकी सत्ताका स्वामी बन सकता है! और, चूंकि निश्चेतनामें, या 

स्वयं अवचेतनमें, यह संभव नहीं रहता, चूँकि अपनी गहराइयोंमें नीचे 
डुबकी लगाते हुए निरवेततकी ओर वापस जानेसे छाभ नहीं हो सकता, 

अतः अन्तरमें ईइवर जहाँ आसीन हैं केवल उस ओर जाकर ही, और 
हमारे लिए जो अभी तक अतिचेतन है उस अतिमानसमें आरोहण करते 
हुए जा पहुँचनेसे ही यह एकता संपूर्णतः स्थापित की जा सकती है। 
क्योंकि, जो' स्वीकरण वन जानेका प्रयास करते हुए निषेघकी अवस्थाओंमें, 

अवचेतनमे, अपरा मायाके द्वारा क्रियारत है, उसके धर्म और सत्यका 

सचेतन ज्ञान वहाँ, परा और दिव्य मायामें रहता है। क्‍योंकि, उस 
परा प्रकृतिमें जो इच्छित और ज्ञात है, उसे यह अपरा प्रकृति कार्यान्वित 
करती है। जगतूमें दिव्य ज्ञानकी जो माया-शक्ति (भ्रमोत्पादिका शक्ति) 
प्रतिभासोंकी सृष्टि करती है, वह उसी ज्ञानके सत्य-बलके द्वारा शासित 
होती है जो प्रतिभासोंके पीछे रहनेवाले सत्यको जानता और हमारे लिए 

वह परम स्वीकरण' तैयार रखता है जिस ओर वे प्रतिभास कार्य कर 
रहे हैं। यहाँका आंशिक और प्रतीयमानव मनुष्य वहाँ पूर्ण और यथार्थ 
मनुष्यको पायगा जो उन स्वयम्भूके साथ संपूर्ण रूपसे एक होकर सम्पूर्णतः 
आत्म-संविद्‌ संभूतिके लिए समर्थ होगा, जो स्वयम्भू अपने ही विश्व-विकास 
और छीलाज्यात्राके सर्वज्ञ प्रभु हैं। 

दूसरी कठिनाई यह है कि मनुष्य अपने मन, प्राण और शरीरमें 
विश्वसत्तासे पृथक्‌ हो गया है और, इसीलिये, जैसे वह अपने-आपको नहीं 

जानता, उसी भाँति, बल्कि उससे भी अधिक, वह अपने साथी जीवींको 

जाननेमें असमर्थ है। वह उनके वारेमें अनुमान, परिकल्पना, निरीक्षण 

और सहानुभूतिकी एक अपूर्ण समर्थंताके द्वारा एक अपरिष्कृत मानसिक 
रचना खड़ी कर लेता है; किन्तु यह तो ज्ञान नहीं है। ज्ञान केवल 
सचेतन तादात्म्यके द्वारा आ सकता है, क्‍योंकि वही, सत्ताकी आत्मसंवित्‌ 
ही, एकमात्र सच्चा ज्ञान है। हम अपने-आपको बस उतना ही जानते 

हैं जितना अपने वारेमें सचेतन रूपसे सज्ञान रहते हैं, वाकी छिपा रहता 

है। उसी तरह, हम जिसके साथ चेतनामें एक हो जाते हैं उसीको 

यथार्थतः जानने लगते हैं, किन्तु वहींतक जहाँतक हम उसके साथ एक 

हो सकें। यदि ज्ञानके साथन परोक्ष और अपूर्ण हों, तो जो ज्ञान प्राप्त 
होगा वह भी परोक्ष और अपूर्ण होगा। इस ज्ञानके द्वारा हम कतिपय 
व्यावहारिक सीमित लक्ष्य, प्रयोजत और सुविधाएँ, और जिसे हम जानते 

हैं उसके साथ कोई एक अपूर्ण और अरक्षित सामंजस्य ही किसी एक भद्दे 

और अस्थिर रूपसे प्राप्त कर सकते हैं; वह भले ही हमारे मानसिक 



प्राणकी समस्या ; 25] 

दृष्टिकोणसे पर्याप्त रूपमें पूर्ण हो, किन्तु, जहाँतक पूर्ण सम्वन्धकी वात 
है वहाँ तो हम ज्ञेयके साथ सचेतन एकत्व प्राप्त करके ही पहुँच सकते 
हैं। अतः हमें अपने साथी प्राणियोंके प्रति केवल प्रेमजनित सहानुभूति 
या मानसिक ज्ञान-जनित सद्भावनातक ही नहीं पहुँचना होगा, क्‍योंकि 

यह तो सदा उनके ऊपरी जीवनका ही ज्ञान रहेगा, और इसीलिये स्वयं 
अपूर्ण होगा, और उनमें तथा हममें जो अवचेतन या अवगूढ़ है उसमेंसे 
अज्ञात तथा अवशीभूत तत्त्वोंके उद्धावनसे पैदा होनेवाले निषेध 
और विफलताके आधीन रहेगा; वरन्‌, हमें अपने साथी प्राणियोंके साथ 
एक सचेतन एकत्व तक पहुँचना होगा । किन्तु, इस सचेतन एकत्वकी स्था- 

पना हम केवरू तभी कर सकते हैं, जब हम उसमें प्रवेश करें जिसमें हम 
उनके साथ एक हैं, अर्थात्‌ विश्वसत्तामें; और विश्वसत्ताकी परिपूर्णता सचेतन 
रूपसे केवल उसके अन्दर अस्तित्व रखती है जो हमसे अतिचेतन है, 

अर्थात्‌ अतिमानसमें ; क्‍योंकि, यहाँ, हमारी श्राकृत सत्तामें, उसका वृह॒त्तर 
भाग अवचेतन रहता है और इसीलिये मन, प्राण और शरीरकी इस 

सामान्य अवस्थामें उसे अधिकृत नहीं किया जा सकता। निम्नतर 

सचेतन प्रकृति अपनी सारी क्रियाशीलताओंमें अहंसे वँधी रहती है, विविक्त 
व्यष्टि-भावके खूँटेसे त्रिविध रूपमें बँधी रहती है। एकमात्र अतिमानस 
ही वैविध्यके बीच एकत्वपर अधिकार रखता है। 

तीसरी कठिनाई है क्रमविकासमान सत्तामें शक्ति और चेतनाके बीच 
विभाजन । पहला विभाजन वह है जिसे स्वयं विकासक्रमने जड़, प्राण 

और मनके अपने तीन क्रमानुगत रूपायणोंमें खड़ा किया है, जिनमें प्रत्येककी 
क्रियाका अपना-अपना विधान रहता है। प्राण शरीरसे संघर्परत रहता 
है; वह शरीरको वाध्य करनेका प्रयत्व करता है कि वह अपने सीमित 
सामर्थ्यसे प्राणणी कामनाओं, आवेगों, परितोपों और माँगोंकी वह तृप्ति 
करे जो किसी अमर और दिव्य शरीरके लिए ही संभव है; और, दास 
वना हुआ, अत्याचार-पीड़ित शरीर प्राणके द्वारा की गयी माँगोंको सहता है' 

और उनके विरुद्ध सतत मूक विद्रोह करता रहता है। मन दोनोंसे संघपरत 
रहता है ; वह कभी शरीरके विरुद्ध प्राणको सहायता देता है, कभी प्राणिक 
प्रेरणाको संयत करता है और कभी प्राणकी कामनाओं, आवेशों और 
थका मारनेवाली ऊर्जाओंकी ओरसे शारीरिक ढाँचेकी रक्षा करना चाहता 
है; मन प्राणको अधिकृत करना भी चाहता है, उसकी ऊर्जाकों अपने 
ही उद्देश्योंकी ओर, अपनी ही क्रियाशील्ताकी अधिकतम हर्पणालिताकी 
ओर, मानव-जीवनमें मानसिक, सौन्दर्यवोधात्मक और भावावेगात्मक 

लक्ष्योंकी तृप्ति और परिपूर्तिकी ओर मोड़ लेना चाहता है; और तब प्राण 
भी देखता है कि वह दास बन गया है और उसका दुरुपयोग हो रहा 
है, अत: वह अपने ऊपर आसीन अजक्ञ, अधे-बुद्धिमान अत्याचारीके विरुद्ध 

प्रायः विद्रोह किया करता है। यह हमारे अंगोंका संघर्ष है, मन इसका 
समाधान संतोषदायक रीतिसे नहीं. कर सकता, क्योंकि यह ऐसी समस्या 
है जो उसके लिए असाध्य है, यह समस्या मत्यं जीवन और शरीरमें 
अमर सत्ताकी अभीप्साकी है। मन या तो लूुबे क्रममें एकके बाद एक 

समझौते कर सकता है, या हो सकता है कि वह भौतिकवादीकी नाई 
हमारी प्रतीयमान सत्ताकी मर्त्तताकी अधीनता मानता हुआ, या संन्‍्यासी 
और धामिककी नाई पार्थिव जीवनका परित्याग और तिरस्कार करता 
हुआ और जीवनके अधिक सुखद और अधिक सहज लोकोंमें आश्रय लेता 
हुआ, समस्याका परित्याग कर दे। किन्तु सच्चा समाधान मनसे परेके 
अमरत्वधर्मी तत्त्वको पाने और उसके द्वारा हमारे मर्त्य जीवनपर विजय 

पानेमें है। 
किन्तु अब, अन्दरमें प्रकृतिकी शक्ति और सचेतन पुरुषके बीच वह 

मूलभूत विभाजन भी है जो इस असामथ्यंका आदि कारण है। केवल 
मानसिक, प्राणिक और शारीरिक सत्ताओंके बीच ही विभाजन नहीं है, 

प्रत्युत उनमेंसे प्रत्येक अपने-आपके विरुद्ध विभकत है। शरीरकी समर्थता 
शरीरमें रहनेवाले सहजप्रवृत्तिवान्‌ पुरुष या अन्नमय पुरुषके सामर्थ्यसे कम 
रहती है, प्राणिक शक्तिकी समर्थता प्राणमें रहनेवाले आवेगात्मक पुरुष, 

प्राण-पुरुषके सामथ्यंसे कम है, मनकी ऊर्जाकी समर्थता मंनमें रहनेवाले 

बौद्धिक तथा भावुक पुरुष, मनोमय पुरुषके सामथ्यंसे कम है। क्योंकि, 
पुरुष वह आत्तरिक चेतना है जो अपनी संपूर्ण आत्म-सिद्धिकी अभीप्सा 
करती है, और इसलिये सदा ही क्षण-विशेषके वैयक्तिक रूपायणका अति- 
क्रमण किये रहती है, और उस रूपायणमें जो शक्ति स्थिति भ्रहण 
किये होती है वह सदा अपने पुरुषके द्वारा उस ओर घकेली जाती है 

जो उस स्थितिके लिए असामान्य है, उसके परे है। इस भाँति सदा 

घकेले जाते रहनेसे वह उत्तर देनेमें बहुत कष्ट अनुभव करती है, वर्तमान 
सामथ्येमेंसे विकसित हो एक महत्तर सामर्थ्यमें जानेमें तो और भी। 

वह इस पुरुष-त्रयीकी माँगोंकों पूरा करनेमें अस्तव्यस्त हो जाती है और 
सहजप्रवृत्तिको सहजप्रवृत्तिके विरुद्ध, आवेगको आवेगके विरुद्ध, भावावेग- 

को भावावेगके विरुद्ध, भावको भावके विरुद्ध खड़ा करनेमें, किसीको संतुष्ट 
करनेमें, किसीका निषेध करनेमें, फिर जो कुछ किया है उस पर पदचाताप 

करने और वापस आनेमें, व्यवस्था करनेमें, क्षति-पूर्ति करनेमें और पुमः 
व्यवस्था करनेमें संठगन कर दी जाती है; यह बह यावदनंत करती है, 

किन्तु वह एकत्वके किसी तत्त्व तक नहीं पहुँच पाती। और फिर, मनमें 
जिस सचेतन शक्तिका काम सामंजस्यमय और एकीबद्ध करना है, उसका 

ज्ञान और उसकी इच्छा केवल सीमित ही नहीं होते, वरन्‌ ज्ञान और 
इच्छामें वैषम्य और बहुवा विरोध भी रहता है। एकत्वका तत्त्व या सूत्र 

ऊपर अतिमानसमें रहता है, क्योंकि केवल वहीं समस्त विविधताओंका 

सचेतन एकत्व है; केवल वहीं ज्ञान और इच्छा समान रूपसे पूर्ण सामंजस्यमें रहते 

हैं; केवल वहीं चेतना और शक्ति अपने दिव्य समीकरणतक पहुँचती हैं। 
मनुष्य, विकसित होता हुआ, जितना आत्म-सचेतन होता है और 

सत्यतः मननघर्मी बनता जाता है, उसी अनुपातमें उसे अपने अंगोंके इस 
विरोध और वैषम्यकी तीत्र संवित्‌ होती है और वह अपने मन, प्राण 
और दारीरका सामंजस्य, अपने ज्ञान और इच्छा और भावावेगका सामं॑- 
जस्य, अपने सारे अंगोरोंका सामंजस्य प्राप्त करना चाहता हैं। कभी-कभी 
यह चाह एक कामचलाऊ समझौते पर पहुंचकर रुक जाती है, वह 
समझौता अपने साथ एक सापेक्षिक शान्ति लें आता है; किन्तु समझौता 

मार्गपर पड़ाव ही हो सकता है, क्योंकि अन्तरमें रहनेवाला देव अंततः 
किसी भी ऐसी वस्तुसे सन्तुष्ट नहीं होगा जो हमारी बहुमुख शक्‍्यताओं- 
के सर्वागीण विकासको अपने अन्दर सम्मिलित करनेवाले पूर्ण सामंजस्यसे 
न्यून हो। जो कुछ इस सामंजस्यसे न्‍्यून होगा वह समस्याका समाधान 
न होकर समस्याको दालना होगा, या वह कोई अस्थायी समाधान ही होगा 

जो जीवको उसके सतत आत्म-विस्तारा और आरोहणके मार्ममें एक 
विश्वाम-स्थलके रूपमें मिल सकता है। ऐसे पूर्ण सामंजस्यकी आवश्यक 
शर्तें होंगी मनकी पूर्णता, प्राणिक शक्तिकी पूर्ण क्रीड़ा और शरीर-सत्ताकी 
पूर्णता। किन्तु प्रश्व यह है कि जो मूलतः अपूर्ण है उसमें हम पूर्णता- 
का तत्व और बल कहाँसे पायेंगे ? विभाजन और परिसीमनमें बद्धमूल 
मन हमें यह तत्त्व और बल नहीं दे सकता, न प्राण और दरीर ही दे 
सकते हैं जो कि विभाजन और परिसीमन करनेवाके मनकी ऊर्जा 
और उसका ढाँचा हैं। पूर्णाका तत्त्व और बल अवचेतनमें 
विद्यमान हैं, किन्तु अपरा मायाके आच्छादन या आवरणमें लिपटे 

हुए हैं; वहाँ वे एक मूक पूर्वाभासकी भाँति हैं जो अप्राप्त आदरश- 
के रूपमें उन्‍्मज्जित हो रहा है। अतिचेतनमें वे प्रकट हैं, शाइवत रूपसे 

सिद्ध हैं, वहाँ वें प्रतीक्षा कर रहे हैं, किन्तु फिर भी हमारे आत्म-अज्ञानके 

आवरणके हारा हमसे पृथक किये रहते हैं। सुतरां, संगतिकारी 
वल एवं ज्ञानगी खोज हमें ऊपर करनी चाहिये, न कि अपनी वर्तमान 
स्थितिमें अथवा उससे नीचे। 

इसी प्रकार, मनुष्य जैसे-जैसे विकसित होता है, उसे जगत॒के साथके 
अपने संबंधोंको शासित करनेवाले वैपम्य और अज्ञानकी संवित्‌ तीक्षण रूपमें 
होती है, यह उसके लिए तीक्ष्ण रूपसे असह्य हो जाता है, और वह 

सामंजस्य, शांति, आनन्द और एकत्वके तत्त्वकी प्राप्ति पर अधिकाधिक 
वल देता है। यह प्राप्ति भी उसे ऊपरसे ही हो सकती है। कारण, 
अपने सह-प्राणियोंके जीवनके साथ मनुष्यका जीवन आध्यात्मिक तथा 
व्यावहारिक दोनों रूपसे केवल तभी एक हो सकता है, और व्यक्ति अपने 
विश्वात्माकी पुन:प्राप्ति केवल तभी कर सकता है जब कि ऐसे मनका विकास 
हो जाये जिसे दूसरोंके मनका ज्ञान वैसे ही हो जैसे निजका और जो हमारे 
पारस्परिक अज्ञान और भ्रान्त बोबसे मुक्त हो, जब कि ऐसी इच्छाका विकास 

हो जाये जो दूंसरोंकी इच्छाके साथ अपना एकत्व अनुभव करती और उनके 
साथ एकात्म हो जाती हो, जब कि ऐसे भावुक हृदयका विकास हो जाय 
जो दूसरोंके भावावेगोंको अपने ही भावावेगोंकी भाँति समाये रखे, जब 
कि एक ऐसी प्राण-शक्तिका विकास हो जाय, जो दूसरोंकी ऊर्जाओंको 
अपनी ऊर्जाओंकी भाँति अनुभव करती और स्वीकार करती हो और अपनी 
ऊर्जाओंकी भाँति उनकी परिपूर्ति करना चाहती हो, और जब कि एक 
ऐसे शरीरका विकास हो जाय, जो बंदीगृहकी दीवार-रूप और जगतके 
विरुद्ध आत्म-रक्षा-रूप न हो, और यह सब ज्योति और सत्यके विवानके 

अंतर्गत हो जो विपयन और भूलोंके परे होगा, हमारे और दूसरोंके मन, 

इच्छा, भावावेग और प्राणिक ऊर्जाओंके विपुल कलुप और मिथ्यात्वसे परे 

होगा। अवचेतनकों यह सर्वमय जीवन प्राप्त है, और अतिचेतनको भी, 

किन्तु ऐसी अवस्थाओंमें, जो हमारी ऊब्वेमुखी गतिको आवश्यक बनाती 
हैं। क्योंकि, जो मूल प्रेरणा विकासमान अंतरात्माको ऊपर उठाती हुई 
हमारे मानव प्रकारतक ले आयी है उसकी दिशा वह देव नहीं है जो 
उस “निश्चेतन समुद्रमें” छिपा हुआ है! जहाँ “अंधकार अंधकारमें” लिपटा 
हुआ है प्रत्युत वह देव है जो शाइवत ज्योतिके समुद्रमें/ हमारी सत्ताके 
उच्चतम आकाझमें स्थित है। 

. तम्र आ्आासीत तमला गृद्ठमग्रे5प्रकंते सलिलमू ॥ --श्षग्वेद 0. 29. 3 
2. या गेोचने परत्तात्यर्यत्थ याशचावस्तादुपतिप्ठन्त प्रापः [[. --पक्रग्देद 3.22. 3 

वे जल जो कि यर्वसे ऊपर ज्योतिमव लोकोंमें हैं और वे जो कि नीचे रहते हैं । 

अतः, यदि जातिको मार्ममें ही नहीं गिर पड़ना है, विजयको उत्सुक 
प्रसवंती माताकी अन्य तथा नयी सृष्टियोंके हाथोंके लिए नहीं छोड़ना है, 
तो उसे इस आरोहणकी अभीप्सा करनी ही होगी। निस्सन्देह, यह आरोहण 
प्रेम, मानसिक प्रकाश, और अधिकार तथा आत्म-दान की प्राणिक प्रेरणाके 

पथसे संपादित किया जायगा; किन्तु वह और भी परे, अतिमानसिक एकत्वमें 
ले जायेगा जो उनका अतिक्रमण और उनकी संपूर्ति करता है। मानव- 
जातिको अपने अन्तिम श्रेय और मुक्तिकी खोज अपने मानव-जीवनको, 
अपनी सत्तामें और उसके सारे अंगोंमें, उन एकमेवाद्धितीयके साथ और 
सवके साथ सचेतन एकत्वकी अतिमानसिक उपलब्विके आघारपर प्रतिष्ठित 
करके करनी होगी। हमने इसे ही देवत्वकी ओर प्राण आरोहणमें उसकी 
चौथी भूमिका कहा है। 



अध्याय तेईस 

सनुष्यमें पुरुष-युगल 

अद्भू प्ठमात्र: पुरुणोष्न्तरात्मा ॥ 

पुरुष , आंतर आत्मा, मनुप्यके अंगूठेफे आकारसे बड़ा नहीं है । 

--फकठोपनिपद्‌ 4. 2; श्वेताश्वतर 6. 7 

य इमं मध्वदं वेद आत्मानं जीवमन्तिकात्‌ 
ईशान भूतभव्यस्थ न ततो विजुगुप्सते ॥॥ 

जो इस आत्माकों जान लेता है जो कि सत्ताका मधु साता है 

और जो है और होगा उस्तका प्रभु है, उसे तदनंतर कोई जुगुप्सा 
नहीं रह जाती। -+कंठोपनिपद्‌ 4. 5 

तत्र फो मोहः कः शोक एफत्वमनुपद्यतः ॥। 

जो सर्वत्र एकत्वका दर्शन करता है उसे शोक कहसे होगा ? मोह 
कहसे होगा? -+ईशोपनिपद्‌ 7 

आननन्‍दं ब्रह्मणों विद्वान न विभेति झुतमचन ॥। 

जिसने धाश्वतके, ब्रह्मके आनंदकों पा लिया है, उसे किसी * गी 
ओरसे भय नहीं रहता। “जत्तिरीय उपनियद्‌ 2.9 

हूग देस चूके हू कि प्राणरे प्रथम पदकछा गृण एक मूक निशमेतन 

प्रेरणा या प्रवृत्ति है, जट गा परसाणविक अस्तिलमें मिली संदस 
. नि सघ्वनंघ नई ्क श्् न जद पपने ब्दू पा > ने न इच्छायी दशादित है। वह स्वत नहीं है, मे उसे अमने-भाषपर या जापने 

:%-+ ७०-कमम्कना के सन्णिारस की वपर दया मल श्र प्रग्यन नलस था... प्ध्य्गः पक आफ रः कमोपर था उसे प्रन्णिमोपर सवामित्य हो, प्रत्यस था उस विश्यगतिः 
सम्प्णत ४० कब अधिरूत निजी डी रि रू अआगाणा ह:६“ह९ ६? ६ पैयतितिीशगा: 4-० कान्कम 

हारा समइणत:ः हा जगम इगपफः दइसाः दंयादाफएलाद ४ 

दर पन्रिभिन ब्रीजलजन्ट्रील >कर्डडी- न्ड ़ ा है अन्‍जरककरम 2० 9 यु जे न आर 5 

उच्धाद अभिमित मोह भाँति काना #॥। उसाह दिखाया घाइशा 5: 

कामना, स्वायत्त करनेको उत्सुक किन्तु सामर्थ्यमें सीमित। तृतीय पदकी 
कली है प्रेम, जो अधिगत करता और अधिगत होना, छेना और अपने 
आपको देना चाहता है। चतुर्थका सुन्दर पुष्प उसकी पूर्णताका चिह्न 
है; हमने इसकी जो धारणा वनायी है, उसके अनुसार वह आदिम इच्छाका 

शुद्ध और सम्पूर्ण उन्मज्जन है, मध्यवर्ती कामनाकी आलोकित पूर्ति है, 
जीवात्माओंकी जो दिव्य एकता अतिमानसिक जीवनका आधार है उसमें 
भोवता और भोग्य की, अधिगत करने और अधिगत होनेकी स्थितिके 
एकीकरणके द्वारा प्रेमके सचेतन आदान-अ्रदानकी उच्च और गभीर तृप्ति 
है। यदि हम सावधानीसे इन प्रान्तोंकी संवीक्षा करें तो देखेंगे कि वस्तुओंके 
वैयक्तिक और विश्वात्मक आनन्दके लिए पुरुषकी, अन्तरात्माकी जो एषणा 
है, थे उसीके रूप और मंजिलें हैं; प्राणका आरोहण, स्वरूपत:, 
वस्तुओंमें विद्यमान दिव्य आनंदका आरोहण है जो जड़तत्त्वमें अपनी मूक 

गर्भावस्‍थामेंसे दक्षा-विपर्ययों और विरोधोंके बीच निकलता हुआ कआत्माके 
अंदर अपनी ज्योतिर्मयी परमगतिको प्राप्त करता है। 

जगत्‌ वस्तुत: जैसा है, यह लीला अन्यथा हो भी नहीं सकती थी। 
कारण, जगत्‌ सच्चिदानंदका एक छद्म-रूप है, और दिव्य आनन्द, सर्वव्यापी 

आत्मानंद ही सच्चिदानंदकी चेतनाका स्वभाव और अतः वह वस्तु भी है 
जिसमें सच्चिदानंदकी शक्ति सदा अपने-आपकों उपलब्ध और चरितार्थ 
करेगी। चूंकि प्राण सच्चिदानंदकी चित्‌-शक्तिकी ऊर्जा है, उसकी सारी 
गतियोंका रहस्य एक गुप्त आनंद ही होगा जो सकरू वस्तुओंमें अंतनिहित' 
है और जो उसकी क्रियाशीकताओंका एक साथ ही कारण, प्रवर्तक और 
लक्ष्य है; और यदि अहमात्मक विभाजनके कारण वह आनंद खो गया 
है, यदि वह किसी आवरणके पीछे रोका पड़ा है, यदि वह अपने ही विरोधी 
तत्त्वके रूपमें प्रकट होता है, जैसे कि सत्ता मृत्युके छम्मरूपमें आती है, 
चेतना निरचेतनकी आकृति लेकर आती है और शक्ति असामर्थ्यका मुखौटा 
पहनकर अपनी हँसी करती है, तब जो कोई जी रहा है वह तब तक 
संतुष्ट नहीं हो सकता, तव तक न तो गति-धारासे विश्राम पा सकता 
है, न उसकी परिपूर्ति ही कर सकता है, जब तक कि वह इस विश्वव्यापी 
आनंदको हस्तगत न कर ले जो एक साथ ही उसकी अपनी सत्ताका गुप्त 
समग्र आनंद है और विश्वातीत तथा विद्वात्मक सच्चिदानंदका आदि, 
सर्वालिगिनकारी, सर्वान्तस्यत, सर्वाघार आनंद भी। अतः आनन्दकी खोज 
प्राणका मलूगत आवेग और भाव है; आनंदको प्राप्त करना, उसे स्वायत्त 
करना और उसकी संपूर्ति, यही उसकी सारी प्रवर्तना है। 

7-37 

कितु आनंदका यह तत्त्व हमारे अंदर कहाँ रहता है? जैसे चित्‌- 
शक्ति अपनी विश्व-भूमिकाके लिए प्राणको अभिव्यक्त और व्यवहृत करती 
है और अतिमानस-तत्त्व मनको अभिव्यक्त और व्यवहृत करता है, वैसे 
ही यह आनन्द विश्वक्रियामें अपनी अभिव्यक्ति और संपूर्ति हमारी सत्ताके 
किस तत्त्वके द्वारा करता है? हमने विश्वके स्रष्टा दिव्य पुरुषके एक 

चतुविध तत्त्वका स्पष्टीकरण किया है--सत्‌, चित्‌-शक्ति, आनंद एवं 

अतिमानस । हमने देखा है कि अतिमानस जड़ विद्वमें स्वेव्यापी है, 

किन्तु आवरणमें है; वह वस्तुओंके वास्तविक दृश्यके पीछे रहता हैं और 
अपने-आपको वहाँ गुह्य रूपसे प्रकट करता है, कितु अपने कार्ये-सम्पादनके 

लिए अपने गौण तत्त्व मनका व्यवहार करता है। दिव्य चित्‌-शक्ति 

जड़ विर्वमें सवंत्र व्याप्त है, कितु आवरणमें है, वस्तुओंके वास्तविक दृश्यके 
पीछे गुप्त रूपसे सक्रिय है, और वहाँ विशिष्ट रूपसे अपने निजके 

गौण तत्त्व प्राणके द्वारा ही प्रकट होती है। और, यद्यपि हमने अभी तक 

जड़तत्त्वका पृथक्‌ परीक्षण नहीं किया है, तथापि, हम यह देख पा रहे हैं 
कि भौतिक विश्वके अंदर भी वह दिव्य सर्व-सत्ता सर्वत्र विद्यमान है, कितु 
है आवरणमें, वस्तुओंके वास्तविक दृश्यके पीछे गुप्त है, और वहाँ वह 
आरंभमें अपने निजके गौण तत्त्व रूपधातुके द्वारा, सत्ताके रूप या जड़तत्त्वके 
हारा अभिव्यक्त होती है। तो, समान रूपसे, दिव्य आनंदका तत्त्व भी विश्वके 
अंदर सर्वत्र विद्यमान होगा, निस्संदेह आवरणमें रहेगा, और वस्तुओंके 
वास्तविक दृश्यके पीछे अपने-आपको प्राप्त किये रहेगा, कितु, तो भी 

हमारे अंदर अपने किसी ऐसे गौण तत्त्वके द्वारा अभिव्यक्त होगा जिसके 
अंदर वह प्रच्छन्न है और जिसके द्वारा उसे प्राप्त करवा होगा और विहृव- 
कर्मके अंदर संसिद्ध करना होगा। 

वह तत्त्व हमारे अंदर कोई ऐसी वस्तु है जिसे हम कभी-कभी विद्येप 
मर्थमें अंतरात्मा या अंतःपुरुष कहते हैं, अर्थात्‌, चैत्य तत्त्व, जो न प्राण 
है, न मन, शरीरकी बात तो और भी दूर रही, और जो इन सबके सारको 
उनके विशेष आत्म-आनंदकी ओर, ज्योतिकी ओर, प्रेमकी ओर, हर्प 
और सौंद्यंकी ओर और सत्ताकी एक परिमाजित शुद्धताकी ओर उनमीलित 
ओऔर प्रस्फुटित होनेंके लिए अपने अंदर घारण किये रहता है। तथापि, 
वास्तवमें, हमारे अंदर एक द्विविध पुरुष या चैत्य तत्त्व रहता है, जैसे 
हमारे अंदर हर वैश्व तत्त्व द्विविव होता है। क्योंकि, हमारे दो मन 
होते हैं, एक तो हमारे प्रकट हुए क्रमवैकासिक अहंका ऊपरी मन है, 
जड़मेंसे उन्‍्मज्जित होनेके दौरानमें हमारे द्वारा रची वाह्य तलकी मानसता 

है; दूसरा है अवगूढ़ मन, जो हमारे वर्तमान मनोमय जीवन और उसकी 

कठोर सीमाओंसे अवरुद्ध नहीं होता; वह कोई वृहत्‌ू, सवक और आलोक- 

मयी वस्तु है, मानसिक व्यक्तित्के जिस वाह्यतलके रूपको हम अपना 

स्व समझनेकी भूल करते हैं, उसके पीछे रहनेवाला सच्चा मनोमय पुरुष 
है। इसी भाँति, हमारे दो प्राण हैं, एक तो वाह्य स्थूल शरीरमें विजड़ित, 
जड़तत्त्वके अंदर अपने विगत विकासक्रमसे आवद्ध, जो जीता है और जन्मा था 
और मरेगा; ह्वितीयत:, प्राणकी एक अवगूढ़ शक्ति जो हमारे शारीरिक जन्म 
और मरणकी संकीर्ण सीमाओंके बीच संकुचित नहीं है, वरन्‌ जीनेके जिस रूपको 
हम अज्ञानवश अपना यथार्थ जीवन मानते हैं उसके पीछे रहनेवाला सच्चा 
प्राण-पुरुष है। हमारी अन्नमय सत्तामें भी यह द्वित्व है; क्योंकि, हमारे 
शरीरके पीछे हमारा एक सूक्ष्तर भौतिक अस्तित्व है, जो कि केवल 
हमारे अन्नमय कोषका ही नहीं, वरन्‌ हमारे प्रागमय और मनोमय कोषोंका 
भी उपादान-द्वव्य प्रदान करता है; अतएव वह हमारा यथार्थ उपादान-द्रव्य 
है, वही इस स्थूछ विग्रहको आधार दिये रहता है जिसे हम अपने आत्माका 
संपूर्ण शरीर माननेकी भूल-भरी कल्पना करते हैं। इसी प्रकार, हमारे 
अंदर एक द्विविघ चैत्य सत्ता है; एक है ऊपरी कामता-पुरुष, जो हमारी 
प्राणिक छालसाओंमें, हमारे भावावेगोंमें, सौन्दर्य-रसवृत्तिमें और बल, ज्ञान 
तथा सुखके लिए होनेवाली मनकी चाहमें क्रिया करता है, और एक 
है अवगूढ़ चैत्य सत्ता, जो ज्योति, प्रेम तथा हर्षकी शुद्ध शक्ति है और 
सत्ताका परिमार्जित सार तत्त्व है, वह चैत्य अस्तित्वके वाह्य रूपके पीछे 
रहनेवाला हमारा संच्चा पुरष है जब कि उस वाह्य रूपको ही प्रायः 
सच्चे पुरुषका ऊँचा पद दे दिया जाता है। इस बवृहत्तर तथा शुद्धतर 
चैत्य सत्ताका कोई प्रतिविव जब सतहपर आ जाता है तभी हम किसी 

मनुष्यके बारेमें कहते हैं कि अमुक भनुष्यमें आत्मा है, और जब वह 
प्रतिबिव उसके वाह्म चैत्य जीवनमें अनुपस्थित रहता है तभी हम कहते 
हैं कि उसमें आत्मा नहीं है। 

हमारी सत्ताके वाह्य रूप हमारे क्षुद्र अहमात्मक जीवनके रूप हैं; 

अवगूढ़ रूप हमारे वृहत्तर सच्चे व्यष्टिभावके रूपायण हैं। अतएवं ये ही 
हमारी सत्ताका वह गुप्त भाग हैं जिसमें हमारा व्यप्टिभाव हमारी विश्वा- 

त्मकताके निकट रहता, उसका स्पर्श करता, उसके साथ सतत संबंध और 
संसगंमें रहता है। हमारे अंदर अवगूढ़ मन वैश्व मनके विश्वव्यापी ज्ञानकी 

ओर उनन्‍मीलित रहता है, हमारे अंदर अवगूढ़ प्राण बैश्व प्राणकी विश्वव्यापी 
शक्तिकी ओर उनन्‍मीलित रहता है, हमारे अंदर अवगूढ़ देह-तत्त्व वेश्व जड़तत्त्वके 

विश्वव्यापी शक्ति-रूपायणकी ओर उचन्मीलित रहता है; हमारे बाह्य तलके 

मन, प्राण तथा शरीरको इन वस्तुओंसे विभकत करनेवाली जो मोटी दीवारों 
हैं, जिनका भेदन प्रकृतिको इतनी अधिक कठिनाईसे, इतने अपूर्ण रूपसे 
और इतने सारे कौशलपूर्ण, कितु असुगढ़, स्थूल उपायोंसे करना पड़ता 
है, ये दीवारें वहाँ, अवगूढ़ सत्तामें, एक साथ ही पार्थक्य और संस दोचोंके 
सूक्ष्मीिक्त साधन ही होती हैं। इसी भाँति हमारा अवगूढ़ पुरुष उस 

विश्वव्यापी आनंदके प्रति उन्‍्मीलित रहता है जिसे वैश्व पुरुष अपनी स्वरूप- 
सत्तामें और उसके प्रतिरूप होनेवाले असंख्य जीवोंके अस्तित्वमें पाता है, 
और मन, प्राण तथा जड़की जिन क्रियाओंके द्वारा प्रकृति उनके खेल और 
विकासका साधन हो जाती है उन क्रियाओंमें पाता है; कितु बाह्य 
तलका पुरुष इस वैश्व आनंदकी ओरसे बड़ी मोटी अहमात्मक दीवारोंसे 
बन्द रहता है। निस्संदेह, इन दीवारोंमें अनुप्रवेशके द्वार हैं, किंतु उनके 
द्वारा प्रवेश करनेमें दिव्य वैश्व आनंदके स्पर्श क्षीण या विकृृत हो जाते 
हैं या उन्हें अपने स्वयंके विरोधी तत्त्वोंके छद्मरूपमें ही आना पड़ता है। 

यह परिणाम निकलता है कि इस वहिश्चर या कामना-पुरुषमें कोई 

सच्ची आंतरात्मिक सत्ता नहीं है, प्रत्युत एक चैत्य विकृृति और वस्तुओंके 
स्पशंकी एक श्रांत ग्रहणकारिता होती है। जगत्‌का रोग यह है कि 
व्यक्ति अपने यथार्थ अंतरात्माको नहीं पाता, और इस रोगका मूल कारण 

फिर यह है कि व्यक्ति जिस जगत्‌ में रहता है उसका यथार्थ अंतरात्मा 
उसे अपने बाह्य वस्तुओंके आलिगनपाशमें नहीं मिल पाता। वह वहाँ 

सत्ताके सारको, शक्तिके सारको, सचेतन अस्तित्वके सारको, आनंदके सारको 

खोजता तो है, किंतु उनके बदले उसे विपरीत स्पर्शों और छापोंकी भीड़ 
मिलती है। यदि उसे वह सार मिल जाय, तो वह स्पर्शों और छापोंकी 
इस भीड़के बीच भी, उस एकमेव विश्वव्यापी सत्ता, शक्ति, सचेतन जीवन 
और आजंदको पा छेगा; प्रतीयमानकी जो विपरीतताएं हैं वे भी इन सम्पर्कोके 
द्वारा हमतक पहुँचनेवाले सत्यके एकत्व और सामंजस्यमें संगति पा छेंगी। 
साथ ही, वह अपने सच्चे अंतरात्माको और उसके द्वारा अपने आत्माको पा 
लेगा, क्योंकि सच्चा अंतरात्मा उसके आत्माका प्रतिनिधि है और उसका 
आत्मा तथा जाग्रतूका आत्मा एक हैं। कितु वह ऐसा कर नहीं पाता, 
क्योंकि उसके विचारशील मनमें, भावुक हृदयमें, इन्द्रियमें अहंमूलक अज्ञान 
रहता है, उसका इन्द्रिय-बोघ जगत्‌की वस्तुओंके प्रति अनुक्रिया करनेमें 

जगत्‌का आलिंगन साहस और हादिकतासे नहीं करता, वरन्‌ स्पर्श सुखकर 
है या असुखकर, आरामदेह है या भयकारी, संतोषप्रद है या असंतोषप्रद, 

इसके अनुसार आगे बढ़नेका या जुगृप्साका, सावधानीके साथ समीप जानेका 
या आग्रहसे धावन करनेका, विषाद या असंतोष या भय या क्रोधके साथ 
पीछे हटनेका परिवर्ततशील क्रम चलता रहता है। यह कामना-पुरुष होता 
है जो कि जीवनको गलरूुत खरूपसे ग्रहण करके वस्तुगत रसकी त्रिविध 
विक्ृतिका कारण बन जाता है, जिससे कि वह रस सत्ताके शुद्ध स्वरूप- 
गत आननन्‍्दको मूर्ते करनेके स्थानपर असमानतासे सुख, कष्ट और उदा- 
सीनताकी तीन अभिधाओंका रूप लेकर आता है। 

जब हम जगतके संबंधकी दृष्टिसे अस्तित्वके आनन्दपर विचार कर 
रहे थे तो हमने देखा था कि हमारे सुख, दुख और उदासीनताके मानकों 
में कोई निरपेक्षता, श्रुवत्व या स्वरूपयत प्रामाणिकता नहीं है, वरन्‌ वे 
ग्रहणकारी चेतनाकी अपनी आंतरिक भावनासे निर्धारित होते हैं और 
सुख तथा दुख, दोनोंकी मात्राको अधिक-से-अधिक ऊँचाईतक उठाया जा 
सकता है, न्यूनतम मात्रातक क्षीण किया जा सकता है या उन्हें, उनकी 
प्रत्यक्ष प्रकृतिमें, सम्पूर्ण: मिठाया तक भी जा सकता है। सुख दुख 
बन जा सकता है, या दुख सुख हो जा सकता है, क्योंकि अपनी गुप्त सत्यतामें 

वे एक ही वस्तु हैं जो संवेदनों और भावावेगोंमें भिन्नतः पुनरुत्पन्न होती 
है। उदासीनता या तो बाह्यतलके कामना-पुरुषका अपने मन, संवेदन, 

भावावेग और लछालसाओंमें वस्तु-रसके प्रति अनवधान, या उसे ग्रहण 
करने और प्रत्युत्तर देनेमें उसका असामर्थ्य, या सतहपर उसका कोई 
प्रत्युत्तर देनेसे इंकार हैं, या फिर, इच्छा-शक्तिके द्वारा, सुख या दुखको 
निकारू हटाते और कुचलते हुए उनपर अस्वीकृतिका तटस्थ रंग ला 
देता है। इन सभी अवस्थाओंमें होता यह है कि किसी ऐसी वस्तुको, 
जो अभीतक अवगूढ़ रूपसे सक्रिय है, सतहपर अनूदित करने या किसी 

भी भावात्मक रूपमें प्रदर्शित करनेके प्रति एक निरचयात्मक निषेध होता 

है या एक नकारात्मक अनुद्यतता या असमर्थता होती है। 
वस्तुतः, अब मनोवैज्ञानिक निरीक्षण और परीक्षणके द्वारा जैसे हमें 

यह ज्ञात है कि वाह्य तलका मन वस्तुओंके जिन स्पशोकी अवज्ञा करता 
है उन्हें अवगूढ़ मन ग्रहण करता और याद रखता है, वैसे ही हम यह 

भी पायेंगे कि वस्तुओंसे अनुभूत हुए जिस रसको वहिस्तलका कामना- 

पुरुष अरुचि और इंकारके द्वारा अस्वीकार करता है या तठस्थ अस्वी- 

कृतिके द्वारा उसकी अवज्ञा करता है, उसे अवगूढ़ पुरुष भ्रत्युत्तर देता 

है। आत्म-ज्ञान तबतक असंभव है जबतक हम अपने सतही जीवनके 

पीछे नहीं जाते, क्योंकि यह ऊपरी जीवन कुछ चुने हुए बाह्य अनुभवों- 

का परिणाम मात्र, एक सदोष घ्वनि-पट्ट, या हम जो इत्तने बहुत कुछ 
हैं उसमेंसे अल्पका जल्दबाजीमें किया हुआ अयोग्य और खंड अनुवाद 
डह्ी है। आत्म-ज्ञान तब तक असंभव है जब तक हम इस सतही जीवन- 
के पीछे जाकर अपने साहुलको अवचेतनमें नीचे नहीं उत्तारते और अपने- 
आपको अतिचेतनके प्रति नहीं खोलते ताकि अपने बाहरी तलके जीवनके 

साथ उनके संबंधको जान सकें। क्योंकि, हमारा जीवन इन तीन 

वस्तुओंके बीच घूमता रहता है और उनमें ही अपनी समग्रता पाता है। 

हमारे अन्दरका अतिचेतन विश्वके आत्मा और अत्तरात्माके साथ एक 
रहता है और वह किसी प्रातिभासिक वैविध्यसे अनुशासित नहीं होता; 
अतः वह वस्तुओंके सत्यको और वस्तुओंके आनन्दको उनकी परिपूृर्णतामें 
गृहीत किये रहता है। जिसे अवचेतन” कहा जाता है और जिसके 

ज्योतिमेय मस्तकको हम अवगूढ़ चेतना कहते हैं, वह, इसके विपरीत, 

अनुभवका एक उपकरण है, सच्चा स्वामी नहीं; वह, व्यवहारत:, विश्वके 

आत्मा और अचन्तरात्माके साथ एक नहीं होता, श्रत्युत अपने विश्व-अनुभव- 
के द्वारा उसकी ओर खुला रहता है। अवगूढ़ पुरुष वस्तुओंके रसके 
प्रति अंतरतः सचेतन रहता है और उसे सकल सम्पर्को्में समान आनन्द 
मिलता है; वह सतहके कामना-पुरुषके मूल्यों और मानकोंके प्रति भी 
सचेतन रहता है और अपनी निजकी सतहपर सुख, दुख और उदासीनता- 
के सदृश स्पशोको ग्रहण करता है, कितु सबके अन्दर समान आनन्द लेता 
है। दूसरे शब्दोंमें, हमारे अन्दरका प्रकृत पुरुष अपने सारे अनुभवोंका 
आनन्द लेता है, उनसे बल, सुख और ज्ञान एकत्रित करता है, उनके 

द्वारा अपने भंडार और अपने बाहुल्यकी वृद्धि करता है। हमारे अन्दर 
जो यह प्रकृत पुरुष है, वही जुगृप्साशील कामना-मनको बाध्य करता है 
कि उसे जो दुखदायक लगता है उसे भी सहें, वल्कि, उसमें सुखकी 
खोज और प्राप्ति करे, उसे जो सुखद रूुगता है उसका परित्याग्र करे, 

अपने मूल्योंको आपरिवर्तित करे या उन्हें उलट भी दे, वस्तुओंमें समत्व- 
बोबकी प्राप्ति करे,---उदासीनताके द्वारा, या आनन्दके द्वारा, सत्ताके वैचित््य- 
के आननन्‍्दके द्वारा--और यह वह इसलिये करता है कि वैश्व पुरुष उसे 

3. यथाथ अवचेतन एक नीचेकी ज्ञीण हुई चेतना है, जो निश्चेतनके समीप है ; अवगृढ़ 
हमारे सतहके अस्तित्वसे वृहत्तर चेतना है । किन्तु, दोनों ही हमारी सत्ताके श्रांत- 
रिक प्रदेशकी वस्तुएं हैं, हमारे वाह्य तलको उनकी पतवित्‌ नहीं रहती, अतः हमारी 
सामान्य धारणा और वार्तालापमें दोनोंका घालमेन कर दिया जात्ता है । 

बाध्य करता है कि वह अपना विकास सब श्रकारके अनुभवसे करे ताकि 
वह प्रकृृतिमें वद्धित हो सके। अन्यथा, यदि हम केवल सतही कामना- 
'पुरुषके द्वारा जीवन-यापन करते तो वनस्पति या पत्थरसे अधिक प्रगति 
या परिवर्तन न कर पाते, जिनमें कि प्राण अपने बाहरी तलमें सचेतन नहीं 
होता, अतः जिनकी अचलतामें या जिनके अस्तित्वके बंधे ऋममें, वस्तुओंके 
गुप्त अंतरात्माको ऐसा कोई उपकरण नहीं मिलता जिसके द्वारा वह प्राण- 
का उसकी जन्मजात, स्थिर-नियत और संकुचित सीमासे उद्धार कर सके | 
कामना-पुरुषको यदि अपने-आपपर छोड़ दिया जाय तो वह चिरकाल 
उन्हीं खांचोंपर चक्‍कर काटता रहेगा। 

प्राचीच दर्शन-सिद्धांतोंकी दृष्टिमें सुल् और दुख अवियोज्य हैं, जैसे 
बौद्धिक सत्य और मिथ्या, बल और असामथ्थ्यं, जन्म और मृत्यु हैं। अत- 
शव, उनसे बचनेका एकमात्र मार्ग है विश्व-सत्ताकी उत्तेजनाओंके प्रति 

सम्पूर्ण उदासीनता, प्रत्युत्तर-हीनता। किन्तु एक सूक्ष्मतर मनोवैज्ञानिक 
ज्ञान हमें बताता है कि यह दृष्टि, जो कि जीवनके बाह्य तथ्योंपर 
आश्रित है, समस्याकी संभावनाओंको यथार्थ रूपसे निःशेष नहीं करती। 
यथार्थ पुरुषको सतहपर छानेसे यह संभव है कि सुख और दुखके अह- 
मात्मक मानकोंके स्थानपर एक सम आनन्‍्दको, एक सर्वालिगनकारी 

व्यक्तिक-निर्व्यक्तिक आनन्दकों स्थापित किया जाय। प्रक्ति-प्रेमी यही 
करता है जब वह प्रकृतिकी सभी चीजोंमें सर्वत्र आनन्द लेता है, विराग 
या भय या मात्र पसंद-नापसंदको प्रवेश नहीं करने देता, दूसरोंको जो 
स्ुद्र और महत्वहीन, नग्न और वन्य, भयावह और वीभत्स लगता है 

उसमें भी सुन्दरताको देखता है। कलाकार और कवि भी यही करते 
हैं जब वे विश्व-लीलाके रसको सौन्दर्यरसग्राही भावोच्छवाससे या शारीरिक 
आक्ृति-रेखासे, या सौन्दर्यके मानसिक रूपसे पानेकी कोशिश करते हैं, या जिससे 
सामान्य मनुष्य विमुख होता है और जिसकी ओर वह सुखकी भावनासे 
आकर्षित होता है उन दोनोंके आंतरिक अर्थ और वीयेसे समाव' रूपसें 

रसकी खोज करते हैं। ज्ञानका जिज्ञासु, अपने प्रेमके लक्ष्यकों सर्वेत्र 
पानेवाला ईइ्वर-प्रेमी, आध्यात्मिक व्यक्ति, बौद्धिक भनुष्य, इन्द्रिया- 
तूरागी, सौन्दर्यरसिक, ये सब अपनी-अपनी विधिसे यही करते हैं। और 
यदि उन्हें अपने अभिलक्षित ज्ञान, सौन्दयं, आनन्द या दिव्यत्वको व्यापक 
रूपसे पाना है तो उन्हें यही करना होगा। उन्हीं अंगोंमें जिनमें तुच्छ 
अहं हमारे लिए अति प्रवर होता है, हमारे भावगत या शारीरिक हषें 

और झोक, सुख और दुखमें ही, जिनके सामने हमारे अन्दरका कामना- 

पुरष सम्पूर्णत: दुर्वह और कायर पड़ जाता है, केवल उन्हींमें दिव्य 
सिद्धांतका प्रयोग करना अत्यन्त कठिन हो जाता है और वहुतोंकों असं- 
भव या विकट और वीभत्स भी प्रतीत होता है। यहाँ अहंका भज्ञान 
निर्व्यक्तिकताके सिद्धांतको प्रयुक्त करनेसे हिचकता है जब कि वह उसे 
भौतिक विज्ञानमें, कलामें और एक प्रकारके अपूर्ण आध्यात्मिक जीवनमें 
भी बहुत अधिक कठिनाईके बिता श्रयुक्त करता है, क्योंकि वहाँ निर्व्य- 
क्तिकताका नियम न तो उन कामनाओंपर आक्रमण करता है, जिन्हें 

सतहका पुरुष सेंजोये रखता है, व कामनाके उन मूल्योंपर, जिन्हें सत्तह- 

के मनने निर्घारित किया है, जिनमें हमारा वाह्य जीवन अति मारमिक 
रुचि रखता है। स्वतंत्रतर और उच्चतर गतियोंमें हमसे चेतना और 
क्रियाशीलताके किसी विशेष क्षेत्रके उपयुक्त केवल विशिष्ट और सीमित 
समत्व और निर्व्यक्तित्वी माँग की जाती है, जब कि हमारे व्यावहारिक 

जीवनका अहमात्मक आधार हमारे लिए बचा रहता है; कितु, निम्नतर 
गतियोंमें तो हमारे जीवनकी सारी नींवको ही बदलना पड़ता है ताकि निव्ये- 
क्तिकताके लिए स्थान दिया जाय, और यह कामवा-पुरुषको असंभव 
लगता है। 

हमारे अन्दर जो सच्चा पुरुष गुप्त है, हमने उसे अवगूढ़ (9प०- 
एंणंणथ) कहा है, किन्तु यह शब्द भ्रामक है, क्योंकि वह सक्रिय मन- 
की देहलीके नीचे अवस्थित नहीं है, वल्कि अज्ञानी मन, प्राण और शरीर- 
के मोटे पर्देके पीछे, अंत्तरतम हृदयके मंदिरमें प्रज्वलित रहता है; वह 
अवगूढ़ नहीं, बल्कि पर्देके पीछे है, यह आवृत चैत्य सत्ता हमारे अन्दर 

ईदवरकी चिर प्रदीप्त रहनेवाली लौ है। अन्दरके किसी भी आध्यात्मिक 
पुरुषके प्रति रहनेवाली वह घनी अचेतना, जो हमारी वाह्म प्रक्ृतिको 
तमसावृत करती है, इस लछौ को नहीं बुझा सकती। यह भगवानूसे उत्पन्न 
लौ है, और अज्ञानके अन्दरकी ज्योतिर्मयी निवासिनी यह लौ अज्ञानमें तब 
तक वर्धित होती जाती है, जवतक कि वह उसे ज्ञानकी ओर न मोड़ सके। 
वह गुप्त साक्षी और नियंता है, गुप्त पथप्रदर्शक है, सुकरातका 'डिमना 

हैं, रहस्यवेत्ताकी आंतरिक ज्योति या आंतरिक ध्वनि' है। वह वह 

है, जो जन्म-जन्मान्तर अस्तित्ववानू और अनश्वर है; वह मृत्यु, 
हास या विकारसे अस्पृश्य है, भगवान्‌का स्फूलिंग है जिसे नष्ट नहीं 

2. सुकरातके अनुसार देव और मानवके वीच मध्यका स्थान लेनेवाला आत्मा | 
च्च्अलु 05 

किया जा सकता। वह अज आत्मा भी नहीं है, क्योंकि, वह आत्मा 
व्यक्तिके जीवनकी अध्यक्षता करता हुआ, सदा अपने विश्वभाव और 
तुरीयभावके प्रति संविद्‌ रहता है, फिर भी वह प्रकृतिके रूपोंके अन्दर उसका 

अतिनिधि है, वह वैयक्तिक अन्तरात्म,, चैत्य पुरुष है, जो सन, प्राण तथा 
शरीरको घारण किये रहता है, हमारे अन्दर मनोमय, प्राणमय, सुक्ष्म- 
शारीरिक पुरुषके पीछे खड़ा रहता है और उनके विकास तथा अनुभव- 
की निगरानी करता और उनसे लाभ उठाता है। मनुष्यके अन्दर जो 
ये अन्य पुरुष-शक्तियाँ हैं, उसकी सत्ताकी सत्ताएँ हैं, उनका भी सच्चा 
स्वरूप पर्देमें रहता है, किंतु वे अस्थायी व्यक्तित्वोंको प्रक्षिप्त करती 
हैं, जिनसे हमारा बाह्य व्यक्तित्व बनता है और जिनकी सम्मिलित बहि- 
रंग क्रियाकों और जिनकी स्थितिके रूपाभासकों हम अपना स्वरूप कहा 
करते हैं। किंतु यह अंतरतमकी सत्ता भी हमारे अन्दर चैत्य पुरुषका 
रूप लेती हुई, एक चैत्य व्यक्तित्व प्रक्षिप्त करती है जो जीवन-जीव- 
नांतरमें परिवर्तित, वरद्धित। विकसित होता है; जन्म और मृत्यु और 
सृत्यु और जन्मके बीचका यात्री वही है, हमारे प्रकृति-अंग उसके बहु- 
विध परिवर्तंतशील वस्त्र हैं। आरंभमें चैत्य पुरुष मन, प्राण और शरीर- 
के द्वारा एक गुप्त और आंशिक और परोक्ष क्रिया ही कर सकता है, 
क्योंकि उसकी आत्म-अभिव्यक्तिके साधन-रूपमें प्रकृतिके इन अंगोंको 
विकसित करना होता है, और वह उनके विकासके हरूम्बे समयतक 

रुकनेकी विवश होता है। अज्ञानमें पड़े मनुष्यको दिव्य चेतनाकी ओर 

ले जाना उसका ब्रत है; वह अन्ञानमें होनेवाले सारे अनुभवोंके सारतत्त्व- 
को प्रक्ृतिके अन्दर जीवके वद्धनंका केनद्र बनानेके लिए ग्रहण करता 
है, बाकीको इन उपकरणोंके भावी विकासके लिए सामग्रीके रूपमें ले 
लेता है, जिसका उपयोग उसे तव तक करना होता है, जब तक वे 

भगवान्‌के ज्योतिमय उपकरण होनेके लिए तैयार न हो जायँ। यह 
गुप्त चैत्य सत्ता ही हमारे अन्दरकी सच्ची और आदि सद्विवेक-शक्ति 
है जो नीतिवादीके निर्मित और ऊरूढ़िगत विवेकसे गभीरतर है, क्योंकि 
वही सर्वदा सत्य, ऋत और सौनन्‍्दर्यकी ओर, प्रेम और सामंजस्यकी ओर, 

हमारे अंदर जो भी दिव्य संभावनाएं है, उन सबकी ओर निर्देश करती 
है, और ये वस्तुएँ जब तक हमारी प्रकृतिकी प्रमुख आवश्यकता नहीं 
बन जातीं तव तक करती रहती हैं। हमारे अंदर जो चैत्य व्यक्तित्व 
है, वही संत, मुनि और ऋषिके रूपमें पुष्पित होता है; वह जब अपने 
सम्पूर्ण बलको प्राप्त करता है तब सत्ताको आत्मा और भगवानके ज्ञान- 

की ओर, परम सत्य, परम शिव, परम सौन्दर्य, प्रेम तथा आनन्‍्दकी 
ओर, दिव्य ऊंचाइयों और बृहत्ताओंकी ओर मोड़ता है और हमें 
आध्यात्मिक सहानुभूति, विश्वत्व और एकत्वकी ओर उन्मीलित करता है। 

इसके विपरीत, जहाँ चैत्य व्यक्तित्व दुर्बेल या असंस्कृत या अविकसित 
रहता है, वहाँ भले ही हमारा मन शक्तिमान और तेजस्वी हो, प्राणिक 
भावावेगमय हृदय दृढ़ और सवरू और प्रभुतापूर्ण हो, प्राण-शक्ति शासिका 
और सफल हो, शारीरिक जीवन समृद्ध, भाग्यवानू और देखनेमें शासक 
और विजयी हो, परंतु, हमारे श्रेष्ठठर अंगों और वृत्तियोंका अभाव 

रहता है या उनमें विशेषता और बलका दारिद्रय होता है। तब बाह्य 
कामना-पुरुष, छम्म-चैत्य पुरुष शासन करता है, और वह चैत्य संकेत 
तथा अभीप्साके, उसके भावों और आदशोके, उसकी कामनाओं और 
एषणाओंके जो मिथ्या अर्थ करता है, हम उन्हें ही सच्चा आंतरात्मिक 

तत्व और आध्यात्मिक अतुभवकी संपदा माननेकी भूल करते हैं'। यदि 
गुप्त चैत्य पुरुष सामने आ सके और कामना-पुरुषका स्थान लेकर मन, 
प्राण और हशरीरकी इस वाह्य प्रकृतिपर, न केवल आंशिक रूपसे और 
सर्देके पीछेसे, बल्कि प्रकट रूपमें और पूर्णतः: शासन करने लगे, तभी इन्हें 
सत्य, ऋत और सुन्दरकी आंतरात्मिक प्रतिमाओंके रूपमें ढाला जा सकता 
है और अंतमें सारी प्रकृति जीवनके यथार्थ लक्ष्यकी ओर, परम विजय- 

की ओर, आध्यात्मिक जीवनमें ले जानेवाले आरोहणकी ओर मोड़ी जा 
सकती है। 

किन्तु, तब ऐसा लग सकता है कि इस चैत्य सत्ताको, हमारे अन्दर- 

के इस सच्चे अंतरात्माको सामने लानेसे और उसके हाथमें शासन और 

3. हमारी सामान्य बोलचालमें "चेत्य” (75ए८४०) शब्द सच्चे चेत्यकरे स्थानपर इस 
कामना-पुरुषके लिए ही श्रधिक अयुक्त होता हें। इससे भी अधिक शिथिलतासे 
उसका व्यवहार असामान्य या अतिपस्तामान्य चरित्रके अंतःकरणिक और अन्य 
व्यापारोंके लिए होता है जिनका छंव॑ंध यथार्थमें आंतरिक प्राण या सूक्ष्म शारीरिक 
सत्तासे होता है जो हमारे अन्दर अवगूढ़ हैं; वे व्यापार चैत्यकी साज्षात्‌ क्रियाएं तो 
बिल्कुल ही नहीं होते। भौतिकीकरण और विभौतिकीकरण जैसे व्यापारोंको भी 
इनके अंदर सम्मिलित कर लिया जाता है, यद्यपि, यदि उनकी स्थापना हो भी 
जाय, तो मी वे प्रकटतः अंतरात्माकी क्रियाएं नहीं हैं और चैत्य पुरुषके स्वभाव या 
सत्तापर उनसे कोई प्रक्राश नहीं पड़ता, वल्कि वे एक गुद्य सूक्ष्म-मौतिक ऊर्जाकी 
असाधारण क्रिया होंगे, जो वस्तुओंकी स्थल देहवाली सामान्‍य स्थितिमें हस्तक्षेप 
कर रही होगी, उसे क्ञीण करके अपनी सक्षम अवस्थार्में ले जाकर फिरसे स्थूल 
जड़के रूपोंमें पुनर्निर्मित करती होगी । 

नेतृत्व देनेसे हमें अपनी स्वाभाविक सत्ताकी वह सारी संपू्ति प्राप्त होगी 
जिसकी हम एषणा कर सकते हैं, और आत्माके राज्यके द्वार भी खुल 
सकते हैं। और यह युक्ति भी दी जा सकती है कि दिव्य स्थिति या 
दिव्य पूर्णताकी प्राप्तिकि लिए हमें. उच्चतर ऋत-चित्‌ या अतिमानस* 
तत््वकी सहायताकी आवश्यकता नहीं है। किंतु, यद्यपि चैत्य रूपांतर 

हमारे जीवनके सम्पूर्ण रूपान्तरके लिए एक अपरिहायें शर्तें है, तदपि 

वृहत्तम आध्यात्मिक परिवर्ततके लिए जो कुछ आवश्यक है, चैत्य रूपांतर 

ही वह सब-कुछ नहीं है। प्रथमतः, प्रकृतिके अंदर वैयक्तिक अंतरात्मा 
होनेके नाते वह हमारी सत्ताके गुप्त दिव्यतर प्रदेशोंकी ओर उनमीलित 
हो सकता है और उनकी ज्योति, शक्ति और अनुभूतिकों ग्रहण तथा 

प्रतिबिबित कर सकता है, परन्तु यदि हम अपने आत्माको उसके विश्वभाव 
और तुरीयभावके सहित अधिकृत करना चाहें तो इसके लिए ऊपरसे एक 
अन्य रूपांतरकी, आध्यात्मिक रूपांतरकी आवश्यकता होती है। एक 

विशेष स्थितिमें पहुँचनेपर स्वयं चैत्य पुरुष सत्य, शिव और सुन्दरका 
एक विशेष रूपायण कर और उसे ही अपना अवस्थान बनाकर संतुष्ट 
हो जा सकता है; एक और आगेके पव॑में, हो सकता है कि वह निष्क्रिय 
रूपसे विश्वात्माके अनुगत तो हो जाय, वैश्व सत्ता, चेतना, शक्ति एवं 
आनंदका दर्पण भी हो जाय, किंतु सम्पूर्ण रूपसे उनमें भाग लेनेवाला या 
उनका अधिकारी न बन सके। हो सकता है कि वह घनिष्ठता और 

पुलकके साथ ज्ञानमें, भावमें, और इन्द्रियानुभव तकमें विश्व-चेतनाके 
साथ युक्त हो जाय, 'फिर भी, संभवतः, वह जगतूमें प्रभुता और कर्मसे 
दूर रहकर केवल ग्रहणशशील और निष्क्रिय ही बना रहे; अथवा यह भी 
हो सकता है कि विश्वके पीछे स्थित निर्चल आत्माके साथ एक हो 

जाय, पर आंतरिक रूपमें जगत्‌-व्यापारसे पृथक्‌ रहे, अपनी वैयक्तिकता 
को अपने उत्स-मूल'के अंदर खो दे, उसी उत्स-मूलमें वापस चला जाय, 
और यहाँ उसका जो अंतिम ब्रत था, प्रक्ृतिको भी उसकी दिव्य सिद्धि- 
की ओर लेजाना, उसके लिए उसमें न तो और इच्छा रह जाय, न 

शक्ति । कारण, चैत्य पुरुष प्रकृतिके अन्दर आत्मासे, भगवानूसे आया 
है, और वह प्रकृतिसि विमुख होकर आत्माकी नीरवता और परम 

आध्यात्मिक निशचलताके द्वारा निश्चल-नीरव ब्रह्ममी ओर चला जा सकता है। 

और, भगवान्‌का एक सनातन अंश* होनेके नाते यह अंश अनन्तके विधानके 

4, गीता 75- 6 

अनुसार अपनी दिव्य पूर्ण सत्तासे अपृथक्य है, बल्कि, वास्तवमें, अपने 
सम्मुख भागके रूप और अपने सम्मुख भागकी पृथक्कारिणी अनुभूतिके 
अतिरिक्त, वह स्वयं वह अंशी, वह सम्पूर्ण ही है; वह उस सद्वस्तुके 
प्रति जाग्रतू हो सकता और उसमें इस प्रकार डूब जा सकता है कि 
वैयक्तिक अस्तित्व उसमें प्रतीयमान निर्वाण प्राप्त करले, या कम-से-कम, 
उसमें लीन ही हों जाय। वह हमारी वज्ञानपूर्ण प्रकृतिके पुंजके अन्दर 
इतना छोटासा केन्द्र है कि उपनिषदोंने उसका वर्णन करते हुए कहा है 

कि वह मनुष्यके अंगूठेसे बड़ा नहीं है, तथापि, आध्यात्मिक अंतःपवाहके 
द्वारा वह अपने-आपको परिवर्द्धित कर सकता है और घनिष्ठ सायुज्य या एका- 
त्मवामें मन तथा हृदयके द्वारा सारे संसारका आलिगन कर सकता है। 
या, वह अपने सनतातत सहचरके प्रति सचेतन हो सकता है और उनके 
सान्निध्यमें चिरकारू निवास करनेका चुनाव कर सकता है, शाश्वत प्रेमी- 

की भाँति शाश्वत प्रिययमके साथ अविनह्वर मिलन और एकत्वमें चिर 
निवास करना पसंद कर सकता है, यह अनुभव सभी आध्यात्मिक अनु- 
भवोंमें सबसे अधिक तीज्रतः सुन्दर और आनन्दमय है। ये सब हमारी 
आध्यात्मिक आत्म-प्राप्तकी महान्‌ और ज्वलुंत सिद्धियाँ हैं; परंतु यह 
अनिवाये नहीं कि वे अंतिम सीसा और सम्पूर्ण उत्कषें हों; इनसे अधिक 
भी संभव है। | 

कारण, ये सब मनुष्यमें आध्यात्मिक मनकी ही उपलब्धियाँ हैं; ये उस 
मनकी उस समयकी ग्रतियाँ हैं जब वह अपनेसे परे, कितु अपने ही स्वर 

पर, आत्माके ज्योति-ऐश्वर्यमें प्रवेश करता है। हमारी वर्तमान मानसतासे 
बहुत परे, अपनी उच्चतम स्थितिसें भी, सनका स्वभाव विभाजनके 
द्वारा क्रिया करनेका होता है; वह शाइवत'के विभिन्न पहलुओोंको लेता 
है और प्रत्येक पहलसे इस भाँति व्यवहार करता है मानों वह शाइवत 
पुरुषका सम्पूर्ण सत्य हो और प्रत्येकके अन्दर अपनी निजी पूर्ण संयूर्ति 
पा सकता हो। यहाँ तक कि वह उन्हें प्रतिकूल तत्त्वोंके रूपमें खड़ा 
करता है और इन विपरीत तत्त्वोंकी एक पूरी अवली रच डालता है, 
जैसे भगवान्‌की निरचछ-तीरवता और भगवानकी क्रियाशीलता; जीवनसे 
अरूग निश्चल, निर्गुण ब्रह्म, और जीवन, सत्ता तथा संभूतिका स्वामी 

सगुण, सक्रिय ब्रह्म; दिव्य पुरुष और निर्व्यक्तिक विशुद्ध सत्ता; तब 
वह्‌ किसी एक पहलूसे वियुक्‍्त होकर दूसरेको सत्ताका एकमात्र स्थायी 
सत्य मानकर उसमें निमग्न हो जा सकता है। वह या तो व्यक्ति- 
रूपको ही एकमात्र सद्वस्तु सान सकता है या निव्यंक्तिकको ही एकमात्र 

सत्य मान लेता है; वह प्रेमीको शाइवत प्रेमके प्राकट्यके साधन-रूपमें 
ही या प्रेमको प्रेमीके आत्म-प्राकटबके रूपमें हो देख सकता है; वह सर्व 
भूतोंकी एक अपुरुषविध सत्ताकी केवल पुरुपविध शक्तियोंके रूपमें या 
अपुरुषविध सत्ताकों उस अहय पुरुष, अनंत पुरुषकी एक स्थितिके रूपमें 
ही देख सकता है। उसकी आध्यात्मिक उपरूव्धि, परम लक्ष्यकी ओर 
उसकी यात्राकी राह इन विभाजनकारी रेखाओंका अनुसरण करेगी। किंतु, 
आध्यात्मिक मतकी इस क्रियाके परे अतिमानसिक ऋत-चित्‌॒की उच्चतर 
अनुभूति है; वहाँ ये विरोधी विलीन हो जाते हैं और ये आंशिकताएँ 
सनातन पुरुषकी चरम तथा सर्वागीण उपलरन्धिकी समृद्ध परिपूर्णतामें समा 
जाती हैं। हमने इसी लक्ष्यी कल्पना की है: अतिमानसिक ऋत- 

चित्‌की ओर हमारे आरोहण और हमारी प्रकृतिमें उसके अवतरणके द्वारा, 
यहाँ, हमारे जीवनकी संसिद्धि। चैत्य रूपांतरका आध्यात्मिक परिवर्तेन- 
में उत्थान हो जानेके वाद उसे एक अतिमानसिक रूपांतरके द्वारा संसिद्ध 
और सर्वांगीण करता होगा, उसका अतिक्रमण करना होगा और उसे 

ऊपर उठाना होगा ; यह अतिमानसिक रूपांतर ही उसे आरोहणकारी 
प्रयासकी चोटी तक हे जायगा। 

जैसे विश्वाभिव्यक्त सत्ताके अन्य विभाजित और विरोधी प्रांतोंके 
बीच, वैसे ही हमारी सशरीर सत्तामें इन दोनों प्रांतों, आत्मिक स्थिति 
ओर जागतिक क्रियाशीकूताके बीच, जिनमें केवल अज्ञानके कारण पर- 

स्पर-विरोध प्रतीत होता है, पूर्ण सांमजस्थकी स्थापना अतिमानसिक चेतना- 

शक्ति ही कर सकती है। जज्ञानमें प्रकृति अपनी मनोमय गतियोंकी 

खंखलाकों गुप्त अध्यात्म-सत्ताके इंदंग्िंदे नहीं, वरन्‌ उसके स्थानापन्न 
अहं-तत्त्वके चारों ओर केन्द्रित करती है। एक विशेष अहं-केन्द्रितता 

ही वह आधार है जिसपर हम अपने निवास-जगत्‌के जटिल सम्पर्को, 
विरोधों, दृन्द्रों और असंगतियोंके बीच अपने अनुभवों और संबंधोंका 
गुंथन करते हैं; यह अहं-केन्द्रितता ही विश्व और अनंतके सम्मुख हमारी 
निरापदताकी शिल्‍रा है, हमारी रक्षा है। कितु, अपने आध्यात्मिक परि- 
वर्तके लिए हमें इस दुर्गका त्याग करना पड़ता है; अहंको विलुप्त 
होना पड़ता है, व्यक्ति निजको एक विज्ञाल निर्व्यक्तिकतामें विलीत अनु- 
भव करता है और आरंभमें इस निव्येक्तिकतामें कर्मकी सुव्यवस्थित क्रिया- 
की कोई कुंजी नहीं मिलती। इसका एक बहुत सामान्य परिणाम यह 

होता है कि हम ससाके दो भागोंमें विभाजित हो जाते हैं; अन्दर 
आध्यात्मिक और बाहर प्राकृत। एक भागमें दिव्य सिद्धि पूर्ण आंतरिक 

स्वातंत्र्य्में समासीन है, कितु प्राकृत अंग प्रक्तिकी पुरानी क्रिया करता 
चलता है, जिस आवेगको प्रकृति पहले संचारित कर चुकी है, उसे भूत- 
कालकी ऊर्जाओंकी यंत्रवत्‌ क्रियाके द्वारा जारी रखता है। यहाँ तक 

कि सीमित व्यक्ति और पुरानी अहं-केन्द्रित व्यवस्थाके पूरे विलीन हो 
जानेपर भी, वाह्य प्रकृति प्रतीयमान विश्वेंखठाका क्षेत्र वन जा सकती 

है, यद्यपि अंतरमें सब कुछ आत्मासे आलोकित रहता है। इस प्रकार 

हम वाहरसे जड़ और निष्क्रिय हो जाते हैं, परिस्थितियों या शक्तियों- 
से चालित होते हैं, पर स्वयं-चालित नहीं रहते, अर्थात्‌ जड़वत्‌ 
हो जाते हैं, यद्यपि अंतरकी चेतना प्रकाशित रहती है; या हम बालवत्‌ 
हो जाते हैं, यद्यपि अंतरमें पूर्ण आत्मज्ञान बना रहता है; या हम उन्मत्त- 
वत्‌ हो जाते हैं, विचार और आवेगमें कोई संगति नहीं रह जाती, यद्यपि 
अंतरमें पूरी स्थिरता और प्रशांति रहती है; या हम पिशाचवत्‌ हो 

जाते हैं, दुर्दभ और उपद्रवी प्राणी बन जाते हैं, यद्यपि अंतरमें आत्माकी 
पवित्रता और संतुलन बने रहते हैं। अथवा, यदि वाह्म प्रकृतिमें व्यव- 

स्थित क्रियात्मकता बनी रहती है तो वह ऊपरी अहं-क्रियाका ही सतत 
प्रवाह होती है जिसे आंतरिक पुरुष साक्षी भावसे देखता है, किन्तु स्वी- 

कार नहीं करता, या वह मनकी क्रियात्मकता हो सकती है जो आंतरिक 

आध्यात्मिक सिद्धिकी पूर्ण अभिव्यंजना नहीं होती क्योंकि मनकी क्रिया 
और आत्माकी स्थितिका बल समान नहीं है। उत्तम-से-उत्तम अवस्था- 

में भी, जबकि अंतरसे ज्योतिका संबोधिमूलक निर्देशन मिलता है, केमे- 

धारामें उसकी अभिव्यक्तिका स्वरूप मन, प्राण और शरीरकी अपूर्णताओं- 
से अवश्य चिक्तित हो जाता है; वह मानों ऐसा राजा है जिसके मंत्री 

अयोग्य हों, ऐसा ज्ञान है जो अज्ञानके मूल्योंमें व्यक्त हो । जिस अतिमानसमें 
ज्ञान और सत्यात्मिका इच्छा पूर्ण रूपसे एक हैं उसका अवतरण ही, 
आंतरिक तथा वाह्म, दोनों जीवनोंमें आत्माका सामंजस्य स्थापित कर 

सकता है, क्योंकि एकमात्र वही अज्ञानके मूल्योंको ज्ञानके मूल्योंमें पूरी 
तरह बदल सकता है। . . 

हमारे मानसिक और प्राणिक अंगोंकी भाँति, हमारे चैत्य पुरुषकी 
संपूर्तिमं भी उसे उसके दिव्य उत्स-मूलके साथ, परम सद्वस्तुरमें उसके 
सदृश सत्यके साथ संबंधित करना अनिवार्य होता है। और उभय क्षेत्र- 
में यह कार्य सर्वागीण परिपूर्णताके साथ, उस घनिष्ठताके साथ, जो सच्ची 
एकात्मता वन जाती है, अतिमानसकी शक्तिके द्वारा ही किया जा सकता 
है; क्‍योंकि, अतिमानस ही उस अखंड-अद्दय सत्ताके परार्ध और अपरार्च- 

को संयुक्त करता है। अतिमानसमें ही समन्वयी ज्योति है, सर्व- 
साधिका महाशक्ति है, परम आनन्दमें प्रवेश करनेका उन्मुवत द्वार है! 
उस ज्योति और शतक्तिसे उन्नीत चैत्य पुरुष सत्ताके मूल दिव्यानंदके साथ 
संयुक्त हो सकता है, जहसे उसका उद्गम हुआ था; तंव वह सुख और 
दुखके इन्द्*ोंकी पराभूत कर, मन, प्राण और शरीरकों समस्त भय ओर 
जुगुप्सासे मुक्त कर, जागतिक जीवनके संस्पशोकों दिव्य आनन्दकी 
अभिषाओंमें पुनः ढाल सकता है। 



अध्याय चौबीस 

जड़ 

अन्न॑ ब्रह्मेति व्यजानातू।॥ 

उसने जाना कि अन्न ब्रह्म है। 
--तैत्तिरीय उपनिषद्‌ 3.2 

सुफव हमें यह युक्तिसंगत निए्चय हो गया है कि प्राण न तो कोई 
अव्याख्येय स्वप्न है, न कोई असंभव अशुभ ही, जो फिर भी एक दुःख- 

दायी वास्तविकता वन गया हो, प्रत्युत वह दिव्य सर्वे-सत्‌का एक बल- 

शाली स्पन्दत है। उसका आधार और उसका तत्त्व हमें कुछ-कुछ 

दिखायी दे रहे हैं, उसकी उच्च शक्‍्यता और उसके चरम दिव्य प्रस्फु- 
टनकी ओर हमारी दृष्टि उठी हुई है। कितु अन्य सब तत्त्वोंके नीचे 
एक तत्त्व है जिसपर हमने अवतक पर्याप्त विचार नहीं किया है, वह 
है जड़-तत्त्व, जिसपर प्राण यों खड़ा है मानों यह उसका पादपीठ हो, 

या जिसमेंसे प्राणया विकास इस भाँति होता है जैसे बहु-शाखाघारी 
वृक्षका आकार उस बीजमेंसे निकलता है जिसमें वह आवृत था; 
मनृष्यके मत, प्राण और शरीर इस भौतिक तत्त्व पर निर्मर हैँ, और 
यदि प्राणके प्रस्फुटणको, मनमें उनन्‍्मज्जित होती चेतनाका, अति- 
मानसिक सत्ताकी वृहत्ततामें अपने स्वरूप-सत्यके संघानसें अपना संप्र- 
सारण, अपना उन्नयन करती चेतनाका परिणाम कहें, तो भी वह शरीर 

के इस ढाँचे और इस जड़-तत्त्के आघारसे अनुबद्ध है। शरीरका महत्व 

स्पष्ट है। चूँकि मनुष्यने ऐसा शरीर और मस्तिष्क प्रकट किया है या 
पाया है, जो एक प्रगतिशील मानसिक प्रकाशको ग्रहण करने और उसका 
अनुसेवी होनेमें समर्थ है, इसीलिये वह पशुसे ऊपर उठा है। समान 
रूपसे, वह अपने-आपके ऊपर केवल तभी उठ सकता है और एक पूर्णतः 

दिव्य मानवताको केवल अपने विचारमें और अपनी आंतरिक सत्तामें ही 
नहीं, प्रत्युत जीवनके अन्दर भी तभी उपलरूब्ध कर सकता है, जब 
वह ऐसे शरीरका, नहीं तो कम-से-कम, शारीरिक उपकरणकी ऐसी 

क्रियाशीलताका विकास करे, जो उच्चतर आलोकको ग्रहण करने और उसका 
अनुसेवी होनेमें समर्थ हो। अन्यथा, या तो प्राणके बारेमें दिया गया 
वचन रहू हो जाता है, उसका अर्थ मिट जाता है और पाथिव जीव 
अपने-आपको नष्ट कर, मन, प्राण और शरीरको त्यागकर और शुद्ध 
अनच्तमें वापस जाकर ही सच्चिदानन्दकी उपलब्धि कर सकता है, या 
तब, मनुष्य दिव्य उपकरण ही नहीं है, उसे अन्य पार्थिव जीवोंसे पृथक्‌ 
करनेवाली जो सचेतन रूपसे प्रगतिशील शक्ति है उसकी कोई सीमा 
निर्धारित है, और जिस प्रकार मनुष्यने जगत॒की अन्य सत्ताओंको हटा 
कर आगेका स्थान ले लिया है, वैसे ही अंततः कोई अन्य सत्ता मनुष्यको 
हटाकर उसकी संपदापर अधिकार करेगी। 

निस्सन्देह ऐसा लगता है कि शरीर, आरम्भमसे ही, आत्माकी 
बड़ी कठिनाई, उसके मार्गमें निरंतर बाधक और दोषकी वेदी रहा है। 

अतएव, आध्यात्मिक सिद्धिके उत्सुक साधकने शरीरकों हमेशा घिवकारा 
है और जगत॒के प्रति उसकी जो वितृष्णा है उसने अन्य सारी वस्तुओं- 
से अधिक इसी जागतिक तत्त्वको अपनी घृणाका विशेष पात्र चुना है। 
शरीर उसके लिए एक असहनीय अंधकाराच्छन्न भार हो जाता है; शरीर 
की हठी जड़-स्थूठतासे उसका मन इतना शभ्रस्त हो जाता है कि 
उससे मुक्ति पानेके लिए वह संन्यासीके जीवतकी ओर खिंच जाता है। 
उससे छुटकारा पानेके लिए वह यहाँ तक बढ़ जाता है कि वह शरीरके 

अस्तित्॒को और भौतिक विश्वकी सत्यताको ही अस्वीकार कर देता है। 
अधिकांश धर्मोने जड़-तत्वको अभिशाप भाना है और भौतिक जीवनके 

निषेधको या उसे उदासीनतासे कुछ समय तक सहन करते रहनेको ही 
धामिक सत्यकी और आध्यात्मिकताकी कसौटी माना है। किन्तु, प्राचीन- 

तर मत, जो अधिक धीर रहे हैं, चितनर्में अधिक गभीर रहें हैँ, जिन्हें 

कलियुगके भारसे आक्रांत आत्माकी पीड़ा और उत्तप्त अधीरताका स्पर्श 

नहीं हुआ है, उन्होंने यह विकट विभाजन नहीं किया था, उन्होंने पृथ्वी- 

को माता और झुलोककों पिता माना और उन्हें समान प्रेम और आदर 

प्रदान किया; किन्तु उनके प्राचीन रहस्य हमारी दृष्टिके लिए अस्पष्ट 

और अगाघ हैं, कारण, हमारी दृष्टि चाहे जड़वादी हो, चाहे आध्यात्मिक, 

हम समान रूपसे जीवनकी समस्याकी जटिल ग्रंथिकों एकही निद्िचत वारसे 

काट डालनेमें, और एक शाइवत आनंदमें पछायन या एक शाइवत 

विनाश या एक सनातन झ्ान्तिमें अन्त-प्राप्ति स्वीकार करनेमें संतुष्ट 

हो जाते हैं। 

प-8 

वस्तुत: इस विवादका सूत्रपात हमारे आध्यात्मिक संभावनाओंकी 
ओर जाग्रत होनेसे नहीं होता है; उसका आरम्भ तभी हो जाता है 
जव स्वयं प्राणका प्राकंट्य होता है और वह अपनी क्रियाशीलताओंको, 
सजीव रूपकी चिरस्थायी संहतियोंको स्थापित करनेके लिए संघर्ष करने 
लगता है। यह संघर्ष तामसिकताकी शक्तिके विरुद्ध, निर्चेतनाकी शक्ति- 

के विरुद्ध, परमाणविक विसंघटनकी शक्तिके विरुद्ध होता है जो जड़ 
तत्त्वके अन्दर उस महा प्रतिषेघकी ग्रंथि हैं। प्राण जड़से निरन्तर संग्राम- 
रत रहता है और इस युद्धका अन्त सदा प्राणकी प्रतीयमान पराजयमें 
और जड़-तत्त्वकी ओर उस अधोमुखी पराभव में होता है जिसे हम 

मृत्यु कहते हैं। यह विसंगति मनके प्राकट्यके साथ और भी गहरी हो 

जाती है; क्‍योंकि प्राण और जड़, दोनोंके साथ मनका अपना कलह रहता 
है; उसका उनके सीमावन्धोंसे निरंतर संग्राम रहता है, एककी स्थूलता 
तथा तामसिकताके, और दूसरेके रागावेश और कष्टके सतत शासनमें और 
उनसे विद्रोह करता रहता है; और यह युद्ध अंततः, यद्यपि बहुत 
निश्चित रूपसे नहीं, मसकी आंशिक और महँगी विंजयकी ओर मोड़ 
लेता हुआ लगता है जिसमें मन प्राणिक छालसाओंकी जीतता, उनका 

दमन करता, उनका हनन भी कर देता है, और वह शारीरिक शक्ति- 
को क्षीण करता है और एक महत्तर मानसिक क्रियाशीलताके लिए और 

एक उच्चतर नैतिक सत्ताके हितके लिए शरीरका संतुलन भंग कर देता 

है। इसी संघधर्षमें प्राणके प्रति अघीरताका, शरीरके प्रति वितृष्णाका, 
और दोनोंके प्रति जुगुप्सा रखकर किसी शुद्ध मानसिक तथा नैतिक जीवन- 
की ओरकी प्रवृत्तिका उदय होता है। जब मनुष्य मनसे परेके अस्तित्व- 
“की ओर जागृत होता है तव विरोधके इस सिद्धांतों वह और भी आगे 
वढ़ा ले जाता है। मन, शरीर और प्राणको भव-सागर, मांस-देह और 

शैतानकी त्रिमूर्ति कहकर तिरस्कृत किया जाता है। मनको हमारे समस्त 
रोगका मूल कहकर उसपर भी प्रतिबंध छुगा दिया जाता है; आत्मा 

और उसके उपकरणोंके बीच युद्धकी घोषणा कर दी जाती है और अंत- 
वासी आत्माकी विजय उसके अपने संकीर्ण आवाससे वच पानेमें, मन, 

प्राण और शरीरका परित्याग करनेमें और अपनी अनन्तताओंमें वापस 
चले जानेमें खोजी जाती है। संसार विसंग्ति-संकुल है और उसकी 
पेचीदगियोंका उत्तम समाधान हम तब कर. पायेंगे जब हम स्वयं उस 
बिसंगतिके सिद्धांतो उसकी चरम संभावना तक ले जायें, जगत्‌को काटकर 
अलग कर दें और अंतिम विच्छेद संपन्न करें। 

किंतु ये विजयें और पराजय केवल देखनेमें ही विजय-पराजय हैं, 
यह समाधान समाधान नहीं, अपितु समस्यासे पलायन है। प्राण वास्तवमें 
जड़-तत््वसे पराजित नहीं होता; वह जीवनको अविच्छिन्न रखनेके 
लिए मृत्युका उपयोग कर एक समझौता कर लेता है। मन वास्तवमें 
प्राय और जड़पर विजयी नहीं हुआ है, उसने कुछ शक्‍्यताओंकी वलि 
देकर, जो उसके प्राण और शरीरके श्रेष्ठतर उपयोगकी असंसिद्ध या 
परित्यक्त संभावनाओंसे वँधी रहती हैं, अन्य शक्‍यताओंको अपूर्ण रूपसे 

विकसित किया है। वैयक्तिक जीवने निम्नतर त्रैतको जीता नहीं है, 
वरन्‌ उसने अपने ऊपर उनके दावेको अस्वीकार किया है और वह उस 
कार्यसे भाग खड़ा हुआ है जिसका ब्रत आत्माने उस समय हाथमें लिया 

था जब उसने अपने-आपको पहली वार विश्वके रूपमें डाला था। 

समस्या बनी रहती है, क्योंकि विश्वके अन्दर भगवान्‌का श्रम जारी रहता 
है, किंतु न तो समस्याका कोई संतोषजनक समाधान मिलता है, न उस 
परिश्रमकी विजयिनी पूर्ति ही होती है। अतः, चूँकि हमारा अपना 
दृष्टि-विन्दु यह है कि सच्चिदानन्द ही आदि, मध्य और अन्त है, और 
संघर्ष तथा विसंगति सच्चिदानन्दकी सत्तामें सनातन एवं मूलगत 

तत्व नहीं हो सकते, वरत्‌ उनके अस्तित्व मात्रसे ही एक पूर्ण 
समाधान और एक सम्पूर्ण विजयकी ओरका श्रम सूचित होता है, 
अतः हमें उस समाघानकी खोज जड़पर प्राणकी एक यथार्थ विजयमें करनी 
होगी जिसमें प्राणके हाथों शरीरका निर्वव और पूर्ण उपयोग होगा, 
प्राय और जड़पर मनकी एक यथार्थ विजयमें करनी होगी जिसमें मनके 
हाथों प्राण-शक्ति और शरीरका निर्वव तथा पूर्ण उपयोग होगा, और मन, 
प्राण और शझरीर॒पर आत्माकी यथार्थ विजयमें करनी होगी जिसमें 
आत्माके हाथों इन तीनोंपर निर्वेव और पूर्ण अधिकार होगा। हमने 
जो दृष्टि निष्पादित की है, उसके अनुसार एकमात्र यह अंतिम विजय 
ही अन्य विजयोंकों यथार्थतः संभव वना सकती है। तो, यह देखनेके लिए 
कि ये विजयें किस भाँति नितांत संभव या सम्पूर्णत: संभव हो सकती 

हैं, हमें जड़के तत्त्वकों जानना होगा, जैसे मूलभूत ज्ञानकी खोज करते 

हुए हमने मन और अंतरात्मा और प्राणके तत्त्वको जान लिया है। 

जड़, एक विशेष अर्थमें, अवास्तव और असत्‌ है; अर्थात्‌ जड़के 

संबंधमें हमारा वतंमान ज्ञान, विचार और अनुभव उसका सत्य 

नहीं है, वरनू जिस सर्वमय सत्तामें हम विचरण करते हैं उसके और 

हमारी इन्द्रियोंके बीच विशेष संबंधका एक व्यापार मात्र है। जब 

विज्ञान आविष्कार करता है कि जड़का पर्यवसान ऊर्जाके रूपोंमें होता 
' है, तो वह एक वबेश्व और मूलभूत सत्यको हस्तगत करता है, और जब 
दर्शनशास्त्र यह आविष्कार करता है कि चेतनाके लिए जड़का अस्तित्व 

वस्तुमय रूपकी नाईं ही है और आत्मा या शुद्ध चिन्मय-पुरुष ही एकमात्र 
सद्वस्तु है, तव वह एक श्रेष्ठठर और सम्पूर्णतर, एक और भी अधिक 

मूलभूत सत्यको हस्तगत करता है। किन्तु, फिर भी यह प्रश्न रह 
जाता है कि ऊर्जा केवल शक्ति-प्रवाहोंका रूप न लेकर जड़का रूप 

क्यों लेती हैं, या ऐसा क्‍यों होता है कि जो यथार्थतः आत्मा है वह 
जड़के प्रपंचको प्रवेश देता है, स्वयं आत्माकी स्थितियों, प्रेरणाओं 

और आननन्‍दोंमें ही नहीं रहता? कहा जाता है कि यह कार्य मनका 
है, या चूँकि यह स्पष्ट है कि विचार' न तो वस्तुओंके भौतिक रूपकी 
सीघे रचना ही करता है, न उनका प्रत्यक्षबोध ही पाता है, अतः यह 

इन्द्रिय-बोधका कार्य है; मनस (इन्द्रिय-मन) उन रूपोंकी रचना करता 
है जिनका उससे प्रत्यक्षबोघ होता प्रतीत होता है और विचारात्मक-मन उन 

रूपों पर क्रिया करता है जिन्हें मगस उसके सामने रखता है। किन्तु 
स्पष्ट है, वैयक्तिक शरीरी मन जड़-प्रपंचका रचयिता नहीं है; पृथ्वी- 

का अस्तित्व मानव-मनका परिणाम नहीं हो सकता, जब कि स्वयं मानव- 
मन ही पृथ्वीके अस्तित्का परिणाम है। यदि हम कहें कि जयत्‌का 

अस्तित्व केवल हमारे अपने मनमें रहता है तो हम एक तथ्यहीन और 

भ्रामक बात कहेंगे, क्योंकि, घरतीपर मनुष्यके आनेसे पहले ही जड़ जगत्‌ 

विद्यमान था और घरतीसे मनुष्य तिरोहित हो जाय या हंमारा वैयक्तिक 
सन अपने-आपको अनंतमें विलीन कर दे, तव भी जड़ जगतुका अस्तित्व 

चलता रहेगा। तो हमें इस निष्कर्ष पर आना होगा कि एक वेश्व मन 
है, हमारे लिए विश्वके रूपमें अवचेतन या अपने आत्मामें अतिचेतन 

जिसने अपने आवासके लिए इस रूपकी सृष्टि की है। और, चूँकि स्रष्टा 

. मन, जैसा कि हम उसे जानते हैं, एक सापेक्षिक अर्थमें और उपकरणवत्‌ ही सृष्टि 
करता है; उसमें संयोजन करनेका असीम सामथ्य है, किंतु उसकी सभनात्मक 
प्रवतनाएं और रूप ऊपरसे आते हैं : मन, प्राण और जड़से ऊपर जो अनंत है 
उसीमें सारे सष्ट रूपोंका आधार है। वे रूप यहां अत्यणसे प्रतिरुपायित, 
पुनर्निमित--अधिकतर विक्ृत रूपमें पुनर्निर्मित--किये जाते हैं। ऋग्वेद कहत्ता है, 
उनका मूल ऊपर है और शाखाएं नीचे। हम जिस अतिचेतन मनकी वात कहते 
हैं उसे अ्धिमानस कहा जा सकता है और आत्माक्की शक्तियोंके क्रम-सोपानमें वह 
उस लोकका वासी है जो सीधे अतिमानसिक चेतनापर आश्रित है | 

अवद्य ही सृष्टिसि पहले आया होगा और उसका अतिक्रम किये होगा, अतः, 
वास्तवमें, इससे एक अतिचेतन मन अभिप्रेत है जो एक वैश्व इनच्द्रियवोधको 
करण वनाकर अपने अन्दर रूपके साथ रूपके संबंधकी रचना कर लेता है 
और जड़-विश्वकी छन्‍्दोवद्धताका निर्माण करता है। कितु यह भी 
पूरा समाघान नहीं है। यह हमें यह तो कहता है कि जड़” चेतनाकी 
सृष्टि है, कितु यह व्याख्या नहीं करता कि चेतनाने अपनी विश्वव्यापी 
क्रियाओंके आधार-रूपमें जड़की सृष्टि कैसे की। 

यदि हम तुरत वस्तुओंके मूल तत्त्वकी ओर लौट चलें तो अधिक 
अच्छी तरह समझ सकेंगे। सत्‌ अपनी क्रियाशीलतामें एक चित्-शक्ति 
है जो अपनी शक्तिकी क्रियाओंको अपनी चेतनाके समक्ष अपनी स्व-सत्ताके 

रुपोंमें उपस्थित करती है। चूंकि शक्ति एक॑ सत्‌” चिन्मय पुरुपकी 
क्रिया मात्र है, अतः उसके परिणाम भी उस चित्पुरुषके रूप होनेके 
अतिरिक्त और कुछ नहीं हो सकते। अतएव, खूपघातु या द्रव्य या 
जड़ आत्माका एक रूप मात्र है। आत्माका यह रूप हमारी इन्द्रियोंके 
समक्ष जिस भाँति प्रतिभासित होता है उसका कारण मनकी वह विभा- 
जक क्रिया है जिससे हम विश्वके समस्त अ्रपंच-व्यापारक्का एक 
सुसंगत सिद्धांत बना पाये हैं। अब हम जानते हैं कि प्राण चितृ-शक्ति- 
की एक क्रिया है और जड़के रूप उसका परिणाम हैं। उन छरूपोंके अंदर 
संबृत प्राण, उनमें, प्रथमत:, निश्चेतन शक्तिकी भाँति प्रकट होता हुआ, 
क्रमशः विवर्तित होता है और मव-रूपमें उस चेतनाको पुनः अभिव्यक्त 
करता है जो शक्तिका यथार्थ आत्मा है और जिसका अस्तित्व उस समय 
भी समाप्त नहीं हुआ था जब वह अनभिव्यक्त थी। हम यह भी 

जानते हैं कि मन मूल सचेतन ज्ञान या अतिमानसकी एक निम्नतर 
शक्ति है, एक ऐसी शक्ति जिसके लिए प्राण एक उपकरणात्मक ऊर्जा- 

का काम करता है; वस्तृतः, अतिमानसमेंसे उतरता हुआ चित्‌ (चेतना) 
अपने-आपको मनके रूपमें प्रत्यूपस्थित करता है, तपस (चेतनाकी शवक्ति) 
अपने-आपको प्राणके रूपमें प्रस्तुत करता है। अतिमानसमें अवस्थित 
अपनी उच्चतर स्वरूप-सत्तासे पृथक्‌ होकर मन प्राणको विभाजनका रूप 
देता है, और तव अपनी ही प्राण-शक्तिमें निवर्तित होकर प्राणमें अब- 
चेतन हो जाता है और इस भांति अपनी जड़-लीलाको एक 

निरचेतन शक्तिका वाह्य रूप दे देता है। अतएवं, जड़की निरचेतना, ताम- 

सिकता और आणविक विखंडनका उद्गम अवश्य ही मनकी इस सर्वे- 

विभाजनकारी और आत्म-निवर्तनकारी क्रियामें होना चाहिये जिसके द्वारा 

हमारा विश्व अस्तित्वमें आया। जैसे मन सृष्टिकी ओर अभिमुख अव- 
त्तरणमें अतिमानसकी अंतिम क्रिया ही है और प्राण मनके इस अव- 
तरणके द्वारा सृष्ट अज्ञानकी अवस्थाओंमें क्रिया करती चितृ-शक्तिकी एक 
क्रिया है, वेसे ही, जड़, जैसा हम उसे जानते हैं, उस क्रियाके परिणाम- 
स्वरूप, चित-सत्ताके द्वारा घारण किया हुआ अंतिम रूप ही है। जड़ 
है उस अदह्य चित्‌-सत्ताकी रूपधातु जो एक वैश्व मनकी* क्रियाके दावरा, 
अपने-आपके अन्दर दृश्यतः विभकत है,--ऐसा विभाजन जिसे व्यष्टि मन दुह- 
राता है और जिसमें वह निवास करता है, कितु जो आत्माके एकत्वको 
या ऊर्जाके एकत्वको या जड़के यथार्थ एकत्वको न तो नष्ट करता है, 
न विलकुल ही क्षीण। 

कितु, अविभाज्य सत॒का यह दृश्य-जागतिक और व्यावहारिक विभा- 
जन क्यों हो? इसका कारण यह है कि मनको बहुत्वके तत्त्वकों उसकी 
चरम शक्‍्यतातक ले जाना है और यह केवल पृथक्करण और विभाजनके 

द्वारा ही किया जा सकता है। यह करनेके लिए आवश्यक है कि 
वहुभावके लिए रूपोंकी रचनाके निमित्त प्राणमें उतर पड़नेवाला मन सत्ताके 

बैश्व तत्त्वको एक शुद्ध या सूक्ष्म घातुके बदले एक स्थूल और जड़ धातु- 
का रूप दे। अर्थात्‌, वह उसे ऐसी घातुका रूप प्रदान करे जो मनके 
संस्पशकोी विषयोंके स्थायी वहुत्वके बीच एक स्थिर वस्तु या विषय लगे, 
न कि किसी ऐसी धातुका रूप दे जो शुद्ध चेतनाके संस्पशेकों निजकी 
शाइवत शुद्ध सत्ता तथा सत्यताकी वस्तु छूंगे, या सुक्ष्म इन्द्रिको नमनीय 
आकारका तत्त्व जान पड़े जो चित्‌-सत्ताको निर्वध रूपसे प्रकट कर सकता 
हो। अपने विषयोंके साथ मनका जो सम्पर्क होता है वह उस चीजकी 

रचना करता है जिसे हम इच्द्रियोघ कहते हैं, कितु यहाँ उसे एक 
अस्पष्ट वहिर्मुख इन्द्रिययोध ही होना होता है जिसका अपने सम्पर्कके विपय- 
की वास्तविकताके संबंधर्मं विश्वस्त होना आवश्यक है। तो, अतिमानसके 

द्वारा मन और प्राणमें सच्चिदानन्दके अवतरणके अनिवाय परिणाम-स्वरूप, 
शुद्ध धातुका जड़घातुर्में अवतरण होता है। यह सत्ताके वहुत्वको और 
चेतनाके पृथक्‌-पृथक्‌ केन्द्रोंसे वस्तुओंके श्रति चेतन होनेकी जीवनकी इस 
निम्नतर अनुभूतिकी पहली विधि वनानेकी इच्छाका एक आवश्यक परिणाम 

2. यहाँ मन शब्दका प्रयोग उसके बृहत्तम अर्थमें किया गया है जिसमें अधिमानस- 
शक्तिकी क्रिया मी सम्मिलित है, जो श्रतिमानसिक ऋत-चित्के समीपतम है और 
अविद्याकी यृष्टिका प्रयम स्नोत है । 

होता है। यदि हम वस्तुओंके आध्यात्मिक आधारकी ओर वापस जाय॑ 
तो धातु अपनी चरम शुद्धावस्थामें शुद्ध चित-सत्तामें पर्यंवसित होती है, 
जो स्वयंभू है, तादात्म्यके द्वारा नैसगिक रूपसे आत्म-संविद्‌ है, कितु अभीतक 
अपने-आपको विषय बनाकर अपनी चेतनाको उसकी ओर अभिमुख नहीं 
कर रही है। इस तादात्म्यसे प्राप्त आत्म-संवितकों अतिमानस अपने 
आत्म-ज्ञानकी धातुके रूपमें और आत्म-सृष्टिकी ज्योतिके रूपमें संरक्षित 
रखता है, कितु उस सृष्टिके लिए वह सत्ताको उसके सामने उसकी अपनी 
सक्रिय. चेतनाके विषयी-विषय, एक और बहुके रूपमें उपस्थापित करता 
है। वहाँ सत्ता एक परम ज्ञानमें विषय-रूपमें धारित रहती है, वह 
ज्ञान विज्ञानके द्वारा उसे अपने अन्दर दोनों, ज्ञानके विषय-रूपमें और 
विषयीभावसे निज-रूपमें देखता है, परंतु साथ ही, प्रज्ञानके द्वारा उसे 
अपनी चेतनाकी परिधिमें ज्ञानके विषय या विषयोंके हूपमें प्रक्षिप्त कर 
सकता है, अपनेसे भिन्न नहीं, वरन्‌ अपनी सत्ताके अंगके रूपमें, कितु 

ऐसे अंग (या अंगों)के रूपमें जो स्वयं उससे अलग हटा दिये गये हैं, 
अर्थात्‌, उस दृष्टि-बिन्दुसे देखता है जहाँ सत्ता ज्ञाता, साक्षी या पुरुष- 
भावमें संकेन्द्रिस होती है। हम देख चुके हैं कि इस प्रज्ञान-चेतनासे 
मनकी वृत्ति उद्भूत होती है,--वह वृत्ति जिसके द्वारा वैयक्तिक ज्ञाता 
अपनी वैश्व सत्ताके ही किसी रूपको अपने-आपसे भिन्न देखता है; 
किन्तु दिव्य मनमें तत्काल, बल्कि संग ही संग, एक अन्य वृत्ति या उसी 
वृत्तिकी उल्टी दिशाकी क्रिया होती है, सत्तामें ऐक्यकी एक क्रिया 

होती है जो इस दृश्यगत विभाजनका उपचार करती और उस विभा- 
जनको ज्ञाताके लिए, क्षण भरके लिए भी एकमात्र सत्य बन जानेसे 
रोकती है। सचेतन ऐक्यकी यह क्रिया ही विभाजनकारी मनमें अन्य रूपसे, 

कुंठित, अज्ञानी रूपसे, बिलकुल वाहरी तौरपर चेतनामें विभकक्‍त सत्ताओं 
और पृथक्‌ विषयोंके बीच होते सम्पर्ककी नाईं श्रतिरूपायित होती 
है, और विभक्‍त चेतनामें हुआ यह सम्पर्क हमारे लिए प्रथमतः इंन्द्रिय- 
बोघके तत्त्वके द्वारा प्रतिर्पायित होता है। इन्द्रिययोधके इस आधारपर, 
इस विभाजनाघीन ऐक्यके सम्पर्कपर विचारात्मक मनकी क्रिया खड़ी होती है 

और ऐक्यके एक उच्चतर तत्त्वकी ओर वापस जानेकी तैयारी करती है 
जिसमें विभाजन एकताके अधीन और गौण बना दिया जाता है। तो, 

धातु, हम उसे जैसा जानते हैं., जड़घातु, वह रूप है जिसमें इन्द्रियवोध 

द्वारा क्रिया करनेवाला मन चित्‌-सत्तासे सम्पर्क स्थापित करता है जिसके 
ज्ञानकी एक वृत्ति वह स्वयं होता है। 

किन्तु मनका स्वभाव ही ऐसा है कि वह चित्‌-सत्ताकी धातुको उसकी 
एकता या समग्रतामें नहीं, अपितु विभाजनके सिद्धांतके द्वारा जानना और 
अनुभव करना चाहता है। वह मानों उसे अत्यणु-विन्दुओंमें देखता है, 
एक समग्रता तक पहुँचनेके लिए उन्हें एक साथ समाहृत करता है, और 

वैरव मन अपने-आपको इन दृष्टि-विन्दुओं और समाहारोंमें फेंक देता है, 
और उनमें निवास करता है। इस भाँति निवास करता हुआ विश्व- 
मन, सत्‌-भावके अभिकर्त्ता-रूपमें अपनी नैसग्रिक शक्तिसे सृष्टि करता हुआ, 
अपने समस्त प्रत्यक्षबोधोंको प्राणकी ऊर्जामें परिवर्तित करनेके लिए स्वभावतः 

विवश हुआ,--जैसे सर्वे-सत्तामय अपने समस्त आत्म-रूपोंको अपनी चेतना- 
की सर्जक शक्तिकी विविध ऊर्जाके रूपमें परिणत करता है,--इन्‍्हें वैश्व सत्ता- 
विषयक अपने बहु दृष्टि-विन्दुओंको वैशव प्राणके अवस्थान-बिन्दुओंमें परिवर्तित 
करता है; वह जड़-तत्त्वमें उन्हें परमाणविक सत्ताके रूपोंमें परिवर्तित 
करता है जो कि, जो प्राण उनका निर्माण करता है उससे अनुगर्भित 
रहते हैं, और जो मन तथा इच्छा इस निर्माणको प्रवृत्त करते हैं उनसे' 
शासित होते हैं। साथ ही, वह इस भाँति जिन परमाणविक सत्ताओं- 
का निर्माण करता है, वे परमाणु अपनी सत्ताके घर्मंवश ही सम्मिलित 
होना, संहत होता चाहेंगे, और इन संहतियोंमेंसे प्रत्येक संहति उस गुप्त 
प्राणसे अनुप्राणित रहती हुई, जो उसका निर्माण करता है, और उस 
मन तथा इच्छासे अनुप्राणित रहती हुई, जो उस निर्माणको प्रवृत्त करते 
हैं, एक पृथकृकृत वैयक्तिक अस्तित्वकी मिथ्या कल्पना लिये रहती है। 

ऐसे वैयक्तिक पदार्थ या सत्तामें मनन अव्यक्त है या सुव्यक्त, अनभि- 
व्यक्त है या अभिव्यक्त, इसके अनुरूप ही उस पदार्थ या सत्ताका अव- 
लंब या तो उसकी शक्तिका यंत्रवत्‌ अहं होता है जिसमें भवैषणा मूक 
और बंदी, किन्तु फिर भी सबल रहती है, या उसका आत्म-संविद्‌ मनो- 
मय जहं होता है, जिसमें भवैषणा बंदीत्वसे मुक्त हो जाती है, सचेतन 

होती है, पृथक रूपसे सक्तिय रहती है। 
अतः, शाइवत और आदि जड़का कोई शाइवत और आदि घर्म नहीं, 

वरन्‌ विश्व-मनकी क्रियाका स्वभाव ही परमाणविक सत्ताका कारण है। 
जड़ एक सृष्टि है, और उसकी सृष्टिके लिए एक आरंभ-बिन्दु या आघारके 
रूपमें अत्यणूकी, अंनतके चरम विखंडनकी आवश्यकता थी। आकाश 
जड़के स्पर्शागम्य,, लगभग आध्यात्मिक आधार-रूपमें रह सकता है 
और है भी, किन्तु प्रातिभासिक रूपमें वह, कम-से-कम हमारे वर्तमान 
ज्ञानके लिए, जड़ रूपसे ग्रोचर नहीं है। दृष्टिगोचर संहति या अणु- 

रूपको मौलिक परमाणुओंमें प्रविभाजित कर दिया जाय, उसे सत्ताकी 
अत्याणविक घूलिमें खंडित कर दिया जाय, तो भी उनको बनानेवाले 
मन और प्राणके स्वभावके कारण, हम मात्र किसी अनाणविक विस्तार 
पर नहीं पहुँचेंगे जो अपने अन्दर कुछ भी घारण करनेमें असमर्थ हो, वरन्‌ 
हम एक चरम आणविक सत्तापर ही पहुँचेंगे, जो, संभवतः, स्थितिधर्मी 

नहीं होगी, किन्तु, दृश्य-जागतिक रूपसे, सर्वदा अपने-आपको शक्तिके 
शाश्वत प्रवाहमें पुननिर्मित करती रहेगी। घातुका अनाणविक विस्तार, 
वह॒ विस्तार जो समाहरण नहीं है, वह सह-अस्तित्व जो देशमें वितरणसे 
भिन्नतः होता है, वे शुद्ध सतृकी, शुद्ध घातुकी वास्तविकताएँ हैं; वे अति- 
मानसका एक ज्ञान हैं और उसकी क्रियात्मक शक्तिका एक तत्त्व हैं, 

न कि विभाजक मनका सर्जनात्मक प्रत्यय, यद्यपि अपनी क्रियाओंके पीछे 
मनको उनकी संवित्‌ हो सकती है। वे जड़की आधार-भूत सद्वस्तु हैं 
किन्तु जिस दृश्य-विषयको हम जड़ कहते हैं वह वे नहीं हैं। मन, 
प्राण, स्वयं जड़ भी अपने निष्क्रिय स्वरूपमें उस शुद्ध सत्ता और सचेतन 
विस्तारके साथ एक हो सकते हैं, किन्तु अपनी क्रियात्मक गति, आत्म- 
दर्शन और आत्म-रूपायणमें उस एकत्वके द्वारा क्रिया नहीं कर सकते । 

अतः हम जड़के इस सत्यपर पहुँचते हैं कि सत्ताका एक घारणात्मक 

आत्म-प्रसारण है जो विश्वमें चेतनाकी आधार-धातु या विषयके रूपमें चरि- 
तार्थ होता है और जिसे विश्वमन तथा विद्व-प्राण अपनी सर्जक क्रियामें 
आणविक विभाजन और समाहरणके द्वारा उस वस्तुके रूपमें प्रकट करते 
हैं जिसे हम जड़ कहते हैं। किन्तु मन और प्राणकी भाँति, यह जड़ 

तब भी, आत्म-सर्जंनकारी क्रियारत सन्मात्र या ब्रह्म है। यह चित्‌- 
पुरुषकी शक्तिका एक रूप है, जो मनके द्वारा प्रदत्त और प्राणके द्वारा 
संसिद्ध है। वह अपने अन्दर चेतनाको अपने यथार्थ स्वरूपकी भाँति 
ऐसे घारण किये रहता है कि वह उससे प्रच्छन्न रहती है,--अपने 

ही आत्म-रूपायणके परिणाममें संवृत और निमग्न, अतः आत्म-विस्मृत । 
और, जड़ हमें चाहे कितना ही मूढ़ और बोबहीन क्‍यों न छगे, उसमें 
जो चेतना छिपी है उसके गुप्त अनुभवके समक्ष वह सत्ताका आनंद 

ही है जो अपने-आपको इस गुप्त चेतनाके समक्ष संवेदनके विपयके रूपमें 
उपस्थित करता है और इस भांति उस छिपे देवको अपनी गुप्ततामेंसे 
बाहर निकल आनेका प्रलोभन देता है। रूपघातुकी नाई अभिव्यक्त 
सत्ता, गुप्त आत्म-चेतनाके एक साकार आत्म-मूर्तीकरणमें ढली हुई 
सत्ताकी शक्ति, अपनी ही चेतनाके सामने अपने-आपको विपयके रूपमें 

अपित करता हुआ आनन्‍्द,--यह सच्चिदानन्द नहीं तो और क्‍या है? 
जड़तत्त्व सच्चिदानन्द ही है, वह सच्चिदानन्दके अपने मानसिक अनुभव 
के समक्ष अस्तित्के विषय-रूपी ज्ञान, कर्म और आतनंदके रूप-धारकी 
नाई प्रत्युपस्थित होता है। 



अध्याय पच्चीस 

जडतत्वकी ग्रथि 

नाहं यातूं सहसा न हृयेव ऋतं॑ सपाम्यरुषस्यथ वृष्णः। 
« » » के धासिमरने अनृतस्य पान्ति क आसतो वचसः सन्ति गोपाः ॥॥ 

मैं ज्योतिर्मय प्रभुके सत्यके समीप न शक्तिके हारा जा सकता 
हूँ, न द्ैतंके द्वारा ।. . . .वे कौन हैं जो अनुतके आधारकी रक्षा 
करते हैं? असत्‌ वाणीके संरक्षक कौन हैं? 

--ऋग्वेद 5. 2. 2, 4 

नासदासीजो सदासीत्‌ तदानीं नासीद्रजों नो व्योमा परो यत्‌ । 
किमावरीवः कुह कस्य झार्मन्नस्भः किमासीद गहन॑ गभीरमस्‌ ।। 
न मृत्युरासीदसृतं न तहि न राज्या अक्न आसीत्‌ प्रकेतः। 
आलनीदवातं स्वधया तदेक॑तस्माद्धान्यञ्ष परः कि चनास ।। 
तम आसीत्तमसा गृह छमग्रेष्प्रकेते सलिलं सर्वमा इदम्‌। 
तुच्छपेनाभ्वपिहितं_ यदासीतू तपसस्तन्महिनत्ताजायतैकम्‌ ॥। 
कामस्तदग्रे ससमवतंताधि सनसो रेतः प्रथम थदासीत्‌ 
सतो वन्धुमसति निरविन्दन हृदि प्रतीष्या कवयो मनीषा ॥॥ 
तिरइचीनो विततो रश्मिरेषामधः स्विदासी ३द'ुपरि स्विदासी ३ त्‌ । 
रेतोधा आसन महिमान आसनुत्स्वधा अवस्तात्‌ प्रयतिः परस्तात्‌ 

तब न सत्‌ था, न असतू्‌, न अंतरिक्ष था, न आकाश, न वह 
था जो कि इनसे परे है। सबको किसने आवृत कर रखा था ? 

वह कहाँ था? किसकी शरणमें ? वह सघन और गभीर समुद्र 
क्या था? न मृत्यु थी, न अमृतत्व था, न दिवस और रात्रिका 
ज्ञान था। वह एक' द्वासके बिना, स्वधासे जीता था, उससे 

अन्य और कुछ नहीं था, न उससे परे ही कुछ और था। 
आरंभमें तम तमके द्वारा आवृत था, यह सब निशचेतनाका समुद्र 
था। जब विश्वपुरुष खण्डांशोंसे छिपा हुआ था, तब अपनी 
ऊर्जाकी महिमासे वह एक उत्पन्न हुआ। उसका प्रथम स्पंद 

अन्दरमें कामना-रूपमें हुआ, कामना ही मनका आरंभिक वीज 

थी। सलत्यद्रष्टाओंने हृदयस्थ इच्छाके द्वारा और मनीषाके 
द्वारा असतूर्मे सतके निर्माणका संघान पाया; उनकी किरण 

क्षितिजतः विस्तृत हुई; किन्तु वहाँ नीचे क्‍या था, वहाँ ऊपर क्‍या 

था ? वहाँ वीजका आधघान करनेवाले थे, वहाँ महत्ताएँ थीं; 

सीचे थी स्‍्वधा, ऊपर इच्छा। 
--ऋग्वेद 0. 29. -5 

पुपृतः हम जिस निष्कर्पपर पहुँचे हैं, यदि वह ठीक है, और जिन 
तथ्योंकी लेकर हम वढ़ रहें हैं उवके आधारपर और कोई निष्कर्ष 

संभव भी नहीं है, तो व्यावहारिक अनुभवने और मनके लरूम्वे अभ्यासने 

आत्मा और जड़के बीच जिस तीक्ष्ण विभाजनकी रचना कर डाली है 

उसकी कोई आधारभूत वास्तवता नहीं रह जाती। जगत्‌ एक भेदमय 
एकत्व है, वहुविध एकत्व है। वह चिरंतन विषमताओंके वीच समझौता 
करनेका कोई सतत प्रयत्वत या मेल न खा सकतनेवाले विरोधोंके बीच होने- 
वाला कोई चिर-संघर्ष नहीं है। एक अविच्छेश एकत्व, जो अनन्त 

वैविध्यको उत्पन्न करता है, वही उसका आधार और आरंभ है। प्रतीय- 
मान विभाजन और संघर्षके पीछे एक सतत संगतिकरण, जो सारे संभव 

वैषम्योंको विशाल लक्ष्योंके लिए एक ऐसी गुप्त चेतना एवं इच्छामें संबद्ध 
करे, जो सर्वंदा एक है और अपनी सारी जटिल क्रियाकी स्वामित्री है, 
यह उसका मध्यमें वास्तविक स्वरूप लगता है। अतः हमें यह मानना 
होगा कि उन्मज्जित होती इच्छा तथा चेतनाकी संपूर्ति और एक विजय- 

कारी सामंजस्थ ही उसकी निष्पत्ति होनी चाहिये। रूपघातु उसीका 

अपना रूप है, जिसपर उसकी क्रिया होती है, और यदि उस रूपघातुका 

एक छोर जड़तत्त्व है तो दूसरा छोर आत्मा है। दोनों एक हैं; हमारे 
बोघके लिए जो “जड़ है, आत्मा' उसका सत्त्व और तत्त्व है; हमारी अनु- 

भूति के लिए जो आत्मा है, 'जड़' -उसका रूप और शरीर है। 
अवश्य , ही एक विशाल व्यावहारिक भेद है और उस भेदपर जगत्‌- 

सत्ताकी अविभाज्य क्रमपरंपप और निरंतर ऊपर उठती श्रेणियाँ 
प्रतिष्ठित हैं। जैसा हम कह चुके हैं, चित्‌-सत्ता जब इच्द्रियके समक्ष 
अपने-आपको विषय-रूपमें उपस्थापित करती है, तब वह रूपघातु या 
द्रव्यका आकार लेती है, ताकि जो कोई इन्द्रिय-संबंध स्थापित हो, उसके 

आधारपर जगत्‌-निर्माण और वैर्व प्रगतिका कार्य अग्रसर हो सके । किन्तु 
यह आवश्यक नहीं कि इन्द्रिय और रूपधातुके बीचके संबंधका कोई अपरि- 
वर्तेनशीरकू रूपसे सृजित एक ही आधार, एक ही मौलिक तत्त्व हो; इसके 

विपरीत एक ऊपरकी ओर उठती हुईं और प्रगतिशील कऋ्रमपरंपरा होती 
है। हमें एक अन्य रूपघातुकी संवित्‌ होती है; उसमें विशुद्ध मन अपने 
स्वाभाविक माध्यमकी तरह क्रिया करता है, और हमारी स्थूल इन्द्रियाँ 

जिसकी कल्पना जड़-रूपमें कर सकती हैं, वह रूपधातु उससे कहीं अधिक 
सूक्ष, लचीली और नमनीय होती है। हम मनोधातुकी बात कर सकते 
हैं, क्योंकि हमें एक सूक्ष्मतर माध्यमकी संवित्‌ होती है जिसमें रूप उद्भूत 
होते हैं और क्रिया घटित होती है; हम विशुद्ध क्रियात्मक प्राण-ऊर्जाकी 
धातुकी भी बात कर सकते हैं जो जड़-घातुके सृक्ष्मतम रूपों और उसकी 

स्थूल इच्द्रिय-ग्राह्म शक्ति-तरंगोंसे भिन्न होती है। स्वयं आत्मा भी सतकी 
शुद्ध धातु है जो अपने-आपको विषय-रूपमें उपस्थित करता है, किन्तु 
शारीरिक, प्राणिक या मानसिक बोवके समक्ष नहीं, प्रत्युत्‌ एक शुद्ध 

आध्यात्मिक प्रत्यक्ष-ज्ञाकनी ज्योतिके समक्ष, जिसमें विषयी स्वयं 
अपना विषय बन जाता है, अर्थात्‌ जिसमें वह काछातीत और 

देशातीत अपने-आपको सर्वेसत्ताके आधार और आदि उपादान-रूपमें एक 
शुद्ध, अध्यात्मतः आत्म-घारणात्मक आत्म-विस्तारके अन्दर देखता है। इस 
भित्तिसे परे, विषयी और विषयके बीचका समस्त सचेतन विभेद एक पूर्ण 

तादात्म्यमें विलीन हो जाता है, और तब वहाँ हम धातुकी चर्चा तक नहीं 

कर सकते। 
अतः यह शुद्ध घारणात्मक भेद है, मानसिक रूपसे घारणात्मक नहीं, 

आध्यात्मिक रूपसे धारणात्मक है; इसका अंत व्यावहारिक विभेदमें होता 

है, जो आत्मासे चछकर मनसे होती हुई जड़की ओर उतरती क्रमपरंपराकी, 

और फिर जड़से चलकर मनसे होती हुईं आत्माकी ओर चढ़ती क्रम- 
परंपराकी रचना करता है। किन्तु सच्चा एकत्व कभी विनष्ट नहीं होता 
और हम जब मौलिक तथा सर्वागीण दृष्टिपर वापस जाते हैँ तो यहाँतक 
देखते हैं कि वह एकत्व, कभी भी, जड़के स्थूल-से-स्थुल घनत्वोंमें भी, न तो 
सत्यतः क्षीण ही हुआ है, न दुर्बल। ब्रह्म विश्वका केवल निमित्त कारण, 
उसको धारण करनेवाली शक्ति और विश्वमें निवास करनेवाला तत्त्व ही 
नहीं है, वह उसका उपादान भी है, और उसका एकमात्र उपादान है। 
जड़ भी ब्रह्म है, और वह ब्रह्मसे अन्य यथा भिन्न और कुछ नहीं है। 

जड़ यदि आत्मासे वस्तुतः वियुक्त हुआ होता तो ऐसा न होता, किन्तु, 

जैसा हम देख चुके हैं, वह दिव्य सत्ताका अंतिम रूप और स्थूल 

आकार मात्र है, उसके अन्दर और उसके पीछे अखंड ईश्वर विद्यमान है। 
जैसे यह मूढ़ और तामसिक प्रतीत होनेवाला जड़ सर्वत्र, सदा, प्राणकी 

गतिशील शकक्‍्तिसे अनुप्राणित रहता है, जैसे यह गतिशील कित्तु प्रतीयमानतः 

निरचेतन प्राण अपने अन्दर स्वेदा क्रियारत रहनेवाले अदृश्य मनको छिपाये 
रखता है और वह उस मनके गुप्त व्यवहारोंकी प्रच्छन्न ऊर्जा भी है, जैसे 

शरीरमें यह अज्ञानी, प्रकाशहीन और अंधघकारमें टटोलनेवाला मन अपने 
निजके यथार्थ आत्मा अतिमानसके द्वारा घारित और मूलतः निर्देशित 
होता है, और वह अतिमानस उस जड़में भी समान रूपसे विद्यमान होता 
है जिसने अभी मानसिक अवस्था प्राप्त नहीं की, वैसे ही समस्त मन, 

प्राण और अतिमानस, और जड़ भी, ब्ह्मकी, शाइवतकी, आत्माकी, 

सच्चिदानन्दकी विशभूतियाँ मात्र हैं; यह ब्रह्म उनके अन्दर केवल निवास ही 
नहीं करता, वरन्‌ ये सारी वस्तुएँ भी है, यद्यपि इनमेंसे कोई भी उसकी 
पूर्ण सत्ता नहीं है। 

किन्तु, तब भी, यह धारणात्मक अंतर और व्यावहारिक विभेद रहता 
ही है, और उसमें जड़ यदि आत्मासे यथार्थतः वियुक्त नहीं रहता तो भी 
वह ऐसी व्यावहारिक निश्चितताके साथ वियुक्त रूुगता है, वह अपने घ्ममें 

इतना भिन्न, इतना विपरीत होता है, जड़ाश्रित भौतिक जीवन समस्त 
आध्यात्मिक अस्तित्वका इतना अधिक प्रत्याख्यान लूगता है कि उसका 

परित्याग ही इस कठिनाईमेंसे वाहर निकलनेका एकमात्र संक्षिप्त उपाय 
लग सकता है। निस्संदेह, है भी ऐसा ही; किन्तु कोई भी संक्षिप्त उपाय या 

खण्ड मार्ग समाधान तो नहीं होता । फिर भी, वहीं, जड़के अन्दर ही समस्याका 

मूल है; वहींसे वाघा उठती है; क्‍योंकि, जड़के कारण प्राण स्थूछ, सीमित 

और मृत्यु तथा कष्टसे ग्रस्त रहता है; जड़के कारण ही मन आधेसे अधिक 
अंधा रहता है, उसके पंख कटे रहते हैं, उसके पैर एक सकड़े अड्डेसे बँघे 

रहते हैं, और ऊपरकी जिस वृहत्ता तथा स्वतंत्रताका उसे बोध है उस 

ओर जानेसे रोक रखा जाता है। अतः, अध्यात्मकी एकांतिक खोज करने- 
वाला यदि जड़के कीचसे विरक्ति अनुभव करता हुआ, प्राणकी पाशव 
स्थूलताके प्रति विद्रोह करता हुआ, या मनके स्वनिर्मित कारावासकी 
संकीर्णता और अधोमृखी दृष्टिके प्रति अधीर होता हुआ, इन सबसे 
विच्छेद करने और निष्कियता तथा निश्चल-नीरवताके द्वारा आत्माकी 
अचल स्वतंत्रतामें वापस चले जानेंका निश्चय कर ले, तो उसके दृष्टिकोणसे 
यह उचित ही है। किन्तु यह दृष्टिकोण एकमात्र दृष्टिकोण नहीं है, और 



जड़तत्त्वकी ग्रंथि 287 

न हमारे लिए यह आवश्यक है कि उसे पूर्ण और अंतिम बुद्धिमत्ता इसलिये 
मान लें कि उसे ऊँचा स्थान देनेवाले या महिमान्वित करनेवाले दीप्तिमान 
और स्वर्णिम उदाहरण मिलते हैं। बल्कि, समस्त राग और विद्रोहसे 
मुक्त होकर हमें यह देखता चाहिये कि विश्वकी इस दिव्य व्यवस्थाका 
अर्थ क्या है, और जहाँतक आत्माका निषेध करनेवाली जड़की इस महा- 
अंधि और उलझनकी बात है, हमें उसके घागोंको खोजना और पृथक्‌ 
करना चाहिये ताकि किसी समाधानके द्वारा उसे सुलझा सकें, न कि हिंसासे 
उसे काट डालें। इस कठिनाईको, इस विरोधको हमें पहले संपूर्णतः, 

तीक्षण रूपमें, उसे संकुचित करके नहीं, बल्कि आवश्यक हो तो अतिरंजनाके 
साथ, उपस्थित करना चाहिये, और तदुपरांत उसका समाधान खोजना 
चाहिये । रे 

तो, आत्माके सम्मुख जिस मूलभूत विरोधको जड़ प्रथमतः उपस्थित 
करता है वह यह है कि वह अज्ञानके तत्त्वकी पराकाष्ठा है। यहाँ चेतना 
अपने कर्मोके एक रूपमें खो गयी है, और अपने-आपको भूल गयी है, 
जैसे कि चरम तललीनताकी अवस्थामें मनुष्य केवछः यही नहीं भूल जाय 
कि वह कौन है, प्रत्युत यह भी कि वह है भी, और उन क्षणोंके लिए 
वह केवल वह कर्म बन जाय जो किया जा रहा है और वह शक्ति बन जाय जो 
उसे कर रही है। स्वयं-प्रकाश आत्मा, वह आत्मा जो शक्तिकी समस्त क्रियाओंके 
पीछे अपनी विद्यमानताके प्रति अनन्ततः संविद्‌ है और उनका स्वामी है, 
यहाँ विलुप्त लगता है; ऐसा लरूगता है कि वह है ही नहीं, या “वह” 
कहीं शायद है तो सही, परन्तु यहाँ तो ऐसा लगता है कि उसने मात्र 

एक मूढ़ तथा निरचेतन जड़-शक्ति रख छोड़ी है जो, यह जाने विना कि 

वह स्वयं क्‍या है, वह क्या रचना कर रही है, या वह रचना करती ही 
क्यों है, या एक बार उसने रचना कर दी तो फिर उसे नष्ट ही क्‍यों 
करती है, शाश्वत रूपसे रचना और विनाश करती जाती है; वह जानती 
नहीं, क्योंकि उसके मन नहीं है; वह परवाह नहीं करती, क्‍योंकि उसके 
हृदय नहीं है। और, यदि यह यथार्थ सत्य नहीं है, जड़-विश्वका भी 
यथार्थ सत्य नहीं है, यदि इस सारे मिथ्या दृश्यके पीछे एक मन है, 

एक इच्छा है और मन या मनकी इच्छासे श्रेष्ठतर कोई वस्तु है, तो 

भी स्वयं यह जड़-विश्व तो इस तमोमय आकृतिको ही अपनी रातिमेंसे अपने 

अन्दर उन्मज्जित होती चेतनाके सम्मुख उपस्थित करता है; और यदि 
यह कोई सत्य न हो, केवल एक झूठ हो, तो भी यह अति प्रभावकारी 
झूठ है, क्योंकि वह हमारे जागतिक जीवनकी अवस्थाओंको निर्धारित 

करता और हमारी समस्त अभीष्सा तथा हमारे समस्त प्रयत्नपर घेरा 

डाले रहता है। ' 
कारण, जड़-विश्वका यही करालत्व है, भीषण और निर्देयः चमत्कार 

है कि “निर्मेन/मेंसे एक मन, या अंततः, बहुतसे मन उन्मज्जित होते हैं, 
वे प्रकाशके लिए निर्बलतासे उद्यम करते होते हैं, वे व्यष्ठि- 
रूपसे असहाय होते हैं और जब विश्वके नियम-रूप महाअज्ञानके बीच 
आत्मरक्षाके लिए वे अपनी वैयक्तिक दुर्बलताओंको समवेत करते हैं तो 
उनकी निः:सहायता बस कम ही होती है। इस हृदयहीन निरचेतनामेंसे 
और उसके कठोर अधिकारु्षेत्रके अन्दर ऐसे हृदय उत्पन्न होते रहते हैं 
जिनमें आस्पृह्ा रहती है और जो इस लौह सत्ताकी अंधी और संवेदन- 

हीन क्रताके बोझके नीचे यंत्रणा भोगते और अपना रक्‍त वहाते हैं; यह 

ऋ्ररता उनपर अपने नियमको लादती है और उनकी संवेदनशीलताको 
नृशंस, भीषण, भयंकर अनुभव होंती है। किन्तु, आखिरकार, बाह्य रूपोंके 
पीछे यह रहस्य-जैसा क्या है? हम देख सकते हैं कि जो चेतना अपने- 
आपको खो चुकी थी वही अपनी ओर फिर वापस आ रही है, अपनी 
विपुल आत्म-विस्मृतिमेंसे, धीमे-धीमे, कष्ठके साथ, ऐसे भावी सचेतन प्राणकी 

भाँति उन्मज्जित हो रही है जो अर्ध-चेतन होता है, अस्पष्ट रूपसे चेतन 
होता है, संपूर्णत: चेतन होता है और अंतमें चेतनसे अधिक और कुछ 
होनेके लिए, फिरसे दिव्यतः आत्म:चेतन, मुक्त, अनन्त, अमर होनेके 

लिए प्रयास करता है। किन्तु इस दिशामें वह ऐसे नियमके अधीन 
रहकर क्रिया करता है जो इन सारी वस्तुओंके विपरीत है; वह जड़की 
अवस्थाओंमें रहता हुआ, अर्थात्‌, अज्ञानकी पकड़के विरोधमें क्रिया करता 
है। उसे जिन गति-विधियोंका अनुसरण करना है, उसे जिन उपकरणोंका 
उपयोग करना है, वे इस मृढ़ तथा विभाजित जड़के हारा ही उसके लिए 

निर्मित और निर्घारित किये गये हैं, और वे हर डगपर उसपर अज्ञान 

और सीमाएँ छादते हैं। 

कारण, दूसरा मूलगत विरोघ, जिसे जड़तत्त्व आत्माके सनन्‍्मुख उपस्थित 
करता है, वह यह है कि वह यांत्रिक विधानकी दासताकी पराकाणष्ठा है, 
और जो कुछ मुक्त होना चाहता है उसके सामने एक भीमकाय 
तामसिकता का विरोध खड़ा कर देता है। यह नहीं कि स्वयं जड़ ही 
तामसिक या निस्पंद-निरचेष्ट है; वह वल्कि एक अनंत स्पंद है, एक 
घारणातीत शक्ति है, एक सीमाहीन क्रिया है, जिसकी विपुल गतिधाराएं 

हमारी सतत प्रशंसाका विपय रहती हैं। किन्तु जब कि आत्मा मुक्त 

है, अपने-आपका और अपने कर्मोका स्वामी है, उनसे आबद्ध नहीं है, 
नियमका रचयिता है, उसके अधीन नहीं, यह भीमकाय जड़दत्त्व एक 
निर्धारित और यंत्रवत्‌ नियमसे कठोरतासे आवद्ध रहता है, वह नियम 
उसपर छादा हुआ होता है, वह उसे न तो समझता है, न उसने उसकी 
कभी कल्पना ही की होती है, किन्तु वह उसे एक यंत्रकी भाँति, नि३चेतन 
भावसे चरितार्थ करता जाता है, वह नहीं जानता कि उसकी रचना 
किसने, किस प्रक्रियासे था किस उद्देश्यसे की है। और, जब प्राण जग जाता 
है और स्थूल देहपर और जड़ शक्तिपर रूद जाना चाहता है और सारी 

वस्तुओंको स्वेच्छानुसार और अपनी निजकी आवश्यकताके लिये व्यवहारमें 
लाना चाहता है; जब मन जग जाता है और अपने तथा सबके बारेमें 

यह जानना चाहता है कि वह कौन है, क्‍यों है और कैसे है, और सबसे 
बढ़कर, जब वह ॒  अपने ज्ञानको सबपर अपने अधिक स्वतंत्र नियम और 

स्वयं-निर्देशक क्रियाकों आरोपित करनेके लिये प्रयुक्त करता है, तो जड़- 
प्रकृति, यद्यपि कुछ संघेके वाद, अनिच्छासे और एक हृदतक ही, उसके 

सामने सर झुकाती, यहाँतक कि उसका अनुमोदन करती और सहायता 
देती प्रतीत होती है। किन्तु, उस हृदसे आगे वह जड़-प्रकृति एक 
हटी तामसिकता, वाघा और निषेघ उपस्थित करती है, यहाँतक कि प्राण 
और मनको भी वह मना लेती है कि वें और आगे नहीं वढ़ सकते, वें 
अपनी आंशिक विजयको अंततक नहीं ले जा सकते। प्राण वद्धित और 
दीघंजीवी होनेका प्रयत्त करता और सफल होता है, किन्तु जब वह पूर्ण 
वृहत्ता तथा अमरत्वकी खोज करता है तो उसे जड़की लौह वाबाके सामने 

आना पड़ता है और वह अपनें-आपको संकीर्णता तथा मृत्युसे जकड़ा हुआ 
पाता है। मन प्राणकी सहायता करना चाहता है और वह, सर्वे-ज्ञानका 
आलिंन करनेके लिये, सर्व-प्रकाश वन जानेके लिये, सत्यको उपलब्ध 
करने और सत्य हो जानेके लिये, प्रेम तथा आनन्दको प्रतिप्ठित करने और 

प्रेम तथा आनन्द हो जानेके लिये, अपने अंतर्वेगकी पूर्ति करना चाहता 
है; किन्तु, सदा ही, भौतिक प्राणकी सहज-अवृत्तियोंकी विच्युति, भ्रान्ति 

और स्थूलता और स्थूछ इन्द्रियवोध तथा स्थूल उपकरणोंका इंकार और 

विध्न उपस्थित होते हैं। उसके ज्ञानके पीछे सदा भूल लरगी रहती हैं, 

उसके प्रकाशके संगी और पृष्ठभूमि - रूपमें अंधकार सदा ही लगा रहता हैं; 
सत्यकी चाह सफल होती है, पर जब वह पकड़में आ जाता है तो वह 

सत्य नहीं रह जाता और खोज जारी रखनी पड़ती है; प्रेम विद्यमान 

रहता है, किन्तु वह अपने-आपको संतुष्ट नहीं कर पाता, हर्ष विद्यमान 

7-9 

रहता है, किन्तु वह अपने-आपको न्याय्य प्रमाणित नहीं कर सकता, और 

उनमेंसे प्रत्येक अपने विरोधी तत्त्वको, क्रोध, घृणा और उदासीनताको, 
वितृष्णा, दु:ख और कष्टको अपने साथ इस प्रकार घसीटता चलता है 
सानो वे उसके साथ बॉँघी जंजीर हों, या, उन्हें इस भाँति प्रक्षिप्त करता है 
सानो वे उसकी छाया हों। मन और प्राणकी माँगोंका उत्तर जड़ जिस 

तामसिकतासे देता है, वह तामसिकता अज्ञानपर, और जो मूढ़ शक्ति 
अज्ञानका वर है, उसपर विजय-प्राप्तिका होना रोकती है। 

और, जब हम यह जानना चाहते हैं कि ऐसा क्‍यों है, तो देखते हैं 
कि इस तामसिकता और विघ्नकी सफलता जड़के एक तृतीय बलके कारण 
होती है; क्योंकि जड़तत्त्व आत्माके सामने जो तीसरा मूलगत विरोध 
उपस्थित करता है वह यह है कि वह विभाजन और संघषेके तत्त्वकी 
पराकाष्ठा है। वास्तवमें अविभाज्य रहनेपर भी उसकी क्ियाका सारा 

आधार ही विभाजनशीलता है और ऐसा लगता है मानों उसे उस आधारसे 

हटनेकी मनाही सदाके लिये है, क्योंकि उसको ऐक्यकी दो ही विधियाँ 
हैं, या तो इकाइयोंकी संहति. या इस प्रकार आत्मसातकरण कि एक 
इकाईका दूसरीके द्वारा विनष्ट होना आवश्यक है; और, ऐक्यकी ये 
दोनों विधियाँ शाश्वत विभाजनकों स्वीकार कर लेती हैं; कारण, पहली 
विधि भी एकीकरण न करके संयोजन करती है और उसका स्वरूप ही 
वियोजनकी, विलयनकी सतत संभावनाको और परिणामस्वरूप अंतिम 
आवश्यकताको स्वीकार करता है। दोनों विधियाँ मृत्युका आश्रय लेती 
हैं, एक तो जीवनके साधन-रूपमें, और दूसरी उसकी आवश्यकीय अवस्था- 
रूपमें। और दोनों यह सूचित करती हैं कि यह तो जागतिक अस्तित्वकी 
परिस्थिति ही है कि विभवत इकाइयोंमें सतत संघर्ष रहता है, प्रत्येक इकाई 
अपने संरक्षणके लिये, अपने संयोजनोंको बनाये रखनेके लिये, जो उसका 
प्रतिरोध करे उसको बाध्य और नष्ट करनेके लिये, अन्योंको भोजन-रूपमें 
अन्दर लेने और निगल जानेके लिये प्रयत्त करती है, किन्तु यदि और 
किसीके द्वारा उसे बाध्य, विनष्ट या भक्षण द्वारा आत्मसात्‌ करनेकी क्रिया 
हो, तो वह उसके प्रति विद्रोह करने और उससे भाग जानेको प्रवृत्त रहतो 

है। जब प्राणिक तत्त्व अपनी क्रियाशीलताओंको जड़में अभिव्यक्त करता 
है तो उसे अपनी सारी क्रियाशील्ताओंके लिये यही आधार मिलता है 
और वह जुएके नीचे सिर देनेको विवश होता है; उसे मृत्यु, कामना और 
परिसीमनके नियमको और भक्षण, स्वायत्त और शासित करनेके उस सतत 
संघर्षको. स्वीकार करना पड़ता है जिसे हम प्राणके प्रथम रूपकी नाई 

देख चुके हैं। और, जब मानसिक तत्त्व जड़में अभिव्यक्त होता है, 
तब उसे, वह जिस ढाँचे और सामग्रीमें क्रिया करता है, उससे परिसीमन- 
का और सुनिश्चित प्राप्सिसि रहित खोजका वही नियम स्वीकार फरना 
पड़ता है, अपने लछाभोंका और कार्योंके उपादानोंका वही सतत संयोजन 
तथा वियोजन स्वीकार करना होता है, जिससे यह होता है कि मनोमय 
प्राणी मनुष्य जो ज्ञान प्राप्त करता है, वह कभी अंतिम या निर्णायक नहीं 
मालूम होता, संशय या अस्वीकृतिसे मुक्त नहीं मालूम होता, ऐसा लरूगता 

है कि उसका सारा श्रम क्रिया और प्रतिक्रियाके, बनाने और तोड़नेके 
छंदर्में चलते रहनेके लिये, रचना और अल्पकालीन संरक्षण और हूम्बे 
विताशके चक्रोंमें घूमनेके लिये अभिशप्त है, उसकी कोई निरिचित और 
आश्वासित प्रगति नहीं है। 

विशेष रूपसे और सबसे अधिक घातक यह बात है कि जद्तत्त्वके 
अज्ञान, तामसिकता और विभाजन उसमें उन्मज्जित होती प्राणिक और 
मानसिक सत्तापर दुःख और कष्टका नियम, और विभाजन, तामसिकता 
और अज्ञानकी अवस्थाके प्रति असंतोषकी बेचेनी लछादते हैं। यदि 
मनश्चेतना पूरी तरह ज्ञान-शून्य होती, यदि उसे अपने अज्ञानका बोध न 
रहता, या वह चेतना एवं ज्ञानके जिस सागरसे घिरी है उसके प्रति अज्ञ 

रहती हुई, किसी रीति-परंपराके घोंधेमें बन्द रहनेमें ही सन्तुष्ट रहती, तो 
अवश्य ही अज्ञान अपने साथ असंतोष या कष्ट नहीं लाता;--किन्तु 

जड़में उनन्‍्मज्जित होती चेतना ठीक इसी चीजमके प्रति जाग्रत्‌ होती है; 

पहले तो, जिस जगतूर्में उसका निवास है और जिसको जानना और जिसकी 
स्वामिनी होना उसके सुखी होनेके लिये आवश्यक है उसके संबंधमें अपने 
अज्ञानके प्रति, तब, इस ज्ञानकी अंतिम निष्फलता और सीमितताके प्रति, 

वह ज्ञान जो बल और सुख लाता है उसकी अल्पता और अस्थिरताके 
प्रति, और एक अनन्त चेतना, ज्ञान तथा सच्ची सत्ताकी संवित्के प्रति, 

एकमात्र जिसमें ही विजयी और अनन्त सुख मिल सकता है। न 

तामसिकताकी बाघा ही अपने साथ अशांति और असंतोष छाती, यदि 

जड़में उन्‍्मज्जित होती प्राणिक सचेतनता संपूर्णतः निरचेष्ठ होती, यदि वह 

अपने निजके अर्ध-चेतन सीमित जीवनसे संतुष्ट रहती, यदि, वह जिस अनन्त 

शक्ति और अमर जीवनके अंग-रूपमें और फिर भी उससे पृथक्‌ रहती है, 

उससे वह अज्ञ रहती, या यदि उसके अन्दर ऐसा कुछ भी न होता जो उसे 

अनन्तता और अमरतामें यथार्थतः भाग लेनेके लिये प्रयास करनेकी ओर 

प्रेरित करता । किन्तु ठीक इसी चीजका अनुभव करने और उसे खोजनेके: 

लिये समस्त प्राणको आरंभसे प्रेरित किया जाता है: उसे अपनी असुरक्षितताका 
बोध होता है, टिके रहनेकी, आत्म-संरक्षणकी आवश्यकताका और उसके 
लिये संघर्षका बोध होता है; अंतमें वह अपने जीवनकी सीमाओंके प्रति 
जगता है और वृहत्ता तथा स्थायित्वकी ओर, अनन्त एवं शाश्वतकी ओर 
प्रेरण अनुभव करना आरंभ करता है। 

और, जब मनुष्यमें प्राण संपूर्णतः आत्म-चेतन हो जाता है तब यह 
अपरिहार्य संघर्ष, प्रयास और अभीप्सा अपनी पराकाष्ठा प॑र पहुँच जाते 
हैं और अच्तमें जागतिक कष्ट तथा विसंगति इतनी अधिक उग्रतासे अनुभव 
होने लगते हैं कि उन्हें संतोषके साथ सहन नहीं किया जा सकता। अपने 
सीमा-संकोचोंसे सन्तुष्ट रहनेकी कोशिश करता हुआ, अथवा वह जिस 

. भौतिक जगत्‌में निवास करता है उसपर जितनी प्रभुता प्राप्त की जा सके 
उतनी प्राप्त करनेके लिए, उसकी निरचेतन तियम-निष्ठापर अपने प्रगति- 

झील ज्ञानकी कुछ मानसिक और स्थूल विजयके लिए, उसकी तामसिकतासे 

परिचालित प्रचंड शक्तियोंपर अपनी स्वल्प, एकाग्र सचेवन इच्छा और 

शक्तिकी विजयके लिए अपने संघर्षको सीमित करता हुआ, मनुष्य रुूम्बे 
समयतक अपने-आपको शान्त रख सकता है। किन्तु, यहाँ भी, वह जिन 

श्रेष्ठठम फलोंकी प्राप्ति कर सकता है उनकी सीमा, उन्तकी दरिद्र निर्णय- 
हीनता उसके सामने आती है और वह आगे देखनेकों बाध्य होता है। 
जबतक ससीमको यह चेतनता रहती है कि उससे महत्तर और कोई ससीम 

है या उसके परे कोई असीम है जिसके लिये वह अब भी अभीप्सा कर 

सकता है, तब तक ससीमको स्थायी संतोष प्राप्त नहीं हो सकता। और 
यदि ससीमको इस प्रकार संतुष्ट किया जा सके, तो भी जो प्रतीयमान 
ससीम जीव अपने-आपको यथार्थेतः असीम अनुभव करता है अथवा अन्दर 
एक असीमकी मात्र विद्यमानताको या उसके अंतर्वेग और स्पन्दनका अनुभव 
करता है, वह तबतक कभी ससन्तुष्ट नहीं हो सकता जबतक कि इन दोनोंमें 
सामंजस्थ न बैठ जाय, जबतक कि वह ससीम उस असीमको और असीम 

ससीमको अधिकृत न कर ले, फिर चाहे यह किसी भी परिमाणमें या किसी 
भी विधिसे क्‍यों न हो। मनुष्य ऐसा ही सांत प्रतीत होनेवाला आनंत्य 

है और वह अनंत'की खोज आरम्भ किये विना नहीं रह सकता। मनुष्य 
पृथ्वीका प्रथम पुत्र होता है जिसे अपने अन्दरके ईश्वरका, अपनी अमरताका 
अथवा उसकी आवश्यकताका अस्पष्ट भान होता है। और, जवतक वह 
ज्ञानको अनन्त ज्योत्ति और हपे और शक्तिका स्नोत नहीं बना लेता तबतक 
वह उसे हॉकनेवाला चाबुक या उसकी वलिका क्रूस बना रहता है। 

यदि जड़का प्रारंभ कठोर विभाजनशीलतासे ,व हुआ होता तो जड़के 

अज्ञान और तमसूमें आत्महारा दिव्य चेतना तथा शक्ति, ज्ञान तथा इच्छाका 
यह उत्तरोत्तर विकास, उसकी यह बढ़ती हुई अभिव्यक्ति हर्षसे महत्तर 
हषकी ओर और अन्तमें अनन्त आनन्दकी ओर अग्रसर होनेवाला भ्रस्फुटन 
हो सकता था। व्यक्तिका पृथक्‌ और परिसीमित मन, प्राण तथा शरीरकी 
अपनी ही व्यक्तिगत चेतनामें बन्द रहना उस चीजको रोकता है जो 
अन्यथा हमारे विकासका प्राकृत धर्म होती। वह शरीरमें आकर्षण और 

विकर्षण, रक्षा और आक्रमण, विसंगति और पीड़ाका धर्म ले आता है। 

क्योंकि, प्रत्येक शरीर एक सीमित चेतन-शक्ति होनेके कारण अपने- 
आपको अन्य ऐसी सीमित चेतन-शक्तिके या विश्वव्यापी शक्तियोंके 

आक्रमण, आघात, सबल संपकंके प्रति खुला अनुभव करता है, और जहाँ 
वह यह अनुभव करता है कि उसपर कोई शक्ति टूट पड़ी है अथवा वह 

संपर्क करनेवाली और ग्रहण करनेवाली चेतनामें सामंजस्थ बैठानेमें अक्षम 
रहता है, वहीं वह अशांति और पीड़ा अनुभव करता है, आक्ृष्ट या विक्ृष्ट 
होता है, उसे अपनी रक्षा करनी होती है या आक्रमण करना होता है; 
जिसे वह सहन करनेको अनिच्छुक या असमर्थ होता है उसीको भोगनेके 
लिये वह निरंतर विवश किया जाता है। विभाजनका धर्म भावुक मत 
और इंद्रिय-मानसमें वे ही प्रतिक्रियाएँ ऊँचे मूल्योंमें लाता है, वहाँ इनका 
रूप हर्ष और शोक, प्रेम और घृणा, दमन और अवसादका होता है, ये 

सब कामनाकी अभिषाओंमें ढाली जाती हैं, और कामनाके द्वारा प्रयास और 
अतिप्रयास बन जाती है, फिर, अतिप्रयाससे शक्तिके अतिरेक और उसकी 

न्यूनतामें, असामर्थ्यमें, प्राप्ति और निराशाके, उपलब्धि और जुगुप्साके सतत 
आलोड़नमें संघर्ष, कष्ट और व्याकुलतामें रूपित होती हैं। मनको कुछ 

मिलाकर देखें तो उसमें इस दिव्य नियमके होनेके बदले कि संकीर्णतर सत्य 

महत्तर सत्यके अन्दर प्रवाहित हो, न्यूनतर प्रकाश अधिक विस्तृत प्रकाशमें 
चला जाय, निम्नतर इच्छा उच्चतर रूपांतरकारी इच्छाकों समपित हो जाय, 

तुच्छतर तृप्ति अधिक उदात्त और अधिक संपूर्ण तृप्तिकी ओर प्रगति करे, 
बह अपने साथ वैसे ही हन्द्र ले आता है जिनमें सत्यके साथ श्रान्ति, 
प्रकाशके साथ अंधकार, बलके साथ असामर्थ्य, खोज और प्राप्तिके सुखके 

साथ प्राप्तके प्रति विकंषेण तथा अतृप्तिका दुःख लगा रहता है; प्राण 

और शरीरके संतापके साथ-साथ मन अपना संताप भी ढोता है और उसे 

हमारी प्राकृत सत्ताकी त्रिविध त्रुटि और अपर्याप्तताकी संवितू होती है। 

इन सबका अथे होता है आनन्दका निराकरण, सच्चिदानन्दके त्रित्वका 

निराकरण, और यदि यह निराकरण अलंघष्य हो तो जीवनकी व्यर्थता; 
क्योंकि, सत्ता जब चेतना और शक््तिमें प्रक्षिप्त होती है तो उसे उस 
गतिकी चाह अवश्य ही स्वयं गतिके लिये नहीं, वरन्‌ लीलासे प्राप्त होने- 
वाली तृप्तिके लिये होनी चाहिये, और यदि छीलामें यथार्थ तृप्ति न मिल 
सके तो स्पष्टतः उसे अंतमें स्वयं-मूर्त आत्माका एक व्यर्थ प्रयास, उसकी 

एक भारी भूल, उसका एक उनमाद मानकर छोड़ देना होगा। 

जगतृ्‌-संबंधी निराशावादी मतका सारा आधार यही है,--वह परवर्ती 

लोकों और अवस्थाओंके संबंधर्में आशावादी हो सकता है, किन्तु पाथिव 
जीवनके संवंधमें और भौतिक विश्वके साथ व्यवहार करनेवाले मनोमय प्राणीकी 

नियतिके संबंधर्में निराशावादी रहता है। कारण, वह इस बातकी पुष्टि 

करता है कि चूँकि भौतिक जीवनका स्वभाव ही विभाजन है और शरीर- 
घारी मनका वीज ही आत्म-परिसीमन, अज्ञान और अहं है, इसलिये पृथ्वीपर 
आत्माकी तृप्तिकी खोज अथवा जगत्‌-लीलाके लिये किसी निष्पत्ति और 
दिव्य अभिप्राय और उत्कर्षफी खोज व्यर्थ और श्रान्ति है। तब 

जगतूमें नहीं, वरन्‌ आत्माके स्वगरेमें ही, आत्माकी प्रापंचिक क्रियाओंमें 
नहीं, वरन्‌ आत्माकी सच्ची प्रशांतिमें ही हम जीवन और चेतनाको 
दिव्य आत्मानन्दसे पुनः संयुक्त कर सकते हैं। अपने-आपको ससीममें 
पानेके प्रयासको एक भूल और गरूत डग मानकर उसका परित्याग करके 

ही असीम अपने-आपको पुनः प्राप्त कर सकता है। न जड़-विश्वमें 
मनइचेतनाका उन्मज्जन ही दिव्य पूर्तिकी कोई आझ्ा अपने साथ छा सकता 
है, क्योंकि विभाजन-तत्त्व जड़का नहीं, मनका घर्म है; जड़ तो मनका एक 

प्रममात्र है, जिसमें मत्त अपना ही विभाजन और अज्ञानका शासन हे 
आता है। अतः मन इस भ्रमके अन्दर केवल अपने-आपको ही पा सकता 

. है, वह स्वरचित विभाजित जीवनकी त्रयीके बीच ही यात्रा कर सकता 
है; यहाँ वह आत्माका एकत्व या आध्यात्मिक जीवनका सत्य नहीं प्राप्त 
कर सकता। 

अब, यह सच है कि जड़में विभाजन-तत्त्व जड़-अस्तित्वके अन्दर उत्तर 
पड़े विभाजित मनकी ही रचना हो सकता है; क्योंकि, उस जड़-अस्तित्वकी 
आत्म-सत्ता नहीं होती, वह कोई मौलिक व्यापार नहीं होता, प्रत्युत एक 
सर्व-विभाजक मनकी घारणाओंको क्रियान्वित करनेवाली सर्व-विभाजक 
प्राण-शक्तिके द्वारा रचित एक रूप होता है। सत्ताको जड़तत्त्वके अज्ञान, 
तमस्‌ और विभाजनके इन रूपोंमें कार्यान्वित करनेवाला विभाजक मन 

अपने-आपको अपने ही बनाये कारागारमें खो देता और बन्दी हो जाता 

है, अपनी ही गढ़ी वेड़ियोंमें जकड़ जाता है। और यदि यह सच हो 
कि विभाजक मन ही सृष्टिका प्रथम तत्त्व है, तो वही सृष्टिमें संभव हो 
सकनेवाली अंतिम प्राप्ति भी होगा, और प्राण तथा जड़के साथ विफल 

संघर्ष करनेवाछा, उनके द्वारा पराभूत होनेके लिए ही उनको पराभूत 
करनेवाला, एक निष्फल वृत्तको शाश्वत रूपसे दुहरानेवाला मनोमय 
पुरुष ही वैर्व जीवतका अंतिम और उच्चतम पद होगा। किन्तु, इसके 

विपरीत, यदि बात ऐसी हो कि अमर और असीम आत्मा ही जड़-वस्तुकी 
घती पोशाकमें छिप गया है और वहाँ अतिमानसके परम सृजनकारी बलके 
द्वारा क्रिया कर रहा है, उसने मनके विभाजनोंको और निम्नतम या जड़- 
तत्वके शासनको 'वबहु'में एकके किसी विशेष क्रमविकासकी लीलाकी 
आरंभिक अवस्थाओंके रूपमें अनुमति दे दी है, तो ऐसा कोई परिणाम नहीं 
आता। अन्य शब्दोंमें, विश्वके रूपोंमें जो छिपा हुआ है वह यदि मात्र 
मनोमय पुरुष नहीं है, वरन्‌ अनन्त सतृ, ज्ञान, इच्छा है जिसका उन्मज्जन 
जड़मेंसे पहले प्राण-रूपमें, फिर मन-रूपमें होता है, और बाकी जो कुछ 

है वह तब भी अप्रकट रहता है, तो प्रतीयमान निरचेतनमेंसे चेतनाके 
उनन्‍्मज्जनका एक अन्य और संपूर्णणटर समापन होगा; तब एक ऐसे अति- 

मानसिक आध्यात्मिक पुरुषका प्राकट्य असंभव नहीं रह जाता जो अपने 
मन, प्राण और शरीरकी क्रियाओंपर विभाजक मनके घर्मकी अपेक्षा एक 
उच्चतर धर्म आरोपित करेगा। इसके विपरीत, यह विदवव-सत्ताके 
स्वरूपकी स्वाभाविक और अपरिहाये निष्पत्ति है। 

हम देख चुके हैं कि ऐसा अतिमानसिक पुरुष मनको उसके विभक्‍त 
अस्तित्वकी ग्रंथेसि मुक्त कर देगा और मनके व्यष्टि-हूपको सर्वाल्गिनकारी 
अतिमानसकी एक उपयोगी गौण क्रियामात्रके रूपमें व्यवहृत करेगा; और 

वह प्राणको भी उसके विभक्‍त अस्तित्वकी अंथिसे मुक्त करेगा और प्राणके 
व्यष्टि-रूपको अद्बय चितृू-शक्तिकी एक उपयोगी गौण क्रियामात्रके रूपमें 
व्यवह्ृत करेगा, इस भांति प्राणकी सत्ता और आनन्द एक वैविध्यमय 
एकत्वके अन्दर सम्पन्न किये जायंगे। क्या इसका कोई कारण है कि वह 
शारीरिक अस्तित्वको भी मृत्यु, विभाजन और पारस्परिक भक्षणके वर्तमान 
नियमसे मुक्त न करे और शरीरके व्यष्टि-हपको सांतमें अनन्तके आनन्दके 
लिये व्यवहार्य बना उस एक दिव्य चिन्मय सत्‌की एक उपयोगी गौण भूमिका- 
रूपमें व्यवहृत न करे ? अथवा, यह आत्मा रूपके अन्दर प्रभुता-संपन्नतासे 
निवास करता हुआ स्वतंत्र क्‍यों न रहे, जड़की पोशाककों परिवर्तित करता 

हुआ भी सचेतनतः अमर क्‍यों न रहे, एकत्व, प्रेम एवं सौन्दर्यके विधानके 

अघीन हुए जगतूमें आत्मानन्दको क्‍यों न प्राप्त करे ? और, यदि मनुष्य 
पाथिव छलोकका वह निवासी है जिसके द्वारा मानसका अतिमानसमें 

रूपान्तर अंततः साधित हो सकता है, तो क्या यह संभव नहीं कि दिव्य 

मन और दिव्य प्राणकी भाँति वह एक दिव्य शरीर भी विकसित कर 

सके ? अथवा, यदि ये शब्द मानवीय शक्यता-संबंधी हमारी सीमित 

घारणाको अति विस्मयकारी छगें, तो यूँ कहें, क्या मनुष्य अपनी सच्ची 
सत्ताका और उसके प्रकाश और आनन्द और वलका विकास करता हुआ, 
मन, प्राण तथा शरीरके ऐसे दिव्य उपयोगकी अवस्थामें नहीं पहुँच सकता 
जिससे कि आत्माका रूपमें अवतरण मानवतः और साथ ही साथ दिव्यतः 
न्याय्य सिद्ध हो? 

उस चरम पाथिव संभावनाके मार्ग एकमात्र वाघा तव हो सकती 

है यदि जड़तत्त्व और उसके नियमोंके संवंधमें हमारी जो वर्तमान दृष्टि 
है वह इन्द्रिय और रूपधातुके वीच, ज्ञाता-रूप भगवान्‌ और ज्ञेय-रूप 

भगवानके वीच एकमात्र संभव संबंब हो, अथवा, यदि अन्य संबंध संभव 

भी हों, तो भी, यहाँ तो वे किसी भी भाँति संभव न हों, प्रत्युत उन्हें 
सत्ताके किसी उच्चतर लोकमें खोजना हो। वैसी दशामें, जैसा कि धर्म 
कहते हैं. हमें अपनी समग्र दिव्य संपूर्तिकी खोज यहाँसे परे स्वर्गोर्में ही 
करनी होगी, और धर्मोका जो दूसरा प्रतिपादन है कि पृथ्वीपर ईइ्वरका 
राज्य हो या पूर्णताका राज्य हो, उसे भ्रम कहकर ही अलरूग हटा देना 
होगा । यहाँ, पृथ्वीपर, हम एक आंतरिक तैयारी या विजयका ही अनुसरण 
और उसकी प्राप्ति कर सकते हैं, और अन्तरमें मन, प्राण तथा अंतरात्माको 
मुक्त करनेंके वाद हमें अविजित और अविजेय जड़तत्त्वसे विमुख होकर, 
अनुनत्नत और अदस्य पृथ्वीसे विमुख होकर, अपनी दिव्य वस्तुको कहीं 
अन्यत्र पाना होगा। तथापि इसका कोई कारण नहीं कि हम इस प्रति- 
वंघकारी परिणामको स्वीकार करें। यह सुनिश्चित है कि स्वयं जड़तत्त्वकी 

भी अन्य स्थितियाँ हैं; यह असंदिग्ध है कि रूपधातुकी दिव्य श्रेणियोंकी 
एक ऊर्ष्वंग परंपरा है; यह संभव है कि अन्नमय सत्ता अपने घम्मकी अपेक्षा 
उच्चतर घमंको स्वीकार करती हुई अपने-आपको रूपान्तरित करे और 
वह्‌ उच्चतर घर्मे, फिर भी, उसीका हो, क्योंकि वह उसके गहन अंतरमें 
सवेदा अंतर्निहित और शक्यता-रूपमें रहता है। 

स वा एष पुरुषोड्चरसमय:ः । . . . . अन्योध्न्तर आत्मा प्राणमय: । 
तेनैष पूर्ण: ।. . . अन्योडन्तर आत्मा सनोमयः।. . . . अन्योधन्तर 
आत्मा विज्ञानमयः।. . . . . अन्योड्तर आत्मा आनन्दमयः । 

एक आत्मा है जो अन्नरसमय है--एक अन्य आंतर आत्मा है, 
प्राणमय, जो कि उसे पूर्ण करता है--एक अन्य आंतर आत्मा 

है, मनोमय--एक अन्य आंतर आत्मा है, विज्ञाममय (सत्य- 
ज्ञानमय )--एक अन्य आंतर आत्मा है, आनन्दमय। 

--वैत्तिरीयोपनिषद्‌ 2. -5 

ब्रह्माणस्त्वा शतक्त उद्धंशमिव येमिरे। 
यत्‌ सानोः सानुमारुहद्‌ भूययस्पष्ट कत्वेस्‌ । 
तदिन्वो अर्थ चेतति || 

मे इन्द्रपर सीढ़ीके समान चढ़े। चोटीपर चोटी पार करते जाने- 

वालेको यह स्पष्ट होता जाता है कि कितना अधिक करना शेष 

है। इन्द्र यह चेतना छाता है कि वह “तत्‌” लक्ष्य है। 
| --ऋग्वेद . 0. ।, 2 

चमृषच्छयेनः शकुनो विभृत्वा गोविन्दुद्रप्स आयुधानि बिश्वत्‌ । 
अपामूर्सि सचमानः समुद्र तुरीयं धाम महिषों विववित।॥। 
सर्यो न शुश्रस्तस्व॑ सुजानोउत्यों न सृत्वा सनये घनानाम्‌ । 
वृषेव यूथा परि कोशम्ेनू कतिकदच्चस्वोरा विवेश ॥॥ 

श्येनके समान, शकुनके समाच वह पात्रपर अवस्थित होता और 
उसे ऊपर उठाता है, अपनी गति-धारामें वह किरण-राजिका 

संधान प्राप्त करता है, कारण, वह अपने शस्त्र धारण किये 

चलता है; वह अप (जल)की समुद्व-उमिसे संसक्‍त होता है; 

महेश-रूप में वह चतुर्थ घामकी घोषणा करता है। मर्त्य प्राणी 
अपने शरीरको जैसे शुद्ध करता है, युद्ध-अशव जैसे घनकी विजयके 
लिये छलांग भरता जाता है, उसी प्रकार वह आवाहन करता 

हुआ इन समस्त कोपोंमें वरसता आता है और इन पात्रोंमें प्रवेश 

करता है। 
--ऋग्वेद 9. 96. 9,20 

दि हम इसपर विचार करें कि हमारे लिये जड़के जड़त्वको सबसे 

अधिक सूचित करनेवाला तत्त्व क्‍या है तो हमें ये पहलू दिखायी 

देंगे,--उसकी घनता, स्पृश्यता, वढ़ती हुई प्रतिरोघ-शक्ति, इन्द्रिय- 
स्पशेके प्रति दृढ़ अनुक्रिया। रूपघातु हमारे सामने जितना अधिक ठोस 

प्रतिरोध उपस्थित करती है और उस प्रतिरोधके कारण इन्द्रियगम्य रूपका 

एक स्थायित्व खड़ा करती है जिसपर हमारी चेतना टिक सकती है, उसी 

अनुपातमें वह हमें अधिक सत्यतः जड़ और वास्तव प्रतीत होती है। वह 
जितनी अधिक सूक्ष्म होती है, उसका प्रतिरोध जितना कम घन होता है 
और उसकी इन्द्रिग्राह्मत जितनी कम स्थायी होती है, वह उतनी ही कम 
जड़ या भौतिक प्रतीत होती है। जड़के प्रति हमारी सामान्य चेतनाका यह 

भाव उस मूलगत उद्देश्यका प्रतीक है जिसके लिये जड़की सृष्टि' की गयी 
है। रूपधातु भौतिक अवस्थामें इसलियें चली जाती है ताकि, जिस 

चेतनाको उससे व्यवहार करना है, उसके सम्मुख वह स्थायी, दृढ़-प्राह्म 

मूर्ते रूपोंकोी उपस्थित कर सके जिनपर भन टिक सके और अपनी 
फक्रियाओंको आश्वित कर सके और जिन्हें व्यवहृत करनेमें प्राणको, वह 
जिस रूपपर क्रिया करता है, उसके स्थायित्वकी अंततः एक सापेक्षिक 
निश्चितताका भाव रह सके। सुतरां, क्‍योंकि पृथ्वी द्रव्ययी अधिक ठोस 
अवस्थाओंका प्रकार है अतः प्राचीन वैदिक सूत्रोंमें पृथ्वीको जड़के 
प्रतीकात्मक नामकी भाँति स्वीकार किया गया था। इसीलिये, स्पर्श 
या सम्पर्क हमारे लिये इन्द्रिय-बोघका भी मूलभूत आधार है; अन्य जितने 
इन्द्रिय-वोध हैं, रस. प्राण, श्रवण, दशेन, ये सब द्रष्टा और दृष्टके बीच 
अधिकाधिक सूक्ष्म तथा परोक्ष सम्पर्कोकी क्रमधारापर निर्भर हैं। समान 
रूपसे, सांख्यमें आकाशसे लेकर पृथ्वीतक रूपधातुका जो पाँच भूतोंका श्रेणी- 
विभाग किया गया है उसमें हम देखते हैं कि उनकी विशेषता है अधिक 
सूक्ष्सेे कम सूक्ष््की ओर निरन्तर प्रगति, जिसमें शिखरपर एक ओर 

आकाशीय तत्त्वके सूक्ष्म स्पन्दन हैं और नीचे, आघारमें है पाथिव या घनीभूत 
तत््वकी स्थूछतर घनता। इस प्रकार, शुद्ध धातुकी वेश्व संबंधेके उस 
आधारकी ओर प्रगतिमें,--जिसमें प्रथम शब्द आत्मा न होकर रूप होगा, 
ऐसा रूप होगा, जो घनीभूतता, प्रतिरोध, स्थायी-स्थूछ प्रतिमा, पारस्परिक 
अप्रवेश्यताकी अधिकतम संभावित विकासावस्थामें होगा, विभेद, पार्थक्य 

और विभाजनकी पराकाष्ठा होगा,--हमारे लिये ज्ञात अंतिम पर्व जड़ ही 
है। भौतिक विश्वका उद्देश्म और उसकी प्रक्ृोति यही है; यह संसिद्ध 
विभाज्यताकी व्यवस्था है। 

और, यदि जड़से आत्मातक रूपघातुके सोपानमें कोई आरोहण-क्रम 
है, और वस्तुओंके स्वभावकों देखते हुए इसका होना आवश्यक है, तो यह 
अवश्य देखनेमें आयेगा कि स्थूल तत्त्वकी ये सबसे अधिक लाक्षणिक क्षमताएँ 
उत्तरोत्तर घटती .जायेंगी और उनकी विपरीत विशिष्टताएँ उत्तरोत्तर 

वृद्धि पायेंगी जिससे हम शुद्ध आध्यात्मिक आत्म-अ्रसारणके सूत्रपर पहुँच 
जायेंगे। अर्थात्‌, उनमें रूपके बंधन न्यूनतर होते दिखायी देंगे, उपादान 
और शक्तिकी सूक्ष्ता और नमनीयता अधिकाधिक होती जायगी, 
पारस्परिक संलयन, अन्तर्भेदद, आत्मसातृकरणका बल, आदान-प्रदानका 
बल, वैविध्य, रूप-परिवर्ततन और एकीकरणका बल अधिकाधिक होंगे। 
रूपके स्थायित्वसले अछूग हटते "हुए हम सारतत्त्वकी सनातनताकी ओर बढ़ते 
हैं; स्थूल जड़के दृढ़ पृथकक्‍त्व और प्रतिरोधपर आश्वित अपने अवस्थानसे 
हटते हुए हम आत्माकी अनन्तता, एकता और अविभाज्यतामें आश्रित 
उच्चतम दिव्य अवस्थानकी ओर बढ़ते हैं। स्थूल रूपधातु और शुद्ध 
आध्यात्मिक धातुर्में यह मौलिक विरोध अवश्य रहेगा। जड़में चितू या 

चित्‌-शक्ति अपने-आपको अधिकाधिक घनीभूत करती है, ताकि वह उसी 
चितृ-शक्तिके अन्य पिंडोंका प्रतिरोध कर सके और उनके विरुद्ध खड़ी हो 
सके। आत्माकी धातुमें शुद्ध चेतता एक सारमूलक अविभाज्यता और सतत 
एकत्वकारी पारस्परिक आदान-प्रदावको आधारभूत सूत्र रखती हुई, अपनी 
स्व-शक्तिकी अधिकतम वैविध्यपूर्ण क्री़ाका भी यही आधारभूत सूत्र रखती 
हुई, अपने आत्म-वोवके अन्दर अपने-आपको स्वतंत्रतासे मूर्ते करती है। 
इन दो सिरोंके बीच अन्तहीन श्रेणी-विन्यासकी संभावना रहती है। 

ये विवेचन उस समय बहुत महत्वपूर्ण हो जाते हैं जब हम पूर्णत्व- 

प्राप्त मानव-जीवके दिव्य जीवन तथा दिव्य मन, और जिस भौतिक सत्ताके 
नियममें या बहुत ही स्थूछल और प्रतीयमानतः अदिव्य शरीरमें हम 

चास्तवसें निवास करते हैं, इनके आपसी संबंधपर विचार करते हैं। वह 

स्थूल नियम इन्द्रिय और रूपघातुके बीच उस विशेष निर्धारित संवंधका 
परिणाम है जिससे भौतिक विश्वका आरंभ हुआ है। किन्तु, चूँकि वह 
संबंध एकमात्र संभव संबंध नहीं है, अतः वह नियम भी एकमात्र संभव 

नियम नहीं है। प्राण और मन अपने-आपको खझूपघातुके प्रति अन्य 
संबंधमें अभिव्यक्त कर सकते हैं और भिन्न स्थूछ नियमोंको, अन्य और 
वृहत्तर अम्यासोंकों कार्यान्वित कर सकते हैं, यहाँतक कि वे शरीरकी एक 

भिन्न धातुको भी चरितार्थ कर सकते हैं जहाँ इन्द्रियोंकी अधिक स्वतंत्र 
क्रिया होगी, प्राणणी अधिक स्वतंत्र क्रिया होगी, और मनकी भी अधिक 

स्वतंत्र क्रिया होगी। हमारे भौतिक अस्तित्वका नियम है मृत्यु, विभाजन, 
एक ही चेतन प्राण-शक्तिके शरीरघारी पिंडोंमें पारस्परिक प्रतिरोध और 

वहिष्कार; इन्द्रियोंकी क्रीड़ाका संकीणे परिसीमन, प्राणकी क्रियाओंके 

क्षेत्र अवधि और वलका एक छोटेसे वृत्तके अन्दर निर्धारण, मनकी तमिस्रा, 
उसकी पंगु गति, खंडित और सीमित क्रिया, ये वह जुआ हैं जिसे 
इस नियमने पशु-देहमें व्यक्त होकर उच्चतर तत्त्वोंपर आरोपित किया 
है। किन्तु ये वस्तुएँ वैश्व प्रकृतिका एकमात्र संभव छंद नहीं हैं; श्रेष्ठतर 
स्थितियाँ हैं, उच्चतर लोक हैँ, और यदि मनृष्यकी किसी प्रगतिके द्वारा 
और हमारी उपादान-धातुकी अपनी वर्तमान अपूर्णताओंसे किसी मुक्तिके 
द्वारा इन स्थितियों और लोकोंका धर्म हमारी सत्ताके इस इन्द्रियग्राह्म 

रूप और उपकरणपर आरोपित किया जा सके तो यहाँ भी दिव्य 
मन एवं इन्द्रियकी भौतिक क्रिया हो सकती है, मानव ढाँचेमें दिव्य 

जीवनकी भौतिक क्रिया हो सकती है और पृथ्वीपर भी ऐसी किसी वस्तुका 

विकास हो सकता है जिसे हम दिव्य मानव-शरीर कह सकते हैं। हो 

सकता है कि मनुष्यका शरीर भी किसी दिन अपना खरूपांतर प्राप्त कर 
ले, पृथ्वी माता भी हमारे अन्दर अपना देवत्व प्रकट कर दे। 

स्थूल विश्वके विघानके अन्दर भी -जड़के सोपानमें एक आरोही 
क्रम है जो हमें अधिक घनेसे कम घनेकी ओर, कम सूक्ष्ससे अधिक सुक्ष्मकी 

ओर ले जाता है। जहाँ हम उस क्रमकी उच्चतम भूमिकापर पहुँचते हैं, 
जड़-घातुकी अत्यधिक अति-व्योम सूक्ष्मतापर या शक्तिके रूपायणपर, उसके 

परे क्‍या है? नास्ति नहीं, शून्य नहीं; क्‍योंकि पूर्ण शून्य या यथार्थ नास्ति 
जैसी कोई चीज नहीं है, और इस नामसे हमारा अभिष्नाय होता है किसी 
ऐसी वस्तुसे जो हमारे इन्द्रिय-बोघ, हमारे मन या हमारी सूक्ष्मतम चेतनाकी 
पकड़से परे है। न यही सच है कि इससे परे कुछ नहीं है, या कि 
जड़की कोई आकाशीय धातु ही शाइहवत प्रारंभ है; क्योंकि हम जानते 

हैं कि जड़ धातु और जड़ शक्ति एक शुद्ध धातु और शुद्ध शक्तिका ही 
अंतिम परिणाम हैं जिसमें चेतना ज्योतिर्मय रूपसे आत्म-संविद्‌ और आत्म- 
घृत रहती है, उस तरह नहीं जैसे वह जड़में निरचेतन निद्रा और निरचेष्ट 
गतिमें आत्म-विलुप्त रहती है। तो इस जड़ घातु और उस बुद्ध घातुके 
बीचमें क्या है? क्योंकि, हम एकसे दूसरीमें एक छल्ांगमें नहीं जा पहुँचते, 
तुरन्त ही अचित्तिसे पूर्ण चेतनामें नहीं चले जाते। अचेतन धातु और 
पूर्णतः: आत्म-चेतन आत्म-प्रसृत्तिके बीच वैसे क्रम-सोपान अवश्य होंगे और 
हैं, जैसे कि जड़-तत्त्व और अध्यात्म-तत्त्वके बीच हैं। 

जिन-जिनने उन खाइयोंका अवयाहन कुछ भी किया है वे सब इस 
बातपर सहमत हैं और इसके साक्षी हैं कि रूपधातुके सुक्ष्मतर और 
अधिकाधिक सूक्ष्मतर रूपायणोंकी एक क्रम-धारा है जो जड़ विश्वके 
विधानसे बचकर उससे परे निकरू जाती है। हमारी वर्तमान मीमांसाके 
लिये जो विषय अति गुह्म और कठिन हैं उनकी गहराईमें गये बिना, जिस 

सिद्धान्तको हमने अपना आधार बनाया है उसे धृत रखते हुए, हम कह 
सकते हैँ कि रूपघातुके ये श्रेणी-विन्यास, क्रेम-धारामें अपने रूपायणके एक 
महत्वपूर्ण वैशिष्ट्चमें जड़, प्राण, मन, अतिमानस और सच्चिदानंदके उस अन्य 
उच्चतर दिव्य त्रित्वकी ऊर्वेमुखी क्रम-धाराके सदृश दिखायी दे सकते हैं। 
अन्य शब्दोंमें, हम देखते हैं कि रूपघातु अपने आरोहणमें इन तत्त्वोंमेंसे 

प्रत्येकका आश्रय लेती है और उन्तकी ऊर्ध्वाभिमुखी क्रम-धारामें उनमेंसे 
प्रत्येककी आत्माभिव्यंजनाके प्रमुखतः विश्वव्यापी होनेके लिये यथाक्रम उनका 
विशिष्ट वाहन बन जाती है। 

यहाँ, भौतिक जगत्‌में, हर चीज जड़घातुके विधानपर आधारित है। 

इन्द्रिय-बोघ, प्राण, विचार, ये उसपर आधारित होते हैं जिसे प्राचीन 
मुनियोंने पृथ्वी-शक्ति कहा है। वें वहींसे आरंभ होते हैँ, उसीके नियमोंका 

पांठन करते हैं, अपनी क्रियाओंको इसी मूलभूत तत्त्वके अनुकूल बनाते 
हैं, अपने-आपको उसीकी संभावनाओंके द्वारा सीमित करते हैं, और यदि 

वे अन्य संभावनाओंको विकसित करना चाहते हैं, तो उस विकासमें भी 

इस मूल तत्त्वका, उसके प्रयोजनका और दिव्य विकासक्रमसे की गयी उसकी 

माँगका ध्यान रखते हैं। इन्द्रिय-शक्ति शारीरिक उपकरणोंके द्वारा कार्य 

करती है, प्राण शारीरिक नाड़ी-संस्थान और प्राणिक अंगोंके द्वारा काम 

करता है, मनको अपनी क्रियाएँ एक शारीरिक आधारपर निर्मित करनी 

पड़ती हैं और स्थूल उपकरणका उपयोग करना पड़ता है, उसकी शुद्ध 

मनोमसय क्रियाओंको भी इस प्रकार प्राप्त हुए तथ्योंको अपनी क्रियाका 

क्षेत्र और विषय-वस्तु बनाना पड़ता है। मन, इन्द्रिय और प्राणके मूलभूत 
स्वरूपमें ऐसी अनिवार्यता नहीं है कि वे इस भाँति सीमित हों : क्योंकि 
शारीरिक इन्द्रियाँ इन्द्रिय-बोधकी सृष्टिकर्त्री नहीं हैं, प्रत्युत वे स्वयं वैश्व 
इन्द्रिय-बोधकी रचना, उसके उपकरण और यहाँ उसकी आवश्यक सुविधा- 
जनक वस्तुएँ हैं; स्तायु-तंत्र और प्राणिक अंग प्राणकी क्रिया तथा प्रति- 

क्रियाके स्र॒ष्टा नहीं हैं, प्रत्युत वे स्वयं वैश्व प्राण-शक्तिकी रचना, उसके 

उपकरण और यहाँ उसकी आवश्यक सुविधाजनक बस्तुएँ हैं; मस्तिष्क 
विचारका ख्रष्ठा नहीं है, प्रत्युत वह स्वयं वैश्व मतकी रचना, उसका 

उपकरण और यहाँ उसकी आवश्यक सुविधाजनक वस्तु है। अतः, मन, 

इन्द्रिय और प्राणके सीमित होनेकी आवश्यकता अपरिहाय नहीं है, वरन्‌ 

किसी विशेष हेतुके लिये है; वह भौतिक विश्वमें एक दिव्य वैदव इच्छाका 
परिणाम है जो यहाँ इन्द्रिय और उसके विषयके बीच एक स्थूल संबंध 

बनानेका विचार रखती है, यहाँ चितृ-शक्तिका एक भौतिक विधान और 

विधि स्थापित करती है और उसके द्वारा चिन्मय सत्के स्थूछ. रूपोंकी रचना 
करती है जो, जिस जगतूमें हम रहते हैं, उसका आरंभिक, प्रमुख और 
निर्धारक तथ्य बन जाते हैं। यह सत्ताका मौलिक धर्म नहीं है, वरन्‌ 
आत्माका जड़-जगत्‌में विकसित हो उठनेका जो अभिप्राय है उसके नाते 
आवश्यक हो जानेवाला रचनात्मक तत्त्व है। 

रूपधातुकी अगली श्रेणीमें वस्तुमण रूप और शक्ति नहीं, वरजन्‌ प्राण 
और सचेतन कामना ही आरंभिक, प्रमुख और निर्धारक तथ्य हैं। अतः इस 
जड़ भूमिसे परेका लोक अवश्य ही ऐसा होगा जो किसी जड़ शक्ति और 
ऊर्जाका रूप लेती हुई किसी निरचेतत था अवचेतन इच्छापर नहीं, अपितु 
एक चेतन वैर्व प्राण-ऊर्जापर, प्राणिक चाहकी किसी शक्ति और कामनाकी 

किसी शक्तिपए और उनकी आत्म-अभिव्यंजनापर आधारित होगा। उस 
जगत्‌में जो भी रूप, शरीर, शक्तियाँ, प्राण-गतियाँ, इन्द्रिय-गतियाँ, विचार- 
गतियाँ, विकास, पराकाष्ठा, आत्म-परिपूर्तियाँ होंगी, थे सव अवश्य ही 
चेतन प्राणके इस आरंभिक तथ्यके अधीन और उससे निर्धारित होंगी, 
भौतिक तत्त्व तथा मनको भी उसके अधीन रहना होगा और वहींसे प्रारंभ 
करना होगा, उसीके ऊपर आधारित होना होगा, उसीके नियम, बल, 

क्षमता और सामथ्योसे सीमित या विस्तृत होना होगा; और यदि मन 
वहाँ किन्‍्हीं उच्चतर संभावगाओंको विकसित करता चाहे तो उसे भी 
कामना-शक्तिके मूल प्राणिक सूत्रका, उसके उद्देश्व्का और दिव्य अभि- 
व्यक्तिसि की गयी उसकी माँगका ध्यान रखना होगा। 

यही बात उच्चतर श्रेणियोंकी भी है। इस क्रमकी अगली श्रेणीमें 
मन, अवश्य ही, प्रमुख और निर्धारक तत्त्व होगा और वहाँ शासन करेगा। 
वहाँ रूपधातु इतनी पर्याप्त सूक्ष्म और नमनीय अवश्य होगी कि मत उसपर 
जो आकार सीधे आरोपित करे उन्हें वह धारण कर सके, उसकी क्रियाओंका 
अनुगामी हो सके, उसकी आत्म-अभिव्यक्ति एवं आत्म-परिपूर्तिकी माँगके 
अनुगत हो सके। इन्द्रिय-बोध और वस्तुके बीचके संबंधोंको भी एक 
सदृश सूक्ष्मता और नमनीयता प्राप्त रहेगी और उनका निर्धारण भी अवश्य 
ही स्थूछ पदार्थके साथ स्थूल अवयवके संवंधोंके द्वारा नहीं, वरन्‌ जिस 
सूक्ष्मर धातुपर मनकी क्रिया होती है उसके साथ मनके संबंधोंके द्वारा 
होगा । ऐसे लोकमें प्राण मनका सेवक होगा, ऐसे अर्थमें होगा जिसकी पर्याप्त 
घारणा हमारी दुर्बल मनोमय क्रियाएँ और सीमित, असंस्कृत और विद्रोही 

प्राणिक क्षमताएँ नहीं कर सकतीं। वहाँ मन मौलिक विधानके रुपमें 
प्रमुख रहता है, उसका प्रयोजन प्रघानता पाता है, उसकी माँग दिव्य अभि- 
व्यक्तिके नियममें .अन्य सबसे अग्रगण्य होती है। एक और भी उच्चतर 

भूमिकापर अतिमानस, अथवा, मध्यवर्ती स्थितिमें, उससे स्पृष्ट तत्त्व, अथवा, 
उससे भी उच्चतर भूमिकामें, एक शुद्ध आनन्द, एक शुद्ध चितृ-शक्ति या 
शुद्ध सत्‌ मनके स्थानपर प्रधान तत्त्व होते हैं, और हम बैश्व सत्ताके उन 
स्तरोंमें प्रवेश करते हैं जो प्राचीन वैदिक ऋषियोंके लिए ज्योतिमेय 
दिव्य सत्ताके घाम, “धामानि दिव्यानि” थे और जिसे वे अमृतत्व कहते थे 
उसका आधार थे; इन्हें ही बादमें भारतीय धर्मोने ब्रह्यलोक अथवा गोलोक 
जैसे रूपकोंमें चित्रित किया, ये चिन्मय सत्पुरुषकी कोई परम आत्माभि- 
व्यक्ति हैं, जिसमें मुक्त जीव अपनी उच्चतम पूर्णताको प्राप्त कर शाश्वत 

ब्रह्मके आनंत्य एवं आनन्दका अधिकारी होता है। 

वस्तुओंके भौतिक रूपायणसे परे उत्यित इस निरंतर ऊध्वंगामी अनुभव 
और दृष्टिके आघारमें जो तत्त्व रहता है वह यह है कि सारी वैश्व सत्ता 
एक जटिल सामंजस्य है और उसका अंत चेतताकी उस सीमित परिधिके 

साथ नहीं हो जाता जिसके अन्दर बंदी होकर रहनेमें सामान्य मानव मन 
और प्राण संतुष्ट रहते हैं। सत्ता, चेतना, शक्ति, रूपघातु, ये बहुत 
डगोंवाली सीढ़ीपर उतरती और चढ़ती रहती हैं जिसके हर डगपर सत्ताका 

एक विज्ञालतर आत्म-प्रसारण होता है, चेतनाकों अपने निजके क्षेत्र, विशालता 

और हर्षका वृहत्तर बोध होता है, शक्तिको अधिक तीत्रता और अधिक 

वेगवती तथा आनंदमयी समर्थेता होती है और रूपधातु अपने प्राथमिक 

प्रकृत सत््वको एक अधिक सूक्ष्म, नमनीय, तरणशील, रूचीला रूप देती 

है। कारण, जो अधिक सूक्ष्म होता है वह अधिक सशक्त भी होता है,-- 
कह सकते हैं कि सत्यतः वह अधिक वास्तव होता है; वह स्थूछकी अपेक्षा 
कम वँधा होता है, उसकी सत्ताका अधिक स्थायित्व होता है, साथ ही 
उसकी संभूतिमें अधिक संभावना, तमनीयता और प्रसार रहते हैं। सत्ताके 
पर्वतका प्रत्येक पठार हमारी विस्तृत होती अनुभूतिको हमारी चेतनाका 
एक उच्चतर स्तर और हमारे जीवनके लिये एक समृद्धतर लोक देता है। 

किन्तु, यह ऊपर चढ़ती कऋ्रम-धारा हमारे भौतिक जीवनकी 

संभावनाओंको किस भाँति प्रभावित करती है? उसका कोई प्रभाव 

बिल्कुल न पड़ता यदि चेतनाका प्रत्येक स्तर, सत्ताका प्रत्येक लोक, रूपधातुकी 
प्रत्येक श्रेणी, वैश्व शक्तिकी प्रत्येक कोटि अपने पूर्ववर्ती तथा अपने परवर्तीसे 
सम्पूर्णत: वियुक्त होती। परंतु सत्य इसका ठीक उल्टा ही है; आत्माकी 
अभिव्यक्ति एक जटिल बुनावट है और किसी एक तत्त्वकी रूपरेखा और 
बुनावटमें अन्य सबके सब आध्यात्मिक समग्रके तत्त्वोंके रूपमें प्रवेश कर 
जाते हैं। हमारा भौतिक जगत्‌ अन्य सबोंका परिणाम. है, क्योंकि अन्य 
सारे-के-सारे तत्त्व स्थूल विश्वकी रचनाके लिये जड़में उतर आये हैं; और 
जिसे हम जड़ कहते हैं उसका प्रत्येक अणु उन सबको अपने अन्दर अव्यक्त 

रूपमें घारण किये रहता है; जैसा हम देख चुके हैं, उनकी गुप्त क्रिया 

उसके अस्तित्वके प्रत्येक क्षणमें और उसकी क्रियाशीलताकी प्रत्येक गतिमें 
संवृत रहती है। और, जड़ जैसे अवतरणका अंतिम पद है, वैसे ही वह 

आरोहणका प्रथम पद भी है। इन सभी स्तरों, लोकों, श्रेणियों, कोटियोंकी 

शक्तियाँ जड़ या भौतिक अस्तित्वमें निवर्तित हैं, अतः वे सब इनमेंसे विवर्तित 

होनेमें समर्थ हैं। यही कारण है कि भौतिक सत्ताका आदि और अंत गैसों 
और रासायनिक सम्मिश्रणोंसे, स्थूल शक्तियों और गतियोंसे या नीहारिकाओं, 
सूर्यों और पृथ्चवियोंस नहीं होता, वरन्‌ वह प्राणको विवर्तित करती है, 

मनको विवर्तित करती है, और अंततः अतिमानसको और आध्यात्मिक 
सत्ताकी उच्चतर कोटियोंको विवर्तित करेगी। विकासकमका आगमन 

भौतिक लोकपर अतिभौतिक लोकोंके अनवरत दवावसे होता है, वह दवाव 
उसे विवश करता है कि वह अपने अन्दरसे उनके तत्त्वों और शक्तियोंको 

उन्मुक्त करे, जो, अन्यथा यह माना जा सकता है, जड़ विधानकी कठोरताके 
अन्दर बंदी वने सोये रहते। लेकिन, इस दशामें भी उनका ऐसे रहना 
असंभाव्य होता, क्योंकि उनका वहाँ विद्यमान रहना ही उन्मुक्त होनेका अभिप्राय 
लिये रहता है; किन्तु, तो भी, नीचेकी भूमिकाकी इस आवश्यकताको 
वास्तवमें उच्चतरके सजातीय दवावसे बहुत अधिक सहायता मिलती है। 

और, इस विकासक्रमका अंत प्राण, मन, अतिमानस और आत्माके उस 
प्राथमिक स्वल्प रूपायणसे ही नहीं हो सकता जिसकी छूट जड़की अनिच्छुक 
शक्तिने इन उच्चतर शक्तियोंको दे दी हो। क्योंकि, ज्यों-ज्यों ये तत्त्व 
विवर्तित होते हैं, ज्यों-ज्यों ये जागृत होते हैं, ज्यों-ज्यों ये सक्रिय होते हैं 
और अपनी निजकी शक्यताओंके प्रति उत्सुक होते हैं, त्यों-त्यों उनपर 
ऊँचे स्तरोंका दबाव भी, जो कि छोकोंकी सत्ता, उनके घनिष्ठ संबंध और 
अन्योन्याश्रयमें अंतहित रहता है, अपने आग्रह, वीय॑ और प्रभावशालितामें 
अवश्य बढ़ता जाता है। इन तत्त्वोंकी अभिव्यक्ति नीचेसे सीमाबद्ध 

और नियंत्रित उन्मज्जन-रूपमें हो, केवल यही नहीं, वरन्‌ यह भी अनिवार्य 
है कि वे जड़-सत्तामें अपनी स्वरूप-शक्तिको साथ लिये अपने परिपूर्ण 
संभव प्रस्फुटन-रूपसें ऊपरसे अवतरित हों, और, भौतिक जीवको जड़में उन 
तत्त्वोकी अधिकाधिक विद्ञालतर कीड़ाके प्रति उनमीलित होना होगा। 
आवश्यकता बस एक योग्य पात्र, माध्यम, यंत्रकी है, और मनुष्यके शरीर, 
प्राण तथा चेतनामें इसका प्रबंध है। 

यदि बह शरीर, प्राण तथा चेतना स्थूल शरीरकी उन संभावनाओं- 
तक ही सीमित रहते जिन्हें हमारी स्थूल इन्द्रियाँ और स्थूछ मानसिकता 
स्वीकार करती हैं, तो अवश्य ही इस विकासक्रमके लिये बहुत संकीर्ण 

परिधि रहती, और मानव जीव अपनी वतंमान प्राप्तिकी अपेक्षा किसी 
मूलतः: श्रेष्ठतर वस्तुको संसिद्ध करतेकी आशा न कर सकता। किन्तु, 
जैसा कि प्राचीन गुह्मय विद्याको ज्ञात हुआ था, यह शरीर तो हमारी संपूर्ण 
स्थूल सत्ता भी नहीं है, यह स्थूछ घनत्व हमारी सम्पूर्ण रूपधातु भी नहीं 
है। प्राचीततम वैदांतिक ज्ञान हमारी सत्ताकी पाँच कोटियोंकी बात 
कहता है, अन्नमय (भौतिक), प्राणमय, मनोमय, विज्ञानमय, आध्यात्मिक 

या आननन्‍्दमय, और हमारे आत्माकी इन श्रेणियोंमेंसे प्रत्येकके अनुरूप 

हमारी रूपधातुकी श्रेणी होती है जिसे प्राचीन आलंकारिक भाषामें कोष 

कहा गया है। एक परवर्ती मनोविज्ञाननें यह संधान पाया कि हमारी 

रूपधातुके ये पाँच कोष स्थूल, सूक्ष्म तथा कारण, इत तीन शरीरोंके 

उपादान हैं, और जीव वस्तुतः और एक साथ इन तीनोंमें निवास करता है, 

यद्यपि, यहाँ और अभी तो हमें केवल स्थूछ आधारका बहिस्तलीय बोध ही 

रहता है। किन्तु यह संभव है कि हम अपने अन्य शरीरोंमें भी सचेतन हो 

जाय॑ और. वास्तवमें, उनके बीचके पर्देका खुलना, और परिणामस्वरूप हमारे 

अंन्रमय, चैत्य और विज्ञानमय व्यक्तित्वोंके बीचका पर्दा खुलना ही उन 

“चैत्य” तथा गुह्य व्यापारोंका कारण है जिनका अब अधिकाधिक परीक्षण 

होने लगा है, यद्यपि यह परीक्षण अभी बहुत अल्प मात्रामें. और: अति 
बेढंगे ढंगसे किया जाता है, और उसका अत्यधिक अनुचित लाभ उठाया 
जाता है। भारतमें प्राचीन हठयोगी और तांत्िक उच्चतर मानव जीवन 
और शरीरके इस विषयको बहुत पहले एक विज्ञान बना चुके थे। स्थूल 
गरीरके अन्दर उन्होंने प्राणके छः नाड़ी-चक्रोंका पता पाया था जो सूक्ष्म 

शरीरके अन्दर प्राण और मनके छः चक्रोंके अनुरूपी है, और उन्होंने सूक्ष्म 

शारीरिक प्रक्रियाओंका पता पाया जिनके द्वारा ये अभी बंद रहनेवाले चक्र 

खोले जा सकते हैं, मनुष्य अपनी सुक्ष्म सत्ताके स्वाभाविक उच्चतर चैत्य 
जीवनमें प्रवेश कर सकता है, और विज्ञानमय तथा आध्यात्मिक सत्ताके 

अनुभवकी राहमें जो शारीरिक और प्राणिक बाघाएँ आती हैं उतका भी 
विनाश किया जा सकता है। यह बात अथंपूर्ण है कि हठयोगियोंने अपने 
अभ्यासोंके लिये जिस प्रमुख परिणामका दावा किया था और जिसके 
सत्यकी परीक्षा बहुत प्रकारसे की जा चुकी है वह था शारीरिक प्राण- 
शक्तिपर अधिकार प्राप्त करना जिससे वे हमारी ऐसी सामान्य आदतों 

या तथाकथित नियमोंमेंसे कुछसे मुक्त हो जाते थे जिन्हें भौतिक विज्ञान 

शरीर में प्राणके लिये अपरिहाययें मानता है । 
प्राचीन मनो-शारीरिक विज्ञानकी इन सारी अभिधाओंके पीछे हमारी 

सत्ताका एक महान्‌ तथ्य और नियम विद्यमान है कि इस भौतिक विकास- 

क्रममें हमारी सत्ताके रूप, चेतता और वलका जो कोई भी अस्थायी 
अवस्थान हो, उसके पीछे अवश्य एक श्रेष्ठतर, सत्यतर सत्ता होनी चाहिये 
और है, जिसका कि एक वाह्य परिणाम और स्थूलत: अनुभवगम्य रूप 

ही वह अवस्थान होता है। हमारी रूपधातुका अंत स्थूछ शरीरके साथ 
ही नहीं हो जाता; स्थूछ शरीर तो मात्र पार्थिव पादपीठ, पाथथिव आधार, 
भौतिक प्रारंभ-बिन्दु है। जैसे हमारी जाग्रत्‌ मानसताके पीछे चेतनाकी 
वृहत्तर भूमिकाएँ हैं, जो उसके लिये अवचेतन और अतिचेतन रहती हैं 
और जिनका बोध हमें कभी-कभी असाधारण अवस्थामें होता है, वैसे 
ही हमारी स्थूल अन्नमय सत्ताके पीछे रूपघातुकी अन्य और सुूक्ष्मतर 

श्रेणियाँ होती हैं। इनका नियम सूक्ष्मतर और बल श्रेष्ठतर होता है, ये 
अधिक - घने शरीरका आधार होती हैं और यदि हम उनकी चेतनाकी 
भूमिकाओंमें प्रवेश करें तो उन्हें वाघ्य कर सकते हैं कि वे हमारे घने 

भौतिक तत्त्वपर वही नियम और बल आरोपित करें और हमारे वर्तमान 
भौतिक जीवन और अंतर्वेगों और अम्यासोंकी स्थू॒त्ा और सीमितताके 
स्थानपर अपनी सत्ताकी शुद्धतर, उच्चतर, तीकन्नरतर अवस्थाएँ प्रतिप्ठित 

करें। यदि ऐसा है तो ऐसे श्रेष्ठतर शारीरिक जीवनका विकास, जो 
पशुकी नाईं, जन्म, जीवन और मूृत्युकी. भरण-पोषणकी दुलेभता और 
अव्यवस्था तथा रोगकी सुलूभताकी सामान्य अवस्थाओंसे और दरिद्र तथा 
असंतुष्ट प्राणिक तृष्णाओंकी अघीनताकी सामान्य अवस्थाओंसे बद्ध न 
हो, स्वप्त और मरीचिका: नहीं रह जाता; तब वह एक ऐसी संभावना 
हो जाता है जिसका आधार एक युक्तियुकत दाशेनिक सत्य है, ऐसा सत्य है 
जो, हमने अभीतक- अपनी सत्ताके व्यक्त और प्रच्छन्न सत्यके- विषयमें जो 
जाना और - अनुभव किया है यथा उसके वारेमें जो विचार कर पाये हैं, 
उस सबके अनुकूल है। 

ऐसा होना युक्तियुक्त भी है; क्योंकि, हमारी सत्ताके तत्त्वोंका निर- 
वच्छिन्न घाराक्रम और उनका घनिष्ठ पारस्परिक संबंध इतना अधिक 
स्पष्ट है कि यह संभव नहीं हो सकता कि उनमेंसे एक तो अभिशप्त और 
वियकत हो और अन्य सब दिव्य मुक्तिके लिये समर्थ हों। जड़से अति- 

मानसकी ओर मनुष्यका आरोहण अवश्य ही इस संभावनाका द्वार खोल 
देगा कि अतिमानस-सत्ताके उपयुक्त जो विज्ञानमय या कारण शरीर है, 
रूपघातुकी भूमिकाओंमें उसकी ओर एक अनुरूपी आरोहण हो, और अति- 
मानसके द्वारा निम्नतर तत्त्वोपर विजय तथा उसके द्वारा उनका मुक्त 
होकर एक दिव्य प्राण एवं दिव्य मानसतामे पहुँचना अवश्य ही अति- 

मानसिक धातुके वल और तत्त्वके द्वारा हमारी स्थूछठ, भौतिक सीमितताओंपर 
विजय प्राप्त करना संभव कर देगा। और इसका अर्थ केवल 5 इतना 
ही -नहीं होता कि एक निर्बंध चेतनाका, ऐसे मत और , इर्द्रिय-बोधका 

विकास होगा जो शारीरिक अहंकी दीवारोंमें बन्द न हो या शारीरिक 

इन्द्रियके द्वारा प्रदत्त ज्ञानके दरिद्र आधारतक सीमित न हो; अपितु एक 

ऐसी प्राण-शक्तिका विकास होगा जो अपनी मर्त्य सीसाओंसे अधिकाविक 

मक्‍त होगी, एक दिव्य निवासीके योग्य शारीरिक जीवनका - विकास :होगा, 
और, हमारे वर्तमान शारीरिक निर्माणके प्रति आसक्ति या उसके “बंधनके 
अरथँमें नहीं, वरन्‌ भौतिक शरीरके नियमके अतिक्रमणके अर्थमें मृत्युपर 
विजय होगी, एक पाथिव अमरत्व प्राप्त होगा, क्योंकि अमरत्वके प्रभु, 
अस्तित्वके आदि आनन्द, दिव्य आनंदसे चले आते हुए, उस आनंद-सुराको, 

सोम-रसको मनोमय प्राणभृत जड़के मत्तंबानोंमें उड़ेल रहे हैं; वह शाइवत 
एवं सुन्दर, सत्ता और प्रकृतिका सम्पूर्ण रूपांतर करनेके लिये रूपघातुके 

इन कोपषोंमें प्रवेश कर रहे हैं। 



अध्याय सत्ताईस 

सत्ताकी सप्ततंत्री 

पाकः पृच्छामि मनसाविजानन्‌ देवानासेना निहिता पदानि। 
चत्से बष्कयेंषघि सप्त तन्‍्तुन्‌ वि तत्निरि कवबय ओतवा उ॥ 

मनके द्वारा न जान सकनेके कारण मैं देवताओंके इन पदोंको 
जाननेकी इच्छा करता हूँ जो कि हमारे भीतर निहित हैं। सर्वज्ञ 
देवोंने एक वर्षके शिशुकों ग्रहण किया है और उन्होंने यह वस्त्र 
बनानेके लिये उसके चारों ओर सात सूत्र बने हैं। 

--ऋषग्वेद 7. 64. 5 

ग्राती द्रष्टाओंने सत्ताके जिन सात महान्‌ था समस्त विद्व- 
जीवनके आधार और सप्तधा संस्थानकी भाँति निर्धारित किया था, 

हम उनकी संवीक्षाके ढ्वारा विवर्तेत तथा निवर्ततकी भूमिकाओंको देख 
आये हैं और जिस ज्ञानतक पहुँचनेका प्रयास कर रहें थे उसके आधारतक 
पहुँच गये हैं। हम कह आये हैं कि विश्वमें जो कुछ है उस सबका मूल, 

आधार, आदि और अंतिम सतृ-तत्त्व है विश्वातीत और अनन्त सतू, चित्‌ 
एवं आनन्दका त्रिविध त्तत््व जो कि दिव्य पुरुषका स्वरूप हैं। चेतनाके दो 
पहलू हैं, आछोककारी और कार्यसाघक, एक तो आत्म-संवितृकी प्रतिष्ठा 
या अवस्था और वल, दूसरा आत्म-शक्तिकी प्रतिष्ठा या अवस्था और 
खल, जिसके द्वारा सतृ-पुरुष, चाहे वह अपनी निष्क्रिय अवस्थामें हो या 
अपनी सक्रिय गतिमें, दोनोंमें स्व-प्रतिष्ठ रहता है। कारण, उसके अन्दर 
जो कुछ निहित है उसे वह अपने सृजनात्मकं कर्ममें सर्वे-शक्तिमान्‌ आत्म- 

चेतनाके द्वारा जानता है और एक सर्वेदर्शी आत्म-ऊर्जाके द्वारा अपनी 
शकक्‍्यताओंके विश्वको उत्पन्न और शासित करता है। सर्व-सत्‌की इस 
सृजनात्मक क्रियाकी ग्रन्थि चौथे मध्यवर्ती तत्त्व अतिमानस या सतृ-भावमें 
मिलती है, जिसमें दिव्य ज्ञान आत्म-सत्ता एवं आत्म-संवितुके साथ एक 

- रहता है और एक सहस्तुमणय इच्छा उस ज्ञानके साथ पूर्ण एकत्वमें रहती 

है, क्योंकि स्वधातु और स्वभावमें स्वयं यह इच्छा ज्योतिर्मय कर्ममें गतिमान 
वहीं आत्म-चेतन आत्म-सत्ता है; यह ज्ञान और इच्छा वस्तुओंकों गति, 
रूप और धमंका विकास ठोक-ठीक उनके स्वयम्भू सत्यके अनुसार और 
उसकी अभिव्यक्तिके तात्पयोके सामंजस्यमें अश्रान्त रूपसे करते हैं। 

सृष्टि एकत्व और बहुत्वके द्विदल तत्त्वपर निर्भर रहती और उनके 
वीच चलती रहती है। वह भाव और शक्ति तथा रूपकी बहुविधता हैं 
जो एक मूलगत एकत्वकी अभिव्यक्ति होती है, और वह एक शाइवत एकत्व 

है जो असंख्य लोकोंका आधार और स्वरूप सत्य है और उनकी क्रीड़ाको 

संभव वनाता है। अतः अतिमानस विज्ञान तथा प्रज्ञानकी द्विविध् कर्म- 
शक्तिके द्वारा अग्रसर होता है; मूलगत एकत्वसे परिणामगत वहुत्वकी 
ओर वढ़ता हुआ वहू निखिल वस्तुओंका अवधारण अपने-आपके अन्दर 
इस भांति करता है मानो वह स्वयं ही अपने वहुविध रूपोंको धारण किये 

हुए 'एक' है और वह निखिल वस्तुओंका पृथक्‌-पृथक्‌ प्रज्ञान अपने-आपके 
अन्दर इस भांति पाता है मानों वें उसकी इच्छा एवं जञानके विपय हैं! 
जब कि उसकी आइद्य आत्म-संवितमें सारी वस्तुएँ एक ही सत्ता, एक ही 
चेतना, एक ही इच्छा, एक ही आत्मानन्द हैँ और वस्तुओंकी समग्र गति 
एक ही तथा अविभाज्य गति है, वह अपनी क्रियामें एकत्वसे बहुत्वकी और 

और बहुत्वसे एकत्वकी ओर जाता है; तब वह उनके बीच एक व्यवस्थित 

संबंध और एक ऐसा विभाजन रच रहा होता है जिसका आभास तो होता 

हैं, किन्तु जिसकी कोई वंघनकारी सत्यता नहीं होती; यह एक सूक्ष्म 
अपृथक्कारी विभाजन होता है, वल्कि अविभकतताके अन्दर एक सीमांकन 
और निर्धारण होता है। अतिमानस वह दिव्य विज्ञान! है जो लोकोंका 

स्रप्टा, भासक और धारयिता है: वह वह गुप्त प्रज्ञा है जो हमारे ज्ञान 

और हमारे अज्ञान दोनोंको ही धारण किये रहती है। 
हमने यह भी देख लिया है कि मन, प्राण और जड़ इन्हीं उच्चतर 

तत्वोंके त्रिविध रूप हैं जो, जहाँतक हमारे विश्वका सम्बन्ध है, अज्नान- 

तत््वके अधीन, उस एकमेवाहितीयकी अपनी विभाजन तथा बहुत्वकी 

लीलामें उपरितलीय और प्रतीयमान आत्म-विस्मृतिके अधीन रहकर क्रिया 
करते हैं। वस्तुतः, ये तीनों दिव्य चतुप्टयकी गोण थक्तियाँ ही हैं: मन 

अतिमानसकी एक गौण जझक्ति है, वह अपना अवस्थान विभाजनके दृष्टिकोणमें 

लेता है, वहाँ वह वस्तुतः पीछे रहनेवाले एकत्वकों भूल जाता है यद्यपि 

अतिमानससे प्रनः प्रकाश पाकर वह उसतक वापस जानेमें समर्थ रहता 

है। इसी प्रकार प्राण सच्चिदानन्दके ऊर्जा-पक्षकी एक गोण बअवक्िति है, 

वह मनके द्वारा सृष्ट विभाजनके दृष्टिकोणसे रूपको और सचेतन ऊर्जाकी 
कऋ्रीड़ाको क्रियान्वित करनेवाली शक्ति है। और जड़, वह सत्ताके द्रव्यका 
वह रूप है जिसे सच्चिदानन्दकी सत्ता तव धारण करती है, जब वह अपने- 

आपको अपनी चेतना और शक्तिकी इस प्रपंचात्मक क्रियाके अधीन कर 

देती है। 
* इसके अतिरिक्त एक चौथा तत्त्व है जो मन, प्राण और शरीरकी 

प्रंथिमें अभिव्यक्त होता है, जिसे हम पुरुष कहते हैं। किन्तु इसका द्विविघ 
रूप होता हैं, आगेकी ओर कामना-पुरुष, जो वस्तुओंके अधिकार और 

आनंन्दके लिये प्रयत्त करता है, और पीछेकी ओर, कामना-पुरुषसे पूरी तरह या 

बंडी हृदतक छिपा हुआ सच्चा चैत्य पुरुष. जो आत्माके अनुभवोंका यथार्थ 
भंडार है। और हम इस तिष्कर्षपर पहुँचे हैं कि यह चौथा मानव-तत्त्व 
अनन्त आलनन्दरूप तृतीय दिव्य तत्त्वका प्रक्षेप और उसकी क्रिया है, किन्तु 
ऐसी क्रिया है जो हम।री चेतनाके अनुरूप और इस जगतमें होनेवाले 
अन्तरात्माके विकासक्रमकी अवस्थाओंके अधीन होती है। जैसे भगवान्‌की 
सत्ता स्वरूपत:ः एक अनन्त चेतना और उस चेतनाकी आत्मशक्ति है, उसी 

तरह उसकी अनन्त चेतनाका स्वभाव भी शुद्ध एवं अनन्त आनन्द है; 
आत्मवत्ता और आत्मसंवित्‌ उसके आत्मानन्दका सार है। विश्व भी 

इस दिव्य आत्मानन्दकी लीला है और उस लीलकाका आनन्द विद्वात्माको 

संपूर्णत: प्राप्त रहता है; किन्तु व्यक्तिके अन्दर अज्ञान और विभाजनकी 

क्रियाके कारण वह आनन्द अवगृढ़ और अतिचेतन सत्तामें रोका गया 
रहता है; हमारी सतहपर उसका अभाव रहता है, विश्वात्मकता और 

विश्वोत्तीणंताकी ओर वेयक्तिक चेतनाके विकासके द्वारा उसे खोजना, 
पाना और अधिकृत करना होता है। 

अतः, हम यदि चाहें तो सातके स्थानपर आठ तत्त्व रख .लें, और 

तब हम देखेंगे कि हमारी सत्ता दिव्य सत्ताका एक प्रकारका परांवतेन है 
जो आरोहण और अवरोहणके विपरीत क्रममें इस प्रकार आयोजित हैं :--- 

सत्‌ जड़ (या अन्न) 
चित्‌-शक्ति प्राण 
ओननन्‍द चेत्य पुरुष (या अंतरात्मा) 

हु - अतिमानस मन 

* ]. चेदिक ऋषि सात किरणोंको चर्चा करते हैं, साथ हो आठ, नौ, दस या वारहकौ 
बीत मी कहते हैं । 

5, 

भगवान्‌ चित्‌-शक्ति एवं आनन्दकी लीला और अतिमानसके सर्जनात्मक 
भाध्यमके द्वारा शुद्ध सत्तासे उतरकर विश्व-सत्ताके अन्दर आते हैं; हम 
जड़से चलकर , विकासमान्‌ प्राण, अन्तरात्मा और मनके द्वारा, अतिमावसके 
आलोककारी माध्यमसे होते हुए, दिव्य सत्ताकी ओर ऊपर चढ़ते हैँ, इन 
दोनोंकी, पराध और अपराधेकी ग्रंथि वहाँ है जहाँ मन और अतिमानस 
अपने बीच एक परदा रखते हुए मिलते हैं। इस पर्देका भेदन ही मानव 
जातिमें दिव्य जीवनकी शर्त है; क्योंकि, उस भेदनके द्वारा, निम्नतर सत्ताकी 
प्रकृतिमें उच्चतरके आलोककारी अवतरणके द्वारा और उच्चतरकी प्रक्ृतिमें 
निम्नतर सत्ताके सशक्त आरोहणके द्वारा मत्त अपनी दिव्य ज्योतिको 
सवाविधारक अतिमानसमें पुत्तः प्राप्त कर सकता है, अंतरात्मा अपने दिव्य 
आत्माकों सर्वधृत, सर्वानन्‍्दमय आनन्दमें उपलब्ध कर सकता है, प्राण अपने 
दिव्य वीयंको सर्वशक्तिमान्‌ चित्‌-शक्तिकी कीड़ामें पुत: अधिकृत कर सकता 
है और दिव्य सत॒का रूप रहनेवाला जड़तत्त्व अपनी दिव्य स्वतन्त्रताकी 

ओर खुल सकता है। और, जिस विकासक्रमकी वर्तमान स्थितिमें शीर्ष 
और मुकुट मानव जीव है, उसका लक्ष्य यदि निरुद्देयय चक्कर लगाने और 
उस चकक्‍्करसे वैयक्तिक परित्राण पानेके अतिरिक्त और कुछ भी हो, जो 
सनुष्य आत्मा और जड़के बीच खड़ा होनेवाला एकमात्र ऐसा जीव 
है जिसमें उन्त दोनोंके बीच मध्यस्थता करनेका बल है, उसकी अनन्त 
शक्‍्यताका तात्सर्ययदि वैद्व प्रयत्तकी ओरसे निराशा और विरक्ति लेकर 
अन्त्य रूपसे जीवनके विभ्रमसे जाग जाने और उसका संपूर्णत: परित्याग 
करनेके अतिरिक्त और कुछ हो, तो इस जीवमें ऐसा आलोकमय और 
शवितिमान्‌ रूपान्तर और भगवानूका आविर्भाव ही वह उच्च-ऊर्ध्व॑ लक्ष्य 

और वह परम तात्पर्य होगा। 
किन्तु, ऐसा रूपान्तर तात्विक संभावनाकी अवस्थासे क्रियात्मक 

शक्यतामें परिवर्तित हो सके, इसकी अन्त:करणिक और व्यावहारिक शर्तोकी 
ओर मुड़ सकनेसे पहले बहुत-सी बातोंपर विचार करना बाकी है; क्योंकि, 

हमें केवल विश्व-सत्ताके अन्दर “सच्चिदानन्दके अवतरणके मूलभूत तत्त्वोंको 
ही नहीं देखना है, इन्हें तों हम देख आये हैं, वरन्‌ यहाँ उसकी व्यवस्थाकी 

विशाल योजना भी देखनी है, और हम अभी जिन अवस्थाओंमें रह रहे 

हैं उनपर शासन करनेवाली चित्‌-शक्तिके अभिव्यक्त वलके स्वरूप और 

क्रियाकों भी देखना है। अभी हमें सर्वप्रथम यह देखना है कि हमने जिन 

सात या आठ तत्त्वोंकी परीक्षा की है वे समस्त विश्व-सृष्टिके लिये आवश्यक 

हैं; और हमारे अन्दर, “इस एक वर्षके शिशुमें”, जो कि हम अभी भी हैं, 

क्योंकि हम अभी भी विकासशील प्रकृतिके वयस्क होनेसे दूर ही तो हैं, 
वे व्यकतत या अव्यक्त रूपसे मौजूद हैं। उच्चतर त्रिपुटी समस्त सत्ताका 
और सत्ताकी क्रीड़का मूल और आधार है, और सकल विश्व उसकी 

सार-सद्स्तुकी ही अभिव्यक्ति और क्रिया होगा। कोई भी विश्व 
सत्ताका केवल ऐसा रूप नहीं हो सकता जो एक पूर्ण नास्ति और शूच्यमेंसे 
उद्भूत और रूपायित हो और एक अस्तित्वरहित रिक्‍्तताकी पृष्ठभूमिमें 
खड़ा रहता हो। उसे या तो सकल रूपोंसे अतीत अनन्त सत्ताके अन्दर 
सत्ताका कोई रूप होना चाहिये अथवा स्वयं उसे ही सर्व-सत्ता होना 
चाहिये। वास्तवमें, जब हम अपने आत्माको वैश्व सत्ताके साथ एक कर 

देते हैं तो देखते हैं कि वह यथार्थत: एक ही साथ ये दोनों बस्तुएँ है; 
अर्थात, वह काल तथा देशके रूपमें स्वकीय कल्पनाके अनुसार आत्म-प्रसारणके 
छन्दोंकी अनन्त क्रम-धारामें अपने-आपको रूपायित करता हुआ सर्व-सत्‌ 
है। इसके अतिरिक्त हम देखते हैं कि यह वैश्व क्रिया या कोई भी 
वैश्व क्रिया इन सारे रूपों और गतियोंको उत्पन्न तथा नियमित करनेवाली 
सत्ताकी एक अनन्त शक्तिकी क्रीड़ाके विना असंभव रहती है; और उसी 

प्रकार, वह शक्ति एक अनन्त चेतनाकी क्रिया सूचित करती है, या स्वयं 

वह शक्ति ही वह क्रिया होती है, क्योंकि वह स्वरूपत: एक वैश्व 
इच्छा है जो समस्त संबंधोंको निर्धारित करती और अपनी ही संवित्‌- 
विधिसे उसका प्रज्ञान प्राप्त करती है। वह यह निर्धारण और प्रज्ञान- 

प्राप्ति न कर सकती यदि उस वैश्व संवित्‌-विधिके पीछे विज्ञान-चेतना 
न होती; सत्‌-पुरुषके विकसित होते आत्म-रूपायण या आत्म-संभूतिमें, जिसे 
हम विश्व कहते हैं, सत्‌-पुरुषके संबंधोंका सूत्रषात और उनकी धृति, स्थिति 
तथा प्रतिबिंबन उस विज्ञान-चेतनासे ही, उस संवित्‌-विधिके द्वारा होते हैं । 

अंतमें, जब कि चेतना इस भाँति सर्वज्ञ और सर्वशक्तिमयी है, 
ज्योतिर्मंय रूपसे सम्पूर्णतः आत्मधृत है, और यह सम्पूर्ण ज्योतिर्मय घृति 
अवश्यमेव अपने स्वरूपमें आनन्द होती है, क्योंकि वह इससे भिन्न और 
कुछ नहीं हो सकती, अतएवं अवश्य ही एक वृहत्‌ वैश्व आत्मानन्दको वैश्व 
सत्ताका कारण, सार और उद्देश्य होना चाहिये। प्राचीन ऋषिने कहा 
है, 'अस्तित्के' आनन्दके जिस सर्वेपरिवेष्टी आकाशमें हम निवास करते 
हैं यदि वह न होता, वह आनन्द यदि हमारा आकाश न होता, तो न 
कोई श्वास ले सकता, न कोई जी सकता।” यह आत्मानन्द अवचेतन 
बन जा सकता है, उपसितपर आपाततः: खोया हुआ-सा रूग सकता है, 
किन्तु न केवल यही आवश्यक है कि वह हमारी जड़ोंमें विद्यमान हो, 

वरन्‌ समस्त सत्ता ही स्वरूपत: इसे जानने और स्वायत्त करनेके लिये एक 
खोज और आकूति-रूप होनी चाहिये। और, विह्वमें जीव जिस अनुपातमें 
अपने-आपको प्राप्त करता है, चाहे संकल्प और शक्तिमें, ज्योति और ज्ञानमें, 

सत्ता और विस्तारमें, या प्रेम और स्वयं हर्षमें, उसे उस गुप्त आनन्दके 
किसी-न-किसी रूपके प्रति उद्बुद्ध होना ही होगा। सत्ताका हे, ज्ञानके 
द्वारा उपलव्धिका आनन्द, संकल्प और बल या सूजनात्मक शक्तिके द्वारा 
अधिकृत करनेका प्रहर्ष, प्रेम और हषमें मिलनका उल्लास, ये विस्तृत होते 
प्राणणी उच्चतम अवस्थाएँ हैं; क्‍योंकि ये स्वयं सत्ताके सारतत्त्व हैँ 
सत्ताको चाहे उसके गुप्त मूलोंमें देखें, चाहे उसकी अभीतक अदृष्ट रहने- 
वाली ऊँचाइयोंपर देखें। तो, जहाँ कहीं वैरश्व सत्ता अपने-आपको अभि- 
व्यक्त करती है, वहाँ इन तीनोंको उसके पीछे और अन्दर अवश्य विद्यमान 
रहना चाहिये । ह 

किन्तु, अनन्त सतू, चितू और आनन्द यदि इस चतुर्थ पद अति- 
मानसको, दिव्य विज्ञाककों धारण न करते या अपने अन्दरसे विकसित 
और प्रकट न करते तो उन्हें अपनेको दृश्य सत्तामें प्रकट करनेकी आवश्यकता 
ही न होती, या यदि वे अपने-आपको इसमें व्यक्त भी करते तो यह 
अभिव्यक्ति कोई वैश्व सत्ता न होकर मात्र रूपोंका एक आननन्‍्त्य होती, 
जिसमें कोई निर्धारित व्यवस्था या सम्बन्ध न होता। प्रत्येक विश्वमें 
ज्ञान तथा इच्छाकी एक शक्ति अवश्य होगी, जो अनन्त शक्‍्यताओं मेंसे निर्दिष्ट 
संबंधोंको निर्धारित करती है, बीजमेंसे परिणाम विकसित करती है, विश्व- 

विधानके शक्तिमान्‌ सामंजस्योंको लीलायित करती है, और लोकोंको उनके 
अमर तथा अनन्त द्र॒ष्टा तथा शासककी दृष्टिसे देखती और शासित करती 
है ।” यह शक्ति वस्तुत: सच्चिदानन्दके अतिरिक्त और कुछ नहीं है; 

वह ऐसी किसी भी वस्तुकी रचना नहीं करती जो उसकी स्वकीय आत्म- 
सत्तामें न हो और इसी कारण समस्त वैश्व और ऋत विधान वाहरसे 

आरोपित वस्तु न होकर अन्दरसे आता है, सारा विकास आत्म-विकास 
होता है, समस्त बीज और परिणाम वस्तुओंके एक सत्यका बीज और उस 

बीजकी शक्‍्यताओंमेंसे निर्धारित परिणाम हीते हैं। इसी कारण कोई भी 

विधान निरपेक्ष नहीं होता, क्योंकि केवल अनन्त ही निरपेक्ष है, और प्रत्येक 

वस्तु अपने अन्दर अनन्त शकक्‍यताएँ समाये रहती है जो उसके निर्धारित 

2. कविर्मनीपी परिभू: स्वयम्भू: | --ईशोपनियद्‌ 8 
(वह कवि, वह मनीषी, वह जो सर्वत्र हो जाता है, वह स्वयंभू । ) 

रूप और धारासे विल्कुल परे होती है और अन्तरमें विद्यमान अनन्त 
स्वातंत्यसे निःसृुत होनेवाले दिव्य भाव' के द्वारा आत्म-परिसीमनसे ही 
निर्घारित होती हैं। आत्म-परिसीमनकी यह शक्ति असीम सर्व-सतमें 
अवश्यंभावी रूपसे अन्तनिहित रहती है। वस्तुतः, अनन्त अनन्त न होगा यदि 
वह बहुविध सांतताकों घारण न कर सके; निविशेष निविशेष न होगा यदि 

उसे ज्ञान, शक्ति और इच्छामें और सत्ताकी अभिव्यक्तिमें आत्म-निर्धारणका 
असीम सामथ्ये न हो। तो, यह अतिमानस है सत्य या सत्‌-भाव, समस्त 
वेश्व शक्ति तथा सत्तामें अन्तनिहित, जो स्वयं अनन्त रहता हुआ, अभि- 
व्यक्तिके संबंध, क्रम और विस्तृत दिशाओंकों निर्घारित, संयोजित और 
घारण करनेके -लिये आवश्यक है। वैदिक ऋषियोंकी भाषामें, जैसे अनन्त 
सत्‌, चित और आनन्द उस अनामके तीन परम और गह्य नाम हैं, वैसे 

ही यह अतिमानस चतुर्थ नाम! है--अवतरणमें उस ततूसे' चतुर्थ और 

हमारे आरोहणमें चतुर्थ 
किन्तु मन, प्राण और जड़, ये निम्नतर तत्त्वत्रय भी समस्त वैश्व सत्ताके 

लिये अपरिहाये हैं,---अनिवायंत: उसी रूपमें या उस क्रिया और उन अवस्थाओंके 
साथ नहीं जिनसे हम पृथ्वीपर या इस भौतिक विश्वमें परिचित हैं, वरन्‌ 
किसी भी प्रकारकी क्रियामें, वह चाहे जितनी ज्योतिर्मय, चाहे जितनी 
वलूवती और चाहे जितनी सूक्ष्म क्यों न हो। कारण, मन, मूलतः, 
अतिमानसकी वह शक्ति है जो मापतती और सीमित करती है, कोई विशेष 
केन्द्र स्थिर करके वहींसे वैदव॒ गतिविधि और उसकी पारस्परिक क्रियाओंको 
देखती है। यह मान लिया कि कोई ऐसा विशेष लोक, स्तर या वैश्वं 
आयोजन है, जहाँ मनका सीमित हो जाना आवश्यक नहीं है, वल्कि जो पुरुष 
मनको एक गौण वृत्तिके रूपमें व्यवहृत करता है, उसके लिये वस्तुओंको 
अन्य केन्द्रों या दृष्टिकोणोंस या सर्वके सच्चे केचद्धसे अथवा एक विश्व- 
व्यापी आत्म-विकिरणकी वृहत्तामें देखनेमें असमर्थ रहना आवश्यक नहीं 

है; तथापि, यदि उसमें यह सामथ्यं नहीं हो कि वह दिव्य क्रियाशीलताके 

कुछ उद्देश्योंके छिए अपने-आपको स्वकीय दृढ़ दृष्टिकोणमें स्वाभाविक 
रूपसे स्थिर कर सके, यदि केवल विश्वव्यापी आत्म-विकिरण हो या केवल 
अनन्त केन्द्र हों, उनमें प्रत्येकके लिये कोई निर्णायक या स्वतंत्रतापूर्वक 
सीमित करनेवाली क्रिया न हो, तो उस दश्ामें कोई विश्व न होंगा, वरन्‌ 

9. “पुरीय॑ स्विद्‌”, “एक चतुथ”, जिसे तुरीय॑ धाम, सत्ताका चतुर्थ धाम या पद मी 
कहा गया है। 

केवेल एक सतुं-पुरुष रह जायगा जो अपने अन्दर अनन्त रूपसे उसी प्रकार 
मनन केरता रहता होगा, जैसे क़ोई ख्रष्टा या कवि सर्जनके निरचायक कर्ममें 
अग्रसर होनेके पहले, नमनीय रूपमें नहीं, किन्तु स्वतन्त्र रूपसे मतन करता 
है। ऐसी स्थिति सत्ताके अनन्त कऋ्रममें कहीं-व-कहीं अवश्य होगी, किन्तु 
यह वह स्थिति नहीं है जिसे हम विश्व समझते हैं। इसमें जो कोई 
व्यवस्था-क्रम हो, वह एक प्रकारका अनियत, शिथिल, वैसा व्यवस्था-क्रम होगा 
जैसा कि संबंधोंके निर्धारित विकास, मापन और पारस्परिक क्रियाके 
कार्यकी ओर अग्रसर होनेसे पूर्व अतिमानस विकसित कर सकता है। उस मापन 
और पारस्परिक क्रियाके लिए मन आवश्यक है, यद्यपि यह आवश्यक नहीं 

कि मन अपने-आपको अतिमानसकी एक गौणं क्रियाके अतिरिक्त अन्यः 
कुछ जानें, न यह आवश्यक है कि वह एक आत्म-बंदी अहं-भावके आधारपर 

संबंधोंकी पारस्परिक क्रियाओंको उस रूपमें विकसित करे जिसे हम पार्थिव 
प्रकृतिमें सक्रिय देखते हैं। 

एक वार जब मन अस्तित्वमों आ गया,. तो प्राण और वस्तु- 
रूप भी आते हैं; क्योंकि प्राण तो शक्ति और क्रियाका, चेतनाके अनेक नियत 
केन्द्रोंसें ऊर्जके संबंध और परस्पर क्रियाका निर्घारण मात्र है, --इन 
केद्"ींका स्थान या कालमें नियत होना आवश्यक नहीं है, वल्कि वें एक 
वैश्व सामंजस्यको अवलंबन देनेवाले शाइवतके आत्मा-रूपों या सत्ताओंके 
निरवच्छिन्न सहअस्तित्वमें नियत होते हैं। हो सकता है कि वह प्राण- 
लीला उस प्राण-लीलासे बहुत भिन्न हो जिसे हम जानते या जिसकी हम 

कल्पना करते हैं, किन्तु सार रूपसे यह वही सक्रिय तेत््व होगा जिसे हम 

यहाँ जीवनशक्ति-रूपमें अंकित देखते है--यह वह तत्त्व है जिसे प्राचीन 
भारतीय मनीषियोंने वायु या प्राणका नाम दिया था, यह विश्वमें वह 

प्राण-घातु, सद्वस्तुमय इच्छा और ऊर्जा, है जो सत्ताके नियत रूप और कर्म 

तथा सचेतन क्रियाशक्त्तिमें कार्यान्वित होती हैं। स्थूल देहके संबंधर्मं हमारी 

जो दृष्टि और इच्द्रिय-बोध है, रूपघातु उससे बहुत भिन्न हो सकती है, 
बहुत अधिक सूक्ष्म हो सकती है, अपने आत्म-विभाजन और पारस्परिक 
प्रतिरोधके घर्ममें बहुत कम कठोरतासे बाँवनेवाली हो सकती है, और हो सकता 
है कि शरीर या रूप उपकरण हों, कारागार नहीं; तथापि, वैश्व अन्योन्य- 
क्रियाके लिये रूप और घातुका कोई-न-कोई निर्घारण सदा आवश्यक रहेगा, 
भले ही वह केवल मानस-शरीर हो या कोई ऐसी वस्तु हो जो स्वतत्वतम 

मानस-शरीरसे भी अधिक ज्योतिर्मय, अधिक सुक्ष्म हो, और अधिक बल 

तथा स्वतंत्रतासे अनुक्तरिया करती हो। 

इससे यह परिणाम निकलता है कि जहाँ कहीं विश्व है, वहाँ यदि 

प्रारम्भमें कोई एक ही तत्त्व दृश्यमान हो, प्रथमतः वह तत्त्व वस्तुओंका 
एकमात्र तत्त्व प्रतीत होता हो और जगतूमें पीछे प्रकट होनेवाली अन्य 
सभी वस्तुएँ उसी तत्त्वके रूपों और परिणामोंके अतिरिक्त और कुछ न 
प्रतीत होती हों और वे वैश्व अस्तित्वके लिये अपने-आपमें अनिवार्य प्रतीत न 

होती हों, तो भी सत्ताके द्वारा प्रकट किया गया ऐसा रूप अपने यथार्थ 

सत्यका एक भ्रान्त छमद्मवेश या प्रतीयमान रूप ही हो सकता है। विश्वमें 
जहाँ एक तत्त्व अभिव्यक्त होता है, वहाँ बाकी सव भी केवल विद्यमान 

और निष्क्रिय रूपसे अंतनिहित ही नहीं होंगे, प्रत्युत गुप्त रूपसे सक्रिय 
भी। किसी भी लोकको लें तो उसकी सत्ताके क्रम और सामंजस्य : ऐसे 
हो सकते हैं कि ये सातों तत्त्व क्रियाशीलताकी अधिक या कम मात्रामें खुले 

रूपसे विद्यमान हों; हो सकता है कि किसी अन्य लोकमें वे सब किसी 
एक तत्त्वके अन्दर संवृत हों जो उस छोकमें विकासक्रमका आरंभिक या 
आधारभूत तत्त्व बन जाय, किन्तु जो संवृत है उसका विकास होना 
अवश्यम्भावी है। सत्ताके सप्तधा वीयेंका विकास, उसके सप्तविध नामकी 

संसिद्धि उस हर लोककी नियति होगी जिसका आरम्भ प्रतीयमान रूपसे 

एक ही शक्तिके अन्दर सबके निवततंनसे होता है। सुतरां, भौतिक विश्व 
वस्तुस्थितिके अनुसार इस वातके लिये बाध्य था कि वह अपने छिपे प्राणमेंसे 
प्रकट प्राणको, अपने छिपे मनमेंसे व्यक्त मनको विकसित करे और उसी 
वस्तुस्थितिके अनुसार वह अपने छिपे अतिमानससे व्यक्त अतिमानसको 
और अपने अन्दर छिपे आत्मामेंसे सच्चिदानन्दकी त्रिविध महिमाकों भी 
अवश्य विकसित करेगा। एकमात्र प्रइन यह होता है: क्‍या पृथ्वी उस 

उनन्‍्मज्जनकी स्थली बनेगी ? या, क्‍या मानव-सुष्टि इस भौतिक रंगमंचपर 
या किसी अन्यपर, कालके विज्ञाल चक्रोंके इस आवरतंनमें या किसी अन्यमें 
उस उन्मज्जनका उपकरण और वाहन बनेगी ? प्राचीन ऋषियोंने मनुष्यकी 
इस सम्भावनामें विश्वास किया था और उसे उसकी दिव्य नियति माना 
था; आधुनिक चिन्तक इसकी घारणातक नहीं करता, अथवा, यदि घारणा 
करता भी है, तो उसे अस्वीकार करता या उसपर सन्देह करता है। अति- 
मानव यदि उसकी दृष्टिमें आता भी है तो उसे वह मन या प्राणके 

4. किसी भी लोकको लें तो उसमें निवर्तनका होना आवश्यक नहीं है, यह हो सकता 
है कि कोई एक तत्त्व मुख्य रहे. अन्य तत्त्व उसके सामने गौण रह या उस एकमें 
समाविष्ट रहें; उस दशार्में विक्ासक्रम उस लोकव्यवस्थाके लिये आवश्यक नहीं होता । 

राजसंस्करण-रूपमें ही देखता है; उसे कोई अन्य सम्भावना नहीं दीखती, 

इन तत्त्वोंसे परे कुछ नहीं. दीखता, क्योंकि अबतक इन्हीं तत्त्वोंने हमारी 
सीमा और परिधि अंकित की है। इस प्रगतिशील जगतमें, इस मानव 

जीवके लिये, जिसमें दिव्य स्फुलिंग प्रज्वलित किया गया है, सम्भावना 

यह है कि “यथार्थ बुद्धिमत्ता उच्चतर अभीप्साके साथ निवास करेगी, न कि 
अभीष्साको अस्वीकार करनेकी वृत्तिके साथ, न कि उस आशाके साथ 
जो अपने-आपको प्रत्यक्ष सम्भावनाओंकी उन संकीर्ण दीवारोंमें सीमित 
और परिच्छिन्न करती है जो हमारी मध्यवर्ती प्रशिक्षणशाला ही होती 

हैं। वस्तुओंकी आध्यात्मिक धारामें, हम अपनी दृष्टि और अपनी अभीष्सा 
जितनी ऊँची प्रक्षिप्त करेंगे, उतना ही महत्तर सत्य हमपर अवतीर्ण होना 
चाहेगा, क्योंकि वह सत्य हमारे अन्तरमें पहलेसे ही विद्यमान है और 
अभिव्यक्त प्रकृतिमें जो आवरण उसे छिपाये रखता है उससे मुक्त होनेके 
लिये पुकार रहा है। 



अध्याय अट्ठाईस हि 

अतिमानस, मानस और अधिमानप्ती माया 

ऋतेत ऋतसपिहितं झ्रुवं वा सुर्येस्थ यत्र विसुचस्त्ययवान्‌ | 
दश झशता सह तस्थुस्तदेक॑ देवानां श्रेष्ठ वपुषामपद्यम्‌ ॥॥ 

एक श्रुव है, एक ऋत है जो कि एक ऋतसे छिपा हुआ 

है जहाँ सूर्य अपने अद्वोंको विमुक्त करता है। दस सहस्र 
(उसकी किरणें) एकत्र हुई--वह एक तत्‌। मैंते देवोंके अत्यन्त . 
श्रेष्ठ रूपोंको देखा। --ऋग्वेद 5. 62. । 

हिरण्मयेन पात्रेण सत्यस्यापिहितं॑ सुखस्‌ । 
तत्‌ त्वं पूषन्‌ अपावृणु सत्यधर्माय दृष्टये ॥ 
पूषन्नेकर्षे . .. . . . . « »  » व्यूह रब्मीन्ससूह। 
*** यत्ते रूपं॑ कल्याणतमं तत्ते पश्यामि। 
योपज्सावसो पुरुष: सो४हमस्मि ॥। 

सत्यका मुख एक सुनहले पात्रसे ढका हुआ है, हें पोषक सूर्य ! 
सत्य-धर्मके लिये, दृष्टिकि लिये उसे हटा दो। हे सूये! हें 
एकमात्र द्रष्टा! अपनी किरणोंको व्यूहबद्ध करो, उन्हें एकत्रित 
करो--अपना परम कल्याणमय रूप मुझे देखने दो; वह जो 
पुरुष सर्वत्र है, वही में हूँ। - ईशोपनिषद्‌ 5,6 

सत्यमू, ऋतं, बृहत्‌। 

सत्य, ऋत, बृहत्‌। 

--अथवंबेद 2. . 0 

अभवत्‌, . .सत्यं चानृतं च सत्यमभवत्‌ | यदिदं कि च॥ 

वह सत्य और अनृत (मिथ्यात्व) दोनों हो गया। वह सत्य 
हो गया, जो कुछ भी यह है वह सब भी। 

--चैत्तिरीयोपनिषद्‌ 2. 6 

ब एक बात स्पष्ट करनी बाकी है जो अभीतक अस्पष्ट छोड़ दी 
गयी है, वह है अज्ञानमें स्खलित होनेकी प्रक्रिया, क्योंकि, हमने देखा 

है कि मन, प्राण या जड़के मौलिक स्वरूपमें ऐसा कुछ भी नहीं है जिसके 
कारण ज्ञानसे च्युत होना आवश्यक हो। निस्संदेह यह दिखाया जा चुका 
है कि अज्ञानका आधार है चेतनाका विभाजन,--बैयक्तिक चेतनाका विरव- 
चेतना तथा विश्वातीत चेतनासे विभाजन, यद्यपि वह फिर भी उनका अन्‍न्तरंग 

अंग है और उनसे तत्त्वतः अपृथक्य है; मनका उस अतिमानसिक सत्यसे 
विभाजन, जिसकी उसे गौण क्रिया होनी चाहिये; प्राणका आद्या शवितिसे 

विभाजन, जिसका वह एक ऊर्जारूप है; और जड़का मूल सतूसे विभाजन 
जिसका वह एक वस्तु-रूप है। परन्तु अब भी यह स्पष्ट करना बाकी 

है कि अविभाज्यके अन्दर यह विभाजन कैसे घटित हुआ, शुद्ध सन्मात्रमें 
चित्‌-शक्तिकी किस विशेष आत्म-क्षयी यां आत्म-विलोपी क्रियासे हुआ : 
क्योंकि, जब सब कुछ उसी शक्तिर्का स्पंद है तो अज्ञानका क्रियात्मक और 
प्रभावकारी व्यापार केवल तभी उद्भूत हो सकता है जब उस शवितिकी 
कोई ऐसी क्रिया हुई हो जो उसकी अपनी पूर्ण ज्योति तथा वीर्यकों आवृतत 
कर दे। किन्तु इस समस्यापर विचार करना हम तबके लिये छोड़ सकते 
हैं जब हम जान-अज्ञानके द्विविध व्यापारकी परीक्षा अधिक निकटसे करेंगे । 
यह व्यापार ही हमारी चेतनाको प्रकाश और अंधकारका एक मिश्रण, 
अतिमानसिक सत्यके पूर्ण दिवस और जड़ अचिकत्तिकी रात्रिके बीच एक 
'अर्ध-प्रकाश बनाता है। अभी जो कुछ ध्यानमें रखना आवश्यक है वह 

क्रेवल इतना ही है कि वह, अपने सार-रूपमें, अवश्य ही चितृ-पुरुषका 

किसी एक ही स्पंद तथा स्थितिपर ऐकॉतिक रूपसे संकेन्द्रित होना है, जो 

चेतना और सत्ताके बांकी सारे अंशको पीछे कर देता है और उसे उस एक 

स्पंदके अब समग्र न रह गये ज्ञानसे आवृत कर देता है। 
। तथापि, इस समस्याका एक ऐसा पक्ष है जिसपर तत्कारलू विचार 

करना आवश्यक है; वह मन और अतिमानसिक ऋत-चितृके बीच ,बनायी 

गयी खाई है, एक ओर तो हमारा परिचित मत्त, और दूसरी ओर, अति- 

मानसिक ऋत-चित्‌, जिसके संबंधमें हमने देखा है कि. मन अपने . मूलमें 
उसीकी एक गौण क्रिया है। वस्तुतः यह खाई काफी बड़ी है, और 

चेतनाके इन' दो स्तरोंके बीच यदि मध्यवर्ती श्रेणियाँ नहीं हैं, तो इनमें 

किसी एकसे दूसरेकी ओर संक्रमण, चाहे वह जड़के अन्दर आत्माके उतरते 

निवर्तनमें हो, अथवा जड़में आत्माकी' ओर वापस ले जानेवाली प्रच्छन्न 

भूमिकाओंके सदृश विवतंनमें हो, यदि असम्भव नहीं तो अत्यधिक मात्रामें 

असंभाव्य अवश्य लगता है। क्योंकि, मन, जैसा हम उसे जानते हैं, अज्ञानकी 

दक्ति है जो सत्यको खोजती है, उसे पानेके लिये कठिनाईसे टटोलती 
रहती है, किन्तु शब्द और भावमें, मनकी रचनाओंमें, ऐन्द्रिय रचनाओंमें 
उस सत्यकी मानसिक रचनाओं और प्रतिरूपोंतक ही पहुँच पाती है-- 
मानो उसकी प्राप्तिकी सीमा किसी सुदूर सद्ृस्तुके चमकदार या छायात्मक 
चित्रों या चलचित्रोंतक ही है। इसके विपरीत, अतिमानस सत्यको वस्तुतः 
और स्वभावतः अधिकृत किये रहता है और उसकी रचनाएँ परम सद्ठस्तुके 
रूप होती हूँ, न कि उसके निर्माण, प्रतिरूप या संकेतात्मक आकार। इसमें 
संदेह नहीं कि हमारे अन्दर विकसित होते मनको इस प्राण और शरीरके 

तमकी पेटीमें रहनेके कारण वाघा पहुँचती है, और निवर्ततकारी अवतरणमें 

आनेवाला आद्य मानस-तत्त्व उस श्रेप्ठतर शक्तिकी वस्तु होता है जहाँतक 
हम पूरी तरह नहीं पहुँच पाये हैं। वह अपने स्व-क्षेत्र या प्रदेश्में 
स्वतन्त्रतासे क्रिया कर सकता है, अधिक प्रकटनकारी निर्माणोंका, अधिक 

सूक्ष्मतासे प्रेरित रचनाओंका, अधिक सूक्ष्म तथा सार्थक मूर्तेरूपोंका निर्माण 
कर सकता है जिनमें सत्यकी ज्योति विद्यमान और प्रत्यक्ष रहती है। 

किन्तु तो भी यह संभावना नहीं रहती कि उसकी स्वभावसिद्ध क्रिया 
तात्त्विक रूपसे भिन्न होगी, क्योंकि वह भी अज्ञानमें ले जानेवाली वृत्ति ही 
है, वह अभीतक ऋत-चित्‌का अपृथकक्ृत भाग नहीं है। सन्मात्रके 
उतरते और चढ़ते सोपानमें कहीं-न-कहीं चेतनाकी एक मध्यवर्ती भक्ति 

और भूमिका होगी, शायद उससे भी अधिक और कुछ, ऐसी कुछ होगी 

जिसमें आदि सर्जक शक्ति होगी, जिसके द्वारा ज्ञानावस्थित मनका 

अज्ञानावस्थित मनकी ओर निवततेनकारी संक्रमण संपादित हुआ और 
जिसके द्वारा फिरसे विवर्ततका उल्टा संक्रमण बोधगम्य और संभव होता 
हैं। निवर्तनकारी संक्रमणके लिये यह मध्यस्थता एक युक्तियुक्त अनिवार्यता 

है, और विवर्तंनकारी संक्रमणके लिये एक व्यावहारिक आवश्यकता। 

कारण, विकासक्रममें, निस्संदेह, आमूल संक्रान्तियाँ होती हैं। ये अव्याकृत 

ऊर्जासे जड़ व्यूहकी ओर, निष्प्राण जड़से प्राणणी ओर, अवचेतन अथवा 

अवमानसिकसे एक प्रत्यक्षणकारी, अनुभवकारी और क्रियाकारी प्राणकी 

ओर, आरंभिक पशु-मनसे घारणात्मक युक्तिशीरलू मनकी ओर होती है जो 

प्राणका निरीक्षण और झासन करता और अपने-आपका भी निरीक्षण 
करता है, एक स्वतंत्र इकाईके रूपमें क्रिया करनेंकी और आत्म-अतिक्रमणके 

लिए सचेतन चाह करनेकी योग्यता रखता है; किन्तु ये छल्॑गें, जब वे 
काफी लंबी होती हैं, तव भी, कुछ मात्रामें घीमे श्रेणी-क्रके हारा तैयार 

की गयी होती हैं जिससे वे कल्पनीय और साध्य बनती हैं। अतिमानसिक 
ऋत-चित्‌ और अज्ञानावस्थित मानसके बीच इतना बड़ा क्रम-भंग नहीं 
हो सकता जितना दिखाई देता है। 

किन्तु, यदि ऐंसी अन्तर्वर्ती श्रेणियोंका अस्तित्व है तो यह स्पप्ट है कि 
वे मानव-मानसके लिये अतिचेतन होंगी, क्योंकि ऐसा लगता है कि मन 
अपनी स्वाभाविक अबस्थामें सत्ताकी इन उच्चतर श्रेणियोंमें बिलकुल 
प्रवेश नहीं पाता। मनुष्य अपनी चेतनामें मनके द्वारा सीमित है, यहाँतक 
कि वह मनके किसी विशेष प्रसार या क्रमके द्वारा भी सीमित होता है। 
जो कुछ उसके मनसे नीचे है,--वह चाहे अवमानसिक हो या मानसिक 
होकर भी उसके क्रमसे नीचे हो,--उसे सरलतासे अवचेतन या 
संपूर्ण निश्चेतनासे अप्रभेद्य लगता, है; उसके ऊपर जो कुछ है वह उसे 
अतिचेतन लरूगता है और उसमें ऐसी प्रवृत्ति रहती है कि वह उसे संवित्‌- 
शून्य, एक प्रकारकी ज्योतिर्मगी निश्चेतना माने। जैसे वह घ्वनियों या 

शंगोंके किसी विशेष क्रमतक सीमित रहता है और जो कुछ उस ऋमसे 
ऊपर या नीचे है, वह उसके लिये अश्वव्य और अदृश्य, या कम-से-कम, 

अप्रभेय होता है, वही बात उसकी मानसिक चेतनाके क्रमके साथ रहती 
है, उसके दोनों छोरोंपर एक असामर्थ्यका परिसीमन रहता है जो उसकी 
ऊपरकी और नीचेकी सीमा अंकित करता है। मनुष्यके पास पशुके साथ 
संसर्गके पर्याप्त साधन भी नहीं हैं, जब कि पशु उसके वरावर तो नहीं, 
पर उसका मानसिक सयोत्र अवश्य है। और, चूँकि मनुष्य अपने अन्दर 
या अपनी जातिमें जिन गुणोंको देखता है पशुके गुण उनसे भिन्न. प्रकारके 
और अधिक संकुचित होते हैँ, इसलिये वह यहाँ तक कह डालता है कि 
पशुमें मन या यथाथे चेतना नहीं है; अवमानसिक प्राणीका वह वाहरसे 
निरीक्षण तो कर सकता है, किन्तु उसके साथ लेशमात्र भी संलाप नहीं 
कर सकता, न उसकी प्रकृतिमें अंतरंगतासे प्रवेश कर सकता है। समान 

रूपसे, उसके लिये अतिचेतन भी एक बन्द पुस्तक है जो, हो सकता है, कोरे 
पन्नोंसे ही भरी हो। तो, प्रथम दृष्टिमें ऐसा प्रतीत होगा मानों उसके पास 
चेतनाकी इन उच्चतर श्रेणियोंसे संपर्क करनेका कोई साधन नहीं है। यदि 

ऐसा है तो वे कड़ियों था पुलोंका काम नहीं कर सकेतीं और उसका विकास 
उसके उपलब्ध मनकी श्रेणीके साथ समाप्त हो जायगा और वह उसको 

पार करके आगे नहीं जा सकता; ये सीमाएँ खींचकर प्रकृतिने उसके 

ऊध्वंमखी प्रयासपर 'इति' लिख दिया है। 
किन्तु, जब हम अधिक निकटतासे देखते हैं तो पाते हैं कि यह 

म्न्श 

सामान्यावस्था छलनेवाली होती है और वास्तवमें ऐसी कई दिशाएँ हैं 
जिनमें मानव-मन अपने-आपसे परे पहुँच जाता है, आत्मातिक्रणकी ओर 
बढ़ता है; ठीक ये दिशाएँ ही संपरकंकी आवश्यक रेखाएँ या आवृत या 

अर्ध-आवृत राहें हैं जो कि मानव-मनको स्वयं-प्रकाशमान 'आत्मा' की 
चेतनाकी उच्चतर भूमिकाओंसे संबद्ध करती हैं। प्रथमतः, हम देख चुके 
हैं कि मनुष्यके ज्ञान-साधनोंमें संबोधिका क्‍या स्थान है, और संबोधि 
स्वरूपतः अज्ञ मनके अन्दर इन उच्चतर भूमिकाओंकी स्वभावसिद्ध 
क्रियाका एक प्रक्षेप है। यह सच है कि उसकी क्रिया मानव-मानसमें 

हमारी सामान्य बुद्धिके हस्तक्षेपोंके कारण बहुत छिप जाती है; शुद्ध 
संबोधि हमारी मानसिक क्रियाशीलतामें एक विरल घटना होती है: क्योंकि 
जिसे हम संवोधिका नाम देते हैं वह चीज सामान्यतः: अपरोक्ष ज्ञानका एक बिन्दु 

होती है, इसे तुरंत पकड़कर उसपर मभनके द्रव्यका मुलम्मा कर दिया 

जाता है, इससे सेंबोधि एक ऐसे आकारमग्रहणका अदृश्य या अति सूक्ष्म केन्द्र 

ही हो पाती है जो पुंज-रूपमें बौद्धिक या किसी अन्य रूपसे मानसिक 
लक्षणशाली होता है। अथवा संबोधिकी झलक अपने-आपको अभिव्यक्त 
करनेका अवकाश पाये, उससे पहले ही उसका स्थान लेने या उसमें वाघा 

देनेके लिये कोई नकल करनेवाली -तेज गति, अंतर्दृष्टि, या क्षिप्र प्रत्यक्षण, 
या विचारकी कोई तेज छलाँग मारनेवाली प्रक्रिया आ जाती है, जो कि 
प्रकट तो आती हुई संबोधिके उद्दीपनके कारण ही होती है, किन्तु उसके 
प्रवेशको अवरुद्ध करती है, अथवा उसे उसके स्थानपर आये मनके सही 

या गलत सुझावसे आवृत कर देती है, किन्तु इन दोनोंमें कोई भी प्रामाणिक 
संवोधि-क्रिया नहीं है। किंतु, तो भी, ऊपरके इस हस्तक्षेपका तथ्य, यह्‌ 
तथ्य कि हमारे समस्त मौलिक विचारोंके पीछे, वस्तुओंके सच्चे प्रत्यक्षके 
पीछे एक आवृत, अर्थे-आवृत, या क्षिप्रतासे अनावृत होनेबवाला संबोधि-तत्त्व 

होता है, मन -और उससे ऊपरके संबंधको प्रस्थापित करनेके लिये पर्याप्त 
है। वह आत्माकी श्रेष्ठतर भूमिकाओंके साथ संपर्क करने और उनमें 
प्रवेश करनेकी राह;,खोल देता है। और, मनका प्रयास होता है व्यक्तिगत 

अहं-सीमितताके अतिक्रमणका, वस्तुओंको एक विशेष निर्व्यक्तिकता और 
विश्वभावमें देखनेका। विश्वात्माका प्रथम गुण है निर्व्यक्तिकता; विदव- 
भाव, किसी एक या परिसीमनकारी दृष्टिकोणसे सीमित न होना, यह 
बैश्व दृष्टि और ज्ञानका गुण है: अतः यह प्रवृत्ति मनके इन सीमित क्षेत्रोंको 
विस्तृत करती है, यह विस्तरण चाहें कितना ही प्राथमिक क्‍यों न हो, किन्तु 
वह होता है विश्वत्वकी ओर, ऐसे गुणकी ओर जो उच्चतर मनोलोकोंका 

स्व-धर्म ही होता है, उस अतिचेतन विश्वमनकी ओर, जो कि, जैसा हमने 
संकेत किया है, वस्तुस्थितिको देखते हुए, वह मूल मनोक्रिया होगा जिसकी 
व्युत्पत्तिक और निक्ृष्ट प्रकिया ही हमारा मन है। फिर, ऐसा भी नहीं 
है कि हमारे मनकी सीमाओंमें ऊध्वंसे होते अनुप्रवेशका सर्वधा अभाव हो। 
प्रतिभाके व्यापार यथार्थतः ऐसे ही अनुप्रवेशका परिणाम होते हैं,--- 
निस्संदेह आवृत रूपमें, क्‍योंकि श्रेष्ठतर चेतनाका प्रकाश संकीर्ण सीमाओंमें 
क्रिया करता है, सामान्यतया किसी विद्येष क्षेत्रमें, अपनी विशिष्ट 
ऊर्जाओंका कोई नियमित पृथक्‌ संगठत किये बिना, सचमुचमें प्रायः बिल्कुल 
मनमाने ढंगसे, अनियमिततासे और एक अतिप्राकृत या अप्राकृत दायित्वहीन 
शासनके साथ करता है; यही नहीं, मनमें प्रवेश करता हुआ, वह अपने- 
आपको मनोघातुके अधीन और अनुकूल कर देता है जिससे हमतक केवल 
एक आपरितित या क्षीण क्रिया ही पहुँच पाती है, न कि वह समग्र 

मूलगत दिव्य ज्योतिमेयता जो उस चेतनाकी होती है जिसे हम अपनेसे 
परेकी, अपने मस्तकसे ऊपरकी चेतना कह सकते हैं। तथापि, हमारी 

कम आलोकित या कम सबल सामान्य मनोक्रियाकी सीमाकों पार करने 
वाले, अंत:प्रेरणाके सत्योड्वरासक दर्शनके या संबोधिमूलक प्रत्यक्ष और 

संबोधिमूलक विवेकके व्यापार विद्यमान रहते हैं और उनका मूल निर्ध्नात 
रहता है। अंतमें, रहस्यमय और आध्यात्मिक अनुभूतिका वृहत्‌ तथा 
बहुविध क्षेत्र है, और वहाँ हमारी चेतनाको वर्तमान सीमाओंसे आगे विस्तृत 
करनेके लिये इस क्षेत्रके द्वार चौड़े खुले मिलते हैं बशर्ते कि हम अनुसंघान 
करनेसे इन्कार करनेवाली ज्ञान-विरोधी वृत्ति रखते हुए, या मनकी सामान्य 
अवस्थाकी सीमाओंसे आसक्त रहते हुए, उन द्वारोंको बन्द न कर दें. 

या वे द्वार हमारे सामने जो प्रदेश खोलते हैं उनसे हम विमुख न हो 
जायें। किन्तु अपने वर्तमान अनुसंधानोंमें हम उन संभावनाओंकी उपेक्षा 
नहीं कर सकते जिन्हें मानवजातिके प्रयासके ये प्रदेश हमारे निकट छाते 
हैं, न आत्म-संबंध्में और आवृत सहस्तुके संबंध उत्तके द्वरा मानव-मनको 
दिये गये अतिरिक्त ज्ञानकी उपेक्षा कर सकते हैं, न उस महत्तर आलोककी 
ही उपेक्षा कर सकते हैं जो उन्हें हमारे ऊपर क्रिया करनेका अधिकार 
देता और उनके अस्तित्वका नैसगिक बल होता है। 

हम अपने सचेतन जीवनकी श्रेष्ठतर भूमिकाओंतक पहुँच सकें इसके 

लिये चेतनाकी दो क्रमागत गतियाँ हैं, दोनों ही कठिन हूँ, किन्तु भली- 

भाँति हमारे सामथ्यंकी पहुँचमें हैं। पहले एक अन्तर्मुखी गति होती है 

जिसके द्वारा अपने संतही मनमें रहनेके बदले हम अपने बाह्य आत्मा और 

अभी अवगूढ़ रहनेवाले आत्माके वीचकी दीवार तोड़ देते हैं; यह कार्य 
एक क्रमिक प्रयत्त और अनुशासनके द्वारा किया जा सकता है या उम्र 
संक्रमणके द्वारा, कभी-कभी सबल अनिच्छित तोड़-फोड़के द्वारा भी किया 
जा सकता है,--यह पिछला मार्ग अपनी सामान्य सीमाओंके अन्दर ही 
सुरक्षित रहनेके आदी सीमित मानव-मनके लिये कदापि निरापद नहीं होता; 

किन्तु दोनों ही मार्गोसे, सुरक्षित रूपसे या अरक्षित रूपसे, यह कार्य किया 

जा सकता है। अपने-आपके इस गुप्त भागके अन्दर हम पाते हैं एक 

आंतरिक पुरुष, एक अन्तरात्मा ; एक आंतरिक मन, एक आंतरिक प्राण, 

एक आंतरिक सूक्ष्म-भौतिक सत्ता, वह हमारे वाह्मयतरूके मन, प्राण या 

देहकी अपेक्षा अपनी शक्‍्यताओंमें विशालतर है, अधिक नमनीय है, अधिक 
सबल है, एक बहुविध ज्ञान और क्रियाके लिये अधिक समर्थ है। विशेषत: 

उसमें विश्व-शक्तियों, विश्व-गतियों और विश्वके पदार्थोके साथ अपरोक्ष 
संपर्ककी, उनके अपरोक्ष अनुभवकी और उनकी ओर सीधे उनमीलनकी, 
उनपर अपरोक्ष क्रिया करनेकी और अपने-आपको व्यक्तिगत मन, व्यक्तिगत 
प्राण, और शरीरकी सीमाओंसे परे विस्तृत करनेकी भी समर्थता है। 
इससे वह अपने-आपको अधिकाधिक एक ऐसे विश्वपुरुष-रूपमें अनुभव 

करता है जो हमारे अति संकुचित मनोमय, प्राणमय, अन्नमय जीवनकी 

वर्तमान दीवारोंसे सीमित नहीं रह जाता। यह विस्तरण इतना अधिक 
विस्तृत हो जा सकता है कि वह विश्व-मनकी चेतनाके अन्दर विद्व-प्राणके 
साथ एकत्वमें, वैईंव जड़तत्त्वके साथ एकत्वमें भी संपूर्णत: प्रवेश कर जाय । 

तथापि, यह तादाम्य, फिर भी, क्षीणता-प्राप्त वेश्व सत्य या वैश्व अज्ञानके 
साथ ही होता है। 

किन्तु, एक बार जब आंतरिक सत्ताके अन्दर यह प्रवेश निष्पन्न हो 
जाता है, तो आंतर आत्मामें हमारे वर्तमान मनोस्तरसे परेकी वस्तुओंकी 
ओर उन्मीलनका, उनकी ओर ऊर्व॑मुखी आरोहणका सामर्थ्य दिखाई देता 

है; यह हमारे अन्दर द्वितीय आध्यात्मिक संभावना है। प्रथम अति 

सामान्य परिणाम होता है एक बृहत्‌, स्थाणु तथा नीरव आत्माकों ज्ञात 
करना; उस आत्माकों हम अपनी प्रकृत अथवा आधारभूत सत्ता, और हम 

और जो कुछ भी हैं उस सवका आधार अनुभव करते हैं। यह भी हो 
सकता है कि हमारे सक्रिय जीवन और आत्म-बोघ, दोनोंका अंत या निर्वाण 
एक ऐसी सहस्तुमें हो जाय जो अनिर्देश्य और अनिवेचनीय हो। किन्तु 
हमें यह उपलब्धि भी हो सकती है कि यह आत्मा केवछ हमारी अपनी 
निजकी आध्यात्मिक सत्ता ही नहीं, अपितु अन्य सवका भी सच्चा आत्मा 

है; तब वह <िश्व-सत्ताके आधारभूत सत्यके रूपमें उपस्थित होता है। 
यह संभव है कि समस्त व्यष्टि-भावके निर्वाणमें ही रहा जाय, किसी स्थाणु 

उपलब्धिपर रुक जाया जाय, या विश्व-क्रियाकों नीरव आत्मापर आरोपित 
बाह्य कीड़ा या भ्रम-रूपसें मानते हुए विश्वसे परे किसी परम, अचल एवं 
अक्षर स्थितिमें जाया जाय। किन्तु अतिप्राकृत अनुभूतिकी एक अन्य, 
कम निषेधात्मक धारा भी सामने आती है; क्‍योंकि वहाँ हमारे नीरव 
आत्माके अन्दर ज्योति, ज्ञान, बल, आनन्द या अन्य अतिप्राकृत ऊर्जाओंका 
एक विज्ञाल क्रियात्मसक अवतरण होता है, और हम आत्माके उच्चतर 
प्रदेशोंमें आरोहण भी कर सकते हैं जहाँ उसकी निरचल स्थिति उन महती 
तथा ज्योतिर्मयी ऊर्जाओंका आधार होती है। दोनों ही दशाओंमें यह 
स्पष्ट है कि हम मनसे परे उठकर एक आध्यात्मिक स्थितिमें पहुँच जाते 
हैं; किन्तु, क्रियात्मक स्पंदमें, परिणाम-रूपमें आनेवाली चित्‌-शक्तिकी जो 
महत्तर क्रिया होती है वह या तो मात्र ऐसी शुद्ध आध्यात्मिक क्रियात्मकताके 
रूपमें उपस्थित हो सकती है जिसका स्वरूप अन्यथा निरदिष्ट नहीं होता, 
अथवा, वह एक ऐसा आध्यात्मिक मनोम्रदेश प्रकट कर सकती है जहाँ 
मन परम सह्वस्तुके प्रति अज्ञ नहीं रह जाता,--यह्‌ तबतक भी अतिमानसिक 
स्तर नहीं है, किन्तु, तो भी, अतिमानसिक ऋत-चितूसे उद्भूत और 
उसके ज्ञानके कुछ अंशसे ज्योतिष्मान तो रहता ही है। 

हम जिस रहस्यको, संक्रमणके साधनको,' एक अतिमानसिक रूपान्तरकी 
ओरके आवश्यक डगको खोज रहे हैं, वह हमें इस दूसरे विकल्पमें मिलता 
है; कारण, हमें आरोहणकी एक क्रमिकता, ऊपरसे आती हुई अधिकाधिक 

गहरी तथा मह॒तती ज्योति तथा शक्तिके साथ होता संपर्क, तीब्रताओंका क्रम 

दिखाई देते हैं जिन्हें हम मनके आरोहणमें अथवा मनसे परेके ततूसे उसके 
अन्दर होते अवतरणमें इतनी सारी सीढ़ियोंके समान मान सकते हैं। हमें 

अनुभव होता है कि स्वतःस्फूर्त ज्ञानके पुंज समुद्रकी नाई बरस रहे हैं; यह 

ज्ञान विचारका रूप घारण करता है, किन्तु इसका स्वभाव विचारकी उस 

प्रकियासे भिन्न होता है जिसके हम अभ्यस्त होते हैं; क्योंकि यहाँ न कोई 

खोज जैसी चीज होती है, न मानसिक निर्माणका कोई चिह्न मिलता है, 

न परिकल्पना या कठिन आविष्कारका श्रम ही होता है; यह एक उच्चतर 

मनसे आता हुआ एक स्वचलित तथा स्वतःस्फूर्त ज्ञान होता है, वह मन 

गुप्त और अवरुद्ध सत्यताओंकी खोज करता हो, ऐसा नहीं लगता; वल्कि 

ऐसा प्रतीत होता है कि सत्य उसे अधिकृत है। यह दिखाई देता है कि एक 

ही दृष्टिमें ज्ञानके पुंजों तुरत आयत्त करनेमें यह 'विचार' मनकी अपेक्षा 

बहुत अधिक समर्थ होता है, उसका स्वभाव वैश्व होता है, उसपर वैयक्तिक 

विचारणाकी छाप नहीं होती। इस सत्यात्मक विचारसे परे हम एक 

महत्तर ज्योतिको देख सकते हैं जो एक वद्धित वीय॑, तीत्रता तथा चालक 

शक्तिसे अनुप्राणित है, वहाँ सत्यात्मिका दृष्टिके स्वरूपकी एक ज्योतिर्मयता 
रहती है जिसमें विचार-रूपायण एक गौण और उपाश्रित क्रिया होता है। 
यदि हम सत्यके सूर्यंका वैदिक रूपक स्वीकार करें, और इस अनुभवमें यह 
रूपक एक सच्ची वस्तु भी बन जाता है, तो हम उच्चतर मनकी क्रियाकी 
तुलना प्रशान्त और स्थिर सूर्यालोकसे कर सकते हैं, और इस उच्चतर 
मनसे आगे जो आलोकित मन है उसकी ऊर्जाकी तुलना जाज्वल्यमान सूर्य- 
सत्त्वके पूंजीभूत विद्युतोंक निर्मरणोंसे कर सकते हैं। और भी आगे 
सत्यात्मिका शक्तिका एक और भी महत्तर बल मिल सकता है. एक अंतरंग 

और यथातथ्य सत्यात्मिका दृष्टि, सत्यात्मक विचार, सत्यात्मक बोध, 
सत्यात्मक अनुभव, सत्यात्मक क्रिया मिल सकती है, जिसे हम एक विशेष 

अथेमें संबोधिका नाम दे सकते हैं; क्‍योंकि, यद्यपि एक श्रेष्ठतर शब्दकी 
अनुपस्थितिमें हमने इस शब्दका प्रयोग जाननेकी किसी भी अतिबौद्धिक 
अपरोक्ष विधिके लिये किया है, तथापि, हम वस्तुतः जिसे संबोधिके रूपमें 
जानते हैं वह स्वयंभू ज्ञानकी केवल एक विशेष वृत्ति ही है। यह नया 
प्रदेश उसका उत्स है; वह हमारी संबोधियोंको अपने निजके स्पष्ट धर्मका 

कुछ अंश देता है और बहुत स्पष्टत: एक महत्तर सत्यात्मिका ज्योतिका 

मध्यवर्ती होता है, उस ज्योतिके साथ हमारे मनका साक्षात्‌ संसर्ग नहीं 
हो सकता। इस संबोधिके मूलमें हम एक अतिचेतन विश्वमनको पाते 
हैं, जिसका अतिमानसिक ऋत-चित॒से अपरोक्ष संपर्क रहता है, एक आय्या 

तीब्रताको पाते हैं जो अपनेसे नीचेकी समस्त गतियोंका और सारी मानसिक 

ऊर्जाओंका निर्धारण करती है,--यह हमारा परिचित मानस नहीं होता, 
प्रत्युत एक अधिमानस होता है जो मानो किसी खष्टा अधिआत्माके विस्तृत 
पंखोंसे ज्ञान-अज्ञानके इस समस्त अपराधेको छाये रहता है, उसे उस महत्तर 
ऋति-चित्‌के साथ संयुक्त करता है, जब कि साथ ही साथ वह उस महत्तर 
सत्यके मुखको अपने हिरण्मय पात्रसे हमारी दृष्टिसि ओझल रखता है, 
अपने जीवनके आध्यात्मिक धर्मकी, उसके उच्चतम लक्ष्यकी, उसकी गप्त 
सद्वस्तुकी हमारी खोजमें वह अपनी अनन्त संभावनाओंकी वाढ़ लिये आता 
है जो कि एक साथ ही वाधा और मार्ग दोनों होती है। तो यही वह गुह्म 
कड़ी है जिसे हम खोज रहे थे; यही वह शक्ति है जो कि परम ज्ञान 
तथा वैदइव अज्ञानकों एक साथ ही संयुक्त और विभक्‍त करती है। 

अधिमानस, अपने स्वभाव और स्वघमंसें, अतिमानसिक चेतनाका 
प्रतिनिधि है, अज्ञान-छोकके लिये उसका प्रतिनिधि है। अथवा, हम उसके 
बारेमें यह कह सकते हैं कि चह उसकी आवरिका प्रतिच्छाया है, विसदृश 
सादृश्यका पर्दा है जिसके द्वारा अतिमानस अज्ञानपर परोक्ष रूपसे क्रिया 
कर सकता है, उस अज्ञानका अंधकार परम ज्योतिका सीधा आघात 
सहने या ग्रहण करनेमें असमर्थ है। यहाँ तक है कि इस ज्योतिर्मेय अधि- 
मानस-तेजोमंडलके प्रक्षेपपसे ही अज्ञानके अन्दर एक क्षीण ज्योतिका 
विकिरण और उस विपरीत छायाका, अचिक्तिका प्रक्षेप संभव ही हो पाया, 
जो छाया कि अपने अन्दर सारी ज्योतिको नियल जाती है। कारण, अतिमानस 
अधिमानसमें अपनी सारी सत्यताओंका संचार तो कर देता है, किन्तु उसे 
उन्हें ऐसी क्रिया-धारामें और वस्तुओंकी ऐसी संबित्‌के अनुसार रूपायित 
करनेको छोड़ देता है जो कि सत्यकी दृष्टि तो -होती है. किन्तु साथ-ही-साथ 
अज्ञानका प्रथम जनक भी। अतिमानस और अधिमानसकों एक ऐसी 
रेखा विभकत करती है जो कि निर्बाध संचरण होने देती है, निम्नतर 

झक्तिको उच्चतर शक्तिसे वह सब कुछ लेने देती है जिसे कि उच्चतर 
शक्ति धारण किये रहती या देखती है, किन्तु भार्गमें वह स्वचलित रूपसे 
एक संक्रमणकालीन परिवर्तेन बाध्य करती है। अतिमानसका अखण्डत्व 
सदैव वस्तुओंके स्वरूपभूतः सत्यको, समग्र सत्यको और अपने वैयक्तिक 
आत्म-निर्धारणोंके सत्यको स्पष्टत: एक साथ गुँथा रखता है। उनके अन्दर 

वह एक अविच्छेद्य एकत्वको और उनके बीच एक-दूसरेके घनिष्ठ अनुग्रवेशको 
और एक-दूसरेकी संपूर्ण तथा मुक्त चेतनाको बनाये रखता है; किन्तु 
अधिमानसमें यह अखण्डता नहीं रह जाती। और फिर -भी, अधिमानसको 
वस्तुओंके सार सत्यकी संवित्‌ भलीभाँति रहती हैं; वह समग्रताका 
आलिंगन करता है, वह वैयक्तिक आत्म-निर्धारणोंको उनके द्वारा सीमित 

हुए बिना उपयोगमें लाता है; किन्तु, यद्यपि वह उनके एकत्वकोी जानता 
है, उसे एक आध्यात्मिक संबोधके अंतर्गत उपलब्ध कर सकता है, तथापि 
“उसकी क्रियात्मक गतिवारा, अपनी सुरक्षाके लिये उसपर निर्भर करती हुई 
भी, उसके द्वारा सीधे निर्धारित नहीं होती। अधिमानसिक ऊर्जा अखण्ड 

तथा अविभाज्य सर्वावधारक 'एकत्व'की शक्तियों तथा रूपोंके पृथक्कीकरण 

और ससम्मिलनका एक असीमेय सामर्थ्य लेकर अग्रसर होती है। वह 

प्रत्येक रूप या शक्तिको लेती है और उसे एक स्वतंत्र क्रिया देती है जिसमें 

प्रत्येक एक संपूर्ण पुथक्‌ महत्त्व प्राप्त करता है और, कह सकते हैं 

सष्टिके अपने निजी लोकको कार्यान्वित कर पाता है। पुरुष और प्रक्ृति, 

(चित्‌-पु्ष. और कार्यकारिणी शक्ति), ये अतिमानसिक सामंजस्यमें 
दो पक्षोवाला मात्र एक ही सत्य हैं, परम सद्वस्तुकी सत्ता जौर क्रियात्मक 

शक्ति है; इनमें परस्पर विसंतुलन नहीं हो सकता, किसी एककी दूसरेपर 
प्रधानता नहीं हो सकती। अधिमानसमें हमें विदारणका मूल मिलता 
है, यही हमें सांस्य दर्शनके द्वारा इनके बीच किये गये त्तीष्ण विभेदका 
मूल मिलता है जिसमें वे दो स्वतंत्र सत्ताओंके रूपमें प्रकट होते है, प्रकृति 
पुरषपर धाधिपत्य जमा पाती है, उसके स्वातंत्य और बलरूपर आच्छादित 
हो पाती है, उसे अपने रूपों और क्रियाओंका साक्षी और ग्राही मात्र बना 

छोड़ती है, और पुमुप प्रकृतिक आदि भावरणकारी जड़ तत्त्वका परित्याग 

कर अपनी पृथक्‌ सत्तामें वापस चला जाता है ओर निर्वध स्व-प्रभुखमें 
निवास करता है। यही बात दिव्य सद्स्तुके अन्य रूपों था शक्तियोंके 
लिये है, एक और बहु, दिव्य व्यक्तित्व और दिव्य नि्यंब्तित्व और बाकी 
सबके लिये है; साथ ही, प्रत्येक उस एक सद्वस्तुका एक-एक रूप और 

शक्ति ही है, किन्तु प्रत्येककों यह क्षमता दी गयी है कि वह समत्रके 
अन्दर एक स्वतंत्र सत्ता-हपमें प्रिया करे, अपनी पृथक्‌ अभिव्यवितकी 
संभावनाओंकी परिपूर्णतातक पहुँचे और उस पार्यबयके भिद्यात्मक परिणामोंको 
विकसित करें। साथ ही, अधिमानसमें यह पार्यवय फिर भी एक अंतनिहिित 
आधारगत एकत्वके आधारपर खड़ा होता है; पृथक्‌ हुए रुपों और 

शक्तियोंके संयोजन और संबंधकी सारी संभावनाएँ, उनकी ऊर्जाओंकी समस्त 

आदान-प्रदानद्वीलत्ाा और पारस्परिकता निबंध रुपसे संगठित होती हैं और 
उनका वास्तव रूपायण सदा संभव रहता है। 

यदि हम उत्त परम सदस्तुकी शवितयोंकों इतने सारे देवताओके रुपमें 
देसे तो कह सकते हैं कि अधिमानस कोटि-कोटि देवोंकों कर्मक्षेत्र्मे उन्मुक्त 
करता है, प्रत्येककों अपना-अपना छोक रचनेफा बत् दिया जाता है, प्रत्येक 
लोक दूसरोंके साथ व्यवहार, संसर्ग और पारन्यरिक कीट़ाम्में समय रहता 
है। वेदमें देवोंगी प्रकृतिके भिन्न-भिन्न रूप है; कहा गया है कि वे सब 

एक ही सत्‌ हूँ जिसे विप्रगण विभिन्न नाम देते हैं; फिर नी प्रत्येक देवकी 
पूजा इस भाँति की जाती है मानों वही अकेला परम सन्‌ है, उसीमें 
सारे देव सम्मिलित हैँ यथा उसीमें सादे देव समाये हुए हैं; और 

तो नी, प्रत्येक एक पृथक देवता भी होता है, जो कनी साथी देवोंगे साथ 
एक होकर, कमी उनसे पृथझछू होकर बौर कमी उस क्नन्य सतूसे सम्बद्ध 

अन्य देवोडे प्रतीयमान विशोधमें भी हाये करता है। अतिसानमसर्मं यह 

सं उस एका सतरी एस सुसमंजस प्रीट़ामें साथ-साथ घारिल रहेगा; 

अधिमानसमें इन तीनों अवस्थाओंमेंसे प्रत्येक एक पृथक्‌ क्रिया या क्रिया- 
आधार हो सकेगी, प्रत्येकमं विकासका अपना-अपना नियम हो सकेगा और 
अपने-अपने परिणाम हो सकेंगे, और तो भी, प्रत्येक अवस्था अन्योंके साथ 
एक अधिक संमिश्र सामंजस्यमें संयुक्त होनेका बल बनाये रखेगी। जो 
बात उस एक सतृकी है, वही उसकी चेतना एवं शक्तिकी भी है। वह 

एक चेतना चेतना तथा ज्ञानके बहुत सारे स्वतंत्र रूपोंमें विभक्‍त हो जाती है; 
प्रत्येक रूप सत्यकी अपनी-अपनी रेखाका अनुसरण करता है जिसे उसे 
संसिद्ध करना है। वह जो एक समग्र तथा बहुपक्षीय सत-भाव है, वह 
अपने विभिन्न पक्षोंमें खण्डित हो जाता है; प्रत्येक एक स्वतंत्र भाव-शक्ति 
बन जाता है. जिसे अपने-आपको संसिद्ध करनेका बल रहता है। वह 

एक चित्‌-शक्ति अपनी कोटि-कोटि शक्तियोंमें उन्‍्मुक्त हो जाती है, और 
इनमेंसे प्रत्येक शक्तिको आत्म-संपूर्तिका या, यदि आवश्यकता हो तो, 

प्राधान्य घारण करने और अन्य शक्तियोंकों अपने निजी उपयोगके लिये 
लेनेका अधिकार रहता है। इसी भाँति, अस्तित्काा आनन्द भी सब 
प्रकारके आनन्दोंमें छूट निकलता है और आनन्दोंका प्रत्येक. प्रकार अपनी 
स्वतंत्र परिपूर्णता अथवा निरंकुश चरम परिणति अपने अन्दर वहन कर 
सकता है। इस भाँति. अधिमानस उस एक सतृ-चित्‌-आनन्दको अनन्त 
संभावनाओंसे प्रपूरित होनेका वैशिष्टथ प्रदान करता है, जिन्हें वहु लोकोंमें 
विकसित किया जा सकता है, या एक साथ किसी एक ही लोकमें डाल दिया 

जा सकता है जिसमें उनकी क्रीड़ाका अनन्त रूपसे परिवर्तनशील परिणाम 
सृष्टिका, उसकी क्रक्रियाका, उसके मार्गगा और उसके परिणामका नियामक 

होता है। 
चूँकि शाश्वत सत्‌की चित्‌-शक्ति विश्व-सृजनकारिणी है, अतः किसी भी 

लोककी प्रकृति, उस चेतनाका जो आत्म-रूपायण उस लछोकमें प्रकट हो 

रहा है, उस पर निर्भर करेगी। समान खझूपसे, प्रत्येक व्यष्टिजीव जिस 

जगत्‌में रह रहा है, उस जगत्‌को वह जिस भाँति देखेगा या अपने सामने 

प्रत्युपस्थित करेगा, यह उस स्थिति या निर्माणपर निर्भर है जिसे उस 

चेतनाने उसके अन्दर घारण किया है। हमारी मानवीय मनब्चेतना 

जगत्‌को बुद्धि और इन्द्रियके द्वारा काटे गये खंडोंमें और फिर उसे ऐसी 

रचनामें संकलित करती है जो स्वयं भी खंड ही होती है; वह जो गृह 

निर्माण करती है, वह सत्यके किसी एक या दूसरे सामान्यीकृृत 

निरूपणका समावेश करनेके लिये आयोजित होता है, किन्तु वाकीका 

वहिप्कार कर दिया जाता है या उनमेंसे कुछकों उस गृहमें अतिथियों या 



330 दिव्य जीवन 

आश्रितोंके रूपमें प्रवेश दिया जाता है। अधिमानस-चेतना अपने ज्ञानमें 

विश्वमंडडीय होती है और मूलगत प्रतीत होनेवाले भेदोंकी किसी भी 
संख्याको एक संगतिकारी दृष्टिमें एक साथ एकत्रित धारण कर सकती 

है। इस भाँति, मनोबुद्धि सव्यक्तिक और निर्व्यक्तिकको विरोधी रूपोंमें 
देखती है; वह एक निर्व्यक्तिक सत्ताकी घारणा बनाती है जिसमें व्यक्ति 
और व्यक्तित्व अज्ञानकी कल्पनाएँ या क्षणिक निर्माण हैं; या, इसके 
विपरीत, वह इस भाँति देख सकती है कि सव्यक्तिक ही मूल सत्यता है 

और निर्व्यक्तिक है मनका भाव-रूप या अभिव्यक्तिका उपादान या 

साधन मात्र | किन्तु, अधिमानस-बुद्धिके लिये ये उस एक सतूकी वियोज्य 
शक्तियाँ हैं. जो अपनी-अपनी स्वतंत्र आत्म-स्थापनाका अनुसरण कर सकती 
हैं और अपनी भिन्न-भिन्न क्रियाविधियोंको एक साथ संयुक्त भी कर सकती 
हैं, और इस भाँति अपनी स्वतंत्रता और अपने सम्मिलन, दोनोंमें चेतना 
एवं सत्ताकी विभिन्न स्थितियोंकी सृष्टि कर सकती हैं, और ये सारी-की- 
सारी स्थितियाँ सार्थक हो सकती हैं और सबकी सब सह-अस्तित्वके लिये 

समर्थ हो सकती हैं। एक शुद्धतः निर्व्यक्तिक सत्ता और चेतना सत्य 
और संभव है, किन्तु एक संपूर्णत: सव्यक्तिक चेतना तथा सत्ता भी। 
निव्येक्तिक, निर्गुण ब्रह्म, और सव्यक्तिक, सगुण ब्रह्म यहाँ उस 'शाइवतके 
समान और सहवर्ती पक्ष होते हैं। निव्यंक्तिक सव्यक्तिकको आत्माभि- 
व्यक्तिकी विधि-रूपमें अधीन रखकर अभिव्यक्त हो सकता है, किल्तु 
समान रूपसे यह भी हो सकता है कि सव्यक्तिक सत्य हो और निब्य॑क्तिकता 

उसकी प्रकृतिकी एक विशेष विधि हो : चिन्मय सत्‌की अनन्त वैचित््यगत 
अभिव्यक्तिके ये दोनों रूप आमने-सामने होते हैं। मनोबुद्धिके लिये जो 
मेल न खा सकनेवाले भेद होते हैं, वे अधिमानसकोी बुद्धिके सम्मुख परस्पर 
संबंध रखनेवाले सहवर्ती होते हैं; मनकी बुद्धिके लिये जो परस्पर-विपरीत 

हैं, अधिमानसकी बुद्धिके लिये वे सहपूरक हैं; हमारा मन देखता है कि 

समस्त वस्तुएँ जड़से या भौतिक ऊर्जासे उत्पन्न होती हैं, उसीके द्वारा 

अस्तित्वमें रहती हैँ, उसीके अन्दर वापस चली जाती हैं, वह्‌ इस निर्णयपर 

पहुँचता है कि जड़ ही सनातन तत्त्व है, आदि और अंतिम सद्स्तु है, ब्रह्म 

है। या, वह यह देखता है कि सारी वस्तुएँ प्राण-शक्ति या मनसे उत्पन्न 
होती हैं, प्राण या मनके द्वारा अपना अस्तित्व रखती हैं, विद्वप्राण या 
विश्वमनमें वापस जाती हैं, और वह यह निर्णय कर लेता है कि यह 
जगत्‌ विश्वप्राण-शक्तिकी अथवा विश्वमनकी या 7,02० की, अर्थात्‌ 
परा-वाक्‌ की ही सृष्टि है। या नहीं तो, वह जगत्‌को और सारी वस्तुओंको 

इस भाँति देखता है मानो उनका जन्म सत्‌-भावसे या आत्माकी ज्ञाचात्मिका 
इच्छासे या स्वयं आत्मासे ही हुआ है, उसीसे उनका अस्तित्व रहता है 
और उसीमें उनका पुनर्गमन होता है, और उपसंहारमें वह विश्वके प्रति एक 
विज्ञानात्मक या आध्यात्मिक दृष्टिपर पहुँच जाता है। वह इनमेंसे कोई 
एंक दृष्टिकोण स्थिर कर ले सकता है, किन्तु उसकी सामान्य पृथक्कारी 
दृष्टिके लिये प्रत्येक दृष्टिकोण अन्योंका बहिष्कार करता है। अधिमानसी 
चेतनाको यह प्रत्यक्ष होता है कि प्रत्येक दृष्टि अपने बनाये सिद्धान्तकी 
क्रियाके लिये सच्ची है, वह चेतता यह देख पाती है कि भौतिक जगत॒का 
अपना विधान है. प्राणिक जगत्‌॒का अंपना विधान है, मनोमय जगत्‌का अपना 
विधान है और आध्यात्मिक जग्रतृवा भी अपना विधान है. और प्रत्येक 
अपने-अपने जगतमें प्रधान रह सकता है और साथ ही सबके सब एक ही 

जगतूमें उसकी उपादान-शक्तियोंके रूपमें सम्मिलित हो सकते हैं। चित्‌- 
शक्तिका आत्म-हूपायण, जिसपर हमारा जगत्‌ आधारित है, एक प्रतीयमान 
अचित्तिके रूपमें होता; उस अचित्तिका- अपने-आपके अन्दर एक परम 

चित्‌-सत्ताको छिपाये रखना और सत्ताकी सारी शक्तियोंकों अपने मिश्चेतन 
अंतरालमें सम्मिल्ति धारण किये रखना; विश्वव्यापी जड़-तत्त्वका एक 

जगत्‌ होना जो अपने अन्दर प्राण, मन, अधिमानस, अतिमानस और आत्माको 

संसिद्ध करता है, और इनमेंसे प्रत्येककः अपनी बारीमें दूसरोंको अपनी 
आत्माभिव्यक्तिके साधन-रूपमें लेना; आध्यात्मिक दृष्टिके लिये जड़का यह 

प्रमाणित होना कि वह स्वयं सर्वदा ही आत्माकी एक अभिव्यक्ति रहा है; 
यह सब अधिमानस-दृष्टिके लिये एक प्राकृत और सुसाध्य सृष्टि है। 
अपनी प्रवरतेन-शक्तिमें और अपनी कार्यकारिणी क्रियामें अधिमावस सतूकी 
बहु शक्‍्यताओंका संगठक है, वहाँ प्रत्येक शक्यता अपनी पृथक्‌ सत्यताको 
प्रतिष्ठित करती है, किन्तु वे सब-की-सब बहुत सारी विभिन्न किन्तु युगपत्‌ 
विधियोंमें अपने-आपको संयुक्त करनेसें समर्थ भी रहती हैं। अधिमानस एक 

ऐंद्रजालिक शिल्पी है, उसमें यह शक्ति है कि वह एक ही सत्ताकी अभि- 
व्यक्तिके बहुरंगी तानेवानेसे एक जटिल विश्व बुन दे। 

बहुसंख्यक स्वतंत्र या संयुक्त शक्तियों या शक्‍्यताओंके इस बरुगपत्‌ 
विकासमें फिर भी, या अभीतक, अस्तव्यस्तता नहीं रहती, संघर्ष नहीं 
रहता, सत्य अथवा ज्ञानसे पतन नहीं हुआ रहता। अधिमानस सत्योंका 

र्रष्टा है, न॒ कि भ्रमों या मिथ्यात्वोंका: किसी भी अधिमानसिक तपोवीर्य 
या गतिधारामें जो क्रियान्वित होता है वह स्वतंत्र क्ियामें उन्मुक्त हुए रूप, 

बल, भाव, शक्ति, आनन्दका सत्य होता है, उस स्वतंत्रताके अन्दर विद्यमान 

उसकी सत्यताके परिणामोंका सत्य होता है। वहाँ कोई ऐसी ऐकान्तिकता 

नहीं होती जो प्रत्येकको सत्ताका एकमात्र सत्य या अन्योंको निकृष्ट सत्य 
माने : प्रत्येक देव सकल देवोंको और विश्व-जीवनमें उनके स्थानकों जानता 
है; प्रत्येक भाव अन्य सारे भावोंकों और उनके अस्तित्वाधिकारको मानता 
है; प्रत्येक शक्ति अन्य सारी शक्तियों और उनके सत्य तथा परिणामोंके 

लिये स्थान स्वीकार करती है; पृथक्‌ परिपूर्ति-प्राप्त जीवन अथवा पृथक्‌ 
अनुभवका कोई आनन्द अन्य जीवन अथवा अन्य अनुभवके आनन्दको न 
तो अस्वीकार करता है, न उसका तिरस्कार ही। अधिमानस वैश्व सत्यका 

तत्व है और एक वृहत्‌ एवं असीम सार्वभौमता ही उसके मर्म-मर्ममें है; 
उसकी ऊर्जा एक सर्वे-क्रियात्मकता है और साथ ही पृथक्‌ क्रियात्मकताओंका 
तत्व भी: वह एक प्रकारका निम्ततरः अतिमानस है,--यय्यपि मुख्यतः 
उसका संबंध निविशेष तत्त्वोंसे नहीं, वरन्‌ जिन्हें परम सदस्तुकी 
क्रियात्मक शक्‍यताएँ या उसके व्यावहारिक सत्य कह सकते हैं उनसे है, या 

निविशेष तत्त्वोंके साथ जो संबंध है वह मुख्यतः उनकी व्यावहारिक या 
सर्जनात्मक मूल्योंको उत्पन्न करनेकी शक्तिके नाते है, यद्यपि यह भी है कि 
उसकी वस्तुओंकी अवधारणा सर्वांगपूर्ण होनेकी अपेक्षा विश्वमंडडीय अधिक 
होती है, कारण, उसकी समग्रता मंडडीय अखण्डोंस बनी अथवा एक साथ 
मिलती या संयुक्त होती हुई पृथक्‌ स्वतंत्र सत्यताओंसे निर्मित होती है, 
और यद्यपि अधिमानस मृलभूत एकत्वको धृत किये होता है और अनुभव 
करता है कि वह एकत्व ही वस्तुओंका आघार है और अभिव्यक्तिमें व्याप्त 

है, किन्तु तो भी, अतिमानसकी भाँति वह अब उसके लिये उनका अंतरंग 
और सर्वंदा-विद्यमान रहस्य नहीं होता, उनका प्रधान आधार नहीं होता, 

उनकी क्रियाशीलता तथा प्रकृतिके सामंजस्यपूर्ण संपूर्णका प्रकट सतत निर्माता 
नहीं होता। 

इस विश्वमंडलीय अधिमानस - चेतनाका हमारे मनकी पृथक्कारी और 
मात्र अपूर्णेतया समन्वयात्मक चेत्तनासे जो अंतर है, उसे हम यदि समझना 
चाहें तो अपने भौतिक विद्वमें होनेवाली क्रियाके प्रति हमारी जो सही 
अर्थो्में मनोदृष्टि है, उसकी तुलना अधिमानसकी हो सकतनेवाली दृप्टिसे 
करें, तो हम इस अंतरके समीप पहुँच सकेंगे। उदाहरण-स्वरूप, अधि- 
मानसके लिए समस्त घर्मं उस एक शाइवत घमर्मके विकास-रूपमें सत्य होंगे, 

समस्त दर्शनशास्त्र सार्थक होंगे, प्रत्येक दर्शन अपने-अपने क्षेत्रमें अपने-अपने 
दृष्टिकोणकी अपनी-अपनी विद्व-दृष्टिके कथन-रूपमें प्रामाणिक होगा, 
समस्त राजनैतिक सिद्धान्त और उनके व्यावहारिक रूप एक ऐसी भाव- 



अतिमानस, सानस और अधिसानसी माया 993 

शक्तिका न्यायसंगत क्रियान्वयन होंगे जिसे प्रकृतिकी ऊर्जाओंकी क्रीड़ामें 
प्रयुक्त: होने तथा व्यवहार-रूपमें विकसित होनेका अधिकार है। 
हमारी पृथक्‌कारी चेतनामें, जिसमें सार्वभौमता और बविश्वात्मकताकी 
झलकें अपूर्ण रूपसे आती हैं, ये चीजें विरोधियोंके रूपमें अस्तित्व रखती 
हैं; इनमेंसे प्रत्येक वस्तु सत्य होनेका दावा करती है और अन्योंको भ्रान्ति 
तथा मिथ्यात्व ठहराती है, प्रत्येक अन्योंका खण्डन या नाश करनेको प्रेरित 
रहती है, ताकि एकमात्र वही सत्य मानी जाय और अस्तित्ववान्‌ रहे; 
उत्तम रूपमें इतना ही होता है कि प्रत्येक श्रेष्ठार होनेका दावा करती 
है, अन्य सबको केवल निक्ृष्ट सत्याभिव्यंजनाओंके रूपमें मानती है। किन्तु 

अधिमानसी बुद्धि इस घारणाको या ऐकान्तिकताकी ओर इस बहावको 

एक क्षणके लिये भी माननेसे इन्कार कर देगी; वह सबको संपूर्णके लिये 
“आवश्यक रहनेके नाते अनुमति देगी या प्रत्येकको संपूर्णके अन्दर उसके 
स्थानमें रखेगी अथवा प्रत्येकको उसका उपलब्धि या प्रयासका क्षेत्र प्रदान 
करेगी। कारण यह है कि हमारे अन्दर चेतना अज्ञानके विभाजनोंमें 
संपूर्णतया उतर आयी है; सत्य यहाँ कोई अनन्त या विश्वमंडलीय समग्रता 
नहीं रह जाता जिसके बहु-रूपायण संभव हों, बल्कि वह एक अनम्य 
प्रतिपादन होता है जो अन्य किसी भी प्रतिपादनको इसलिये मिथ्या, ठहराता 
है कि वह स्वयं उससे भिन्न होता है और अन्य सीमाओंमें घँसा रहता 
है। निस्संदेह हमारी मनइचेतना अपने संबोधमें एक समग्र व्यापकता और 
सार्वभौमताकी ओर काफी जा सकती है, किन्तु उसे कर्म तथा जीवनमें 
संगठित करना उसकी शक्तिसे बाहर प्रतीत होता है।. विकसनशील मन, 
व्यक्तियों या समूहोंमें अभिव्यक्त होता हुआ, भिन्न-भिन्न दृष्टिकोणोंकी 
करमंकी भिन्न-भिन्न घाराओंकी बहुलता उद्भूत करता है और उन्हें एक 

दूसरेकी अगल-वगल रहते हुए, या परस्पर टक्कर लेते हुए, या एक विशेष 
अन्तर्भमिश्रण करते हुए, क्रियान्वित होने देता है; वह चुने हुए सामंजस्य तो 
बना सकता है, किन्तु एक सच्ची समग्रताके सामंजस्यपूर्ण अधिकारतक 
नहीं पहुँच सकता। सब समग्रताओंकी भाँति, विश्वमनको विकासक्रमके 
अज्ञानके अन्दर भी ऐसा सामंजस्थ अवश्य प्राप्त होगा, भले हीं वह केवल 

व्यवस्थित की हुई संगतियों और असंगतियोंका ही सामंजस्थ हो; उसके 

अन्दर भी एकत्वकी एक अंतःसलिला सक्रियता है: किन्तु इन वस्तुओंकी 

संपूर्णताकों वह अपनी गहराईमें, शायद एक अतिमानसिक-अधिमानसिक 

अधः:स्तरमें तो लिये चलता है, लेकिन उसे वह विकासक्रममें व्यष्टि-मनको 

प्रदान नहीं करता, उसे वह गहराइयोंसे निकाल उपस्तिलपर नहीं छाता 



994 दिव्य जीवन 

या अभीतक छाया नहीं है। अधिमानसिक जगत्‌ सामंजस्थका जगत्‌ होगा 
जब कि जिस अज्ञान-जगत्‌में हम रह रहे हैं वह अ-सामंजस्थ और संघर्षका 
जगत्‌ है। 

किंतु, तो भी, हम अधिमानसमें आदि विश्व मायाको तुरन्त ही पहचान 
सकते हैं। वह अज्ञानकी माया नहीं, प्रत्युत ज्ञानकी माया है, फिर भी 

वह वह शक्ति है जिसने अज्ञानको संभव ही नहीं, अनिवार्य भी बनाया। 

क्योंकि, यदि क्मंमें उन्मुक्त किये गये प्रत्येक तत्त्वको अपनी स्वतंत्र घाराका 
अनुसरण करना है और अपने संपूर्ण परिणामोंको निष्पन्न करना है, तो 
पृथकताके तत्त्वको भी अपनी पूरी यात्रा करने देती होगी और अपने चरम 
परिणामपर पहुँचने देना होगा। यही वह अपरिहाये अवतरण है जिसका 

कि, एक बार पृथगात्मक तत्त्वको मान लेनेपर, चेतता तबतक अनुसरण 
करती जाती है जबतक कि वह आच्छादक सुक्ष्मतम खण्डभाव (तुच्छयेत)' के 
द्वारा भौतिक निरचेतनामें,--ऋग्वेदमें कहे गये निरचेतन समुद्र (सलिलम- 
प्रकेतम्‌ ) में--प्रवेश नहीं कर जाती, और यदि वह एक अपनी ही महिमाके 
हारा उसीसे उत्पन्न होता है तो भी पहले वह एक खण्डित पृथक्कारी 
सत्ता तथा चेतनाके द्वारा छिपा रहता है। वह खण्डित पृथकक्‍्कारी सत्ता 
और चेतना हमारी होती है, उसमें हमें संपूर्णतक पहुँचनेके लिये वस्तुओंके 
खंड-खंडको जोड़ना पड़ता है। उस घीमे और कठिन उन्मज्जनमें 

हिरेक्लिटसकी यह अम्युक्ति कुछ सत्य प्रतीत होने छगती है कि युद्ध 
सब वस्तुओंका जनक है; क्योंकि, प्रत्येक भाव, शक्ति, पृथक्‌ चेतना, सजीव 
प्राणी अपने अज्ञानकी आवश्यकताके ही कारण दूसरोंसे टकराता है और 
स्वतंत्र आत्म-प्रतिपादनके द्वारा, न कि वाकी सत्ताके साथ सामंजस्यके द्वारा, 

जीने और वद्धित होने और अपनी संपू्तिके लिये प्रयत्त करता है। फिर 
भी वह अज्ञात, आधारभूत एकत्व रहता ही है जो हमें सामंजस्यके, 
अन्योन्याश्रयके, विषमताओंके संगतिकरणके, कठिन एकताके किसी रूपकी 

ओर धीरे-धीरे प्रयास करनेके लिये बाध्य करता है। किन्तु हम जिस 
सामंजस्य तथा एकत्वका प्रयास कर रहे हैं, वह मात्र अपूर्ण प्रयासों, अपूर्ण 

निर्माणों, नित्य परिवर्तित होती सन्निकटताओंतकमें ही उपलब्ध न होकर 
हमारी सत्ताके तन्तुओंतकर्में और - उसकी समस्त आत्म-अभिव्यक्तिमें केवल तभी 

क्रियात्मक रूपसे उपलब्ध हो सकंता है, जब कि हमारे अन्दर वैश्व सत्यकी 
छिपी अतिचेतन शक्तियोंका विकास हो और जिस परम तत्त्वमें वे एक 

. ऋग्वेद 0. 29. 3 

हैं उसका विकास हो। यदि हमें विश्व-जीवनमें अपने जन्मकी दिव्य 
संभावना कार्यान्वित करनी है तो हमारी सत्ता तथा चेतनापर आध्यात्मिक 
मनके उच्चतर लोकोंका उन्मेष होना होगा और जो आध्यात्मिक मनसे भी 
परे है उसे भी हमारे अन्दर प्रकट होना होगा। > 

अपने अवतरणमें अधिमानस ऐसी रेखापर पहुँचता है जो वैश्व सत्यको 

वैश्व अज्ञानसे विभाजित करती है; यह वह रेखा है जहाँ चित्‌-शक्तिके 
लिये यह संभव हो जाता है कि वह अधिमानसके द्वारा सृष्ट प्रत्येक स्वतंत्र 
गतिकी पृथकृतापर बल देती हुई और उनके एकत्वको छिपाती या 
अंधकारावृत करती हुई, एक ऐकांतिक संकेन्द्रणके द्वारा मनको अधिमानसिक 

मूलसे विभक्त कर दे। अधिमानसका अपने अतिमानसिक मूलसे वैसा 
ही पार्थक्य हो चुका है,, किन्तु वहाँके परदेमें एक ऐसी पारदर्शकता है जो 

एक सचेतन संक्रमण होने देती है और एक विशेष ज्योतिर्मंय सजातीयता 
बनाये रखती है जब कि यहाँका परदा अपारदर्शक होता है और 

मनमें अधिमानसके उद्देश्योंका संचरण गुह्य और धुँघछा होता है। पृथक्‌ 
हुआ मन ऐसे क्रिया करता है मानो वह एक स्वतंत्र तत्त्व हो और प्रत्येक 
सनोमय जीव, प्रत्येक आधारभृत मानसिक भाव, बल, शक्ति उसी भाँति 
अपनी पृथक्‌ सत्तापर खड़े होते हैं; यदि उसका अन्योंके साथ संसर्ग या 
सम्मिलन या संपर्क होता है, तो अधिमानसी प्रवृत्तिके उदार विद्वत्वके सहित 
नहीं, आधारभूत एकत्वके आधारपर नहीं, प्रत्युत एक पृथक्‌ निर्मित संपूर्णकी 
रचनाके लिये सम्मिलित होती हुई स्वतंत्र इकाइयोंकी भाँति। यही वह 

प्रवृत्ति है जिसके द्वारा हम वैश्व सत्यसे निकल कर वैश्व अज्ञानमें चले जाते 
हैं। इस स्तरपर विश्वमनको निस्संदेह अपने निजी एकत्वका बोध रहता 

है, किन्तु उसे यह संवित्‌ नहीं रहती कि स्वयं उसका मूल और आधार 

आत्मामें है, या यह बात वह बुद्धिके द्वारा ही समझ पाता है, वह संवित्‌ 

किसी स्थायी अनुभूतिमें नहीं होती। वह अपने तईं इस भाँति क्रिया 
करता है मानो इसके लिये उसे स्वाधिकार है, और वह जो कुछ सामग्री 

प्राप्त करता है उसे क्रियान्वित करनेमें वह उस मूलके सीधे संसगेमें नहीं 

रहता जहाँसे उसे वह सामग्री मिलती है। उसकी इकाइयाँ भी एक- 

. दूसरीके प्रति और वैद्व संपूर्णके प्रति अज्ञ रहकर क्रिया करती हैं, उन्हें 
केवल उतना ही ज्ञान रहता है जितना उन्हें संपके और संसर्गके द्वारा 

प्राप्त हो सकता हो ; तादात्म्यका आधारभूत बोध और उससे उद्गत 

'होनेवाले अन्योन्य अनुप्रवेश और अवबोघ वहां विद्यमान नहीं होते । इस 

मानस-ऊर्जाकी समस्त क्रियाएँ अज्ञान और उसके विभाजनोंके विपरीत 

आधारपर अग्रसर होती हैं, और यद्यपि वे एक विशेष सचेतन ज्ञानका 

परिणाम होती हैं, वह ज्ञान आंशिक होता है, न कि सच्चा और सर्वागीण 
आत्म-ज्ञान, और न ही सच्चा और सर्वागीण जगतृ-ज्ञान | यह विशिष्टता 

प्राणमं और सुक्ष्म भूतमें रहती है और निरचेतनामें अंतिम पतन घटित 
होनेसे उद्भूत हुए स्थूछ भौतिक विदवमें पुनः प्रकट होती है। 

तो भी, हमारे अवगूढ़ या आंतरिक मनकी भाँति, इस मनमें भी संसर्ग 

और पारस्परिकताका वृहत्तर बल वना रहता है, मानव-मनकी अपेक्षा 
मानसता तथा इन्द्रिययोघकी एक स्वतंत्रतर क्रीड़्ा रहती है, और अज्ञान 

संपूर्ण नहीं होता; एक सचेतन सामंजस्य, सही संवंधोंका एक अन्योन्याश्रित 

संगठन अधिक संभव होता है: अभीतक मन अंघी प्राण-शक्तियोंसे विक्षुब्ध 

नहीं होता, या प्रत्युत्तरीन जड़से तमोवृत नहीं होता। वह अज्ञानका 

एक स्तर होता है, कितु अभीतक मिथ्यात्व या भ्रांतिका स्तर नहीं हुआ 

होता,--या, कम-से-कम, मिथ्यात्व और अकश्रांतिमें पतनका होना तबतक 
अनिवार्य नहीं हुआ होता; यह अज्ञान सीमित करनेवाला तो है, किन्तु 
अनिवाये रूपसे मिथ्याकारी नहीं) यहाँ ज्ञानका परिसीमन होता है, 
आंशिक सत्योंका संगठन होता है, किन्तु सत्य या ज्ञानका प्रत्याख्यान या 

वैपरीत्य नहीं होता। पृथक्कारी ज्ञानके आधारपर आंशिक सत्योंके संगठनका 

यह स्वरूप प्राणमें और सूक्ष्म भूतमें अपना अस्तित्व बनाये रखता है, क्योंकि 
उन्हें पृथक्कारी क्रियामें लगानेवाला चित्‌-शक्तिका ऐंकांतिक संकेन्द्रण मनको 

प्राणसे या प्राण और मनको जड़से संपूर्ण रूपसे वियुक्त या आवृत नहीं करता । 
संपूर्ण पार्थथय तो केवल तभी घटित हो सकता है जब निरचेतनाकी स्थिति 
आ जाती है और हमारा बहुविध अज्ञानका जगत्‌ उस तमोग्रस्त गर्भसे 

उद्भूत होता है। निवर्तेचकी ये अभीतक चेतन रहनेवाली अन्य स्थितियाँ, 

निस्संदेह, चित्‌-शक्तिके संगठन हैँ जिनमें प्रत्येक व्यक्ति अपने निजी केन्‍्द्रसे 
जीता है, अपनी निजकी संभावनाओंका अनुसरण करता है, और जो तत्त्व 
प्रधान होता है, चाहे वह मन हो या प्राण या जड़, वह वस्तुओंको अपने 
निजी स्वतंत्र आधारपर कार्यान्वित करता है, किन्तु जो कार्यान्वित होता 
है वह उसका अपना निजी सत्य ही होता है, भ्रम नहीं, न सत्य और 

मिथ्यात्वका, ज्ञान और अज्ञानका जाल हो। किन्तु चितू-शक्ति जब , 
शक्ति तथा रूपपर ऐकांतिक संकेन्द्रणे द्वारा गोचर रूपमें चेतनाको 
शक्तिसे पृथक्‌ करती हुई मालूम होती है, या जब वह चेतनाको रूप और 
शक्तिमें खोयी अंध निद्रामें निमग्न कर देती है, तब चेतनाको एक अंश- 
अंश विकासक्रमके द्वारा अपने-आप तक वापस पहुँचनेका उद्यम करना पड़ता है, 

जिससे कि ध्रान्ति आवश्यक हो जाती है और मिथ्यात्व अनिवार्य हो जाता 

है। तदपि, ये वस्तुएँ भी किसी आदि असतूसे उद्भूत भ्रम नहीं हैं; 
हम कह सकते हैं कि वे निरचेतनासे उत्पन्न जगत॒के अपरिहाये सत्य हैं। 
कारण, अज्ञान यथार्थंतः फिर भी एक ज्ञान ही होता है, जो अपने-आपको 
निरचेतनाके आदि छलद्मवेशके पीछे खोज रहा है; वह चूकता है और फिर 
पाता है; उसके परिणाम स्वाभाविक और अपनी धाराओंमें अनिवार्य भी 
होते हैं, वे उस पतनका सच्चा परिणाम होते हैं, एक प्रकारसे, उस पतनसे 
पुनरुत्थान होनेकी सही क्रिया भी होते हैं। सत्‌का प्रतीयमान असतृमें, 
चेतनाका प्रतीयमान अ्चित्तिमें, अस्तित्के आननन्‍्दका एक वृहत्‌ बैहव 
असंवेदनामें निमज्जन उस पतनका प्रथम परिणाम होता है और कठोर 

प्रयाससे अंश-अंश अनुभव करते हुए उससे उठकर वापस जानेके मार्गमें 
चेतनाका सत्य और मिथ्यात्वकी, ज्ञाग और श्रान्तिकी द्विविध अभिधाओंमें, 
सत्ताका जीवन और मृत्युकी हिविध अभिधाओंमें, अस्तित्वका आनन्दके सुख 
और कष्टकी द्विविध अभिघाओंमें अनूदित होना आत्म-प्राप्तिके लिये किये 
जानेवाले श्रमकी आवश्यक प्रक्रिया है। यहाँ सत्य, ज्ञान, आनन्द और 
अविनाशी सत्ताका शुद्ध अनुभव होना ही वस्तुओंके सत्यके विपरीत होगा। 
इससे भिन्न केवल तभी हो सकता था यदि विकासक्रममें समस्त जीव अपने 
अंतःस्थ चैत्य तत्त्वोंके प्रति और प्रकृतिके व्यापारोंके आधारमें रहनेवाले 
अतिमानसके प्रति शान्त भावसे प्रत्युत्तर देनेवाले होते, किन्तु यहीं पर प्रत्येक 
शक्तिका अपनी निजी संभावनाओंको कार्यान्वित करनेका अधिमानसिक 
नियम प्रवेश करता है। जिस जगतू्में एक आदि निर्चेतता और चेतनाका 

विभाजन प्रधान तत्त्व होते हों, उस जगतू्‌की स्वाभाविक संभावनाएँ होगीं-- 
अंधकारकी शक्तियोंका उतन्मज्जन, जो अज्ञानके सहारे जीतीं और अज्ञानका 

अस्तित्व रखनेके लिये प्रेरित रहती हैं; जाननेका एक अज्ञानमय प्रयास, 
जिससे मिथ्यात्व और श्रान्तिका सूत्रपात होगा; जीनेका एक अज्ञ प्रयास, 
जिससे गलत और अशुभकी उत्पत्ति होगी; भोग करनेका अहमात्मक श्रयास, 
जो आंशिक सुखों और दुःखों और कष्टोंका जनक होगा। सखुतरां, ये चीजें 
हमारे विकासात्मकम जीवनकी एकमात्र संभावनाएँ तो नहीं, किन्तु उसके 

अनिवार्य रूपसे प्रथम-अंकित लक्षण होंगी। तथापि, चूँकि असत्‌ एक गुप्त 

सत्‌ है, निश्चेतना एक गुप्त चेतना है, असंवेदनशीलछता एक छलद्मयवेशधारी और 

प्रसुप्त आनन्द है, इसलिये इन गुप्त सत्यताओंका उन्मज्जन अवश्यंभावी है; 

अंतमें प्रच्छन्न अधिमानन और अतिमानस भी अपनी संपूर्ति एक अंधकारमय 

अनन्तसे उठनेवाले इस प्रतीयमानतः विपरीत संगठनके अन्दर अवश्य करेंगे। 

722 

दो वस्तुएँ हैं जो कि इस अंतिम स्थितिकी प्राप्तिको, वे अन्यथा जैसे 

हो पातीं उसकी अपेक्षा अधिक सुगम बनाती हैं। भौतिक सृष्टिकी ओर 

होते अवतरणमें अधिमानसने अपने-आपके कुछ आपरवितित रूप उत्पन्न 

किये हैं,--इनमें विशेषतया संबोधि है, जो अपनी सत्यकी अंतर्वेधनकारी 
चमकदार झलकोंको साथ लेकर हमारी चेतनामें स्थानिक बिन्दुओं और 
प्रदेश-विस्तारोंको आलोकित करती है। ये रूप वस्तुओंके छिपे सत्यको 
हमारे अवबोधके अधिक समीप ला सकते हैं, और हम प्रथम तो आंतर 
सत्तामें, और उसके फलस्वरूप, बाहरी सतहकी सत्तामें भी चेतताके इन उच्चतर 
प्रदेशोंके संदेशोंके प्रति अधिक चौड़े खुलते हुए, उनके तत्त्वमें वद्धित होते 
हुए, स्वयं संबोधिमूलक और अधिमानसिक जीव बन सकते हैं; तव हम 
मनोबुद्धि और इन्द्रियके द्वारा सीमित नहीं होंगे, प्रत्युतत एक अधिक वैश्व 
बोधके लिये और सत्यके, उसके स्वयं आत्मा और शरीरके सीधे स्पशेके 
लिये समर्थ होंगे। वास्तवमें, इन उच्चतर स्तरोंसे आलोककी झलकें अब 
भी हमारे पास आती हैं, किन्तु हमारे बीच उनका यह आगमन अधिकतया 

खांडिक, आकस्मिक या आंशिक ही होता है; उनके सादृश्यमें अपने-आपको 
विस्तृत करना और अपने अन्दर उन महत्तर सत्य-क्रियाशीलताओंके 
संगठनको आरंभ करना हमारे लिये अभी भी वाकी है जिनकी क्षमता 
हमारे अन्दर शक्यता-रूपमें रहती है। किन्तु, द्वितीयतः, जैसा कि हम 
देख चुके हैं, जिस निरचेतनासे हम विकासक्रममें उठते हैं, अधिमानस, 
संबोधि, और अतिमानस भी केवरू उस निदचेतनामें निवर्तित और अंतर्निहित 

रहनेवाले तत्त्व ही नहीं हैं, और उनका क्रमविकास अवश्यंभावी ही 
नहीं है, प्रत्युत, वें मन, प्राण तथा जड़की विश्व-क्रियाशीलतामें प्रच्छन्न 

रूपसे विद्यमान हैं, संबोधिके उन्मज्जनजकी झलकोंको साथ लिये सक्रिय 
रूपसे गुह्म हैं। यह सच है कि उनकी क्रिया छिपी रहती है, और 
उनका जब उन्मज्जन होता है तब भी वे जिस माध्यममें, भौतिक, प्राणिक, 

मानसिक माध्यममें क्रिया करती हैं, उसके द्वारा उनकी क्रियामें आपरिवतंन 
आ जाता है और वह आसानीसे पहचानमें नहीं आती । अतिमानस अपनें- 

आपको विर्वमें आरंभसे ही सष्ट्री शक्तिकी नाईं अभिव्यक्त नहीं कर 

सकता, क्योंकि, यदि वह ऐसा करता तो अज्ञान और निरचेतना असंभव 
हो जाते या, नहीं तो, जो घीमा विकासक्रम आवश्यक है वह .एक द्रुत 
रूपान्तरके दृश्यमें बदल जजाता। तो भी, भौतिक ऊजकि प्रत्येक - डगपर 
हम एक अतिमानसिक स्रष्टा द्वारा लगायी गयी अनिवार्यताकी छाप देख 
सकते हैं, प्राण और मनके सारे विकासमें संभावताकी घाराओंकी और उनके 

सम्मिलनकी क्रीड़ा देख सकते हैं जो कि अधिमानसके हस्तक्षेपकी छाप है। 
जैसे प्राण तथा मन जड़में उन्मुक्त किये गये हैं, वैसे ही प्रच्छन्न देवाधि- 
देवकी ये महत्तर शक्तियाँ भी, अपने समयपर, निवर्तनमेंसे उन्‍्मज्जित होंगी 
ओर उनकी परमा ज्योति ऊपरसे हमारे अन्दर अवतरित होगी। 

अतएवं, यदि ये चीजें वैसी ही हैं जैसी कि हमने उन्हें देखा है, तो 
सृष्ट जगत्‌में दिव्य जीवन हमारे वर्तमान अज्ञान-जीवनके उच्च परिणाम 
और मुकक्‍्ति-मूल्यके रूपमें संभव ही नहीं, अपितु प्रकृतिके क्रमवैकासिक उद्योग- 
की अनिवार्य परिणति एवं चरम सिद्धि है। 

प्रथम ग्रंथ समाप्त 

अंतरात्मा, चेत्य सत्ता 

अंग्रेजेके 507 शब्दकी तरह अंतरात्मा शब्दका व्यवहार बहुत 
अस्पष्ट रूपमें किया जाता है। इस प्रकारके व्यवहारमें इस' 
शब्दमें सारी आंतरिक सत्ता, आंतरिक मत, आंतरिक प्राण, आंतरिक 
शरीर-सत्ता भी, और अंतस्तम सत्ता, चैत्य सत्ता भी सम्मिलित हो 
जाती हैं। 

अंतरात्मा भगवानूका स्फुलिंग है. वह प्रत्येकके और सबके पीछे है---उसके 
बिना किसीका भी अस्तित्व नहीं रह सकता। 

अंतरात्मा भगवान्‌का अंश है जो व्यक्तिके अज्ञानसे निकल ज्योतिकी 
ओर क्रमविकासको अवलंब देनेके लिये विकासक्रममें एक दिव्य तत्त्वकी 
नाई अवतरित होता है। वह विकासक्रमके दौरानमें एक चैत्य व्यक्ति या 
आंतरात्मिक व्यक्तित्वका विकास करता है, जो मन, प्राण तथा शरीरका 

व्यवहार अपने करणोंकी भाँति करता हुआ, जीवन-जीवनांतर प्रगति करता 
जाता है। अंतरात्मा ही अमर है, जब कि बाकी सब कुछ विघटित हो 
जाता है। वह अपने अनुभवके सारको साथ रखता हुआ, व्यक्तिके विकास- 
क्रमकी अविच्छिन्नतामें जीवन-जीवनांतर चलता जाता है। 

अंतरनिवास, अंतरमें निवास करना 

मनुष्यमें एक आंतरिक सत्ता है जिसके प्रति वह सामान्यतः सचेतन 
नहीं होता। वह एक बहिस्तलीय चेतनामें निवास करता है, जिसे वह 

अपना आपा कहता है और जो सामान्यतः बाह्य वस्तुओंसे संबंध रखती 

है। मनुष्यको आंतरिक सत्ताकी संवित्‌ या तो रहती ही नहीं है, था 

यदि रहती भी है तो पीछेकी ओरकी किसी ऐसी वस्तुके रूपमें जिससे 
बेदना, भाव, अन्तवेंग, आदेश आदि यदा-कदा बाह्य भागमें आते हैं। 

मनुष्य जब बाहरी तथा ऊपरी वस्तुओंसे प्रधानतः संबंध रखना छोड़ देता 
है तब वह अधिक अंदर, इस आंतरिक सत्ताके समीपतर जा सकता हैं 

और अहं तथा बाह्य प्रकृतिसे भिन्न अन्य वस्तुओंके प्रति संविद्‌ हो सकता 

है। वह आंतरिक सत्ताके प्रति संविद्‌ हो सकता है, उसमें निवास कर 
सकता है और अन्य वस्तुओंकी पकड़मेंसे छूट जा सकता है, उनके साथ 
बाह्य प्रकृतिकी माँगोंके अनुसार व्यवहार करना छोड़कर, (बाह्य चेतनासे 

पृथक्‌ अनुभूत होती) एक आंतरिक चैतनासे, अंतरात्मा तथा परमात्माके 
एक आंतरिक सत्यके अनुसार, व्यवहार कर सकता है। 

अंतब्चेतन और परिचेतन 

हमने अपने जिस भागको अंतरचेततन और परिचेतन कहा है वह हमारी 

सत्ताकी गठनमें अवचेतनसे भी अधिक सबल और बहुत अधिक मूल्यवान 
तत्त्व होता है। इसमें एक आंतरिक बुद्धि और आंतरिक ऐन्द्रिय मानसकी, 

एक आंतरिक प्राणकी, एक आंतरिक सुृक्ष्म-देहिक सत्ताकी भी क्रिया 
सम्मिलित है जो हमारी जाग्रत्‌ चेतनाकी धारयित्री है और उसका आलिंगन 
करती है, जो सम्मुख भागमें नहीं लायी गयी है, जो आधुनिक शब्दावलिमें 
अवगृढ़ ($प्पप्रगंगण) है। परंतु जब हम अपनी इस अंतर्गुढ़ 

सत्तामें प्रवेश और उसका अन्वेषण कर पाते हैं तो देखते हैं कि अधिकांशत:, 
हम जो कुछ गुप्ततः हैं अथवा हो सकते हैं, उसमेंसे एक निर्वाचित अंश 
ही हमारे जाग्रत्‌ अनुभव और बुद्धि हैं, वे हमारी प्रकृत, हमारी प्रच्छन्न 
सत्ताका एक बाह्य रूपायित और बहुत विकलांग तथा हेय संस्करण हैं 

या उसकी गहराइयोंसे किये गये उत्क्षेप हैं। 

अक्षर 

अचल या अपरिवतंनशील; अचल निष्क्रिय ब्रह्म; अक्षर ब्रह्म। 

अज्ञान और सप्तधा अज्ञान 

(दे० ज्ञान और अज्ञान) 

अतिचेतना 

कह सकते हैं कि हमारी सत्ताकी समग्रतामें तीन तत्त्व हैं: अवमानसिक 

ओर अवचेतन, . . .अवगूढ़, . . .तीसरे, यह जागृत चेतना, जो अवगूढ़ 
तथा अवचेतनके द्वारा सतहपर उत्त्क्षिप्त होती है। 

एक अनुभूति होती है जिसमें हमें सत्ताके ऐसे विस्तारकी संवित्‌ होती 
है जो इन तीनोंके लिये अतिचेतन है; किसी ऐसी वस्तुकी, एक परम 

उच्चतम सद्वस्तुकी भी संवित्‌ होती है जो उन सवकी धारयित्री है और 

उनसे अतीत भी है, जिसके लिये मानव-जाति अस्पष्ट रूपसे कहती है कि 

वह अध्यात्म है, ईश्वर है, अधिआत्मा है। इन अतिचेतन प्रदेशोंसे हमारे 
यहाँ अवतरण होते हैं और अपनी सत्ताके उच्चतम भागमें हमारी प्रवृत्ति 
उन प्रदेशोंकी ओर और उस परम आत्माकी ओर होती है। तो, हमारी 

सत्ताके सम्पूर्ण परिमंडलमें अवचेतना और निरचेतना है, और एक अति- 
चेतना भी है, जो हमारी अवगृढ़ और जाग्रत्‌ सत्ताओंपर मेहरावकी भाँति 

फंली हुई है और शायद उन्हें आच्छादित भी करती है, परंतु वह हमारे 
लिये अज्ञात है, वह हमें अप्राप्प और अव्यवहार्य प्रतीत होती है। 

यदि अवगूढ़ और अवचेतनकी तुलना समुद्रसे की जाय जो हमारी 
वहिस्तलीय सत्ताकी लहरोंको ऊपर फेंकता है, तो अतिचेतनाकी तुलना 
ऐसे आकाशसे की जा सकती है जो समुद्रकी और उसकी लहरोंकी 
गतियोंका उपादान और निर्माता होता है, उन्हें समाएं रहता है, उनपर 
छाया रहता है. उनमें निवास करता और उनकी निर्देशना करता है। 
वहाँ, इस उच्चतर आकाशमें ही, हम आत्मा और अध्यात्म-सत्ताके प्रति 
अंत्निहित और अंतर्भुकत रूपसे सचेतन होते हैं, यहाँ नीचेकी भाँति नहीं 
जहाँ हम नीरव. मनमें आते हुए प्रतिविम्बके ढारा, अथवा अपने अन्दरके 

एक प्रच्छन्न सत्‌-पुरुष के ज्ञानके अर्जनके द्वारा, आत्मा और अध्यात्म-सत्ताके 
प्रति सचेतन होते हैं; इसी आकाशसे होकर हम एक परम स्थिति, ज्ञान, 
अनुभवतक जा सकते हैं। यह जो अतिचेतन सत्ता है जिससे होकर हम 
अपने सच्चे, अपने उच्चतम आत्मातक पहुँच सकते हैँ, उसके प्रति हम 
सामान्यतया अपनी शेष सत्ताकी अपेक्षा और भी अधिक अज्ञ रहते हैं; 
तो भी, निरचेतनामें संवृत रहनेकी अवस्थामेंसे उन्‍्मज्जित होती हुई हमारी 
सत्ता उस अतिचेतनाके ज्ञानी ओर क्रमविकसित होनेका संघर्ष कर 
रही है। 

अतिमानस 
(दे० मानससे अतिमानस ) 

अतिमानसका अर्थ है दिव्य प्रकृतिकी परिपूर्ण ऋत-चेतना, जहाँ विभाजन 
तथा अज्ञानके तत्त्वके लिये कोई स्थान नहीं हो सकता) बह नित्य-परिपुर्ण 

ज्योति एवं ज्ञान है, सकल मनोधातुसे, मनकी सकल गतिसे श्रेप्ठतर । 
अतिमानस है वृहत्‌ । वह मसूलतः: सर्वाववारक है। 
अतिमानस विश्वाघार और विश्व-विकासक ब्रह्मका बवृहत आत्म- 

प्रसरण है। 
हमारे मनकी क्रियाओंमें सत्ता, ज्ञान-चेतता और इच्छा-चेतना 

विभाजित प्रतीत होती हैं, किन्तु अतिमानसमें ऐसा नहीं है, वहाँ वे एक 
त्रिक हैं, एक ही गति हैं जिसके तीन प्रभावी पक्ष हैँ। 

वेदके वचनोंसे हमें इस अतिमानसका परिचय इस रूपमें मिलता है 

कि वह हमारी चेतनाके सामान्य नभोमंडलके परेकी एक वृहत्ता है जिसमें 

सत्ताका सत्य अपनें-आपको अभिव्यक्त करनेवाले तत्त्वोंके साथ ज्योतिर्मय 

रूपमें एक होता है और जहाँ दृष्टि, रूपायण, व्यवस्था, शब्द, क्रिया और 

गतिका सत्य, और अतएव, गतिके परिणामका, क्रिया और अभिव्यक्तिके 

परिणामका सत्य भी, अचूक विधि या धर्म भी अनिवायें रूपसे निश्चित 
रहते हैं। 

अतिमानस अस्तित्वकी वह श्रेणी है जो मन, प्राण तथा जड़से परे 
है, और जैसे मन, प्राण और जड़ पृथ्वीपर अभिव्यक्त हुए हैं, वैसे ही 
अतिमानस भी वस्तुओंके अनिवार्य क्रममें इस जड़-जगतूमें अभिव्यक्त होगा। 

अतिमानसिक चेतना 

अतिमानसिक चेतना, अवश्य ही, मूलतः: एक ऋत-चेतना है, स्वरूप- 
सत्य और वस्तु-सत्यकी अपरोक्ष तथा अंतनिहित संवित्‌ है। वह है 

अनंतकी शक्ति जो उसके सांत रूपोंको जानती और कार्यान्वित करती 

है, वह है विश्वव्यापीकी शक्ति जो उसके एकत्वको और अंग-विस्तारको, 

उसके विश्वत्व और उसकी वैयक्तिकताओंको जानती और कार्यान्वित 
करती है; उसे सत्य अपने अन्दर प्राप्त रहता है, अतः उसे सत्यको 
खोजना नहीं होगा, न वह इस संभावताके अधीन होगी कि सत्य उससे 
छूटा रह जाय, जैसा कि अज्ञानमय मनमें होता है। 

अतिमानसिक प्रेम 

इसका अर्थ होता है अतरात्माका अंतरात्माके साथ, मनका मनके 

साथ, प्राणका प्राणके साथ प्रगाढ़ एकत्व, और दशरीर-चेतनाका एकत्वके 

शारीरिक अनुभवसे, प्रियतमकी उपस्थितिसे, अंग्र-प्रत्यंगमें, शरीरके कोषाणु- 
कोषाणुमें परिप्लावन। 

अहँत 

अद्वेतके विपयमें लोगोंकी इस भाँति चर्चा करनेकी प्रवृत्ति रहती है 
मानो वह मायावादी अद्वैत ही हो, जैसे वे वेदांतके विपयमें इस भाँति 
बोलते हैं मानो वेदांत और अद्वेत एक ही हों। परन्तु वात ऐसी नहीं 
है। भारतीय दर्शनके अनेक रूप ऐसे हैं जो इस आधारपर खड़े हैं कि 
सद्वस्तु एक ही है, परन्तु जगत॒की सत्यता, वहुकी सत्यता, उस अद्दयकी 
एक-समताके साथ-साथ वहुकी भिन्नताओंकी सत्यता, भेदाभेदकी सत्यता 
भी उन्हें मान्य रहती हैं। परन्तु वहुका अस्तित्व होता है उस एकके 
अन्दर और उस (एक के द्वारा; जो भिन्नताएं हैं वे अभिव्यक्तिमें उस 

'एकके भेद-रूप हैं, वह 'एक' मूलतः नित्य एकसम है। यह हमें वस्तुतः 
अस्तित्वके विश्वव्यापी नियममें दिखायी देता है, वहाँ सर्वदा एकत्व ही 
आधार है और उस एकत्वमें अंतहीन बहुत्व और विभिन्नत्व है। 
उदाहरणके लिये, मानव-जाति एक है, परन्तु मनुष्य अनेक प्रकारके हैं, 
पत्ती या फूल कही जानेवाली वस्तु एक है, परत्तु पत्ती और फूलके रूप, 
नक्शे और रंग वहुत हैं। इसके द्वारा हम अस्तित्वके मूलभूत रहस्योंमेंसे 
एकको, उस रहस्यको पुनः देख ले सकते हैं जो कि स्वयं उस 
अद्दय सहस्तुमें समाया हुआ है। अनंत'का एकत्व कोई सीमित वस्तु 
नहीं है, जो अपने एकत्वकी बेड़ियोंसे बँधा हो; वह तो अनंत बहुत्वके 
लिये समर्थ है। परम सद्वस्तु एक निर्विशेष है जो न तो एकत्वसे सीमित 

है, न बहुत्वसे, वरन्‌ दोनोंके लिये युगपत्‌ समर्थ है; कारण, दोनों ही उसके 

पहल हैं, यद्यपि एकत्व है मूलभूत और -बहुत्व निर्भर करता है एकत्वपर। 
जगन्मिथ्यावादी अद्वैत संभव है और सहलस्तुवादी अद्गैत भी। 

“दिव्य-जीवन का दर्शन जगतृको सत्य माननेवाला ऐसा ही अद्वेत है। जगत्‌ 

सत्‌'की अभिव्यक्ति है, अतएवं वह स्वयं भी सत्य है। सद्वस्तु है अनन्त 
एवं शाइवत भगवान्‌, अनन्त एवं शाइवत सतू, चित-शक्ति तथा आनन्द । 
इन भगवान्‌ने ही अपनी शक्तिसे जगत्‌की सृष्टि की है या बल्कि उसे अपनी 
ही सत्तामें अभिव्यकत्त किया है। परन्तु, यहाँ जड़ जगतूमें, या उसके 
आघारमें, उन्होंने अपने-आपको अपनी अतीयमान विपरीतताओं, असत्‌, 
निरचेतना तथा निन्नरनिर्में छिषा लिया है। इसे ही आजकल निरचेतन 

कहा जाता है, जिसके बारेमें ऐसा लगता है कि उसीने भौतिक विश्वकी 
सृष्टि अपनी निरचेतन ऊर्जाके द्वारा की है। परन्तु यह एक प्रतीतिमात्र 

है, क्योंकि अंतमें हम पाते हैं कि जगत्‌के सकल विन्यासोंका आयोजन एक 

परम गुप्त प्रज्ञाकी क्रियमाणताके द्वारा ही हो सकता था। जो निरचेतन 

शून्य प्रतीत होता है उसमें छिपा हुआ सत्‌ जगत्‌में प्रथमत:ः जड़में उन्‍्मज्जित 
होता है, तब प्राणमें, बादमें मनमें और अंतमें आत्मा-रूपमें। सृष्टि- 
कारिका ऊर्जा, जो प्रतीयमानतः निश्चेतन है, वस्तुतः भगवान्‌की चित्‌- 
शक्ति है और उसका चेतना-तत्त्व, जो कि जड़के अन्दर गुप्त है, प्राणमें 

उन्मज्जित होना आरंभ करता है, मनके अन्दर अपने-आपका कुछ अधिक 
अंद पाता है और अपने सच्चे आत्माकी प्राप्ति एक आध्यात्मिक चेतनामें, 
और अंततः एक अतिमानसिक चेतनामें पाता है जिसके द्वारा हमें उस 

सहस्तुकी संवित्‌ होती है, हम उसके अन्दर प्रवेश करते और उसके साथ 
युक्‍त हो जाते हैं। इसे ही हम क्रमविकास कहते हैं जो कि वस्तुओंके 

अन्दर चेतनाका विकासक्रम है, आत्माका विकासक्रम है, और केवल वाह्मय 

रूपसे ही जाति-प्रकारका विकासक्रम है। इसी भाँति, अस्तित्वका 
आनंद भी मूल निर्ननित्वमेंसे उन्‍्मज्जित होता है, प्रथमतः सुख और कष्टके 
विरोधी रूपोंमें, और, तदनन्तर उसे अपने-आपकी प्राप्ति परमात्माके आनंदमें, 
या जैसा कि उपनिषदोंमें कहा गया है, ब्रह्मानंद्मं करनी होती है। दिव्य-जीवन में 
विश्वकी जो व्याख्या प्रतिपादित की गयी है उसका केन्द्रीय भाव यही है। 

अधिमानस 
(दे० मानससे अतिमानस ) 

अधिमानस एक प्रकारसे अतिमानससे आया हुआ प्रतिनिधि है, (ध्यान 

रहें यह एक रूपक ही है), जो वर्तमान क्रमवैकासिक विश्वको, जिसमें 

हम यहाँ जड़में रह रहे हैं, अवलम्ब देता है। यदि अतिमानस यहाँ 

शुरूसे ही अपरोक्ष स्रष्ट्री शक्तिके रूपमें आरम्भ करता तो हम अभी जिस 
प्रकारका जगत्‌ देख रहे हैं वह असंभव हो जाता; वह आरम्भसे ही दिव्य 
ज्योतिसि भरा होता, जड़तत्त्वकी निरचेतनामें निवर्तत न होता, परिणाममें 
जड़तत्त्वमें चेतनाका क्रमिक प्रयासशील विवर्तत न होता। अतएव, चेतनाके 

विश्वके परार्ध और अपराधके बीच एक रेखा खींचनी होती है। परार्घ 
वना है सतू, चितू, आनंद तथा महस (अतिमानस) से, अपरार्ध बना है 
मन, प्राण तथा जड़से । यह रेखा मध्यवर्ती अधिमानस है। यद्यपि स्वयं 

अधिमानस ज्योतिरमय है, वह परिपूर्ण अविभाज्य अतिमानसिक ज्योतिको हमसे 

अलग रखता है। वह वस्तुतः उस ज्योतिपर निर्भर करता है, परन्तु उसे ग्रहण 
करनेमें सब प्रकारके पृथक्‌ पहलुओं, शक्तियों, वबहुकताओंमें विभाजित, वितरित 
और खंडित करता है, और यह संभव होता है कि चेतनाके और भी ह्ासके 
द्वारा, जो ह्वास कि मनतक पहुँचनेमें हो जाता है, इनमेंसे प्रत्येकको एकमात्र 

या प्रधान सत्य और वाकी सबको उसके अधिगत या विपरीत माना जाय। 
अधिमानसकी इस क्रियापर उपनिषद्के ये शब्द प्रयुक्त किये जा सकते हैं, 
“सत्यका मुख एक स्वणिम पात्रसे ढका हुआ है”, या ये वेदिक शब्द 
प्रयुक्त हो सकते हैं, 'ऋतेन ऋतं अपिहितम्‌ ।” यहाँ एक प्रकारकी विद्या- 
अविद्यामयी मायाकी क्रिया होती है जो अविद्याका प्राघान्य संभव करती है। 

अध्यात्मीकरण 

अध्यात्मीकरणका अर्थ है उच्चतर शांति, शक्ति, ज्योति, ज्ञान, पवित्रता, 
आनंद आदिका अवतरण। ये चीजें उच्चतर मनसे अधिमानसतकके 

उच्चतर लोकोंमेंसे किसी भी लोककी होती हैं, क्योंकि इनमें किसीमें भी 

आत्मनकी उपलब्धि हो सकती है। यह एक अंतरनिष्ठ रुपांतर घटित 

करता है; उपकरणात्मक प्रकृति केवल इतनी दूर रूपांतरित की जाती है 
कि वह किसी कार्येके किये जानेके हेतु विश्वरूप भगवानूके लिये उपकरण 
बन जाती है, परन्तु अन्दरमें आत्मा स्थिर, मुक्त, भगवानसे युक्‍त रहता है 

अमरता, अमृतत्व 

व्यक्ति दिव्य विश्वभाव और परम आनंत्यतक पहुँच जाय, उसमें 
निवास करे, उसे अधिकृत करे, अपनी सकल सत्तामें, चेतनामें, ऊर्जामें, 

आत्मानंदमें वही दिव्य विश्वभाव और परम आनंत्य हो जाय, उन्हें जाने, 
अनुभव करे और व्यक्त करे, प्राचीन वैदिक ऋषियोंका ज्ञानसे यही तात्पये 
था; यही वह अमृतत्व था जिसे उन्होंने मनुष्यके सम्मुख उसके दिव्य 
परमोत्कर्ष-रूपमें रखा था। 

वेरव अज्ञानमें रहना अंधता है, परन्तु ज्ञानके ऐकांतिक निरविशेषवादमें 

आवद्ध हो जाना भी अंधता है; ब्रह्मको युगपत्‌ और साथ-साथ ज्ञान और 

अज्ञानके रूपमें जानना, परा स्थितिकी प्राप्ति संभूति' और असंभूतिके 
यौगपय्के द्वारा करना, विश्वातीत और विश्वात्माकी उपलब्धिको साथ-साथ 
संबंधित करना, अपार्थिवमें अधिष्ठान और पार्थिव सृष्टिमें आत्म-संविन्मय 
अभिव्यक्ति संसिद्ध करना, यही पूर्ण ज्ञान है, यही अमृतत्वका भोग है। 

अवगूढ़ 

मनुष्यमें अवगृढ़ सत्ता उसकी प्रकृतिका सबसे बड़ा भाग है और उसके 
अन्दर उन अदृश्य क्रियाधघाराओंका रहस्य है जिनसे उसकी वाह्य क्रिया- 
शीलताओंकी व्याख्या होती है। 

अवगूढ़ पुरुष. पीछे स्थित रहता है और सारे वहिस्तलीय मनुष्यको 

अवलंव देता है; उसके अन्दर वाह्य मनके पीछे एक विशाल्तर और 

अधिक कार्यक्षम मन रहता है, वाह्मय प्राणके पीछे एक विदश्ञालतर और 

सबलतर प्राण रहता है, वाह्य शारीरिक जीवनके पीछे एक अधिक सूक्ष्म 

तथा अधिक स्वतंत्र शारीरिक चेतना रहती है। और, इनसे ऊपर वह 

उच्चतर अतिचेतनकी ओर भी उनन्‍मीलित होता है जैसे इनसे नीचे निम्नतर 

अवचेतन प्रदेशोंकी ओर भी। 

अवगूढ़ केवल इस अर्थमें अवचेतन है कि वह अपने समग्र अथवा 

अधिकांश रूपको सतहपर नहीं लाता, वह सदा पर्देके पीछे कार्य करता 

है। वह अवचेतन होनेकी अपेक्षा वल्कि निगृढ़ अंतश्चेतन और परिचेंतन 
है। कारण, जितना वह वाद्य प्रकृतिको अवलंव देता है उतना ही उसे 

परिवेष्टित भी करता है। | 

अवचेतन 

हमारी सत्ताका वह सर्वेथधा निमज्जित भाग जिसमें कोई जाग्रततः 

सचेतन या संबद्ध विचार, इच्छा या अनुभव या संगठित प्रतिक्रिया नहीं 
है, परन्तु जो फिर भी सारी चीजोंकी छापें अस्पष्ट रूपसे पाता है और 
उन्हें अपने अन्दर संचित रखता है; और उसमेंसे भी सब प्रकारके उद्दीपन, 
दृढ़ अभ्यासगत गतियाँ, स्थूलतः पुनरावृत्त हो या विचित्र छपोंमें छद्यवेश 
घारण कर, स्वप्नमें या जाग्रत्‌ प्रकृतिसें ऊपर उठ आ सकती हैं। 

सचेतन होनेकी यात्रामें चलता हुआ निशरचेतन ही अवचेतन है, अवचेतन 

हमारी सत्ताके अवर अंगों और उनकी गतियोंका एक आश्रय होता है 
और उनकी एक जड़ भी। हमारे अन्दर जो कुछ सबसे अधिक चिपके 

रहनेवाला होता है और परिवर्तित होना अस्वीकार करता है, हमारे 
बुद्धि-दीप्तिसि हीन विचारके यांत्रिक आवतंन, हमारे अनुभव, संवेदन, 
अन्तर्वेग और प्रवणताके दृढ़ दुराग्रह, हमारे चरित्रकी अनायत्त दृढ़ वद्धताएं, 

अवचेतन इन सबका आश्रयदाता और पुष्ठिदाता है। हमारे अन्दर जो 

कुछ पाशव है,--या नारकीय भी है,--उसकी माँद अवचेतनके घने वनमें 
ही रहती है! वहाँ घुस जाना, वहाँ प्रकाश ले आना और एक प्रशासन 
स्थापित करना किसी भी उच्चतर जीवनकी सम्पूर्णताके लिये, प्रकृतिके 
किसी भी सर्वागीण रूपांतरके लिये अपरिहाय रहता है। 

आंतरिक चेतना, अंतरचेतना 

इसका अथे है आंतरिक मन, आंतरिक प्राण, आंतरिक देह, और उनके 
पीछे स्थित चैत्य जो उनके अंतरतमकी सत्ता है। 

इस आंतरिक शब्दका व्यवहार दो विभिन्न अथोंमें किया गया है। 
कभी इसका आशय वाह्म सत्ताके आवरणके पीछे रहनेवाली चेतनासे होता 
है, अन्दरके मन या प्राण या शरीरसे होता है जिसका चैदव मन, बैश्व 
आण-शक्तियों, वैदव स्थूछ शक्तियोंसे सीधा स्पशें रहता है। कभी, दूसरी 
ओर, हमारा आशय एक अंत्तरतमके मन, प्राण, शरीरसे होता है, जिसे 
अधिक विश्येप रूपसे सच्चा मन, सच्चा प्राण, सच्ची शारीरिक चेतना 
कहा जाता है, जो अंतरात्मके अधिक समीप है और भागवत 

उनकी सारभूत सद्वस्तुके रूपमें, और शक्तियोंकी क्रीड़ा और प्रपंचको उसी 
सारभूत सहस्तुसे निकलते देख सकते हैं। 

आध्यात्मिक जीवन 

आध्यात्मिक जीवन ऐसा कुछ नहीं है जिसे अनम्य परिभाषामें निरूपित 
किया जा सके या अटल मानसिक नियमसे वाँवा जा सके; यह विकासक्रमका 

क्षेत्र है, यह एक अपरिमेय राज्य है जो अपने नीचेके राज्योंकी अपेक्षा 
शकक्‍्यतामें वृहत्तर है; उसके सहस्रों प्रांत हैं, हजारों प्रकार, स्थितियाँ, रूप, 

मार्ग, आध्यात्मिक भावकी विविधताएँ, आध्यात्मिक विकासकी श्रेणियाँ 

हैं। आध्यात्मिकता और उसके साथकोंके संबंधकी चीजोंका निर्णय इसी 
सत्यके आधारसे करना होगा। 

आध्यात्मिक पूर्णता तथा परिपूर्ति 

आध्यात्मिक पूर्णता तथा परिपूर्तिका अर्थ यह है कि प्रकृतिका अध्यात्मी- 
करण हो गया हो, प्रकृतिनें मुक्त आत्मन्‌की चेतनामें और आनंत्य, पवित्रता, 
ज्योति, शक्ति, आनन्द तथा ज्ञानकी दिव्य चेतनामें अभिनव रूप पाया हो। 

आध्यात्मिक मुक्ति 

आध्यात्मिक मुक्तिका अर्थ है अहंसे मुक्ति, मन, प्राणिक तथा शारीरिक 
प्रकृतिमें वंदी रहनेसे मुक्ति और अध्यात्म-सत्ताके प्रति संचेततता और 
उसी चेतनामें निवास । 

आध्यात्मिक शक्ति 

आध्यात्मिक शक्तिका अपना ठोसत्व है; वह ऐसा रूप के सकती 
है जिसके प्रति अवगत हुआ जा सकता है, (उदाहरणके लिये ज्नोतका रूप), 

और जो कोई भी पात्र चुना जाय उसपर उसे ठोस झरूपमें भेजा जा 
सकता है। 

आध्यात्मिकता 

आध्यात्मिकताका सार है अपनी सत्ताके आंतरिक सत्यकी ओर, अपने 
मन, प्राण तथा शरीरसे भिन्न एक आत्मा, पुरुष, अंतरात्माकी ओर जागृति; 
उसे जाननेकी, उसे अनुभव करनेकी, वही हो जानेकी अभीप्सा; विद्वातीत 
और विश्वव्यापी सहृस्तु, जो हमारी अपनी सत्तामें भी निवास कर रही 

है उसके सम्पर्कमें प्रवेश, उसके सामीप्यमें और उससे एक होकर निवास; 
और उस अभीप्सा, सम्पर्क, ऐक्यके परिणाममें हमारी समूची सत्ताका एक 

दिशा-परिवर्तन, एक घर्मातर, एक रूपांतर, एक नव संभूति या नव सत्ताकी 
ओर विकास या जागृति, एक अभिनव आत्मा, एक अभिनव प्रकृति । 

आध्यात्मिकवाका आगमन केवरू तब हो सकता है यदि अंतरतमके 
प्रति, उच्चतर आत्माके प्रति, भगवान्‌के प्रति, मन, प्राण तथा| शरीरका 
उनन्‍्मीलन हो जाय, और वे आध्यात्मिक शक्तियोंके |अधिगत हो जायेँ और 
आंतरिक ज्योति, उच्चतर ज्ञान एवं शक्तिके माध्यम-रूपमें साधनवितियोग 

हो जायेँ। 

आनुवंशिकता 

आनुवंशिक प्रभाव एक बंधुताकी रचना करता है और बंघुता एक 
लंबी चीज है। जब आनुवंशिक अतीत परिवर्तित कर दिया जाता है 
केवल तभी बंघुताका अंत होता है। 

आनुवंशिकता बाह्य सत्तापर सबल प्रभाव डालती है; किंतु, आनु- 
वंशिकताके सारे प्रभाव वहाँ भी स्वीकार नहीं किये जाते हैं; केवल वे 
ही स्वीकार किये जाते हैं जो, हमें जो होना है, उससे मेल खाते हैं या 
कम-से-कम, उसका निरोध नहीं करते। 

आरोहण और अवतरण 

मानव प्राणी सजीव जड़में देहधारी मन है। मानव प्राणीकी सारी 

चेतनाको ऊपर आना होगा, ताकि वह उच्चतर चेतनासे मिल सके; 

उच्चतर चेतनाकों भी मनमें, प्राणमें, जड़में, उतर आना है। 

आलोकित सन 

(दे० मानससे अतिमावस”) 

इच्छा, कतु 

यह चेतनाकी शक्ति है, कार्याववयतकी ओर अभिमुख। 

इच्छा, भागवत 

भगवान्‌की इच्छा या भागवत इच्छा सर्वोच्च सत्यको अभिव्यक्त करने- 

वाली इच्छा है। 

भागवत इच्छा कुछ ऐसी वस्तु है जो यहाँ अज्ञानके एक क्रमविकसन- 
शील जगत्‌में उतर आई है, वस्तुओंकी पीठ पीछे खड़ी है, अन्धकारपर अपनी 
ज्योतिसि चाप दे रही है, अज्ञानके जगत्‌की अवस्थाओंके बीच जो उत्तम 
संभव है उसकी ओर वस्तुओंको वर्तमानमें निर्देशित कर रही है और 
अंततोगत्वा भगवान्‌की एक महत्तर शक्तिके अवतरणकी ओर ले जा रही 

है। वह महत्तर शक्ति रोक रखी गयी सर्वेशक्तिमत्ता न होगी, उसपर 

वर्तमान जगत॒के नियमका अववन्ध न होगा, अपितु वह परिपूर्ण रूपसे सक्रिय 
होगी और फलछत: ज्योति, शांति, सामंजस्य, हर्ष, सौन्दर्य एवं आनन्दका 

राज्य ला रही होगी, क्‍योंकि ये वस्तुएँ ही दिव्य प्रकृति हैं। 

ईइवर और सनुष्य 

मनृष्य ईश्वर हो जाता है, और सारी मानव क्रियाशीलता अपना 
शीर्ष और उदात्ततम बिन्दु तब प्राप्त करती है जब वह शरीर, हृदय तथा 
मनको आत्माके संस्पर्में ले आनेमें सफल होती है! 

ईश्वर और प्रकृति 

ईइवर प्रक्ृतिका पृष्ठभाग है, प्रकृति ईश्वरका पुरोभाग। 

उच्चतर सन 

(दे० मानस से अतिमानस) 

ऋत-चित्‌, ऋत-चेतना 

वह चेतना, जो सत्यमें या सत्यके सतत सम्प्कंमें रहती है, न कि 
सामान्य मनकी भाँति अज्ञानमें। 

कविक्नतुः 

वह, जिसकी सक्रिय इच्छा या प्रभावोत्पादिका शक्ति द्रष्ठाकी है,--- 
अर्थात्‌, जो उस ज्ञानके साथ कार्य करता है जिसका आगमन ऋत-चेतनासे 
होता है और जिसमें कोई श्रांत प्रयोग नहीं होता, भ्रांति नहीं होती। 

ऋमविकास, विकासक्रम, विवतंन 

यह जग्रत्‌ क्या सदा एक ही व्यापारका कभी न बदलनेवाला ताँता 
है? या कि उसमें क्रमविकासकी प्रेरणा है, क्रविकासकी वास्तविकता 

है, आरोहणका कोई सोपाव है जिसका आरम्भ कहीं किसी आद्य प्रतीयमान 
निरचेतनासे हुआ हो, वह आरोहण अधिकाधिक विकसित चेतनाकी ओर 
होता हो, प्रत्येक विकासके वाद और भी ऊँचा जाता हो, अवतक हमारी 
सामान्य पहुँचमें न आनेवाली उच्चतम उत्तुंगताओंपर जा निकलता हो? 
और यदि. ऐसा हो तो उस प्रगतिका तात्पर्य क्या है? उसका मूल तत्त्व 
क्या है? उसका न्याय-संगत परिणाम क्‍या है? 

हर चीज इस ओर इंगित करती है कि यह प्रगति एक वास्तविकता 
है और यह क्रमविकास केवल स्थूल नहीं, आध्यात्मिक है। 

इसके समर्थनर्मों आध्यात्मिक अनुभूतिकी एक ऐसी धारा भी है जिसमें 
हम आविष्कार करते हैं कि जिस निश्चेतनसे सब कुछ आरंभ होता है 
वह प्रतीयमान रूपसे ही निर्चेतन है, क्योंकि उसके भीतर एक चेतना 

संवुत है। उस चेतनाकी संभावनाएँ अंतहीन हैँ, वह चेतना सीमित नहीं, 

विश्वव्यापी तथा अनंत है। वहाँ प्रच्छन्न और स्वयं बंदी हुए भगवान्‌ 

हैं, जड़के अन्दर वंदी, परच्तु प्रत्येक शक्‍क्यता उसकी निगूढ़ गहराइयोंके 
भीतर सँजोयी हुई है। ; 

हरेक शक्‍यता इस प्रतीयमान निरचेतनामेंसे अपनी पारीमें प्रकट की 
जाती है। प्रथम, संगठित जड़, जो अंतर्वासी आत्माकों छिपा लेता है। 

फिर प्राण, जो वनस्पतिमें उन्‍्मज्जित होता है और पशुमें उदीयमान मनके 
साथ उसका संयोग होता है। फिर स्वयं मन, मनुष्यमें विकसित तथा 
संगठित रूपमें। 

क्रमविकासकी यह धारा, यह आध्यात्मिक प्रगति--क्या वह मनुष्य- 
नामी अपूर्ण मनोमय जीवसे और आगे न जाकर यहीं रुक पड़ती है? 
कम-से-कम, यह सम्भावना तो है, एक ऐसा विन्दु भी है जहाँ यह निश्चितता 

आती है कि हम जिसे मनुष्य कहते हैं उसकी अपेक्षा एक कहीं अधिक 

महत्तर चेतना है, और यह है कि सोपानपर और भी आगे चढ़ते हुए हमें 
वह बिन्दु मिल जा सकता है जहाँ जड़-निर्चेतनाके, प्राणिक तथा मानसिक 

अज्ञानके अधिकारका अवसान हो जाता है। चेतनाका एक ऐंसा तत्त्व 

अभिव्यक्तिके लिये समर्थ हो जाता है जो इन बन्दी भगवान्‌कों अंशत: 

नहीं, अपूर्णत: नहीं, वरन्‌ मूलतः तथा सम्पूर्णतः मुक्त कर देता है। 
इस दर्शनमें क्रमविकासका प्रत्येक पर्व चेतताकी एक अधिकाधिक 

उच्चतर शक्तिके अवतरणके परिणामकी नाई आता श्रकट होता है जिससे 

इहलोकका स्तर ऊपर उठाया जाता है, एक नये स्तरकी सृष्टि होती है। 

परन्तु चेतनाकी उच्चतम शक्तियोंका अवतरण अभी भी वाकी है। प्राथिव 

जीवनकी पहेलीका समाधान उन्हींके अवतरणसे मिलेगा, और तब केवल 
पुरुष ही नहीं, प्रकृति भी अपनी मुक्ति पायेगी। 

गण 

वस्तुओंकी प्रकरृंतिकी रचना तीन मौल गुणोंसे होती है : सत्त्व, प्रकाश- 
कारी गृण, स्वच्छता; रजस, कर्मकी ओर संचालित करनेवाला गुण, ऊर्जा; 
तमसू, छिपाने या तमोवृत करनेवाला गुण, जड़ता। 

गुणोंका रूपांतर 

ये तीन गुण विशुद्ध और परिष्कृत होकर अपने दिव्य पर्यायोंमें परि- 
वर्तित हो जाते हैं : सत्त्व हो जाता है ज्योति, सच्ची आध्यात्मिक ज्योति; 
रजस हो जाता है तपस, प्रश्ांत-तीन्र दिव्य शक्ति; तमस्‌ हो जाता है 

शम, दिव्य अचंचलता, विश्वांति, शांति। हे 

गुरु 

वह, जिसने सत्यको उपलब्ध कर लिया है और स्वयं जिसे वह ज्योति, 
वह अनुभूति प्राप्त है और जो उसका संचरण करनेमें समर्थ है; ऐसा पथ- 
प्रदशंक, जो इतना सबलू है कि राहकी शिक्षा दे सकता है, राह बता 

सकता है और हाथ पकड़कर ले चल भी सकता है, कठिन राहें पार करा 

सकता है। 

गुह्मविद्या 

गुह्यविद्या प्रकृंतिकी प्रच्छन्न शक्तियोंका ज्ञान और उनका सही उपयोग 
है। सच्ची गुद्यविद्याका अर्थ है अतिभौतिक सत्यताओंमें अन्वेषण 

विघानोंका ) 

और सत्ता तथा भ्रकृतिके प्रच्छन्न विधानोंका अनावरण, सतहपर जो कुछ 
प्रकट नहीं है उस सबका अनावरण। 

चेतना 

चेतनाको सामान्यतः मन मान लिया जाता है, परन्तु मनरचेतवा केवल 
मानवीय सीमाक्षेत्र है। सनुष्यकी दृष्टि रंगोंकी समस्त श्रेणियोंको नहीं 
देख पाती, उसकी श्रवणशक्ति घ्वनिकी समस्त श्रेणियोंको नहीं सुन पाती, 
ऊपर और नीचे बहुत कुछ ऐसा है जिसे वह देख नहीं सकता, जिसे वह 
सुन नहीं सकता; इसी प्रकार उसकी मनोमयी चेतना चेतनाके समस्त 

संभव विस्तारोंको शेप नहीं कर पाती। मानवीय क्षेत्रसे ऊपर और नीचे 
चैतनाकी अन्य विस्तृतियाँ भी हैं,--अतिमानसिक या अधिमानसिक शिखर, 
ओर मनसे नीचेके क्षेत्ष। सामान्यतः मनुष्यका इनसे संपर्क नहीं होता 
और उसे थे अचेतन लगते हैं। 

जब हम प्रगति करते हुए अपने अन्दरके और वस्तुओंके अन्दरके 
भात्माके प्रति जागृत होते हैं, तब हमें पता चलता है कि पौधेमें, घातुमें, 
अणुमें, विद्युतमें, भौतिक प्रक्ृतिकी हर चीजमें चेतना रहती है। हमें 
यह भी पता चलेगा कि मनोमयी चेतनाकी तुलनामें यह चेतना वास्तवमें 
सव दिशाओंमें उससे नीचेकी या अधिक सीमित श्रेणीकी नहीं है। इसके 
विपरीत, बहुंतसे “निर्जीव” रूपोंमें वह अधिक तीब्र गतिमयी और तीक्ष्ण 
होती है, यद्यपि सतहकी ओर वह कम विकसित रहती है। 

चेतना केवछ अपनी और विषयोंकी संवितका बल ही नहीं है, वह एक 
क्रियात्मक और सर्जनात्मक ऊर्जा भी है अथवा यह ऊर्जा उसे रहती है। 
वह अपनी निजी प्रतिक्रियाएँ निर्घारित कर सकती या प्रतिक्रियाओंसे अलूग 

रह सकती है। वह शक्तियोंको केवल प्रत्युत्तर ही नहीं दे सकती, अपितु 
अपने-आपमेंसे शक्तियोंकों सृष्ट या प्रकट भी कर सकती है। चेतना चित्‌ 
है और चित्‌-शक्ति भी। 

मनुष्यकी चेतना प्रकृतिकों ही चेतनाका एक रूप होनेके अतिरिक्त 
और कुछ नहीं हो सकती । वह मनसे नीचे अन्य संवृत रूपोंमें भी विद्यमान 
है, वह्‌ मनमें उन्मज्जित होती है, वह मनके परे ओर भी श्रेष्ठतर रूपोंमें 
जा पहुँचेगी। 

चेतना, आंतरिक और बाह्य 

हमारी सत्तामें सर्वेत्र, उसके सारे स्तरोंपर एक आंतरिक तथा एक 

वाह्य चेतना है। सामान्य मनुष्यको केवल अपने वाह्य आत्माकी संवित्‌ 
रहती है और वहिस्तलने जो कुछ छिपा रखा है उस सबके प्रति वह सर्वया 
अनभिज्ञ रहता है। और, फिर भी, सतहपर जो कुछ है, हम अपने- 
आपके बारेमें जो जानते हैं या मानते हैं कि जानते हैं और यह विश्वास 
भी करते हैं कि वही हमारा समग्र स्वरूप है, वह हमारी सत्ताका एक 
लघू भाग मात्र है; हमारा कहीं अधिक वृहत्तर भाग सतहसे नीचे है, 

या, अधिक ठीक-ठीक कहें, वह सम्मुख भागकी चेतना के पीछे है, पर्देके 

पीछे है, गुह्य है ओर केवल गुद्य ज्ञानके द्वारा ही ज्ञेय है। 

चेत्य पुरुष, ह॒ृत्पुरुष 

चैत्य पुरुष क्रमविकासमें चैत्य सत्ताके ढ्वारा गठित होता है। वह 

मन, प्राण और देहको सहारा देता है, उनके अनुभवोंसे वर्धित होता है, 

प्रकृतकों एक जीवनसे दूसरे जीवनमें ले जाता है। वह अंतःपुरुष या 

चैत्य पुरुष कहलाता है। आरंभमें वह मन, प्राण और देहसे आच्छादित 

रहता है, किन्तु ज्यों-ज्यों वह वधित होता है त्यों-त्यों बह आगे आने तथा 

मन, प्राण और शरीरपर अधिकार जमानेमें सक्षम होता जाता है। 
चैत्य पुरुषकी अनुभूति होती है हृदयके पीछे स्थित पुरुषके रूपमें। 

वह जीवात्माकी भाँति विश्वव्यापी नहीं होता, बल्कि वैयक्तिक अन्तरात्मा 

होता है जो अपने हच्चक्रके पीछे रहनेवाले स्थानसे प्रकृतिके अन्दर सत्ताके 
मनोमय, प्राणिक, दैहिक और चैत्य विकासक्रमको सहारा देता रहता है। 

आंतरिक सत्ता निर्मित होती है आंतरिक मन, आंतरिक प्राण और 

आंतरिक शरीरसे,--किन्तु यह चैत्य सत्ता नहीं है। चैत्य सत्ता अंतस्तम 
सत्ता है और इन सबसे बिलकुल भिन्न है। 

सबके और प्रत्येकके पीछे एक अंतरात्मा रहता है जो कि भगवान्‌का 
स्फुलिंग होता है--इसके बिना किसीका अस्तित्व नहीं रह सकता। परच्तु 
यह बिलकुल संभव है कि मनुष्यमें प्रागमय और अन्वमय पुरुष हो और 
उसके पीछे कोई स्पष्टतः विकसित चैत्य पुरुष न हो। 

यह चैत्य पुरुष ही मनृष्यके आध्यात्मिक जीवनकी ओर मुड़नेका सदा 
सच्चा कारण--यद्यपि, बहुधा, गुप्त कारण--होता है और उस जीवनमें उसका 
सबसे बड़ा सहायक होता है। 

जीव और जीवात्मा 

जीव है जगत्‌में अभिव्यक्त व्यष्टि-अंतरात्मा | 
जीवात्मा जन्म नहीं लेता, न वह विकसित होता है, पर वह वैयक्तिक 

जन्म तथा विकासक्रमकी अध्यक्षता करता है। 
यहाँ वैयक्तिक प्रकृतिमें जीवात्माकी प्रतिनिधि शक्ति होती है; यह 

शवि्ति है प्रकृतिका धारयिता पुरुष,--केन्द्रीय रूपसे चैत्य पुरुष और प्रक्ृतिमें, 
अधिक साधन-यंत्र-रूपसे मनोमय, प्राणमय तथा अज्नमय प्रुरुष और प्रकृतिमें 

जीवन 

मनुष्यमें जीवन प्रमुखतः प्राणिक सत्ताके द्वारा अभिव्यंजित होना 
चाहता है। कामना, आसक्ति, महत्वाकांक्षा, लोभ, वासना आदि उसकी 

सामान्य गतियोंके उपादान होती हैं। परन्तु यह आवश्यक नहीं है कि 
प्राणकी क्रिया सदा निम्ततर चेतनासे आबंद्ध रहें। 

जीवनका संन्यासात्मक निषेध भी कोई समाधान नहीं है, क्योंकि 
जीवन-शक्ति आध्यात्मिक सिद्धिके लिये अपरिहाये है। अतः जीवनकों 
हमारी क्रियाशीलताके साधन और ऐसे क्रियात्मक साँचेकी भाँति 
स्वीकार करना होगा जिसके अन्दर हमें दिव्य सत्ताको उंडेलना है; 
परन्तु उसे केवल इस कारण स्वीकार किया जा सकता है कि वह एक 

_ दिव्य ऊर्जाका रूप है और स्वयं वह दिव्य ऊर्जा जीवन-शक्तिसे महृत्तर 
है। जड़में प्राण प्रकट होता है और प्राणघारी भौतिक जीव प्रकट होते 
हैं। परन्तु प्राण या जड़ एकमात्र सत्यता नहीं है। वह आत्माका एक 
बल ही है। 

जीवनके प्ररूप 

सामान्य जीवन औसत मानव चेतनाका जीवन है, जो अपने ही सच्चे 
आत्मासे वियुक्त है और मन, प्राण तथा शरीरके सामान्य अभ्यासोंसे 
निर्देशित है जो कि अज्ञानके नियम हैं। धार्मिक जीवन उसी अज्ञ मानव 
चेतनाकी एक गतिधारा है, वह पृथ्वीसे विमुख हो भगवान्‌की ओर अभिमुख 
होता या होनेकी चेष्टा करता है, परन्तु अभी भी ज्ञानहीन है और पाथथिव 

चेतनाके बंधनोंमेंसे तिकाल किसी आनंद-स्वगंमें ले जानेका मार्ग पा लेनेका 
दावा करनेवाले किसी सम्प्रदाय या मतके हठधर्मी सिद्धांतोंके द्वारा निर्देशित 

होता है। धार्मिक जीवन आध्यात्मिक जीवनके लिये प्रथम उपगमन हो 
सकता है, परन्तु बहुत प्रायः करके वह कर्मकांड, अनुष्ठान और आचारों 
या निर्धारित विचारों और रूपोंके चक्‍करमें अंत पाये बिना घूमते रहना 
होता है। इसके विपरीत, आध्यात्मिक जीवन चेतना-परिवर्तेनके द्वारा 

सीधे अग्रसर होता है। यह परिवर्तन है अपने सदात्मा और ईश्वरसे 

वियुक्त हुई अज्ञानी सामान्य चेतनासे चछकर एक महत्तर चेतनामें परिवर्तन 

जिसमें हम अपनी सच्ची सत्ताको प्राप्त करते हैं और भगवान्‌के साथ 
पहले प्रत्यक्ष और जीवंत सम्पर्क पाते हैं और तदनंतर उनसे ऐक्य प्राप्त 

करते हैं। 

ज्ञान और अज्ञान 

ज्ञान और अज्ञानका भेद ऋग्वेदी ऋचाओंके साथ आरंभ होता है। 

वहाँ ज्ञानका अर्थ प्रतीत होता है सत्यकी, ऋतकी चेतना, सत्यं ऋतम्‌, और 

जो कुछ भी सत्य और ऋतकी श्रेणीका है वह सब; और जअज्ञान है सत्य 
और ऋतके प्रति अचेतना, अचित्ति, संत्यं ऋतम्‌ की क्रियाओंके प्रति विरोध 

और मिथ्या अथवा प्रतिकूल क्रियाओंकी सृष्टि। 
वैदिक रहस्यज्ञानियोंका भाव एक अधिक तत्त्वदाशनिक विचार और 

भाषामें इस प्रत्ययमें व्यक्त किया जा सकता है कि अज्ञान अपने मूलमें 
एक विभाजनकारी मानसिक ज्ञान है जो वस्तुओंके एकत्व, सार और 
स्वधर्मको उनके अद्यय मूल और उनकी विश्वात्मकताके भावमें ग्रहण नहीं 

करता, अपितु, बल्कि, विभकत विदेषों, पृथक्‌ व्यापारों, आंशिक संबंधोंके 
आधारपर क्रिया करता है, मानो वे ही वह सत्य हों जिसका हमें अभि- 

ग्रहण करना है, या मानो विभाजनके पीछे एकत्वकी ओर, छितरावके पीछे 

विश्वात्मकताकी ओर वापस गये बिना ही उन्हें यथार्थेतः समझा जा सकता 
हो। ज्ञान वह है जिसकी प्रवृत्ति एकत्वकी ओर होती है, और जो कि 

अतिमानसिक क्षमताको प्राप्त कर अस्तित्वके एकत्व)्लार और स्वघमंको 
ग्रहण करता और वस्तुओंके बहुत्वके साथ उसी प्रकाश और पूर्णतामेंसे 

व्यवहार करता है, कुछ इस भाँति जैसे कि स्वयं भगवान्‌ उस अनुत्तर 
ऊँचाईसे करते हैं जहाँसे वह जगत्‌का आलिंगन करते हैं। 

अज्ञान-विषयक इस धारणाके अनुसार अज्ञान फिर भी एक प्रकारका 
ज्ञान रहता है, परन्तु चूँकि वह परिसीमित रहता है, अतएवं किसी भी 
विंदुपर मिथ्यात्व और भूलके अनाहृत आगमनके लिये वह खुला रहता 
है; वह वस्तुओंकी गलत घारणामें मुड़ जाता है जो कि सच्चे ज्ञानके विपरीत 
रूपमें खड़ी होती है। 

सप्तधा अज्ञान 

मूला अविद्या, विश्वगत अज्ञान, अहमात्मक अज्ञान, कालावच्छिन्न 
अज्ञान, मनोगत अज्ञान, आघारगत या सांस्थानिक अज्ञान, व्यावहारिक 
अज्ञान । 

पूर्ण ज्ञान 

इस सप्तविध अज्ञानसे जो कुछ छूटा और अज्ञात रहता है उसके आविष्कार 
के द्वारा, हमारी चेतनामें सप्तविध आत्म-प्रकटनके द्वारा, इस सप्तविध 

अज्ञानका निरसन ही पूर्ण ज्ञानका अर्थ होगा। 

ज्ञानकी चार विधियाँ 

तादात्म्यके द्वारा ज्ञान, 
अंतरंग अपरोक्ष संपर्कके द्वारा ज्ञान, 
भेंदात्मक अपरोक्ष संपर्कके द्वारा ज्ञान, 
परोक्ष संपर्कके द्वारा संपूर्णतया भेदात्मक ज्ञान। 

तपस 

तपस विश्वपुरुषकी ऊर्जायिनी चित्‌-शक्ति हैं जिसके द्वारा जगत्‌की 
सृष्टि होती है, उसका पालन और शासन होता है। शक्ति, इच्छा, 
ऊर्जा, वलके जितने भी प्रत्यय हैं, वे सब, हर क्रियावंत वस्तु, हर क्रिया- 
परिस्फुरणकारिणी वस्तु उसके अंतर्गत है। 

तपस्या 

किसी आध्यात्मिक साथना या कफ्क्रियामें एकाग्र होकर आध्यात्मिक 
प्रयास करना। 

साधनाके परिणामकी प्राप्ति और निम्नतर प्रक्ृतिपर विजयके लिये 

इच्छा-शक्तिका एकाग्रीकरण । 

तितिक्षा 

जीवनके सब आधातोंका सामना करना, उन्हें सहना और उनपर 

विजय प्राप्त करना; वीरतापूर्वक सहना; सहनेका संकल्प तथा बरू। 

दृष्टि तया श्रुति, सत्य-दृष्टि तथा सत्य-प्रेरणा 

*्थप दृष्टि है सत्यका साक्षात्कार। 
श्रुति है सत्यके शब्दका प्रत्यक्ष श्रवण। £४| 
6 

देश और काल 

आया स्थिति है कालातीत एवं देशातीत सद्दस्तु। उस सहस्तुके 

अन्दर जो था उसके प्रविस्तारकों घारण करनेके लिये आत्म-विस्तृत हुई 

वही सहस्तु देश और काल होंगे। अन्य सारे इन्द्रोंकी भांति यहां भी 
पे 

अन्तर यह होगा कि एकमें आत्मा! अपने-आपको सत्ताके स्वरुप मोर 

तत्त्वमें देखता है और दूसरी अवस्थामें वही अपने-आपको अपने स्वरूप 
और तत्त्वकी क्रियात्मकतामें देखता है। उस एक सह्ृस्तुके इस आत्म- 

विस्तरणको ही हम देश और काल कहते हैं। 
. दो वस्तुओंका अस्तित्व है, देशके अन्दर गति, कालके अन्दर 

गति, पहली है विषयगत, दूसरी है विषयीगत । विस्तार वास्तविक है, 

काल-प्रवाह वास्तविक है, देश और काल वास्तविक हैं। 
देश और काल सीमित नहीं, अनंत हैं। वे चेतनाके एक विस्तरणकी 

अभिधाएँ हैं जिसमें वस्तुएँ एक संबंध, अनुक्रम, व्यवस्थामें घटित होतीं या 

आयोजित की जाती हैं। 
और, देश और कालकी विभिन्न श्रेणियाँ हैं, यह भी चेतनापर निर्भर है। 

शाइवत' देश और कालूमें प्रसरित है, परन्तु वह सकल देश और 
कालसे अतीत भी है। काछातीतता और काल शाइवत सत्ताकी दो 
अभिषाएँ हैं। 

निवततन, संवृति 
जड़-ऊर्जामें निवरतित आत्मा वहाँ अपनी सारी शक्तियोंके साथ विद्यमान 

है; प्राण, मन तथा महत्तर अतिमानसिक शक्ति जड़के अन्दर निवर्तित 

हैं। परन्तु जब हम कहते हैं कि वे निवर्तित हैं तो इसका क्‍या अर्थ 
होता है? क्‍या हमारा यह अभिप्राय रहता है कि वे सारी वस्तुएँ सर्वथा 
भिन्न-भिन्न ऊर्जाएँ हैं जो मूलस्थ पार्थक्यके द्वारा एक दूसरीसे वियुक्त की 
हुई हैं, परन्तु एक पारस्परिक क्रियामें साथ-साथ लपेटी हुई हैं? या कि 
हमारा अभिप्राय यह है कि एक ही सत्‌-पुरुष है, जिसकी एकमेव ऊर्जा है, 

जिसके बलके प्रकाशकी भिन्न-भिन्न छायाएँ हैं जो प्रकृतिके वर्णक्रममें सभेद 
हो उठती हैं? 

जड़तत्त्व कभी प्राणमय नहीं हो सकता था यदि प्राण-तत्त्व जड़की 

गठनके अन्दर नहीं होता और जड़के-अन्दर-प्राणके व्यापारकी नाई 
उन्मज्जित न हो उठता; जड़के-अन्दर-प्राणमें संवेदना, अनुभव, विचार 

और बुद्धिकी क्रियाका आरम्भ नहीं होता, यदि मनका तत्त्व प्राण और 

जड़-घातुके पीछे न होता, वह यदि उसे अपना क्रियाक्षेत्र नहीं वनाता और 

विचारशील प्राण तथा शरीरके व्यापारमें उन्मेषशील नहीं होता; इसी 
भाँति, मनमें उन्‍्मज्जित होती आध्यात्मिकता भी ऐसी शक्तिका चिह्न है 
स्वयं जो प्राण, मन एवं शरीरका अधिष्ठान और उपादान है और सजीव 
तथा विचारशील देहमें आध्यात्मिक जीवके रूपमें उन्‍्मज्जित हो रही है। 

निर्विशेष, निरपेक्ष 

निविशेष व्यक्तित्वसे परे है और निरव्यंक्तित्सते भी। फिर भी वह 
निर्व्यक्तिक और परम पुरुष दोनों ही है और सकल पुरुष भी है। 
निविशेष एकत्व और बहुत्वके विभेदसे परे है, और फिर भी सकल विदश्वोंमें 
वह एक और असंख्य बहु' है। वह समस्त गुण-सीमासे अतीत है और 
फिर भी किसी निर्गुण शून्यसे सीमित नहीं है, अपितु अनंतगुण भी है। 

निव्यंक्तिक 

निर्व्यक्तिक ब्रह्म है निष्क्रिय, पृथक, तटस्थ, विश्वमें जो घटित होता 
है उससे उदासीन | 

निव्यंक्तिककी खोज उन लोगोंका मार्ग है जो जीवनसे उपरत होना 

चाहते हैं। परन्तु सामान्यतः वे अपने निजी पुरुषार्थके द्वारा ही प्रयत्न 
करते हैं, न कि अपने-आपको एक श्रेष्ठतर शक्तिकी ओर उन्मीलित करके 

या समर्पण-मार्गके द्वारा; क्‍योंकि, निव्येक्तिक ऐसा कुछ नहीं है जो पथ- 
निर्देशश करे और सहायता दे, वरन्‌ ऐसा कुछ है जिसे प्राप्त करना है, 
और वह श्रत्येक मनुष्यको उसके स्वभावकी राह और सामर्थ्यानुसार यह 
प्राप्ति करने छोड़ देता है। 

निशचल-नीरवता, नौरवता 

विश्वके पीछे स्थित निशुचल-तीरवतापर ही विश्वकी सकल गतिधारा 
अवलंबित है। निर्चल-नीरवतासे ही शांति आती है; जब शांति गहरी और 

और गहरी होती जाती है, वह अधिकाधिक निश्चल-नीरवता' होती जाती है। 

निरचल-नीरबतामें भी क्रिया हो सकती है, अविक्षुब्ध रूपसे, जैसे कि 
वैद्व क्रिया वैर्व निशचल-नीरवतामें चलती रहती है। 

निरचल-नी रवतामें विचारकी सकल गतिका या क्रियाशीलताके अन्य 
किसी भी स्पन्दनका अभाव होता है। 

निःचेतन 
(ऋग्वेद :---अप्रकेतं सलिलं) 

स्वयं निर्चेतन चेतनाकी एक संवृत अवस्था है जिसमें ताव' या शून्य की 

भाँति, यद्यपि एक भिन्न रीतिसे, सब वस्तुएँ उसके अन्दर दमित होकर 

समायी हुई हैं जिससे कि ऊपर या अन्दरसे आते किसी चापसे सब कुछ 

उसमेंसे विवर्तित हो सके। 

» _ सारी दिव्य प्रकृति निरचेततके अन्दर निगूढ़, किन्तु विद्यमान रहती 
है, अतः: उसे अवश्य ही उसके अन्दरसे क्रमशः निर्मुक्त करना होगा। 

नींव, आधार 

नींव ऊपर है, न कि नीचे, उपरि वुध्न एशाम्‌। वस्तुओंकी सच्ची 
नींव अतिचेतन है, अवचेतन नहीं। 

परनब्रह्म 

परम सत्‌; विश्वातीत भगवान्‌; देशातीत तथा काछातीत निविशेष। 

परा प्रकृति 

मनुष्य प्रकृतिका अनुसरण करता हुआ एक परा प्रकृतिको पाता है 
जो सकल भासमानके पीछे है, कालमें और कालसे परे, देशमें और देशसे 

परे अध्यात्मकी परम शक्ति है, आत्माकी चिन्मयी शक्ति है जिसके 
द्वारा आत्मा” समस्त संभूतियाँ हो जाता है, निविशेष'की चिन्मयी शक्ति 
है जिसके द्वारा निविशेष” समस्त विशेषोंको अभिव्यक्त करता है। अन्य 
शब्दोंमें वह प्रकृतिकों केवल भौतिक ऊर्जा, प्राण-शक्ति, मानस ऊर्जाकी 

नाई ही नहीं ज्ञात करता है, जो उसके इतने सारे मुखड़े हैँ, वरन्‌ सत्ताके 

दिव्य प्रभुके ज्ञान-क्रतुकी शक्तिके रूपमें, स्वयम्भू शाइवत एवं अनंतकी 
चित्‌-शक्तिके रूपमें ज्ञात करता है। 

अज्ञान-जगत्‌में जीव जिस मुक्ति, पूर्णता, आत्म-संपूर्तिकी खोज कर 
रहा है, वहाँतक केवल तभी पहुँचा जा सकता है यदि वह अपनी वर्तमान 

अज्ञान-प्रकृतिमेंसे निककः कर आध्यात्मिक आत्म-ज्ञान तथा जगक्‌जज्ञानकी 
प्रकृतिमों चला जाय। इस उच्चतर प्रकृतिको ही हम परा प्रकृति कहते 

हैं, कारण, वह उसकी चेतना तथा सामर्थ्यंके वर्तमान स्तरसे परे है। परच्तु 
वस्तुतः वह उसकी अपनी ही सच्ची प्रकृति है, उसकी चोटी और सम्पूर्णता 

है; यदि उसे अपने सच्चे आत्माको और सत्ताकी समूची सम्भावनाको 
पाना है तो वहाँतक उसे पहुँचना ही होगा। 

पविन्नता, आंतरिक और बाह्य 

चेतनामें पवित्रता और आचरणमें पवित्रता, सामान्यतः इनका यही 
अभिप्राय होता है। 

पिशाच 

निम्नतर प्राणिक स्तरोंकी देव-विरोधी सत्ताएँ। 

पुरुष 

प्रकृतिकी क्रीड़ाको अवलंब देता हुआ मूलभूत सत्‌। 
पुरुष एक है; उसकी क्रिया समय-विशेषकी चेतनाकी स्थिति और 

आवश्यकतानुसार होती है। 

पुरुष सब स्तरोंपर विद्यमान है: एक मनोमय पुरुष है, प्राण-शरीर- 

नेता, जैसा कि उपनिषद्‌ कहती है; एक प्राणमय पुरुष है; एक अन्नमय पुरुष 

है; फिर, चैत्य पुरुष है जो मानो इन सबको अवलंबन देता और वहन 
करता है। कह सकते हैं कि ये जीवात्माके प्रक्षेप हैं जिन्हें जीवात्माने 
सत्ताके विभिन्न स्तरोंपर प्रकृतिकों घारण करनेके लिये वहाँ रखा है। 
उपनिषद्ने एक अतिमानसिक तथा एक आतनंदमय पुरुषकी बात भी कही 
है, और अतिमानसिक एवं आतनंदमयी प्रकृति यदि पृथ्वीपर विकासक्रममें 
संगठित हो जाय॑ं, तो हमें यह संवित्‌ हो सकती है कि वे यहाँकी गतियोंको 

अवलंब दे रहे हैं। 
ऐसा नहीं है कि पुरुष--निष्क्रितता और प्रकृति --कर्मण्यता, जिससे 

ऐसा हो कि जब सब कुछ निष्क्रिय हो तो प्रकृति नहीं होती और जब 
सब कुछ क्रियाशील हो तो पुरुष नहीं रहता। जब सब कुछ सक्रिय 
होता है तब भी सक्रिय प्रकृतिके पीछे पुरुष रहता है और जब सब कुछ 

निष्क्रिय होता है तब भी प्रकृति रहती है, परन्तु विश्वाम करती प्रकृति । 

पूर्ण ज्ञान 

(दे० ज्ञान और अज्ञान) 

पूर्ण सुक्ति 

कामनात्मक इच्छासे मुक्ति और अहंसे मुक्ति, थे दोनों चीजें एक 

हैं, और कामनात्मक इच्छा तथा अहंके सुखद विलोपसे आनेवाला एकत्व 

मुक्तिका सारतत्त्व है। 
प्रकृतिसि म्‌ृक्ति पाकर आत्माके निष्क्रिय आनन्दमें गमन मोक्षका प्रथम 

रूप है। प्रकृतिका और भी मुक्त होकर दिव्य गुणमें और जगत्‌-अनुभवकी 

आध्यात्मिक शक्तिसें गमन कर जाना परम शांतिको ज्ञान, शक्ति, .हएे तथा 

प्रभुताके परम क्रियात्मक आनंदसे भर देता है। परम पुरुष एवं उनकी 
परा प्रकृतिका दिव्य एकत्व पूर्ण मुक्ति है। 

प्रकृति 

प्रकृति है शक्ति अथवा चित्‌-शक्तिका बाह्य या कार्यकारी रूप जिससे 
लोकोंकी रचना और उनका संचालन होता है। यह बाह्य रूप यहाँ 

यांत्रिक प्रतीत होता है, शक्तियों, गुणों आदिकी क्रीड़ा प्रतीत होता है। 

उसके पीछे है भगवानूकी जीवंत चेतना एवं शक्ति, दिव्य शक्ति । 

प्रकृति वह शक्ति है जो कार्य करती है। 

प्रकति परा (उच्चतर) और अपरा (निम्नतर)में विभाजित है: 
परा प्रकृति है सचब्चिदानंदकी दिव्य प्रकृति जिसके साथ अतिमानसकी 

अभिव्यक्तिकारिणी शक्ति है, स्वंदा भगवानके प्रति संविन्‍्मय और अज्ञान 
तथा अज्ञान-परिणामोंसे मुक्त; अपरा है अज्ञानकी प्रकृति, चेतनामें भगवानसे 
वियुक्त हुए मन, प्राण और जड़की प्रकृति; त्रिगुणात्मिका प्रकृति। 

प्ररूपी लोक 

अन्य लोक प्ररूपी लोक हैं, प्रत्येक अपने-अपने प्रकार और प्ररूप और 
नियम-धर्ममें स्थिर-निर्धारित है। क्रमविकास पृथ्वीपर घटित होता है 
और अतः पृथ्वी ही प्रगतिके लिये उचित क्षेत्र है। अन्य लोकोंकी सत्ताएँ 
एक लोकसे अन्य लोककी ओर प्रगति नहीं करतीं। वे अपने निजी 

प्ररूपसे वद्ध रहती हैं। 

प्राण, प्राण-सत्ता, श्राण-पुरुष 

प्राण-शक्तिका अर्थ है जीवनी-शक्ति--जहाँ. कहीं भी जीवन है, 

वनस्पतिमें या पशुमें या मनुष्यमें, वहाँ जीवनी-शक्ति है--प्राणके बिना 

जड़में जीवन नहीं हो- सकता और कोई जीवंत क्रिया नहीं हो सकती। 

प्राण एक आवश्यक शक्ति है और प्राण यदि करण-रूपमें वहाँ विद्यमान 

न हो तो शारीरिक अस्तित्वमें कुछ भी किया नहीं जा सकता, न सृूप्ट 
किया जा सकता है। साघनाको भी प्राणिक शक्तिकी आवश्यकता रहती है। 
प्राण एक अच्छा करण है, परन्तु बुरा स्वामी। 

प्राणकों मार नहीं देना है, उसे नष्ट नहीं करना है, वरन्‌ चैत्य तथा 
आध्यात्मिक नियंत्रणके द्वारा विशुद्ध और रूपांतरित करना है। 

प्राण-सत्ताके चार भाग हैं--पहला मनोमय प्राण है जो प्राण-सत्ताके 

भावों, कामनाओं, आवेगों, संवेदनों तथा अन्यान्य क्रियाओंको विचार, वाणी 
या अन्य रूपसे मानसिक अभिव्यक्ति प्रदान करता है। 

दूसरा है भावात्मक प्राण, जो प्रेम, हे, जोक, घृणा तथा अच्यान्य 
प्रकारके विभिन्न हृदुगत भावोंका अधिष्ठान है। 

तीसरा है केन्द्रीय प्राण, जो महत्वाकांक्षा, गे, भय, प्रतिष्ठाकी चाह, 
क्षण. और विकर्षण जेसी सबलतर प्राणिक लालसाओं और प्रति- 

क्रियाओं, नाना प्रकारकी कामनाओं और आवेगों आदिका अधिष्ठान है तथा 
अनेक प्राणिक शक््तियोंका क्षेत्र है। 

अंतिम, चौथा है निम्नतर प्राण, जो छोटी-छोटी कामताओं और हृदूगत 
भावोंमें, ऐसी कामनाओं और भावोंमें व्यस्त रहता है, जो दैनिक जीवनके 
अधिकांश भागका निर्माण करते हैं, जैसे भोजनकी इच्छा, काम-वासना, 
मामूली पसंदगियाँ, नापसंदगियाँ, मिथ्याभिमान, लड़ाई-झगड़े, प्रतिष्ठा 
पानेकी चाह, निदा होनेपर क्रोध, सभी प्रकारकी तुच्छ इच्छाएँ आदि-- 

तथा अन्यान्य चीजोंकी अनगिनत जमात। 
इन चारों भागोंके स्थान क्रमशः ये हैँ--() गलेसे छेकर हृदयतकका 

क्षेत्र, (2) हृदय,--यह द्विविध केन्द्र है,--सामनेकी ओर यह भावात्मक 
श्राणका क्षेत्र है और पीछेकी ओर चैत्य पुरुषका, (3) हृदयसे लेकर नाभि- 
केन्द्रक, और (4) नाभिकेच्धरके नीचेका भाग। 

सन, सानस 

प्रकृतिका वह भाग जिसका संबंध अवधारणा और बुढिसे, भावोंसे, 
मानसिक या विचारजात प्रत्यक्षोंसे, वस्तुओंके प्रति विचारकी प्रतिक्रियाओंसे, 
यथार्थ मानसिक गतियों और रूपायणोंसे, मानसिक दर्शनों और इच्छा 
आदिसे होता है, जो कि बुद्धिके अंग हैं। 

मन मूल तत्त्वके ज्ञानका नहीं, विइलेषण और संइलेषणका उपकरण है। 

मनका कार्य है अज्ञात स्वयम्भू सद्वस्तुका कोई अंश अनिर्दिष्ट रूपसे 
काट लेना और उसके इस सीमांकन या मापको समग्र मानना, और उस 

समग्रका फिर उसके विभिन्न अंगोंमें विश्लेषण करना,--और उन अंगोंको 

वह पृथक्‌-पृथक्‌ मानसिक विषय मानता है। 
हमें यदि महत्तर, गभीरतर और यथार्थ ज्ञान चाहिये तो मनको एक 

शेसी अन्य चेतनाके लिये स्थान खाली करना होगा जो मनका अतिक्रमण 

करके मनको परिपूर्ण करेगी या उससे आगे छलाँग लगाकर उसकी 

'क्रियाओंको उल्टा मोड़ देकर सुधारेगी । मन तो मार्ग है, अंतकी मंजिल नहों। 

प्र-24 

सनस्‌ 

यह ऐंद्रिय मन है जो स्थूछ पदार्थों और घटनाओंको इन्द्रियोंके ह्वारा 

देखता और उनके वारेमें मानसिक प्रत्यय बनाता है, उनके प्रति मानसिक 

प्रतिक्रियएँ करता है। वह भावनाओं, भावावेगों, संवेददों आदि चित्तकी 

प्रतिक्रिवओंका भी अवलोकन करता है। 

मानव प्राणी 

मनुष्य जड़-जगत्‌में अवतरित एक उच्चतर सतूका ठीक-ठीक वह तत्त्व 
और प्रतीक है जिसमें यह संभव है कि निम्नतर अपने-आपको रूपांतरित 
करे और उच्चतरकी प्रकृति घारण करे और उच्चतर अपने-आपको 
निम्नतरके रूपमें प्रकट करे। 

मानससे अतिसमानस 

यह पदक्रम चार प्रधान आरोहणोंके सोपानसें रूपित हो सकता है 

जिसमें प्रत्येककी परिपूर्तिका अपना उच्च स्तर होगा। इन सोपान-श्रेणियोंका 
संक्षिप्त विवरण इस भाँति दिया जा सकता है कि यह चेतनाके ऊर्ध्व- 
पातनोंका एक धाराक्रम है जो उच्चतर मन, आलोकित मन और संवोधिके 

बीच होकर अधिमानसमें और अधिमानससे परेकी ओर जाता है; आत्म- 

रूपांतरोंका एक अनुक्रम है जिसके शिखरपर अतिमानस अथवा दिव्य 

विज्ञान! है। 

उच्चतर मन 

उच्चतर मन आध्यात्मिक मनकी भूमियोंमें एक भूमि है, उनमें पहली 
और सबसे नीचेकी; वह सामान्य मानसके स्तरसे ऊपर है। 

हमारा अपनी मानवीय बुद्धि, अपनी सामान्य मानसतामेंसे बाहर 
जानेका प्रथम निश्चायक डग है एक उच्चतर मनमें आरोहण जो प्रकाश 

और अंबकारका सम्मिश्रण या अधे-प्रकाश नहीं है, वरन्‌ आत्माकी एक 
विज्ञाल स्वच्छता है। 

यह एक ज्योतिर्मय विचारात्मक मन, आत्मासे उत्पन्न प्रत्ययात्मक 
ज्ञानाना मन होता है। 

परन्तु यहाँ, इस महत्तर विचार'में न तो खोज करनेकी और न 
युक्ति-विचारके द्वारा अपनी आलोचनाकी आवश्यकता होती है, यहाँ 
निष्कर्षफी ओर ले जानेवाली कोई डग-प्रति-डग ताकिक गतिधारा नहीं होती। 

आलोकित सत्र 
वह मन जो अंब उच्चतर विचारका मन नहीं रह गया है, वरन 

आध्यात्मिक ज्योतिका मन है। यहाँ आध्यात्मिक व॒द्धिकी स्वच्छता, उसकी 
प्रशांत दिवा-दीप्ति आत्माकी एक तीन्र द्युति, एक भास्वरता और ज्योतिको 
स्थान देती या उसके अधिगत हो जाती है। 

आलोकित मनकी क्रियाका प्रमुख साधन विचार नहीं, वरन्‌ दर्शन 
है; वहाँ विचार दर्शनकी अभिव्यंजनाके लिये केवल एक गौण गति होता है। 

जैसे उच्चतर मन आध्यात्मिक भाव और उसकी सत्यकी शक्तिके 
द्वारा सत्ताके अन्दर एक नयी चेतना लाता है, वैसे ही, आलोकित मन 

एक सत्य-दृष्टि और सत्य-ज्योति और उसकी द्शिका तथा आ्राहिका शक्तिके 
द्वारा एक और भी महत्तर चेतना लाता है। 

संबोधि 

संबोधि वस्तुओंके सत्यको सीधे आंतरिक संपर्कके द्वारा देखती है, न 
कि सामान्य मानसिक बुद्धिकी तरह जो कि इन्द्रियों आदिके द्वारा खोजती 
और आगे बढ़ती है। 

संवोधि तादात्म्यजनित आद्य ज्ञानके अधिक समीप और अधिक अंतरंग 
रहनेवाली चेतनाकी शक्ति है। 

संबोधिकी शक्ति चतुविध है। एक शक्ति है सत्यके साक्षात्कारकी, 
सत्य-दर्शनकी, एक शक्ति है अनुप्रेरणाकी अथवा सत्य-श्रुतिकी, एक शक्ति 
है सत्य-स्प्शकी अथवा अर्थके अपरोक्ष ग्रहणकी, एक शक्ति है सत्यके साथ 
सत्यके व्यवस्थित और यथातथ संबंधके सच्चे और स्वतःस्फूर्त विवेककी | 

संबोधियाँ उच्चतर तथा आलोकित मनसे भी आती हैं और मानसिक, 
प्राणिक, सूक्ष्म-शारीरिक संबोधियाँ भी होती हैं। शरीरकी भी अपनी 

संवोधियाँ होती हैँ। 

अधिमानस 

आरोहणका अगला डग हमें अधिमानसतक ले जाता है; संबोधिमय 

परिवर्तत इस उच्चतर आध्यात्मिक उन्मेपके लिये केवल एक भूमिका ही 

हो सकता है। 

अतिमानस और मानव-मनके वीच चेतनाकी अनेक श्रेणियाँ, भूमियाँ 

या स्तर है, जिन्हें कई प्रकारसे देखा जा सकता है। उनमें मनका तत्त्व 

या उपादान और, परिणामतः, उसकी गतियाँ भी अधिकाथिक आलोकित, 

सबल तथा विद्याल होती हैं। अधिमानस इन श्रेणियोंमें सबसे ऊँचा है, 
वह॒ज्योतियों तथा शक्तियोंस भरा है। परन्तु अधिमानससे ऊपर जो 
है, उसके दृष्टिकोणसे, अधिमानस वह रेखा हैं जहाँ जीव सम्पूर्ण तथा 

अविभाज्य  ज्ञासे अलग हटता और अज्ञानमें उतरता है। कारण, 
यद्यपि वह सत्यसे आहरण करता है, वहींपर सत्यके पहलुओंका, शक्तियोंका 

विभाजन आरम्भ होता है, उन्तका इस रूपमें कार्यान्वयन आरम्भ होता 

है मानो वे स्वतंत्र सत्य हों। 
अधिमानसिक परिवर्तत सक्रिय आध्यात्मिक रूपांतरकी अंतिम 

सिद्धिकरी गति है। परन्तु वह मतको अपने-आपसे परे नहीं ले जा सकता, 
और इस आद्या निश्चेतनाके जगतूमें वह विश्वातीतको सक्रिय नहीं कर 

सकता । 
अतः क्रमविकासिनी प्रकृतिके इस पवेमें यह आवश्यंक होता है कि 

अधिमानससे अतिमानसकी ओरका अंतिम संक्रमण और अतिमानसका 

अवतरण घटित हों। 

अतिमानस 

अतिमानस केवल अध्यात्मभावापन्न मनसे ही नहीं, वरन्‌ उस मन और 
अतिमानसिक भूमिके बीच आनेवाले जो स्तर उस मनसे ऊपर हैं उन सबसे 
सम्पूर्णतया भिन्न चेतना है। एक बार जब हम अधिमानससे अतिमानसमें 
संक्रण कर जाते हैं तो हम ऐसी चेतनामें प्रवेश करते हैं जिसमें अन्य 
स्तरोंके मानक बिल्कुल ही प्रयुक्त नहीं होते । 

अतिमानस सच्चिदानंद और निम्नतर सृणष्टिके बीच है। केवल 
उसमें ही दिव्य चेतवाका आत्म-निर्धारक सत्य रहता है। सत्य-सृष्ठिके 
लिये वह आवश्यक है। 

सन, प्राण तथा शरीरका रूपांतर अतिमानसिक शक्ति ही करती है। 
अतिमानसिक चेतनामें समस्याएँ नहीं होतीं। समस्याकी सृष्टि होती 

है मनके द्वारा खड़े किये गये विभाजनसे । अतिमानसी चेतना सत्यको 
एक अखंड समग्रताकी नाई देखती है और प्रत्येक वस्तु उस समग्रताके 
अन्दर अपना-अपना स्थान पा लेती है। 

मिथ्यात्व 

अविद्याका एक चरम परिणाम। यह एक आसुरिक शक्तिकी सृष्टि 
है जो इस सृष्टिमें हस्तक्षेप करती है)! केवल यही नहीं है कि सत्यसे 

उसका विच्छेद हो गया हो, और अत: उसका ज्ञान परिसीमित हो; 
केवल यही नहीं है कि वह भूलकी ओर खुली हुई हो, प्रत्युत, वह 'सत्य'के 
विरुद्ध विद्रोहमें रहती है, या उसे यह अभ्यास रहता है कि सत्यको गृहीत 
भी करे तो उसे केवल विक्ृत करनेके लिये ही। 

सिलन, ऐक्य 
(सायुज्य, सालोक्य, साधर्म्य ) 

मिलन या ऐक्य त्रिविध होता है। एक मिलन आध्यात्मिक सार- 
रूपमें होता है, तादात्म्यके द्वारा; एक मिलन इस सर्वोच्च सत्‌ तथा 
चेतनामें हमारे अंतरात्माके अंतनिवासके द्वारा होता है; एक क्रियात्मक 

मिलन उस तत्‌ और यहाँ हमारी करणात्मक सत्ताके बीच प्रकृतिके सारूप्य 

या एकत्वके द्वारा होता है। प्रथम है अज्ञानसे मुक्ति, मोक्ष, और सत्‌ 
तथा शाश्वतके साथ तादात्म्य, सायुज्य, जो कि ज्ञान-योगका विशिष्ट लक्ष्य 
है। द्वितीय है जीवका भगवानके साथ या भगवानूमें निवास, सामीप्य, 
सालोक्य ; यह प्रेम तथा आनंदके सकछ योगकी आशा है। तृतीय है 

प्रकृतिमें अभिन्नता, भगवानूसे सारूप्य, ततके पूर्णत्ववत्‌ पूर्ण होना, साधम्य; 
यह शक्ति तथा पूर्णताके या दिव्य कर्म तथा सेवाके सकल योगका उच्च 
उद्देश्य है। 

आत्माभिव्यक्तिकारी भगवानके बहुविध एकत्वपर अधिष्ठित इन तीनोंकी 
सम्मिलित संपूर्णता, और यहीं; यह पूर्णयोगका संपूर्ण परिणाम है, उसके 
तजिमार्गका लक्ष्य है और उसके त्रियज्षका फल है। 

मक्ति 

आत्माकी शांति, निरचलू-नीरवता, पवित्रता, स्वतंत्रतामें रहना। 

मायासे मोक्ष । सकल पार्थिव प्राणियोंकों पकड़ रखनेवाले अज्ञानसे 

मोक्ष । 
योगमाया 

चेतनाकी शक्ति, जिसके द्वारा भगवान्‌ काछातीत सत्तामेंसे कालिक 

जगत्‌की सृष्टि करते और उसका यथार्थ स्वरूप उसके प्रतिभासोंके पीछे 
छिपा देते हैं। द 

रूपांतर 

'हूपांतर'का अभिप्राय प्रकृतिके किसी परिवर्तनसे नहीं है---उदाहरणके 

लिये साधुता या नैतिक पूर्णता या (तांत्रिकों जैसी) यौगिक सिद्धियाँ या 

चिन्मय देह इसका अभिप्राय नहीं हैं। रूपांतर शब्दका प्रयोग एक विशेष 
अर्थमें किया गया है, चेतनाके परिवरतेनके अर्थमें,--एक आमूल और 
सम्पूर्ण और एक निश्चित, विशेष प्रकारका परिवर्तत, जिसकी घारणा यों 
की गयी है कि वह सत्ताके आध्यात्मिक विकासक्रममें एक सवहू और 

सुनिश्चित डग आगे ले जायगा; प्राणिक और भौतिक पश्ुुजगत्‌में मनो- 
भावापन्न प्राणीका प्रथम आविर्भाव होनेपर जो कुछ हुआ था उसकी अपेक्षा 
यह डग एक महत्तर तथा उच्चतर प्रकारका होगा, उसका प्रसार विशालतर 
होगा, वह सम्पूर्णताशाली होगा। 

मत, प्राण और शरीर यथार्थमें चैत्य पुरुष तथा आत्माके करण हैं; 
जब वे अपने-आपके लिये कार्य करते हैं तो अज्ञानी तथा अपूर्ण बस्तुएँ 

उत्पन्न करते हँ--उन्हें यदि चैत्य पुरुष एवं आत्माके सचेतन करण बना 
दिया जा सके तो उन्हें अपने-आपकी दिव्यतर परिपूर्ति प्राप्त होती है। 

लय 

सम्पूर्ण विलय, पूर्ण विछोप। 
लयकी ओरका अंतर्वेग मनकी सृष्टि है, वह जीवकी एकमात्र संभव 

नियति नहीं है। जब मन अपने निजके अज्ञानको नष्ट करनेका प्रयत्न 

करता है, तो उससे निस्तार पानेका लूयके अतिरिक्त और कोई उपाय 

नहीं पाता; क्‍योंकि उसे यह अनुमान रहता है कि स्वयं उससे परे कोई 
वैश्व अनुभव नहीं है--स्वरयं उससे परे केवल शुद्ध आत्मा है, निविशेष, 

निर्व्यक्तिक भगवान ही हैं। हृदय (प्रेम, भक्ति) मार्गके पथिक लूयको 
स्वीकार नहीं करते; उनका विश्वास रहता है कि परेकी एक स्थिति है 
जिसमें भगवान्‌का शाश्वत संग होता है या रय न होकर भगवान्‌में निवास 
होता है। 

लोक-लोकांतर 

भौतिक जगत्‌ ही एकमात्र जगत्‌ नहीं है; अन्य छोक भी हैं जिनकी 
संवित्‌ हमें स्वप्न-प्रलेखोंके द्वारा, सूक्ष्मेन्द्रियोंके द्वारा, प्रभावों और सम्प्कोके 
द्वारा, कल्पना, संवोधि और अंतदृष्टिके द्वारा होती है। हमारे जीवनकी 
अपेक्षा वृहत्तर सृक्ष्मतर जीवनके लोक, प्राणिक लछोक हैँ; मनोमय लोक 

” जहाँ मन अपने निजी आकार और रूप निर्मित करता है; चैत्य लोक 

' जो अंतरात्माके घाम हैं; ऊपर अन्य लोक हैं जिनके साथ हमारा सम्पर्क 
अल्प है। 

जे 

नर 

ढ्‌ 
ह्ठे 
ढ्‌ 

विज्ञान और भोतिक विज्ञान 

भौतिक विज्ञानके द्वारा और केवल बाह्य ज्ञानके द्वारा तो जड़ वस्तुओं- 
तकका सत्य भी संपूर्णतया नहीं जाना जा सकता है, न हमारे भौतिक 
जीवनके सही उपयोगका ही पता चल सकता है, न केवल स्थूल और 
यांत्रिक प्रक्रियाओंपर अधिकार पा लेनेसे ही यह संभव हो सकता है। 
ठीकसे जाननेके लिये, सही व्यवहार करनेके लिये हमें स्थूल दृश्य तथा 
प्रक्रिकके सत्यसे आगे जाना होगा, उसके अन्दर और उसके पीछे जो है 
उसे जानना होगा। कारण, हम केवल शरीरधारी मन ही नहीं हैं; एक 
आध्यात्मिक सत्ता है, एक आध्यात्मिक तत्त्व है, प्रकृतिका एक आध्यात्मिक छोक है । 

विज्ञान है समग्र रूपसे आत्मवित्‌ तथा सर्ववित्‌ परम प्रज्ञा। 
विज्ञान आत्माका कार्यकर तत्त्व है, आध्यात्मिक जीवनका एक सर्वोच्च 

क्रियावीर्य है। 

विज्ञानपुरुष, विज्ञानमय पुरुष 

वह आध्यात्मिक मनुष्यका चरमोत्कर्ष होगा; रहने, विचारने, जीने 
और करनेकी उसकी सारी विधि एक वृहत्‌ विश्वव्यापिनी आध्यात्मिकतासे 
शासित होगी। आत्माके सारे त्रित्त उसकी आत्म-संवित्‌॒के लिये वास्तव 
और उसके आंतरिक जीवनमें उपलब्ध हुए होंगे। उसकी समग्र सत्ताका 
विश्वातीत एवं विश्वक आत्मा एवं पुरुषके साथ एकत्वमें संछयन हुआ 

होगा; उसका समस्त कर्म प्रकृतिपर परम पुरुष एवं परमात्माके शासनसे 
उद्गत और उसके अनुगत होगा। सकल जीवनमें उसे चिन्मय सतका, 
अंतःस्थ पुरुषका बोध होगा, यह बोध होगा कि वह पुरुष ही प्रक्ृतिमें 
अपनी अभिव्यक्ति पा रहा है; उसका जीवन और उसके सारे विचार, 

भावनाएँ और कार्य उसके लिये उसी अर्थसे भर जायँगे और अपनी इसी 

सत्यताकी भित्तिपर निर्मित होंगे। वह अपनी चेतनाके केद्ध्-केन्द्रमें, अपनी 
प्राण-शक्तिके स्पंदन-स्पंदनमें, अपने शरीरके कोषाणु-कोपाणुमें भगवान्‌को 
विराजमान अनू भव करेगा। अपनी प्रकृति-शक्तिकी सारी क्रियाओंमें 
उसे परम जगन्माताकी, पराप्रकृतिकी क्रियाकी संवित्‌ होगी; वह अपनी 

प्राकृत सत्ताको जगन्माताकी शक्तिकी संभूति और अभिव्यक्तिकी नाई देखेगा। 

विवेक, सहिदेक 

गुप्त चैत्य सत्ता ही हमारे अन्दरकी सच्ची और आदि सद्दविवेक शवित 

है जो नीतिवादीके निम्तित और रूढ़िगत विवेकसे गभीरतर है। 

विश्वचेतना 

वर्तमानमें मनुष्य अपनी वहिस्तलीय वैयक्तिक चेतनामें बन्द है और 
जगत्‌को (या वल्कि उसके वहिस्तलको) केवल अपने वाह्य मत और 

इन्द्रियोंके द्वारा और जगत्‌के साथ उनके सम्पर्कोकी व्याख्या करके जानता है। 
मनुष्यमें एक ऐसी चेतना उतच्मीलित हो सकती है जो जगत्‌की चेतनाके 

साथ एक हो जाती है। 

विश्वचेतना वह है जिसमें अहं और व्यक्तिगत मन तथा शरीरकी 
सीमाएँ विल॒प्त हो जाती हैँ। विद्वचेतनाकी प्राप्ति होनेपर हम विश्वात्माको 
अपने ही आत्माकी नाई अनुभव कर सकते हैं; हम विश्वके सकल भूतोंके 

साथ एकत्व अनुभव कर सकते हैं; हम प्रकृंतिकी सकल शक्तियोंको अपने 
अन्दर गतिमान अनुभव कर सकते हैं; सकल आत्माओंको अपने ही 
आत्माकी नाई अनुभव कर सकते हैं। 

विश्वभावापन्नकरण 

सकर वस्तुओंको आत्मामें देखना और आत्माको सकल वस्तुओंमें,-- 

सर्वत्र एक ही सत्ताकी संवित्‌ होनी; विभिन्न छोकों, उनकी शक्तियों, उनकी 

सत्ताओंकी प्रत्यक्ष संवित्‌ होनी। 

विद्वातीत, ठुरीय 

वह, जो कि विश्वके ऊपर है, विश्वाभिव्यक्तिके अंतर्गत नहीं है, हमारे 
मन, प्राण तथा दारीरके विश्वसे ऊपर है। 

श्रद्धा, भ्रद्धा-विश्वास, आस्था 

एक क्रियात्मक सम्पूर्ण विश्वास तथा स्वीकारकरण। बौद्धिक विश्वास 

नहीं, वरन्‌ अंतरात्माकी एक क्रिया। भगवानूमें विश्वास और भगवान्‌ूकी 
विजयकी अडिग निरिचितता । 

श्रद्धा, केन्द्रीय 

अंतरात्मामें या पीछेकी ओर स्थित केन्द्रीय पुरुपमें रहनेवाली श्रद्धा । 
वह श्रद्धा, जो तब भी विद्यमान रहती है जब मन संशय करता है, प्राण 
निराश होता है और शरीर समाप्त हो जाना चाहता है। जब आक्रमण 
समाप्त हो जाता है तो यह श्रद्धा पुनः प्रकट होती है और पथपर फिर 
प्रवृत्त करती है। 

श्रद्धा, चेत्य 

वह भगवान्‌के सीध स्पर्शकी ओर उनमीलित करती और सायुज्य तथा 
समर्पणके निष्पादनमें सहायता देती है। 

शिव, शुभ 

सर्वोच्च शुभ स्वरूपत: और आंतरिक प्रभावमें सर्वोच्च आनन्द है। 

संबोधि ; 

(दे० मानससे अतिमानस”) 

सच्चाई 

सक्चाईका अथथं है भगवान्‌की ओर सम्पूर्णत: मुड़ना और केवल दिव्य 
प्रेरणाओंको स्वीकार करना, इसका अर्थ ऐसा होनेके लिये सच्ची और 
अनवरत पुकार या प्रयत्न भी होता है। 

सत्‌ 
वह जो सत्यतः है; सत्ता; अस्तित्व; अद्य अस्तित्व; शुद्ध सत्‌ । 

सत्‌-भाव 

वह भाव जो कि चित्‌-शक्तिका सत्‌-पुरुषको अभिव्यक्त करनेवारू 
एक वीय॑ है, सत्‌-पुरुषसे उत्पन्न हुआ है और उसका स्वभावधर्मी है; वह न 
शून्यकी संतान है, ज्ञ कोरी कल्पनाएँ बुननेवाछा। वह चिल्मय सदह्स्तु 
है जो अपने-आपको अपनी अपरिवर्तनशीलू और अक्षर स्वरूप-धातुके 
परिवर्ततशील खरूपोंमें प्रक्षिप्त करती है। 

सत्य तथा ऋत 

सत्य है सत्ताका सत्य। अपने क्रिया-रूपमें वह ऋत है। 

समता 

हुए या शोकसे, सुख या दुःखसे, लोगोंके वचन या कर्मसे, किसी भी 
बाह्य वस्तुसे विचलित न होना, योगमें इसे ही समताकी स्थिति कहा 
जाता है। 

समर्पण 

अपने-आपको भगवान्‌को दे देना, हम जो कुछ हैं और जो कुछ हमारा 

है, हर कुछ भगवानको दे देना, किसी भी वस्तुको अपनी निजी न मानना, 

केवल भगवान्‌की इच्छाका पालन करना, अन्य किसीका नहीं; भगवानके 
लिये जीना, अहंके लिये नहीं। 

ससाकलन, एकीकरण 

प्रत्येक व्यक्ति दो ही नहीं, वहुतसे व्यक्तित्वोंका सम्मिश्रण होता है। 
समाकलनका अर्थ है उच्चतर तत्त्वके नियंत्रण और कार्यान्‍न्वयनके द्वारा 

व्यक्तित्के विरोधरत अंगोंमें सामंजस्य बैठाना; एक कम या अधिक 

सम्पूर्ण रूपांतर, जिससे समूची सत्ता एवं प्रकृतिकी एक समग्र परिवर्तित 

क्रियाका समावेश हो सके। 

सांसारिक जीवन 

संसारका जीवन स्वरूपतः अज्ञांतिका क्षेत्र है; इसके बीच सही विधिसे 
चलते जानेके लिये अपने जीवन और अपने कर्म भगवान्‌को अपित करने 
होंगे और अंतःस्थ भगवान्‌की श्ञांतिके लिये प्रार्थागा करनी होगी। जब 

मन अचंचल हो जाता है तब यह अनुभव किया जा सकता है कि 
भगवती माता जीवनको अवलंव दे रही हैं और सब कुछ उनके हाथों 

सौंप दिया जा सकता है। 

सामंजस्य 

सब कुछका अद्वय 'सत्य'के मेलमें रहना या उसकी एक अभिव्यक्ति 

होना, यही सामंजस्य हैं। 

ब्रह्मांड या विश्व सर्वेदा एक सामंजस्य है, अन्यथा उसका अस्तित्व 
नहीं रह सकता था, वह दुकड़े-टुकड़े हो जाता। परन्तु यह विकासक्रमके 

अन्दर वर्धभान सामंजस्य है--अर्थात्‌ सब कुछ एक ऐसे लक्ष्यकी ओर 

उद्योग करनेको सम्मिलित किया गया है जहाँ अभीतक पहुँचा नहीं गया है। 

सामंजस्य आत्माका स्वाभाविक नियम है, वह बहुत्वके अन्दर एकत्वका, 
अद्यकी वहुरूपी अभिव्यक्तिका अंतर्निहित विधान तथा स्वतःस्फूर्त 
परिणाम है। 

सूत्र 

ईब्वरके विषयमें हम जो भी सूत्र रचें, वह यद्यपि प्रतीक-रूपमें सदैव 
सच्चा रहता है, जब हम उसे पर्याप्त सूत्र-रूपमें स्वीकार करते हैं मिथ्या 
हो जाता है। 

शब्द-परिचय 

(जहाँ कोप्ठकों में श्रुति वेदांत आदि का उल्लेय है, वे अः 
उन ग्रंथों से लिये गये ह ॥) 

ञ 

अंतर्यामी-अन्तरमें रहकर 
करनेमें समर्थ । 

अंतर्वलिति-अंदरमें परिवत्त, 
घरा या लपेटा हथआ | 

अंतारोधन-राहमें पड़ना, रोकना, 
अटकाना, बाबा देना आदि | 

अग्राह्टा-अनभवके क्षेत्रगे बाहर 

अचित्ति-चेतना या बोधका नितांत 
अभाव । 

अज्ेयवाद-चरम तत्त्ववों कोर्ट नहीं जान 
पायेगा, यह मत्त । 

अत्तिप्राकृतिक-प्रकृति या 
बाहर । 

अतिसामान्य-सामान्यने आगे 

जअत्तींद्रिय दप्टि- जो बरतएं 
सामन 

घधमगित । 

तध :स्थ-किसीये नीसे मा जमीन । 

अधिष्ठान-मूल आपधार । 
अप्यक्ष-जों ऊपरने सब देर शारी। 

अध्यारोप-यासरतवपर अवारतयतग 
आरोषण । 

7र नियंत्रित 

वेष्टित, 

स्वभावसे 

या परे। 

एंट्रियंकि 
देगनेकी 

हा 
हक 

*)६, | ८4 ४ 

अप्यास-विभिफ्त-र्मी दो गस्तुओह 
सोने अभेदनायता आरोत । 

या प्िधिट 
॥ किया जा 

निर्देशन दउधना सं कत 

अनिर्देय-जिसकः 
घर्मंका 
सकता । जिसकी 

सकती हो । 

अनिर्वेचनोय ; अनिर्वाच्य-यह जिसहा 
ब्याग्या नहीं की जा सकती; 
जिसका सकाथन नहीं किया था 
सकता । 

अनीश-जिसका सलुत् 
है। जो ईश नहीं 

अनुपहित-जों उपतित नहीं है । 

अनुप्रयेश-अदर परम जाना 
जाना । 

अनयत्ति-धाराबाटिगना । 

अनस्यति-अंतर्व्यातत, संधित था पिरोयगे 

शगानायत अतरया । 

2+ तरस 
33:23 | 

पा पार 
उल्यरा 

स्थातीन नही 

न 
या ।& 

4 गेनला। अनुत-जों ऋत या सत्य 

अन्तरावत्त-जों असरगी 

हुआ हे । 

भत्तवत्नी-यभिदी री । 

गाखय 3 

द्ाड 

मे, पथ एय झूई । 

। 

अपरिग्रह-एकांत प्रयोजनीयके अतिरिक्त 
अन्य किसी भी भोग्य वस्तुको 
ग्रहण न करना । 

अप्रतक्‍्यें-तर्क-बुद्धिसे अतीत । 

अभिधा-शब्द | नाम । 
वाच्यार्थ या अक्षरार्थ । 

अभिनिवेश्ञ, ऐकांतिक-और सब कुछको 
छोड़कर केवल एक ही ओर एकाग्र 
होना । 

अलक्षण-जिसके लक्षण या परिचायक 
घ॒र्मका उल्लेख करना संभव नहीं 
है। लक्षणरहित । 

अलवार-इस तामिल शब्दका अर्थ है 
वह व्यक्ति जो भगवान्‌में खो 
गया है, निमज्जित हो गया है। 
दक्षिण भारतमें अलवार कहलाने- 
वाले संतोंमें श्री विष्णुचित्त पेरि- 
यालवार', बड़े अलवार कहलाये। 

अवकर्ष-तीचेकी ओर खिंचाव । 

अवकिरण-छितराने, विखेरने या 
फैलानेकी क्रिया या भाव | 

, अवचेतना-साधारण चेतनासे नीचेका 
स्तर। 

अवधारक-अवधारण करनेवाला । 

अवधारण-अपने अंदर घारण करना । 

अवर-तीचेका । 

अवस्थान-विश्विष्ट स्थिति । 

अवस्थिति-वर्तेमानता । उपस्थिति । 

अविकल्प-जिसके रूप या भंगिमामें 
परिवतंन नहीं होता । 

अव्याकृत-जो विशिष्ट रूप या आकारमें 
रूपायित नहीं हुआ है, इस कारण 
जिसके धर्म-भेदका निरूपण संभव 
नहीं है। 

शब्दका 

दिव्य जीवन 

असंभवापत्ति-यह आपत्ति कि ऐसा 
होना असंभव है। 

असंभूति-संभूतिके उस पार, जहाँ किसी 
भी भावका स्पंदन नहीं है । 

अहरिसन-पारसी घधर्ममें पाप और 
अद्युभका अधिष्ठाता देवता । 

अहुरमजऊद-पारसी घमंका प्रधान देवता, 
शुभका तत्त्व । 

ञा 

आत्स-रूपायण-निजको रूपमें व्यक्त 
करना । े 

आत्म-विशेषण-निजको विशिष्ट आकार- 
में सीमित करना । 

आत्म-विसर्पण-निजको किसी या कुछ' 
पर प्रक्षिप्त करना । 

आत्म-शक्ति-अंतरात्माकी शक्ति । 

आत्म-संवित्‌-स्वरूपका स्वच्छ तथा 
सम्यक्‌ अनुभव । 

आत्मसात्‌ करना-अपने-आपमें लीन 
कर लेना या समा लेना। 

आत्म-हारा-जिसने अपने-आपको खो 
दिया है। 

आपरिवतेन-हल्‍्का परिवर्तत या अब- 
स्थांतर | 

आपुरण-कमतीको पूरा कर देना । 
आप्तकाम-जिसे निजके अन्दर ही 

निजको पूर्ण माननेके कारण काम्य 
वस्तुको बाहर नहीं खोजना होता 
है। 

आवृत-चारों ओरसे घिरा हुआ, 
आविष्ट । 

आवृत्त-पुन:-पुन: वापस आता हुआ। 

ड् 

इति और नेति-उपनिषदोंमें ब्रह्मके 
संवंधमें कुछ वर्णन करके दो 
तरहसे कहा गया है : वह यह है, 
वह वह भी है,. . . (इति) 
वह यह नहीं है, वह वह भी नहीं 
है, (नेति) श्री अरविद 
कहते हैं कि परम सद्वस्तुको न तो 
स्वीकारोक्तियोंसे, इति-प्रत्ययसे, 
न निपेधोक्तियोंसे, नेति-प्रत्ययसे 
सीमित किया जा सकता है। 

इति-प्रत्यय, इति-भाव-भावात्मक घर्मंका 
निर्देश । एक कुछ है' ऐसे भाव- 
रूपका वोध। विद्यमानताका भाव। 

इतिमूलक, इतिवाची--इति-भाव पर 
आश्रित प्रत्यय, घारणा आदि । 

इलहाम-देववाणी । पैगंबरी मतोंमें 
ऐसी वात जो ईह्वरकी ओरसे कही 
हुई मानी जाय । 

ईक्षण-देखना । विवेचन । जाँच- 
पड़ताल । 

उ,ऊ 
उत्क्मण-पव्व-पर्व करके ऊपर उठना। 

उत्क्रांति 

उत्क्षेप-ऊपरकी ओर छूट पड़ना, फूट 
आना, बाहर आना। 

उत्तरायण- ( चेतनाका ) ऊष्वेमुखी 
क्रमिक अभियान । 

उद्देशयवादी-जो किसी लक्ष्य या उद्देश्य- 
की ओर अभिमुख हो । 

उन्मिषंत-जिसका उन्मेप हो रहा हो 
या होनेवाला हो । 

उपचय-वृद्धि । 

उपद्रष्टा-जों कुछ न करता हुआ भी 
साक्षी दृष्टिसे देखता रहता है। 

उपपत्ति-तर्क, युक्ति आदिका प्रमाण 
या साक्ष्य 

उपरितरू-बाहरकी सतह, 
सतह । 

उपशम्र-स्पंदनहीन प्रशांतिका भाव। 
निवृत्ति । 

उपहित-उपाधिके द्वारा सीमित, विशेष 
गुण या क्रियाके अधीन या उसके 
द्वारा परिचित | संकुचित । 

उपादान-मूल उपकरण या घातु | 
उभयतःपाहश-जहाँ दोनों ओरसे फाँस 

पड़ती है अर्थात्‌ दोनों विकल्पोंमें 
कोई भी न चलता हो । 

उरौ अनिवाधे-उस महाविपुलतामें जहाँ 
कहीं भी कोई बाधा नहीं है । 

ऊर्ध्वंग-जो ऊपरकी ओर सीधे जाता 
हो। जिसकी गति ऊपरकी 
ओर हो | 

ऊध्वंपातन-!. तापके द्वारा हल्का 
बनाकर ऊपर उठाना और फिर 
जमा देना । 
2. उक्त प्रक्रियाके द्वारा शुद्धि । 
3. किसी श्रेष्ठठर वस्तुमें 
रूपांतरण । 

तर 
ऋतंभर-जिसने ऋतको घारण कर रखा 

हो या जो उसका पोपण करता हो । 

ऋत-(विश्वके मूलमें) सत्य एवं 
सुश्ंखल शाश्वत विधान, सत्यका 
छंद। (व्यक्तिके) स्वभाव तथा 

ऊपरकी 

आचरणमें धर्म एवं न्‍्यायका 
स्फुरण। सत्य। सम्यक्‌ और 
सत्य । 



382 

ऋताचार-ऋतकी पूर्ण चेतना हारा 
नियंत्रित व्यवहार । 

ए, ऐ 
एकात्म-प्रत्ययसार-जहाँ एकमात्र आत्म- 

सत्ताके निविड़ अनुभवकों छोड़- 
कर और कुछ भी नहीं है । (श्रुति ) 

एकीभाव-एकाकार होकर रहना। 
एकत्वमें लीन होकर रहना । 

एषणा-इच्छा, चाह, अभिलापा, याचना | 
एकांतिक ; ऐकांतिक-एकदेशीय । किसी 

एक ही विषय, व्यक्ति आदिसे 
संवंध रखनेवाला । 

क्त्‌ 

कालावच्छिन्न-काल द्वारा विशेषित या 
सीमित । 

कर्न्नी विभूति-कार्यकर दैव विभूति । 
ऋोमोसोम-गुणसूत्र । कोषाणुका एक 

अंश जिसका कोपाणुके समसूत्रीय 
विभाजनमें, और ऐसा माना जाता 
है, आनुवंशिक चरित्र और लक्षणों- 
के सचरणमें महत्वपूर्ण भाग 
होता है। 

क्षर-). जिसका विकार, अवस्थांतर 
या रूपांतर घटित होता है। 
2. नव्वर। 

ग 

गुणसूत्र-दे ० क्रोमोसोम 
गोचर-जिसका ज्ञान इंद्रियोंद्रा हो 

सके । 
गोष्ठी-दल, पंडली, यूथ । 

च्च्‌ 

चित्ति-चेतना या वोघके द्वारा घारणा 
कर पाना। (श्रुति)। चेतना 
या वोच । 

दिव्य जीवन 

चत्यिक-चैत्यसे संबंधित । अंतर्लोक या 
आंतरिक सत्तासे संबंधित । 

ज्‌ 
जड़-घातु-जड़रूपी उपादान। 

जिजोविषा-बचे रहनेकी इच्छा। 
जीन-एक भौतिक इकाई जिसका संच- 

रण (अन्य अवस्थाएँ पुरी होनेपर ) 
निरदिप्ट इकाई-स्वरूपके वंशा- 
नुक्तरमणका निर्धारण करता है। 

जीववाद-सजीव और निर्जीव, समस्त 
वस्तुमें प्राणात्माकी व्याप्ति है, 
न मत। यही प्राणवाद भी 

। 
जीवाधार-जीवका दैहिक आधार । 
जुगुप्सा-संकुचन और सिकुड़न । 

ज्ञ 

ज्ञान-ऋतु-ज्ञानात्मिका इच्छा 
शेय-ज्ञानका विपय | 

ट 

टेलिपेथी-इन्द्रियोंके ज्ञात माध्यमके 
विना, मन और मनके बीच 
विनिमय या दूसरेके मनकी बातें 
या विचार जाननेकी क्रिया या 
भाव । 

त 

तंत्र-). भारतकी एक प्रसिद्ध साघना- 
पद्धति । 2. नियम । व्यवस्था । 

तत्‌-ब्रह्यममी चरम और परम स्थिति, 
जहाँ उसे 'तत्‌' या वहके अलावा 
अन्य किसी प्रकार निर्देशित नहीं 
किया जा सकता। 

तत्ववाद-यह्‌ मत कि वस्तुओंका एक 
अज्ञात स्वरूप-तत्त्व है जो इंद्रिय- 
ग्राह्म विषयोंसे, प्रपंचसे परे है। 

तनु-कश । अल्प। दुबला-पतला। 
तनूकरण-किसी चीजको जलमें घोलकर 

या मिलाकर उसकी घनता, तीन्नता 
आदि कम करना । 

तपोविग्रह-शक्तिका घनीभत रूप । 

ताक्चिकता-वास्तविकता । यथार्थता । 
तत्त्वयुक्तता । 

तादात्म्य-अन्यके साथ एकात्मता 
या अभेदभाव। 

तादात्म्य-ज्ञान-ज्ञानके विपयको संपूर्णे- 
तया आत्मसात्‌ करनेके फल- 
स्वरूप जिस ज्ञानमें ज्ञाता और 
जैयका भेद नहीं रहता। 

तुरीय-विश्वातीत | स्वप्न, जाग्रतू और 
सुपुप्तिसि अतीत आत्माकी स्व- 
प्रकाश भूमि । 

तर 

न्रयी-तीन अंगों, इकाइयों या रूपोंका 
समाहार । 

बत्रिक-त्रयी । एकमें तीन । 

त्रिपुटी-तीनका समाहार। 
ज्रिमार्ग-ज्ञान, भक्ति तथा कर्मका 

त्रिविध मार्ग । 

अयेक-त्रिक । 

द्‌ 
दिव्योल्लास-भगवानके साथ तादात्म्य 

होनेपर अनुभव होनेवाला उल्लास। 
दिव्य ऋतु-परम पुरुषकी इच्छा और 

सुप्टि-बीये । चिन्मय संकल्प और 
सामथ्ये । 

देश-! . सब ओर फैला हुआ वह विस्तृत 
अवकाश जिसके अंदर सभी दिखाई 
देनेवाली चीजें रहती हूँँ। 2. 

सामान्य अर्थमें प्रचलित देश, जैसे 
भारत देश । 

देही-!. देहको धारण किये हुए आत्मा । 
- गरीरी । 

द्रव्य-गुण और क्रियाका आश्रय-रूपी 
पदार्थ । 

घ 

धर्म-. शाश्वत विधान। (श्रुति) 
2. किसी व्यक्ति या वस्तुकी विशेष 
धारा या गुण जो उसमें स्थायी 
रूपसे हो। 3. (सामान्य अर्थमें 
प्रचलित) धर्म, जैसे हिंदू धर्म, 
ईसाई धर्म आदि । 

धर्मो-किसी विशिष्ट धर्म, गुण आदिसे 
युक्त । 

धातु-वस्तुका मौल उपादान और उसके 
गुणोंका आश्रय । 

धातु-प्रकृति-घातुगत स्वभाव । 

धूत्ति-कुटिल चलन । 
धृत-पकड़ा हुआ । धारण किया हुआ । 

निश्चित या स्थिर किया हुआ। 

त्त 

निदान-मूल और प्रमुख कारण । 
निदिध्यासन-अनवरत चिंतन | निरंतर 

या सदा किसीका स्मरण । 

निरपेक्ष-जिसे किसी चीजकी अपेक्षा न 
हो, जो किसीके अवलंव, आवार 
या आश्रयपर न हो । 

नियति-! . विधाताका निर्दिप्ट विधान । 
नियम । 2. कार्य-कारणका अलुंध्य 
व्यापार जिसके कारण कहों भी 
किसीके स्वतंत्र होनेकी धारणा 
नहीं की जा सकती । (श्रुति) । 
5. नियत होनेकी अवस्था या भाव। 

निरुषपाधिक-]. जिसकी कोई उपाधि 
या विशेष परिचायक धर्म नहीं है । 
2. असंकुचित (वेदांत) । 

निर्शानता-ज्ञानका ऐकांतिक अभाव । 

निर्देश-!. स्पष्ट रूपसे कुछ वतलाना 
या समझाना। 2. यह बतलाना 
कि अमुक काम या वस्तु इस प्रकार 
या इस रूपमें होनी चाहिए। 
3. निदिचत करना । नियत करना। 
4, नाम | संज्ञा । 

निर्देशन-निर्देश करनेकी क्रिया या 
भाव। 

निर्देशना-निर्दिष्ट या निर्धारित करनेकी 
क्रिया या भाव । 

निर्दश्य-जिसकी निर्देशना की जा 
सकती हो । 

निर्बहण-नाटय कथा-वस्तुको विकसित 
कर उसकी अंतिम परिणतितक 
ले जाना । 

'निविशेष-जिसपर कोई भी विशेषण 
प्रयुक्त नहीं होता, कोई भी 
वैशिष्टयकी भावना नहीं चलती । 
दे० परिशिष्ट एक | 

नेति-दे० इति और नेति । 

नेति-प्रत्यय; नेति-भाव-इति-प्रत्ययका, 
इति-भावका विपर्याय । 

नेतिमूलक; नेतिवाचो-इतिमूलकका, 
इतिवाचीका विपर्याय । 

नसित्तिक-जिसकी उत्पत्ति किसी 
निमित्त या कारणसे होती हो। 
जो निमित्तपर आश्रित हो । 

न्याय-तकंशास्त्र | सुविचार । 

न्‍्याय-विधान-विधानका नन्‍्यायसंगत 
रूप । 

दिव्य जीवन 

पृ 

पराक्‌ू-जिसका मोड़ वाहरकी ओर 
घूमा हुआ है । विषयगत। 

परत्पर-जिसने सब कुछ का अति- 
क्रमण किया है, जिसके परे कुछ 
या कोई नहीं है । 

परात्पर प्रकृति-परमा पराप्रकृति । 
पराध-अखंड सत्ताका ऊपरका भाग : 

सतू, चित, आनंद और अतिमानस | 

परावतेन, चेतनाका-चेतनाका आमूल 
परिवतंन । 

परा-वाक्‌ू-आद्य वाक्‌ । 

पराहँता-विश्वपुरुषका अहं-बोघ । 

परिचेतन-चेतनाकी व्याप्तिसि आस- 
पासको भी निजके अन्दर जानना । 

परिणास-फल, नतीजा । 
विरिणाम-परिणत' रूप । 

तरण या रूपांतरण । 
परिभू-जो विचित्रविध होकर चारों 

दिशाओंमें फूट उठे। 

पुरुषार्थ-मनुष्यके जीवनका लक्ष्य । 
प्रकृति-स्थ पुरुष-प्रकृतिम अवस्थित 

पुरुष । 

प्रतिक्षेप-कुछ दूर आगे जाकर क्रिया 
या शक्तिकी घाराका फिर मूल 
उत्सकी ओर वापस आना। 

प्रतिभास-जो आँखोंको भासित होता है। 

प्रतिभू-प्रतिनिधि । जामिन, प्रतिभूति । 

प्रतिवर्ती-कुछ दूर आगे जाकर जो फिर 
वापस आता है। 

प्रतिषेघ-अस्वीकार । 
प्रत्यकू-जिसका: मोड़ भीतरकी ओर 

घूमा हुआ है। विषयीगत । 

अवस्थां- 



शब्द-परिचय 

प्रत्यक्ष-जिसका ज्ञान इंद्रिय या इंद्रियोंसे 
हर रूपसें हो रहा हो। जो 

खोंके सामने उपस्थित हो तथा 
स्पष्ट रूपसे दिखाई दे रहा हो । 

प्रत्यक्ष बोध-इंद्रियोंके द्वारा होनेवाला 
किसी वस्तु या विषयका बोध, 
ज्ञान या जानकारी । 

प्रत्यक्षण-प्रत्यक्ष बोधकी क्रिया या भाव। 

प्रत्यय-!., घारणा। विश्वासमय 
घारणा। 2. ज्ञान । 

प्रत्यावतंन-वापस आना । लौटाना। 

प्रपंच-वाहूर दिखाई देनेवाला जगतु- 
वैचित्य ।॥ फैलाव, विस्तार। 

प्रपंचोपशस-जिस निस्तरंग आत्मानु- 
भवमें जगत्‌का विलोप हो जाता है । 

प्रमाण्य-जिसे प्रमाणित किया जा सके । 
जिसकी सच्चाई जाँची जा सके । 

प्रबतेंक-]. किसी काम या बातका 
आरंभ या प्रचरहूत करनेवाला। 
2. प्रेरित करनेवाला । 

प्रवाह-नित्यता-अनंत काल चलते जाना। 

प्राकृत पुरुष-बहिप्रेकृतिमें जड़ा हुआ 
पुरुष । 

आ्राकृतिक निर्वाचन-जो परिवेशके साथ 
निजका मेल न वेठा सके, इस कारण 
उसका विलोप प्रकृति जिस रीतिसे 
करती है। ह 

प्रावकल्पना-सिद्धांतकी प्राथमिक कल्पना। 
प्राकत्न-पूर्वेकालीन, पहलेका । 
प्रातिभासिक-प्रतीयमान । प्रतिभाससे 

संबंधित । 
प्रार्माण्य-प्रसमाण । विश्वसनीयता । 

फ 

फल्गु-घारा-अन्दर-ही-अन्दर वहनेवाली 
घारा। 

7-25 

चं 

बहिश्चर-जिसका स्वभाव बाहर-बाहर 
ही घुमनेका है। बाहरी। 

बौद्धिक-बुद्धि-नात । बुद्धि-संपकित । 

भ 

भवति-होना । सत्ता । 

भवेषणा-होनेकी, सत्ताकी एषणा या 
इच्छा । 

भव्यार्थ-संभव विषय । भविष्यमें हो 
सकनेवाला । 

भाव-!. वह मानस-उद्भावना जिससे 
विचारोंकी उत्पत्ति होती है। 
2. अस्तित्व, सत्ता। अभाव 
इसीका विपर्याय है। 3. मनमें 
उत्पन्न होनेवाली कोई भावना, 
ख्याल, विचार । 

भावन-भाव-क्रिया । 

भावना-मनमें उत्पन्न होनेवाली कोई 
कल्पना, भाव, विचार या ख्याल । 

भाववाद-यह मत कि भाव ही सत्य है, 
वस्तु उसका आभासमात्र है। 

भावात्मक-!. जो भावसे युक्त हो अर्थात्‌ 
जिसमें अभाव न हो। सहिक। 
2. भावोंसे परिपूर्ण या युक्त । 

भूत-!, सृष्ट जीव और पदार्थ । 
2. अतीत । 

भूति-अस्तित्वमें आना । उत्पत्ति । 
भौतिकीकरण-भौतिक रूप देना । 

सम 

सतन-मसनकी क्रिया । मानसिक अभ्यास । 

सनोधातु- (आधारका ) मनोमय उपादान। 

सनोवासित-मनके धघर्मद्वारा आविष्ट 

और अनुप्राणित । 

मरमी-रहस्यपंथी । अतींद्रिय तत्त्व: 
वस्तुका जिज्ञासु और रसिक। 
मर्मको जाननेवाला । 

सातृका-मूल उत्स । जननी । 
मानसातीत-जो मनसे अतीत है । 
मायोपहित-जिसके स्वरूपको मायाके 

मिथ्या आवरणने आच्छतन्न कर 
रखा है। 

मूल भाव-भावका मल; वह मल भाव 
जो कि 'मानसातीत में है । 

मूला अविद्या-., मल अज्ञान। 2. 
वेदांतके अनुसार सृष्टिके मलमें 
'रहनेवाली अज्ञान-शक्ति; समष्टि- 
अज्ञान । 3. श्री अरविंदने कहा है 
कि हमारी सत्ता एवं संभतिका 
मूल है 'निविशेष', किन्तु हम उसे 
जानते नहीं, हम सत्ताके आंशिक 
तथ्योंको, संभूतिके कालिक संबंधों- 
को जीवनका सारा सत्य मान 
लिया करते हैं, यही मूल अज्ञान है । 

य्‌ 

यदृच्छा-आकस्मिक घटन। 
यावदनंत-अनंततातक । 
योग्यतमावशेष-यह सिद्धांत कि जो 

योग्यतम है वही अवशिष्ट रहेगा । 
योग्यतमकी अतिजीविता । 

योगपद्य-एक ही समय साथ-साथ होने- 
की अवस्था । 

संयोग । 

र 

रूप-धातु-हूपायणका मूल उपादान | 

झूपादर्श-जिस रूपका अनुकरण कर 
अन्यान्य रूप बनाये जाते हैं। 

ल 

लोक-संस्थान-लोक-लोकोंकी सुविन्यस्त 
परंपरा । 

दिव्य जीवन 

व 

विज्ञान-.) आविष्कृत सत्यों तथा 
प्राकृतिक नियमोंपर आधारित, 
विशेषतः भौतिक जगत्से संवंधित, 
क्रमवद्ध तथा व्यवस्थित ज्ञान। 
भौतिक विज्ञान, जिसे अंग्रेजीमें 
सायंस $2८८॥८८ कहते हैं । 
2. वह ज्ञान जिसका सार है ऋत; 
आध्यात्मिक सत्य । ([तैत्तिरीय 
उपनिषद्‌) । श्री अरविन्दने इसे 
अंग्रेजीमें ७7०»5$ कहा है। श्री 
अरबविन्दके दाब्दोंमें इसके विवरणके 
लिए परिशिष्ट 'एक' देखें । 

विपर्यय-ऐसा उलट-फेर या परिवत्तंन 
जिसमें क्रमका व्यतिक्रम हो। 
अव्यवस्था । 

विशु-विश्वव्यापी । 

विभृति-ऐश्वर्य । शक्ति-विशेष । अलौं- 
किक शक्ति-विशेष । पूर्णकी अंश- 
कला । 

विभोतिकीकरण-भौतिक रूप और गुण- 
से वंचित करना । 

विभ्रम-इंद्रिय-वोधकी भित्ति छोड़ 
शून्यमें होनेवाला भ्रम । भ्रम । 

विश्वांति-निस्तरंग अवस्था । गतिहीन 
अवस्था । 

विश्व-सद्ृस्तुवाद-यह सिद्धांत कि सकूू 
विश्वका उपादान रसद्ठस्तु ही है। 

विश्वक-). विश्वसंवंधी । 2. जिसका 
प्रभाव, विस्तार आदि विद्व- 
व्यापी हो । 

विश्वात्ममाव-आत्माकों जगन्मय अनु- 
भव करना । 

विश्वात्मा-जगत्के मूलमें अधिप्ठित और 
जगत्‌-रूपमें प्रकटित आत्म-सत्ता । 



दबद-परियय 

विश्योत्तोगे-जी जगस-भावशो 
घयय हे | 

विद्यसंदटीब-सा लौमिक । सादिक । 
साई दिख-मंहलमे संबंधित । 

विधस-जों समान ने हो, 
विपय-तेय ससनु । 

घोधे-सामस्य । परत । 
यृत्ति-विरा, मन क्ादिया कोई स्याथार । 

क्र । गयति। स्थायार। 

स्पकिति-विशिष्ट गृण क्लोर फ्ियाका 
आधार परुच । 

स्यप्टि-), बह जिसमगा माई अखछग 
स्थनेत्र आप या सता हो | शयदित 
०, समल्यिंगय अंग मा सदस्य 
स्यति। । 

स्य्ि-भाव-पथाए स्थविद्ान्माव । 

स्याहति- शेष सागर देना या छेसा; 
विशिश्ड शापायग । 

प्याधार-गार्थ, 

दायाएारिक 
० +डी जणकाज कह हेजका+ मर || हक 

कि के लि 7 5 है 

सा | 

गालियर । प्र | 

ध्यायगारिए-पातिो, प्राशिधसिश, 

«० ०४ ० हक 
ह्याधार-जों पाशा दिपगगे गाय 3ती 
पश्धारन/णआयए पगशा दास आएय ;#7॥7॥, 

>क्दरत ाएकएरए फिल्‍ाननल २२४० ४ 
हस्य हा हब्धय रा ४ । 

धाग-, एलजी । मिट मार्ग पी । +$+९९ १९००१. + 3३ ० के 
लक 

के... 95४० कक अओण नाच ४७ १; हुफलक 
«, दादा 5 । 

है 4 ०, ही ल्चा२- पे लाएं 5 ३5६: 
हे 3 के 2 ह है | है" है के | ० ९ 

है. ७ 40 ७०७ / “# कि 
&४# (:% +* ल्‍्ई |; 

लग कूत बल अमन. ०5 उक जाएएू एक 
५0% * ६६ 5 | ज्गार हे 

मे ऊ + रू ब्जक _ हक ० जज 5 200५ 05 रे 
कह 5 हक 8. पक दत पक 

काफक जल 
न 

हे 0 रे 

नशा थकटकार, कप. घ्त इ्सार क्री >>नत का. हि 

पल्ययाइ-पाा सन पर्स घ््य + 
] पर शत >>: 

2: हे सा; 
इन हू सादे प्रदायर साल हाई ट[ 

पा पक बे शपग्गप रू 

॥। रापाड गए गुर एंरमतपार 

्एस्सातओा मन । 

श्ुसि-दियय धारा । गेंद । 

न्तत 

कायरथाग अन्य 

धर । 

सफ्मण-ःह/्ा शैयग्धा्म 

जाना । 

सघातन्न-समरः, 

शंगा-, दवियय कोर इंठियोंक संधोरेग जब 

लक > अब 
अमान । 

सामगरण रा ् ८६4 ६5६ 

समतनता। 5. विशिष्य साम । 

मंप्रतयय-दगरणा, निश्यिस योसे । 

संनतिनासाता सासम-नगाययथ । जन्म, 

हे < हि 
संयोशस<«-धदवद प्रमाणन्स हा हरा 

जाना || 
ग थे . 

ग़धगाण-0।ा ग्म प्रा 

7 >टल+ है + मल 5 न्‍्ा 
ही जाया, क4मणा गायन माह 

शादम ये हामा। 

शाोदस ना नउतभतय, , आप, 0 04% ध 

श 

2०१ + गन 

35 4०५ 2202: 0००२४ का 2 हर ४7 52605 3 2824 6 27420 50602 घ््च्ट्हु 

न ले पु 
$ 72280 (288 पड | #४/३ ० #% ब०१ कर के ५ 

रह जुआ ् क्र ह्ह 

आड़ ल्‍ाइनच्क्ज के 

अं लिशल जा लय चफ गादीशननओ आह 

सत्ता-. आत्मा। 2. अस्तित्व । 
3. जीव। 4. होने या रहनेकी 
अवस्था, गुण या भाव। 

सनक-मन या आचरणकी चपलता | 

सन्निकर्ष-पास-पास होना । 

सन्‍्मात्र-शुद्ध सत्ता । 
समंजन-एक चीज दूसरी चीजके साथ 

जोड़ना, बैठाना या मिलाना। 
मेल मिलाना | 

समव्याप्त-सव-कुछमें समान-भावसे 
व्याप्त । 

सम्वाय-समू ह । 
समष्टि-समूह; साकल्य । 
समाकलरून-सत्ताके नाना अवयवों या 

अंशोंमें समन्वय या सामंजस्य 
वैठाकर एक अखंडकी रचना । 

समाघात-टकक्‍्कर | युद्ध । 
समुच्चय-समृह । संकलन । 

वस्तुओंका एकमें मिलना । 

सम्यक्‌-उचित, उपयुक्त, ठीक । पूरा, 
सब, समस्त । 

सर्वात्मभाव-आत्मा ही सब कुछ हुआ 
है, यह अनुभव। विश्वचेतनाके 
साथ तादात्म्य । 

सर्वेदवरवाद-ईइवर ही सारा जगत हो 
गये हैं, यह मतवाद। 

सहजवृत्ति; . सहजप्रवृत्ति-प्राणीमात्रके 
स्वभावमें रहनेवाली वह प्रवृत्ति 
जो विचार या ज्ञानके विना सहज 
रूपसे उत्पन्न होती है। 

सहभावी-सहवर्ती । 
सहयोजब-साथ मिलाने या संयुक्त 

करनेकी क्रिया या भाव । 
साक्षी-विषयका निरपेक्ष और निविकार 

द्रष्टा। 

कुछ 

दिव्य जीवन 

साक्षी चेतना-तटस्थ रहकर देखनेवाली 
चेतना । 

सापेक्ष-अन्योन्य-संवद्ध । परस्पर पर 
निर्भर। किसीकी अपेक्षा करने- 
वाला । 

सामान्य-. प्रायः सभी व्यक्तियों, 
अवसरों, अवस्थाओं आदियें पाया 
जानेवाला या उनसे संवंध रखने- 
वाला । 2. जो अपनी संगत या 
साधारण अवस्था, स्थिति आदियें 
ही हो, विशेष घटा-बढ़ा या इधर- 
उधर हटा हुआ न हो । 

साम्राज्य-विश्व-चेतनाकी. निरंकुश 
प्रतिप्ठा तथा ऐश्वर्य । 

सुपमित्त-सुपमापूर्ण । सामंजस्यपूर्ण | 
सुक्ष्म भूतमय सत्त्व-सूक्ष्म भूतसे बनी 

हुई सत्ताएँ। 

सोपाधिक-' उपाधि” या किसी विद्येप 
परिचायक लक्षणसे युक्‍त। 

स्वचलित-जो निजसे निजको चला 
लेता है । 

स्वतः परिणासी-जो निजसे ही निजका 
परिणाम या सार्थक अवस्थांतर 
घटित करता है। 

स्वधा-स्व-प्रकृतिमें प्रतिष्ठाका भाव 
या घर्म । 

स्वभाव-अपना या निजी भाव। प्रकृति । 
स्वयस्भू-जो अन्य किसीसे उत्पन्न नहीं 

हुआ है और स्वयं स्थित है। 

स्वयं-प्रज्ञु-जिसको निजमें निजका 
ज्ञान है । 

स्वयं-संवितू-जिसको निजमें निजकी 
संवित्‌ हैँ | 

स्वरूप-निजका रूप । 
प्रकृति । 

निजकी सच्ची 

स्वरूप-धातु-स्वरूपका उपादान | स्वेर-अपनी खुशीके अनुसार चलना। 
स्वरूप-निष्ठ-जो स्वकीय प्रकृतिमें. स्वोत्तर-निजसे ऊपर । 

रहता है। 

स्वाराज्य-आत्मचेतताकी. निरंकुश हिरण्मय-सोनेका बना हुआ । सुनहरा । 
प्रतिष्ठा और ऐश्वर्य; स्वातंत्र्य । हेतु-कारण । प्रवर्तक कारण | 

नींव 
अंश, भिन्न 
फलन 
आलंब 

परिपूर्ति, पूर्ति, 
संपूर्ति 

परिपूर्णता 
फफूँद 
संलयन 

शाकशाबांणा 

दिव्य जीवन 

सामान्यीकरण, : 
सामान्य सिद्धांत 

सामान्यीक्ृत, 
व्यापकीकृत 

ज्यामिति 
चकाचौंध 
विश्वमंडलीय, 

संवर्तुल, साविक 
विज्ञान 
विज्ञानमय, विज्ञान- 

घन 
विज्ञानमय [पुरुष 
विज्ञानचेतना, 

विज्ञानमयी 
चेतना, विज्ञान- 
घन चेतना 

विज्ञानमयी सत्ता 

विज्ञानमयी शक्ति, 
विज्ञानशक्ति 

चिद्घन ज्ञान 

विज्ञानमय जीवन, 
विज्ञान-जीवन 

विज्ञानज्योति, 
विज्ञानमयी 
ज्योति, विज्ञान- 
घन ज्योति 

लक्ष्य, उद्देश्य, ध्येय 
ईद्वर 
दिव्योल्लास 
ईइ्वर-भुवित 
दिव्यत्व, देव 
श्रेणीकरण, ,श्रेणी- 

क्रम 
लेखाचित्र 

गुरुत्वाकर्षण 
खाँचा, लीक 

ग्रबाआ पा 

क्ांपलं।१व65 

गक्राप0मांल 
पक्रापा070प5 
फैक्ाप्राणांइा00 
ग्रक्षाण्रा०्पांडटते 

प्रधयाणाए 
म्ंततद्या 
मांशाल- 
ग्ं8९४६ 
ग्राएगक चा90 
6 7रंशार४६ 

2 ०/)7)00 
पराहााद- छावे 
॥0शक्क 

7कल्ता(ए 
परलढा0छ०ा०प्रड 
70%6ए8९४6प5 
7र0तंब्ठ्यावां 
॥99700झं5 

१068 

22220 

-वउतत्णापंव्या 

(० (०१५॥१ पर] 

गोष्ठी, दल 
गोष्ठी-सत्ता, दलीय 

सत्ता 
वर्धन, वृद्धि 
अनुमान, अटकरू 

प्त 

वास 
अभ्यासजन्य, 

अभ्यस्त, नित्य 
विभ्रम 
सुख 
समस्वर 
समंजस, समस्वर 
समंजसीकरण 
समस्वरित, सामं- 

जस्ययुक्त 
सामंजस्य, सामरस्य 
गढ़, प्रच्छन्न 
उच्चतर 
उच्चतम, सर्वोच्च 
परात्पर 

पराधे और अपराध 

आनुवंशिकता 
विषमांग 
समांग 
दिगन्तसम, समतलू 
सम्मोहन 

भाव, विचार 
प्रत्ययत, विचारण, 

भावन 
अभिन्न, तदात्मा 
ताद्मत्म्य, तादात्म्य- 

भाव 

ग्पंकातंपए 
प[्शांपट 

ग्रॉपशंणा 

गापडंणांड। 

म्ान्षार्ाएट 

प्रशााव67 

प्रणागव्तीदा९ 

0003» ५7८00 
फ्गाशपायंए 

7्शप्रांबा6 
00 ४११० /७)+ 
77ए9कबपंए2ट 

ग्र7एछडणाब] 
ग्रभशंग8९ 
7ं्रगएगीट्व 

ग्राफृपोडट 
ग्राफणैड्नंणा 
7ंरएप7८ 
पंए्रध्फकजावादाडंता 
ग्रटंतित्माए2 

उटप्रद्मक्त 

77007 ढाशा- 
छांणा 

र८णाइटंल्ा: 

प्रट0गडडद्षाय: 

गरातंटाटायशा746 

व्रतेलल्णाय9/8 

उतारशंवाशी- 

इ्चतणा 

तादात्म्य, एकात्मता 
चोतित करना, 

आलोकित 
करना 

भ्रम, माया 
भायावाद, भ्रमवाद, 

जगन्मिथ्यावाद 
अंतःस्थता, अनु- 

अमरता, अमृतत्व 
निरापदता 
अक्षर 
आधात, समाधात 
अनुल्लंघ्य विधान, 
आदेश, अनिवार्य 

निव्य॑क्तिक 
टकराना 
लक्षित, अंतनिहित, 

निहित 
अंतर्वेग, आवेग 
प्रेरण 
अपवित्न, अमेध्य 
प्रज्ञानाभाव 
आपतन, संपात, 

प्रभाव 
समावेश, सम्मिलन 
अनवधारण, अब- 

धारणका अभाव 
निरचेतन 
अस्थिर 
अनिर्देश्य 
अनिर्दिष्ट 

व्यष्टीकरण,व्यक्ति- 

करण, चैयक्ति- 
कीकरण 

ग070798/:6 

ग्रापुणाए 

75८टपफटॉफए 

ग्रा5टभीजाताए 

75९7कषाथो26 

ब08छाफएक्य07 

॥75प8207 

70876 

प्रा प्लां 

३050 प्र77९7(8- 

घंणा 

प्राव्ह्ठागो 

7टश-शणा 

77टीटटाएथों 

कटा 

77ट8८7९6 

क्रांटागातल्त 

गरादाआभपर 

॥॥0१2 0400८ 

अविभाज्य 
व्यक्तीयन 
अनमनीय, अप्र- 

शाम्य, अटल 
अनुमिति, अनुमान 
अंतर्वाह 
अंतःस्नाव 
अंतःस्थिति 
अंतरनिहित 
प्रव्तक, आरंभक 
स्व॒त:प्रेरण, उपक्रम 
अत्यधिक, अमित, 

वेहद 
जाँच, परिप्रशन, 

अन्वेषण 
अरक्षित रुूपसे, 

अनिरायद रूपसे 
संज्ञाहीनता, असं- 

वेदनशीलता 
अवियोज्य 
श्रुति, प्रेरणा, सत्य- 

प्रेरणा 
उकसानेवाला 
सहजप्रवृत्ति, सहज- 

बोध 
उपकरण, यंत्र, 

साधन 
साधनविनियोग, 

उपकरण 
पूर्ण, सर्वागीण 
समाकलन, एकी- 

करण 
विचास्बुद्धि 

प्रज्ञा, बुद्धि 
अभिप्रेत, अभीष्ट 
तीव्रता 
अंतरावगाही 

ग्रांल्बटांणा 

ग्राटाट८एप०णा 
ग7छातेटएला- 

तंलाट८ 

फ्राटार्डाट्त 

गएश्यल्वा&0ए 
८7७ ७०८)। १7०१ ८] 

्राद्यया टयां 

्राटप्यांदराप्रा2 

गंशॉटापटशापराय 

प्राकाएवो 

प्रतिमा 

परग०07506॥६ 

गाफियशं० 

77099 6९४०॥7 
ग्रापठएटा+ 

फ्रापपांपणा 

पाएटाइ2 

उ7ए0प्र07 

३7ए0०ए८ट0 

काणग्ाव-तात्रज्ाा 

780वाप0ा 

7557€6 

उण्ए 

दिव्य जीवन 

अन्योन्यक्रिया, 
पारस्परिक 
क्रिया, परस्पर- 
क्रिया 

अन्तारोधन 
अन्योन्याश्रय 

स्वार्थबद्ध 
सध्यग 
अंतविराम 
आंतरायिक 
अंतर्मिश्रण 
अंतर्काल 
अंतराल 
संकेत * 
अंतरचेतन 
अंतर्भूत, अंतर्भुक्त, 

आंतर, अंतरंग, 
अंतर्जात, 
अंतरीय 

अंतर्निरीक्षण 
अंतर्मुख 
संबोधि, बोधि 
प्रतिकोम 
निवर्तंन, संवरण, 

संवृति 
संवृत, निवर्तित, 

अंतर्लीव, अंत- 
वलित, उलझा 
हुआ 

प्रत्यक्‌-वृत्त, अंतरा- 
वृत्त 

विलगन 
परिणाम, समाधान, 

अंत 

हर्ष, आनन्द 

न्‍्याय-संगतता, 

प्रतिपत्ति, 
ओऔचित्य, समर्थन 

सन्निधि 

आधार-शब्द 
गतिक 
विज्ञान, सर्वाव- 

धारक ज्ञान 

ज्ञान और अज्ञान, 
विद्या और 
अविद्या 

ज्ञानात्मिका इच्छा, 
शान-ऋतु 

धर्म, विधान 
विश्वविधान 
स्तर 
परिमुक्त करना 
विमुक्त 
मुक्ति, विमुक्ति 
ढक्कन 
जीवन, प्राण 
प्राण-सत्ता, प्राण- 

पुरुष 
प्राण-चेतना 

प्राण-अहं 
प्राण-ऊर्जा 
प्राण-शक्ति, 

जीवनीशक्ति 
प्राण-प्रकृति 
प्राणलोक 
प्राण-पुरुष, श्राण- 

सत्ता 

जहा ज्योति, आलोक, 
प्रकाश 

]0ट्टा० तक, न्याय, न्याय- 
विधान, न्याय- 
रीति 

क्‍08ण"748०४ए वाग्युद्ध 

॥0ए८ प्रेम 

7728९70८0 गा विराट विद्व 

ग्राबड्डांटदा जादूगर 

ग्राबछुणांगटत आवधित, 

है विशालित 
प्रतबछुपरपप१6 परिमाण, महत्ता 

४/४73८7८४7५४7 . मैनिकीवाद 
गाधांलि(दांणा अभिव्यक्ति, सृष्टि 
गध्या>पॉब४०ा... क्रिया-कौशल, 

हेरफेर 
हव509 बहु, बहुत, अनेक 

खधाएड्तव्त बहुमुखी 
प्रावड: मुंखपट, मुखौटा 
37955€वे घनीभूत 

.शब्रडटा- प्रभु-चेतना, ईश्वर- 
८07520प्रश्माट55 चेतना _ 

वरगकांटापंदों सामग्री, उपादान, 

भौतिक, स्थूल, 
जड़-तात्त्विक 

ग्रागाटाएशां भौतिक सत्ता, 

€शंडालशारट भौतिक जीवन 

गराहधाटापंबा।डा) भौतिकवाद, 

जड़वाद 
गराधाटापब्22- भौतिकीकरण, 

पिता जड़रूपण 

ग्राद्याशान८वों गणितीय 

प्यक्प5 गर्भाशय, मातृका, 
जननी 

गाल्तापाप 

ग्राटी0०ण 

ग्राह्मा70%9५ 

काद्रावों 

पाला फशंपछु 

फ्ाट्गांशों 

208फा007 

गरद्यांशोी2 ०7 

गखद्गांगा।ए 

ग्राटाहुटा' 

गाहाय: 

॥7द्ाणगबवांते 

फ्रांटा02058% 

सायं 

फ्रयते, ग्रीश्चोटा' 

ग्ांगव॑ं, 

गीफिगागलते 

ग्रांत, ४९75९- 

ग्राइिताएटट८त 

ग्रंइता-टटत0ा 

गांजट्वते 

77006 

ग्रा०्दल 

उ70क्‍60097 

7706८प्रॉट 

व707रांडाए 

ग्राताणाबनों 

जड़, जड़तत्त्व, अन्न 
अदेवी माया 

यंत्रीकरण 
यांबिकता, यंत्रकारी 
माध्यम 
नरम 
स्मृति 
मनोमय, मानसिक 
मनोमय सत्ता, 

मनोमय पुरुष, 
मनोमय जीव 

मनोमय संबोध, 
मानसिक संवोध 

मानसीकरण 
मानसिकता, मान- 

सता, मनोवृत्ति 
विलय 
गुण 

मत्स्यनारी 
तत्त्वमीमांसा, तत्त्व- 

दर्शेत 
अणुविश्व 
मन, मानस 
उच्चतर मन 
आलोकित मन 

मनस्‌, इंद्रिय-मन 
अपनिदेशित 
अपनिदेशन 
पथश्रष्ट करना, 

भुलावा देना 
गुण, विधि, रीति 
प्रतिमान 

आधुनिक 
अणु 
अद्देत 
गतिक 

दिव्य जीवन 

प/णए८ अभिप्रेरणा, उद्देश्य, 
हेतु, प्रेरक 

77006 7०७८'... चालन-शक्ति 
गाण्षांत साँचा 
ग्राएएटागलढा गति, गतिधारा, 

स्पंदन, किया, 
चेष्टा, प्रवृत्ति 

क्रपापएशइणानों बहुव्यक्तिक 

खोए्रींटक४००... गुणन 
ग्रपोतगालाए वहुकता, बहुत्व, 

बहुलता 
ग्एड० रहस्यवादी, रहस्य- 

पंथी, रहस्य- 
विद्‌, मरमिया 

झाजफा पुराणकथा 

/५॥ 

छ्द्ढ साम 

ग्रधागटा[255 अतन्ाम 

गरध007 राष्ट्र 

प्रधापाबा5ए९ निरीश्वर प्रकृंति- 
धागा वाद 

फ्र्भापा6 प्रकृति, स्वभाव 
गर्ापा'8, उच्चतर प्रकृति, 

पंडाल पराप्रकृति 
एथांपा९, (09ट- अवर प्रक्ृति निम्न- 

तर प्रकृति, 
अपरा प्रकृति 

गर्धापा, भौतिक प्रकृति, 

परादांटापंों जड़प्रकृति 
ए4ापाट, स्थूल प्रकृति, 

एाएगेट्शो भौतिक प्रकृति 

परतंत्र 

दिव्य जीवन 

ट०ण्ण्टापग्रेए्ट, 

ठच्टांड्नंएड 
क्डड्पाट्व 
उं72075टंटए 
प्रद्ठुबांय00 
गदठु०ा५१८ 
870/655 
€ः८्थ96 
€$८०[०९ 
7909४9ए८ 
तुएं:8८टप्ए९ 
बी€छु787006 
गिप्िबाए07 

ग्रगाआ6ठ 
(<०॥ 

86प्रावेदां०प 
॥/0/ शट 
9<840ए९ 
220077९5577८55 
ड8707(877९0 घ5 
40टटवा० 

शिंपए 

40870 
उप्डप्गिट्वतण7 

ज््वाप 

जवांता(एप्र 

ए०0०, ४४०५, 

क्ल्प 

28066: 

ए85588९, ८7, 

है 2 

ग्रगांडट्वप 

छाए 

०76८६ 

(3 242% 0१ 

पल्खशव्यवेंलाा 



हिन्दी-अंग्रेजी शब्दावली 

परपीड़न-रतिक 
परम 
परम पुरुष 

परम सत्ता 
परमा प्रकृति 

परस्पर-क्रिया 
परस्परव्यापी 

परहित-निष्ठा 
परहितवाद 
पराक्‌ 
पराक्वृत्त 
पराकाष्ठा 
प्रात्पर 

परात्पर ब्रह्म 

परा प्रकृति 
परा बुद्धि 
परार्ध और अपराध 

परावतेन 
परा वाक्‌ 
पराहंता 
परिचेतन 
परिणाम 
कक 
परिणामी 
परित्याग 

परिषाक 
परियूर्णता 
परिपूर्ति 
परिप्रश्न 

0शुं६८पंएट 
28076 

परिमाण 

परिरक्षण 
परिरुद्ध 
परिवर्तन 

परिवर्धेन 
परिवेश 
परिवेशी 
परिशुद्धता 
परिशुद्धि 
परे 
पर्यवसित होना 
पर्यवेक्षण 
पर्यावरण 
पर्यावारिक 
पलायन 
पवित्रता 
पवित्रीकरण 
प्रचगमन 
परास 
पहचानना 
पहल्‌ 
पारदर्शंक 
पारदर्शी 
पारलौकिक 
पारस्परिक क्रिया 
पाथिव प्रकृति 

पिशाच 
पिशाचवत्‌ 

पुण्य 
पुनरावततेन 
पुनरावृत्ति 

पुनर्जन्म 

पुनर्जीवन 
पुनर्देहधारण 
पुनर्मुल्‍यत 
पुनर्मेछ करना 
पुनविन्यास 
पुनविलोकन 
पुराणकथा 
पुरुष 

पुरुषोत्तम 
पुष्टि 

पूरक 
पूर्ण 

पूर्णता 

पुर्वंकेथनीय 
पूर्वजप्रवृत्तिक 
पूर्वे दृष्टान्त 
पूर्वानुमेय 
पूर्वावधान 
पृथक किया हुआ 
पृथक्कारक 
पृथगात्मक 
पैगंवर 
पैड़ी 
प्रकार 
प्रकारता 
प्रकाश 
प्रकृति 
प्रकृति-स्थ पुरुष 
प्रक्र 
प्रक्रिया 
प्रक्षेत्र 

गराटशाप्र07 

प्रतिकर्षण 

प्रतिवंध 

प्रतिमान 
प्रतिरूप 
प्रतिेखन 
प्रतिक्ोम 
प्रतिवर्त 
प्रतिवाद 
प्रतिष्ठा 

प्रतिष्ठापन 
प्रतिस्थापन 
प्रतीक 

प्रतीप 

प्रत्यक्‌ 
प्रत्यक-वृत्त 

प्रत्यक्ष 

प्रत्यक्ष मूल्य 
प्रत्यक्षण 
प्रत्यक्ष बोध 
प्रत्यक्षवाद 

' प्रत्यक्षवादी 
प्रत्ययन 
प्रत्याख्यान 
प्रत्यावतेन 

प्रत्यावर्ती 
प्रत्यावृत्ति 
प्रत्याहार 
प्रत्युत्तर 
प्रत्युत्तरदायी 
प्रत्युपस्थापन 
प्रत्युत्पादन 
प्रदीप्त 
प्रपंच 
प्रबुद्ध 
प्रभाव 

प्रभावी 

अ्रभु 
प्रभुतासंपन्न 
प्रभेद करता 

प्रमात्रा 
प्रमाद 
प्रमुख 
प्रयुक्ति 
प्रयोगात्मक 
प्ररूप 
प्ररूपी 

प्रलोभन 
पघ्रवर्धन करना 
प्रवंचना करना 

प्रवतंक 
प्रवणता 

प्रवृत्ति 

प्रविस्तार करना 
प्रशान्त 
प्रसार 
प्रस्तुत करना 
प्रस्थापन 
प्राकृत 
प्राकृत-आत्मा 
प्राकटय 
प्राथमिकता 
प्राण 
प्राण-अहं 
प्राण-ऊर्जा 
प्राणकोष 
प्राण-चेतना 

प्राण-पुरुष 

प्राणमय, प्राणिक 
प्राणमय पुरुष 
प्राण-प्रक्ृति 
प्राणलोक 
प्राणवंत्त 
प्राणवादी 
प्राणशक्ति 

आगणन्सत्ता 

प्राणिक अद्वैतवाद 
प्राणिकता 
प्रान्‍्त 
प्राप्त 
प्राप्त सामग्री 

प्रामाण्य 

प्रामाणिक बपपटएपं० 
प्रारूपिक पशंव्ग 
प्रेक्षण ठ5शरद्वा07 
प्रेम [0ए2 
प्रेरक 7700८ (20) 
प्रेरक-हेतु 7700ए८ (700०) 
प्रेरण उंगाएपॉडंता 
प्रेरणा गराइफ/गा00 

फफूँद प्रियष्ठपड 

फलन क्पांगणा 

फुहार 9 ९:29 

बद्ध छ०ण्णाव 

वन्धन 90०70886 
बह तिकरूना ०एशापी०ए 
बहिर्मुख ल्ड्फ्ण्ण्ढा 
बहिव्यक्त ०ंजुं०्नपएट 
वहिस्तल 8पापव0८ 
बहु प228709 

बहुलता ग्ररषापएआंट५ए 

वहुगति ती5०प्रञ्नए८ 

वहुमुखी ग्राब्ा-अंवव्त 
बहुमुखी संयोग ८०एएणलर 38550- 

लंगधता 

बहुव्यक्तिक ग्राणातएटाइणावों 

वाध्यता ए०्गाएपोंडठः 

वालबत्‌ 25 3 व्यगोव 
वालेय एफ्थागो८ 

बाह्य 07]€०८४४८ 

बद्धि बरजटीस्‍8०7८८, 

चुद्धिमान्‌ %५7ं56 

बुराई 
बेहद 
बोच 
बौना 

ब्रह्म 

भगवदिच्छा 
भगवान्‌ 
भवति 
भवैषणा 
भागवत 
भाग 
भाग्य 
भाव 
भावन 
भावना 
भावमय 
भावमूलक 
भावावेग 
भावात्मक 
भावात्मक 
भावोच्छुवास 
भिन्न 
भिन्नता 
भीड़-गतियाँ 

भीरुता 

भेदात्मक ज्ञान 

वर्ग 
वर्जन 
वर्ण-क्रम 
वर्तमानता 
वर्घन 
वर्धन करना 

वस्तु 

वस्तुनिष्ठ 

विमुक्ति 
विमूर्तन 
विमोचन 

विरूपित 

